
ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 85 
 

ᕿᑎᖅᑰ, ᒫᑦᓯ 5, 2020 
 

 

ᖁᑉᐱᕐᓂᓖᑦ 5315ᒥᒃ 5416ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ;  

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 5, 2020 

 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐊᓐ 

ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 

ᓇᑦᓯᖅ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 9:02ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ. 

ᐅᓪᓛᖑᔪᖅ ᑐᒃᓯᐊᕐᓂᒃᑯᑦ ᒪᑐᐃᖅᓯᔪᓐᓇᖅᐲᑦ, ᒥᔅ 

ᑕᐅᑐᙱ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ. ᐅᓪᓛᒃᑰᖅᐸᒃᑲ 

ᓄᓇᕗᒻᒥᐅᑕᐃᑦ ᑕᒫᓃᑦᑐᓪᓗ ᐳᓛᖅᓯᒪᔪᑦ ᑕᒪᕐᒥᒃ.   

>>ᐃᒡᓚᖅᑐᑦ 

ᐅᖃᖅᑎᐅᑉ ᐅᖃᓯᒃᓴᖓ 

 

ᐅᓪᓛᖅ ᐱᒋᐊᓚᐅᖅᑳᖅᑎᓐᓇᑕ, 

ᐅᖄᕐᔪᒍᒪᖅᑲᐅᕗᖓ ᐃᑉᐸᒃᓴᖅ ᐅᖃᕋ 

ᖁᐊᕌᓪᓚᓚᐅᕐᒪᑦ ᐅᕝᕙᓗᑭᐊᖅ 

ᐃᒡᒐᖅᑖᕆᐊᖃᖅᑐᖓ ᐊᓯᖏᓐᓂᒃ. ᒫᔾᔨ 

6−ᓚᓚᐅᕋᒪ ᓱᓇᐅᕝᕙ ᑎᑎᕋᖅᓯᒪᔪᖅ ᑖᓐᓇ ᒫᔾᔨ 

5−ᓚᓯᒪᑎᓪᓗᒍ. ᐅᕙᙵᑐᐊᖅ ᐅᖃᕋ ᖁᐊᖅᐳᖅ 

ᖁᐊᓴᐅᒐᒪ. 

 

>>ᐃᒡᓚᖅᑐᑦ 

 

ᑲᔪᓯᓗᑕ, ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᔅᑕ 

ᓯᕗᓕᖅᑎ, ᓯᕗᓕᖅᑎ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 408 - 5(2): 

ᐅᑭᐅᖅᑕᖅᑑᑉ ᓯᕗᓕᖅᑎᒃᓴᖏᑦ 

ᓴᖅᑭᓕᖅᑐᑦ 2020 (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 

ᐊᕐᕕᐊᕐᒥᐅᑦ ᐅᑉᓗᒃᑰᑉᑎᐊᖅᐸᑉᓯ ᑕᐃᒃᑯᐊ 

ᐊᕐᕕᐊᕐᒥᐅᑎᒍᑦ ᐃᓚᐃᕼᐋᕋᑉᑕ 

ᐃᒃᐱᒋᖃᑎᒋᕙᑉᕼᐃ.  

 

(ᑐᓵᔨᒃᑯᑦ) ᐅᖃᖅᑏ, ᐅᓪᓗᒥ ᒪᓕᒐᓕᐅᖅᑎᐅᖃᑎᒃᑲ 

ᑐᓴᖅᑎᒍᒪᒐᒃᑭᑦ ᐅᑭᐅᖅᑕᖅᑐᒥ ᓯᕗᓕᖅᑏᑦ 

ᓴᖅᑭᐸᓪᓕᐊᔪᐃᑦ 2020−ᒥ ᐱᓕᕆᐊᖑᓂᖓᓂᒃ. 

ᑖᓐᓇ ᐅᑭᐅᖅᑕᖅᑐᒥ ᕗᕋᓐᑎᐅᔅ ᐊᑎᖃᖅᑐᖅ 

ᑐᕌᒻᓴᐃ, ᓄᐊᕙᐃᒥ ᐊᕐᕌᑕᒫᑦ ᑲᑎᕝᕕᐅᖃᑦᑕᖅᑐᖅ 

ᒪᒃᑯᑦᑐᓄᑦ ᐊᔪᙱᑦᑐᓄᑦ ᐃᓕᓐᓂᐊᖅᑐᓄᓪᓗ 

ᓯᓚᑦᑐᓴᕐᕕᕐᔪᐊᓂ.  

ᒫᓐᓇ ᑕᕝᕙ ᖃᐅᔨᒪᓂᐅᑉ ᓴᙱᓂᖓ ᑖᓐᓇ ᑕᕝᕙ 

ᔮᓐᓄᐊᕆ 22 – 30−ᕈᕋᓱᓐᓂᖓᓂᒃ 2020. 

 

ᑲᑎᒪᐅᑕᐅᓂᐊᖅᑐᖅ. 6-ᖑᓕᖅᑐᓂᒃ ᐊᕐᕌᒍᓂᒃ 

ᐱᖓᓲᔪᖅᑐᓂᒃ ᓄᓇᕗᑦ ᒐᕙᒪᒃᑯᖏᑦ 

ᑲᑐᔾᔨᖃᑎᖃᖅᓯᒪᔪᑦ ᓄᓇᕐᔪᐊᓕᕆᖃᑎᒌᑦᑐᑦ 

ᑲᓇᑕᒃᑯᓐᓂ ᐊᑕᐅᓯᕐᒥᒃ ᓄᓇᕗᒻᒥᐅᒥᒃ 

ᐱᖃᑕᐅᒍᓐᓇᑎᑦᑎᓂᐊᕐᖓᑕ. ᑕᕝᕙᓂ ᐊᕐᕌᒍᑦᑎᓐᓂ 

ᔨᐊᓯᑲ ᑰᑦᑎᖅ, ᐊᐅᓚᑦᑎᔨᐅᔪᖅ ᑲᒪᔨᐅᔪᖅ ᓄᓇᑦᑕ 

ᓱᓇᒃᑯᑖᖏᑦ ᑕᑯᔭᒐᖃᕐᕕᒃ ᓂᕈᐊᖅᑕᐅᓚᐅᖅᑐᖅ 

ᑭᒡᒐᑐᖅᑎᐅᓂᐊᕐᓗᓂ ᓄᓇᕘᒧᑦ. ᐃᖅᑲᓇᐃᔮᖓᓂᒃ 

ᒥᔅ ᑰᑦᑎᖅ ᐱᖃᑕᐅᖃᑦᑕᖅᑐᑦ ᐊᒥᓱᐊᓗᓐᓂᒃ 

ᐊᐅᓚᑦᑎᓪᓗᓂ ᓄᓇᓕᓐᓂ ᐃᑦᑕᕐᓂᓴᖃᕐᕕᐅᔪᒥᒃ, 

ᐃᓕᓴᑎᑦᑎᕙᑦᑐᓂ ᐳᓛᕆᐊᖅᑐᓂᒃ ᐅᑭᐅᖅᑕᖅᑑᑉ 

ᒥᔅᓵᓄᑦ ᐊᔾᔨᒌᙱᑦᑐᕈᓘᔮᓗᓐᓂᒃ ᑭᒃᑯᕈᓘᔮᓗᓐᓄᑦ 

ᐅᐸᑦᑕᐅᖃᑦᑕᖅᑐᖅ, ᐊᒻᒪ 

ᓱᐃᑦᓱᓚᓐ−ᓕᐊᖅᓯᒪᒻᒪᕆᒻᒥᔪᖅ, 

ᑰᐸᓐᕼᐊᐃᒐᓐ−ᒧᓪᓗ ᑕᑯᔭᒐᖃᕐᕕᓕᕆᔪᓂᒃ 

ᕿᒥᕐᕈᔭᖅᑐᖅᓯᒪᓪᓗᓂ.  

 

ᑖᒃᑯᐊ ᐅᑭᐅᖅᑕᖅᑐᒥ ᕗᕋᓐᑎᐅᔅ 2020 ᐱᖓᓱᓂᒃ 

ᐱᔾᔪᑎᖃᓪᓗᐊᖃᑦᑕᖅᑐᑦ, ᐅᑭᐅᖅᑕᖅᑐᖅ ᑖᓐᓇ 

ᐊᑦᑕᓇᖅᑐᒦᔾᔭᐃᒃᑯᑎᓪᓗᓂᐅᒃ ᐊᒻᒪ ᑐᖑᔪᖅᑐᖅ  

ᐱᕈᖅᐸᓪᓕᐊᔪᑦ ᐊᒻᒪ ᓯᓚᕐᔪᐊᓕᒫᒥᑦ ᓂᕆᑎᑦᑎᓂᖅ 

ᐅᑭᐅᖅᑕᖅᑐᒥ. ᐊᒻᒪ ᖃᐅᔨᒪᓂᐅᔪᓂᒃ 

ᓴᙱᓂᖏᓐᓂᒃ ᖃᐅᔨᒪᓂᐅᑉ, ᑖᒃᑯᐊ 

ᐅᑭᐅᖅᑕᖅᑐᒥ ᕗᕋᓐᑎᐅᔅ−ᒃᑯᑦ ᑲᑎᑎᑦᑎᓲᑦ 

ᒪᑯᓂᖓ ᐱᒡᒐᓇᕈᓘᔭᖅᑐᓂᒃ ᐃᓅᖃᑎᒌᓐᓂᕐᒥᒃ, 

ᐃᓕᖅᑯᓯᓕᕆᓂᕐᒥᓪᓗ ᑲᑎᙵᓪᓗᑎᒃ ᐃᓕᓴᕕᒻᒥ. 

 

ᐄ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐅᐱᒍᓱᓪᓚᕆᑦᑐᑦ 

ᐱᖃᑕᐅᒍᓐᓇᕐᖓᑕ ᑕᐃᒪᐃᑦᑐᓂᒃ ᐊᒻᒪ 

ᑭᒡᒐᑐᖅᑕᐅᑦᑎᐊᕐᓂᐊᖅᑐᕕᔾᔪᐊᕌᓘᒻᒪᑦ ᓄᓇᕗᑦ ᒥᔅ 

ᑰᑦᑎᕐᒧᑦ. ᑕᒪᒃᑯᐊ ᑲᔪᖏᖅᓴᖅᑲᕗᑦ 

ᑲᑐᔾᔨᖃᑎᖃᕐᓂᐅᒍᓐᓇᖅᑐᐃᑦ ᐅᑭᐅᖅᑕᖅᑐᓕᕆᔪᑦ, 

ᐅᑭᐅᖅᑕᖅᑐᓕᒫᒥᓪᓗ ᓴᓂᓪᓕᕗᑦ ᑕᐃᒫᒃ 

ᓯᐊᒻᒪᐃᖃᑎᒋᖃᑦᑕᕐᓗᑎᒍᑦ ᖃᐅᔨᒪᓂᑦᑎᓐᓂᒃ 

ᖃᓄᐃᓕᒫᖅ ᓄᓇᕗᑦ ᐃᑲᔪᖅᑕᐅᓗᓂ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

ᓄᓇᒃᑰᕈᑎᓄᑦ ᑐᑭᓯᐅᒪᔾᔪᑎᖏᑕ 

ᐊᐅᓪᓚᑦᑎᔾᔪᑖ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

2019−ᒥ ᐅᑭᐊᒃᓵᒃᑯᑦ ᐃᔅᓯᕙᓂᖃᖅᑎᓪᓗᒍ ᐅᓇ, 

ᓂᑯᕕᓚᐅᖅᓯᒪᒐᒪ ᒪᓕᒐᓕᐅᖅᑏᑦ ᓵᖓᓂᒃ, 

ᐊᐅᓚᑦᑎᐊᖅᑎᓐᓂᕆᓚᐅᖅᑕᑎᓐᓂ 

ᐆᑦᑐᕋᐅᑎᒋᔭᑦᑎᓐᓂᒃ ᐱᒋᐊᖅᑎᓚᐅᖅᓯᒪᔭᑦᑎᓐᓂ 

ᑕᓗᕐᔪᐊᕐᒥ, ᑲᓱᖅᑎᑦᑎᒐᓱᑦᑐᑕ ᒐᕙᒪᒃᑯᑦ 

ᑐᑦᑕᕐᕕᖏᑦ, ᐊᓪᓚᕝᕕᖏᑦ, ᑕᕝᕗᖓ 

ᓄᓇᓯᐅᑎᓕᕆᔨᑦᑎᓐᓄᑦ ᖃᕋᓴᐅᔭᒃᑯᑦ. 

 

ᐃᖅᑲᐅᒪᒻᒪᑕ ᑕᐃᒪ ᒪᓕᒐᓕᐅᖅᑏᑦ ᑖᓐᓇ 

ᑲᓱᖅᓯᓂᖅ ᑐᑭᖃᓕᓚᐅᖅᑐᖅ ᓄᓇᓯᐅᑎᓄᑦ 

ᑎᑎᕋᖅᑕᐅᔪᑦ ᑕᓗᕐᔪᐊᕐᒥ 

ᕿᒥᕐᕈᔭᐅᖃᑦᑕᕈᓐᓇᓂᐊᕐᖓᑕ ᖃᕋᓴᐅᔭᒃᑯᑦ  

ᑕᕝᕙᓴᐃᓐᓇᐸᓗᒃ. ᐊᒻᒪᓗ ᐊᖁᑦᑐᖅᓯᐅᑏᑦ 

ᐅᕝᕙᓘᓐᓃᑦ ᑭᓇᐅᒻᒪᖔᖅᐱᑦ ᓇᓗᓇᐃᖅᑐᕈᑏᑦ 

ᓴᓇᔭᐅᖃᑦᑕᕈᓐᓇᓂᐊᕐᖓ ᐋᑐᕚᒥ ᐅᓪᓗᑐᐃᓐᓇᐃᑦ 

ᐊᓂᒍᕋᓱᑦᑎᓪᓗᒋᑦ ᐱᓇᓱᐊᕈᓯᒐᓚᐅᙱᑦᑐᑦ 

ᑕᖅᑭᒐᓚᐃᓪᓘᓐᓃᑦ. 

 

ᐅᖃᖅᑏ, ᑕᐃᒪ ᐱᓇᓱᐊᕈᓰᑦ ᖃᑦᑏᓐᓇᑯᓗᐃᑦ 

ᐊᓂᒍᓚᐅᖅᑎᓪᓗᒋᑦ ᐅᖃᓚᐅᖅᑎᓪᓗᖓ, ᒐᕙᒪᒃᑯᑦ 

ᓄᖅᑲᖅᑎᑕᐅᑲᓪᓚᑦᑐᐊᓘᓚᐅᖅᓯᒪᒻᒪᑕ 

ᖁᐱᕐᕆᑦᑎᑕᐅᒐᒥᒃ. ᑖᒃᑯᐊᓗ ᐸᕐᓇᐃᓂᕗᑦ 

ᓴᖅᑮᒐᓱᓐᓂᕗᓪᓗ ᐋᖅᑭᒋᐊᖅᓯᒪᔭᑦᑎᓐᓂᑦ 

ᓄᓇᓕᓐᓄᑦ ᓄᖅᑲᖅᑎᑕᐅᑲᐃᓐᓇᓚᐅᕐᖓᑦ. 

 

ᐅᖃᖅᑏ, ᖁᕕᐊᓱᑦᑐᖓ ᐅᖃᕈᓐᓇᓕᕋᒪ ᑖᒃᑯᐊ 

ᓄᓇᓯᐅᑎᓕᕆᔾᔪᑏᑦ ᖃᕆᓴᐅᔭᒃᑯᑦ ᓚᐃᓴᓕᕆᔾᔪᑏᑦ 

ᐅᑎᖅᑎᑕᐅᓯᒪᓕᕐᖓᑕ. ᑖᒃᑯᐊᓗ 

ᐊᐅᓚᑦᑎᐊᒃᑲᓐᓂᓕᖅᑯᑦ ᐃᖅᑲᓇᐃᔭᖅᑏᓪᓗ 

ᐅᑕᖅᑭᓯᒪᔪᐊᓘᓕᖅᑐᒥᓂᕐᓂᒃ ᓄᐊᔅᓯᒪᔪᓂᒃ 

ᐊᙳᑎᕙᓪᓕᐊᓕᖅᑐᑦ, ᐊᙳᑎᓯᒪᓕᖅᑐᑦ. ᑕᒪᓐᓇ 

ᑐᑭᖃᖅᑐᖅ ᐅᖃᖅᑏ, ᒫᓐᓇ ᐊᑐᐃᓐᓇᐅᓕᖅᑯᒍᑦ 

ᑕᐃᓐᓇ ᐱᒋᐊᖅᑎᓐᓂᐊᔪᔭᕗᑦ 

ᓴᖅᑭᕈᓐᓇᖅᓯᓪᓗᑎᒍᑦ ᐋᖅᑭᒋᐊᕆᓯᒪᔭᕗᑦ ᓄᓇᓖᑦ 

ᐊᓯᖏᓐᓄᑦ.  

 

ᐃᖅᑲᓇᐃᔭᖅᑎᒃᑲ ᖃᐅᔨᒪᔨᑕᕐᓂᒃ 

ᐱᓕᕆᖃᑎᖃᖅᑐᑦ ᓄᓇᓕᓐᓂ ᒐᕙᒪᒃᑯᓐᓂᒃ 

ᐱᔨᑦᑎᕋᖅᑎᑯᓐᓂᒃ ᐊᒻᒪ ᒐᕙᒪᓕᕆᔨᒃᑯᓐᓂᒃ 

ᐸᕐᓇᐅᑎᓕᐅᖅᑐᑕ ᑖᒃᑯᐊ ᐋᖅᑭᒋᐊᕈᑎᒋᓯᒪᔭᕗᑦ 

ᓴᖅᑭᕋᓱᓪᓗᑎᒍᑦ ᓄᓇᓕᓕᒫᑦᑎᐊᓄᑦ. 

ᖃᓄᐃᓕᖓᓕᕐᒪᖔᖅ ᑖᓐᓇ 

ᓇᓗᓇᐃᖃᑦᑕᓂᐊᖅᑕᕋ ᒪᓕᒐᓕᐅᖅᑎᐅᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

ᐃᒥᐋᓗᓕᕆᔨᕋᓛᑦ ᑲᑎᒪᔨᖏᑦ 

ᑲᑎᒪᕕᒡᔪᐊᕐᓂᐊᖅᑐᑦ ᐃᖃᓗᖕᓂ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᓄᐃᓕᖓᓕᕐᒪᖔᖅ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5317 

ᓇᓗᓇᐃᖅᓯᒪᒐᒪ ᐃᓕᓐᓂᐊᕐᓂᕐᒧᑦ 

ᑲᑎᒪᓂᐅᓚᐅᖅᑐᖅ, ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᖕᓂᒃ ᐃᖃᓗᓐᓂ.  

 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ, ᒪᒥᐊᓇᖅ, 

ᐊᐅᓪᓚᖃᑦᑕᕐᖓᑕ ᓄᓇᓕᓐᓂ 12-ᓂᒃ ᓄᓇᓕᓐᓂ, 

ᓄᖅᑲᖅᑕᕈᑎᖃᖅᑎᑦᑎᔪᓂᒃ ᐃᒥᐊᓗᓐᓂᒃ 

ᑎᑭᑎᑦᑎᓂᕐᒧᑦ. ᑖᒃᑯᐊ ᑲᑎᒪᔨᕋᓛᑦ 

ᐊᖅᑯᑎᒋᔭᐅᓪᓚᕆᖃᑦᑕᖅᓯᒪᔪᑦ 

ᐊᐅᓚᑦᑎᒍᑎᒋᔭᐅᓪᓗᑎᑦ ᐃᒥᐊᓗᓐᓂᒃ ᓄᓇᓕᓐᓂ. 

ᐊᒻᒪᑦᑕᐅᖅ, ᐃᒥᐊᓗᓐᓂᒃ ᖃᓄᖅ 

ᓂᕈᐊᑦᑎᐊᕈᓐᓇᕐᒪᖔᖅ ᐃᓅᓯᕐᒥᒃ 

ᐅᖃᐅᔾᔨᖃᑦᑕᕈᓐᓇᕐᒥᔪᐃᑦ.  

 

ᐅᖃᖅᑏ, ᑐᕌᒐᕆᓚᐅᖅᑕᖓᑦ ᐱᓕᒻᒪᔅᓴᐃᒍᒪᓪᓗᑕ, 

ᐃᑲᔪᖅᓰᒍᒪᓪᓗᑕ ᓄᑖᓂᒃ ᓂᕈᐊᖅᑕᐅᕋᑖᒥᓂᐅᔪᓂᒃ 

ᐃᒥᐊᓗᓕᕆᔨᒃᑯᓐᓅᕐᓂᐊᓕᖅᑐᓂᒃ. ᑕᒪᒃᑯᐊ 

ᖃᐅᔨᒪᒐᑦᑕ ᐃᒥᐊᓗᐃᑦ ᐊᑦᑐᐃᖃᑦᑕᕐᖓᑕ 

ᓄᓇᓕᓕᒫᑦᑎᐊᓂᒃ. ᑕᐃᒫᓪᓗ ᑕᐃᒃᑯᐊ 

ᐃᓱᒪᖅᓱᑎᑦᑎᔪᐃᑦ ᖃᐃᖁᓯᒪᕙᕗᑦ ᐊᒻᒪᓗᑦᑕᐅᖅ 

ᐃᓱᒪᖅᓱᑎᑦᑎᙱᑦᑐᐃᑦ. 

 

ᓯᓚᑲᒻᒪᐅᖃᑦᑕᓚᐅᖅᑑᒐᓗᐊᖅ ᑭᓯᐊᓂ 

ᖁᕕᐊᓱᑉᐳᖓ ᑭᒡᒐᑐᖅᑎᖏᑦ ᐃᒃᐱᐊᕐᔪᒻᒥ, 

ᖃᒪᓂ’ᑐᐊᕐᒥ, ᑭᙵᕐᓂ, ᑲᖏᖅᑐᒑᐱᒻᒥ, 

ᐅᖅᓱᖅᑑᕐᒥ, ᓴᓂᕋᔭᖕᒥ, ᐃᖃᓗᓐᓂ, ᑭᒻᒥᕈᕐᒥ, 

ᒥᑦᑎᒪᑕᓕᒻᒥ, ᕿᑭᖅᑕᕐᔪᐊᕐᒥ, ᑲᖏᖅᓯᓂᕐᒥᓪᓗ 

ᐱᖃᑕᐅᒍᓐᓇᓚᐅᖅᑐᐃᑦ ᐱᖓᓱᓂᒃ ᐅᓪᓗᓂᒃ 

ᐃᓕᓐᓂᐊᕐᓂᖃᖅᑎᓪᓗᒋᑦ, ᑲᑎᒪᓂᖃᖅᑎᓪᓗᒋᑦ.  

 

ᑖᓐᓇ ᑲᑎᒪᓂᐅᓚᐅᖅᑐᖅ ᐊᔾᔨᒌᙱᑦᑐᓂᒃ 

ᐃᓕᕝᕕᐅᔪᓐᓇᓚᐅᕐᒥᔪᖅ ᑲᑎᒪᖃᑎᒌᑦᑐᑎᒃ 

ᐃᓕᓴᓚᐅᖅᑐᑦ “ᐅᔾᔨᓱᖅᑖᓚᔪᓂᒃ” 

ᖃᐅᔨᒪᒐᓱᑦᑐᑎᒃ, ᐊᒻᒪ ᐃᓅᓯᕐᒥᒃ ᐃᓴᒃᓯᒪᒋᒃᑯᑦ 

ᐱᖃᑕᐅᓚᐅᕐᒥᔪᑦ ᐊᒻᒪᑦᑕᐅᖅ ᐊᓪᓚᕝᕕᖓᑦ 

ᑭᒡᒐᑐᖅᑎᐅᔪᑦ ᓱᕈᓯᕐᓂᒃ ᒪᒃᑯᑦᑐᓂᓪᓗ 

ᐅᓂᒃᑳᕐᕕᐅᓚᐅᕆᓪᓗᑎᓪᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ 

ᐊᔪᓕᕈᑎᖃᖅᓯᒪᓂᐅᑉ ᒥᔅᓵᓄᑦ ᐊᒻᒪ 

ᐱᒻᒪᕆᐅᓂᖅᐹᖅ ᑕᕝᕙᓂ ᑲᑎᒪᖃᑕᐅᔫᑉ 

ᐅᓂᒃᑳᕈᓐᓇᕐᕕᖃᖅᑎᑕᐅᕕᐅᑎᓚᐅᖅᑐᐃᑦ  

ᓄᓇᒥᓂᓗ ᖃᓄᖅ ᐃᓱᒪᒋᔭᐅᖃᑦᑕᕐᒪᖔᑕ ᐊᒻᒪ 

ᐃᓱᒪᒋᔭᒥᓂᒃ ᓯᐊᒻᒪᐃᖃᑎᒌᕈᓘᔭᖅᑐᑎᒃ ᖃᓄᖅ 

ᐃᒥᐊᓗᒻᒧᑦ ᐋᓐᓂᖅᑕᐅᓂᖅ 

ᒥᑭᓪᓕᒋᐊᖅᑕᐅᒍᓐᓇᕐᒪᖔᑕᖅ. 

 

ᑖᓐᓇ ᑲᑎᒪᓂᐅᓚᐅᖅᑎᓪᓗᒍ, ᐅᖃᖅᑏ, 

ᑲᔪᓰᓐᓇᖅᐳᑦ ᐱᓕᕆᖃᑎᖃᕐᓂᕗᑦ ᓄᓇᓕᓐᓂ, 

ᐱᓇᓱᐊᕈᓰᒃ ᒪᕐᕉᒃ ᐊᓂᒍᓕᖅᑑᒃ ᓇᐅᔮᕐᒨᔪᔪᒍᑦ, 

ᓴᓪᓕᕐᒧᑦ, ᐃᓪᓗᓕᒑᕐᔪᒻᒧᑦ, ᑲᖏᖅᓯᓂᕐᒧᑦ, 

ᑲᖏᖅᑐᒑᐱᒻᒧᑦ, ᐊᒻᒪ ᑭᒻᒥᕈᕐᒧᑦ. 

ᐳᓛᕆᐊᖃᕋᐃᒐᑦᑕ ᐃᓕᓴᕕᓕᐊᓲᖑᔪᒍᑦ, 

ᐋᓐᓂᐊᕕᖏᓐᓄᓪᓗ, ᐊᒻᒪ ᒪᒃᑯᑦᑐᐃᑦ 

ᐃᓪᓗᖁᑎᖏᓐᓄᑦ, ᕼᐊᒻᓚᒃᑯᓄᓪᓗ, ᐸᓖᓯᒃᑯᓄᓪᓗ 

ᐅᖃᐅᓯᖃᕆᐊᖅᑐᖅᑐᑕ ᐃᒥᐊᓘᑉ ᐊᑦᑐᐃᓂᖏᓐᓂᒃ. 

ᐊᒻᒪᓗᑦᑕᐅᖅ, ᐱᒍᓐᓇᕋᐃᒻᒪᑕ ᑖᑯᐊ 

ᐱᖃᑕᐅᖃᑦᑕᕐᒥᔪᐃᑦ ᐃᒥᐊᓗᓕᕆᔨᒃᑯᑦ 

ᑲᑎᒪᓕᕋᐃᒻᒪᑕ. 

 

ᖁᔭᓕᒍᒪᔭᒃᑲ ᑖᒃᑯᐊ ᐃᒥᐊᓗᓕᕆᔨᒃᑯᑦ 

ᑲᑎᒪᔨᓕᒫᑦᑎᐊᖏᑦ ᓄᓇᕗᒻᒥ 

ᐱᓕᕆᓂᕆᖃᑦᑕᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᑲᒪᔨᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ 

ᒥᓂᔅᑐ ᑲᒪᔨᐅᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓂᒃ, 

ᒥᓂᔅᑐ ᐸᑎᖅ ᓇᑦᓯᖅ. 

 

ᐊᖓᔪᖅᑳᑉ ᐅᖃᐅᓯᖓ 411 - 5(2): 

ᓄᑖᕈᖅᓯᒪᔪᑦ ᓴᓇᐅᒪᔪᒧᑦ ᑲᖏᖅᖠᓂᕐᒥ 

ᖃᓄᐃᓐᓂᖓ (ᓇᑦᓯᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓄᑲᓛᑯᓗᒐ, ᐊᐃᑯᓗᒐᓕ ᐃᖅᑲᐅᒪᕚᒃᑲ 

ᐅᑉᓛᖑᔪᖅ ᓄᑕᕋᑯᓗᖏᓪᓗ.  

 

(ᑐᓵᔨᑎᒎᓕᖅᑐᖅ) ᐅᓪᓗᒥ ᖁᕕᐊᓱᑉᐳᖓ 

ᓂᑯᕕᒍᓐᓇᕋᒪ ᖃᓄᐃᓕᖓᓕᕐᒪᖔᖅ ᑖᓐᓇ  

ᓴᓇᒋᐊᖅᓯᓂᐅᔪᖅ ᑲᖏᖅᓯᓂᕐᒥ ᐅᓂᒃᑳᕆᓂᐊᕋᒃᑯ. 

ᒪᓕᒐᓕᐅᖅᑏᑦ ᓱᖅᑯᐃᓱᒻᒪᑕ ᓯᓚᑦᑐᓴᕐᕕᒃᑯᑦ ᐊᒻᒪ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑲᑐᔾᔨᖃᑎᒌᔪᒻᒪᑕ 

ᓴᓇᒋᐊᖅᓯᓪᓗᑎᒃ ᐃᓪᓗᒋᔭᐅᔪᒥᒃ ᐊᔅᓱᐊᓗᒃ 

ᓴᓇᒋᐊᖅᑕᐅᒋᐊᖃᔪᔪᒥᒃ. ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᒥ ᐊᑐᐃᓐᓇᕈᖅᑎᑦᑎᔪᑦ ᓴᓇᑐᓕᖅᓴᕐᕕᒻᒥ 

ᐃᓕᓴᔪᓄᑦ. ᑕᐃᒃᑯᐊ ᐃᖅᑲᓇᐃᔭᖅᓯᓐᓈᑦ 

ᐃᓕᓴᒍᓐᓇᓪᓚᕆᔪᔪᐃᑦ ᑭᓱᓕᕆᔨᕈᓛᕐᒪᖔᕐᒥᓂᒃ 

ᒪᓕᑦᑐᑎᒃ. ᑖᒃᑯᐊᑦᑕᐅᖅ ᐊᑑᑎᓕᒻᒪᕆᐊᓗᒻᒥᒃ 

ᐃᖅᑲᓇᐃᔭᕐᓂᖃᓚᐅᕐᒥᔪᑦ ᐱᒋᐊᙵᕐᓂᖓᓂᒃ 

ᐱᔭᕇᕋᓱᓐᓂᖓᓂᒃ ᐱᓕᕆᖃᑕᐅᓪᓗᑎᒃ.  

 

ᖁᕕᐊᓱᓪᓚᕆᑦᑐᖓ ᑖᓐᓇ ᐃᓪᓗ 

ᐱᔭᕇᖅᑕᐅᓯᒪᓕᕐᖓᑦ. ᐱᖓᓱᓂᒃ ᐃᓪᓗᕈᓯᓕᒃ 

ᐊᑐᐃᓐᓇᐅᓕᖅᑐᖅ. ᑭᖑᓪᓕᖅᐹᖓᓂᒃ 

ᖃᐅᔨᓴᖅᑕᐅᒍᓐᓇᖅᓯᔪᖅ. ᖃᐅᔨᓴᖅᑕᐅᒌᖅᑲᑦ 

ᑲᖏᖅᓯᓂᕐᒥ ᐃᓪᓗᓕᕆᔨᒃᑯᑦ ᑖᔅᓱᒥᖓ ᐃᓪᓗᒥᒃ 

ᑐᓂᓯᒍᓐᓇᓂᐊᖅᑐᑦ ᐃᓚᒌᖑᔪᓄᑦ ᐅᑕᖅᑭᔪᓄᑦ.  

 

8−ᖑᓚᐅᖅᑐᐃᑦ ᐃᓕᓐᓂᐊᖅᑏᑦ ᐱᖃᑕᐅᔪᑦ 

ᔪᓚᐃᒥ 2019 ᑕᐃᑯᓄᖓ ᔮᓐᓄᐊᕆ 2019-2020-

ᒧᑦ ᐱᓕᕆᔪᔪᑦ. ᑖᒃᑯᐊ ᐃᓕᓴᕆᒍᒪᒐᒃᑭᑦ 

ᐊᖏᖅᓯᒪᓂᖏᓐᓄᑦ ᐱᔭᕇᕐᓂᕆᔪᔭᖏᓐᓄᑦ ᐅᑯᐊ: 

ᔨᒥ ᑕᐃᐸᓈᖅ ᑲᖏᖅᓯᓂᕐᒥ, ᐃᕚᓐ ᐊᓕᔭᖅ 

ᑲᖏᖅᓯᓂᕐᒥ, ᓯᒥᐅᓂ ᓄᓗᒃ ᑲᖏᖅᓯᓂᕐᒥ, ᑎᐊᓇ 

ᒍᐊᑕᓐ ᑲᖏᖅᓯᓂᕐᒥ, ᔮᓐ ᒪᒃᑖᖅ ᑲᖏᖅᓯᓂᕐᒥ, 

ᑭᖑᕋᓐ ᒪᑉᓴᓛᖅ ᓇᐅᔮᕐᒥ, ᐃᒫᓄᐅᓪ ᐅᒃᑯᑕᖅ 

ᐊᕐᕕᐊᕐᒥ, ᐊᒻᒪ ᒍᐊᑕᓐ ᓄᑲᖅᑎᖅ ᐅᑲᓕᖅ 

ᑎᑭᕌᕐᔪᐊᕐᒥ. 

 

ᐃᓕᓴᕆᒍᒪᒻᒥᔭᒃᑲᑦᑕᐅᖅ ᐃᓕᓴᐃᔨᒋᓚᐅᖅᑕᖏᑦ 

ᑖᒃᑯᐊ ᐊᔭᐅᕆᑦᑎᐊᖅᐸᓚᐅᖅᑐᐃᑦ 

ᐃᓕᓐᓂᐊᖅᑎᓂᒃ. ᑖᒃᑯᐊ: ᔫᓯᐱ ᐳᑐᓕᒃ, ᕼᐃᐅᕆ 

ᐃᑎᓐᓄᐊᖅ, ᑲᓗᒃ ᑕᑎ, ᔫ ᕗᕕ, ᔮᓐ ᒪᑲᓚᐅᑦ 

ᐊᒻᒪᓗ ᔮᓐ ᐱᐅᖅᓴᓐ. 

 

ᑭᖑᓪᓕᖅᐹᒥᒃ ᐅᖃᖅᑏ, ᐃᓕᓴᕆᒍᒪᒻᒥᔭᕋᑦᑕᐅᖅ 

ᑖᒃᑯᐊ ᐱᖃᑕᐅᓪᓚᕆᑦᑐᐊᓘᓚᐅᕐᖓᑕ 

ᐃᓄᓕᕆᔨᒃᑯᑦ ᐱᓕᕆᕕᖓᑦ ᑖᓐᓇ 

ᐊᐅᓚᑦᑎᐊᖅᑎᑕᐅᑎᓪᓗᒍ. ᐃᓄᓕᕆᔨᒃᑯᑦ  

ᐃᓕᓐᓂᐊᖅᑎᓂᒃ ᑮᓇᐅᔭᖅᑎᒍᑦ 

ᐃᑲᔪᖃᑦᑕᓚᐅᖅᑐᐃᑦ ᐱᒋᐊᓕᖏᓐᓂᒃ 

ᐃᓐᓇᐅᓪᓗᑎᒃ ᐃᓕᓴᑎᑕᐅᒐᒥᒃ 

ᓴᓇᑐᓕᖅᓴᑎᑕᐅᓪᓗᑎᒃ.  

 

ᐅᖃᖅᑏ, ᑖᓐᓇ ᑮᓇᐅᔭᖃᖅᑎᑦᑎᓂᖅ 

ᐃᑲᔫᑎᓪᓚᕆᐅᖃᑦᑕᖅᑐᖅ ᓄᓇᕗᒻᒥᐅᓄᑦ 

ᓴᓇᔨᕈᕆᐅᖅᓴᕈᒪᔪᓄᑦ ᓄᓇᕗᒻᒥ. ᐅᖃᖅᑏ, ᑖᓐᓇ 

ᐱᓕᕆᓂᐅᔪᖅ ᐱᐅᔪᓪᓚᕆᐊᓗᒃ ᐆᒃᑑᑎᐅᔪᓐᓇᖅᑐᖅ 

ᖃᓄᖅ ᑲᑐᔾᔨᓂᖅ ᒐᕙᒪᒃᑯᓐᓂ ᓴᖅᑮᒍᓐᓇᕐᒪᖔᖅ 

ᓄᓇᕘᒥ ᐱᓕᕆᐊᖑᒋᐊᓕᐊᓗᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 412 - 5(2): 

ᐃᓕᓐᓂᐊᖅᓵᓕᓂᖅ ᓱᕈᓯᓄᓪᓗ ᐸᖅᑭᔨᓂᒃ 

ᐱᓕᒻᒪᒃᓴᐅᑎᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖃᓄᐃᖃᑦᑕᖏᑦᑐᖅ ᐅᖃᐃᑦ 

ᖁᐊᑲᐃᓐᓇᖃᑦᑕᕆᐊᑐᐊᕈᓂ 

ᖁᙵᓐᓇᖅᓯᑐᐃᓐᓇᒥᒻᒪᑦᑕᐅᖅ. ᐅᓪᓛᒃᑯᖅᐸᒃᑲ 

ᓄᓇᕗᒻᒥᐅᑦ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᓄᓇ 

ᐅᕗᖓ ᐳᓛᕆᐊᖅᓯᒪᔪᑦ.  

 

ᐅᖃᖅᑏ, ᑕᒪᒃᑯᐊ ᓚᐃᓴᓐᔅᖃᖅᑐᑦ ᓄᑕᖅᑲᓄᑦ 

ᐸᐃᕆᕝᕕᓕᕆᔩᑦ ᐱᔨᑦᑎᕋᑦᑎᑦᑎᐊᕙᐅᕙᓐᓂᒃ 

ᐱᔨᑦᓯᕋᖅᑎᑦᑎᓲᖑᕗᑦ ᐊᖓᔪᖅᑲᕆᔭᐅᔪᓄᑦ, 

ᐸᖅᑭᔨᓄᑦ, ᓄᑕᖅᑲᓄᑦ ᓄᓇᑦᑎᓐᓄᓪᓗ. 

ᐱᐅᓂᕆᔭᐅᔪᑦ ᓄᑕᖅᑲᓄᑦ ᑲᒪᒋᔭᐅᔪᔾᔪᑎᑦ ᑖᒃᑯᐊ 

ᓄᑕᖅᑲᑦ ᐱᕈᖅᓴᕙᓪᓕᐊᓕᓵᖅᑎᓪᓗᒋᑦ 

ᑐᙵᕕᑦᑖᓲᖑᒻᒪᑕ ᑭᖑᓂᐊᒍᓪᓗ 

ᐊᓂᒍᖅᑎᐸᓛᖅᑕᖏᓐᓂᒃ ᓴᖅᑭᓪᓗᑎᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᑦᓴᖃᖅᐳᑦ 

ᐃᑲᔪᖅᓱᕆᐊᖃᕐᓗᑎᒃ ᐊᖓᔪᖅᑲᕆᔭᐅᔪᓄᑦ 

ᐃᓚᒌᓪᓗ, ᓇᓗᓇᙱᓪᓗᑎᓪᓗ ᓄᑕᖅᑲᑦ 

ᐱᔪᓐᓇᖅᑎᑕᐅᓂᖏᓐᓂᒃ ᐱᐅᑦᓯᐊᖅᑐᓂᒃ 

ᓄᑕᖅᑲᓄᑦ ᐸᐃᕆᕝᕕᓕᕆᔨᓕᒪᓂ ᓄᓇᕗᒻᒥ.  

 

ᑕᒪᓐᓇ ᐱᔾᔪᑎᒋᓪᓗᒍ ᐅᖃᖅᑏ, ᐅᐱᒍᓱᑦᓯᐊᖅᐳᖓ  

ᑐᓴᖅᑎᑦᓯᓂᐊᕋᒪ ᐱᓕᕆᕝᕕᒐ ᐱᐊᓂᒃᓯᓯᒪᓕᕐᓂᖓᓂᒃ. 

ᐊᕕᑦᑐᖅᓯᒪᔪᓂᒃ ᐱᓕᒻᒪᑦᓴᐅᖅᑕᐅᔪᒃᓴᓂᒃ. 

ᐃᓕᓐᓂᐊᕆᐅᖅᓴᔪᓄᑦ, ᐃᓕᓴᐃᔨᓄᑦ, 

ᐃᓕᓐᓂᐊᕆᐅᖅᓴᕕᓕᒪᓂ ᓄᓇᕗᒻᒥ. 

ᐱᓕᒻᒪᑦᓴᑦᓯᒋᐊᓚᐅᖅᓯᒪᕗᒍᑦ ᑭᕙᓪᓕᕐᒥ, ᔮᓐᓄᐊᕆ 

21-ᒥᒃ 31-ᒧᑦ, ᕿᑭᖅᑖᓗᒻᒥᓗ 

ᐱᓕᒻᒪᒃᓴᒃᓯᒋᐊᓚᐅᖅᓱᑎᒃ ᕕᕗᐊᕆ 4-ᒥᒃ 6−ᒧᑦ. 

ᐊᒻᒪᓗ ᓱᓕ ᕿᑎᕐᒥᐅᓂ, ᐱᓕᒻᒪᑦᓴᑦᓯᒋᐊᓚᐅᕆᕗᑦ 

ᕕᕗᐊᕆ 18-ᒥ 20-ᒧᑦ, 2020−ᐅᑎᓪᓗᒍ. ᑕᒫᓂᓗ 

ᐃᖃᓗᓐᓂ ᐃᖅᑲᓇᐃᔭᖅᑏᑦ 

ᐱᓕᒻᒪᑦᓴᑦᓯᒋᐊᓛᖅᑐᖅᑕᐅᑦ ᑕᕝᕙᓂ ᑕᖅᑭᕆᔭᐅᔪᒥ 

ᒪᑦᓯ 2020−ᐅᓕᖅᐸᑦ. ᑖᒃᑯᐊ ᐱᓕᒻᒪᒃᓴᖅᓱᑎᒃ ᑲᒪᒋ 

ᑲᑎᒪᓂᐅᓲᑦ, ᐃᓕᓐᓂᐊᖅᑕᐅᓚᐅᖅᐳᑦ ᐊᐅᓚᑦᓯᔨᓄᑦ 

ᐊᒻᒪᓗ ᑐᑭᒧᐊᑦᑎᑦᓯᔨᓄᑦ ᓚᐃᓴᓐᔅᖃᖅᑐᓄᑦ 

ᓄᑕᖅᑲᓂᒃ ᐸᐃᕆᕝᕕᓕᕆᔨᓄᑦ ᐃᑲᔪᖅᓱᕐᓗᑎᒃ 

ᐊᓪᓚᕝᕕᓕᕆᔾᔪᑎᓄᑦ ᐱᓕᕆᐊᒃᓴᖏᓐᓂᒃ ᐊᒻᒪᓗ 

ᐃᓕᓐᓂᐊᖅᑕᐅᔪᒃᓴᑦ ᐸᕐᓇᐅᑎᖏᓐᓂᒃ.  

 

ᐅᖃᖅᑏ, ᑖᒃᑯᐊ ᐱᓕᒻᒪᑦᓴᒃᑕᐅᔪᑦ ᐃᓚᒋᔭᐅᔪᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐅᑭᐅᓄᑦ ᐱᖓᓱᓄᑦ 

ᐱᓕᕆᔾᔪᑎᓄᑦ ᐸᕐᓇᐅᑕᐅᔪᒧᑦ ᐋᖅᑭᓱᖅᑕᐅᓚᐅᖅᑐᒧᑦ 

ᑕᒪᐃᓐᓄᑦ ᐊᖏᖃᑎᒌᒍᑕᐅᓯᒪᔪᒃᑯᑦ. ᒐᕙᒪᑐᖃᒃᑯᓐᓄᑦ 

ᐅᓄᖅᓯᕚᓪᓕᓚᐅᖅᑐᑦ ᑮᓇᐅᔭᓐᓄᑦ ᐊᑐᐃᓐᓇᐅᔪᑦ 

ᐃᓕᓐᓂᐊᕆᐅᖅᓴᕕᓐᓄᑦ ᐊᒻᒪᓗ ᐸᐃᕆᕕᓐᓄᑦ 

ᐱᓕᕆᐊᖑᕙᓪᓕᐊᔪᒪᔪᓄᑦ. ᐅᖃᖅᑏ, ᑖᒃᑯᐊ 

ᐱᓕᒻᒪᒃᓴᒃᑕᐅᖃᑦᑕᕐᓂᐊᖅᑐᑦ ᐱᐅᔪᑦ, ᐊᑯᓂᐅᔪᒃᑯᑦ 

ᐊᒃᑐᐃᔾᔪᑕᐅᖃᑦᑕᕐᓂᐊᕆᕗᑦ ᑕᒪᐃᓐᓄᑦ 

ᐊᐅᓚᓂᕆᔭᐅᔪᑦ ᑖᒃᑯᓇᙵᑦ ᓚᐃᓴᓐᔅᖃᖅᑐᓄᑦ 

ᓄᑕᖅᑲᓂᒃ ᐸᐃᕆᕝᕕᓕᕆᔩᑦ ᐊᒻᒪᓗ 

ᐱᕙᓪᓕᐊᑎᑕᐅᓗᑎᒃ ᐃᓕᓐᓂᐊᕆᐅᖅᓴᔪᓄᑦ 

ᓄᑕᖅᑲᓄᑦ ᑖᒃᑯᓇᓂ ᓄᑕᖅᑲᓄᒃ 

ᐸᐃᕆᕝᕕᓕᕆᔾᔪᑎᒃᓴᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᑲᔪᓯᓗᑕ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᒻᒧᓪᓗ, ᒪᓕᒐᓕᐅᖅᑎ 

ᑕᐅᑐᙱ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 629 - 5(2): 

ᐱᖅᑯᓯᖃᑎᒌᙱᓐᓂᕗᑦ ᑐᓗᕈᑎᔭᕌᖓᑕ 

(ᑕᐅᑐᙱ)  

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. 

ᐃᒡᓗᓕᒑᕐᔪᒻᒥᐅᑕᐃᑦ ᑲᖏᖅᖠᓂᕐᒥᐅᑕᐃᑦ 

ᐅᕝᓗᖃᑦᑎᐊᖁᕙᒃᑲ.  

ᐅᖃᖅᑏ, ᐅᖃᑦᑎᐊᕈᒪᒐᓗᐊᖅᑐᖓ. ᐆᒃᑑᑎᒋᓗᒍ, 

ᐃᓄᓂᕆᔭᕋ, ᐃᓕᓐᓂᐊᓚᐅᖅᓯᒪᒐᒪ ᑕᒃᐹᓂᒎᖅ 

ᐅᓪᓗᕆᐊᑦ, (ᑐᓵᔨᒃᑯᑦ) ᖃᓪᓗᑎᐊᓗᒃ 

(ᑐᓵᔨᒃᑰᖏᑦᑐᖅ) ᑭᓯᐊᓂ ᐃᓄᒃᑎᑐᑦ ᐊᑎᖃᕐᒪᑦ 

ᑐᒃᑐᕐᔪᐃᑦ.  

 

ᐊᔾᔨᒌᙱᓐᓂᕆᔭᖓ ᖃᕝᓗᓈᑦ ᐃᓕᖅᑯᓯᐊ ᐊᒻᒪ 

ᐃᓄᐃᑦ ᐃᓕᖅᑯᓯᐊ, ᐅᑉᓗᒥ ᓇᖏᖅᓯᔪᖓ 

ᑭᒃᓵᑦᓱᖓ ᒫᓐᓇ ᒪᒃᑯᒃᑐᐃᓪᓗ ᐃᓐᓇᐃᓪᓗ 

ᓂᕆᐅᓐᓂᖃᕈᓐᓂᕐᒪᑕ. ᐆᑦᑑᑎᒋᓗᒍ ᐃᒻᒥᓃᕐᓂᖅ. 

ᓇᑭᙶᖅᐹ? ᓱᓇᒥᒃ ᑐᙵᕕᖃᖅᐸ?  

 

ᐅᖃᖅᑏ, ᐅᐱᒍᓱᑦᑎᐊᕋᓗᐊᖅᑐᖓ ᐃᓛᓐᓂᒃᑯᑦ 

ᐃᓕᖅᑯᓯᑦᑎᓐᓄᑦ ᐊᐴᑎᑦᑎᐊᖃᑦᑕᕋᑦᑕ. ᑭᓯᐊᓂ 

ᑖᓐᓇ ᐃᓕᖅᑯᓯᕗᑦ, ᐃᓄᐃᑦ ᐃᓕᖅᑯᓯᖓᑦ 

ᐃᑦᑕᕐᓂᑕᐅᑉ ᐱᖅᑯᓯᖓᓃᙶᕐᒪᑦ. ᓄᑖᕐᒧᑦ 

ᐃᓕᖅᑯᓯᒧᑦ ᐊᐴᑎᓯᒪᔪᒍᑦ. ᐆᒃᑑᑎᒋᓗᒍ, ᒫᓐᓇ 

ᐃᓄᐃᑦ ᐊᑐᖅᑕᖓᑦ ᐃᖅᑲᖅᑐᐃᕝᕕᑎᒍᑦ 

ᑐᙵᕝᕕᖃᕐᒪᑦ ᓱᐊᒃᓯᓂᕐᒥᒃ, (ᑐᓵᔨᒃᑯᑦ) 

ᐊᓄᓪᓚᒃᓰᓂᕐᒥᒃ.  

 

(ᑐᓵᔨᒃᑰᖏᑦᑐᖅ) ᖃᐅᔨᖃᑦᑕᖅᓯᒪᓕᖅᑐᒍᑦ 

ᑕᐅᑑᔭᖃᑦᑕᖅᓯᒪᔪᒍᑦ 

ᐃᖅᑲᖅᑐᖅᑕᐅᔪᖃᕐᓂᐊᓕᕌᖓᒥᒃ ᒪᒃᑯᒃᑐᐃᑦ 

ᐱᓗᐊᖅᓱᒋᑦ ᐃᖅᑲᖅᑐᐃᔩᑦ ᑎᑭᒃᑳᖓᑦᑕ 

ᓄᓇᒥᖕᓄᑦ ᐃᒻᒥᓃᖅᑐᑦ. ᐅᖃᕐᕕᒃᓴᖃᕆᐊᖃᖅᑐᑦ 

ᑐᑭᓯᐊᙱᒻᒪᑕ. ᓱᓇᒥᒃ ᓯᕗᓂᖓ 

ᐃᓕᖅᑯᓯᖃᕐᓂᐊᕐᒪᖔᑦ ᐅᓗᕆᐊᓱᒃᑐᑦ, 

ᑎᒍᔭᐅᓂᐊᖅᐹᑦ? ᐅᖃᕐᕕᒃᓴᖃᙱᑦᑐᑦ.  

 

ᑕᐃᔅᓱᒪᓂᐅᓚᐅᖅᑐᖅ ᑲᖏᖅᓯᓂᕐᒥ 

ᐃᓚᐅᓚᐅᖅᓯᒪᒐᒪ ᓇᖏᖅᓯᒋᐊᕐᓂᕐᒥᒃ ᐃᓄᒃᑎᑐᑦ. 

ᑑᒑᓕᕆᐊᖃᙱᔅᓱᑎᒃ ᒪᖃᐃᑎᕗᑦ ᑑᒑᓕᖕᒪᑕ, 

ᑑᒑᓕᖓ ᐊᓄᓪᓚᒃᓰᕕᖕᒧᑦ ᐴᖅᑕᐅᔪᖅ.  

ᐃᓄᑐᐃᓐᓇᐃᑦ ᐃᓐᓇᐃᑦ ᐅᖃᖅᑎᓪᓗᒋᑦ, ᓂᕿᖓ 

ᒪᒃᑖᖓ ᐱᖔᖅᓯᐅᒃ.  

 

ᓂᐊᖁᖓ ᑑᒑᓕᐅᑉ ᑮᓇᐅᔭᓕᐅᕈᑕᐅᔪᓐᓇᕐᒪᒡᒎᖅ 

ᑖᓐᓇ ᑑᒑᖓ ᐊᓄᓪᓚᒃᓯᕝᕕᖕᒨᖅᑕᐅᔪᖅ. 

ᑲᖏᖅᓯᓂᕐᒥ ᓇᖏᖅᓯᒋᐊᕐᒪᑕ ᐅᓐᓄᐊᓗᒃᑖᖅ 

ᑲᑎᒪᖅᑳᖅᓱᑎᒃ, ᐊᓄᓪᓚᒃᓰᕝᕕᒃ 

ᐃᑖᖅᑕᐅᓚᐅᖅᓯᒪᔪᖅ ᑖᓐᓇ ᓂᐊᖁᖓ ᑑᒑᓕᒃ 

ᐱᔭᐅᓪᓗᓂ.  

 

ᐱᐊᓂᒍᒪᒐᓗᐊᖅᑐᖓ ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑕᐃᒪ 

ᑐᒃᓯᕋᕐᒪᑦ ᑲᔪᓯᒃᑲᓐᓂᕈᒪᓪᓗᓂ, ᐋᒃᑳᖅᑐᖃᖅᐹ? 

ᐱᑕᖃᙱᒻᒪᑦ ᑲᔪᓯᔪᓐᓇᖅᐳᑎᑦ, ᒥᔅ ᑕᐅᑐᙱ. 

 

ᑕᐅᑐᙱ: ᐸᓖᓯᒃᑯᑦ ᒪᓕᒐᕐᒥᒃ 

ᒪᑭᒪᐃᓐᓇᑎᑦᑎᓇᓱᓚᐅᖅᐳᑦ ᑑᒑᓕᖓᓂᒃ 

ᑎᒍᒥᐊᖅᓱᓂ, ᐊᖅᓵᖅᓯᔪᖅ ᐃᓄᖕᓂᒃ. ᐃᓐᓇᕐᒧᑦ 

ᓂᒥᖅᑐᖅᑕᐅᓪᓗᓂ ᐊᒃᓴᓗᐊᕐᒧᑦ ᓂᐊᖁᖓᑕ 

ᑑᒑᓕᐅᑉ ᐃᓗᐊ ᖄᖓᓄᑦ ᐃᖏᑎᑕᐅᓪᓗᓂ 

ᑎᒍᒥᐊᖅᑎᓪᓗᒍ ᑑᒑᓕᖓᓂᒃ 

ᐅᓂᐊᖅᑕᐅᓚᐅᖅᓯᒪᔪᖅ. ᓇᖏᖅᓯᒋᐊᖅᑐᒍᑦ. 

 

ᐅᑉᓗᒥ ᑲᖏᖅᓯᓂᕐᒥ, ᑰᑕᖃᓕᖅᑐᒍᑦ ᑑᒑᓕᖕᓂᕐᒧᑦ. 

ᑕᐃᑲᓃᑎᓪᓗᑕ ᐃᓄᒃᑎᒍᑦ ᓱᓇᑭᐊᖅ 

ᑕᑯᒃᓴᐅᙱᑦᑐᖅ ᐅᕙᑦᑎᓐᓂᒃ ᓂᒥᖅᑐᐃᔪᖅ 

ᐲᓚᐅᖅᓯᒪᔪᖅ. ᐅᖃᖅᑎᑦᑎᔩ, ᓯᕗᓕᕗᑦ 

ᐃᓕᖅᑯᓯᖃᓚᐅᖅᑐᑦ ᐊᐅᓚᑦᑎᓂᕐᒥᒃ, ᐃᓅᓯᕐᒥᖕᓂᒃ, 

ᐱᔪᓐᓇᐅᑎᖃᓚᐅᖅᑐᑦ ᐅᑉᓗᒥ 

ᐱᔪᓐᓇᐅᑎᖃᕈᓐᓃᖅᑐᑦ. ᐱᔪᓐᓇᐅᑎᒥᖕᓂᒃ 

ᐊᑐᑦᑎᐊᕆᐊᕌᖓᑕ ᓱᐊᒃᑕᐅᔪᑦ. ᐊᒡᓛᑦ ᓄᑕᕋᐃᑦ 

ᐃᓕᓐᓂᐊᕐᕕᖕᒥ. ᓲᖅ ᒪᓐᓇ ᐋᓐᓂᖅᑎᕆᓂᖅ 

ᑕᖅᑳᓂ ᐃᓄᐃᑦ ᐊᒥᓱᑦ ᓂᙵᐅᒪᔪᑦ. 

ᐅᓇᖕᒥᒋᙱᑕᒃᑲ.  

 

ᓯᕗᓕᕗᑦ ᐊᓐᓇᒃᑐᕋᓱᓚᐅᖅᑐᑦ. ᓲᖅ ᒪᓐᓇ ᐅᑉᓗᒥ 

ᐊᓐᓇᒃᑐᖅᓯᒪᑎᓪᓗᒋᑦ ᓯᕗᓕᕗᑦ 

ᐃᒻᒥᓃᖃᑦᑕᓕᖅᐸᑦ? ᑕᒪᒃᑯᐊ 

ᐊᐱᖅᑯᑎᒋᔭᕆᐊᖃᖅᑕᕗᑦ. ᓇᓂᓯᔭᕆᐊᖃᖅᑐᒍᑦ 

ᐃᓅᓂᑦᑎᓐᓂᒃ ᐊᒻᒪ ᖃᓄᖅ ᓯᕗᓂᑦᑎᓐᓄᑦ. 

 

ᐃᓅᓂᕗᑦ ᐱᐅᓱᒋᔾᔪᑎᒋᔪᓐᓇᕐᒪᖔᖏᑦᑎᒍᑦ 

ᐱᐅᙱᑦᑑᓂᕋᖅᑕᐅᓯᒪᖕᒪᑦ. ᐊᕐᓇᐃᑦ 

ᑎᑎᕋᐅᑕᐅᓯᒪᔪᑦ ᓄᓇᖃᖅᑳᖅᑐᑦ ᔅᑯᐊ.  

ᐅᖃᓕᒫᖅᓯᒪᔪᒍᑦ. ᐃᓕᓐᓂᐊᖅᑎᑕᐅᓯᒪᔪᒍ. ᐊᖑᑏᑦ 

ᑎᑎᕋᖅᓯᒪᔪᖅ ᓵᕕᔾᔨᔅ. ᐅᑉᓗᒥᒧᑦ ᓱᓕ ᑕᒪᓐᓇ 

ᑲᔪᓯᔪᖅ ᐃᓱᒪᑦᑎᓐᓂ. ᐃᓄᐃᑦ ᐃᖅᑲᖅᓴᐅᑎᖓ 

ᐊᐅᓚᑦᑎᓂᕐᒧᑦ ᐃᓕᖅᑯᓯᒥᖕᓄᑦ ᖃᑉᓗᓈᑎᑐᑦ 

ᐃᓕᖅᑯᓯᖃᖅᑐᑎᑐᑦ ᐱᕝᕕᐅᖃᑦᑕᖅᑐᑦ. 

 

ᐅᕙᒍᑦ ᒪᓕᒐᓕᐅᖅᑎᐅᔪᒍᑦ ᓯᕗᓕᖅᑎᐅᔪᒍᑦ 

ᐊᓯᕆᐅᔭᕆᐊᖃᖅᑐᒍᑦ ᖃᑉᓗᓈᑎᑐᓗᐊᖅ 

ᐃᕕᖅᑎᕆᓇᓱᓕᕋᑦᑕ ᓄᓇᕗᑦᒥᐅᑕᓂᒃ. 

ᑲᔪᓯᑦᑎᐊᕈᒪᔪᒍᑦ ᐱᖁᔨᙱᑦᑐᒍᑦ 

ᐱᐅᙱᑦᑐᐊᓘᖕᒪᑦ ᐋᓐᓂᖅᑎᕆᓂᖅ. ᑕᐃᒪᓐᓇ 

ᐱᖁᔨᙱᑦᑐᒍᑦ. ᑕᒪᑦᑕᓗᒃᑖᖅ. ᑭᓯᐊᓂ ᓲᖅ, 

ᐋᓐᓂᖅᑎᕆᓂᖅ ᓄᓇᕗᒻᒥ ᐃᓄᐃᓐᓇᐅᖃᑦᑕᖅᐸᑦ? 

ᐃᓅᙱᑦᑐᑦ ᐃᒻᒥᖕᓄᑦ ᐋᓐᓂᖅᑎᕆᔾᔪᑎᙱᑦᑐᑦ. 

ᐊᐱᖅᑯᑎᒋᔭᕆᐊᖃᖅᑕᕗᑦ. ᑖᓐᓇ ᕿᒃᓵᕈᑎᒋᔭᕋ.  

 

ᐊᑕᐅᓯᖅ ᒪᓕᒐᖅ ᖃᐅᔨᒪᔭᕋ ᐃᓄᐃᑦ ᐱᖅᑯᓯᖓ 

ᐊᑐᖅᑕᐅᔪᖅ ᒪᓕᒐᑎᒍᑦ ᐊᓯᖏᑦ ᒪᓕᒐᐃᑦ 

ᐃᓅᓯᓕᕆᓂᕐᒧᑦ ᐊᑐᒃᑕᐅᙱᑦᑎᐊᖅᑐᑦ. ᑖᓐᓇ 

ᑎᒍᐊᕐᓂᖅ, ᑎᒍᐊᖃᑦᑕᕐᓂᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᓂᑉᓕᐅᑎᒋᔪᒪᒐᑉᑯ.  

ᖁᔭᓐᓇᒦᖑᔪᓯ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐅᒪᖃᑦᑕᕐᓂᐊᖅᐳᒍ 

ᐊᓯᕗᑦᑕᐅᖅ ᐅᖃᓪᓚᒍᒪᔪᐃᑦ. ᑲᔪᓯᓗᑕ 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᒪᓂᕋᔭᖕᒧᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 630 - 5(2): 

ᖁᕕᐋᒋᔭᖃᓐᓂᖅ ᑐᕌᓐᓂᐊᑕ ᐃᓄᓕᕆᔨᒃᑯᑦ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐃᖃᓗᖕᒥᐅᑦ, 

ᓄᓇᕗᒻᒥᐅᓪᓗ, ᐊᒻᒪᓗ ᐳᓛᖅᑎᑦᑎᐊᕙᕗᑦ.  

 

ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ 

ᐱᓇᓱᖕᓂᖏᓐᓂᒃ ᒐᕙᒪᒃᑯᑦ. ᑕᐃᒪ 

ᐃᓚᐅᔪᓐᓇᓚᐅᕋᒪ ᐱᖓᓱᐊᖅᑎᖅᑐᑕ 

ᑮᓇᐅᔭᓕᕆᓪᓗᑕ ᐊᒻᒪᓗ ᓯᕗᓪᓕᖅᐹᒥᒃ 

ᖁᒃᓴᓪᓚᓚᐅᖅᐳᖓ ᐱᐅᔪᒃᑯᑦ. ᐊᒻᒪᓗ 

ᖁᕕᐊᓪᓚᑦᑖᕆᓪᓗᖓ ᑖᒃᑯᓄᖓ ᓄᑖᓄᑦ 

ᐱᒋᐊᖅᑎᑕᐅᔪᓄᑦ ᐅᖃᐅᓯᐅᓚᐅᖅᑐᖅ ᒥᓂᔅᑕᐅᑉ 

ᒪᑐᐃᖅᓯᔾᔪᑎᖏᓐᓂᒃ.  

 

ᐃᓄᓕᕆᔨᒃᑯᑦ ᐱᓕᕆᐊᖃᓪᓚᑦᑖᖅᑐᒻᒪᕆᐅᖕᒪᑦ 

ᒐᕙᒪᒃᑯᓐᓂᒃ ᐱᓕᕆᓂᐅᔪᓂᒃ 

ᐊᑐᐃᓐᓇᐅᑎᑦᑎᓪᓗᑎᒃ ᑖᒃᑯᐊ ᐊᐃᔭᖅᑐᕋᓱᓪᓗᒋᑦ 

ᓄᓇᕗᒻᒥ.  

 

ᐃᓚᖓ ᑲᑎᒪᔨ: ᐄᓛᒃ, ᐄᓛᒃ! 

 

ᐸᑦᑕᒃᑐᖅᐸᕋ ᒥᓂᔅᑕ ᓯᐅᑎᐊᐱᒃ ᐊᒻᒪᓗ 

ᐃᓄᓕᕆᔨᒃᑯᑦ ᐱᓕᕆᕝᕕᖓᑦ ᐱᓕᕆᔪᒪᓂᖏᓐᓄᑦ 

ᐊᒻᒪᓗ ᐱᔨᑦᓯᕋᕈᒪᓂᖏᓐᓄᑦ ᑖᒃᑯᓄᖓ 

ᐱᔨᑦᓯᕋᖅᑕᐅᔭᕆᐊᖃᕐᓂᖅᐹᓄᑦ. 

 

>>ᐸᑦᑕᑐᖅᑐᑦ 

 

ᐃᒃᐱᒋᕙᒃᑲ ᐱᓇᓱᐊᖃᑦᑕᕐᓂᖏᑦ 

ᐋᖅᑭᒋᐊᖅᓯᒃᑲᓐᓂᕋᓱᐊᖅᑐᑎᒃ 

ᓴᙵᑦᑎᑕᐅᒐᓱᐊᖅᑐᑎᒃ ᐱᔨᑦᑎᕋᕈᑎᖏᓐᓂᒃ ᑖᒃᑯᐊ 

ᑕᑯᓐᓈᒐᖃᕐᓗᑎᒃ ᐅᓗᕆᐊᓇᖅᑐᒦᓐᓂᖅᐹᖑᔪᒥᒃ 

ᓄᓇᕗᒻᒥᐅᑦ. ᐊᒥᐊᓱᖅᑎᖅᑐᑕ ᒪᓕᒐᓕᐅᖅᑏᑦ 

ᒐᕙᒪᒃᑯᓐᓂᒃ ᑎᓕᐅᕆᖃᑦᑕᖅᐳᑦ  

ᐃᑲᔪᖅᑐᐃᒃᑲᓐᓂᕐᓂᖅᓴᐅᖁᔨᖃᑦᑕᖅᓯᒪᔪᑦ ᐊᖏᕐᕋᒥ 

ᐃᓚᒥᓂᓪᓗ ᐋᓐᓂᖅᑎᕆᖃᑦᑕᕐᓂᖅ. ᐊᕐᓇᓂᒃ 

ᐃᑲᔪᕐᓂᖅᓴᐅᓗᑎᒃ ᕿᒫᔪᓂᒃ 

ᐋᓐᓂᖅᑎᖅᑕᐅᖃᑦᑕᕐᓂᕐᒥᓂᒃ ᓱᕈᓯᓂᓪᓗ 

ᐋᓐᓂᖅᑎᖅᑕᐅᓲᓂᒃ. ᐅᖃᒃᑲᓐᓂᕈᓐᓇᙱᑦᑐᖓ 

ᖃᓄᖅ ᑲᔪᖏᖅᓴᕐᓇᕈᑎᒋᒻᒪᖔᖅ 

ᐱᕙᓪᓕᐊᓂᒻᒪᕆᔅᓯ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᖅᐸᕋ ᒥᓂᔅᑕᐅᔪᖅ, ᐊᐅᓚᑦᑎᔩᓪᓗ 

ᑲᑎᒪᔨᖏᑦ ᐊᒻᒪᓗ ᒐᕙᒪᒃᑯᑦ 

ᑮᓇᐅᔭᖃᖅᑎᑎᒃᑲᓐᓂᕐᒪᑕ, ᐊᒻᒪᓗ $2 ᒥᓕᐊᓐᓂᒃ 

ᑮᓇᐅᔭᕐᓂᒃ ᓄᑖᕐᒥᒃ ᐅᖂᑕᐅᒐᔭᖅᑐᓂᒃ ᐊᒻᒪᓗ 

ᐅᓪᓗᒥᐅᔪᖅ ᐅᖂᑕᓄᑦ ᐊᑐᕋᒃᓴᐅᒐᔭᖅᑐᓂᒃ, $1 

ᒥᓕᐊᓐ ᑮᓇᐅᔭᕐᓂᒃ ᕿᒫᕕᐅᒐᔭᖅᑐᓂᒃ ᐊᒻᒪᓗ 

ᐅᓪᓗᒥᐅᔪᖅ ᕿᒫᕕᓄᑦ ᐊᑐᖅᑕᐅᒐᔭᖅᑐᓂᒃ 

ᐋᓐᓂᑎᖅᑕᐅᕙᑦᑐᓄᑦ ᐊᒻᒪᓗ $300,000 

ᐊᑦᑕᓇᙱᑦᑐᒥᒃ ᐱᕕᖃᓕᖅᑎᑕᐅᖁᓪᓗᒋᑦ 

ᒪᒃᑯᑦᑐᖁᑎᕗᑦ ᐊᒃᓱᕈᕈᑎᖃᓗᐊᓕᓲᓄᑦ.  

 

ᖁᔭᓐᓇᒦᕈᒪᕙᕋ ᑖᓐᓇ ᒐᕙᒪᐅᔪᖅ ᑭᒡᒐᖅᑐᖅᑐᒋᑦ 

ᑕᒪᐃᓐᓂᒃ ᐊᑦᑕᓇᖅᑐᒦᖃᑦᑕᕈᓐᓇᓲᑦ ᓄᓇᕗᒻᒥᐅᑦ 

ᐊᒃᓱᒻᒪᕆᐊᓗᒃ ᐱᕙᓪᓕᐊᓂᖃᖅᑎᑦᑎᒻᒪᑕ 

ᖃᓄᐃᑦᑕᐃᓕᔪᒦᖁᓪᓗᒋᑦ; ᐱᓗᐊᖅᑐᒥᒃ 

ᐊᖏᕐᕋᖃᙱᑦᑐᑦ, ᐋᓐᓂᖅᑎᖅᑕᐅᓲᑦ, ᓱᕈᓰᓪᓗ 

ᐊᑦᑕᓇᙱᑦᑐᒦᒋᐊᓖᑦ. ᖁᔭᓐᓇᒦᒃ ᒥᓂᔅᑕ, 

ᖁᔭᓐᓇᒦᒃ ᐊᐅᓚᑦᑎᔩᑦ ᑲᑎᒪᔨᖏᑦ, ᖁᔭᓐᓇᒦᓪᓗ 

ᒐᕙᒪᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ 

ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 631 - 5(2): 

ᖃᖓᑕᓲᓕᕆᔨᑦ ᑲᑎᓐᓂᖏᑦ ᓄᓇᕘᓪᓗ 

ᒐᕙᒪᒃᑯᖏᑦ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ. 

ᑲᑎᒪᔨᐅᖃᑎᒃᑲ ᐊᒻᒪᓗ ᓯᕗᓪᓕᖅᐹᕐᒥᒃ 

ᐊᕐᕕᐊᕐᒥᐅᑦ ᐃᓚᐃᓵᓚᐅᖅᑎ’ᓗᒋᑦ ᓇᒡᓕᒋᕙᑉᓯ.  

 



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᐅᓇ ᑐᑭᓯᓯᒪᙱ’ᓇᒃᑯᑦ 

ᑎᖕᒥᓲᖅᑐᓕᕆᓂᖅ ᓄᓇᕗᑉ ᐃᓗᐊᓂ ᖃᓄᖅ 

ᐱᓕᕆᐊᖑᓕ’ᒪᖔᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑲᑎᓚᐅᖅᑎᓪᓗᒋᒃ 

ᕗᔅᑦ ᐃᐊᕐ ᐊᒻᒪᓗ ᑲᓇᐃᑎᐊᓐ ᓄᐊᑦ 

ᑕᖅᑭᐅᓕᖅᑐᓂᒃ ᐊᑐᖅᑕᐅᓕᕐᒪᑦ, ᒐᕙᒪᒃᑯᓪᓗ 

ᑳᓐᑐᕌᒃᑦ−ᖃᑎᖃᕈᓐᓇᖅᑐᑎᒃ ᑖᒃᑯᓂᖓ 

ᐋᓐᓂᐊᕕᓕᐊᖅᐸᑦᑐᓄᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᐊᐅᓪᓚᕐᓂᖏᓐᓄᑦ, ᑐᕌᖓᒻᒥᔪᖅ ᑲᒻ ᐃᐊᒃᑯᓐᓄᑦ 

ᐊᑐᕐᓗᓂ.  

 

ᑕᕝᕙᓂ ᐊᕕᑦᑐᖅᓯᒪᕕᓂ ᕿᒥᕐᕈᓗᒋᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐸᕐᓇᐅᑎᖏᑦ ᑖᓐᓇ ᑕᑯᔪᒥᓇᖅᑐᒥᒃ ᑕᑯᑲᓪᓚᓗᐊᒧᑦ 

ᑕᒪᓐᓇ ᐱᓪᓗᒍᑦ ᒐᕙᒪᒃᑯᑦ ᓄᑖᕐᒧᑦ 

ᓂᐅᕕᖃᑦᑕᕐᓂᕐᒧᑦ ᐊᑐᖃᑦᑕᖅᑕᖓᑦ ᓄᑖᓄᓪᓗ 

ᑳᓐᑐᓛᓄᑦ. ᑕᐃᒪ ᑕᕝᕙᓂ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᔭᑦᓴᓄᑦ ᐸᕐᓇᐅᑎ 

ᐅᖃᖅᓯᒪᒻᒪᑦ, “ᐱᖃᓯᐅᑎᓗᓂ ᑕᒪᒃᑯᐊ ᖃᖓᑕᓲᑦ 

ᑎᑭᑦᑕᖅᑐᑦ ᐊᑐᐃᓐᓇᐅᔪᑦ ᑕᖅᑲᒃᑯᓄᖓ ᒪᑯᐊᓗ 

ᐊᑭᑭᓐᓂᖅᓴᐃᑦ ᖃᖓᑦᑕᐅᑎᓖᑦ ᑕᕝᕙᓂ 

ᓂᐅᕕᖃᑦᑕᕐᓂᕐᒧᑦ ᖃᐅᔨᓴᖅᑕᐅᓗᓂ. ᑖᒃᑯᐊ 

ᐊᑭᑭᓪᓕᒋᐊᖅᑐᒻᒪᕆᐅᓚᐅᕐᒪᑦ ᖃᖓᑦᑕᐅᑎᑖ 

ᓄᓇᕗᒻᒥ ᐊᐅᓪᓚᖃᑦᑕᖅᑐᓄᑦ ᑭᒃᑯᑐᐃᓐᓇᕐᓄᑦ.”  

 

ᐅᖃᖅᑏ, ᑖᓐᓇ ᐅᖃᓕᒫᖅᑐᒍ 

ᐃᓱᒪᔾᔪᑎᒋᒻᒪᕆᓚᐅᕋᒃᑯ ᒐᕙᒪᒃᑯᑦ 

ᐋᓐᓂᐊᕕᓕᐊᕐᓂᕐᒧᑦ ᐃᖅᑲᓇᐃᔭᖅᑎᓄᓪᓗ 

ᖃᖓᑦᑕᐅᑎᑖᑐᐃᓐᓇᖃᑦᑕᙱᓚᐅᕐᓕᑦ ᑖᒃᑯᐊ 

ᐊᑭᑭᓐᓂᖅᓴᓄᑦ ᐊᑐᐃᓐᓇᐅᔪᑦ 

ᑕᖅᑲᒃᑯᓄᖓᑐᐃᓐᓇᖅ ᐊᑐᖃᑦᑕᕐᒥᒻᒪᑕ.  

 

ᒐᕙᒪᐅᓪᓗᑕ ᐅᖃᖅᑏ, ᐊᑭᑭᓪᓕᒋᐊᖅᑐᑦ ᑖᒃᑯᓄᖓ 

ᑕᖅᑲᒃᑯᓄᖓᑐᐃᓐᓇᖅ ᐃᑲᔪᕈᑎᖃᖅᑯᔨᓕᕋᑦᑕ. 

ᑕᐃᒪ ᐊᐱᖅᑯᑎᓃᙱᑦᑐᒍᑦ ᖃᐅᔨᒪᒐᓗᐊᖅᑐᒍᑦ 

ᐊᐱᖅᑯᑎ:  

 

 ᖃᓄᖅ ᐃᒃᓯᕙᐅᑕᖅ ᐊᑕᐅᓯᖅ ᐊᑭᖃᕐᒪᑦ?  

 ᖃᓄᕐᓕ ᑖᓐᓇ ᐊᑐᖅᑎᑕᐅᔪᖅ ᓄᓇᓕᓐᓂ 

ᐊᑐᓂ? 

 ᖃᓄᕐᓕ ᒐᕙᒪᒃᑯᑦ ᖃᐅᔨᓴᖅᐸᑦ ᑕᒪᓐᓇ 

ᐃᑲᔫᑎ ᓇᒧᙵᐅᓕᕐᒪᖔᑦ?  

 

ᐅᖃᖅᑏ, ᑭᐅᔪᒪᓂᐊᕐᒥᔪᖓ ᓈᒻᒪᑦᓯᒃᐸᑦ ᒥᓂᔅᑕᒥᒃ 

ᑖᓐᓇ ᑐᓴᕈᒥᓇᖅᑐᒻᒪᕆᐅᒻᒪᑦ. 

 

>>ᐸᑦᑕᑐᖅᑐᑦ   

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒥᙳᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 632 - 5(2): 

ᖁᕕᐊᓲᑎᒋᔭᐅᓂᖓ ᐃᓕᓴᕆᓪᓗᒍ ᐲᑕ 

ᑕᒃᑐᒐᓐ (ᖃᒥᙳᐊᖅ)  

 

ᖃᒥᙳᐊᖅ (ᑐᓵᔨᑎᒍᑦ): ᐅᓪᓛᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲ.  

 

ᓇᑯᕐᒦᒃ, ᐅᖃᖅᑏ. ᖁᓪᓗᒃᑑᕐᒥᐅᓄᑦ ᐊᒻᒪ ᐲᑕ 

ᑕᖅᑐᕉᑦ ᒥᑦᓴᓄᑦ ᓂᓪᓕᕈᒪᒐᒪ. 

 

ᐅᖃᖅᑏ, ᖁᓪᓗᒃᑑᖅ ᐃᓪᓗᓕᕆᔨᖏᑦ ᐱᔭᕇᓚᐅᕐᒪᑦ 

ᐃᖅᑲᓇᐃᔮᖓᓂᒃ ᐊᕐᕌᒍᐃᑦ 50-ᓂᒃ. ᑖᒃᑯᐊ 

ᓄᓇᖅᑲᑎᒋᔭᖏᓐᓄᑦ ᐱᔨᑦᓯᖅᓯᒪᒻᒪᑦ ᖁᓗᒃᑑᕐᒧᑦ 

ᐊᒻᒪ ᐃᓪᓗᓕᕆᔨᓄᑦ ᓴᓇᔭᐅᓯᒪᒻᒪᑦ ᐊᑯᓂᐊᓗᒃ 

ᐊᕐᕌᒍᖏᓐᓂᒃ. ᐊᒻᒪᓗᑦᑕᐅᖅ 

ᐃᓕᑕᕆᔭᐅᓯᒪᓂᖓᓂᒃ ᑕᑯᔭᐅᓚᐅᖅᑐᖅ 

ᐃᓕᑕᕆᔭᐅᔾᔪᑎᖓ ᑎᑎᖅᑲᑎᒍᑦ. 

ᓄᓇᐃᓐᓇᕐᒦᙶᕐᓂᑯᒐᓗᐊᖅ ᑭᓯᐊᓂ ᒪᑯᐊ 

ᐅᓪᓗᒥᓯᐅᑎᑦ ᕿᓚᒥᐅᔪᖅ ᐊᔪᕆᒍᓐᓇᓚᐅᖅᑕᖏᑦ.  

 

ᐅᖃᖅᑏ, ᐲᑕ ᑐᓂᓯᓯᒪᓪᓚᕆᑦᑐᖅ ᓄᓇᖓᓐᓄᑦ 

ᐊᒻᒪ ᐊᕕᑦᑐᑦᓯᒪᕕᒋᔭᖓᓐᓄᑦ. ᐊᒻᒪ ᑖᒃᑯᐊ 

ᑲᑎᒻᒪᐅᔪᐃᑦ ᖁᓪᓗᖅᑑᒥ ᐊᖑᓇᓱᒃᑎᑦ  

ᑲᑎᒪᔨᖏᓐᓄᑦ, ᐊᖑᓇᓱᑦᑐᓕᕆᔨᖏᑦ. ᐲᑕ, ᑖᓐᓇ 

ᐊᔭᐅᕆᖃᑦᑕᖅᓯᒪᔪᖅ ᐅᕕᒃᑲᕐᓂᒃ ᒪᑯᐊ 

ᓴᓇᔨᐅᓂᕐᒧᑦ ᐊᔭᐅᕆᖃᑦᑕᖅᑐᓂᒋᑦ. ᑕᐃᒪᑦᑕᐅᖅ 

ᐲᑕ ᓄᖅᑲᖓᓕᕋᓗᐊᖅᑎᓪᓗᒍ ᓇᓗᒋᙱᑕᕋ 

ᑲᔪᓰᓐᓇᓚᖓᒻᒪᑦ ᐃᓚᐅᖃᑦᑕᔅᓯᐊᕐᓗᓂ 

ᓄᓇᒋᔭᖏᓐᓄᑦ ᓄᓇᖅᑲᑎᒥᓂᒃ ᐊᔭᐅᕆᖃᑦᑕᕐᓗᓂ 

ᐱᒃᑯᒋᔭᐅᒻᒪᑦ. ᐊᒻᒪᓗᑦᑕᐅᖅ ᐃᓅᓯᓕᒫᑦᑎᓐᓂ 

ᐱᒃᑯᒋᓂᐊᕆᕙᕗᑦ.  

 

ᐅᖃᖅᑏ, ᐲᑕ ᑕᖅᑐᕈᕐᒧᑦ ᐊᑏ ᐸᑦᑕᒃᑐᓚᐅᕐᓚᕗᑦ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᓯᒃᑐᒧᑦ, 

ᒪᓕᒐᓕᐅᖅᑎ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 633 - 5(2): 

ᐃᓕᓴᕆᔭᐅᓂᕆᔮ ᖄᐱᒃ ᐊᑕᒍᑦᓯᐊᖅ 

(ᐊᕿᐊᕈᖅ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᔮᓐᓄᐊᕆ ᓄᙳᐊᓂ ᑕᐅᓇᓂ 

ᐋᑐᕚᒥ, ᒥᙳᐃᖅᓯᕐᕕᓕᕆᔨᒃᑯᑦ ᐃᓕᓴᖅᓯᓚᐅᕐᒪᑕ 

ᓄᓇᕗᑦ ᐃᓄᖁᑎᖏᓐᓂᒃ. ᐱᓗᐊᙳᐊᖅᑐᒥᒃ ᖄᐱᒃ 

ᐊᑕᒍᑦᓯᐊᖅ.  

 

ᑖᒃᑯᐊ ᐅᓇᑕᕕᔾᔪᐊᖅᑎᓪᓗᒋᑦ, 

ᐅᓇᑕᕕᔾᔪᐊᖅᑎᓪᓗᒋᑦ ᑲᓇᑕᒥᐅᑕᓕᒫᑦ 

ᑐᒃᓯᕋᕐᕕᐅᓕᓚᐅᖅᓯᒪᓐᓂᕐᒪᑕ ᑖᒃᑯᓂᖓ ᓴᐅᓂᕐᓂᒃ. 

ᑕᒪᒃᑯᓄᖓ ᐅᓇᑕᕕᔾᔪᐊᖅᑎᓪᓗᒋᑦ ᓱᓇᒐᑦᓴᓄᑦ 

ᑭᓱᑐᐃᓐᓇᕐᓄᑦ ᓂᐱᔾᔪᑎᓄᑦ ᑕᒪᒃᑯᓄᖓ 

ᓴᓇᓂᐊᕐᒪᑕ ᓇᒥᑐᐃᓐᓇᕐᓕᒫᖅ ᑐᑦᓯᕋᕐᓂᕐᒪᑕ 

ᑖᒃᑯᐊ ᓄᓇᕗᑦ ᐃᓄᖁᑎᖏᑦ ᐃᓚᐅᓐᓂᕐᒪᑕ. 

ᑖᓐᓇᓗ ᐆᒪᓪᓗᓂ ᓱᓕ ᖄᐱᒃ ᐊᑕᒍᑦᓯᐊᖅ 1920-ᒥ 

ᐃᓅᓚᐅᖅᓯᒪᔪᖅ.  

 

ᑕᐃᑲᓂ ᐃᒡᓗᓕᒃ ᖃᓂᒋᔮᓂ ᓄᓇᖃᓱᖓᖅᑎᓪᓗᒋᑦ  

ᐃᖅᑲᐅᒪᔪᖅ ᑖᒃᑯᐊ ᐃᓕᕋᓇᖅᓯᓚᐅᖅᓯᒪᒻᒪᑕᒎᖅ 

ᓲᕐᓗ ᐅᓇᑕᕕᔾᔪᐊᖅᑐᐊᓗᒃᑯᑦ ᓯᓚᑎᑦᑎᓐᓂ, 

ᖃᖓᑕᓲᒥᒡᒎᖅ ᑎᑭᑦᑐᖃᑐᐃᓐᓇᕆᐊᖃᕐᒪᑦ 

ᑕᐅᓄᖓᕐᓗᑎᒃ ᐅᐃᖏᓐᓂᒎᖅ 

ᑐᖁᑦᑎᑐᐃᓐᓇᕆᐊᖃᕐᒪᑕ.  

 

ᑲᑉᐱᐊᓱᓪᓚᑦᑖᓚᐅᕐᒥᒻᒪᑦ. ᑕᐃᒪᐃᓐᓇᐃᑎᓪᓗᒍ 

ᑖᒃᑯᐊ ᐊᔪᕆᖅᓱᐃᔩᑦ ᐃᒡᓗᓕᒻᒥ ᑐᔅᓯᕋᓚᐅᖅᓯᒪᒻᒪᑕ 

ᓴᐅᓂᕐᓂᒃ ᑭᓱᑐᐃᓐᓇᕐᓂᒃ ᓴᐅᓂᕐᓂᒃ 

ᐋᑦᑎᕕᐅᒍᒪᓕᖅᓱᑎᒃ ᑖᒃᑯᓄᖓ ᑲᓇᑕᒥᐅᑕᓄᑦ 

ᐃᑲᔪᕐᓂᐊᕐᒪᑕ. ᑖᓐᓇ ᖄᐱᒃ ᐃᖅᑲᐅᒪᑦᓯᐊᖅᓯᒪᒻᒪᑕ 

ᑖᒃᑯᓂᖓ ᑕᐃᑲᓂᒎᖅ ᐅᑭᐊᖓᓂᒃ ᕿᒻᒦᑦ 

ᑐᖁᕋᕋᑖᖅᑐᒥᓂᐅᑎᓪᓗᒋᑦ ᓈᒻᒪᓈᓚᐅᖅᓯᒪᒻᒪᑕ. 

ᒪᒪᐊᙱᐊᓗᒃᖢᑎᒎᖅ ᕿᑎᕈᓪᓕᖃᐅᖅᓱᑎᒃ 

ᑕᐅᕗᓐᖓᐅᓚᐅᕐᒪᑕ ᑕᐃᑯᖓ ᓴᐅᓂᕐᓂᒃ 

ᐋᑦᑎᓪᓗᑎᒃ ᑖᒃᑯᓄᖓ ᐃᑲᔪᖅᑕᐅᓂᐊᖅᑐᓄᑦ.  

 

ᖁᕕᐊᓱᑦᑎᐊᓚᐅᕋᒪᐃᓛᒃ ᑖᓐᓇ ᖄᐱᒃ 

ᐃᓕᓴᕆᔭᐅᑦᑎᐊᖅᖢᓂ ᑕᐃᑲᓃᖦᖢᓂ ᐊᒻᒪᓗ 

ᐱᖃᓐᓇᕆᔭᕐᔪᐊᕌᓗᐊ ᓖᑎᐊ ᖃᔮᖅ 

ᑕᐃᑲᓃᖃᑕᐅᓪᓗᓂ. ᑖᒃᑯᐊᒃ ᐅᐱᓐᓇᓚᐅᕐᒪᑕ 

ᖃᓄᖅ ᑲᑉᐱᐊᓇᖅᑐᒦᒃᑲᓗᐊᖅᖢᑎᒃ ᐱᓕᕆᓯᒪᒻᒪᑕ.  

 

ᓱᓕ ᒫᓐᓇᒧᑦ ᑖᓐᓇ ᖄᐱᒃ ᐱᓕᕆᕗᖅ. 

ᐅᐱᒌᓐᓇᐅᔭᖅᐸ 99-ᖑᓕᖅᑐᖅ ᑕᐃᒪ ᐃᒃᐱᐊᕐᔪᒻᒥ. 

ᐊᒃᓱᐊᓗᒃ ᐅᐱᒋᔭᕋ ᑭᓱᓕᒫᓄᑦ 

ᑲᑎᒪᔭᖅᑐᖃᑦᑕᖅᓱᓂᓗ ᐊᒻᒪᓗ 

ᐃᓚᙵᖅᑐᖃᕋᐃᒻᒪᑦ ᐅᐸᒍᑏᓐᓇᐅᔭᕐᒪᑦ. ᐊᒃᓱᐊᓗᒃ 

ᐅᐱᒌᓐᓇᕐᓂᐊᖅᐸᒋᑦ ᖄᐲᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 4. 

ᐊᐱᖅᑯᑕᐅᓚᐅᖅᑐᓄᑦ ᐅᑎᕈᑎᑦ. ᒥᓂᔅᑕ ᑲᒪᔨᐅᔪᖅ 

ᑖᒃᑯᓄᖓ ᖁᓪᓕᖅ ᑯᐊᐳᕇᓴᖓᓐᓄᑦ, ᒥᓂᔅᑕ  

ᐃᖃᓪᓗᐊᖅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 740 - 

5(2): ᐊᓯᖔᖏᓐᓂᒃ ᐅᑎᖅᑕᐃᓐᓇᓲᑉ 

ᓄᒃᑭᓪᓚᐅᓯᐅᕈᑎᖏᑦ ᑲᒪᒋᔭᐅᔪᑦ 

ᓴᓇᓂᑭᐊᓪᓗᒥ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐊᐱᕆᔭᐅᔪᒐᒪ ᐋᓚᓐ ᕋᒻᐴᓪᑦᒧᑦ 

ᒪᓕᒐᓕᐅᖅᑎ ᓴᓂᑭᓗᐊᕐᒧᑦ ᐊᒻᒪᓗ 

ᑭᒡᒐᖅᑐᐃᑎᓪᓗᖓ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᖏᓐᓄᑦ. ᓈᓴᐅᑎᓕᒃ 

740−5(2), ᕕᕗᐊᕆ 18, 2020 ᐊᒻᒪ 

ᐅᖃᐅᑕᐅᓚᐅᖅᑐᖅ ᑕᒪᒃᑯᐊ ᐃᑯᒪᓕᐅᕈᑎᐅᔪᐃᑦ 

ᐊᔾᔨᐅᙱᑦᑐᒃᑯᑦ ᐊᑐᖅᑕᐅᔪᒃᓴᐃᑦ. 

ᐊᐱᖅᑯᑎᐅᓚᐅᖅᑐᖅ:  

 

“ᐅᖃᖅᑏ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑲᓇᑕᒥᓗ 

ᐸᐅᒃᓴᕐᒧᑦ ᑖᒃᓰᔭᕈᑎᒃᓴᑦ ᐅᖃᐅᓯᐅᖃᑦᑕᕐᒪᑕ ᐊᕐᕌᒍᓂᒃ 

ᐊᓂᒍᖅᑐᓂᒃ. ᑲᓇᑕᒥ ᑐᓴᖅᑎᑦᑎᓚᐅᖅᑐᑦ 

ᐱᔾᔪᑎᖃᖅᖢᑎᒃ ᐃᓕᓯᓂᐊᕐᓂᕐᒥᒃ ᓄᑖᓂᒃ 

ᐊᕕᒃᑐᖅᓯᒪᔪᓂᒃ ᐅᖅᑰᓴᐅᑎᓅᖅᑐᓂᒃ ᓴᓂᑭᓕᐊᕐᒥᒃ 

ᓇᓗᓇᐃᖅᑕᐅᓚᐅᕐᒪᑦ ᐱᓕᕆᔾᔪᓯᑦᑖᓵᖅ 

“ᐊᑐᖏᑉᐹᓪᓕᕈᑕᐅᓂᐊᕐᒪᑦ ᓄᓇᕗᒥ ᐃᒐᓯᐅᒻᒥᒃ 

ᐅᖅᓱᖅᑐᕐᓂᖓ ᐸᐅᖅᓴᕐᓂᒡᓗ 

ᐃᓯᐊᕿᓗᐊᖏᓐᓂᖅᓴᐅᓪᓗᑎᒃ.” ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᓇᓚᐅᑦᑖᖅᓯᒪᔪᓂᒃ ᐅᖅᓱᐊᓗᖕᓂᒃ 

ᐊᑐᖏᓐᓂᖅᓴᐅᓇᔭᕐᒪᖔᑕ ᐸᐅᒃᓴᕐᓂᒡᓗ 

ᐃᓯᐊᕿᖏᓐᓂᖅᓴᐅᓇᔭᕐᒪᖔᑕ ᐊᒃᑐᐊᔪᑦ ᐆᒧᖓ 

ᐱᓕᕆᐊᒃᓴᒧᑦ? ᖁᔭᓐᓇᒦᒃ, ᐅᖃᖅᑎᑦᓯᔩ.” 

 

ᑭᐅᔾᔪᑎ:  

 

ᑕᒪᕐᒥᑦᑎᐊᖅ ᐊᕕᑦᑐᖅᓯᒪᔪᑦ ᐅᖅᑰᓴᐅᑎᓅᖅᑐᑦ 

ᓄᓇᕗᓕᒫᒥᑦ ᐃᖏᕐᕋᑦᑎᐊᓕᖅᐸᑕ, 

ᐊᑐᖏᓐᓂᖅᓴᐅᓇᔭᖅᑐᑦ 1,800,000 ᓖᑕᓂᒃ 

ᐅᖅᓱᐊᓗᖕᓂᒃ ᐅᕝᕙᓘᓐᓃᑦ 5446 ᑕᓐᔅ ᓯᓚᕐᔪᐊᑉ 

ᐅᔅᓯᒃᓯᕙᓪᓕᐊᓇᔭᕐᓂᖓᓄᑦ.  

 

ᑕᐃᒪᓐᓇ ᓲᕐᓗ ᑕᖅᑭᑕᑦ ᑮᓇᐅᔭᖅ ᑲᖏᖅᖠᓂᕐᒥ 

ᐆᒃᑑᑎᒋᔭᐅᔪᖅ ᐱᐅᖅᓱᐊᖅᑕᐅᔪᖅ 6,184.56 

ᓖᑕᐃᑦ ᐊᒻᒪᓗ ᑖᒃᑯᐊ ᐃᓯᐊᕿᔭᐅᓂᖏᑦ 

ᐃᓯᐊᕿᓂᖓ ᐱᑕᖃᕐᓂᖅᐹᓪᓕᖅᓯᒪᔪᖅ 2,309.24  

ᑕᓐᔅ ᑖᒃᑯᐊᑦᑕᐅᖅ ᑎᑎᖅᑲᐃᑦ ᑐᓂᔭᐅᓯᒪᔪᑦ 

ᑕᐃᒍᖅᓯᒪᔪᐃᑦ ᓄᓇᓕᐅᔪᐃᑦ ᖃᓄᑎᒋ ᑕᖅᑭᑕᒫᑦ 

ᓄᓇᓕᙵᔪᐃᑦ ᐊᑐᓂ.  

 

ᐊᒻᒪᓗᑦᑕᐅᖅ ᓄᓇᓕᓐᓂᒃ ᓴᓂᑭᓗᐊᖅ 

ᐊᔾᔨᒋᔭᐅᙱᒻᒪᑦ. ᑖᓐᓇ ᐊᕕᑦᑐᖅᓯᒪᕕᒋᔭᖓ 

ᐅᖅᑰᓴᖅᑕᐅᓂᕆᔭᖓ  ᓄᓇᓕᒋᔭᖓᓂᒃ, 

ᐊᕐᕌᒍᓕᒫᒧᑦ ᐃᖏᕐᕋᓂᕆᔭᖓᑦ 

ᖃᐅᔨᓴᖅᑕᐅᒍᑎᓂᒃ ᓄᐊᑦᓯᓚᐅᙱᓐᓂᖏᓐᓂᒃ 

ᓇᓗᓇᐃᕆᒍᓐᓇᖅᑯᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓅᓯᓕᕆᓂᕐᒧᑦ, 

ᒥᓂᔅᑕ ᓯᐅᑎᐊᐱᒃ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 835 - 

5(2): ᐃᑲᔫᓯᐊᕈᑎᒃᓴᑦ ᐊᓯᔾᔩᔾᔪᑕᐅᔪᑦ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᑯᔭᓐᓇᒦᒃ 

ᐅᖃᑦᑎᑦᓯᔩ. ᐃᖃᓪᓗᒻᒥᐅᑖᐲᑦ ᐃᓚᐃᓚᐅᖅᑐᐃᑦ 

ᐃᓱᒪᒋᕙᑦᓯ, ᐃᕿᑉᐸᑦᓯ.  

 

(ᑐᓵᔨᑎᒍᑦ) ᐅᖃᖅᑏ, ᐅᑎᕈᒪᕗᖓ 

ᐊᐱᖅᑯᑕᐅᓚᐅᖅᑐᓄᒃ, ᐊᐱᕆᔪᒻᒥᒻᒪᑦ ᑲᑎ 

ᑕᐅᑐᙱᒧᑦ, ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᓴᒻᒪᓕᒃ 

835−5(2), ᒪᑦᓯ 2, 2020 ᐊᐱᖅᑯᑎᒋᔪᔭᖓ ᑖᓐᓇ 

ᐃᓄᓕᕆᔭᐅᖃᑦᑕᕐᓂᖏᑦ 

ᓂᖃᐃᑑᑎᑖᖃᑦᑕᕐᓂᖏᓐᓂᒃ.  

 

ᐊᐱᖅᑯᑎᒋᔪᔭᖓ: 

 

ᒥᓂᔅᑕ ᐱᓕᕆᐊᖃᓪᓚᕆᒍᒪᓂᐊᖅᐹ 

ᐊᓯᔾᔨᕆᐊᖅᓯᓂᕐᒥᒃ ᓂᖃᐃᓱᖅᑐᓕᕆᓂᕐᒧᑦ 

ᐃᑲᔪᖅᑕᐅᕙᖕᓂᕐᒧᑦ ᒪᓕᒋᐊᖃᖅᐸᒃᑐᓂᒃ 

ᖃᐅᔨᒪᑦᑎᐊᕈᒪᓂᕐᒧᑦ ᑖᒃᑯᐊ ᓂᖃᐃᓱᖅᐸᒃᑐᑦ 

ᐃᓱᒪᒋᔭᐅᖃᑦᑕᕈᓐᓃᕐᓂᐊᕐᓗᑎᒃ ᓵᓚᖃᖅᑕᖏᑦ 

ᐱᙴᕐᓂᒃᑯᑦ, ᓲᕐᓗ $40−ᒥᒃ ᓵᓚᖃᖅᑐᖃᖅᐸᑦ, 

ᐅᕝᕙᓘᓐᓃᑦ ᓇᓚᐅᑦᑖᕈᑎᓂᒃ ᐃᓱᒪᒋᔭᐅᓇᔭᖅᐹᑦ 

ᖀᓇᐅᔭᓕᐅᖅᑕᐅᓂᖏᓐᓂᒃ? 

 

ᑐᑭᓯᓇᖅᓯᑎᒃᑲᓐᓂᕈᒪᕙᕋ ᑭᐅᔾᔪᑎᒐ:  

 

ᐃᓱᓕᑦᑕᖅᑐᑦ ᖃᔅᓯᐅᓂᕆᔭᖏᑦ ᒫᓐᓇ ᓄᓇᕗᒥ 

ᒪᓕᒋᐊᖃᖅᐸᒃᑐᓃᑦᑐᑦ ᕿᒥᕐᕈᐊᖅᑕᐅᔭᕆᐊᖃᕐᒪᑕ,  

ᐅᑯᐊ ᑕᕝᕙ ᑎᓕᓯᔾᔪᑎᒋᔪᒪᔭᒃᑲ ᐃᖅᑲᓇᐃᔭᖅᑎᓄᑦ 

ᕿᒥᕐᕈᐊᖅᑕᐅᒃᑲᓐᓂᖁᓪᓗᒋᑦ. 

 

ᑐᕌᕆᔭᐅᔪᖅ ᓂᖃᐃᓱᖅᑐᓕᕆᓂᕐᒥᒃ 

ᐃᑲᔪᕈᒪᓂᐅᕗᖅ ᓄᓇᓕᖕᓂᒃ 

ᓇᖕᒥᓂᖅᓱᕈᓐᓴᓕᖁᓪᓗᒋᑦ ᐊᔪᖏᓐᓂᖃᓕᕐᓗᑎᒃ 

ᓅᑦᑕᕆᐊᒃᓴᖅ ᐃᖅᑲᓇᐃᔭᖅᑎᐅᓂᐊᓕᕐᓂᕐᒧᑦ. 

ᑕᒪᕐᒥᑦᑎᐊᖅ ᑮᓇᐅᔭᖅᑖᕆᔭᐅᕙᓪᓕᐊᔪᑦ 

ᐃᓱᒪᒋᔭᐅᖃᓯᐅᔾᔭᐅᕙᒃᐳᑦ ᐱᔭᕇᖅᓯᓂᐊᕐᓗᓂ 

ᑕᖅᑭᓕᒫᒧᑦ ᐱᔭᐅᔭᕆᐊᓕᖕᓄᑦ ᖃᐅᔨᓴᖅᓯᓂᕐᒥᒃ. 

ᑕᒪᕐᒥᑦᑎᐊᖅ ᑲᓇᑕᒥ ᐃᓂᒋᔭᐅᔪᑦ 

ᐱᔪᓐᓇᕐᓂᖃᕐᕕᐅᓪᓗᑎᒃ ᐊᔾᔨᑲᓴᖏᓐᓂᒃ 

ᒪᓕᒋᐊᓕᒃᑐᖃᖅᐸᒃᐳᑦ ᑭᑭᑕᐅᓯᒪᔪᖃᖅᐸᒃᐳᕐᓗ, 

ᐊᔾᔨᒌᖏᑦᑐᓂᒃ ᐱᒋᐊᕐᕕᖃᖅᐸᒃᖢᑎᒃ. 

 

ᒥᓂᔅᑕᐅᕝᕕᒋᔭᒪ ᐃᖅᑲᓇᐃᔭᖅᑎᖁᑎᖏᑦ 

ᖃᐅᔨᒪᕗᑦ ᑕᒪᒃᑯᐊ ᐊᓯᔾᔨᕆᐊᖅᑕᐅᔪᑦ 

ᐱᔭᐅᔭᕆᐊᖃᕐᓂᖏᓐᓂᒃ ᓄᓇᕗᒻᒥ 

ᒪᓕᒋᐊᖃᖅᐸᒃᑐᓄᑦ 

ᐱᕙᒌᔭᖅᑕᐅᓯᒪᔪᓃᓕᕇᒃᖢᑎᒡᓗ 

ᐱᓕᕆᐊᖃᕐᓂᐊᕐᓗᓂ ᐊᑐᖁᔭᐅᔪᓂᒃ 

ᐊᓯᔾᔨᕆᐊᖅᓯᓂᕐᓂᒃ ᒫᓐᓇᓯᐅᑎᒧᑦ ᓄᓇᕗᒻᒥ 

ᓂᖃᐃᓱᖅᑐᓕᕆᓂᕐᒧᑦ ᒪᓕᒋᐊᖃᖅᐸᒃᑐᓄᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᑎᕈᑎᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᑲᒪᔨᐅᔪᖅ ᖁᓕᖅ 

ᐆᒻᒪᖅᑯᑎᓄᑦ ᑯᐊᐳᕇᓴᒃᑯᓐᓄᑦ, ᒥᓂᔅᑐ 

ᐃᖃᓪᓗᐊᖅ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 802 - 

5(2): ᖁᓪᓕᖅ ᑮᓇᐅᔭᖅᑑᑎᒋᔭᖏᑦ 

ᐊᐅᓚᑕᖏᓪᓗ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐊᐱᖅᑯᑎᑦ ᑖᒃᑯᐊ ᐊᐱᕆᔭᐅᓚᐅᕐᒪᑦ 

ᐹᑦ ᐊᕐᓇᒃᑲᕐᒧᑦ, ᒪᓕᒐᓕᐅᖅᑎ ᓂᐊᖁᙴᒧᑦ. 

ᐊᐱᕆᓚᐅᖅᑐᖅ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ 

802−5(2), ᕕᕗᐊᕆ 25, 2020 ᐊᐱᖅᑯᑎᒋᔪᔭᖓ. 

ᐊᒻᒪᓗ ᖁᓪᓕᖅ ᑮᓇᐅᔭᖅ 

ᐊᐅᓚᑕᐅᓂᕆᔭᖏᓐᓃᖓᔪᐃᑦ ᐊᐱᖅᑯᑎᒋᓚᐅᕐᒪᒍ.  

 

ᐊᐱᖅᑯᑎᒋᓚᐅᖅᑕᖓ: 

 

ᒥᓂᔅᑕ ᖃᐅᔨᒪᕚ ᖃᔅᓯᑦ ᐃᖅᑲᓇᐃᔭᖅᑏᑦ 

ᐊᓯᔾᔨᖅᑕᖅᐸᖕᒪᖔᖏᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ ᐊᒻᒪᓗ,  

ᖃᐅᔨᒪᒃᐸᑦ, ᐅᖃᐅᑎᔪᓐᓇᖅᐸᖏᑦ ᒪᓕᒐᓕᐅᕐᕕᒃ 

ᖃᔅᓯᑦ ᐃᖅᑲᓇᐃᔭᖅᑎᑦ ᓄᖅᑲᖅᓯᒪᓕᕐᒪᖔᖏᑦ 

ᐆᒻᒪᖅᑯᑎᓕᕆᔨᒃᑯᓐᓄᑦ ᖁᓕᑦ ᑕᖅᑭᓂᒃ?  

 

ᑭᐅᓚᐅᖅᑕᕋ:  

 

ᐊᕐᕌᓂᐅᓚᐅᖅᑐᖅ 25 ᐃᖅᑲᓇᐃᔭᖅᑏᑦ 

ᓄᖅᑲᓚᐅᖅᑐᑦ ᐆᒻᒪᖅᑯᑎᓕᕆᔨᒃᑯᑦ 

ᐃᖅᑲᓇᐃᔭᕐᕕᐊᓂᑦ. ᐃᓚᖃᖅᑐᖅ 

ᐃᖅᑲᓇᐃᔭᖅᑎᓪᓚᕆᖕᓂᒃ ᐃᓱᓕᖕᓂᓪᓗ ᕕᕗᐊᕆ 

25, 2019−ᒥ ᕕᕗᐊᕆ 25, 2020−ᒧᑦ ᐱᔾᔪᑕᐅᔪᑦ 

ᐅᑯᐊᖑᔪᑦ: 

 

0 − ᓄᖅᑲᖅᑎᑕᑦ (ᓄᖅᑲᖅᑐᑦ) 

2 − ᐃᓱᓕᔾᔪᔾᔨᔪᑦ ᐃᖅᑲᓇᐃᔮᒥᓂᒃ 

1 − ᑐᖁᔪᖅ 

1 − ᐋᓐᓂᐊᕐᕕᓕᐊᖅᐸᖕᓂᑯᐊᓄᑦ ᓴᒃᑯᑕᖅ 

21 − ᓇᖕᒥᓂᖅ ᓄᖅᑲᖅᑐᐃᑦ 

 

2017-18 ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᑦ ᐊᕐᕌᒍ 

16.7 ᐳᓴᒥ ᑕᐃᒪᓐᓇᑎᒋ 

ᓄᖅᑲᖃᑦᑕᖅᓯᒪᓂᑯᔪᔪᐃᑦ. ᐊᒻᒪᓗ 

ᐊᑉᐸᓯᓕᓚᐅᖅᑐᖅ 14.13 ᐳᓴᒧᑦ. ᐊᒻᒪᓗ 2019-

2020 ᓄᖅᑲᖃᑦᑕᕐᓂᖏᑦ ᐊᑉᐸᓯᒃᑲᓐᓂᓚᐅᖅᑐᑦ 

13.37 ᐳᓴᒧᑦ. ᒪᓕᒃᖢᑎᒃ ᓇᐃᓴᖅᑕᐅᓯᒪᓂᖏᑦ 

187 ᐃᖅᑲᓇᐃᔭᖅᑎᑦ. ᐃᓱᒪᒋᓗᒋᑦ 

ᐆᒻᒪᖅᑯᑎᓕᕆᔨᒃᑯᑦ ᐱᓇᓱᐊᕐᓂᖏᑦ 

ᐃᖅᑲᓇᐃᔭᖅᑎᑖᕋᓱᒃᖢᑎᒃ, 

ᐃᖅᑲᓇᐃᔭᖅᑎᖃᐃᓐᓇᕐᓗᑎᒃ, ᐃᖅᑲᓇᐃᔭᖅᑎᑦ 

ᐃᓚᐅᑎᑕᐅᓂᖏᑦ ᓈᒻᒪᒃᑐᑦ 

ᐊᓯᔾᔨᖅᑕᓗᐊᖏᓐᓂᕐᒧᑦ ᐃᖅᑲᓇᐃᔭᖅᑎᓂᒃ. 

 

ᐊᐱᖅᑯᑖ: 

  

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐊᐱᕆᓚᐅᖅᓯᒪᒐᒃᑯ 

ᐊᕐᕌᓂ ᑲᑎᒪᔨᕋᓛᑦ ᖃᓄᐃᓕᐅᖁᔭᖏᓐᓂᒃ ᑖᒃᑯᐊ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ ᐃᖅᑲᓇᐃᔭᖅᑏᓪᓗ 

ᐊᑐᐊᒐᖏᑦ ᓴᖅᑭᑕᐅᓵᓕᖁᓪᓗᒋᑦ ᐊᑐᐃᓐᓇᐅᓗᑎᒃ 

ᑭᒃᑯᑐᐃᓐᓇᕐᓄᑦ. ᐅᑎᕐᑯᒋᑎᓪᓗᓂᖓ ᐊᕈᖅᑯᑎᓐᓄᑦ, 

ᒥᓂᔅᑕ ᐅᖃᓚᐅᖅᑐᖅ ᑖᒃᑯᐊ ᐃᓗᐊᓂᑐᐊᖅ 

ᐱᔭᐅᔪᓐᓇᕐᒪᑕ ᐃᓗᐊᓂᑦ ᑎᒥᐅᔫᑉ. ᒥᓂᔅᑕ 

ᓇᓗᓇᐃᔭᐃᑦᑎᐊᕈᓐᓇᖅᐹ ᐊᔾᔨᒌᖏᓐᓂᖏᓐᓂᒃ, 

ᐊᖏᕋᔭᖅᐸᑦ ᑖᒃᑯᐊ ᐅᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ  

ᐃᖅᑲᓇᐃᔭᖅᑎᓪᓗ ᐊᓱᐊᒐᖏᑦ ᑭᒃᑯᑐᐃᓐᓇᕐᓄᑦ 

ᓴᖅᑭᑕᐅᔪᓐᓇᕐᓗᑎᒃ?  

 

ᑭᐅᔾᔪᑎ: 

 

ᐆᒻᒪᖅᑯᑎᓕᕆᔨᒃᑯᑦ ᒪᓕᖃᑦᑕᖅᑐᑦ ᐊᒥᓲᔪᓂᒃ 

ᐊᑐᐊᒐᓂᒃ ᓇᓂᔭᐅᓯᒪᔪᓂᒃ ᓄᓇᕗᒃᑯᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒪᓕᒐᕆᔭᖏᓐᓂᒃ. ᐅᒻᒪᖅᑯᑎᓕᕆᔨᒃᑯᑦ 

ᑐᓂᓯᔪᓐᓇᖅᑐᑦ ᑲᓱᕐᕕᖕᒥ ᐃᑭᐊᖅᑭᕕᐊᓄᑦ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒪᓕᒋᐊᓕᖏᓐᓄᑦ. ᐅᒻᒪᖅᑯᑎᓕᕆᔨᒃᑯᑦ 

ᕿᒥᑦᕕᐊᕐᓂᑯᑎᑦ ᐊᑐᐊᒐᖏᓐᓂᒃ ᓴᖅᑭᑦᑎᓗᑎᒡᓗ 

ᓄᑖᓂᒃ ᒪᓕᒃᑐᑦ ᐆᒻᒪᖅᑯᑎᓕᕆᔨᒃᑯᑦ ᐱᐅᓯᖏᓐᓂᒃ 

ᓴᖅᑭᑕᐅᓛᖅᑐᑦ ᐃᑭᐊᖅᑭᕕᖏᓐᓄᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᑎᕈᑎᑦ 

ᐊᐱᖅᑯᑕᐅᓚᐅᖅᑐᓄᑦ. ᐊᑎᖁᑎᖃᕈᓐᓃᕋ. ᑲᔪᓯᓗᑕ 

ᓈᓴᐅᑎᓕᖕᒧᑦ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ 

ᑲᑎᒪᕝᕕᑦᑎᓐᓄᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, 

ᒪᓕᒐᓕᐅᖅᑎ ᓇᑦᓯᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑎᑦᓯᔩ ᐃᓕᓐᓂᐊᖅᑎᑦ 

ᐅᕙᓃᑦᑐᐃᑦ ᐃᓕᑕᕆᔪᒪᔭᒃᑲ ᐃᓄᓕᕆᓂᕐᒧᑦ 

ᐃᓕᓐᓂᐊᖅᑐᐃᑦ ᐃᓕᓴᐃᔨᖏᓪᓗ ᓄᓇᕗᑦ 

ᓯᓚᑦᑐᖅᓴᕐᕕᒻᒦᑦᑐᐃᑦ ᑕᕝᕙᓃᒻᒪᑕ ᒪᓕᒐᓕᐅᕐᕕᒻᒥ.  

ᓇᖏᕈᓐᓇᕈᑎᒃ ᐊᑎᖏᑦ ᐅᖃᕈᒃᑭᑦ ᐊᒻᒪ 

ᒪᒥᐊᓇᐅᒐᓗᐊᖅ ᐅᖃᑦᑎᐊᖏᒃᑯᒃᑭᑦ:  

 

ᓗᐊᕆᐋᓐ ᐋᕐᓗᒃ, ᐊᕐᕕᐊᕐᒥᐅᑕᖅ 

 

>>ᐸᑦᑕᒃᑐᑦ 

 

ᐊᐃᑐᕆᐊᓐ ᑕᒍᕐᓈᖅ, ᖃᒪᓂᑦᑐᐊᖅ,  

 

>>ᐸᑦᑕᑐᖅᑐᑦ 

 

ᐹᒥᓚ ᐋᕈᐊᓛᖅ, ᑎᑭᕌᕐᔪᐊᖅ 

 

>>ᐸᑦᑕᑐᖅᑐᑦ 

 

ᓵᕐᓚᑦ ᖁᒃᓱᒃ, ᐊᕐᕕᐊᑦ,  

 

>>ᐸᑦᑕᑐᖅᑐᑦ 

 

ᔨᐊᓇ ᐸᓖᑦᑐᖅ, ᑲᖏᖅᖢᒑᐱᒃ  

 

>>ᐸᑦᑕᑐᖅᑐᑦ 

 

ᐊᒪᓐᑕ ᐹᓕᔅᑕ ᐃᖃᓗᓐᓂ,  

 

>>ᐸᑦᑕᑐᖅᑐᑦ 

 

ᐱᐊᓐᔭᒪᓐ ᕕᐅᕋ, ᐃᖃᓗᒻᒥᐅᑕᖅ.  

 

(ᑐᓵᔨᑎᒍᑦ) ᐃᓕᓴᐃᔨ ᓲᓕ ᐅᐊᑦᑲᓐᔅ ᐊᒻᒪᓗ ᓰᓚ 

Hᐋᔾᔨᑭᓐ  

 

>>ᐸᑦᑕᑐᖅᑐᑦ 

 

ᐊᒻᒪᓗ ᒪᕇᓐ ᑐᐊᕈᑎ. ᑖᓐᓇ ᐃᓄᓕᕆᔨᐅᓂᕐᒧᑦ 

ᐃᓕᓴᐃᔨᐅᔪᖅ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᑎᐊᕆᑦᑎ. 

ᐅᐱᒋᑦᑎᐊᖅᐸᔅᓯ ᑕᒪᓐᓇ ᐱᓕᕆᓂᐊᖅᑕᓯ 

ᐊᒃᓱᕈᕐᓇᖅᖢᓂᓗ ᐊᒻᒪᓗ ᐃᑲᔪᑦᑎᐊᕐᓂᐊᖅᑐᓯ 

ᖃᐅᔨᒪᔪᖓ ᐃᓄᖁᑎᑦᑎᓐᓂᒃ. ᐃᓕᑕᖅᓯᓂᖅ 

ᐳᓛᖅᓯᒪᔪᓂᒃ ᒪᓕᒐᓕᐅᕐᕕᑦᑎᓐᓄᑦ, ᒪᓕᒐᓕᐅᖅᑎ 

ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᑦᑐᐃᒃᑲᒪ 

ᑭᓯᐊᓂ ᑖᓐᓇ ᓇᒡᓕᒋᔭᒻᒪᕆᐊᓗᒋᓚᐅᕋᑦᑎᒍᑦ ᐊᒻᒪ 

ᓇᒡᓕᒋᓚᐅᕐᒪᒍ ᓴᑭᒪ ᑕᐅᑐᙱᐅᑉ, ᓄᓕᐊᖓᑕ 

ᓇᑲᓱᒃ ᑖᓐᓇ, ᐅᐃᒪ Hᐃᐅᕆ ᑕᐅᑐᙱᐅᑉ 

ᖃᖏᐊᖓ, ᓵᕐᓗᑦ ᖁᒃᓱᒃ, ᓇᓪᓕᒋᕙᒋᑦ. ᖁᔭᓐᓇᒦᒃ 

ᑕᒪᓃᒃᑲᕕᑦ ᐃᓕᓐᓂᐊᖅᓱᑎᑦ. ᐅᓪᓗᖃᑦᓯᐊᕆᑦ. 

ᖁᔭᓐᓇᒦᒃ, ᐅᖃᖅᑎ.  

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᑎᐊᕆᑦ. 

ᐃᓕᑕᖅᓯᓂᖅ ᐳᓚᖅᓯᒪᔪᕗᑦ ᑲᑎᒪᕝᕕᑦᑎᓐᓄᑦ. 

ᒪᓕᒐᓕᐅᖅᑎ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᖅᓯᒐᔪᙱᓐᓇᒪᑦᑕᐅᖅ ᑕᕝᕙᓂ 

ᑭᒡᒐᖅᑐᖅᑕᓐᓂᒃ. ᑖᓐᓇ ᐃᓕᓴᕆᔭᐅᕋᑖᖅᑑᒐᓗᐊᖅ 

ᑭᒡᒐᖅᑐᖅᑕᓃᙶᖅᓯᒪᔪᑯᓘᒻᒪᑦ ᐃᓚᖓᑦ ᔭᓇᑦ 

ᐸᓖᑦᑐᖅ, ᐊᑎᖓ ᑕᐃᑦᑎᐊᕐᓗᒍ. ᑐᙵᓱᑦᑎᐊᕆᑦ 

ᑕᕝᕗᖓ ᑲᑎᒪᕕᒻᒧᑦ, ᑲᖏᖅᑐᒑᐱᒻᒦᙶᖅᓯᒪᔪᖅ 

ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᑎᐊᕆᑦ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓄᑦ ᑲᑎᒪᕝᕕᖕᒧᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ 

ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐃᓕᑕᕆᔭᐅᒑᓂᒃᑐᐃᒐᓗᐃᑦ ᐅᑯᐊ ᐱᖓᓱᑦ, 

ᐃᓕᑕᕆHᐅᐊᕋᒃᑭᑦ, ᐊᕐᕕᐊᕐᒥᐅ ᒪᕐᕉᒃ ᐊᒻᒪ 

ᑕᓗᕐᔪᐊᕐᒥᐅᑕᖅ ᐊᑕᐅᓯᖅ. ᖁᕕᐊᓱᓪᓚᕆᒃᑐᖓ 

ᑕᕝᕙᓃᑦᑑᓪᓗᐊᕐᒪᑕ ᐅᓪᓛᖅ ᐊᒻᒪ 

ᐃᓕᓐᓂᐊᕈᑎᒋᔭᓯ ᑕᒪᑉᓯ ᐃᑲᔪᕐᓂᖃᕐᔪᐊᕐᓂᐊᕐᒪᑦ 

ᓄᓇᕗᒻᒥᐅᓄᑦ ᖃᐅᔨᒪᒋᑉᓯ. ᐅᐱᒋᕙᑉᓯ ᐊᒻᒪᓗ 

ᐃᓕᓐᓂᐊᕌᓂᒃᑯᑉᓯ ᐊᑦᓱᕈᓐᓇᕐᓂᐊᖅᑑᒐᓗᐊᖅ 

ᑭᓯᐊᓂ ᓇᓗᙱᑦᑐᖓ ᑲᔪᓯᓂᐊᕋᑦᓯ ᐊᒻᒪ 

ᐃᑲᔪᕐᔪᐊᕐᓂᐊᕋᑉᓯ ᓄᓇᕗᒻᐅᑕᓗᒃᑖᓂᒃ. ᑖᒃᑯᐊ 

ᐃᓕᑕᕆHᐅᒐᒃᑲ ᐹᒪᓚ ᐋᕈᐊᓛᖅ, ᑐᐊᕆᐊᓐ ᐋᕐᓗᒃ 

ᐊᒻᒪᓗ ᓵᕐᓚᑦ ᓛᒐᐅHᐅᕋᓗᐊᕐᓂᕈᕕᑦ, ᐅᐊᓚ 

ᖁᒃᓱᒃ. ᒪ’ᓇ ᐅᖃᖅᑎᑦᓰ.  

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᑎᐊᕆᑦᑎ ᑕᕝᕙᓂ 

ᐳᓛᖃᑦᑕᕆᑦᑎ ᑲᑎᒪᕝᕕᑦᑎᓐᓄᑦ ᑕᒪᓂ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓄᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 6. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 871 - 5(2): ᓇᖕᒥᓂᖅ ᐃᒡᓗᑖᕈᑏᑦ 

ᑕᑯᒃᓴᕈᑕᑦ ᐃᓐᓇᑐᖃᓄᑦ ᓄᖅᑲᖅᓯᒪᔪᓄᓪᓗ 

(ᖃᒪᓂᖅ) 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ 

ᓂᕈᐊᖅᑕᐅᓯᒪᕝᕕᒋᔭᒃᑲ ᑐᓄᓂᕐᒥᐅᑕᐅᖃᑎᒃᑲ 

ᒪᓕᒐᓕᐅᖅᑎᐅᖃᑎᒃᑲᓗ. ᖃᓪᓗᓇᐅᔭᕐᓂᐊᕋᒫᓯᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᖃᐅᔨᒪᔪᖓ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐊᑕᐅᓯᐅᙱᑦᑐᓂᒃ 

ᐃᒡᓗᓂᒃ ᓇᖕᒥᓂᖃᖅᑐᓄᑦ ᑐᕌᖓᔪᓂᒃ 

ᓴᖅᑭᔮᖅᑎᑦᑎᖕᒪᑕ ᐃᓐᓇᕐᓄᑦ, ᐃᓐᓇᑐᖃᕐᓄᓪᓗ. 

ᑕᐃᒪᐃᒃᑲᓗᐊᖅᑎᓪᓗᒍ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇᕈᓗᒃ ᓄᑕᐅᓂᖅᐹᖅ 

ᐊᕐᕌᒍᑕᒪᖅᓯᐅᑦ ᐅᓂᒃᑳᖓᑦ, ᐅᓂᒃᑳᖏᑦ ᐱᖓᓱᓄᑦ 

ᐊᕐᕌᒍᓄᑦ ᐅᖃᖅᓯᒪᖕᒪᑕ ᐃᓐᓇᑐᖃᕐᓄᑦ 

ᐃᓐᓇᕐᓄᓪᓗ ᑐᕌᖓᔪᓂᒃ ᐱᓇᔪᒃᑐᖃᓚᐅᖅᓯᒪᖏᒻᒪᑦ 

ᒥᑦᑎᒪᑕᓕᖕᒥᐅᒥᒃ.  

 

ᓄᓇᓕᖕᒥᐅᓂᒃᑯᐊ ᑕᑕᑎᕆᐊᓕᖕᓂᒃ 

ᑐᓂᓯᓯᒪᙱᓐᓂᖏᓐᓄᑦ ᐅᕝᕙᓘᓐᓃᑦ ᑕᐃᒃᑯᐊ 

ᑐᒃᓯᕋᓚᐅᖅᑐᑦ ᒪᓕᒐᖏᓐᓄᑦ ᒪᓕᙱᓐᓂᖏᓐᓄᑦ 

ᐊᖏᖅᑕᐅᓚᐅᙱᓚᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᒪᔨᐅᓪᓗᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ, ᒥᓂᔅᑐ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᖅᐸᕋ. 

(ᑐᓵᔨᑎᒍᑦ) ᐄ, ᑖᓐᓇ ᑭᐅᔭᕆᐊᒃᓴᖅ ᓇᓗᔪᖓ 

ᑭᓯᐊᓂ ᐃᒪᐃᓕᖓᓲᖑᒐᑦᑕ ᑕᐃᒃᑯᐊ ᓇᖕᒥᓂᓖᑦ 

ᐃᒡᓗᒥᓂᒃ ᐆᒃᑐᕌᖓᑕ ᐱᓇᓱᒃᑲᖓᑕ ᑖᒃᑯᓇᙵᑦ 

ᑮᓇᐅᔭᓂᒃ ᓄᑖᙳᕆᐊᖅᑎᑦᑎᓂᐊᕐᓗᑎᒃ ᑳᓐᑐᓛᒃ 

ᐱᑕᖃᙱᒡᒍᖕᒪᑦ. ᑕᒪᓐᓇ  

ᐊᑲᐅᙱᓕᐅᕈᑎᒋᓪᓚᕆᓲᕆᔭᕗᑦ 

ᑳᓐᑐᓛᒃᑕᖃᙱᓐᓂᖓ ᐱᔾᔪᑎᒋᓪᓗᒍ.  

 

ᑕᐃᒃᑯᐊ ᑭᓯᐊᓂ ᑖᓐᓇ ᑭᓱᒥᒃ ᐱᔾᔪᖃᖅᖢᑎᒃ 

ᑕᐃᒪᐃᒻᒪᖔᑦ ᐅᐊᑦᑎᐊᕈᒃᑲᓐᓂᖅ 

ᖃᐅᔨᒃᑲᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎᒧᑦ ᒪᓕᒐᓕᐅᖅᑎ 

ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ 

ᕿᒥᕐᕈᓇᖕᓂᐊᕐᒪᑦ.  

 

ᐅᖃᖅᑏ, ᓂᕈᐊᖅᑎᓐᓂᒃ ᐃᖅᑲᓇᐃᔭᖃᑎᖃᖅᓯᒪᒐᒪ 

ᐃᓐᓇᕐᒥᒃ ᓇᖕᒥᓂᖃᖅᑐᒥᒃ ᐃᒡᓗᒥᒃ. 

ᑕᐃᒪᐃᑦᑑᑎᓪᓗᒍ Hᐋᒻᓚᒃᑯᑦ ᑖᔅᓱᒪ ᐃᓐᓇᐅᑉ 

ᐃᒡᓗᖓᓂᒃ ᑐᐊᕕᕐᓇᖅᑐᖅᑕᖃᕐᒪᑦ ᓴᓇᓚᐅᖅᓯᒪᔪᑦ 

ᐅᑭᐅᒃᑯᑦ ᖁᐊᕐᓂᐊᖏᒻᒪᑦ ᐃᒡᓗᖓ. ᐃᓐᓇᑐᖃᖅ 

ᑖᓐᓇ ᐊᑭᓕᒃᓴᖅᑖᖅᑎᑕᐅᓚᐅᖅᓯᒪᔪᖅ.  

 

ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 

ᓇᖕᒥᓂᖃᖅᑐᓄᑦ ᑐᕌᖓᔪᑦ, 

ᓇᓗᓇᐃᖅᓯᓯᒪᓪᓚᕆᙱᑦᑐᑦ ᓲᕐᓗ ᑕᐃᒪᓐᓇ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ. ᐊᒻᒪᓗ ᒥᓂᔅᑕ 

ᐃᖅᑲᐅᒪᔪᒃᓴᐅᕗᖅ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅ 

ᐃᒡᓗᓕᖕᓄᑦ ᑐᕌᖓᔪᑦ ᐅᓂᒃᑲᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᖕᒪᑕ ᐅᑭᐊᒃᓵᕐᒥ 

ᑲᑎᒪᕐᔪᐊᖅᑎᓪᓗᒋᑦ.  

ᐊᒻᒪᓗ ᓇᖕᒥᓂᖃᖅᑐᓄᑦ ᑐᕌᖓᔪᑦ 

ᒫᓐᓇᕈᓘᓚᐅᖅᑐᖅ ᕿᒥᕐᕈᔭᐅᓚᐅᕐᓂᖓ 

ᓇᓗᓇᐃᖅᑕᐅᓚᐅᖅᓯᒪᕗᖅ.  

 

ᑕᐃᒪ ᓇᓖᕌᕐᕕᒃᓴᖃᕐᓂᖅᓴᐅᓂᐊᓕᖅᐹᑦ ᑕᐃᒪ 

ᐃᓐᓇᐃᑦ ᐃᓐᓇᑐᖃᐃᓪᓗ ᑖᓐᓇ ᐅᓂᒃᑲᖅᑕᐅᔭᕋ 

ᐊᑐᖅᑕᐅᒃᑲᓐᓂᕐᓂᖅᐸᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᐄ, 

ᐅᖃᖅᑏ, ᑕᒪᓐᓇ ᐃᓚᒋᔭᐅᖃᑕᐅᓂᐊᖅᑐᖅ ᐊᒻᒪᓗ 

ᓇᖕᒥᓂᖃᖅᑐᓄᑦ ᐃᓐᓇᕐᓄᑦ ᑐᕌᖓᔪᖅ $3,000-

ᓂᒃ ᓴᓂᕐᕙᐃᓯᒪᖃᑦᑕᖅᑐᒍᑦ.  

 

ᓴᓇᔭᐅᒃᑲᓐᓂᕆᐊᖃᕐᒪᑦ ᑖᒃᑯᐊ ᓴᓇᔭᕆᐊᓕᑯᓗᐃᑦ 

ᐊᑐᖅᑕᐅᔪᑦ. ᐄ, ᖃᐅᔨᒋᐊᕐᓂᐊᖅᐳᖓ ᖃᓄᐃᒻᒪᑦ 

ᑖᓐᓇ ᐊᑭᓕᒃᓴᖅᑖᖅᑎᑕᐅᓚᐅᕐᒪᖔᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎᒧᑦ, ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᒪᓕᒐᓕᐅᖅᑎ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᕈᒪᓪᓗᒍ ᒥᓂᔅᑕ 

ᑕᒪᑐᒥᖓ ᕿᒥᕐᕈᓂᐊᕋᕕᑦ. (ᑐᓵᔨᑎᒍᑦ) ᐊᒻᒪᓗ 

ᐅᖃᖅᑲᐅᒐᒪ ᖃᐅᔨᒪᔪᖓ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐊᑕᐅᓯᐅᙱᑦᑐᓂᒃ 

ᓇᖕᒥᓂᖃᖅᑐᓄᑦ ᑐᕌᖓᔪᓂᒃ ᐊᑐᐃᓐᓇᖃᖃᑦᑕᕐᒪᑕ 

ᐊᒻᒪᓗ ᐃᓚᖏᑦ ᖃᓪᓕᖅᓯᒪᖅᑯᔨᙱᖦᖢᑎᒃ. 

ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖃᖅᑐᓄᑦ ᑐᕌᖓᔪᓂᒃ 

ᑲᑎᑎᑦᑎᔾᔫᒥᓂᐊᖅᐹᑦ ᑕᐃᒃᑯᐊ ᐃᓐᓇᐃᑦ 

ᐃᓐᓇᑐᖃᐃᓪᓗ ᐆᒃᑐᕌᖓᑕ ᐱᔭᕐᓂᕐᓂᖅᓴᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ. ᐄ, 

ᐅᖃᖅᑏ, ᑕᐃᒪᐃᓛᒃ ᐅᖃᓚᐅᕋᒪ ᑕᒪᒃᑯᐊ 

ᓇᖕᒥᓂᖃᕐᓂᖅ ᐃᒡᓗᓕᕆᔨᕐᔪᐊᒃᑯᑦ 

ᕿᒥᕐᕈᐊᖅᐸᓪᓕᐊᒻᒪᒍ ᕿᒥᕐᕈᐊᕋᑦᑎᒍᓂᓛᒃ ᑕᐃᓐᓇ 

ᕿᒥᕐᕈᐊᖅᑕᐅᓚᐅᖅᑲᖅᑎᓪᓗᒍ ᓱᓇᒥᒃ 

ᐃᓗᓕᖃᓛᕐᒪᖔᑕ ᐊᒻᒪ ᓱᓇᒥᒃ 

ᐋᖅᑭᒋᐊᕆᐊᖃᖅᑐᒥᒃ ᑕᒪᒃᑯᐊᓕᒫᑦ 

ᕿᒥᕐᕈᐊᕐᓂᐊᕋᑦᑎᒍᑦ ᐋᖅᑭᒋᐊᕆᐊᖃᖅᑐᓕᒫᑦ. 

ᐅᖃᖅᑎ, ᑐᑭᓯᒍᑦᑎᒍᑦ ᐅᓂᒃᑳᕈᓐᓇᓛᖅᐳᒍᑦ  

ᑕᕝᕗᖓ ᐃᒡᓗᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ ᓚᐃᑦᓯᑑᓐ.ᓗ  

 

ᐊᐱᖅᑯᑦ 872 - 5(2): ᐊᖅᑯᑎᒃᓴᒧᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ, ᓄᓇᕗᒻᒥ ᓯᓚᑦᑐᖅᓴᕐᕕᒡᔪᐊᒃᑯᑦ 

ᒥᓂᔅᑕᖓᓐᓄᓄᓇ ᑐᕌᖅᑎᓐᓂᐊᖅᑕᕋ 

ᐃᓕᓐᓂᐊᕆᐊᕐᓂᖅ ᐃᖏᕐᕋᔭᖕᓂᕐᓗ/ᐊᖁᓐᓂᕐᒧᑦ 

ᐱᓪᓗᒍ.  

 

ᑕᐃᒃᑯᐊ ᐃᖅᑲᓇᐃᔭᓕᒻᒪᒃᓴᖅᑎᑕᐅᓪᓗᑎᒃ ᐃᒃᑯᐊ 

ᐃᓕᓐᓂᐊᖃᑦᑕᕐᒪᑕ 

ᐊᖁᔾᔪᑎᖃᖅᑐᐃᓐᓇᐅᔭᕆᐊᖃᙱᖦᖢᑎᒡᓗ ᑭᓯᐊᓂ 

ᐃᖅᑲᓇᐃᔮᖅᑖᕋᓱᓲᖑᕗᑦ ᓲᕐᓗ ᐃᒡᓗᓕᐅᕐᓂᕐᒥᒃ 

ᓴᓇᔨᓪᓚᕆᙳᕆᐅᒃᓴᕐᓂᕐᒥᒃ ᐊᒻᒪᓘᓐᓃᑦ 

ᐸᓖᓯᙳᕆᐅᖅᓴᕐᓂᕐᒥᒃ. ᒐᕙᒪᒃᑯᖏᓐᓂᓪᓗ 

ᐃᖅᑲᓇᐃᔮᖅᑖᕐᓂᕐᒥᒃ.  

 

ᑭᓯᐊᓂ ᐊᖁᑦᑐᓐᓇᖅᓯᑎᑦᑎᒡᒍᒐᑦᑕ ᕿᑐᕐᖓᑦᑎᓐᓂ 

ᑭᓯᐊᓂ ᐅᓄᖅᑐᑦᑕᐅᖅ ᓄᓇᓯᐅᑎᖃᙱᒻᒥᔪᑦ. 

ᓯᓚᑦᑐᖅᓴᕐᕕᒃ ᑖᓐᓇ ᑐᑦᑕᕐᕕᓪᓚᕆᐅᖕᒪᑦ 

ᐃᖅᑲᓇᐃᔭᓕᒻᒪᒃᓴᖅᑐᓄᑦ. ᑖᓐᓇ ᒥᓂᔅᑕ 

ᐊᐱᕆᔪᒪᔭᕋ ᐊᖁᔾᔪᑎᖃᙱᓐᓂᖅ ᑕᒪᓐᓇ 

ᐊᐳᖅᑕᐅᑎᒋᔭᐅᖃᑦᑕᕐᒪᑦ ᐃᖅᑲᓇᐃᔮᖅᑖᕋᓱᒃᑐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒥ ᓯᓚᑦᑐᖅᓴᕐᕕᖕᒧᑦ, 

ᒥᓂᔅᑐ ᓇᑦᓯ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐄ, ᐅᖃᖅᑏ, ᐊᖁᔾᔪᑎᖃᙱᓐᓂᖅ 

ᐃᓛᒃ ᐋᖅᑭᒃᓯᒪᒐᑦᑕ ᐋᖅᑭᒃᓯᓯᒪᒐᑦᑕ 

ᓯᓚᑦᑐᖅᓴᕐᕕᖕᒥᓗ ᐃᒃᑯᐊ ᓄᓇᓕᖕᓄᑦ  

ᐊᔾᔨᒌᙱᑦᑐᓄᑦ ᐃᖅᑲᓇᐃᔭᕆᐊᖃᑦᑕᕐᒪᑕ ᐊᒻᒪ 

ᑕᐃᒪᐃᓐᓂᖓᓄᑦ ᐊᖁᔾᔪᑎᖃᕆᐊᓖᑦ. ᐊᓱᐃᓛᒃ, ᐄ, 

ᐱᒻᒪᕆᐅᓪᓗᓕᓗ ᐃᓄᐃᑦ ᐊᖁᑦᑐᓐᓇᐅᑎᖃᕈᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇ ᓂᓪᓕᐅᑎᒋᒐᒃᑯ ᐊᕐᕌᓂ ᐅᖓᓪᓕᕐᒥᓗ 

ᐅᖓᓪᓕᕐᒥᓘᓐᓃᑦ ᒥᓂᔅᑕ ᑭᐅᓚᐅᖅᓯᒪᔪᑦ 

ᓯᓚᑦᑐᖅᓴᕐᕖᒡᒎᖅ ᐊᖁᔾᔪᑎᖃᕆᐊᓖᑦ ᒪᑯᓄᖓ 

ᐅᖁᒪᐃᑦᑐᖅᓯᐅᑎᓄᑦ.  

 

ᑭᓯᐊᓂᓕ ᐅᖃᐅᓯᖃᖅᑐᖓ 

ᐊᖁᑦᑐᖅᓯᐅᑎᑐᐃᓐᓇᕐᓂᒃ. ᓯᓚᑦᑐᖅᓴᕐᕕᒃ ᒫᓐᓇ 

ᐊᖁᔾᔪᑎᑖᕋᓱᒃᑐᓂᒃ ᐃᓕᓐᓂᐊᕈᑎᒃᓴᓂᒃ 

ᐊᑐᐃᓐᓇᕈᐃᖃᑦᑕᖅᐹ, ᒪᑯᓄᖓ 

ᐅᖁᒪᐃᑦᑐᓅᙱᑦᑐᖅ ᓄᓇᓯᐅᑎᑐᐃᓐᓇᕐᓄᑦ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐊᖁᔾᔪᑎᑖᕈᒪᒍᕕᑦ Class 5−ᒥᒡᓘᓐᓃᑦ, 

ᑭᓱᑐᐃᓐᓇᕐᒥᒃ ᓄᓇᓯᐅᑦ ᐊᒻᒪᓗ 

Hᐋᒻᓚᒃᑯᓐᓄᓂᒃᑯᐊ ᑕᒻᒪᑐᐃᓐᓇᕆᐊᖃᖅᖢᖓ 

ᑭᓯᐊᓂ ᐃᓕᓐᓂᐊᕈᑎᒃᓴᓂᒃ ᑕᒪᒃᑯᓄᖓ 

ᓴᖅᑭᔮᖅᑎᑦᑎᙱᑦᑐᒍᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᖓᓂ ᑭᖑᓪᓕᖅᐹᒥᓗ 

ᐊᐱᖅᑯᑎᐅᑉ ᐃᓚᒋᐊᕈᑎᖓᓄᑦ, ᒪᓕᒐᓕᐅᖅᑎ 

ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᓕᓕᒫᑦ ᓄᓇᕗᒻᒥ ᐊᒡᒍᖅᓯᒪᓂᐊᕋᑕ 5 

ᐊᖁᔾᔪᑎᑖᕋᓱᖕᓂᖅ ᐱᓇᓱᒃᖢᒍ 

ᐱᔭᕐᓂᖏᑦᑐᕐᔪᐊᒻᒪᕆᐊᓗᒃ, ᒐᕙᒪᒃᑯᓄᑯᐊ 

ᐃᑲᔪᒃᑲᓐᓂᕆᐊᓖᑦ ᐃᓕᓐᓂᐊᖅᑎᑦᑎᓗᑎᒡᓗ 

ᐃᓄᐃᑦ ᐊᖁᔾᔪᑎᑖᕈᓐᓇᕐᓂᐊᕐᒪᑕ. 

 

ᐅᖃᖅᑏ, ᑕᒪᓐᓇ ᓴᖅᑭᖃᑦᑕᖅᓯᒪᔭᕋ 

ᓴᖅᑭᒃᑲᓐᓂᕐᓂᐊᖅᑕᕋᓗ ᓴᖅᑮᓐᓂᓇᕐᓂᐊᖅᑕᕋᓗ 

ᑭᓯᐊᓂ ᒥᓂᔅᑕ ᐃᒪᐃᓐᓇᐊᖅᑐᖔᓚᒃᐸᑦ. ᐊᒻᒪ 

ᓯᓚᑦᑐᖅᓴᕐᕕᖕᒥ ᐊᖁᔾᔨᑎᑖᕋᓱᒃᑐᑦ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ. ᐅᓇ ᑭᖑᓪᓕᖅᐹᖅ 

ᑖᓐᓇᖃᐃ ᒥᓂᔅᑕᖃᐃ ᑕᐃᒪᐃᓕᐅᕈᒪᓂᐊᖅᐸ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᔨᐅᔪᖅ 

ᓯᓚᑦᑐᖅᓴᕐᕕᖕᒧᑦ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳ ᐸᑎᖅ ᓇᑦᓯᖅ: ᐅᖃᖅᑏ, ᑕᐃᔅᓱᒪᓂᓕ 

ᒪᒃᑯᒃᑑᓪᓗᖓ 

ᐊᖁᑦᑐᖅᓯᐅᑎᖃᕆᐊᖃᕐᓂᕋᖅᑕᐅᓕᕋᑦᑕᓕ 

ᕼᐋᒻᓚᒃᑯᓐᓅᙵᐅᓚᐅᖅᓯᒪᔪᖅ 

ᕿᒥᕐᕈᐊᑯᓗᖃᖃᑦᑕᕐᒪᑕ ᑕᐃᑲᓂ ᕼᐋᒻᓚᒃᑯᓐᓂ 

ᐱᓪᓗᖓ ᕿᒥᕐᕈᐊᓕᖅᓱᒍ ᐱᓕᕆᓚᐅᖅᓯᒪᒐᒪ. 

ᐊᖁᑦᑐᖅᓯᐅᑎᖃᖅᐳᖓ ᐅᑉᓗᒥ ᐊᒻᒪ, ᐅᖃᖅᑏ, 

ᑕᒪᒃᑯᐊ ᐃᖏᕐᕋᔪᓕᕆᔨᒃᑯᑦ ᑕᒪᔅᓱᒥᖓ 

ᑲᒪᒋᔭᖃᖃᑦᑕᕐᒪᑕ ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᑲᔪᓯᒋᐊᓚᐅᖅᑳᖅᑎᓐᓇᑕ ᓯᕗᓪᓕᖅᐹᒥᒃ 

ᖁᔭᓐᓇᒦᕈᒪᕙᔅᓯ ᐊᒻᒪᓗ ᖁᕕᐊᓱᓪᓚᕆᒃᑐᖓ 

ᖁᕕᐊᓱᑦᑎᐊᖅᐳᖓ ᑕᒫᓃᖃᑎᖃᕈᓐᓇᖅᓯᒐᑦᑕ 

ᐳᓛᕆᐊᖅᓯᒪᔪᓂᒃ ᑕᒡᕗᖓ ᒪᓕᒐᓕᐅᕐᕕᑦᑎᓐᓄᑦ, 

ᐊᒻᒪᓗ ᒫᓐᓇ ᐳᓛᕐᕕᖕᓂ ᐃᒃᓯᕙᖅᑑᒃ. ᑖᓐᓇ 

ᐃᓕᑕᕆᔪᒪᕙᕋ ᐊᖓᔪᖅᑳᖅ ᑖᓐ ᑕᓐᑎᐅᓪ, 

ᒥᓂᔅᑕᐅᔪᖅ ᐅᑭᐅᖅᑕᖅᑐᒧᑦ ᐊᒻᒪᓗ ᑖᓐᓇ 

ᐊᖓᔪᖅᑳᖅ ᑕᓂᔅ ᐹᑐᓴᓐ, ᓴᓇᑐᒋᔭᕗᑦ ᑕᒫᓂ 

ᓄᓇᕗᑦᒥ. ᓇᖏᖅᓯᒋᑦᑎᒃ ᑕᒪᔅᓯᒃ. ᐸᑦᑕᑐᖅᑕᐅᓕᒃ. 

ᑐᙵᓱᑦᑎᐊᕆᑦᑎᒃ ᐊᒻᒪᓗ ᓄᓇᕗᑦᒧᑦ 

ᑐᙵᓱᑦᑎᐊᕆᑦᑎ. 

 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ, ᑕᒡᕗᖓ 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᓐᓄᑦ. ᒪᓕᒐᓕᐅᖅᑏ  

ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᙳᖅ. 

 

ᐊᐱᖅᑯᑦ 873 - 5(2): ᐅᖅᓱᐋᓗᕆᔭᐅᓲᑦ 

ᓴᓇᐅᒪᔭᑦ (ᕿᙳᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲᑦ 

ᓇᑦᓯᓕᖕᒥᐅᑕᐅᖃᑎᒃᑲᑦ, ᒪᓕᒐᓕᐅᖅᑎᐅᖃᑎᒋᔭᑉᕕ, 

ᐅᓪᓚᖅᑎᒋᓕᕼᐋᖅᑕᒃᑯᑦ ᑕᐃᒃᑯᐊ. 

 

ᐅᖃᖅᑎᑦᓯᔩ, ᑐᑭᕼᐃᓐᓇᑦᑎᐊᕋᕼᐅᕐᓂᐊᖁᖓ 

ᖁᕕᐊᓇᖅ ᐅᓪᓚᖅᑲᐅᑎᓪᓗᑎᒃ 

ᐊᐱᖅᑯᑎᒃᓴᖃᓐᓂᐊᕋᒪ. (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᒃᑐᑦ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑐᖓᓄᑦ. 

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᑎᑎᕋᖃᑦᑕᐅᑎᔪᒐᓐᓄᒃ 

ᑕᕝᕙᓂ ᐊᕐᕌᒍᔪᒥ ᐱᔾᔪᑎᖃᖅᑐᑕ ᒪᕐᕉᓐᓂᒃ 

ᖃᓄᐃᓐᓂᐅᔪᔫᓐᓂᒃ ᑯᒑᕐᔪᒻᒥ ᐊᒻᒪ ᑕᓗᕐᔪᐊᒥ 

ᐊᐅᓪᓚᕆᐊᖅᑐᕐᕕᖏᓐᓂ ᑕᖅᑭᓂᒃ. ᑖᒃᑯᐊ 

ᓱᓇᒃᑯᑖᖏᑦ ᐊᐅᓚᑲᒻᒪᓐᓂᔪᒻᒪᑕ 

ᐅᖅᓴᒃᓴᐃᕕᖏᓐᓂᒃ. 

 

ᐅᖃᖅᑏ, ᒥᓂᔅᑑᑉ ᑭᐅᑦᑕᐅᑎᒋᓚᐅᖅᓯᒪᕐᒪᑦ 

ᖁᔭᓕᔪᖓ ᐅᕙᖓ ᑎᑎᖅᑲᖓᓄᑦ ᐊᒻᒪ 

ᐱᓕᕆᒋᐊᕐᓂᕆᔪᔭᖓ ᒐᕙᒪᒃᑯᑦ ᓱᓇᒃᑯᑖᖏᑦ 

ᐊᐅᓚᑲᒻᒪᒃᑎᓪᓗᒋᑦ ᓴᓇᒋᐊᖅᑐᖅᑕᐅᔪᓐᓇᔪᒻᒪᑕ 

ᐊᒻᒪᑕᐅᖅ ᖁᔭᒋᔪᒪᔭᕋ ᒥᓂᔅᑕ 

ᓇᓗᓇᐃᖅᑐᐃᑦᑎᐊᔪᒻᒪᑦ ᓴᓇᒋᐊᖅᑕᐅᒋᐊᓕᓐᓂᒃ 

ᓄᑖᕈᕆᐊᖅᑕᐅᒋᐊᓕᓐᓂᓪᓗ ᑕᒪᒃᑮᓐᓂ ᒥᕝᕕᖕᓂ. 

 

ᒥᓂᔅᑕ ᐊᖏᕈᓐᓇᖅᑳ ᑖᓐᓇ ᐅᕝᕙᓗ 

ᖃᐅᔨᒃᑲᐃᒍᓐᓇᖅᑲ ᐊᓪᓚᕝᕕᒋᔭᕐᓂᒃ ᐊᒻᒪᓗ 

ᑕᒪᒃᑮᓐᓂᒃ ᓄᓇᓕᖁᑎᒋᔭᕐᓂᒃ 

ᑐᓴᐅᒪᑎᑕᐅᒐᓗᐊᕐᒪᖔᑕ ᖃᓄᐃᓕᖓᓕᕐᒪᖔᑕ, 

ᐃᓛᒃ ᑐᓴᐅᒪᑎᑕᐅᑦᑎᐊᖁᓪᓗᒍ 

ᓴᓇᒋᐊᖅᓯᓂᐊᓯᒪᔪᐃᑦ ᐊᒻᒪᓗ 

ᓄᑖᕈᕆᐊᖅᓯᓂᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᑎᕋᖅᑎᓂᕐᒧᑦ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ,  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑉᓛᒃᑯᑦ ᓄᓇᕗᒻᒥᐅᑕᐅᖃᑎᒃᑲ. 

 

ᐅᖃᖅᑎᑦᓯᔩ, ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᖃᑎᒐ 

ᑖᑉᓱᒥᖓ ᐊᐱᖅᓱᕐᒪᑦ. ᐅᖅᓱᐊᓗᖃᕐᕕᖏᓂᓛᒃ 

ᑕᐃᑲᓂ ᑭᒡᒐᖅᑐᖅᑕᖏᓐᓂ ᓄᓇᖓᓂ ᐱᕈᔪᖕᓂᒃᑯᑦ 

ᐊᐅᓪᓛᑦᓯᐊᕈᓐᓃᓚᐅᕐᒪᑕ ᐅᑭᐅᖅ ᓂᒡᓚᓱᓗᐊᕐᓂᖅ 

ᐱᔾᔪᑎᒋᑉᓗᒍ ᐊᒻᒪ ᑕᐃᑲᓂ ᐅᖅᓱᐊᓗᖃᕐᕕᐊᓂ 

ᐱᖁᑎᖏᑦ ᖁᐊᒐᓚᖕᓂᖏᑦ ᐱᔾᔪᑎᒋᔭᐅᓚᐅᕐᒪᑕ 

ᐋᖅᑭᒃᓯᒪᓕᖅᑐᑦ ᑕᒪᕐᒥᒃ. 

ᑎᑎᕋᕐᕕᒋᓚᐅᖅᓯᒪᒐᒃᑯ ᑖᒃᑯᓂᖓ 

ᖃᓄᐃᑉᐸᓪᓕᐊᓂᖏᓐᓂᒃ 

ᑕᐃᒪᓐᓇᐃᒃᑲᓐᓂᖁᓐᓇᖏᑦᑐᓂᒃ ᒪᓕᒐᕐᓂᒃ 

ᓴᖅᑭᑦᑎᔪᒪᓂᕆᔭᕗᑦ ᑕᒪᓐᓇ ᑲᔪᓯᕙᓪᓕᐊᔪᖅ 

ᐅᖃᖅᑎᑦᓯᔩ ᐊᒻᒪ ᑐᓴᐅᒪᑏᓐᓇᕐᓂᐊᖅᐸᕋ 

ᓄᓇᓕᖁᑖᓗ ᑕᒪᑐᒪ ᓯᕗᒻᒧᐊᒃᐸᓪᓕᐊᓂᕆᔭᖓ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑏ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ 

ᒥᓂᔅᑕ ᑭᐅᑦᓯᐊᕈᓐᓇᕐᒪᑦ. (ᑐᓵᔨᑎᒎᓕᖅᑐᖅ) ᑕᐃᒪ 

ᒥᓂᔅᑕ ᖃᐅᔨᒪᓪᓚᕆᖕᒪᑦ 

ᓂᒡᓚᓱᖕᓂᐊᓗᒋᖃᑦᑕᖅᑕᖓ ᓄᓇᕘᒥ ᐅᖅᓱᐊᓗᖕᓂ 

ᐱᔭᕆᐊᑦᑐᐃᓲᖑᖕᒪᑦ ᐅᖅᓱᐊᓗᓕᕆᒐᓱᒃᑐᓂ.  

 

ᑐᑯᓯᒃᑲᓐᓂᕈᑎᒃᓴᐃᑦ ᓴᖅᑭᑕᐅᓯᒪᔪᐃᑦ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ 

ᓇᓗᓇᐃᖅᓯᓯᒪᖕᒪᑕ. 

ᐅᖃᓕᒫᖅᑐᒋᑦ ᓂᒡᓚᓱᓪᓚᕆᒃᑐᐊᓘᑎᓪᓗᒍ 

ᐅᖅᓱᐊᓗᐃᑦ ᖁᐊᔾᔭᐃᒃᑯᓯᖅᑕᐅᓯᒪᒋᐊᖃᕐᒪᑕ 

ᐊᐅᓚᐅᑏᑦ ᐃᖏᕐᕋᑦᑎᐊᕈᓐᓇᖁᓪᓗᒋᑦ. “ᑕᐃᒪ 

ᐃᓚᒋᔭᐅᓪᓗᑎᑦ ᑲᓇᑕᒥ ᒪᓕᒃᑕᐅᒋᐊᖃᖅᑐᓄᑦ 

ᑲᑎᒪᔨᖏᓐᓄᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᓄᓇᕘᒥ 

ᑭᒡᒐᖅᑐᐃᖃᑦᑕᕐᒪᑕ. ᑭᒡᒐᖅᑐᖅᑎᐅᖕᒪᑕ 

ᐅᖅᓱᐊᓗᖃᑦᑎᐊᕆᐊᖃᕐᓂᖏᓐᓂᒃ ᐅᑭᐅᖅᑕᖅᑐᒥ.”  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᑕ 

ᐱᒋᐊᖅᑎᑕᐅᓯᒪᔪᐃᑦ ᑖᒃᑯᓄᖓ ᒪᕐᕉᓐᓄᑦ 

ᑎᒥᐅᔫᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ, 

ᖁᔭᓐᓇᒦᒃ. ᑲᑎᒪᔨᐅᖃᑎᒐ ᑖᑉᑯᓂᖓ ᐊᐱᖅᓱᕐᒪᑦ.  

ᐅᖃᖅᑎᑦᓯᔩ, ᑕᒡᕙᓂ ᓄᓇᕗᒻᒥ 

ᐅᖅᓱᐊᓗᒃᑕᕌᖓᑉᑕ ᓱᓕᔪᖅ ᐃᑭᓴᕋᐃᓛᓂᒃ 

ᐱᐅᓛᓂᒃ ᖁᐊᕇᒃᑯᑎᖃᖅᑐᓂᒃ ᐅᖅᓱᖅᑖᓲᖑᒐᑉᑕ 

ᐅᑭᐅᖅᑕᕐᓂᖓ ᐱᔾᔪᑎᒋᓪᓗᒍ. ᑕᐃᒪᓐᓇᐃᑎᑉᓗᒍ 

ᑕᒪᒃᑯᐊ ᖁᐊᕇᒃᑯᓯᖅᑐᖅᓯᒪᔪᑦ ᖃᓄᖅ 

ᓂᒡᓕᓇᖅᑎᓪᓗᒍ ᖁᐊᕋᔭᙱᓐᓂᖏᓐᓂᒃ 

ᖃᐅᔨᓴᖅᑏᑦ ᐅᖅᓱᐊᓘᑉᓗ ᑖᑉᓱᒪ ᐱᐅᓂᖓᓂᒃ 

ᖃᐅᔨᓴᖅᑏᑦ ᐱᓕᕆᐊᕆᔭᖏᑦ 

ᖃᐅᔨᓴᐃᓐᓇᖃᑦᑕᖅᑕᕗᑦ ᑕᒪᒃᑯᐊ 

ᓯᕗᒧᒃᐸᓪᓕᐊᑎᓪᓗᒋᑦ.  

 

ᐊᒻᒪ ᑲᑎᒪᔨᐅᖃᑎᒃᑲ ᖃᐅᔨᑎᑦᑐᒪᕙᒃᑲ ᒫᓐᓇ 

ᑕᐃᒃᑯᐊ ᐅᖅᓱᐊᓗᒃ ᐊᑐᕐᓂᐊᖅᑕᕗᑦ ᐅᑭᐅᖅ ᐃᓛᒃ, 

ᐅᑭᐅᖑᓂᐊᖅᑐᖅ ᐅᑭᐅᒃᓵᖑᓂᐊᖅᑐᕐᓗ 

ᐱᔭᕇᖅᓯᒪᓕᖅᑕᕗᑦ. ᐊᒻᒪ ᑕᐃᒪᓐᓇᒧᑦ ᑕᐃᒪ 

ᐅᖅᓱᐊᓗᒃᑖᕋᓱᖃᑦᑕᕐᓂᕐᒧᑦ 

ᖁᐊᕇᒃᑯᓯᖅᑐᑦᓯᐊᖅᓯᒪᔪᓂᒃ ᔫᓐ 

ᐊᑐᓕᓚᐅᖅᑎᓐᓇᒍ. ᑕᒪᒃᑯᐊ 

ᓂᐅᕕᖅᐸᒌᖃᑦᑕᖅᐸᕗᑦ ᔫᙳᐊᓂᒃᑳᖓᑦ 

ᖁᐊᕇᒃᑯᓯᖅᑐᖅᓯᒪᔪᓃᓲᖑᖕᒪᑕ ᐅᖅᓱᐃᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᖓᓂᓪᓗ, ᒪᓕᒐᓕᐅᖅᑎ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᑕᐃᒪ 

ᖃᐅᔨᒪᔪᒃᓴᐅᖕᒪᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓ ᒫᓐᓇᕈᓗ 

ᑳᓐᑐᕌᒃᑖᕋᓱᐊᒐᔅᓴᓂᒃ ᐊᑐᐃᓐᓇᕈᐃᓚᐅᕐᖓᑕ 

ᐊᐅᓚᑕᐅᓂᕆᒐᔭᖅᑕᖓᓄᑦ 

ᐋᖅᑭᐅᒪᑎᑕᐅᓂᕆᒐᔭᖅᑕᓄᓪᓗ ᑕᓗᕐᔪᐊᕐᒥ ᐊᒻᒪᓗ 

ᑰᕐᔪᒥᓪᓗ ᒥᕝᕖᑦ. 

 

ᐱᒻᒪᕆᐊᓘᒻᒪᑦ ᐅᖅᓱᖅᓴᐃᖃᑦᑕᕐᓂᖅ ᒥᕝᕕᑎᓐᓂ, 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᖃᓄᖅ 

ᐱᓕᕆᕕᖓ ᐱᖃᑕᐅᓂᐊᕐᒪᖓ ᖃᐅᔨᓴᖅᑕᐅᑎᓪᓗᒍ 

ᑖᓐᓇ ᑳᓐᑐᕌᒃᑕᕋᓱᐊᕋᒃᓴᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᑕᒪᒃᑯᐊ ᐱᖁᑎᔾᔪᐊᓂᓛᒃ  

ᓴᓇᔭᐅᓂᒃᓴᖏᓐᓄᑦ ᑐᒃᓯᕋᐅᑏᓪᓗ 

ᐱᓕᕆᐊᖑᒋᐊᕌᖓᑕ ᐱᓕᕆᔨᒋᔭᕗᑦ ᑕᒪᑐᒥᖓ 

ᑲᒪᔪᑦ ᓄᓇᓕᒃᑯᓐᓄᑦ ᒐᕙᒪᓕᕆᔨᒃᑯᓐᓂ 

ᐃᓚᐅᖃᑦᑕᕐᒪᑕ.  

 

ᑖᑉᑯᐊᑦ ᐱᕙᓪᓕᐊᔪᓕᕆᔨᒃᑯᑦ ᓴᖅᑭᑦᑎᔪᒪᑎᑉᓗᒋᑦ 

ᑕᑉᓱᒥᖓ ᐅᑕᖅᑭᕕᒃᓴᒥᒃ, ᑎᖕᒥᓲᖃᕐᕕᒃᓴᒥᒃ. 

ᐱᓕᕆᔨᕗᓪᓕ ᑕᒪᒃᑯᓂᖓ 

ᕿᒥᕐᕈᖃᑎᒋᑦᑎᐊᕐᓂᐊᖅᑕᕗᑦ ᑖᓐᓇ 

ᓇᑉᐸᖅᑕᐅᓂᐊᖅᑐᖅ ᓈᒪᑦᓯᐊᕋᓗᐊᕐᒪᖔᑦ 

ᐊᑑᑎᒋᓂᐊᖅᑕᓗᒃᑖᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 

ᒪᓕᒐᓕᐅᖅᑎ ᕿᔪᒃᑖᖅ. 

 

ᐊᐱᖅᑯᑦ 874 - 5(2): ᐃᓐᓇᕐᓄᑦ ᑐᕌᖓᔪᓂᒃ 

ᐃᒡᓗᓕᐅᕆᓂᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥ 

ᐅᖃᕆᐊᓚᐅᖏᓐᓂᓐᓂᑦ ᓄᓕᐊᑯᓗᒐ ᓇᒡᓕᒋᕙᕋ, 

ᓄᑲᐃᕋᑖᕐᒥᒻᒪᑦ ᐊᒻᒪᓗ ᐊᓈᓇᖓ ᐋᓐᓂᐊᕕᒻᒦᑦᑐᓂ 

ᐊᒃᓱᕈᖅᑐᖅ ᖃᐅᔨᒪᔭᕋᓗᐊᒃᑲ ᑭᓯᐊᓂ ᐊᑖᑕᖓ 

ᐃᖅᑲᐅᒪᒋᕙᕋ ᐃᓚᑯᓗᖏᓪᓗ ᐃᖅᑲᐅᒪᓇᖅᑯᓯ 

ᓇᒡᓕᓐᓇᖅᑯᓯ ᐊᔪᕐᓇᕐᒪᑦ. ᐅᓪᓛᒃᑰᖅᑲᒃᑲ ᑕᐃᒃᑯᐊ 

ᑲᖏᖅᑐᒑᐱᖕᒥ ᕿᑭᖅᑕᔪᐊᒥᐅᓪᓗ ᑕᑯᓐᓇᖅᑐᑦ 

ᑐᓵᔪᓪᓗ.  

 

ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᕋ ᑐᕌᖅᑎᒍᒪᓪᓗᒍ 

ᐃᒡᓗᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ. ᐅᖃᖅᑎᑦᑎᔩ, 

ᑕᐃᒪ ᑕᒫᓂ ᐅᖃᖃᑦᑕᓚᐅᕋᑦᑕ ᑕᒫᓂ 

ᑲᑎᒪᓂᕆᔭᑦᑕ ᐃᓚᖓᓂ ᑕᒪᒃᑯᐊ ᐃᓐᓇᕆᔭᕗᑦ 

ᑭᒡᒐᑐᑦᑎᐊᒃᑲᓐᓂᕈᒪᓪᓗᑎᒍᑦ ᐃᖅᑲᐅᒪᓪᓗᑎᒍᓪᓗ 

ᐃᓐᓇᖁᑎᒋᔭᕗᑦ ᓄᓇᕘᒥ.  

 

ᐅᖃᖅᑎᑦᑎᔩ, ᑕᐃᒪ ᑕᒪᒃᑯᐊ ᐃᓐᓇᐃᑦ 

ᐃᒡᓗᖃᖅᑎᑕᐅᖃᑦᑕᕐᖓᑕ ᑲᑎᙵᔪᓂᒃ ᓄᓇᓕᓐᓂ 

ᓄᓇᒋᔭᖏᓐᓂ, ᑕᐃᒪ ᐃᓱᒫᓗᒋᔭᐅᓯᒪᖕᒪᑦ ᑖᓐᓇ 

ᑭᒡᒐᑐᖅᑕᒪ ᐊᐃᑉᐸᖓᓂ ᑲᖏᖅᑐᒑᐱᖕᒥ 

ᐃᓐᓇᒃᑯᕕᐅᔪᖅ. ᐅᑭᐅᒃᓵᒃᑯᑦ ᑲᑎᒪᓂᖃᖅᑎᓪᓗᑕ 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᓯᐅᑎᒋᓚᐅᖅᓯᒪᒻᒥᔭᕋ 

ᐃᓐᓇᒃᑯᕕᐅᔪᑦ ᑕᒪᒃᑯᐊ ᓇᔪᒐᐅᔪᑦ ᐃᓐᓇᕐᓄᑦ  

ᑐᕌᖓᙱᓗᐊᖃᑦᑕᕐᖓᑕ ᐃᓐᓇᐃᑦ ᐱᒡᒐᖅᑎᓪᓗᒋᑦ. 

ᑖᓐᓇ ᐃᓪᓘᑉ ᓴᓇᓯᒪᓂᖓ ᐃᓐᓇᕐᓄᑦ 

ᑐᕌᖓᙱᓗᐊᖃᑦᑕᕐᖓᑕ ᐃᓚᖏᑦ.  

 

ᐃᓱᒫᓗᒋᔭᐅᓯᒪᓪᓚᕆᒻᒪᑦ ᑲᖏᖅᑐᒑᐱᒻᒥ 

ᐅᐱᓐᓇᕋᓂ ᑕᐃᓐᓇ ᐃᓐᓇᒃᑯᕕᐅᔪᖅ ᑲᑎᙵᔪᖅ 

ᐱᒡᒐᖅᑑᓪᓗᓂ ᐊᔪᕐᓇᕈᓇᓗᐊᕐᖓᑦ. 

ᐋᖅᑭᒋᐊᕆᐊᖃᓪᓚᕆᒻᒪᑦ ᒪᔪᕋᐅᑎᖏᓪᓗ 

ᑕᑭᔪᐋᓘᓪᓗᑎᒃ ᐱᓕᕆᔨᖃᑦᑎᐊᖏᑦᑐᑎᓪᓗ 

ᑕᕝᕙᓂ ᐃᒡᓗᒥ. 

 

ᐊᐱᖅᓲᑎᒋᓚᐅᖅᓯᒪᖕᒥᒐᒃᑯᑦ ᐃᒡᓗᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑖᓐᓇ ᖃᓄᐃᓕᐅᕈᑕᐅᔪᓐᓇᕐᒪᖔᖅ. 

ᑕᒪᓐᓇᖃᐃ ᖃᓄᐃᓕᐅᕈᑕᐅᒋᐊᒃᑲᓐᓂᖅᓯᒪᓕᖅᑲ? 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᑖᔅᓱᒥᖓ 

ᐊᐱᕆᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᐃᒡᓗᓕᕆᔨᕐᔪᐊᒃᑯᓐᓄ ᓄᓇᕘᑦᒥ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐄ’, ᑕᒪᒃᑯᐊ ᐃᓐᓇᐃᑦ ᐅᐱᒋᔭᕗᑦ ᑕᐃᒫᒃ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᒃᓴᑖᓐᓂᐊᕌᖓᑕ ᓄᓇᓖᑦ 

ᑖᒃᑯᐊ ᐃᒡᓗᓕᕆᔨᕋᓛᒃᑯᑦ 

ᐃᓱᒪᒃᓴᖅᓯᐅᑎᒋᖃᑦᑕᕋᑦᑎᒍ ᑖᒃᑯᐊ ᐃᓐᓇᕐᓄᑦ 

ᑐᕌᖓᓚᖓᔪᓄᑦ ᑭᓯᐊᓂ ᑖᔅᓱᒪ ᐊᐱᖅᑯᑎᒋᔭᖓ.  

 

ᐅᖃᖅᑏ, ᑐᑭᓯᒋᐊᓚᐅᙱᓐᓇᒃᑯᓱᓕ ᑕᐃᓐᓇ 

ᑐᒡᓕᕆᔭᕋ ᖃᓄᐃᓕᖓᓕᕐᒪᖔᑦ ᑖᔅᓱᒪ ᐅᑭᐊᒃᓵᖅ 

ᐊᐱᖅᑯᑎᒋᓚᐅᖅᑕᖓᑕ ᐅᓂᒃᑳᕐᕕᐅᓚᐅᖏᓐᓇᒪ 

ᑭᓯᐊᓂ ᐅᖃᕈᓐᓇᖅᐳᖓ ᐅᖃᖅᑏ, 

ᐱᒋᐊᖅᑕᐅᑎᒋᐊᓪᓚᕆᖕᓂᐊᖅᐸᕗᑦ ᒫᓐᓇ 

ᕿᓚᒻᒥᐅᔪᒃᑯᑦ ᐱᒋᐊᕈᓐᓇᖅᓯᒃᐸᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᕿᔪᒃᑖᖅ. 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᐱᒋᐊᕐᓂᐊᕐᓂᕋᕐᖓᑦ ᑖᔅᓱᒥᖓ 

ᓂᕆᐅᓐᓂᐊᖅᑯᒍᑦ. 

 

ᐅᖃᖅᑎᑦᑎᔩ, ᑕᒪᒃᑯᐊ ᓴᓇᔭᐅᒋᐊᕐᓂᑐᐃᓐᓇᖓᑦ 

ᐱᔭᕆᐋᖃᙱᒻᒪᑦ ᐊᒻᒪᓗᑦᑕᐅᖅ 

ᑲᒪᔨᑖᕆᐊᖃᓪᓚᕆᒻᒪᑕ ᑕᒪᒃᑯᐊ ᓇᔪᖅᐸᑦᑐᑦ 

ᑕᒪᒃᑯᓂᖓ ᐃᓐᓇᒃᑯᕕᐅᔪᓂᒃ ᑲᑎᙵᔪᓂᒃ. ᐃᒻᒥᓂᒃ 

ᓇᒻᒥᓂᖅ ᓴᓗᒻᒪᖅᓴᐃᖃᑦᑕᕐᖓᑕ ᑖᔅᓱᒥᖓ ᐃᒡᓗᒥᒃ 

ᑕᕝᕙᓂ ᐃᒡᓗᒥᒃ ᓇᔫᑎᔪᑦ. 

 

ᐅᖃᖅᑎᑦᑎᔩ, ᑖᓐᓇᖃᐃ ᒥᓂᔅᑐ 

ᓇᓗᓇᐃᖅᓯᒃᑲᓐᓂᕈᓐᓇᖅᑲ ᑕᒪᒃᑯᐊ 

ᐱᔨᑖᑦᑎᐊᒃᑲᓐᓂᖁᓪᓗᒋᑦ ᐃᒡᓗᒥ ᑲᑎᙵᔪᒥ 

ᓇᔫᑎᖃᑦᑕᓂᐊᖅᑐᑦ ᐃᓐᓇᐃᑦ ᓇᖕᒥᓂᒃ ᐃᒻᒥᓂᒃ 

ᓴᓗᒻᒪᖅᓴᐃᖃᑦᑕᖏᓪᓗᑎᒃ ᑖᔅᓱᒥᖓ ᓇᔪᖅᑕᒥᓂᒃ 

ᐃᓐᓇᒃᑯᕕᐅᔪᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 

 

ᐊᖓᔪᖅᑳ ᐸᑎᖅ ᓇᑦᓯᖅ: ᑕᐃᒪᐃᓛᒃ 

ᐅᖃᖅᑲᐅᒐᒪ ᑖᒃᑯᐊ ᐃᒡᓗᓕᕆᔨᕐᔪᐊᒃᑯ 

ᓴᓇᔨᐅᖃᑦᑕᕐᒪᑕ ᐃᓐᓇᓄᑦ ᑐᕌᖓᔪᓂᒃ 

ᓴᓇᖃᑦᑕᕋᑦᑕᐃᓛᒃ, ᑕᐃᒃᑯᐊᓕ ᐱᒋᐅᖃᑦᑕᖅᑐᐃᑦ 

ᑖᒃᑯᓄᖓ ᐃᓇᕐᓄᑦ ᐋᓐᓂᐊᕐᓇᖏᑦᑐᓕᕆᔨᒃᑯᓐᓄᑦ 

ᑲᒪᒋᔭᐅᖃᑦᑕᖅᑐᐃᑦ ᐊᖏᕐᕋᒥ ᑲᒪᒋᔭᐅᔪᒧᑦ 

ᐃᖅᑲᓇᐃᔭᖅᑎᐅᓂᕋᖅᑕᐅᔪᓄᑦ. ᑖᒃᑯᐊᓕ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᖅᑲᓇᐃᔭᖅᑎᐅᙱᒻᒪᑕ 

ᐃᒻᒪᖄ ᐊᐱᖅᓱᕈᓐᓇᖅᑐᖅ ᑖᔅᓱᒧᖓ 

ᐋᓐᓂᐊᕐᓇᖏᑦᑐᓕᕆᔨᑕ ᒥᓂᔅᑕᖁᑎᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓛᒃ 

ᑭᖑᓪᓕᖅᐹᕆᓕᕐᓗᒍ ᑖᓐᓇ ᐊᐱᖅᑯᑎᒧᑦ 

ᐃᓚᒋᐊᕈᑎ, ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒥᓂᔅᑕ 

ᓇᓗᓇᐃᖅᓯᖅᑲᐅᒻᒪᑦ ᑖᒃᑯᐊᒍᖅ 

ᐱᒋᐊᖅᑕᐅᒻᒪᕆᖕᓂᐊᖅᑐᑦ ᐋᖅᑭᒋᐊᖅᑕᐅᓗᑎᒃ 

ᐃᓐᓇᒃᑯᕕᐅᔪᑦ. ᐄ, ᐋᖅᑭᒋᐊᕆᐊᖃᓪᓚᕆᑦᑐᑦ 

ᑐᐊᕕᕐᓇᖅᑐᒻᒪᕇᐅᓪᓗᓂᓘᓐᓃᑦ 

ᐋᖅᑭᒋᐊᖅᑕᐅᔭᕆᐊᖃᖅᑑᒐᓗᐊᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᑕᒫᓂ 

ᐊᐅᔭᐅᓂᖓᓂ ᑲᒪᒋᔭᐅᔪᓐᓇᕐᓂᐊᕐᒪᖔᑕ. ᑕᐃᒃᑯᐊ 

ᒪᔪᕋᐅᑎᖏᑦ ᑕᑭᔪᕐᔪᐊᕐᒪᕆᐊᓘᖃᑦᑕᕐᖓᑕ 

ᐃᓐᓇᐅᓗᓂ ᐊᔪᕐᓇᕈᓇᓪᓚᕆᒃᑐᑦ. ᑕᒪᓐᓇ 

ᓴᓇᔭᐅᒋᐊᖃᕐᓂᖓ ᒥᓂᔅᑕᖃᐃ ᓇᓗᓇᐃᕐᔪᓐᓇᖅᑲ 

ᑕᒫᓂ ᐊᐅᔭᐅᓂᖓᓂ ᑲᒪᒋᔭᐅᔪᓐᓇᓂᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 

 

ᐊᖓᔪᖅᑳ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐊᖏᖅᐳᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 

ᑕᐅᑐᙱ. 

 

ᐊᐱᖅᑯᑦ 875 - 5(2): ᐊᑎᓕᐅᕆᔪᑦ 

ᑐᑭᓯᐅᒪᖃᑎᒌᖕᓂᕐᒥᒃ ᐊᐳᖅᑎᓐᓈᑉ ᐊᒡᓃᑯ 

ᐊᔭᕋᓐᓂᐊᕝᕕᖓᓂ (ᑕᐅᑐᙱ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ, 

ᐃᓕᑕᕆᒃᑲᓐᓂᕋᕐᒪ. ᐊᐱᖅᓱᕈᒪᓪᓗᒍ 

ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᓂᕐᒧᑦ ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ.  

 

ᑕᐃᒪ ᐃᑉᐸᒃᓴᖅ ᐅᖃᓪᓚᒃᑎᓪᓗᒍ ᒥᓂᔅᑕ 

ᐅᖃᐅᓯᖃᓚᐅᕐᒪᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᐊᖏᖃᑎᒌᒃᓯᒪᖕᒪᑕ ᐅᔭᕋᒃᑕᕆᐊᖑᔪᓂᒃ ᐊᒡᓃᑯ 

ᐄᒍᓪ. ᓯᕗᓪᓕᖅᐹᕐᒥᒃ ᐃᓕᑕᖅᓯᔪᒪᓪᓗᖓ ᐊᒻᒪ 

ᖁᔭᓐᓇᒦᕈᒪᓪᓗᖓ ᑖᒃᑯᐊ ᐅᔭᕋᒃᑕᕆᐊᑦ ᐊᒡᓃᑯ 

ᐄᒍᓪ ᑐᓂᓯᓚᐅᕐᒪᑕ ᑭᕙᓪᓕᕐᒥ ᑮᓇᐅᔭᓂᒃ 

ᐃᑲᔪᕈᑕᐅᔪᓐᓇᖅᑐᓂᒃ ᑎᒥᓄᑦ ᐊᔾᔨᒌᙱᑦᑐᓄᑦ.  

 

ᑭᓯᐊᓂᓕ ᑖᓐᓇ ᐃᓱᒪᒋᓚᐅᕋᒃᑯ ᒥᓂᔅᑕ 

ᐅᖃᓪᓚᒃᑎᓪᓗᒍ ᓴᓗᒪᔪᒧᑦ ᐳᒃᑳᓕᕆᓂᖅ 

ᑲᔪᓯᒋᐊᖅᑎᑕᐅᓂᐊᖅ, ᓴᓗᒪᔪᒧᑦ ᐳᒃᑳᓕᕆᓂᖅ 

ᐱᓕᕆᐊᖅ. ᓇᓗᓇᐃᕈᓐᓇᖅᐸᖃᐃ ᒥᓂᔅᑕ 

ᒪᓕᒐᓕᐅᕐᕕᐅᑉ ᐃᓗᐊᓂ ᖃᓄᐃᑦᑑᖕᒪᖔᑦ 

ᖃᓄᐃᑦᑐᑦ ᐱᓕᕆᐊᕆᔭᐅᖕᒪᖔᑕ ᓴᓗᒪᔪᑦ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᒃᑳᓕᕆᓃᑦ ᐊᒻᒪᓗ ᓇᓗᓇᐃᕈᓐᓇᖅᐹ ᑕᒪᒃᑯᐊ 

ᐅᖅᓱᐊᓗᐃᑦ ᐅᖁᒪᐃᑦᑐᑦ ᐅᖅᓱᐊᓗᐃᑦ 

ᐅᑭᐅᖅᑕᖅᑑᑉ ᑕᕆᐅᖓᓂ ᐊᒃᑐᐃᓂᐊᖅᐹᑦ 

ᐅᔭᕋᒃᑕᕆᐊᓄᑦ? ᑕᒫᓂ, ᐅᓇ ᐅᖃᕈᒪᔭᕋ, 

ᐊᒃᑐᐃᓂᐊᖅᐹᑦ ᐃᒃᑯᐊ ᐅᒥᐊᕐᔪᐊᑦ ᐅᔭᕋᒃᑕᕆᐊᓄᑦ 

ᐊᑐᖅᑕᐅᕙᖕᒪᑕ ᑭᕙᓪᓕᐅᑉ ᐃᓗᐊᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᑖᔅᓱᒥᖓ 

ᐊᐱᖅᑯᑎᑕᖃᖅᑐᐊᓐᓅᒐᕕᑦ. ᐄᓛᒃ ᑕᐃᑲᓂ ᓯᑏᕝᕙ 

2017-ᒥ ᐊᖏᕈᑎᒥᒃ ᐊᑎᓕᐅᖃᑎᖃᓚᐅᖅᓯᒪᒐᑦᑕ 

ᑖᒃᑯᓂᖓ ᐋᒡᓃᑯ ᐄᒍᓪ ᐅᔭᕋᓐᓂᐊᖅᑎᒃᑯᓐᓂᒃ. 

ᑖᒃᑯᐊ ᑲᑎᒪᖃᑎᒋᖃᑦᑕᕋᑦᑎᒍ ᑕᐃᒃᑯᐊ 

ᐸᕐᓇᒃᑕᖏᑦ ᑖᔅᓱᒥᖓ ᓴᓗᒪᔾᔫᒥᔪᒥᒃ 

ᓴᖅᑮᒍᒪᓪᓗᑎᒃ. ᑖᒃᑯᐊ ᐸᕐᓇᒃᐸᓪᓕᐊᓯᒪᔪᐃᑦ 

ᐅᕙᑦᑎᓄᓪᓗ ᐅᓂᒃᑳᖅᓯᒪᓪᓗᑎᒃ. ᑖᓐᓇ ᐊᓄᕆᒧᑦ 

ᐃᑯᒪᓕᐅᕈᑎᔅᓴᒥᒃ ᓴᓇᔪᒪᓯᒪᓪᓗᑎᒃ ᖃᓄᖅ 

ᓴᓇᓂᐊᖅᑕᖏᓐᓂᒃ ᐸᕐᓇᐸᓪᓕᐊᔭᖏᓪᓕ ᐊᒻᒪᓗ 

ᑭᒃᑯᓐᓂᒃ ᐱᖃᑎᖃᕈᒪᓪᓗᑎᒃ. 

ᐅᖃᖃᑦᑕᐃᓐᓇᐅᔭᕐᒪᑕ ᑕᐃᒃᑯᐊ 

ᑲᑎᒪᖃᑎᒋᓪᓗᑎᒍᑦ ᐊᑏᑐᖅ ᑕᐃᒪ ᐃᓄᓐᓄᑦ 

ᐊᐅᓚᑕᐅᔪᓄᑦ ᓴᓇᔭᐅᓂᐊᖅᐳᖅ 

ᑕᐃᒪᓐᓇᐃᓕᖓᔪᓂᒃ. ᑖᓐᓇ ᓯᕗᓪᓕᕐᒥᒃ 

ᐊᐱᕆᖅᑲᐅᔭᐃᑦ.  

 

ᑖᓐᓇᓗ ᐊᐱᖅᑯᑎᒋᒃᑲᓐᓂᕋᑖᖅᑕᐃᑦ ᐅᖅᓱᐊᓗᒃ 

ᑕᐃᓐᓇ ᐅᖁᒪᐃᓐᓂᕋᖅᑕᐅᔪᖅ 

ᖃᓪᓗᓈᑎᑐᓪᓗᐊᑲᓪᓚᔅᓯᒪᔪᑦ ᑕᐃᓐᓇ ᐅᖁᒪᐃᑦᑐᖅ 

ᐅᖅᓱᐊᓗᒃ. ᐄ, ᐊᑦᑐᐃᓂᖃᕐᓂᐊᖅᑐᖅ ᑖᒃᑯᓄᖓ 

ᐅᒥᐊᕐᔪᐊᓕᒫᓄᑦ ᐅᑭᐅᖅᑕᖅᑐᒨᖓᔪᑦ ᑖᒃᑯᐊ 

ᐅᔭᕋᓐᓂᐊᑎᒃᑯᑦ ᐱᖃᓯᐅᑎᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. 

ᓇᓗᓇᐃᕈᓐᓇᖅᑐᖅ ᒥᓂᔅᑕ ᖃᐅᔨᖃᑦᑕᖅᓯᒪᖕᒪᑦ 

ᐊᐱᕆᖃᑦᑕᖅᓯᒪᒐᒃᑯ ᐃᒃᓯᕚᖅᑎᓪᓗᑕ ᑖᓐᓇ 

ᑐᑭᓯᖃᑎᒌᖕᓂᖅ ᐊᖏᖃᑎᒌᖕᓂᖅ ᐊᒻᒪ 

ᑲᑎᒪᔨᕋᓛᑦ ᐃᒡᓗᓕᕆᓂᕐᒧᑦ ᓴᖅᑭᑕᐅᓯᒪᖕᒪᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᐊᒡᓃᑯ ᐄᒍᒃᑯᓐᓄᑦ 

ᐅᔭᕋᒃᑕᕆᐊᓄᑦ.  

ᑕᐃᔅᓱᒪᓂᐅᓚᐅᖅᑐᖅ ᐊᐱᖅᓱᖅᑎᓪᓗᖓ 

ᐃᒡᓗᕐᔪᐊᑉ ᒥᒃᓵᓄᑦ ᑲᑎᒪᔨᕋᓛᑦ 

ᐅᖃᐅᓯᖃᖃᑦᑕᖅᓯᒪᖕᒪᖔᖏᑦᑕ 

ᓇᓗᓇᐃᖅᓯᔪᓐᓇᓚᐅᙱᒻᒪᑦ. ᐅᑉᓗᒥᖃᐃ 

ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᒃ ᑖᒃᑯᐊ 

ᑲᑎᒪᔨᕋᓛᑦ ᐃᒡᓗᓕᕆᓂᕐᒧᑦ ᐱᓕᕆᓕᕐᒪᖔᖏᑦᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᐅᖃᖅᑎᑦᑎᔩ, ᒫᓐᓇᐅᔪᖅ 

ᐋᖅᑭᒌᖅᓯᒪᔪᓂᒃ ᐅᓂᒃᑳᕈᓐᓇᙱᑲᓚᐅᖅᑐᖓ. 

ᑖᒃᑯᐊ ᓱᓕ ᑲᑎᖃᑎᖃᖃᑦᑕᕐᒪᑕ ᑖᒃᑯᐊ 

ᐃᖅᑲᓇᐃᔭᖅᑎᕗᓪᓗ ᐊᒡᓃᑯᒃᑯᓪᓗ.  

ᑖᓐᓇ ᐃᒡᓗᓕᕆᓂᖅ ᐅᖃᐅᓯᐅᖏᓐᓇᖅᑐᖅ 

ᖃᓄᖅᑑᕆᐊᖃᕐᓂᖅ ᐊᒻᒪ ᖃᓄᖅ 

ᐃᑲᔪᕈᓐᓇᕐᒪᑕᑭᐊᖅ ᐅᕝᕙᓘᓐᓃᑦ 

ᐃᑲᔪᔾᔮᖏᒻᒪᑕᑭᐊᖅ. ᑖᓐᓇ ᐋᖅᑭᒌᖅᓯᒪᙱᒻᒪᑦ 

ᐃᒪᓐᓇᐃᓕᖓᔪᓂᒃ ᑭᓯᐊᓂ ᐱᒻᒪᕆᐅᔪᖅ 

ᖃᐅᔨᒪᔭᐅᒻᒥᔪᖅ ᖃᐅᔨᒪᖃᑦᑕᐅᑎᔪᒍᑦ.  

 

ᐅᖃᖅᓯᒪᒐᑦᑕ ᐃᑲᔪᕈᓐᓇᑎᐊᖅᑐᐃᑦ ᑭᒃᑯᑐᐃᓐᓇᐃᑦ 

ᑖᓐᓇ ᒥᓂᔅᑕ ᐃᒡᓗᓕᕆᔨᒃᑯᓐᓄᑦ ᐅᖃᖅᓯᒪᒻᒪᑦ 

ᐃᑲᔪᖅᑕᐅᔪᒪᓯᒪᓪᓗᓂ ᑭᒃᑯᑐᐃᓐᓇᕐᓄᑦ ᐃᒡᓗᓂᒃ. 

 

ᑖᒃᑯᐊ ᐅᔭᕋᓐᓂᐊᑎᒃᑯᑦ ᐅᕙᒍᑦ ᐊᖏᕈᑎᑎᒍᑦ 

ᑕᐃᒪᓐᓇᑦᑕᐅᖅ ᐅᖃᖅᓯᒪᒐᑦᑎᒍᑦ ᐊᒻᒪᓗ ᑖᒃᑯᐊ 

ᕿᒥᕐᕈᕙᓪᓕᐊᒻᒪᑕ ᓱᓕ ᒫᓐᓇ ᐋᖅᑭᒌᖅᓯᒪᔪᒥᒃ 

ᓴᖅᑮᒍᓐᓇᙱᑦᑐᖓ ᐅᓪᓗᒥᐅᔪᖅ ᑕᕝᕘᓇ 

ᐊᖏᕈᑎᒋᓯᒪᔭᑦᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᐊᒻᒪᓗ ᑭᖑᓪᓕᖅᐹᕆᓕᕐᓗᒍ, ᒪᓕᒐᓕᐅᖅᑎ 

ᑕᐅᑐᙱ. 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑕᐅᑐᒃᓱᑕ 

ᑕᐃᓐᓇ ᐱᕋᓪᓚᒍᑕᐅᓯᒪᔪᖅ ᐳᕆᑎᔅ ᑲᓚᒻᐱᐊᒥ 

ᑕᒪᒃᑯᐊ ᓱᓪᓗᓖᑦ ᐋᖅᑭᓱᖅᑕᐅᑎᓪᓗᒋᑦ 

ᐃᓱᒫᓗᖕᓇᕐᒪᑦ ᖃᓕᕇᑦᑐᒥᒃ ᑕᒪᒃᑯᐊ 

ᓄᓇᒦᓐᖔᖅᑐᑦ ᐱᔭᖅᑕᐅᓂᐊᖅᑎᓪᓗᒋᑦ 

ᖃᓕᕇᖕᒪᑕ ᐃᓱᒫᓗᖕᓇᖅᑐᑦ. ᑕᐃᒪᓕ ᐃᑉᐸᒃᓴᖅ 

ᐅᖃᖅᓱᓂ ᒪᓕᒐᓕᐅᕐᕕᐅᑉ ᐃᓗᐊᓂ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᐅᓇ ᐃᓅᓯᓕᕆᓂᕐᒧᑦ ᓚᐃᓯᓐᔅ 

(ᑐᓵᔨᑎᒎᓕᖅ) ᐃᓅᓯᕐᒧᑦ ᓚᐃᓴᓐᖃᕐᓂᖅ 

ᐅᔭᕋᖕᓂᐊᕐᓂᕐᒧᑦ (ᑐᓵᔨᑎᒎᕈᓐᓃᖅᑐᖅ) 

ᐃᓅᓯᓕᕆᓂᕐᒧᒡᒎᖅ ᐊᔪᕈᓐᓃᖅᑎᑦᑎᓂᕐᒥᒃ 

ᐅᔭᕋᒃᑕᕆᐊᓄᑦ ᑲᔪᓯᔭᕆᐊᖃᖅᑐᓄᑦ. ᑖᓐᓇᖃᐃ 

ᒥᓂᔅᑕ ᓇᓗᓇᐃᑦᑎᐊᕈᓐᓇᖅᐹ ᐊᒻᒪ ᖃᓄᒃᑲᓐᓂᖅ 

ᑐᑭᓪᓚᑦᑖᖓᓂᒃ ᑖᔅᓱᒪ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᔭᕋᓐᓂᐊᖅᑏᖑᑯᐊ 

ᐅᔭᕋᓐᓂᐊᕈᒪᑐᐃᓐᓇᕐᒪᑕ. ᑖᔅᓱᒥᖓᑐᐊᑦᑎᐊᖅ 

ᐱᔪᓐᓇᕈᑎᒃ ᐱᒐᔭᖅᑐᑦ. ᑭᓯᐊᓂ ᑐᑭᓯᐅᒪᑦᑎᐊᒥᒻᒪᑕ 

ᑕᒫᓂ ᓄᓇᕗᒻᒥ ᐊᔅᓱᕈᖃᑦᑕᖅᑐᒍᑦ ᐊᔅᓱᕈᖅᓯᒪᔪᒍᑦ 

ᐃᓱᒪᕗᑦ ᐃᓱᒪᐃᑦ ᐊᔅᓱᕈᖅᑎᓪᓗᒋᑦ 

ᐃᑲᔪᖅᑕᐅᔭᕆᐊᖃᖅᑐᑦ. ᑖᔅᓱᒥᖓ ᑐᑭᓯᐅᒪᓪᓗᑎᒃ 

ᑕᐃᒪᓐᓇ ᐅᖃᓕᓚᐅᖅᐳᑦ ᑕᐃᑲᓂ ᐋᑐᕚᒦᑎᓪᓗᑕ 

ᑖᒃᑯᓂᖓ ᐃᑲᔪᕈᒪᓪᓗᑎᒃ $5-ᒥᓕᐊᓐᓂᒃ 

ᓴᓂᕝᕙᐃᓂᕋᓚᐅᕐᒪᑕ. ᑖᓐᓇ ᐅᔭᕋᓐᓂᐊᖅᑎᒃᑯᑦ 

ᑮᓇᐅᔭᖁᑎᖓ ᑖᔅᓱᒧᖓ ᐃᓅᓯᕐᒧᑦ ᐊᑦᑐᐊᔪᒧᑦ 

ᐱᔪᒪᓪᓗᑎᒃ.  

 

ᑕᐃᒪᑦᑕᐅᖅ ᐅᖃᐅᓯᕆᖅᑲᐅᔭᐃᑦ 

ᐅᖃᐅᓯᕆᕋᑖᖅᑕᐃᑦ ᑐᓂᓯᓯᒪᔪᑦ ᐊᒥᓱᓂᒃ 

ᑖᒃᑯᓄᖓ ᑭᕙᓪᓕᕐᒧᑦ ᓄᓇᓕᖁᑎᖏᓐᓄᑦ. ᑕᐃᒃᑯᐊ 

ᑕᕝᕙ ᑕᐃᒪᓐᓇ ᖃᓪᓗᓈᑎᑑᖅᓯᒪᔪᖅ ᐃᓅᓯᕐᒧᑦ 

ᓚᐃᓴᓐᒥᒃ ᐅᖃᐅᓯᖃᓚᐅᖅᐳᖓ. ᑖᒃᑯᐊᑦᑕᐅᖅ ᓱᓕ 

ᒫᓐᓇᒧᑦ $5 ᒥᓕᐊᓂᒃ ᐊᑐᐃᓐᓇᖃᖅᑎᑦᑎᓯᒪᒻᒪᑕ 

ᓯᓚᑦᑐᓴᕐᕕᔾᔪᐊᕐᒥᒃ ᓴᖅᑮᓂᐊᕈᑦᑕ ᑮᓇᐅᔭᓂᒃ 

ᒪᓂᒻᒪᐃᓯᒪᑲᐅᑎᒋᓂᕋᖅᓯᒪᓪᓗᑎᑦ. 

ᐅᔭᕋᓐᓂᐊᕐᓂᑐᐃᓐᓇᕐᒨᙱᑦᑐᖅ 

ᑮᓇᐅᔭᓕᐅᕋᓱᑐᐃᓐᓇᕐᓇᑎᒃ ᑭᓯᐊᓂ 

ᐃᑲᔪᕋᓱᓐᓂᖏᑦᑎᒍᑦ ᑕᕝᕘᓇ ᑕᐃᒪᓐᓇ 

ᐅᖃᕋᓱᓚᐅᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᐊᐱᖅᑯᑦ 876 - 5(2): ᒐᕙᒪᒃᑯᑦ ᑳᓐᑐᕌᕆᔭᖏᑦ 

ᖃᖓᑕᓲᓕᕆᔨᒃᑯᓐᓄᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑐᙵᓱᒋᑦᑎ ᓯᐊᓇᑐ 

ᒥᓂᔅᑕᓗ.  

 

ᐊᐱᖅᑯᑎᑦᓴᖃᖅᑐᖓ, ᐅᖃᖅᑎᑦᑎᔩ, 

ᐱᕙᓪᓕᐊᑎᑦᑎᔨᒃᑯᑦ ᒥᓂᔅᑕᖓᓄᑦ ᑕᒪᓐᓇ 

ᐱᔾᔪᑎᒋᓪᓗᒍ ᐊᑭᓗᒃ (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒋᔭᕋ ᑖᓐᓇ ᐃᑲᔫᑎᖃᖅᑐᓄᑦ 

ᖃᖓᑦᑕᐅᑎᓂᒃ ᐊᑭᑭᓐᓂᖅᓴᐅᔪᓂᒃ ᐃᑲᔪᖅᑕᐅᓂᖅ.  

 

ᐅᖃᖅᑏ, ᐅᖃᕐᓂᐊᕐᒥᒐᒪ ᐱᓕᕆᕕᐅᑉ 

ᐱᔭᒃᓴᖏᓐᓄᑦ ᐸᕐᓇᐅᑎᖏᓐᓄᑦ, ᐱᖃᓯᐅᔾᔨᔪᖅ 

ᑖᒃᑯᐊ ᖃᖓᑕᓲᑦ ᑕᖅᑲᒃᑯᓄᖓ ᑕᒪᒃᑯᓄᖓ 

ᓂᐅᕕᖃᑦᑕᕐᓂᕐᒧᑦ ᖃᐅᔨᓴᕈᑎ. ᑖᒃᑯᐊ 

ᑮᓇᐅᔭᖅᑐᕈᓐᓃᐹᓪᓕᕐᓂᕐᒨᓂᖓ ᖃᖓᑦᑕᐅᑎᓄᑦ 

ᓄᓇᕗᒻᒥ ᓇᕈᖃᑦᑕᖅᑐᓄᑦ.  

 

ᐅᖃᖅᑏ, ᐅᖃᒃᑲᓐᓂᕐᓗᖓ ᑕᑯᖅᑰᔨᒐᒃᑯᑦ ᑖᒃᑯᐊ 

ᒐᕙᒪᐃᑦ ᐃᑲᔫᑎᖃᖅᑰᔨᖕᒪᑕ ᖃᖓᑕᓲᒃᑯᑦ 

ᖃᖓᑦᑕᐅᑎᓂᒃ ᑕᖅᑲᒃᑯᓄᖓᑐᐃᓐᓇᖅ. ᒥᓂᔅᑕ 

ᑐᑭᓯᓇᖅᑎᑦᑎᔪᓐᓇᖅᐹ ᑕᐃᒪᐃᒻᒪᖔᑦ ᐊᒻᒪᓗ 

ᐅᓪᓗᒥ ᐅᖃᕈᓐᓇᖅᐹ ᖃᓄᖅ ᐊᖏᑎᒋᖕᒪᖔᑦ 

ᑮᓇᐅᔭᖅᑎᒍᑦ ᑖᓐᓇ ᐃᑲᔪᕈᑎᒋᔭᖓ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ 

ᑳᓐᑐᕌᕈᒪᔪᑦ ᑐᒃᓯᕋᐅᑎᓂᒃ ᐋᓐᓂᐊᕕᓕᐊᖅᑐᓂᒃ 

ᐃᖅᑲᓇᐃᔭᖅᑎᐅᔪᑦ ᓇᕈᖃᑦᑕᕐᓂᖏᓐᓄᑦ 

ᐱᓚᐅᖅᑎᓐᓇᒍ ᒐᕙᒪᒃᑯᑦ ᓴᖅᑭᑦᑎᓚᐅᕐᒪᑕ 

ᑳᓐᑐᕌᑖᕈᒪᔪᑦ ᑐᒃᓯᕋᐅᑎᓂᒃ. ᑖᓐᓇᓗ ᑖᒃᓯ  

ᐅᓂᒃᑳᓂᒃ ᑕᐃᒃᑯᐊᖑᓚᐅᖅᑐᑦ ᑳᓐᑐᕌᕆᓚᐅᖅᑕᕗᑦ 

ᐋᓐᓂᐊᕕᓕᐊᖃᑦᑕᖅᑐᓄᑦ ᐊᒻᒪᓗ 

ᐃᖅᑲᓇᐃᐅᔭᖅᑎᑦ ᓇᕈᓂᖏᓐᓄᑦ 

ᐊᑦᑐᖅᓯᓯᒪᓕᓚᐅᕐᒪᑕ ᑕᖅᑲᒃᑯᓄᖓᑐᐃᓐᓇᖅ 

ᖃᖓᑦᑕᐅᑎᖏᓐᓄᑦ. ᑕᐃᒃᑰᓇ ᐅᓂᒃᑳᒃᑯᑦ ᓄᑖᒥᒃ 

ᓴᖅᑭᑦᑎᓚᐅᕋᑦᑕ ᑳᓐᑐᕌᑖᕈᒪᔪᓄᑦ ᑐᒃᓯᕋᐅᑎᓂᒃ 

ᓴᐳᒻᒥᓇᓱᒃᖢᒋᑦ ᑕᖅᑲᒃᑯᓄᖓᑐᐃᓐᓇᖅ 

ᓇᕈᔾᔪᑕᐅᖃᑦᑕᖅᑐᑦ.  

 

ᑕᐃᒪ ᖃᓂᐅᓕᐅᕐᒪᖔᑦᑕ ᑖᒃᑯᐊ ᓂᐅᕕᕈᓐᓇᕐᓂᕐᒧᑦ 

ᐱᔪᓐᓇᐅᑎᕗᑦ ᑕᒪᒃᑯᐊ ᓄᓇᕗᒻᒥᐅᑦ 

ᐊᑦᑐᖅᑕᐅᖁᓇᒋᑦ ᒐᕙᒪᒃᑯᑦ ᑳᓐᑐᕌᖏᑎᒍᑦ. ᒫᓐᓇ 

ᑮᓇᐅᔭᓂᒃ ᖃᔅᓯᓚᑦᑖᓂᒃ ᐅᖃᕈᓐᓇᙱᑦᑐᖓ 

ᑭᓯᐊᓂ ᐃᑲᔫᑎᖃᕐᓂᕐᒥᒃ ᑕᐃᙱᓇᒃᑯᓕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᖃᑉᓗᓈᑎᑐᒡᒎᖅ 

ᐅᖃᕈᕐᒪᑕ. ᑎᖕᒥᐊᖅ ᐱᓱᖕᓂᖅᐸᑦ ᑎᖕᒥᐊᑎᑐᒡᒎᖅ 

ᓂᔾᔮᓐᓂᖅᐸᑦ ᐊᒻᒪᓗ ᖃᖓᑕᑦᑕᓐᓂᖅᐸᒡᒎᖅ 

ᑎᖕᒥᐊᖅᑎᑐᑦ ᑕᐃᒪᒎᖅ ᑎᖕᒥᐊᖅ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᕋᑖᕐᒪᑦ ᒐᕙᒪᒃᑯᑦ 

ᓂᐅᕕᕈᓐᓇᕐᓂᖓᓄᑦ ᐱᔪᓐᓇᐅᑎᖓ ᐊᑐᖅᖢᒍ 

ᒪᑯᓄᖓ ᐊᑭᑭᓐᓂᖅᓴᓄᑦ ᖃᖓᑦᑕᐅᑏᑦ. ᐅᖃᖅᑏ, 

ᐅᕙᓐᓄᓪᓕ ᐃᒪᐃᑦᑑᖅᑰᔨᖕᒪᑦ ᑖᓐᓇ 

ᐃᑲᔫᑎᖃᕐᓂᐅᕐᒪᑦ. ᒥᓂᔅᑕ ᐊᐱᕆᒃᑲᓐᓂᕐᓂᐊᖅᐸᕋ 

ᒥᒃᓴᐅᓯᒍᓐᓇᕐᒪᖔᑦ ᖃᓄᖅ ᐊᖏᑎᒋᖕᒪᖔᑦ 

ᐃᑲᔪᕈᑎᒋᔭᖓᑦ? ᑕᐃᒪ ᐅᖃᐅᓯᕆᔭᕆᐊᖃᕋᒃᑯ 

ᑕᒪᒃᑯᓄᖓ ᑮᓇᐅᔭᓕᖕᓄᑦ ᓇᖕᒥᓂᖅ 

ᓂᐅᕕᕈᓐᓇᕋᔭᑦᑎᐊᖅᑐᓄᑦ ᐊᑑᑎᖃᖅᑰᔨᖕᒪᑦ. 

ᑖᒃᑯᓄᖓ ᐅᓄᖅᑐᐊᓗᖕᓂᒃ ᑭᑭᑦᑎᖕᒪᑦ 

ᓂᖃᐃᓲᑎᑖᖃᑦᑕᖅᑐᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᓄᖅ ᐊᖏᑎᒋᖕᒪᖔᑦ 

ᑕᒪᓐᓇ ᑮᓇᐅᔭᑦ ᖃᔅᓯᐅᖕᒪᖔᑕ ᒫᓐᓇᐅᔪᕐᓕ 

ᒐᕙᒪᕗᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᑦ  

ᑳᓐᑐᕌᓕᕆᔪᒥᒃ ᑳᓐᑐᕌᒥᒃ ᑲᒪᔪᒥᒃ ᑖᔅᓱᒥᖓ ᓄᑖᕐᒥᒃ 

ᑳᓐᑐᕌᒥᒃ ᑲᒪᓂᐊᖅᑐᑦ ᑖᒃᑯᓂᖓ ᓈᓴᐅᑎᓂᒃ 

ᐊᑐᕐᓂᐊᖅᑐᓂᒃ ᐃᑲᔪᕈᑎᒋᓂᐊᕐᒪᑦ ᐅᕙᑦᑎᓐᓄᑦ 

ᖃᓄᖅ ᑖᓐᓇ ᑳᓐᑐᕌᑦ ᑲᔪᓯᓂᖃᑦᑎᐊᖅᑎᒋᖕᒪᖔᑦ. 

ᑖᓐᓇ ᐃᓄᖕᓄᑦ ᓇᕈᑦᑕᖅᑐᓄᑦ ᓄᓇᕗᒻᒥᐅᑦ 

ᑭᓇᐅᒐᓗᐊᖅᐸᑦ ᒪᑯᓄᖓ ᑐᕌᖓᙱᒻᒪᑦ 

ᑮᓇᐅᔭᖃᖅᑐᓂᒃ. ᓄᓇᕗᒻᒥᐅᓕᒫᓄᑦ ᐊᑑᑎᖃᕐᒪᑦ.  

 

ᑕᐃᒪᓕ ᓇᕈᔪᖃᕆᐊᖃᖅᐸᑦ ᑖᒃᑯᐊ ᖃᖓᑦᑕᐅᑏᑦ 

ᐊᑐᖅᑕᐅᖃᑦᑕᖅᐸᑦ ᓄᓇᕗᒻᒥᐅᓄᑦ. ᓇᖕᒥᓂᖅ 

ᐅᐱᑦᑐᒻᒪᕆᐅᓚᐅᕐᒪᑦ ᒐᕙᒪᒃᑯᑦ ᐃᑲᔪᓚᐅᕐᒪᑕ 

ᓄᓇᕗᒻᒥ ᑖᒃᑯᐊ ᖃᖓᑦᑕᐅᑎᓂᒃ 

ᐊᑭᓕᖅᑕᐅᖃᑦᑕᖅᑐᑦ ᐊᒃᑎᖕᓂᖅᓴᐅᔭᕆᐊᖃᕐᒪᑕ 

ᐊᒻᒪᓗ ᑮᓇᐅᔭᖅᑐᕈᑎᒋᓚᐅᕐᒪᒍ ᒐᕙᒪᒃᑯᑦ ᑕᒪᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᑦ ᐃᖅᑲᓇᐃᔭᖅᑎᐅᑉ 

ᓇᕈᓂᖓ ᐊᒃᑐᖅᓯᖁᓇᒍ ᓄᓇᕗᒻᒥᐅᓂᒃ. ᑕᕝᕘᓇᓕ 

ᑳᓐᑐᕌᒃᑯᑦ ᑕᐃᒪᐃᓕᐅᕈᑎᒋᔪᓐᓇᖅᓯᓚᐅᖅᐸᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕐᒥᒃ ᐊᐱᖅᑯᑎ 

ᐃᓚᒋᐊᕈᑎ ᑭᖑᓪᓕᖅᐹᖑᓕᕐᓗᓂᓗ, ᒪᓕᒐᓕᐅᖅᑎ 

ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᒪ 

ᐊᐃᕙᔾᔪᑎᖃᕋᓱᙱᑦᑐᖓ ᖃᖓᑦᑕᐅᑎᑦ 

ᐳᖅᑐᓂᖏᓐᓄᑦ ᐃᒪᓐᓇ ᑮᓇᐅᔭᕗᑦ ᐃᓱᓕᑦᑕᕐᓂᖓ 

ᐅᖃᐅᓯᕇᓐᓇᕋᑦᑎᒍ ᒪᓕᒐᓕᐅᕐᕕᖕᒥ 

ᐃᒡᓗᓕᕆᓂᕐᒧᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, 

ᐃᓕᓐᓂᐊᖅᑐᓕᕆᓂᕐᒧᑦ, ᑖᒃᑯᐊ ᐱᐅᓂᕋᖅᑕᐅᖕᒪᑕ 

ᑕᖅᑲᒃᑯᓄᖓ. ᖃᐅᔨᒪᙱᑦᑐᖓ ᖃᖓ 

ᖃᖓᑦᑕᐅᑎᑦ ᐃᖃᓗᖕᓂ ᐋᑐᕚᒧᑦ ᖃᖓᑭᐊᖅ 

ᐃᓚᓕᐅᔾᔭᐅᓐᓂᖅᐸᑦ ᓄᓇᕗᒻᒥ.  

 

ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ, ᑕᐃᒪ 

ᑎᑎᕋᖃᑎᖃᕋᓗᐊᕐᒪᑕ ᑖᔅᓱᒧᖓ ᑳᓐᑐᕌᒧᑦ ᐊᒻᒪᓗ 

ᐊᑐᓃᖓᔪᓂᒃ ᐅᔾᔨᖅᓱᕐᓂᕐᒧᑦ ᑲᑎᒪᔨᒥᒃ ᑖᒃᑯᐊ 

ᐊᑕᐅᓯᙳᖅᓯᒪᔪᑦ ᖃᖓᑕᓲᖃᖅᑏᑦ. ᒥᓂᔅᑕ 

ᐅᖃᐅᔾᔨᔪᓐᓇᖅᐸ ᒪᓕᒐᓕᐅᕐᕕᖕᒥ ᑭᒃᑯᑦ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒥᒃᑰᖓᔪᓂᒃ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᓂᒃ 

ᐃᒃᓯᕚᖅᐸ? (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓃᑦᑑᒐᓗᐊᖏᒃᑯᐊ 

ᐊᑎᖏᑦ. ᑭᓯᐊᓂ ᑖᒃᑯᓄᖓ ᓄᓇᕗᑦ 

ᒐᕙᒪᒃᑯᓃᖔᖅᑐᖅ ᔨᒥ ᐅᓈᓕᒃ, ᒥᓂᔅᑑᑉ 

ᑐᖏᓕᖓᑕ ᑐᖏᓕᒃᑲᓐᓂᐊ. ᑕᐃᓐᓇ ᐅᕙᑦᑎᓐᓂᒃ 

ᑭᒡᒐᑐᐃᓪᓗᓂ ᐃᔅᓯᕚᖅᑐᖅ ᑖᒃᑯᓂᖓ ᐊᒻᒪᓗ 

ᑖᒃᑯᐊ ᑲᑎᒪᔨᐅᓯᒪᔪᐃᑦ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ 

ᑎᓕᐅᓯᒪᔪᐃᑦ ᑖᒃᑯᐊ ᑲᑎᒪᖃᑦᑕᓕᖅᑐᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒪᓕᒐᓕᐅᖅᑎ ᕋᒻᐴᑦ.  

 

ᐊᐱᖅᑯᑦ 877 - 5(2): ᖃᓄᐃᑦᑑᓕᕐᓂᖓ 

ᐱᖁᑎᔾᔪᐊᓄᑦ ᐸᕐᓈᕆᔭᐅᓯᒪᔪᓄᑦ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᓴᓂᑭᓗᐊᕐᒥᐅᑦ.  

 

ᑐᕌᖅᑎᓐᓂᐊᖅᑕᒃᑲ ᐊᐱᖅᑯᑎ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓄᑦ ᐱᔾᔪᑎᖃᖅᖢᓂ 

ᐊᑭᑐᔪᖅᑐᕈᑎᓄᑦ ᐸᕐᓇᒃᑕᐅᔪᖅ ᓄᓇᓕᖁᑎᓐᓄᑦ 

ᓴᓂᑭᓗᐊᕐᒧᑦ.  

 

ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᐱᓕᕆᕝᕕᖓ 

ᑕᖅᑲᒃᑯᓄᖓ ᐊᑐᐃᓐᓇᕈᖅᑎᑦᑎᔪᖅ ᑎᑎᕋᖅᓯᒪᔪᐃᑦ 

ᑕᒪᓐᓇ ᐊᑭᔪᖅᑐᕈᑎᓄᑦ ᐸᕐᓇᐅᑎᓂᒃ. ᑐᑭᓯᐅᒪᒐᒪ 

ᑖᒃᑯᐊ ᐊᑐᖅᑕᐅᕋᑖᓚᐅᕐᒪᑕ 

ᑕᑯᓐᓈᖅᑎᑦᓯᓂᐅᕋᑖᓚᐅᖅᑐᒥ ᐋᑐᕚᒥ.  

 

ᐅᖃᖅᑏ, ᑎᑎᖅᑲᐃᑦ ᐃᓚᖓᑦ ᐅᖃᖅᓯᒪᓚᐅᕐᒪᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᑦ ᒫᓐᓇ 

ᐸᕐᓇᐃᕙᓪᓕᐊᖕᒪᑕ ᐱᖓᓱᓂᒃ Hᐊᒻᓚᒃᑯᑦ  

ᐊᒡᓚᒡᕕᒃᓴᖏᓐᓂᒃ ᑲᖏᖅᖠᓂᕐᒥ, ᑭᒻᒥᕈᑦ ᐊᒻᒪᓗ 

ᓴᓂᑭᓗᐊᕐᒥ.  

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᑕᐃᒪ 

ᐃᓱᒪᓘᑎᒋᖃᑦᑕᖅᓯᒪᒐᑦᑎᒍᑦ 

ᐊᒡᓚᒡᕕᖃᙱᓗᐊᕐᓂᖓᓄᑦ ᓴᓂᑭᓗᐊᕐᒥ 

ᐊᑯᓂᑲᓪᓚᐅᓕᖅᑐᖅ ᐊᒻᒪᓗ ᒫᓐᓇ Hᐊᒻᓚᒃᑯᑦ 

ᐊᒡᓚᒡᕕᖏᑦ ᐸᖕᒥᐅᖅᑐᒻᒪᕆᐅᖕᒪᑦ. ᑕᐃᒪᓕ 

ᓂᕆᐅᑦᑎᐊᖅᐳᖓ ᑖᔅᓱᒪᐅᑉ ᑲᔪᓯᓂᐊᕐᓂᖓᓂᒃ.  

 

ᒥᓂᔅᑕ ᐱᑕᖃᖅᑎᔾᔪᓐᓇᖅᐹ ᖃᖓᓪᓚᑦᑖᒃᑯᑦ 

ᑕᒪᓐᓇ ᐱᓕᕆᐊᖑᕙᓪᓕᐊᓂᐊᕐᒪᑦ ᑮᓇᐅᔭᓄᑦ 

ᐊᖏᖅᑕᐅᒐᓱᒡᓗᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ ᒐᕙᒪᓕᕆᓂᕐᒧᑦ 

ᐊᒻᒪᓗ ᐱᔨᑦᑎᕋᖅᑎᒧᑦ ᐱᔨᑦᑎᕋᖅᑐᓕᕆᔩᑦ, ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᓴᓂᑭᓗᐊᕐᒧᑦ 

ᒪᓕᒐᓕᐅᖅᑎ ᑖᑉᑯᓂᖓ ᐊᐱᖅᓱᕐᒪᑦ. ᑐᑭᓯᒪᕙᕋᓗ 

ᖃᓄᖅ ᐊᒃᓱᕈᖅᓯᒪᓕᕐᒪᖔᑦ ᓴᓂᑭᓗᐊᕐᒥ 

ᑎᑎᕋᕐᕕᐅᑦᓯᐊᕐᒪᑕᐃᓛᒃ. ᐅᖃᖅᑎᑦᓯᔩ, ᑖᒻᓇ 

ᐊᐱᖅᑯᑎᒋᔭᖓ ᓴᓂᑭᓗᐊᑉ Hᐊᒻᓚᒃᑯᑦ 

ᑎᑎᕋᕐᕕᒃᓴᖓᑕ ᒥᒃᓵᓄᑦ ᑖᑉᑯᐊ ᕿᒥᕐᕈᔭᐅᓲᖑᖕᒪᑕ 

ᖃᓄᖅ ᓲᖅ ᑎᑎᕋᕐᕕᓕᐅᕆᐊᖃᖅᐸ, ᖃᓄᖅ 

ᑎᑎᕋᕐᕕᒃᑖᕐᓂᐊᖅᐸ, ᖃᓄᖅ ᑕᐅᑦᑐᖃᕐᓂᐊᖅᐸ, 

ᓱᑯᑦᓯᐊᓂ ᓄᓇᒥ ᐃᓕᓯᒪᓂᐊᕐᒪᖔᑦ ᑕᒪᒃᑯᐊ 

ᐱᓕᕆᕝᕕᖕᒧᑦ ᐱᔭᐅᔪᒪᔪᑦ ᐊᐃᕙᐅᑎᒍᑎᖏᑦ 

ᑮᓇᐅᔭᖅᑕᖃᓕᖁᓪᓗᒍ ᐱᓕᕆᐊᖑᓲᖑᖕᒪᑕ. 

ᐅᖃᐅᑎᔪᓐᓇᖅᐸᕋ ᑖᒻᓇ ᑕᖅᑭᖅ ᐊᑐᖅᑕᕗᑦ ᒫᑦᓯ 

ᓄᙳᐊᓂ ᓇᓗᓇᐃᖅᓯᒪᑦᓯᐊᓕᕐᓂᐊᖅᑐᖅ. 

ᖃᓄᐃᑦᑑᓂᐊᕐᒪᖔᑦ ᐊᒻᒪ ᑖᒻᓇ 

ᓇᓗᓇᐃᖅᓯᒪᓕᖅᐸᑦ ᓯᕗᒧᒃᐸᓪᓕᐊᓂᕆᓂᐊᖅᑕᑉᑕ 

ᐊᖅᑯᑖ ᓇᓗᓇᐃᕐᓂᐊᖅᖢᓂ. ᐅᖃᖅᑎᑦᓯᔩ, 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᕋᒻᐴᑦ.   

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇᑦᑕᐅᖅ ᐸᕐᓇᒍᑎᐅᔪᖅ ᑖᒃᑯᐊ ᐊᓯᖏᑦᑕᐅᖅ 

ᓴᓂᑭᓗᐊᕐᒧᑦ ᑖᒃᑯᐊ ᐸᕐᓇᖕᓂᕐᒦᑦᑐᑦ 

ᑭᓈᓗᖃᐅᑎᒃᑯᕕᒃ ᐊᒻᒪᓗ ᐃᒥᓕᕆᓂᕐᒧᑦ ᑖᓐᓇ 

ᒪᕐᕉᒻᒪᑎᒃ ᖃᐅᔨᒪᔭᐅᔪᖅ 

ᓯᕗᓪᓕᐅᔾᔭᐅᓯᒪᒋᐊᖃᕐᓂᖏᓐᓂᒃ ᖃᐅᔨᒪᔭᕗᑦ.  

ᐊᐱᕆᔪᒪᔪᖓ ᑐᑭᓯᑎᑦᓯᒍᓐᓇᕐᒪᖔᑦ ᖃᖓᒃᑯᑦ 

ᑭᒡᓕᖃᖅᑎᑕᐅᖕᒪᖔᑕ ᓯᕗᒧᐊᒃᑕᐅᒐᔭᕐᓂᖏᓐᓂᒃ 

ᐸᕐᓇᖕᓂᕐᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒻᓇᓕ ᑯᕕᖅᑕᕐᕕᐊᑕ 

ᒥᒃᓵᓄᑦ ᐊᐱᖅᑯᑎᒋᔭᖓ ᑖᒻᓇ 

ᓯᕗᒧᒃᐸᓪᓕᐊᔪᖅᑕᐅᖅ. ᒫᓐᓇ ᖃᓄᖅ 

ᑐᒃᓯᕋᐅᑎᖃᕐᓂᐊᕐᒪᖔᑦ ᑎᑎᕋᐅᔭᖅᑕᐅᓂᖓᓂᒃ 

ᐸᕐᓇᒃᑕᐅᓂᖓᓂᓪᓗ ᑖᒻᓇ ᓴᖅᑭᓐᓂᐊᓕᖅᑐᖅ 

ᑕᒡᕙᓂ ᔫᓂ 2020−ᐅᔪᒥ ᑖᒻᓇ 

ᑕᐃᑯᓈᓚᐅᖅᑎᓪᓗᒍ ᑮᓇᐅᔭᓂᒋᐊᕐᓂᐊᖅᐸᕗᑦ 

ᓴᓇᔭᐅᓂᖓᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ 

ᑭᖑᓪᓕᖅᐹᕆᓕᖅᑕᖓᑕ ᐊᐱᖅᑯᑖᑕ ᐃᓚᒋᐊᕈᑎᑦ, 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᖓᑦᑕᐅᖅ ᑭᓈᓗᖃᐅᑎᒃᑯᕕᒃ 

ᑖᓐᓇᑦᑕᐅᖅ ᑮᓇᐅᔭᖅ ᐊᕐᕌᒍᐃᑦ 9−ᓕᖅᑐᐃᑦ 

ᓱᕐᕋᐅᑎᕙᓪᓕᐊᖏᑦᑑᔮᕐᖓᑦ ᑕᒪᓐᓇ.  

 

ᐅᖃᖅᑏ, ᑖᓐᓇ ᐸᕐᓇᒃᓯᒪᓂᐅᔪᖅ ᑖᓐᓇᑦᑕᐅᖅ 

ᑎᑎᖅᑲᐃᑦ ᑖᒃᑯᐊ ᐊᕕᑦᑐᖅᓯᒪᕕᒋᔭᖏᓐᓂᒃ 

ᑐᒃᓯᕋᕐᓂᐊᕐᓂᖏᓐᓂᒃ ᑖᒃᑯᐊ ᓄᓇᓕᐅᔪᐃᑦ 7 

ᓴᓂᑭᓗᐊᖅ ᐃᓚᒋᔭᐅᔪᓪᓗᓂ.  

 

ᑕᒪᓐᓇᑦᑕᐅᖅ ᐱᑕᖃᕆᐊᖃᓪᓚᕆᒻᒪᑦ 

ᑭᓈᓗᖃᐅᑎᒃᑯᕕᐅ ᐃᓛᒃ ᒪᒥᐊᓇᖅ, 

ᐊᑦᑎᕕᑦᓴᐅᑎᐅᑉ ᒥᑦᓵᓄᑦ, ᑖᓐᓇ ᖃᖓᒃᑯᑦ 

ᑐᒃᓯᕋᖅᑕᐅᓚᕿᒍᑎᓂᒃ ᓴᖅᑮᓂᐊᖅᐸ ᐃᓛᒃ  

ᐃᒻᒥᒃᑯᓪᓘᓐᓃᑦ ᓄᓇᓕᓐᓄᑦ 

ᐊᑐᓃᖓᑎᑕᐅᓂᐊᖅᐹᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᒥᐊᓇᐅᒐᓗᐊᖅ 

ᐊᓪᓗᖅᑲᐅᒐᒃᑯ ᐊᐱᖅᑯᑎᒋᔭᖓᓂᒃ.  

 

ᒪᑯᐊᑦᑕᐅᖅ ᐱᓕᕆᐊᒃᓴᐅᔪᐃᑦ ᐸᕐᓇᖕᓂᐅᔪᐃᑦ 

ᐊᖏᖅᑕᐅᑐᐊᕌᖓᑕ ᓄᓇᓕᖏᑕ Hᐊᒻᓚᒃᑯᖏᓐᓂᒃ 

ᐅᕙᒍᓪᓗ ᑖᒃᑯᐊ ᖃᓄᖅᑑᖅᑕᐅᒐᔭᕐᖓᑕ. 

ᑖᒃᑯᐊᑦᑕᐅᖅ ᑲᑎᑎᑕᐅᓗᑎᒃ ᐸᕐᓇᒍᑎᐅᑉ 

ᓯᕗᒧᐊᒍᑕᐅᕈᓐᓇᕐᓂᖏᓐᓂᒃ ᐊᒻᒪᓗ ᐃᒻᒥᒃᑯᑦ 

ᐱᓕᕆᔭᐅᓕᕋᔭᖅᑑᒐᓗᐊᑦ ᓴᓇᔭᐅᒋᐊᖃᕐᓂᖏᓐᓂᒃ 

ᐊᒻᒪᓗ ᑖᒃᑯᐊ ᑐᑭᓯᓇᕋᔭᕐᖓᑕ ᑭᓯᐊᓂ 

ᑲᑎᙵᑎᑕᐅᓲᑦ ᐸᕐᓇᓐᓃᒦᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, 

ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 878 - 5(2): ᑭᒃᑯᓕᒫᓄᑦ 

ᐃᖅᑲᓇᐃᔭᖅᑎᒋᔭᓄᓪᓗ ᐃᒡᓗᒃᓴᓂᒃ 

ᓴᓇᖃᑦᑕᕐᓂᖅ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᐸᓐᓂᖅᑑᕐᒥᐅᑕᐃᑦ ᐅᓪᓛᒃᑯᖅᑲᒃᑲ.  

 

ᐅᓇ ᐊᐱᖅᑯᑎᒋᓂᐊᖅᑕᕋ ᐃᓪᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᐅᔪᖅ. ᖃᐅᔨᒪᓪᓗᓂᓗ ᐃᓛᒃ 

ᐱᓕᕆᖃᑎᖃᖅᐸᑦᑐᖅ ᓇᓗᓇᙱᑦᑑᒐᓗᐊᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓂᒃ. ᑖᓐᓇ 

ᓄᑕᐅᙱᑦᑐᖅ ᐊᐱᖅᑯᑎᒋᓂᐅᓴᔭᕋ.  

 

ᐸᓐᓂᖅᑑᕐᒥ ᐃᓱᒪᓘᑎᐅᖃᑦᑕᖅᓯᒪᒻᒪᑦ ᐅᓪᓗᒥᒧᑦ  

ᓱᓕ ᑕᒪᓐᓇ ᑲᔪᓯᒻᒪᑦ ᒐᕙᒪᒃᑯᑦ ᐃᓪᓗᖁᑎᖏᑦ 

ᐃᓄᖃᙱᐅᔭᖅᑐᑦ ᐊᑐᖅᑕᐅᖃᑦᑕᙱᑦᑐᐃᑦ, 

ᑖᔅᓱᒥᖓ ᐊᐱᖅᑯᑎᖃᕐᓂᐊᖅᑐᖓ. ᑕᐃᒃᑯᐊ 

ᐃᓪᓗᓕᕆᔨᒃᑯᑦ ᒫᓐᓇ ᐅᖃᖃᑎᒋᓪᓗᒋᑦ 13-ᒎᖅ 

ᓱᓕ ᐃᓪᓗᐃᑦ ᐃᓄᖃᙱᒻᒪᑕ. ᐊᒻᒪᓗ ᐃᓚᖏᑦ 

ᓴᓇᔭᐅᒋᐊᖃᖅᑑᒐᓗᐊᑦ ᑭᓯᐊᓂ 

ᐸᕐᓈᕆᔭᐅᒃᑲᓐᓂᕐᒥᒻᒪᑦ ᓱᓕ 

ᓴᓇᔭᐅᕙᓪᓕᐊᓂᐊᖅᑐᖅ ᓄᑖᖑᔪᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓪᓗᔅᓴᐅᒻᒥᔪᖅ.  

 

ᐸᓐᓂᖅᑑᕐᒥ ᐃᓪᓗᓕᕆᔨᒃᑯᖏᑦ ᐃᓪᓗᑖᖅᑐᔅᓴᒫᓂᒃ 

ᐸᕐᓈᕆᔭᐅᓯᒪᙱᑦᑐᑦ. ᑭᓯᐊᓂ ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ ᑕᐃᒃᑯᐊ ᓴᓇᔭᐅᒋᐊᓵᖅᑐᐃᑦ, 

ᓇᓪᓕᐊᓐᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ 

ᐸᕐᓈᕆᔭᐅᒻᒪᖔᑕ ᐋᖅᑭᓱᖅᓯᒪᕙᖅᑲᐃ? ᖁᔭᓐᓇᒦᒃ, 

ᐅᖃᑦᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᖃᑦᑕᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ, ᒥᓂᔅᑐ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ ᑕᒪᔅᓱᒥᖓ 

ᑲᒪᒋᔭᖃᖃᑦᑕᓚᐅᖅᑑᒐᓗᐊᑦ ᐃᓛᒃ ᓴᓇᖃᑦᑕᖅᑐᒍᑦ 

ᑕᒪᒃᑯᓂᖓ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᓚᖓᔪᓂᒃ 

ᐅᑯᐊ ᓇᓕᐊᒃ ᓄᓇᓖᑦ, ᐅᓇ ᓄᓇᓕᒃ ᐅᕙᓃᑦᑐᑦ 

ᐃᒡᓗᑖᕆᐊᖃᖅᑐᖅ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᖕᓂᒃ 

ᑐᑭᓯᑎᑕᐅᒑᖓᑦᑕ, ᐃᒡᓗᓕᕆᔨᕐᔪᐊᒃᑯᑦ 

ᓴᓇᖃᑦᑕᖅᑐᐃᑦ ᑕᒪᒃᑯᓂᖓ ᑭᓯᐊᓂ ᑕᐃᒃᑯᐊ ᐅᕗᖓ 

ᓄᑦᑎᕈᒫᖅᑐᐃᑦ ᐱᐊᓂᒃᑕᐅᒃᐸᑦ, ᑖᒃᑯᓄᖓ 

ᐃᖅᑲᓇᐃᔭᖅᑐᓕᕿᔨᒃᑯᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᐅᔪᓕᒫᑦ. 

ᓴᓇᖔᑐᐃᓐᓇᖃᑦᑕᓕᖅᑐᒍᑦ ᐅᕙᑦᑎᓐᓂᒃ 

ᐲᖅᑕᐅᓚᐅᕐᒪᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓄᒃᑎᖅᑕᐅᓪᓗᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᑖᓐᓇ ᖃᐅᔨᒪᔪᖅ 

ᐃᓪᓗᓕᕆᔨᕐᔪᐊᒃᑯᑦ 2019-2022 

ᐸᕐᓇᐅᑎᒋᔭᖓᓐᓂᒃ ᑖᒃᑯᐊ ᐅᖃᖅᓯᒪᒻᒪᑦ ᐃᒪᓐᓇ, 

ᐋᖅᑭᒋᐊᖅᑕᐅᓯᒪᔪᐃᑦ ᐊᒻᒪᓗ ᑐᓂᔭᐅᓯᒪᔪᐃᑦ 

ᓯᑕᒪᐃᑦ ᐃᓪᓗᐃᑦ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐸᓐᓂᖅᑑᕐᒥ. 

 

ᐅᖃᖅᑎᑦᑎᔩ, ᐃᓪᓗᓕᕆᔨᐅᔪᐃᑦ ᑐᙵᓱᑦᓯᐊᖅᑐᑦ 

ᖁᕕᐊᓱᑦᓱᑎᒃ ᑕᒪᓐᓇ ᖃᓄᖅᑑᖅᑕᐅᓯᒪᒐᒥᒃ ᐊᒻᒪ  

ᐊᑑᑎᖃᑦᓯᐊᓲᖑᒻᒪᑕ ᐃᓪᓗᐃᑦ 

ᐱᖃᕈᓐᓇᑲᓐᓂᕐᓂᕆᔭᖏᖕᓂᒃ 

ᐊᑐᓕᖅᑕᐅᑦᓯᐊᕈᓐᓇᖁᓪᓗᒋᑦ ᓄᓇᓕᐅᑉ ᐃᓗᐊᓂ. 

ᒥᓂᔅᑕ ᑖᓐᓇ ᕿᒥᕐᕈᐊᕈᓐᓇᓚᖓᒋᕚ ᒫᓐᓇ 

ᐸᓐᓂᖅᑑᒥ ᖃᓄᐃᑦᑑᓂᖓᓂᒃ ᐊᒻᒪ ᖃᐅᔨᓗᓯ 

ᑖᒃᑯᐊ ᐃᓪᓗᐃᑦ ᐊᑐᖅᑕᐅᙱᒃᑳᖓᑦᑕ 

ᑐᓂᔭᐅᒍᓐᓇᕋᔭᖅᑐᐃᑦ ᓄᓇᓕᖏᑕ ᐃᓪᓗᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᑐᖅᑕᐅᒍᓐᓇᕐᓗᑎᒃ ᑭᒃᑯᓕᒪᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᐅᖅᑲᐅᒐᒪ ᑖᓐᓇ 

ᐃᓪᓗᓕᕆᔨᕐᔪᐊᒃᑯᑦ ᓴᓇᓲᖑᔪᒍᑦ ᒫᓐᓇ, ᐊᒻᒪᓗ 

ᑖᒃᑯᐊ ᓄᓇᓕᐅᔪᐃᑦ ᓱᖅᑯᐃᓇᖅᓯᑎᑦᓯᒑᖓᑕ ᐊᒻᒪ 

ᐱᔭᕇᖅᑕᐅᒑᖓᑕ ᑐᓂᔭᐅᓲᖑᒻᒪᑕ 

ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ ᐊᒻᒪᓗ ᑭᒃᑯᓐᓄᑦ 

ᓇᒧᑦ ᑐᓂᔭᐅᒋᐊᖃᕐᓂᖏᓐᓂᒃ ᐃᖅᑲᓇᐃᔭᖅᑏᑦ 

ᓇᓪᓕᐊᒃ ᐊᑐᖅᑕᐅᒐᔭᖅᑐᑦ ᓄᑦᑎᖅᑎᑕᐅᓗᓂ.  

 

ᐊᒻᒪᓗ ᑖᒃᑯᐊ ᓄᓇᓕᓐᓂ ᐃᓪᓗᓕᕆᔨᐅᔪᐃᑦ, 

ᑎᒥᖁᑎᒋᔭᖏᑦ ᐅᕙᒍᑦ ᖃᓄᖅᑑᖅᑎᑦᓯᖃᑦᑕᖅᑐᒍᑦ 

ᑭᓇᒥᒃ  

ᐃᓪᓗᑖᖅᑎᑦᓯᓂᐊᕐᓂᖏᓐᓂᒃ ᑖᒃᑯᐊ 

ᑐᓂᐅᖅᑲᖅᑕᐅᔭᕇᕌᖓᑕ ᑖᒃᑯᓂᖓ. 

ᖃᓄᖅᑑᕆᓂᐅᔪᖅ ᑕᐃᒃᑯᐊ ᓄᓇᓕᐅᔪᓂᒃ 

ᑖᒃᑯᓄᖓ ᐊᑕᑎᑕᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ, ᒪᓕᒐᓕᐅᖅᑎ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᔭᕋ 

ᑭᐅᔭᙱᒻᒪᑦ. ᐅᖃᐅᓯᕆᓗᒋᑦ ᐅᑯᐊ ᒐᕙᒪᒃᑯᑦ 

ᑎᒍᒥᐊᑦᑎᐊᖅᑐᐃᑦ ᓇᓪᓕᐊᒃ ᓄᓇᓖᑦ 

ᐃᓪᓗᑖᕆᐊᖃᕐᒪᖔᑕ. ᐸᓐᓂᖅᑑᕐᒥ ᐃᓪᓗᖁᑎᖏᑦ 

ᑕᑯᓐᓇᖅᑐᒋᑦ ᒐᕙᒪᒃᑯᑦ ᐃᓪᓗᖁᑎᖏᑦ ᐊᒥᓱᑦ 

ᐃᓄᖃᙱᑦᑐᑦ.  

ᐳᐃᒍᖅᓯᒪᙱᑦᑐᒍᑦ ᒐᕙᒪᒃᑯᑦ ᐃᓪᓗᖁᑎᖓᓂᒃ 

ᑐᓂᓯᓚᐅᖅᓯᒪᔪᐃᑦ ᓄᓇᓕᒻᒧᑦ, ᐃᓪᓗᖁᑎ 

ᐸᓐᓂᖅᑑᖅ ᐃᓪᓗᖁᑎᖏᓐᓄᑦ ᑐᓂᔭᐅᓗᑎᒃ. 

ᐃᓕᓴᕆᔭᐅᓯᒪᒻᒪᑕ ᑕᒪᔾᔭ ᐃᓪᓗᑖᕆᐊᓖᑦ 112 

ᐅᑕᖅᑭᔪᑦ. ᐃᓪᓗᑖᕋᓱᐊᖅᓯᒪᔪᑦ. ᑕᕝᕙᓗ ᒐᕙᒪᒃᑯᑦ 

ᐃᓪᓗᓕᐅᒃᑲᓐᓂᖅᑐᑦ ᓱᓕ ᒐᕙᒪᒃᑯᑦ 

ᐃᓪᓗᖁᑎᖏᓐᓄᑦ ᐊᑐᖅᑕᐅᒃᑲᓐᓂᒪᖅᑐᔅᓴᓂᒃ 

ᐃᓄᖃᙱᑦᑐᑦ ᑕᑯᓐᓇᖅᑕᐅᒐᑎᒃ.  

 

(ᑐᓵᔨᑎᒎᓕᖅᑐᖅ) ᐊᒻᒪ 

ᐱᓕᕆᐊᑦᓴᖃᕆᐊᖃᓪᓚᕆᑦᑐᐃᑦ ᑖᒃᑯᐊ 

ᐋᖅᑭᑦᓯᐊᖅᓯᒪᔪᒥᒃ. ᓄᓇᓕᐅᔪᐃᑦ 

ᑎᑭᑕᐅᒍᓐᓇᖁᓪᓗᒋᑦ ᐱᔪᒪᓂᕆᖏᑦ. ᐊᐱᖅᑯᑎᒋᔭᕋ 

ᑭᖑᓪᓕᖅᐹᖅ. ᑖᒃᑯᐊ ᒐᕙᒪᐃᑦ 

ᓴᓇᖃᑦᑕᑐᐃᓐᓇᓚᖓᕚᑦ ᑖᒃᑯᐊ ᓄᓇᓕᐅᔪᐃᑦ 

ᐃᖅᑲᓇᐃᔭᖅᑎᖏᑦ ᐊᒻᒪ ᐃᓪᓗᓕᕆᓂᕐᒧᑦ ᐊᒻᒪᓗ 

ᑕᐃᒪᓐᓇ ᐃᓪᓗᓕᐅᖃᑦᑕᔾᔮᕈᓐᓃᕆᐊᖏᑦ 

ᓄᓇᓕᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐅᓇ ᓄᓇᓕᒃ ᐃᒡᓗᑖᕆᐊᖃᖅᑐᖅ ᓇᖕᒥᓂᖅ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ ᐃᒡᓗᓕᕆᔨᒃᑯᑦ 

ᓴᓇᖃᑦᑕᖅᑐᐃᑦ, ᐃᒡᓗᓕᕆᔨᕐᔪᐊᒃᑯᑦ 

ᓴᓇᓕᖃᑦᑕᖅᑐᐃᑦ. ᓴᓈᓂᒃᑲᖓᑦᑎᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᓂᖃᑦᑕᖅᑕᕗᑦ.  

ᓄᑦᑎᖅᑎᕆᔨᐅᔪᓐᓃᖅᑐᑦ ᐃᒡᓗᓕᕆᔨᕐᔪᐊᒃᑯᑦ ᐅᓇ 

ᐃᖅᑲᓇᐃᔭᖅᑎ ᐅᕙᓂ ᐃᒡᓗᖃᕐᓂᐊᓕᕐᒪᑦ 

ᑕᐃᒪᐃᑦᑐᓕᕆᔨᐅᔪᓐᓃᖅᑐᒍᑦ. ᑐᑭᓯᔪᒃᓴᐅᕗᖅ 

ᐅᖃᖅᑏ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐃᖅᑲᐃᖁᑐᐃᓐᓇᖅᐸᒃᑲ 

ᑎᒃᑯᐊᖅᑐᖃᑦᑕᓗᐊᙱᓪᓗᓯ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᑕᒪᓐᓇ  

ᐊᑐᒐᒃᓴᐅᙱᒻᒪᑦ ᑕᕝᕙᓂ.  

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑎᓄᑦ ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ 

ᐅᖅᓱᖅᑑᒧᑦ, ᒪᓕᒐᓕᐅᖅᑎ ᐋᖁᐊᖅ.  

 

ᐊᐱᖅᑯᑦ 879 - 5(2): ᐃᔨᓕᕆᔨᒃᑯᑦ 

ᓄᓇᓕᓐᓄᑦ ᐳᓛᖃᑦᑕᕐᓂᖏᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐅᖅᓱᖅᑑᕐᒥᐅᑦ.  

 

ᐊᐱᖅᑯᑎᒋᔭᕋ ᐃᓛᒃ ᑐᕌᖅᑎᒍᒪᔭᕋ 

ᐋᓐᓂᐊᖃᕐᓇᙱᑦᑐᓕᕆᔨᐅᑉ ᒥᓂᔅᑕᖓᓄᑦ.  

 

ᐅᖃᖅᑏ, ᐃᓱᒪᓘᑎᒋᔭᖃᖅᑐᖃᕐᒪᑦ ᐅᕙᒍᑦ 

ᓄᓇᖁᑎᒋᔭᖓᓂᒃ. ᑖᒃᑯᐊ ᕿᓚᒥᐅᓗᐊᖅᑐᖅ 

ᑎᑭᖃᑦᑕᕐᓂᖏᓐᓂᒃ ᐃᔨᓕᕆᔩᑦ ᐅᖅᓱᖅᑑᕐᒧᑦ. 

ᐅᖅᓱᖅᑑᕐᒦᖃᑦᑕᕐᖓᑕ. ᑖᓐᓇ ᒥᓂᔅᑕ 

ᑐᑭᓯᑎᑦᑎᑲᓐᓂᕈᓐᓇᖅᐹ ᖃᓄᑎᒋᐅᓂᐊᕐᓂᖏᓐᓂᒃ 

ᑎᑭᓐᓂᐊᕐᓂᖏᓐᓂᒃ ᐃᔨᓕᕆᔩᑦ ᓄᓇᓕᐅᔪᑦ 

ᓇᓪᓕᐊᖑᒐᓗᐊᖅᐸᑦ? ᓇᑯᕐᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᐊᖏᖃᑎᒌᒍᑎᖃᖅᑐᒍᑦ 

ᑖᒃᑯᐊ ᐱᔨᒃᓯᖅᑕᐅᒍᓐᓇᖁᓪᓗᒋᑦ ᐃᔨᓕᕆᔨᐅᔪᐃᑦ 

ᓄᓇᕗᒻᒥ ᐊᒻᒪᓗᑦᑕᐅᖅ ᑖᒃᑯᐊ ᖃᓄᑎᒋ 

ᖃᑦᓯᐅᓂᖏᓐᓄᑦ ᐊᒻᒪ ᖃᓄᑎᒋ ᐅᑕᖅᑭᓂᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐃᔨᓕᕆᔨ ᐅᖅᓱᖅᑑᕐᒥ ᐊᑯᓂᐅᙱᓗᐊᖃᑦᑕᕐᖓᑕ 

ᑖᒃᑯᐊᑦᑕᐅᖅ ᐊᒥᓱᐃᑦ  

ᑕᑯᔭᐅᕕᒃᓴᖃᕆᐊᖃᕋᓗᐊᕐᖓᑕ 

ᐱᔪᓐᓇᕈᓐᓃᖃᑦᑕᕐᒪᑕ ᐊᐅᓪᓚᓚᐅᙱᓐᓂᖏᓐᓂᒃ.  

 

ᐅᖃᖅᑏ, ᑖᓐᓇ ᖃᐅᔨᓴᖃᑦᑕᖅᑳ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᒃᑯᑦ ᑕᐃᒪᓐᓇ 

ᑕᑯᔭᐅᔪᓐᓇᖃᑦᑕᙱᑦᑐᐃᑦ ᐃᔨᓕᕆᔨᓄᑦ ᐊᒻᒪᓗ 

ᐳᓛᕆᐊᕌᖓᑕ ᓄᓇᓕᖕᓄᑦ ᐊᒻᒪ 

ᖃᐅᔨᒃᑲᐃᒍᓐᓇᖅᐸ ᖃᓄᑎᒋᑦ ᐊᑦᓱᕈᖃᑦᑕᖅᐸᑦ 

ᑖᒃᑯᐊ ᓄᓇᓕᐅᔪᐃᑦ ᐃᔨᓕᕆᔨᓂᒃ 

ᑕᑯᔪᓐᓇᕋᔭᕆᐊᑦᓴᖅ ᓈᒻᒪᓈᖅᑐᒥᒃ 

ᐱᕕᖃᕐᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᑐᖅᑕᐅᒐᔪᒃᑐᖅ ᑖᒃᑯᐊ 

ᐃᓱᒪᓘᑎᖃᖅᑐᖃᕌᖓᑦ ᐅᖃᖃᑎᒋᔪᓐᓇᖅᑕᕋ 

ᑖᒃᑯᐊ ᒪᓕᒐᓕᐅᖅᑎᒧᑦ ᕿᒥᕐᕈᐊᒃᑲᓐᓂᕐᓗᒍ ᑖᓐᓇ 

ᑕᐃᒪᓐᓇ ᐊᑐᕐᓂᖅᓴᕆᒐᑦᑎᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ, ᒪᓕᒐᓕᐅᖅᑎ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓐᓇᑦᑕᐅᖅ ᐊᑐᖅᑕᐅᒐᔪᑦᑐᖅ ᐱᐅᓯᐅᔭᑦᑐᖅ 

ᐃᔨᓕᕆᔩᑦ ᑐᐊᕕᖅᑰᔨᖃᑦᑕᖅᑐᐃᑦ ᓄᓇᓕᖕᓂᒃ 

ᐊᐅᓪᓚᕈᒪᓪᓗᑎᒃ.  

 

ᐅᖃᖅᑏ, ᑖᓐᓇ ᑕᐃᒪᖃᐃ ᓇᓗᓇᙱᑦᑐᖅ ᒥᓂᔅᑕ 

ᑖᓐᓇ ᑖᒃᑯᐊ ᐃᔨᓕᕆᔭᐅᓂᖏᓐᓂᒃ ᐱᒻᒪᕆᐅᒻᒪᑦ 

ᖃᓄᐃᙱᓐᓂᕐᒦᒍᓐᓇᖁᓪᓗᑕ ᑭᓇᑐᐃᓐᓇᖅ.  

 

ᐊᐱᖅᑯᑎᒐ ᑭᖑᓪᓕᖅᐹᖅ, ᑖᓐᓇᓗ ᑭᐅᓂᐊᕐᒪᒍ 

ᐊᖏᕐᓗᓂᐅᒃ.  

 

>>ᐃᒡᓚᖅᑐᑦ 

 

ᒥᓂᔅᑕ, ᐅᖃᖅᑏ, ᕿᒥᕐᕈᐊᕈᓐᓇᓚᖓᕚᑦ 

ᐊᖏᖃᑎᒌᒍᑎᖓᑦ ᐊᒥᓱᕈᕆᐊᖅᑕᐅᓗᑎᒃ 

ᐅᓪᓗᖏᑦ ᐅᖓᕙᕆᐊᕈᓐᓇᖁᓪᓗᒋᑦ ᓄᓇᓕᖕᓂ  

ᐊᑭᓂᐅᓂᖅᓴᒥᒃ ᐅᖅᓱᖅᑑᒧᑦ? ᓇᑯᕐᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᐊᖏᕐᓂᐊᖅᖢᖓ.  

 

>>ᐃᒡᓚᖅᑐᑦ 

 

ᐅᖃᖃᑎᒋᓂᐊᖅᐸᒃᑲ ᐃᖅᑲᓇᐃᔭᖅᑎᒃᑲ ᓄᓇᓖᑦ 

ᑭᙴᒪᔭᖏᓐᓂᒃ ᑕᒪᒃᑯᓂᖓ ᐊᖑᒻᒪᑎᔪᒪᒐᑦᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᖁᓗᒃᑑᕐᒧᑦ, ᒪᓕᒐᓕᐅᖅᑎ 

ᖃᒥᙳᐊᖅ.  

 

ᐊᐱᖅᑯᑦ 880 - 5(2): ᐃᓱᒪᒃᓴᖅᓯᐅᕆᔭᒃᓴᑦ 

ᐃᒡᓗᖁᑎᔅᓴᖏᓄᑦ ᓄᖅᑲᖅᓯᒪᓕᖅᑐᓄᑦ 

(ᖃᒥᙳᐊᖅ) 

ᖃᒥᙳᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᐃᒡᓗᓕᕆᓂᖅ ᓇᖕᒥᓂᖅ ᐃᒡᓗᖃᖅᑐᑦ, 

ᓇᖕᒥᓂᖅ ᐱᓗᐊᕐᓗᒋᑦ ᑕᐃᒃᑯᐊ ᑎᒥᒥᒍᑦ 

ᐊᔪᕈᑎᓕᖕᓄᑦ ᑐᕌᖓᔪᑦ.  

 

ᑖᓐᓇ ᓴᖅᑭᑕᐅᓚᐅᖅᓯᒪᔪᖅ ᐃᓐᓇᐃᑦ, 

ᐃᓐᓇᑐᖃᐃᓪᓗ ᓇᖕᒥᓂᖃᖅᑐᑦ 

ᐊᑭᓕᖅᓱᐃᔪᓐᓇᐃᓪᓕᑎᓪᓗᒋᑦ 

ᐱᓕᕆᐊᖃᕈᓐᓇᐃᓪᓕᑎᓪᓗᒋᓪᓗ ᑕᒪᒃᑯᐊ 

ᓇᖕᒥᓂᖃᖅᑐᓄᑦ ᑲᒪᒋᔭᐅᕙᒃᑑᒐᓗᐊᓂᒃ. 

 

ᐃᒡᓗᓕᕆᔨᕐᔪᐊᒃᑯᑦ ᑖᔅᓱᒪᐅᑉ ᐃᓐᓇᐅᑉ ᐃᒡᓗᖓᓂᒃ 

ᓂᐅᕕᕈᓐᓇᖅᑐᑦ ᐊᒻᒪ ᑖᓐᓇ ᐃᓐᓇᖅ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᕐᒧᑦ ᐃᒡᓗᒃᓴᒥᒃ 

ᓯᕗᓪᓕᐅᔾᔭᐅᓕᕐᓗᑎᒃ.  

 

ᑕᐃᒃᑯᐊ ᐊᕐᕌᒍᑕᒪᖅᓯᐅᑏᑦ ᐅᓂᒃᑳᑦ ᐱᖓᓱᓄᑦ  

ᐊᕐᕌᒍᓄᑦ ᑐᕌᖓᔪᑦ ᓄᓇᕗᒻᒧᑦ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᖃᓄᖅ 

ᐆᒃᑐᖅᑐᖃᓚᐅᙱᒻᒪᑦ ᐅᕝᕙᓘᓐᓃᑦ. 

 

ᑕᐃᒃᑯᐊ ᑐᓂᖅᑯᑕᐅᓚᐅᖅᑐᑦ ᒪᓕᒐᖏᓐᓂᒃ 

ᒪᓕᙱᓐᓂᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᔨᐅᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᐃᒡᓗᓕᕆᔨᕐᔪᐊᒃᑯᑦ ᓲᕐᓗ ᐃᓐᓇᖅ 

ᓇᖕᒥᓂᖅᑲᖅᑐᖅ ᒪᑭᒪᑎᑦᑎᔪᓐᓇᐃᓪᓕᑎᓪᓗᒍ 

ᐃᒡᓗᒥᓂᒃ, ᐃᒡᓗᓕᕆᔨᕐᔪᐊᒃᑯᑦ ᐃᓗᐊᓂ ᑖᔅᓱᒪᐅᑉ 

ᐃᒡᓗᖓᓂᒃ ᓂᐅᕕᕈᓐᓇᖅᑐᒍᑦ. ᑕᐃᓐᓇᓗ ᑕᒡᕙᓂ 

ᓇᖕᒥᓂᖃᖅᑐᕕᓂᐅᒐᓗᐊᖅ ᐊᓯᐊᓄᑦ ᓅᓪᓗᓂ. 

ᓴᒃᑯᓐᓇᒥᐅᒃ ᓇᖕᒥᓂᕆᔭᓂ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᐅᔨᒪᓪᓗᖓ ᐃᓐᓇᕐᒥᒃ ᓄᓇᑦᑎᓐᓂ 

ᑖᒃᑯᑎᒎᓇᖅ ᑭᒃᑯᑐᐃᓐᓇᑦ ᐃᒡᓗᖓᓐᓂᒃ 

ᐊᑐᖅᑐᐊᒐᕐᒧᑦ ᓄᒃᑎᖔᕈᒪᔪᖅ ᐊᒻᒪᓗ ᑖᓐᓇ ᐃᒡᓗ 

ᓇᖕᒥᓂᕆᔭᓂ ᓴᒃᑯᓪᓗᓂᐅᒃ. ᐃᒡᓗᓕᕆᔨᒃᑯᓂᒃᑯᐊ 

ᓄᓇᓕᖕᓂ ᐊᒻᒪᓗ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 

ᐃᑲᔪᕈᓐᓇᖅᐹᑦ ᑕᒪᒃᑯᓂᖓ ᐃᓐᓇᕐᓂᒃ 

ᐃᒡᓗᓕᕆᔨᕐᔪᐊᒃᑯᑎᒎᖅᑐᓂᒃ ᐊᑐᕈᒪᔪᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᓕᖕᓂ 

ᑕᒪᒃᑯᓂᖓ ᐱᓕᕆᔪᒃᓴᓂᒃ ᐱᑕᖃᙱᑦᑑᒐᓗᐊᖅ 

ᑭᓯᐊᓂ ᒪᓕᒐᓕᐅᖅᑎᓂᒃ ᑭᒡᒐᖅᑐᐃᔨᖃᐅᖅᑐᒍᑦ 

ᐊᒻᒪᓗ ᐃᖅᑲᓇᐃᔭᖃᑎᒋᔪᓐᓇᑦᑎᐊᖅᖢᑎᒍᑦ 

ᑕᐃᒃᑯᐊ ᓴᒃᑯᐃᔪᒪᔪᑦ ᐃᒡᓗᒥᖕᓂᒃ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᐃᒪᐃᑦᑑᖕᒪᑦ 

ᒪᓕᒐᓕᐅᖅᑏᑦ ᑖᒃᑯᐊ ᐊᑯᓐᓂᖅᓱᑎᒋᔭᐅᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ, ᒪᓕᒐᓕᐅᖅᑎ 

ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐊᒻᒪᓗ ᐅᖃᖅᑲᐅᒐᒪ ᑕᑕᑎᕈᑏᑦ ᑖᒃᑯᑎᒎᓈᖅᑐᑦ 

ᐊᖏᖅᑕᐅᓯᒪᙱᑦᑐᑦ ᐱᖓᓱᓄᑦ ᐊᕐᕌᒍᓄᑦ ᐊᒻᒪ 

ᑕᒪᒃᑯᐊ ᖃᐅᔨᒪᔮᕆᔭᐅᓂᖅᓴᐅᔭᕆᐊᓖᑦ 

ᐊᑐᖅᑕᐅᖃᑦᑕᕈᓐᓇᕐᓂᐊᕐᒪᑕ ᐃᓐᓇᑐᖃᕐᓄᑦ ᐊᒻᒪᓗ 

ᐊᔪᕈᑎᓕᖕᓄᑦ. ᑕᒪᓐᓇᖃᐃ 

ᓴᖅᑭᔮᖅᑎᒃᑲᓐᓂᕈᓐᓇᕐᓂᐊᖅᐸᐅᒃ ᒥᓂᔅᑕᐅᑉ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖃᑎᔪᒪᓂᐊᖅᑕᒃᑲ 

ᒪᓕᒐᓕᐅᖅᑏᑦ ᖃᐅᔨᒪᓂᐊᕐᒪᑕ ᐊᒻᒪᓗ 

ᐅᓂᒃᑲᐅᓯᖃᖃᑦᑕᕈᓐᓇᕐᓂᐊᕐᒪᑕ ᓇᖕᒥᓂᖃᖅᑐᓄᑦ 

ᑐᕌᖓᔪᓂᒃ ᐃᑲᔫᑎᒃᓴᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᙴᒧᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

ᐊᐱᖅᑯᑦ 881 - 5(2): ᖃᓂᒪᕕᒡᔪᐋᕐᓂᕐᒧᑦ 

ᐸᕐᓈᕆ.ᔭᐅᓯᒪᓄᕗᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᓇ 

ᐊᐱᖅᑯᒋᔪᒪᔭᕋ.  

 

ᐊᒻᒪᓗ ᐊᑕᐅᓯᐊᕐᓇᓂ ᑕᐃᓐᓇ ᐋᓐᓂᐊᕐᓈᓗᒃ ᒫᓐᓇ 

ᖃᓄᖅ ᑲᒪᒋᔭᐅᖕᒪᖔᑦ. ᑕᒪᒃᑯᓇᙵᑦ 

ᑐᓴᓕᓵᙱᑦᑐᒍᑦ, ᐊᕐᕌᒍᓂᒃ ᐊᓂᒍᓵᖅᑐᓂᒃ 

ᑐᓴᖅᓯᒪᔪᒍᑦ ᓄᕙᓐᓈᓗᒃ, SARs ᐊᒻᒪᓗ H1N1.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑲᐅᑎᖃᕈᓐᓇᖅᐳᖅ 

ᖃᓄᐃᑦᑐᓂᒃ ᐱᕙᓪᓕᐊᔾᔪᓯᕐᓂᒃ ᐊᑐᖃᑦᑕᕐᒪᖔᑦ 

ᑲᑎᖅᓱᐃᑎᓪᓗᒋᑦ ᐊᐃᑦᑐᕐᓗᒃᑕᐅᒍᓐᓇᖅᑐᓂᒃ 

ᐋᓐᓂᐊᓂᒃ ᓄᓇᕗᒻᒥ ᐊᒻᒪᓗ ᖃᓄᖅ 

ᐸᕐᓇᐅᓯᐅᖃᑦᑕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐃᑦᑐᕐᓗᒃᑕᐅᔪᓐᓇᖅᑐᓂᒃ ᐋᓐᓂᐊᓂᒃ 

ᐅᖃᐅᓯᖃᖅᑎᓪᓗᑕ ᐋᓐᓂᐊᓂᕐᒧᓪᓘᓐᓃᑦ 

ᑐᕌᖓᔪᓂᒃ, ᐄ’ ᑕᐃᒃᑯᐊ ᐊᖓᔪᖅᑲᕆᔭᐅᔪᓄᑦ 

ᓘᒃᑖᓄᒃ ᐅᖃᐅᓯᕆᔭᐅᓇᔭᖅᑐᑦ ᐊᒻᒪ ᑭᓱᓂᒃ 

ᑭᙴᒪᔭᖃᒃᑲᓐᓂᕐᒪᖔᖅ ᖃᓄᕐᓗ 

ᐱᐅᓯᖃᕆᐊᖃᕐᒪᖔᑦ ᑕᒪᒃᑯᓂᖓ 

ᐱᓕᕆᐊᖃᓕᕋᔭᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐄ, 

ᖃᐅᔨᒪᓪᓗᖓᓗ ᑲᓇᑕ ᑕᐃᒪᓐᓇ 

ᓯᐊᒻᒪᒃᑐᐊᓘᑎᓪᓗᒍ ᐅᐸᓗᖓᐃᔭᐅᑎᓂᒃ  

ᐸᕐᓇᐅᓯᐅᖅᓯᒪᔪᖅ. ᑭᓯᐊᓂ ᐊᔾᔨᐅᙱᑦᑐᒥᓃᓐᓇᑦᑕ 

ᒫᓂ ᓄᓇᕗᒻᒥ ᖃᖓᑕᓲᒃᑯᑦ ᑭᓯᐊᓂ 

ᑕᖅᑲᐅᖓᕈᓐᓇᕋᑦᑕ ᐊᒻᒪᓗ ᓄᓇᕗᒻᒨᙵᐅᔪᑦ 

ᐊᒥᓱᐊᓘᖃᑦᑕᖅᑎᓪᓗᒋᑦ ᑲᓇᑕᒥ ᐊᓯᖏᓐᓂᓪᓗ. 

ᑕᐃᒪ ᐋᓐᓂᐊᑖᕈᓐᓇᖅᐳᑦ ᓄᓇᕗᒻᒥᐅᑕᐃᑦ, 

ᖃᖓᑕᔪᒧᑦ ᐊᑕᐅᓯᑯᓗᖕᒧᑦ. ᐊᒻᒪᓗ ᐃᖃᓗᐃᑦ 

ᑖᓐᓇ ᓯᕗᓪᓕᐅᓪᓗᓂ ᓂᐅᕝᕕᐅᕙᒃᖢᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᒻᒥᐅᑦ 

ᓇᖕᒥᓂᖅ ᐅᐸᓗᖓᐃᔭᐅᑎᓂᒃ 

ᐋᖅᑭᒃᓱᐃᓯᒪᒻᒪᖔᑕ? ᐊᔾᔨᐅᙱᓐᓂᑦᑎᓐᓄᑦ 

ᐃᓕᖅᑭᒃᓯᒪᓗᑎᑦ ᐋᓐᓂᐊᕖᑦ ᐊᐅᓚᓂᖏᓪᓗ 

ᐊᒻᒪᓗ ᑐᐊᕕᕐᓇᖅᑐᒃᑯᑦ ᑭᓯᐊᓂ 

ᐊᐅᓪᓚᖅᑎᑦᑎᖃᑦᑕᕈᓐᓇᖅᑎᓪᓗᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒪᐃᑦᑐᖃᖅᑐᒍᑦ. H1N1 ᑕᐃᓐᓇ 

ᐋᓐᓂᐊᖅ ᑲᓇᑕᓕᒫᒥ ᐱᔭᐅᑎᓪᓗᒍ ᓄᓇᕐᔪᐊᒥᓗ. 

ᐄ’ ᐅᐸᓗᖓᐃᔭᐅᑎᓂᒃ ᑕᒪᒃᑯᓂᖓ 

ᐋᖅᑭᒃᓱᐃᓯᒪᔪᒍᑦ. ᒫᓐᓇ ᑯᕉᓇ 

ᐊᐃᑦᑐᕐᓘᑕᐅᔪᓐᓇᖅᑐᖅ ᖃᓂᒪᓐᓈᓘᑎᓪᓗᒍ ᑯᓪᕕᑦ 

19 ᐸᕐᓇᐅᑎᓂᒃ ᐋᖅᑭᒃᓱᐃᓯᒪᔪᒍᑦ 

ᐊᑐᖅᑕᐅᓂᐊᖅᑐᓂᓪᓗ.  

ᐄ’, ᐊᒻᒪᓗ ᑕᐃᒪᓐᓇ ᐃᓅᓕᓴᐃᔨ ᒪᓃᑦᑐᖅ 

ᖃᐅᔨᒪᒐᒥᒃ ᓄᓇᕗᑦ ᖃᓄᖅ ᐊᐅᓚᑕᐅᖕᒪᖔᑦ 

ᑕᒪᒃᑯᐊ ᐃᓱᒪᒋᓪᓗᓂᔾᔪᒃ ᐋᖅᑭᓱᒃᑕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦ. ᐊᐃᑉᐹᓂᒡᓗ ᐊᒻᒪᓗ 

ᑭᖑᓪᓕᖅᐹᖓᓂᒃ ᐃᓚᒋᐊᕈᑎ, ᒪᓕᒐᓕᐅᖅᑎ 

ᐊᕐᓇᒃᑲᖅ.  

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐃᓚᖓᑦ ᐃᓱᒪᓘᑎᒋᔭᕗᓄᓇ ᒐᕙᒪᒃᑯᑦ ᑕᒪᒃᑯᓂᖓ 

ᐅᐸᓗᖓᐃᔭᐅᑎᓂᒃ ᐋᖅᑭᒃᓱᐃᓯᒪᒐᓗᐊᖅᑎᓪᓗᒋᑦ 

ᓄᓇᕗᑦ ᖃᓄᐃᑦᑐᓂᒃ ᐸᕐᓇᐅᑎᖃᕐᒪᖔᑦ 

ᑐᓴᐅᒪᙱᑦᑐᑦ. ᐃᒻᒪᖄ ᒥᓂᔅᑕᐅᑉ 

ᐅᖃᐅᓯᕆᔪᓐᓇᖅᑕᖏᑦ.  

 

ᐃᓱᒫᓘᑎᖃᕋᒪ ᐅᓄᖅᑐᐊᓗᐃᑦ 

ᐋᓐᓂᐊᓕᑲᓪᓚᖕᓂᖅᐸᑦ 

ᑲᒪᒋᔭᐅᓯᑲᓪᓚᒋᐊᖃᕐᓂᖅᐸᑕᓗ ᐊᒻᒪᓗ ᒪᑯᐊ 

ᓱᓇᒃᑯᑖᑦ ᐃᓅᓕᓴᐅᑏᑦ ᐃᓅᓯᕐᒧᓪᓗ ᐱᐅᖅᓱᐊᕈᑏᑦ 

ᑕᒪᒃᑯᐊ ᐊᒥᒐᖅᓯᑐᐃᓐᓇᕆᐊᖃᕐᒪᑕ. ᐊᒻᒪᓗ ᒪᑯᐊ 

ᐃᒥᖅᑕᐅᑏᑦ ᐊᑦᑕᕐᓗᖕᓂᒃ ᑲᑎᖅᓱᐃᓂᖅ ᐊᒻᒪᓗ 

ᐅᓄᖅᓯᑲᓪᓚᑦᑐᐊᓘᑉᐸᑕ ᖃᓪᓗᓈᓅᕆᐊᖃᕐᓂᖏᑦ 

ᐊᒻᒪᓗ ᓂᖀᑦ ᐃᓅᓕᓴᐅᑏᓪᓗ ᐊᖏᕐᕋᖏᖕᓃᑦᑐᑦ. 

ᑕᐃᒪ ᐅᐸᓗᖓᐃᔭᖅᓯᒪᔭᕆᐊᖃᖅᐳᒍᑦ ᑕᐃᒪᓐᓇ 

ᐊᐃᑦᑐᕐᓗᖕᓂᕐᒧᑦ ᑎᑭᑕᐅᓐᓂᕈᑦᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑐᑭᒧᐊᕈᑎᓂᒃ 

ᐋᖅᑭᒃᓯᓯᒪᖕᒪᖔᑦ ᐋᑐᕚᒥᐅᓄᑦ, ᐃᖃᓗᐃᓪᓗ 

ᓄᓇᓕᐸᐅᔭᖏᓐᓄᑦ, ᒪᑯᐊ ᓱᓇᒃᑯᑖ 

ᐊᑐᐃᓐᓇᐅᓂᐊᕐᒪᑕ ᐱᔨᑦᑎᕈᑏᓪᓗ 

ᓴᖅᑭᔮᖅᑎᑕᐅᖏᓐᓇᕐᓂᐊᕐᒪᑕ ᑎᑭᑕᐅᑲᓪᓚᓐᓂᕈᑦᑕ 

ᐊᐃᑦᑐᕐᓗᒃᑕᐅᔪᓐᓇᖅᑐᒧᑦ ᐋᓐᓂᐊᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᔪᒪᑐᐃᓐᓇᖅᑐᖓ 

ᐃᓘᓐᓇᔅᓯᖕᓄᑦ. ᐱᓕᕆᕝᕖᑦ ᐊᑐᓂ 

ᑐᐊᕕᕐᓇᖅᑐᓕᕆᓂᕐᒧᑦ ᑐᕌᖓᔪᓂᒃ 

ᐅᐸᓗᖓᐃᔭᐅᑎᓂᒃ ᓴᖅᑭᔮᖅᑐᑦ. ᐊᒻᒪᓗ 

ᐊᑯᓚᐃᑦᑐᒃᑯᑦ ᑕᒪᒃᑯᐊ ᐃᖏᕐᕋᑎᑕᐅᒍᓐᓇᕐᒪᖔᑦ  

ᐆᒃᑐᖃᑦᑕᖅᖢᑎᒍᑦ. ᐊᐅᓚᑦᑎᔾᔪᓂᒃ ᐋᖅᑭᒃᓯᓯᒪᔪᒍᑦ 

ᑭᓯᐊᓂ ᐱᓕᕆᕝᕕᓕᒫᑦ ᑕᒪᕐᒥᑦᑎᐊᖅ ᐃᓚᐅᔪᑦ 

ᑕᐃᒪᐃᑦᑐᓂᒃ ᐋᖅᑭᒃᓱᐃᖃᑕᐅᓯᒪᔪᑦ 

ᖃᓄᐃᑦᑐᖃᑳᓪᓚᖕᓂᖅᐸᑦ.  

 

ᐊᒻᒪᓗ ᑕᖅᑲᒃᑯᐊ ᓈᓚᒃᑐᑦ ᑐᓴᐅᒪᖁᓪᓗᒋᑦ 

ᐱᐅᙱᓐᓂᖅᐹᓄᑦ ᑎᑭᑕᐅᓐᓂᕈᑦᑕ, ᐸᕐᓇᐅᑎᒥᒃ 

ᐱᑕᓕᒃ. ᓲᕐᓗ ᑕᐃᒃᑯᐊ ᖃᕆᓴᐅᔭᐃᑦ 

ᖁᐱᕐᕆᓚᐅᖅᑎᓪᓗᒋᑦ. 

ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᙱᑦᑑᒐᓗᐊᖅ 

ᑭᓯᐊᓂ ᑐᐊᕕᕐᓇᖅᑐᑕᖃᓯᑳᓪᓚᖅᐸᑦ 

ᐸᕐᓇᐅᑎᖃᖅᐸᒌᕐᓗᓂ ᐃᑲᔪᖅᑐᓪᓚᕆᐅᓲᖅ ᐊᒻᒪᓗ 

ᐃᓕᑉᐹᓪᓕᐅᑎᒋᒃᑲᓐᓂᖅᐸᒃᖢᑎᒍᑦ. ᐄ’, ᐱᔨᑦᑎᕈᑏᑦ 

ᓱᓕ ᐊᑐᐃᓐᓇᐅᑎᑕᐅᓂᐊᖅᑐᑦ ᓄᓇᕗᒻᒥᐅᓄᑦ. 

 

ᓇᓗᓇᐃᖅᓯᔪᒪᔪᖓ ᑕᖅᑲᒃᑯᓂᖓ 

ᒪᓕᒐᓕᐅᖅᑎᓂᓪᓗ ᑕᐃᒪᐃᑦᑐᓄᑦ ᑐᕌᖓᔪᓂᒃ 

ᐅᐸᓗᖓᐃᔭᐅᑎᓂᒃ ᐋᖅᑭᒃᓯᓯᒪᕙᒌᖅᑐᒍᑦ ᐊᒻᒪᓗ 

ᐱᓕᒻᒪᒃᓴᖅᓯᒪᓪᓚᕆᑦᑐᐊᓗᖕᓂᒃ ᐊᑐᖅᖢᑎᒃ 

ᑕᒪᒃᑯᐊ ᐋᖅᑭᒃᓱᓲᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᖕᓂᐊᖅᐳᓯ ᑖᓐᓇ ᐊᐱᖅᑯᑎᒧᑦ ᐃᓱᓕᒻᒪᑦ. 

ᒪᓕᒐᓕᐅᖅᑎ ᖃᐃᕐᓂᖅ. 

 

ᐱᒋᐊᖅᑎᑕᖅ 074 - 5(2): ᐊᐱᖅᓱᕐᓇᐅᔪᖅ 

ᐃᓚᔭᐅᓂᖓ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᖅᐳᖅ 

39(7) ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓗ ᑖᓐᓇ ᐊᐱᖅᓱᕐᓂᕗᑦ 

ᐅᐃᒍᔭᐅᒋᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᓅᑦᑎᒋᐊᕈᑎ 

ᓈᒻᒪᒃᑐᒃᑯᑦ ᐊᑐᕐᒪᑦ ᐊᒻᒪᓗ 

ᐅᖃᐅᓯᐅᔪᓐᓇᙱᖦᖢᓂ. ᓈᒻᒪᒃᓴᖅᑑᑦ? 

ᓈᒻᒪᒃᓴᙱᑦᑐᑦ? ᑖᓐᓇ ᓅᑦᑎᒋᐊᕈᑎ ᑲᔪᓯᔪᖅ. 

ᐊᒻᒪᓗ ᑖᓐᓇ ᐊᐱᖅᑯᑎᖃᖃᑦᑕᕐᓂᖅ 

ᑲᔪᓯᒋᐊᒃᑲᓐᓂᕐᓂᐊᖅᑐᖅ 30 ᒥᓂᔅᓯᒥᒃ.  

 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 882 - 5(2): ᐃᒡᓗᐃᑦ 

ᓴᓇᔭᐅᓂᒃᓴᖏᓄᑦ ᐃᓱᒪᒃᓴᖅᓯᐅᕈᑎᒃᓴᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ.  

 

ᐅᓪᓛᖑᔪᕐᓕ ᐊᐱᖅᑯᑎᒐ ᑐᕌᑦᑎᓐᓂᐊᕐᒥᔭᕋ 

ᐊᐱᖅᓱᕈᒪᖅᑰᓕᕐᓂᕋᑦᑎᒍᑦ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓄᑦ.  

 

ᑕᐃᒪ ᓇᓗᓇᐃᔭᖅᑲᐅᒐᕕᑦ ᑕᕝᕙᓂ ᒥᓂᔅᑕᐃᑦ 

ᐅᖃᐅᓯᒃᓴᖏᖕᓂᒃ ᑖᓐᓇ ᓄᑖᙳᕆᐊᖅᑎᑦᑎᓚᐅᕐᓂᖅ 

ᑕᐃᑲᓂ ᑲᖏᖅᖠᓂᕐᒥ. ᐆᒥᖓᓕ ᐊᐱᖅᑯᑎᖃᕈᒪᔪᖓ 

ᐊᒥᑦᑐᕐᒥᐅᑦ ᑭᒡᒐᖅᑐᖅᖢᒋᑦ, ᑕᐃᒪᓐᓇᖃᐃ ᑖᓐᓇ 

ᓄᓇᓕᒃ ᑭᒡᒐᖅᑐᐃᕝᕕᒋᔭᓐᓄᖃᐃ ᐅᕝᕙᓘᓐᓃᑦ 

ᓄᓇᕗᒻᒧᑦ ᐱᑕᖃᕆᐊᒃᑲᓐᓂᓛᖅᐹ 

ᓄᑖᙳᖅᑎᑦᑎᕆᐊᖃᑦᑕᕐᓂᕐᒥᒃ ᐃᒡᓗᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ 

ᐊᒻᒪ ᐊᐱᕆᖕᒪᑦ ᖁᔭᓐᓇᒦᒃ. ᑖᓐᓇ ᐅᖃᖅᑏ, 

ᑕᐃᑲᓃᓛᒃ ᑲᖏᖅᖠᓂᕐᒥ ᓴᓇᓚᐅᕐᒪᑕ 

ᐃᒡᓗᓕᕆᔨᕐᔪᐊᒃᑯᑦ ᑐᓂᓯᓪᓗᑎᒃ 

ᐅᖃᐅᓯᕆᖅᑲᐅᔭᓐᓄᑦ, ᐃᑭᓐᓂᑯᒥᒃ 

ᓯᓚᑦᑐᖅᓴᕐᕕᒃᑯᓐᓄᑦ ᑐᓂᔭᐅᓪᓗᓂ 

ᑮᓇᐅᔭᖃᖅᑎᑕᐅᓪᓗᑕ ᖃᑕᙳᑎᒌᖕᓄᑦ ᐃᓚᒌᖕᓄᑦ 

ᐱᔨᑦᑎᕋᖅᑎᒃᑯᓐᓄᑦ. ᑕᐃᒪ ᖁᕕᐊᒋᔭᐅᓪᓚᕆᓚᐅᕐᒪᑦ 

ᓄᓇᓕᖕᓄᑦ ᐊᒻᒪ ᑕᐅᑐᒃᑕᐅᓪᓚᕆᒃᑐᓂ ᐊᒃᓱᐊᓗᒃ 

ᓴᕆᒪᒋᔭᐅᓪᓗᓂ. ᐅᖃᖅᑏᑦᑕᐅᖅ ᑭᓯᐊᓂ 

ᐱᔭᕆᑐᔪᕈᓘᖃᑦᑕᕐᒪᑕ ᑕᒪᒃᑯᐊ ᐸᕐᓇᒋᐊᓖᑦ 

ᐱᔭᕆᑐᓂᑯᖏᓐᓄᐊ ᐱᐊᓚᐃᓚᖓᔪᒍᑦ ᑭᓯᐊᓂ 

ᓄᖅᑲᐅᑎᔪᒪᙱᑕᕋᓗᐊᕗᑦ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ,  

ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 

ᐃᒡᓗᑦ ᐊᒥᓱᐃᑦ ᑭᒡᒐᖅᑐᕐᕕᒋᔭᓐᓂᒃ 

ᐃᓄᖃᐅᙱᒻᒥᖕᒪᑕ. ᐊᒻᒪᓗ ᖁᔭᓐᓇᒦᒃ 

ᓇᓗᓇᐃᔭᑦᑎᐊᓵᕋᕕᑦ ᐃᓄᓕᕆᔨᒃᑯᓐᓂᒃ 

ᑲᑐᔾᔨᖃᑎᒌᒃᑐᓯ ᑕᒪᓐᓇ ᐱᒋᐊᕐᓂᕋᔅᓯᐅᒃ. ᑕᐃᒪᓕ 

ᖃᓄᑎᒋ ᑮᓇᐅᔭᕐᒥᒃ ᐊᑐᓚᐅᖅᐱᓯ ᑕᐃᑯᖓ 

ᓄᑖᙳᖅᑎᕆᑎᑦᑎᓪᓗᓯ ᑲᖏᖅᖠᓂᕐᒥ ᐃᒡᓗᕐᔪᐊᕐᒥ 

ᑖᔅᓱᒥᖓ. ᖃᔅᓯᒥᒃ ᑮᓇᐅᔭᒥᒃ ᐊᑐᓚᐅᕐᒪᖔᔅᓯ 

ᑐᑭᓯᔪᒪᕗᖓ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ’, ᐅᖃᖅᑏ. 

ᖃᓄᑎᒋ ᐊᖏᔪᒥᒃ ᑮᓇᐅᔭᕐᒥᒃ ᐊᑐᓚᐅᕐᒪᖔᑦᑕ 

ᖃᐅᔨᒪᙱᑦᑐᖓ. ᑕᐃᓐᓇ ᓯᕗᓪᓕᖅᐹᖑᓪᓗᓂᓗ 

ᐊᒻᒪ ᑕᐃᑲᓂ ᑕᖅᑭᐅᖅᑲᐅᔪᒥ ᔮᓐᓄᐊᕆᒥ 

ᐱᐊᓂᑕᐃᓐᓇᓚᐅᕐᒪᑦ. ᑕᐃᒪ 

ᑐᑭᓯᑦᓯᐊᕈᒫᕋᓗᐊᖅᑐᒍᑦ ᖃᓄᖅ 

ᐊᑭᖃᓪᓚᑦᑖᓚᐅᕐᒪᖔᑦ ᑖᓐᓇ 

ᓴᓇᔭᐅᓂᕆᓚᐅᖅᑕᖓᑕ ᐊᑭᐊ. 

ᐅᓂᒃᑳᕆᐊᕈᒫᕆᕗᒍᑦ ᑐᑭᓯᓐᓂᕈᑦᑕ ᐊᑭᐊᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍᑦ ᐃᓚᒋᐊᕈᑎ, ᒪᓕᒐᓕᐅᖅᑎ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᕆᐅᒋᓛᖅᐸᕋ ᑖᓐᓇ ᓇᐃᓴᐅᑎ 

ᖃᔅᓯᑐᓪᓚᑦᑖᓚᐅᕐᒪᖔᑦ. ᐅᖃᖅᑎᑦᑎᔩ, ᑕᐃᒪᓕᖃᐃ 

ᑕᕝᕙᓂ ᒥᓂᔅᑕ ᓇᓗᓇᐃᖅᓯᖁᑦᑎᐊᖅᑕᕋ ᑖᒃᑯᓂᖓ 

ᓄᓇᓕᖕᓂ ᐃᒡᓗᓕᕆᔨᐅᔪᓂᒃ ᑕᒪᓐᓇ 

ᓄᓇᕗᒻᒥᐅᓄᑦ ᑲᖏᖅᖠᓂᕐᒥ 

ᐱᒋᐊᕈᑎᒋᓚᐅᕐᓗᓯᐅᒃ ᓄᓇᕗᒻᒥᐅᓄᖅᑲᐃ, 

ᐃᒪᓐᓇᕼᐋ ᐅᖃᓚᐅᕐᓚᖓ ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐊᖏᕈᓐᓇᖅᑳ ᑖᓐᓇ 

ᓯᐊᒻᒪᕆᐊᕈᓐᓇᕐᓂᕋᕐᓗᓂᐅᒃ ᑲᖏᖅᓯᓂᐅᑦ 

ᓯᓚᑖᓄᑦ, ᐄ, ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᐅᖃᖅᑏ, 

ᖁᔭᓐᓇᒦᒃ. ᐊᖏᑦᑕᐅᑎᒋᔪᓐᓇᙱᑦᑐᖓ 

ᓯᐊᒻᒪᓂᐊᕐᓗᒍ ᓄᓇᕗᓕᒫᒧᑦ ᑭᓯᐊᓂ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᕈᓐᓇᖅᑐᖓ ᑖᓐᓇ ᑲᔪᓰᓐᓇᖁᔭᕋᓗᐊᕋᐃᓛᒃ 

ᐸᕐᓇᑕᐅᕕᐅᑎᒋᐊᖃᖅᑳᓲᖑᒻᒪᑦ 

ᐱᓕᕆᐊᖑᖅᑳᕕᐅᑎᑦᑐᓂᓗ. ᓄᓇᕗᒻᒥ 

ᓯᓚᑦᑐᓴᕐᕕᒃᑯᑦ ᑕᖃᒍᓐᓇᕋᑎᑦ ᑖᔅᓱᒥᖓ 

ᓴᖅᑮᒐᓱᐊᕖᙵᔪᒻᒪᑕ ᐊᐅᓚᑦᑎᐊᖁᓪᓗᒍ, 

ᐊᐅᓚᑦᑎᐊᖅᑐᐊᓘᔪᔪᖅ. ᐱᓕᒻᒪᔅᓴᐃᔪᔪᒍᑦ ᐃᓄᓐᓂᒃ 

ᐊᒻᒪ ᖁᕕᐊᓱᓪᓚᕆᓕᖅᑯᑦ 

ᐃᖅᑲᓇᐃᔭᖃᑕᐅᒍᓐᓇᓛᓕᕋᒥᒃ. ᐊᓯᖏᓐᓂᒃᑕᐅᖅ 

ᓄᓇᓕᓐᓂᑦ ᑕᑯᒋᐊᕈᓐᓇᓂᐊᕐᒥᔪᒍᑦ ᖃᓄᖅ ᑖᓐᓇ 

ᓄᓇᕗᑉ ᐃᓗᐊᓂ ᐊᐅᓚᑎᒍᓐᓇᕋᔭᕐᒪᖔᑦᑎᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, 

ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 883 - 5(2): ᓄᓇᕘᒥᐅᑕᖁᑎᕗᑦ 

ᓴᐳᒻᒥᔭᕆᖃᓐᓂᖏᑦ ᖁᓄᔪᕐᓂᐊᔭᑦᑐᓄᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲᓕ ᑐᕌᖓᙳᓱᑦᑐᐃᑦ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓄᑦ. ᑖᔅᓱᒥᖓᔅᓴᐃᓐᓇᖅ ᓱᓕ 

ᓴᐳᑎᒋᐊᖃᕐᓂᑦᑎᓐᓂᒃ ᓱᕈᓯᓛᖁᑎᑦᑎᓐᓂᒃ 

ᓄᓇᓕᓐᓂ ᖁᓄᔪᕐᓂᐊᖅᑎᓂᒃ 

ᐅᖃᐅᓯᖃᒃᑲᓂᕐᓂᐊᕋᒪ. 

 

ᑕᖅᑲᒃᑯᐊ ᑐᓵᑎᓪᓗᒋᑦ ᑖᓐᓇ ᒥᓂᔅᑕ ᐃᒻᒥᓂᒃ 

ᐊᖏᖅᓯᒪᒻᒪᑦ ᖃᓄᐃᙱᑦᑎᐊᖁᓪᓗᒋᑦ 

ᓱᕈᓯᓛᖁᑎᕗᑦ ᑕᐃᒪᐃᒃᑲᒪᑦᑕᐅᖅ. 

ᑕᐃᒪᐃᒃᑲᓗᐊᖅᑎᓪᓗᒍᑦᑕᐅᖅ 

ᓇᓗᓇᐃᖅᓯᒍᒪᒻᒥᔪᖓ ᐅᑉᐱᕈᓱᒃᑲᒪ 

ᐱᓕᕆᔪᖃᒃᑲᓐᓂᕆᐊᖃᓪᓚᕆᑦᑐᒋᒐᒃᑯ ᒐᕙᒪᒃᑯᓐᓂᑦ. 

ᑕᐃᒫᒃ ᑕᕝᕙ ᑖᓐᓇ ᓴᖅᑮᓐᓇᕋᓱᐊᖃᑦᑕᖅᑲᕋ 

ᐃᓱᒫᓘᑎᒐ ᒪᓕᒐᓕᐅᕐᕕᒻᒥ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑲᓇᑕᐅᑉ 

ᒪᓕᒐᓕᐅᕐᕕᕐᔪᐊᖓ ᖃᕋᓴᐅᔭᒃᑯᑦ 

ᑎᑎᖅᑐᐃᕕᐅᒋᐊᓕᓐᓂᒃ ᐊᑦᑕᓇᓪᓚᕆᑦᑐᓂᒃ 

ᖁᓄᔪᕐᓂᐊᕈᓐᓇᖅᑐᓂᒃ ᐊᑎᖏᖕᓂᒃ ᑎᑎᕋᕐᕕᒻᒥ 

ᓴᖅᑮᓚᐅᖅᓯᒪᒻᒪᑕ. ᑕᐃᒫᓪᓗ ᓴᖅᑮᒍᓐᓇᖅᑲᑕᑦᑕᐅᖅ 

ᑕᐃᒪᐃᑦᑐᓂᒃ ᓴᖅᑭᔮᖅᑎᑦᑎᔪᓂᒃ ᐃᖅᑲᖅᑐᐃᕕᒃᑯᑦ 

ᖃᐅᔨᔭᐅᓚᐅᖅᓯᒪᔪᒥᓂᕐᓂᒃ 

ᖁᓄᔪᕐᓂᐊᖃᑦᑕᖅᑐᒥᓂᕐᓂᒃ ᐊᕐᓇᓂᑦ ᓱᕈᓯᓛᓂᓪᓗ, 

ᐊᒻᒪᑦᑕᐅᖅ ᑕᐃᒪᐃᒃᑲᓂᕐᓂᐊᖅᑐᒋᔭᐅᓪᓚᕆᑦᑐᐃᑦ. 

ᑭᓯᐊᓂᓕ, ᒐᕙᒪᑐᖃᒃᑯᑦ ᒪᓕᒐᖓᑦ ᓱᓕ  

ᐊᑐᓕᖅᑎᑕᐅᓚᐅᙱᒻᒪᑦ, ᓱᓕ.  

 

ᐅᖃᖅᑏ, ᐅᑭᐊᔅᓵᖑᓚᐅᖅᑐᖅ ᓄᓇᕗᑦ ᒐᕙᒪᖓ 

ᐅᖃᓚᐅᖅᓯᒪᔪᖅ ᓱᓕᒎᖅ ᓴᓇᓯᒪᙱᒻᒪᑕ 

ᐋᖅᑮᓯᒪᙱᒻᒪᑕ ᖃᓄᖅ ᐃᓱᒪᒋᔭᖃᕐᒪᖔᑕ ᒪᓕᒐᖅ 

ᑖᓐᓇ ᒪᓕᒐᕈᖅᑎᑕᐅᒋᐊᖃᕐᒪᖔᖅ 

ᐊᑐᓕᖅᑎᑕᐅᒋᐊᖃᕐᒪᖔᖅ. ᒥᓂᔅᑕ 

ᐱᕕᖃᖅᑎᒍᒪᕙᕋ ᓇᓗᓇᐃᖅᓯᒍᓐᓇᕐᓂᐊᕐᖓᑦ 

ᖃᓄᖅ ᒐᕙᒪᒃᑯᑦ ᐃᓱᒪᖃᕐᒪᖔᑕ ᑖᔅᓱᒥᖓ. ᐊᒻᒪᓗ 

ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᖓ 

ᐊᔭᐅᕆᐊᕋᓱᓪᓗᓂᐅᒃ ᒪᓕᒐᕈᖅᑎᑕᐅᖁᓗᒍ ᑖᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᒪᓕᒐᓕᕆᓂᕐᒧᑦ, 

ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᓐᓄᓴᒃᑯᑦ 

ᓄᓇᕗᒻᒥᐅᑦ ᐊᒻᒪ ᒪᓕᒐᓕᐅᖅᑏᑦ ᐅᕙᓃᑦᑐᐃᑦ.  

 

ᐅᖃᖅᑏ, ᒪᑯᐊ ᖁᓄᔪᕐᓂᐊᖅᑐᓄᑦ ᑎᑎᕋᕐᕕᐅᔪᖅ 

ᐊᑎᖏᓐᓂᒃ ᒪᓕᑦᑕᐅᔭᕆᐊᖃᓕᓐᓂᒃ 

ᓇᓗᓇᐃᖅᓯᕕᐅᓲᖅ ᖃᓄᖅ ᑐᑭᓯᒃᑲᓐᓂᕈᑎᔅᓴᐃᑦ 

ᓴᖅᑭᖅᑕᐅᒋᐊᖃᕐᒪᖔᑕ. ᑕᒪᒃᑯᐊ ᓱᕈᓯᕐᓂᒃ 

ᖁᓄᔪᕐᓂᐊᖅᑎᓂᒃ ᒪᓕᒐᐅᔪᐃᑦ ᐃᓱᒪᖃᕆᐊᖅᓯᒪᔪᑦ 

ᖃᓄᖅ ᐱᕋᔭᓐᓂᕐᒪᖔᑕ 

ᐊᑦᑕᓇᖅᑐᒦᙱᒃᑲᓗᐊᕐᒪᖔᕐᓗ ᐋᓐᓂᖅᑕᒥᓂᖅ 

ᓄᓇᓕᖏᓪᓗ ᐊᒻᒪᑦᑕᐅᖅ ᑲᙳᓇᖅᑐᑎᒍᑦ 

ᐱᔪᓐᓇᐅᑎᖏᓐᓂᒃ ᐃᓱᒪᖃᕆᐊᕆᓪᓗᓂ 

ᑭᒃᑯᓕᒫᓂᒃ. ᒐᕙᒪᑐᖃᒃᑯᑦ ᐱᕋᔭᓐᓂᕐᒧᑦ 

ᒪᓕᒐᓕᕆᔨᐅᒻᒪᑕ, ᐅᓇ ᓄᓇᕗᒻᒧᑦ 

ᑲᒪᒋᔭᐅᔅᓴᒫᖑᙱᑦᑐᖅ.  

 

ᐱᓕᕆᕕᕗᓪᓕ ᒥᓂᔅᑕᐅᓪᓗᖓ 

ᐃᓱᒪᒋᒋᐊᕆᐊᖃᖅᑕᕗᑦ ᑖᓐᓇ ᐱᖁᔭᕐᔪᐊᖅ. 

ᐊᖏᑦᑕᐅᑎᒋᔪᓐᓇᙱᒃᑲᓗᐊᖅᑐᖓ ᑭᓯᐊᓂ 

ᐅᖃᕈᓐᓇᖅᑐᖓ ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᒃᑲ 

ᑕᒪᑐᒥᖓ ᐅᖃᖃᑎᒋᓛᕋᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐄ’, 

ᐅᖃᖃᑎᒌᑦᑎᐊᖁᓇᓛᕋᓗᐊᖅᑯᓯᒃ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐸᓖᓯᒃᑯᑦ 

ᓴᖅᑭᖃᑦᑕᓲᖑᒻᒪᑕ ᑕᖅᑲᐅᖓ ᐊᑦᑕᓇᓪᓚᕆᑦᑐᐃᑦ 

ᐱᕋᔭᓲᑦ ᐊᓂᑎᑕᐅᒐᐃᒻᒪᑕ. ᑕᖅᑲᒃᑯᐊ 

ᖃᐅᔨᒪᒋᐊᓕᖏᓐᓂᒃ ᖃᐅᒪᑎᑕᐅᓲᑦ 

ᐊᑦᑕᓇᖅᑐᒦᑐᐃᓐᓇᕆᐊᖃᕐᓂᖏᓐᓂᒃ. 

 

ᐅᖃᖅᑏ, ᑕᐃᒪᐃᑦᑐᕐᔫᔮᕐᖓᓂᓛᒃ ᐅᕙᖓ 

ᖃᐅᔨᓴᖅᓯᒪᓂᖓᒍᑦ. ᒐᕙᒪᖃᕐᕕᐅᔪᐃᑦ ᑲᓇᑕᒥ 

ᐊᒻᒪ ᐊᕕᑦᑐᖅᓯᒪᓂᕋᓛᖑᖃᑎᕗᑦ ᐸᓖᓯᒃᑯᑦ 

ᑕᖅᑲᐅᖓ ᐅᖃᖃᑦᑕᖅᓯᒪᔪᐃᑦ ᖃᐅᔨᒪᖁᔨᓪᓗᑎᑦ 

ᐊᓂᔪᖃᕐᓂᐅᓴᒻᒪᑦ ᐊᑦᑕᓇᓪᓚᕆᑦᑐᓂᒃ 

ᖁᓄᔪᕐᓂᐊᕈᓐᓇᖅᑐᓂᒃ. ᑕᐃᒃᑯᐊᓗᑦᑕᐅᖅ 

ᐊᓂᑎᑕᐅᖃᑦᑕᖅᑐᓂᒃ ᓄᓇᓕᕋᓛᖑᓂᖅᓴᐅᔪᓄᑦ. 

ᕚᑏᒥ, ᓄᓇᑦᓯᐊᕐᒥ, ᑖᒃᑯᐊ 470−ᓂᒃ 

ᐃᓄᖃᖅᑐᐃᑦ. ᑐᓖᑕᒥᓪᓗ ᑖᒃᑯᐊᓕ ᐃᓄᖃᖅᑐᐃᑦ 

477−ᓂᒃ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ 

ᖃᐅᔨᒃᑲᐃᓂᐅᖃᑦᑕᑎᓪᓗᒋᑦ ᑖᕙᓂ, ᒫᓂᓕ 

ᖃᐅᔨᒃᑲᐃᔪᖃᓚᐅᖅᓯᒪᕙᓪᓚᐃᙱᒻᒪᑦ ᓄᓇᕗᒻᒥ.  

 

ᒥᓂᔅᑕ ᓇᓗᓇᐃᖅᑐᐃᑦᑎᐊᕈᓐᓇᖅᑳ ᖃᓄᑎᒋ 

ᐱᓕᕆᕕᖓ ᐱᖃᑕᐅᓂᖃᖅᐸᒻᒪᖔᖅ 

ᐋᖅᑮᔪᖃᕋᓱᑦᑎᓪᓗᒍ ᑕᖅᑲᒃᑯᓄᖓ 

ᑐᓴᖅᑎᑦᑎᒋᐊᕈᑎᓂᑦ? ᓇᓗᓇᐃᖅᓯᑦᑎᐊᕈᓐᓇᖅᑲᓘ 

ᐱᔪᓐᓇᐅᑎᖃᕐᒪᖔᖅ ᐸᓖᓯᒃᑯᓐᓂᑦ 

ᓱᖁᔨᒋᐊᕈᓐᓇᕐᓗᓂ ᑕᒪᑐᒪᑉ ᒥᔅᓵᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᕕᑦ ᐊᐃᑉᐹ, 

ᑖᓐᓇ ᒥᓂᔅᑕ ᒪᓕᒐᓕᕆᓂᕐᒧᑦ  

ᐱᔪᓐᓇᐅᑎᖃᕐᒪᖔᖅ ᓴᖅᑮᒍᓐᓇᕐᓗᓂ 

ᑕᐃᒪᐃᑦᑐᓂᑦ, ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᑕᐃᒪ 

ᐱᔪᓐᓇᐅᑎᖃᙱᑦᑐᖅ ᑭᒡᓕᓯᓂᐊᖅᑕᐅᓯᒪᔪᓂᒃ 

ᐱᔾᔪᑎᖃᖅᑐᓂ ᖁᓄᔪᕐᓂᐊᖅᑕᐅᓯᒪᔪᓕᒫᓂᑦ 

ᓱᕈᓯᓛᓂᓪᓗ ᖁᓄᔪᕐᓂᐊᖅᑕᒥᓂᕐᓂᑦ.  

 

ᐱᕋᔭᓐᓂᒥᓃᑦ ᒪᓕᒐᐃᑦ ᒐᕙᒪᑐᖃᒃᑯᓐᓄᑦ 

ᑲᒪᒋᔭᐅᓲᖑᒻᒪᑕ, ᑲᓇᑕᐅᑉ ᐸᓖᓯᒃᑯᖏᓐᓄᑦ. 

ᑕᒪᒃᑯᐊ ᖁᓄᔪᕐᓂᐊᖅᑐᓄᑦ ᐊᑎᓕᐅᖅᑕᐅᕖᑦ 

ᓇᓗᓇᐃᖅᑐᐃᕕᐅᓲᑦ ᖃᓄᖅ, ᓇᓗᓇᐃᖅᓯᓯᒪᓲᑦ 

ᖃᓄᖅ ᓴᖅᑭᖅᑕᐅᒋᐊᖃᕐᒪᖔᑕ ᐊᑎᖏᑦ 

ᐊᑎᓕᐅᖅᑕᐅᓯᒪᔪᐃᑦ. ᐊᒻᒪᑦᑕᐅᖅ, 

ᓴᖅᑭᖅᑕᐅᒋᐊᖃᙱᑦᑐᐃᑦ ᓈᓴᐅᑎᓕᒻᒥ 16-ᒦᒻᒪᑕ 

ᑕᕝᕙᓂ ᖁᓄᔪᕐᓂᐊᖅᑐᓂᒃ 

ᑐᑭᓯᒃᑲᓐᓂᕈᑎᔅᓴᖏᓐᓃᑦᑐᐃᑦ ᐱᖁᔭᕐᔪᐊᖓᓂᒃ. 

ᓇᓗᓇᐃᖅᑕᐅᖃᑦᑕᕐᓗᑎᑦ ᑭᒃᑰᒻᒪᖔᑕ, ᐸᓖᓯᒃᑯᑦ 

ᓴᖅᑮᒍᓐᓇᙱᑦᑐᐃᑦ ᖃᑦᑎᐅᒻᒪᖔᑕ 

ᖁᓄᔪᕐᓂᐊᖅᑏᑦ ᐊᑕᐅᑦᑎᒥ ᓄᓇᓕᒻᒥ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ, ᒪᓕᒐᓕᐅᖅᑎ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᑕᕋ ᒥᓂᔅᑕ ᑐᑭᓯᒃᑲᓐᓂᕈᑎᔅᓴᒥᒃ 

ᖃᐃᑦᑎᒻᒪᑦ. ᑭᓯᐊᓂᓕ, ᑕᐃᒫᓪᓚᕆᒃ ᐊᐱᖅᑯᑎᓐᓂᒃ 

ᑭᐅᓪᓚᕆᕋᑖᙱᒻᒪᑦ ᐊᐱᖅᑯᑎᒐᓕ, 

ᓇᓗᓇᐃᖅᑐᐃᖁᔨᕋᑖᖅᑐᖓ ᖃᓄᑎᒋ ᐅᕙᒍᑦ 

ᒪᓕᒐᓕᕆᔨᕗᑦ, ᒥᓂᔅᑕᕗᑦ, 

ᖃᐅᔨᒃᑲᐃᒐᓱᑦᑐᖃᖅᑎᓪᓗᒍ 

ᐱᖃᑕᐅᓂᖃᖅᐸᒻᒪᖔᑕ. ᒥᓂᔅᑕᕗᓪᓗ 

ᒪᓕᒐᓕᕆᓂᕐᒧᑦ ᐱᔪᓐᓇᐅᑎᖃᕐᒪᖔᖅ? 

ᐅᖃᐅᔾᔨᒋᐊᕈᓐᓇᕐᓗᓂ ᐸᓖᓯᒃᑯᓐᓂᑦ ᓴᖅᑮᖁᔨᓗᓂ 

ᐊᑭᖏᓐᓂᒃ.  

 

ᑭᖑᓪᓕᖅᐹᖅ ᐊᐱᖅᑯᑎᒐ, ᑐᑭᓯᒍᓐᓇᙱᓐᓇᒃᑯ 

ᓱᒻᒪᑦ? ᓱᒻᒪᑦ ᓄᓇᕗᒻᒥᑐᐊᖅ ᐸᓖᓯᒃᑯᑦ 

ᐱᒻᒪᕆᐅᓂᖅᓴᐅᑎᑦᑎᖃᑦᑕ ᑲᙳᓇᖅᑑᑎᖏᓐᓂᒃ? 

ᑕᐃᒃᑯᐊ ᖁᓄᔪᕐᓂᐊᖅᑕᐅᓯᒪᔪᐃᑦ 

ᑎᑎᕋᖅᑕᐅᓯᒪᒐᓗᐊᖅᑎᓪᓗᒋᑦ ᓄᓇᕗᒻᒥᑐᐊᖅ. 

ᓄᓇᑦᓯᐊᕐᒥᓕ ᔫᑳᓐᒥᓗ ᑕᐃᒫᒃ 

ᐃᓱᒫᓘᑎᖃᖅᐸᙱᑦᑐᐃᑦ ᑲᙳᓇᖅᑐᓕᕆᓂᕐᒥᒃ.  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᑕᕋᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑕᐃᒪᐃᓕᖅᑲᐅᒐᒪ, 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐱᔪᓐᓇᐅᑎᖃᑎᑦᑐᖅ 

ᐸᓖᓯᒃᑯᓐᓂᒃ ᐅᖃᐅᔾᔨᓗᑎᒃ ᓴᖅᑮᖁᔨᓗᓂ 

ᐊᑎᖏᓐᓂᒃ. ᑭᓯᐊᓂ 

ᖃᐅᔨᒋᐊᒃᑲᓐᓂᕈᓐᓇᖅᑕᕋᓗᐊᕋ ᓱᒻᒪᑦ ᓄᓇᕗᑦ 

ᑕᐃᒪᐃᖃᑦᑕᙱᒻᒪᖔᖅ. ᑖᓐᓇ ᑎᒍᓂᐊᖅᑲᕋ ᐊᒻᒪ 

ᑐᑭᓯᒃᑲᓐᓂᕈᑎᔅᓴᓂᒃ ᐱᒃᑲᓐᓂᕋᓱᓛᕋᓗᐊᖅᑐᖓ 

ᓯᕗᓂᕆᓛᖅᑕᑎᓐᓂ ᓴᖅᑭᓛᖅᑕᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 884 - 5(2): ᐊᑭᓕᖅᓱᖅᑕᐅᓂᖏᑦ 

ᐃᓕᓐᓂᐊᓴᐃᔨᕗᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐃᓕᓴᕆᒃᑲᓐᓂᕋᕕᙵ. ᐊᐱᕆᓂᐊᖅᑕᕋ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ.  

 

ᒐᕙᒪᒃᑯᑦ 2018−ᖑᑎᓪᓗᒍ ᒫᑦᓯᒥ ᐊᖏᕈᑎᒥ 

ᐊᑎᓕᐅᕆᓚᐅᖅᓯᒪᒻᒪᑕ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᒃᑯᖏᑦ ᐊᒻᒪᓗ ᑖᓐᓇ 

ᓄᖑᕝᕕᔅᓴᖃᖅᑐᓂ ᔫᓂ 2021. ᑕᒫᓂ ᖃᐅᔨᒪᓪᓗᑕ 

ᓄᓇᓕᓐᓂ, ᐃᒫᒃ ᓄᓇᕗᒻᒥ ᓇᒥᑐᐃᓐᓇᖅ 

ᐃᓕᓴᐃᔨᑭᔅᓴᕐᓂᖅ ᐊᑐᖅᑕᐅᖃᑦᑕᕐᖓᑦ 

ᐃᓕᓴᐃᔨᑭᔅᓴᖅᑐᒡᒍᑕᐅᓪᓗᑕ.  

 

ᐊᒻᒪᓗ ᑖᓐᓇ ᑕᐃᒪᐃᓕᖓᑎᓪᓗᒍ 

ᓄᑖᕈᕆᐊᓛᕐᓂᐊᖅᑎᓪᓗᒍ ᑖᕙᓂ ᐊᕐᕌᒎᓂᐊᖅᑐᒥᒃ, 

ᖃᓄᖅ ᐸᕐᓈᕆᔭᖃᖅᑲᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᑦ? ᐃᓕᓴᐃᔨᓂᒃ 

ᖃᓄᖅ, ᐃᓕᓴᐃᔨᓂᒃ 

ᐊᐅᓪᓚᙱᓐᓂᖅᓴᐅᔪᓐᓇᖁᓪᓗᒋᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ  

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓ ᐸᓐᓂᖅᑑᑉ 

ᒪᓕᒐᓕᐅᖅᑎᐅᑉ. ᐅᖃᖅᑏ, ᑕᒪᒃᑯᐊ 

ᐃᓕᓴᐃᔨᑭᑦᓴᕐᓂᕆᔭᕗᑦ ᑕᒫᓂ ᓄᓇᕗᒻᒥ, 

ᑕᒫᓂᑐᐊᖅ ᐊᑐᖅᑕᐅᙱᒻᒪᑦ 

ᓄᓇᕗᒻᒥᑐᐊᖑᙱᑦᑐᖅ ᑭᓯᐊᓂᑦᑕᐅᖅ 

ᖃᐅᔨᒪᓪᓗᑕ ᓇᓚᐅᑦᓵᖅᓯᒪᒐᑦᑎᒍᑦ ᐃᒻᒪᖄ 

450−ᓂᑦ ᐅᖓᑖᓄᓘᓐᓃᑦ 

ᐃᓕᓴᐃᔨᑖᒃᑲᓐᓂᕆᐊᖃᕐᓂᐊᕋᑦᑕ ᐃᓄᒃᑎᑐᑦ 

ᐅᖃᕈᓐᓇᖅᑐᓂᑦ.  

 

ᑖᒃᑯᐊᓗ ᑐᑭᒧᐊᒍᑎᑦᓴᓕᐅᖅᐸᓪᓕᐊᒐᓱᐊᖅᑐᒍᑦ 

ᐸᕐᓇᒍᑎᒥᒃ ᖁᓕᓄᑦ ᐊᕐᕌᒍᓄᑦ. ᑖᒃᑯᐊ ᐃᓕᓴᐃᔩᑦ, 

ᐃᓕᓴᐃᔨᒋᔭᕗᑦ ᐃᓕᓴᐃᔨᐅᖏᓐᓇᖁᓪᓗᑎᒍᑦᑕᐅᖅ 

ᑕᒪᓐᓇ ᑐᑭᓯᒋᐊᒃᑲᓐᓂᕆᐊᖃᕋᓱᐊᕆᐊᖅᑕᕗᑦ ᓱᓇᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᐃᓕᓴᐃᔩᑦ 

ᐊᐅᓪᓚᖃᑦᑕᕐᒪᖔᑦᑕ ᐅᕝᕙᓘᓐᓃᑦ 

ᐃᓕᓴᐃᔨᙳᒍᓐᓃᖃᑦᑕᕐᓂᖏᖕᓂᒃ. ᑕᒪᓐᓇ 

ᖃᐅᔨᓴᖅᐸᓪᓕᐊᔭᕗᑦ ᐊᒻᒪᓗ ᑕᐃᓐᓇ ᑐᑭᒧᐊᒍᑎ 

ᖁᓕᓄᑦ ᐊᕐᕌᒍᓄᑦ 

ᓇᓗᓇᐃᔭᑦᓯᐊᖅᐸᓪᓕᐊᒐᓱᐊᕋᔭᖅᑐᖅ ᐸᕐᓇᐅᑎᒥᒃ 

ᖃᓄᖅ ᑖᒃᑯᐊ ᓲᕐᓗ ᐆᑦᑑᑎᒋᓗᒍᖃᐃ 

ᓯᓚᑦᑐᓴᕐᕕᒻᒦᙶᖅᑐᑦ ᐃᓕᓴᐃᔨᑦᓴᐅᓂᕐᒧᑦ 

ᐃᓕᓐᓂᐊᖃᑦᑕᖅᑐᑦ ᖃᓄᖅ 

ᐱᓯᒪᐃᓐᓇᖃᑦᑕᕈᓐᓇᕐᒪᖔᑦᑎᒍᑦ 

ᐃᓕᓐᓂᐊᕐᕕᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ. 

ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᓂᕈᐊᖅᑎᒋᓯᒪᔭᕋ ᑕᐃᒪ 

ᐊᑯᓂᐊᓗᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ 

ᑮᓇᐅᔾᔭᓴᑦᑎᐊᖅᑐᓂᒃ ᐃᑲᔫᓯᐊᑦᑎᐊᖃᑦᑕᖅᑐᓂᓗ, 

ᐃᓕᓴᐃᔨᕈᕈᒪᓕᓚᐅᖅᓯᒪᒻᒪᑦ ᐱᔭᕇᖅᑐᓂᓗ 

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᔪᓂᒃ ᐃᓕᓴᔪᓂᒃ, 

ᐃᓕᓴᐃᔨᕈᑦᑕᖅᑯᖅ. ᑭᓯᐊᓂᓕ ᒫᓐᓇ ᑮᓇᐅᔭᕐᓄᑦ 

ᐊᔅᓱᕈᕈᑎᖃᓕᖅᑐᖅ.  

 

ᐊᐱᕆᒍᒪᕗᖓᓕ ᑖᒃᑯᐊ ᐊᖏᖃᑎᒌᒍᑕᐅᓯᒪᔪᑦ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ 2018-

ᖑᑎᓪᓗᒍ ᐊᖏᖅᑕᐅᔪᔪᖅ 2021-ᒥ ᓄᖑᓛᕐᖓᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓕᐅᖅᑲᑦ ᐃᓕᓴᐃᔩᑦ 

ᑕᒪᒃᑯᐊ ᐃᑲᔫᓯᐊᑦᑎᐊᓂᖅᓴᐅᖃᑦᑕᖁᓪᓗᒋᑦ? 

ᐅᕝᕙᓘᓐᓃᑦ ᐊᖏᖃᑎᒌᒍᑎᑕᖃᖅᑳ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖅᑲᖓᑎᑦᑎᒐᓱᐊᕈᑎᐅᔪᓂᒃ ᓄᓇᕗᒻᒥ, ᐃᓛᒃ 

ᓄᓇᕗᒻᒦᖏᓐᓇᑎᑦᑎᒍᑕᐅᒐᓱᑦᑐᓂᒃ ᐃᓕᓴᐃᔨᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ. ᑕᐃᓐᓇ ᐃᓕᓴᐃᔩᑦ 

ᑲᑐᔾᔨᖃᑎᒌᒃᑯᑦ ᐊᖏᖃᑎᒌᒍᑎᖓ ᐊᕐᕌᒍ 

ᐅᖓᑖᓄᑦ ᓱᓕ ᐊᑐᕐᓂᐊᕋᑦᑎᒍᑦ. ᐅᖃᖅᑏ, ᑖᓐᓇ 

ᒫᓐᓇ ᐊᑐᖅᑕᕗᑦ ᑮᓇᐅᔭᓂᒃ 

ᐃᓚᒋᐊᖅᓯᑎᑕᐅᒍᓐᓇᖅᓯᓚᐅᖅᑐᖅ ᓲᕐᓗ ᑕᒪᒃᑯᐊ 

ᐅᖃᐅᓯᓕᕆᓂᒃᑯᑦ ᐃᓕᓴᐃᔨᐅᔪᑦ 

ᑮᓇᐅᔾᔭᒃᓵᕆᔭᖏᑦ 

ᖁᕝᕙᖅᐹᓪᓕᕈᕆᐊᖅᑎᑕᐅᓪᓗᑎᑦ ᑕᒪᒃᑯᐊ 

ᐃᓕᓴᐃᔨᐅᖃᑎᖏᑦ 

ᓇᓕᒧᒌᓕᖅᑎᒃᑲᓐᓂᑎᑕᐅᓂᐊᖁᓪᓗᒍ. 

 

ᑭᓯᐊᓂᑦᑕᐅᖅ, ᐅᖃᖅᑏ, ᑖᓐᓇ ᓲᕐᓗ ᐊᖏᖃᑎᒌᒍᑎ 

ᓄᑖᕈᖅᑎᑕᐅᒋᐊᕐᓂᐊᖅᑎᓪᓗᒍ 

ᐅᖃᕈᓐᓇᓪᓚᕆᙱᑦᑐᖓ ᑭᓱᓂᒃ ᐃᓗᓕᖃᕋᔭᕐᒪᖔᑦ 

ᑭᓯᐊᓂ ᐃᓱᒪᑦᓴᖅᓯᐅᕈᑎᒋᒐᓱᐊᖅᓯᒪᔭᕗᑦ ᓲᕐᓗ 

ᐃᒻᒪᖄ ᐊᓯᖏᓐᓂᒃ ᑮᓇᐅᔭᖅᑎᒍᑦ ᐅᕝᕙᓘᓐᓃᑦ 

ᐊᓯᐊᒍᑦ ᐱᔪᒥᓵᕈᑎᓂᒃ ᐱᑕᖃᙱᒃᑲᓗᐊᕐᒪᖔᑦ 

ᐅᕝᕙᓘᓐᓃᑦ ᐊᑐᕈᓐᓇᕋᔭᖅᑕᑦᑎᓐᓂᒃ. ᑖᒃᑯᐊ 

ᐃᓕᓴᐃᔨᒋᔭᕗᑦ ᐃᓕᓴᐃᔨᐅᖏᓐᓇᖁᒐᑦᑎᒍᐃᓛᒃ.  

ᑕᒪᒃᑯᓇᙵᑦ ᐃᓱᒪᑦᓴᓯᐅᕈᑎᖃᕋᓱᐊᖅᑐᒍᑦ ᐊᒻᒪᓗ 

ᖃᓄᖅᑑᖃᑎᖃᕈᒪᓪᓗᑕ ᐃᓕᓴᐃᔨᓂᒃ ᐊᒻᒪᓗ 

ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᓚᒋᓗᒋᑦ. 

ᐊᔾᔨᒌᙱᑦᑐᐃᓪᓗ ᑎᒥᐅᔪᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦᑕᐅᖅ ᑕᒪᒃᑯᓇᙵᑦ 

ᐊᑐᓕᖁᔨᔾᔪᑎᓕᐅᖃᑦᑕᕐᒥᒻᒪᑕᑦᑕᐅᖅ ᑭᓯᐊᓂ ᑖᓐᓇ 

ᐅᖃᕈᓐᓇᙱᑦᑐᖓ ᑭᓱᓂᒃ ᐃᓗᓕᖃᕋᔭᕐᒪᖔᖅ 

ᑕᐃᓐᓇ ᐊᖏᖃᑎᒌᒍᑎᐅᓛᖅᑐᖅ ᓯᕗᓂᑦᓴᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᑭᖑᓪᓕᖅᐹᖓᓂᓪᓗ 

ᐃᓚᒋᐊᕈᑎ, ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᑭᖑᓪᓕᖅᐹᖓ ᐊᐱᖅᑯᑎᒋᓕᕐᓗᒍ ᑕᐃᒃᑯᐊ 

ᐅᖃᐅᓯᕆᕋᑖᕐᖓᒍ ᐃᓕᓴᐃᔨᓄᑦ ᖃᓄᐃᑦᑐᓂᒃ, 

ᖃᓄᖅ, (ᑐᓵᔨᑎᒎᓕᖅᑐᖅ) ᑮᓇᐅᔾᔭᒃᓵᑦ ᐊᒻᒪᓗ 

ᐃᑲᔫᓯᐊᑦ ᐱᓕᕆᕝᕕᒃᑯᑦ  

ᐊᑐᐃᓐᓇᐅᒪᑎᑦᑐᓐᓇᕋᔭᕐᓗᓂᒋᑦ ᓄᖅᑲᖁᓇᒋᑦ.  

ᐅᖃᐅᑕᐅᓚᐅᖅᓯᒪᕚᑦ ᖃᓄᐃᑦᑐᓂᒃ 

ᐃᑲᔫᓯᐊᖅᑖᖅᑎᑦᑎᒍᓐᓇᖃᑦᑕᖃᔭᕐᒪᖔᕐᒥᒃ ᓄᓇᕗᑦ 

ᒐᕙᓚᖏᑕ ᐃᓕᓐᓂᐊᖅᑐᓕᕆᔨᒃᑯᖏᑦ?  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐸᓐᓂᖅᑑᖅ ᒪᓕᒐᓕᐅᖅᑎᖓᑦ 

ᐊᐱᖅᑯᑎᖓᓄᑦ. ᑕᒪᒃᑯᐊ ᑭᓱᓪᓚᑦᑖᓂᒃ 

ᐅᖃᐅᓯᖃᖅᓯᒪᒻᒪᖔᑦᑕ 

ᓇᓗᓇᐃᔭᐃᒍᓐᓇᓗᐊᙱᑦᑐᖓ ᑭᓯᐊᓂ ᑖᓐᓇ 

ᑮᓇᐅᔾᔭᑦᓵᕆᔭᐅᔪᖅ ᓇᓗᓇᙱᑦᑐᖅ 

ᐅᖃᐅᓯᐅᒐᔪᒻᒥᔪᖅ. ᑭᓯᐊᓂᑦᑕᐅᖅ, ᐊᓯᖏᓐᓂᒃ 

ᖃᐅᔨᒪᓪᓗᑕᓗ ᓲᕐᓗ ᑕᒪᒃᑯᐊ ᐊᒥᓱᑦ ᓄᓇᓖᑦ 

ᐃᒡᓗᑭᑦᓴᖅᑎᓪᓗᒋᑦ ᑖᓐᓇ ᐅᖃᐅᓯᐅᕙᔪᒻᒥᔪᖅᑕᐅᖅ 

ᐃᓕᓴᐃᔩᑦ ᐃᓪᓗᖃᖃᓯᐅᑎᓗᑎᒃ 

ᐱᒍᒪᖃᑦᑕᕋᓗᐊᕐᒥᒻᒪᑕ. ᑭᓯᐊᓂ 

ᐃᒡᓗᑭᑦᓴᕐᓂᕆᔭᕗᑦ ᐊᑦᑐᐊᖓᑎᓪᓗᒍ 

ᐊᓯᖏᓐᓄᑦᑕᐅᖅ ᐅᖃᕈᓐᓇᙱᑦᑐᖓᐃᓛᒃ ᑖᓐᓇ 

ᐃᓚᒍᑦᓯᐅᔾᔨᔭᐅᓛᕐᒪᖔᖅ ᑕᐃᑯᖓ 

ᐊᖏᖃᑎᒌᒍᑎᐅᒫᖅᑐᒧᑦ ᓯᕗᓂᑦᓴᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, 

ᒪᓕᒐᓕᐅᖅᑎ ᖃᒥᙳᐊᖅ. 

 

ᐊᐱᖅᑯᑦ 885 - 5(2): ᐸᕐᓈᕆᔭᐅᓯᒪᔪᑦ 

ᖁᓪᓗᖅᑑᑉ ᖁᑦᑎᖕᓂᖅᓴᓄᑦ 

ᐃᓕᓐᓂᐊᕝᕕᖓᑕ (ᖃᒥᙳᐊᖅ) 

 

ᖃᒥᙳᐊᖅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

ᐅᖃᖅᑏ, ᐊᐱᖅᑯᑎᖃᕈᒪᔪᖓ ᒥᓂᔅᑕᒧᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ.  

 

ᖁᑦᑎᖕᓂᖅᐹᒥ ᐃᓕᓐᓂᐊᕐᕕᖓ ᖁᕐᓗᖅᑐᒥ 

ᓴᓇᔭᐅᑦᑎᐊᕆᐊᖃᓕᖅᑐᑐᖃᐅᖕᒪᑦ ᐊᒻᒪᓗ 

ᐊᖏᒡᓕᒋᐊᖅᑕᐅᓗᓂ ᐅᕝᕙᓘᓐᓃᑦ 

ᐊᓯᔾᔨᖅᑕᐅᑦᑎᐊᒻᒪᕆᓪᓗᓂ. ᒥᓂᔅᑕᐅᔪᖅ 

ᑐᓴᕆᐊᖅᑎᑦᑎᔪᓐᓇᖅᐹ ᐱᓕᕆᕝᕕᖓᑕ 

ᖃᐅᔨᓵᒥᓂᖓᓂᒃ ᖃᓄᐃᓕᖓᓕᕐᓂᖓᑕ 

ᖁᕐᓗᖅᑐᕐᒥ ᐃᓕᓐᓂᐊᕐᕕᐊᓗᐊᓂᒃ ᐊᒻᒪᓗ 

ᐅᓪᓗᒥᐅᔪᖅ ᐊᑐᖅᑕᐅᖃᑦᑕᕐᓂᖓᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᖕᒪᑦ. 2018-2019-ᒧᑦ ᐊᑐᖅᑕᐅᓯᒪᓕᕐᓂᖓ 

ᖁᕐᓗᖅᑐᕐᒥ ᐃᓕᓐᓂᐊᕐᕕᐊᓗᒃ 119%−ᒦᓕᖅᑐᖅ. 

ᑖᓐᓇᓗ ᐃᓄᖃᕈᓐᓇᕐᓂᖓ 203-ᖑᖕᒪᑦ 242-ᓂᒃ 

ᐃᓕᓐᓂᐊᖅᑎᖃᓚᐅᖅᑐᓂ. ᑖᔅᓱᒧᖓᓗ 

ᐃᓚᒃᑲᓐᓂᕈᒪᓪᓗᒍᓗ ᔨᒥ ᕼᐊᑯ ᐃᓕᓐᓂᐊᕐᕕᖕᒥ 

ᒥᑭᓐᓂᖅᓴᓄᑦ 67%-ᒥ ᐊᑐᖅᑕᐅᓂᖃᖅᑎᒋᓚᐅᕐᒪᑦ. 

249-ᓂᒃ ᐃᓕᓐᓂᐊᖅᑎᖃᕈᓐᓇᖅᑐᓂ 168-ᓂᒃ 

ᐃᓕᓐᓂᐊᖅᑎᖃᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. ᑕᐃᒪ 

ᓇᑦᓯᓕᖕᒥ ᒪᓕᒐᓕᐅᖅᑎᐅᖃᑎᕗᑦ 

ᐅᖃᑦᑎᐊᖅᑐᒻᒪᕆᐅᖕᒪᑦ ᑕᐃᒪ ᐊᑦᑕᕐᓇᙱᑦᑐᒥᒃ 

ᐊᑲᕐᕆᓇᖅᑐᒥᓪᓗ ᐱᒻᒪᕆᐅᖕᒪᑦ ᓱᕈᓯᑦᑎᓐᓄᑦ 

ᐃᓕᓐᓂᐊᑦᑎᐊᖁᓪᓗᒋᑦ. ᑕᐃᒪ ᖁᕝᕙᓯᖕᓂᓖᑦ 

ᐃᓕᓐᓂᐊᕐᕕᐅᑉ ᐊᓯᐊᓄᑦ ᓄᒃᑎᖅᑕᐅᓯᒪᓂᕐᒧᑦ 

ᐅᑎᖅᑎᑕᕗᓪᓗ ᐊᒻᒪᓗ ᓱᕈᓰᑦ ᐃᓕᓐᓂᐊᖅᑐᑦ 

ᑖᒃᑯᓄᖓ ᐃᓕᓐᓂᐊᕐᕕᓕᐊᖑᓯᒪᙱᑦᑐᓂᒃ.  

 

ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ ᖃᓄᐃᑦᑑᓂᖏᑦ 

ᑕᒪᕐᒥᒃ ᖁᕐᓗᖅᑑᒥ ᐃᓕᓐᓂᐊᕐᕕᖏᑦ 

ᐃᓱᒪᒋᔭᐅᑦᑎᐊᕐᓂᐊᕋᓗᐊᕐᒪᑕ 

ᐋᖅᑭᒍᑎᖃᕐᓗᑎᓪᓗᒋᑦ ᑖᓐᓇ ᓄᑖᙳᖅᑎᑕᐅᓂᖓ 

ᖁᕐᓗᖅᑑᒥ ᐳᖅᑐᓂᖅᓴᓄᑦ ᐃᓕᓐᓂᐊᕐᕕᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᓯᕗᓪᓕᐅᑎᓯ ᓯᕗᓂᒃᓴᒥ 

ᐃᓱᒪᒃᓴᖅᓯᐅᕈᑕᐅᓛᖅᑐᒥᒃ ᑖᒃᑯᓂᖓ 

ᐊᑭᑐᔪᖅᑐᖅᑐᓄᑦ ᐱᔭᕆᐊᖃᖅᑕᖅᑐᓄᑦ ᓄᓇᕗᒻᒥ. 

ᖁᕐᓗᖅᑑᖅ ᐳᖅᑐᓂᖅᓴᓄᑦ ᐃᓕᓐᓂᐊᕐᕕᒃ 

ᐃᓚᒋᔭᐅᓚᐅᕆᓪᓗᓂ. ᒫᓐᓇ ᐃᒡᓗᕐᔪᐊᖑᕙᒌᖅᑐᓂᒃ 

ᑕᑯᓲᖑᒐᑦᑕ ᖃᓄᐃᓕᖓᓕᒪᕐᓕ ᖃᓄᕐᓗ 

ᒪᑭᒪᑎᑕᐅᑦᑎᐊᕋᓗᐊᕐᒪᖔᑕ ᐅᕝᕙᓘᓐᓃᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ  

ᐱᓕᕆᐊᖑᔭᕆᐊᖃᕐᒪᖔᑦ. ᑖᒃᑯᐊ 

ᐃᓱᒪᒋᔭᐅᖃᓯᐅᔾᔭᐅᔭᐃᓐᓇᖅᑐᑦ ᐊᑭᑐᔪᖅᑐᖅᑐᓂᒃ 

ᐸᕐᓇᐅᑎᐅᔭᕆᐊᓕᖕᓂᒃ ᖃᐅᔨᓴᓕᕌᖓᑦᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ 

ᑭᖑᓪᓕᖅᐹᖓᓂᓪᓗ ᐃᓕᒋᐊᕈᑎ, ᒪᓕᒐᓕᐅᖅᑎ 

ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᐊᒻᒪᓗ 

ᑐᑭᓯᓇᖏᒻᒪᑦ ᐅᕙᓐᓄᑦ ᑕᐃᒪ ᐅᕘᓇ ᖃᓄᐃᒻᒪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓯᓂᕐᒧᑐᐊᖅ ᑕᒪᒃᑯᐊ 

ᓇᓗᓇᙱᑎᐊᖅᑐᓂᒃ ᐱᔭᕆᐊᓕᖕᓂᒃ 

ᓄᑖᓐᖑᖅᑎᑦᑎᓗᑎᒃ ᐃᓕᓐᓂᐊᕐᕕᖕᒥ ᖁᓗᖅᑑᒥ. 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᓴᖅᑭᑦᑎᓂᕐᒥᒃ 

ᖁᕐᓗᖅᑑᒥ ᐳᖅᑐᓂᖅᓴᓄᑦ ᐃᓕᓐᓂᐊᕐᕕᖕᒥ 

ᐱᓕᕆᐊᒃᓴᖏᑦ ᒐᕙᒪᒃᑯᑦ ᐊᑭᑐᔪᖅᑐᖅᑐᓄᑦ 

ᐸᕐᓇᐅᑎᒋᓛᖅᑕᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐸᕐᓇᒃᐸᒌᔭᒐᓱᒃᑐᑦ 

ᐱᒋᐊᖅᓯᒪᓕᖅᑎᓪᓗᒋᑦ ᐊᒻᒪᓗ ᐱᔭᕆᐊᖃᕐᔪᐊᖅᑐᑦ 

ᐊᖏᒡᓕᒋᐊᖅᑎᑕᐅᔪᑦ ᓄᑖᓐᖑᖅᑎᑦᑎᓂᕐᒧᑦ 

ᓄᑖᓂᒡᓘᓐᓃᑦ ᐃᓕᓐᓂᐊᕐᕕᓕᐅᕐᓂᐊᕐᓂᕐᒧᑦ 

ᓄᓇᕗᒻᒥ ᓄᓇᕗᓕᒫᖅ ᐃᓗᐃᑦᑑᓪᓗᒍ 

ᑕᑯᓐᓇᓲᕆᒐᑦᑎᒍ. ᐊᔾᔨᒌᙱᑦᑐᓪᓗ ᐱᔭᐅᑐᔪᑦ 

ᑕᑯᒋᓪᓗᒋᑦ ᐃᓱᒪᒃᓴᖅᓯᐅᕈᑕᐅᓪᓗᓂ 

ᐃᓄᒋᐊᖕᓂᖏᑦ ᐃᓕᓐᓂᐊᕐᕖᑦ ᖃᓄᐃᑦᑑᓂᖏᑦ 

ᐃᒡᓗᕐᔪᐊᑦ ᐊᒻᒪᓗ ᑮᓇᐅᔭᑦᑕ ᐃᓱᓕᑦᑕᕐᓂᖏᓐᓄᑦ.  

ᑭᓯᐊᓂ ᑮᓇᐅᔮᓗᖃᙱᓐᓇᑦᑕ ᑖᒃᑯᐊ 

ᑮᓇᐅᔭᖃᖅᑎᓐᓇᓱᒡᓗᒋᑦ ᑐᒃᓯᕋᖅᑕᐅᔪᓄᑦ 

ᐱᔭᕆᐊᓕᓕᒫᓘᓐᓃᑦ ᓄᓇᕗᒻᒥ. ᐱᖓᓱᐊᖅᑎᕐᓗᑕ 

ᐅᕝᕙᓘᓐᓃᑦ ᑎᓴᒪᐅᖅᓲᑎᓚᐅᕆᒐᔭᖅᑕᒃᓴᕆᖕᒪᒍ 

ᐊᖏᔪᒻᒪᕆᖕᓂᒃ ᑮᓇᐅᔭᓂᒃ ᐱᔭᕆᐊᕋᔭᕐᓗᑕ. 

ᐱᔪᓐᓇᕐᓂᓕᒫᑦᑎᓐᓂᒃ ᐱᓇᓱᖃᑦᑕᓚᐅᖅᑐᒍᑦ 

ᐃᓱᓕᑦᑕᖅᑎᓪᓗᒋᑦ ᑮᓇᐅᔭᖁᑎᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ  

ᐃᖃᓗᐃᑦ−ᓂᐊᖁᙴᒧᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᐱᖅᑯᑦ 886 - 5(2): ᐃᑲᔪᖅᓱᖅᑕᐅᓂᕆᔭᖏᑦ 

ᓄᓇᓖᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᐱᒻᒪᕆᐅᔪᒥᒃ ᐃᒪᓐᓇ ᓂᕐᔪᑏᑦ ᑲᒪᒋᓪᓗᒋᑦ. ᒥᓂᔅᑕ 

ᖃᐅᔨᒪᖕᒪᑦ ᐅᐃᒍᐊ A-2 ᐊᕙᑎᓕᕆᔨᒃᑯᑦ 

ᐃᑲᔫᑎᖏᓐᓄᑦ ᐊᖑᓇᓱᒃᑎᓄᑦ ᐊᑐᐊᒐᖓ 

ᐅᖃᐅᓯᖃᕐᒪᑦ ᖃᔅᓯᑲᓪᓚᖕᓂᒃ ᒪᑯᓂᖓ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ 

ᑮᓇᐅᔭᖃᖅᑎᑦᑎᓂᖏᓐᓄᑦ.  

 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᑮᓇᐅᔭᖃᖅᑎᑦᑎᓂᖅ 

ᕿᒥᕐᕈᔭᐅᓛᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, 

ᑮᓇᐅᔭᖃᖅᑎᑦᑎᓪᓚᑦᑖᖃᙱᑦᑐᒍᑦ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ ᓄᓇᕗᒻᒥ ᐃᖅᑲᓇᐃᔭᕐᕕᓐᓂ ᑕᐃᒃᑯᐊᓕ 

ᑐᓂᐅᖅᑲᐃᖃᑦᑕᖅᑐᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᑕᐃᒫᒃ ᑮᓇᐅᔭᖃᖅᑎᑕᕋᓗᐊᕗᑦ ᑭᓯᐊᓂ 

ᐱᓕᕆᖃᑎᖃᖅᑐᑦ ᑕᒪᐅᓇᑐᐃᓐᓇᖅ 

ᐱᓕᕆᒍᒪᔪᖃᕋᐃᒻᒪᑦ.  

ᒫᓐᓇ ᐸᕐᓇᒃᓯᒪᙱᑦᑐᒍᑦ ᑖᓐᓇ 

ᑮᓇᐅᔭᖃᖅᑎᑦᑎᖃᑦᑕᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎᒧᑦ 

ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖃᐅᔨᒪᑦᑎᐊᕐᒪᑦ ᑕᐃᒪ ᒐᕙᒪᒃᑯᑦ 

ᐱᑕᖃᖅᑐᑦ ᐃᑲᔪᖅᓱᐃᓂᕐᒧᑦ ᓄᓇᕗᒻᒥ ᕼᐊᒻᓚᐃᑦ 

ᑲᑐᔾᔨᖃᑎᒌᖏᑦ, ᒪᐃᔭᑦ, ᑎᑎᕋᖅᑎᖏᓪᓗ 

ᐊᕐᕌᒍᑕᒪᑦ ᑲᑎᒪᔪᓐᓇᖅᑐᑦ ᐃᓱᒪᓘᑎᒥᖕᓂᒃ ᐊᒻᒪᓗ 

ᐃᓱᒪᒋᔭᒥᖕᓂᒃ ᐊᒥᖅᑳᖃᑦᑕᖅᖢᑎᒃ ᐊᒻᒪᓗ 

ᐱᖁᔨᕗᖔᕈᑕᐅᓯᒪᔪᑦ ᐊᒻᒪᓗ ᒐᕙᒪᒃᑯᓐᓂ 

ᑲᑎᖃᑕᐅᔪᖕᒪᑦ ᐊᑕᐅᓯᐊᖅ ᑲᑎᒪᓪᓗᑎᒃ. ᒥᓂᔅᑕ 

ᐅᖃᖅᓯᒪᔪᓐᓇᖅᐹ ᐃᑲᔪᖅᓱᐃᓂᕐᒥᒃ ᐊᔾᔨᖓᓂᒃ 

ᑕᒪᒃᑯᐊ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᒃᓯᕙᐅᑕᖏᑦ 

ᑎᑎᕋᖅᑎᓪᓗᒋᑦ ᐊᕐᕌᒍᑕᒫᑦ ᑲᑎᒪᖁᔨᖃᑦᑕᕐᓗᓂ 

ᓄᓇᕗᒻᒥ Hᐋᒻᓚᐃᑦ ᑲᑐᔾᔨᖃᑎᒌᖏᓐᓄᑦ ᒫᓐᓇ 

ᑲᑎᒪᓂᕆᖃᑦᑕᖅᑕᖏᑦᑎᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑎ, ᒫᓐᓇᐅᔪᖅ ᒫᓐᓇ 

ᑕᑯᓇᙱᑕᕋᓗᐊᕋ ᑭᓯᐊᓂᓕ ᐋᖅᑭᒃᓯᓯᒪᒐᑦᑕ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓗᒋᖃᑦᑕᖅᑕᖏᑦ 

ᐊᕕᒃᑐᖅᓯᒪᔪᓂᒃ ᐆᒪᔪᓕᕆᔨᕐᔪᐊᖏᑕ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐱᑕᖃᕆᐊᖃᖅᐸ ᓈᓚᒃᑎᑐᑦ ᑐᑭᓕᐅᑎᔪᓐᓇᖅᑕᕗᑦ 

ᑐᒃᑐᓂᒃ ᑲᒪᓂᕐᒧᑦ ᐸᕐᓇᐅᑎᕗᑦ ᕿᑭᖅᑖᓗᖕᒧᑦ 

ᓄᓇᕗᒻᒥᓗ ᓇᓄᐃᑦ ᑲᒪᒋᔭᐅᓂᖏᓐᓄᑦ 

ᐸᕐᓇᐅᔾᔨᓪᓗᑕ. ᑕᐃᒪ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᑎᑭᑎᑕᐅᖃᑦᑕᕐᓕᑦ ᐃᓱᒫᓘᑎᖃᓪᓚᑦᑖᕈᑎᒃ 

ᑲᒪᓂᕐᒧᑦ. ᑖᓐᓇ ᑲᔪᓯᑦᑎᐊᕐᒪᑦ ᐃᓱᒪᒃᑯᑦ ᒐᕙᒪᒃᑯᑦ 

ᐃᓱᒪᒋᔭᖓᑦ ᐊᑯᓂᐊᓗᒃ ᑖᓐᓇ ᐊᑐᖃᑦᑕᕐᓕᒪᑦ 

ᐊᒻᒪᓗ ᑲᔪᓯᑦᑎᐊᖃᑦᑕᕐᒪᑦ. ᑕᐃᒃᑯᐊ ᓄᓇᓕᖕᓃᑦᑐᑦ 

ᐃᓱᒫᓗᒋᔭᕐᒥᓂᒃ ᑐᓂᓯᖃᑦᑕᕐᒪᑕ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ 

ᐱᓕᕆᕝᕕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ ᐊᒻᒪᓗ  

ᑭᖑᓪᓕᖅᐹᖓᓂᒃ ᐃᓚᒋᐊᕈᑎ, ᒪᓕᒐᓕᐅᖅᑎ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᓂᒃᑲᕈᓐᓇᖅᐹ ᖃᓄᓪᓚᑦᑖᖅ ᓂᕐᔪᑎᓂᒃ 

ᑲᒪᓂᕐᒧᑦ ᐱᒋᐊᖅᓯᒪᕙ ᑲᔪᓯᑎᑦᑎᔨᐅᖕᒪᑦ 

ᐃᖃᓗᖕᓄᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 2020-21 

ᐊᕐᕌᒍᕆᓂᐊᖅᑕᖓᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑎ, ᐸᕐᓇᒃᓯᒪᙱᑦᑐᒍᑦ ᐃᖃᓗᖕᓂ 

ᐆᒪᔪᓕᕆᔨᒃᑯᑦ ᑲᑎᒪᓂᕐᒧᑦ ᑕᐃᒪᓕ 

ᐃᓱᒫᓘᑎᒋᔭᐅᔪᓕᒫᑦ ᐆᒪᔪᓕᕆᔨᒃᑯᑦ 

ᑲᑎᒪᔨᓕᒫᖏᖕᓂᒃ ᓄᓇᕗᒻᒥ ᑐᓵᖃᑦᑕᕐᓂᖅ. 

ᐅᖃᖅᑲᐅᒐᒪ ᑕᐃᒪ ᑲᒪᒋᔭᐅᖃᑦᑕᖅᑐᖅ 

ᐊᕕᒃᑐᖅᓯᒪᔪᓂᒃ ᐆᒪᔪᓕᕆᔨᒃᑯᑦ ᑎᒥᖓᑦ ᐊᒻᒪᓗ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐅᕙᑦᑎᓐᓄᓪᓗ. ᒫᓐᓇ ᐃᓱᒪᓗᒋᔭᐅᔪᓂᒃ ᒫᓐᓇ 

ᐱᓯᒪᙱᑦᑐᒍᑦ ᐃᖃᓗᖕᓂ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.    

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 

ᒪᓕᒐᓕᐅᖅᑎ ᕿᔪᒃᑖᖅ.  

 

ᐊᐱᖅᑯᑦ 887 - 5(2): ᐅᓪᓗᖁᑎᒋᓲᖏᑦ 

ᖃᖓᑕᓲᓪᓗ ᑐᕌᕐᓂᖏᑦ (ᕿᔪᒃᑖ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐃᓕᓴᕆᒃᑲᓐᓂᕈᓐᓇᕋᕕᙵ. ᐅᖃᖅᑎᑦᓯᔩ 

ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᑖᓐᓇ ᖃᐅᔨᒪᒐᑦᑎᒍᑦ 

ᑕᐃᒃᑯᐊ ᖃᖓᑕᓲᑦ ᐃᖏᕐᕋᓂᖏᑦ, ᖃᖓᑕᓲᒃ 

ᑖᒃᑯᐊ ᑲᑎᓯᒪᓕᖅᑎᓪᓗᒋᒃ ᒪᕐᕉᒃ ᐃᖏᕐᕋᓂᖓ 

ᐅᕙᑦᑎᓐᓂᒃ 

ᐊᑲᐅᙱᓪᓕᐅᖅᓯᒪᔪᕐᔪᐊᒃᑲᓐᓂᒻᒪᕆᐊᓗᑐᐃᓐᓇᐅᒻᒪ

ᑦ ᑕᒪᒃᑯᓄᖓ ᐱᔨᑦᑎᕋᖅᑕᐅᔭᕆᐊᖃᕐᓂᖅ  

ᐱᔾᔪᑎᒋᓪᓗᒍ. ᐊᒻᒪᓗ ᑕᒪᒃᑯᐊ ᐃᓚᖏᑦ 

ᐊᐅᖏᖅᑕᐅᔭᕆᐊᖃᖅᐸᒻᒪᑦ ᐊᐅᖏᓪᓗ ᑖᕗᖓ 

ᖃᓪᓗᓈᓄᑦ ᐊᐅᓪᓚᕆᐊᖃᖅᐸᑦᑐᑎᒃ. ᐃᓚᖏᑦ 

ᑭᖑᕙᖃᑦᑕᓕᕐᖓᑕ ᐊᐅᓪᓚᕆᐊᖃᖅᑑᒐᓗᐊᑦ 

ᑐᐊᕕᖅᑎᑕᐅᓇᓱᒃᑲᓗᐊᖅᑐᑎᑦ. 

 

ᑕᒪᓐᓇ ᐊᑲᐅᙱᓪᓚᕆᖃᑦᑕᓕᕐᖓᑦ. 

ᐅᖃᖅᑎᑦᑎᔩᖃᐃ, ᒥᓂᔅᑕᖃᐃ ᐅᖃᖅᑎᑦᑎᔩ, 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᖃᓄᖅ ᑕᒪᓐᓇ 

ᐋᖅᑭᒋᐊᖅᑕᐅᓯᒪᓕᕐᒪᖔᖅ ᐃᓱᒪᓗᒋᖃᑦᑕᖅᑕᕗᑦ 

ᖃᖓᑕᓲᑦ ᐃᖏᕐᕋᓂᕆᕙᑦᑕᖓ ᐅᓪᓗᒥᐅᔪᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᓪᓗ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᑭᐅᔪᓐᓇᕈᕕᐅᒃ 

ᖁᕕᐊᒋᑐᐃᓐᓇᑦᑎᐊᕐᒥᔭᕋᐅᒐᓗᐊᖅ.  

 

>>ᐃᓪᓚᖅᑐᑦ 

 

ᐄᓛᒃ, ᐄ, ᑖᒃᑯᐊ ᔮᓐᓄᐊᕆᒥ ᐱᒋᐊᓚᐅᕐᒪᑕ 

ᑕᒪᓂᓕ ᕿᑭᖅᑖᓗᒻᒥ, ᔮᓐᓄᐊᕆᒥ ᐱᒋᐊᓚᐅᕐᒪᑕ 

ᑖᒃᑯᐊ ᓄᑖᖑᓪᓗᑎᑦ. ᖃᓄᖅ ᐊᐅᓚᓂᖏᓐᓂᒃ 

ᓇᓗᓇᕈᓐᓃᖅᐸᓪᓕᓂᖅᓴᐅᒻᒪᑕ. ᒫᓐᓇ 

ᐋᖅᑭᒋᐊᖅᑕᐅᓯᒪᙱᑦᑐᐃᑦ. 

 

ᑭᓯᐊᓂ ᑕᐃᓐᓇ ᐊᖓᔪᖅᑳᕆᔭᐅᔪᖅ ᑲᓇᐃᑎᐊᓐ 

ᓄᐊᒃᑯᓐᓄᑦ ᔮᓂ ᐋᑕᒥ, ᑕᒪᔅᓱᒥᖓ 

ᐅᖃᓪᓚᖃᑎᒋᖃᑦᑕᕋᒃᑯ ᑕᒪᒃᑯᐊᓪᓗ ᐃᓱᒫᓘᑎᑦ 

ᑕᑯᒋᐊᕐᓂᐊᕐᓂᕋᖅᓯᒪᖃᑦᑕᕐᒪᒋᑦ. ᑖᓐᓇ 

ᐅᖃᐅᓯᕆᓯᒪᔭᐃᑦ ᑖᓐᓇᑦᑕᐅᖅ ᐃᓚᒋᔭᐅᓪᓗᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕿᔪᒃᑖᖅ.  

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᑕᐃᒪᐃᓛᒃ ᑕᒪᓐᓇ ᐃᓱᒫᓗᒋᔭᐅᓪᓚᕆᖃᑦᑕᕐᖓᑦ 

ᑕᒪᓐᓇᑑᙱᒻᒪᑦ. ᑕᒪᒃᑯᐊᓗ ᐃᖏᕐᕋᓂᕆᕙᑦᑕᕗᑦ 

ᐊᑲᐅᓈᖃᑦᑕᙱᑦᑎᐊᓕᕐᖓᑦ ᐱᓗᐊᖅᑐᒥᒃ 

ᐊᑭᑐᔫᑎᓪᓗᒋᑦ ᖃᖓᑕᓲᑦ. ᐃᓚᒋᔭᒥᓄᓪᓗ 

ᐅᐸᒍᑎᔪᒪᔫᒐᓗᐊᑦ ᒪᐅᓇ ᐃᖃᓗᒃᑎᒎᕐᓗᑎᒃ 

ᑭᓯᐊᓂᐅᖃᑦᑕᓕᕐᖓᑕ.  

 

ᐃᖏᕐᕋᓂᕆᕙᓚᐅᖅᓯᒪᔭᖓ 

ᐊᑲᐅᓈᖅᐸᓚᐅᖅᓯᒪᒐᓗᐊᕐᖓᑦ. ᐅᖃᖅᑎᑦᑎᔩ, 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᖃᖓᒃᑯᑦ ᑕᒪᓐᓇ 

ᐱᓕᕆᐊᖑᒃᑲᓐᓂᕐᓂᐊᕐᒪᖔᖅ ᑕᐃᒃᑯᐊ 

ᓇᒻᒥᓂᖃᖅᑐᑦ ᖃᖓᑕᓲᓂᑦ ᖃᓄᖅ ᐊᑯᓚᐃᑎᒋᔪᒥᒃ 

ᑲᑎᖃᑎᒋᖃᑦᑕᕐᒪᖔᒋᑦ ᑕᐃᒃᑯᐊ 

ᖃᖓᑕᓲᖁᑎᖃᖅᑎᐅᔪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᖁᑎᖏᓐᓂᒃ 

ᐋᖅᑮᒃᓱᐃᓯᒪᙱᑦᑐᒍᑦ ᖃᖓ 

ᑲᑎᒪᖃᑎᖃᖃᑦᑕᕋᑦᑕᑭᐊᖅ ᑖᒃᑯᓂᖓ ᖃᖓᑕᓲᓂᒃ 

ᐅᕙᑦᑎᓐᓂᒃ ᑲᒪᖃᑦᑕᖅᑐᓂᒃ ᑭᓯᐊᓂ ᑕᒪᒃᑯᐊ 

ᐊᑐᐃᓐᓇᕈᕋᐃᒻᒪᑕ ᑲᑎᒪᖃᑎᒋᓇᓱᖃᑦᑕᖅᑕᒃᑲ 

ᑕᐃᓐᓇ ᐱᓗᐊᙳᐊᖅᑐᑦ ᑲᓇᐃᑎᐊᓐ 

ᓄᐊᕐᑦᑯᓐᓃᑦᑐᖅ ᑕᒪᒃᑯᓄᖓ ᐊᔾᔨᒌᙱᑦᑐᓄᑦ 

ᓴᖅᑭᒐᐃᒻᒪᑦ, ᓲᕐᓗ ᑭᖑᓪᓕᖅᐹᖑᓚᐅᖅᑐᖅ ᑕᐃᒪ 

ᑕᐅᓇᓂ ᐋᑐᕚᒥ ᐊᖅᓴᕐᓃᑦ ᐃᖅᑲᓇᐃᔭᕐᕖᑦ 

ᑕᑯᒃᓴᐅᑎᑦᑎᓂᖃᖅᑎᓪᓗᒋᑦ, ᑕᐃᓐᓇ 

ᐅᖃᓪᓚᐅᓯᕆᓚᐅᖅᓱᒍ.  

ᑕᒪᒃᑯᐊ ᐃᓗᐊᙱᓕᐅᕈᑏᑦ ᐱᓗᐊᙳᐊᖅᑐᐃᖃᐃ 

ᐱᖓᓱᑦ ᓄᓇᓖᑦ ᑕᐃᒪ ᑐᓴᐅᒪᓂᕋᖅᓱᒋᑦ. 

ᐅᖃᐅᓯᕆᓯᒪᔭᐃᑦ, ᐸᓐᓂᖅᑑᒧᓪᓗ ᐊᒻᒪᓗ 

ᒥᑦᑎᒪᑕᓕᒻᒧᑦ, ᒥᑦᑎᒪᑕᓕᒻᒨᙱᑦᑐᑦ ᑕᐃᓐᓇ 

ᓴᓂᕋᔭᒻᒥ ᑕᑉᐸᐅᖓ ᖃᐅᓱᐃᑦᑐᒧᑦ ᑎᑭᐅᑎᔪᖅ 

ᑕᐅᓄᖔᖓᔪᖅ. ᑖᒃᑯᐊ ᐅᖃᐅᓯᕆᓗᐊᖅᓯᒪᔭᒃᑲ 

ᒫᓐᓇᐅᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᔾᔨᕈᓱᖕᓂᐊᖅᐳᑦ ᑕᒪᓐᓇ ᐊᐱᖅᑯᑎᖃᕐᓂᖅ 

ᐱᔪᓐᓇᐅᑎᖓ ᐃᓱᓕᒻᒪᑦ. ᓈᓴᐅᑎᒧᑦ 7−ᒧᑦ 

ᑲᔪᓯᑐᐃᓐᓇᕐᓂᐊᕋᑦᑕ. ᑎᑎᖅᑲᒃᑯᑦ ᐊᐱᖅᑯᑏᑦ. 8. 

ᑎᑎᖅᑲᒃᑯᑦ ᐊᐱᖅᑯᑎᕕᓂᕐᓄᑦ ᐅᑎᕈᓰᑦ. 9. 

(ᑐᓵᔨᑎᒌᓕᖅᑐᖅ) ᑭᐅᔾᔪᑏᑦ ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. ᐊᑎᓕᐅᖅᓯᒪᔾᔪᑎᖏᑦ  

ᑐᒃᓯᕋᐅᑏᑦ. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᑦ 

ᐅᓂᒃᑳᖏᑦ ᕿᒥᕐᕈᔭᐅᓯᒪᓂᖏᓪᓗ ᐱᖁᔭᒃᓴᑦ. 13. 

ᑎᑎᖅᑲᑦ ᓴᖅᑭᑕᐅᓂᖏᑦ. ᒪᒥᐊᓇᖅ, ᒥᔅ 

ᓯᐅᑎᐊᐱᒃ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 271 - 5(2): ᖁᓪᓖᑦ 

ᓄᓇᕘᒥ ᐃᓕᖅᑯᓯᖏᓄᑦ ᐊᕐᓇᐃᑦ 

ᑲᑎᒪᔨᖏᑕ ᐊᕐᕌᒍᑕᒫᖅ ᐅᓂᒃᑳᓕᐊᖓ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᖁᓪᓖᑦ 

ᓄᓇᕗᑦ ᑲᑐᔾᔨᖃᑎᒌᒃᑯᖏᑦ 2018-2019 

ᐊᕐᕌᒍᑕᒪᖅᓯᐅᑎᑦ ᑲᑎᒪᓂᖏᑦ ᐅᓂᒃᑳᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ 

ᓴᖅᑭᑕᐅᓂᖏᑦ. ᑭᒡᒐᖅᑐᐃᔪᖅ ᖁᓪᓕᖅ 

ᐃᑯᒻᒪᖅᑯᑎᓕᕆᔨᖏᓐᓄᑦ, ᒥᓂᔅᑕ ᐃᖃᓪᓗᐊᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 272 - 5(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᐅᑉ 

ᑳᓐᑐᕌᒃᑕᖏᑦ, ᓂᐅᕕᖅᑕᖏᑦ 

ᐊᑐᖅᑐᐊᒐᕕᓂᖏᓪᓗ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑦᑐᖓ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 

ᐊᖏᖃᑎᒌᓐᓂᐅᒋᖃᑦᑕᖅᑕᖏᑦ ᐊᒻᒪ ᐊᕐᕌᒍᖓᓄᑦ 

2018 2019-ᒧᑦ.  

 

ᐅᖃᖅᑎ: ᖁᔭᓐᓇᒦᒃ, ᓇᓗᓇᐃᑦᑎᐊᕈᒪᓪᓗᖓᐃᓛᒃ 

ᑖᓐᓇ ᐃᓕᑕᕆᖅᑲᐅᔭᕋᓗᐊᕋ ᒥᓂᔅᑕᐅᖅᑲᐅᔪᖅ 

ᐊᕐᓇᐃᑦ ᑲᑎᒪᔨᖏᐅᖅᑲᐅᕗᖅ. 

ᓇᓗᓇᐃᔭᕈᒪᑐᐃᓐᓇᖅᐳᖓ.  

 

(ᑐᓵᔨᑎᒎᓕᖅᑐᖅ) ᑎᑎᖅᑲᐃᑦ ᓴᖅᑭᑕᐅᓂᖏᑦ. 

(ᑐᓵᔨᑎᒎᖏᑦᑐᖅ) ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 

(ᑐᓵᔨᑎᒍᑦ) ᐱᖁᔨᕗᖔᕈᑦ ᖃᐅᔨᒃᑲᐃᔾᔪᑏᑦ. ᒥᓂᔅᑕ 

ᓯᐅᑎᐊᐱᒃ.  

ᓯᕗᒧᒋᐊᕐᓗᑕ. (ᑐᓵᔨᒃᑯᑦ) ᐱᖁᔨᕗᖔᕈᑦ 

ᖃᐃᔨᒃᑲᐃᔾᔪᑏᑦ ᓯᕗᓪᓕᖅᐹᑦ. (ᑐᓵᔨᑎᒎᕈᓐᓃᖅᑐᖅ) 

ᑲᑎᒪᔾᔪᑎᒃᓴᖅ 15. (ᑐᓵᔨᑎᒍᑦ) ᐱᖁᔨᕗᖔᕈᑎᓂᒃ 

ᖃᐅᔨᒃᑲᐅᓂᖅ ᐱᖁᔭᒃᓴᑦ ᓯᕗᓪᓕᖅᐹᒥᒃ 

ᐅᖃᓕᒫᑕᐅᓂᖏᑦ.  

 

ᒪᓕᒐᓕᐅᖅᑎᐅᖃᑎᒃᑲ (ᑐᓵᔨᑎᒎᓕᖅᑐᖅ) ᒫᓐᓇ 

ᐱᒻᒪᕆᐅᓂᖓᓂᒃ ᑖᓐᓇ ᓴᖅᑭᑕᐅᓂᐊᕐᓂᖓᓂᒃ 

ᐱᕕᖃᕆᐊᖃᕐᓂᖏᓐᓂᒃᑕᐅᖅ ᑖᒃᑯᐊ ᒫᓐᓇ 

ᐅᓪᓗᕈᒻᒥᑕᖅᑎᑦᓯᓚᖓᒐᑦᑕ ᐊᒻᒪ 1:30 

ᐅᑎᕐᓂᐊᖅᓱᑕᓗ.  

 

ᐃᖅᓱᖅᑎ.  

 

>>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 11:36ᒥ 

ᐱᒋᐊᒃᑲᓐᓂᖅᑐᖅ 13:31ᒥ 

 

ᐅᖃᖅᑎ: ᐅᓪᓗᒃᑯᑦ. ᑲᑎᒪᔾᔪᑎᒃᓴᑦᑎᓐᓄᑦ 

ᐅᑎᕐᓗᑕ. ᓈᓴᐅᑎᓕᒃ 16. ᓅᑦᑎᒋᐊᕈᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈᖓᓄᑦ, ᒥᔅ 

ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 073 - 5(2): ᐃᑲᔪᖅᓱᐃᓂᖅ 

ᓂᖓᐃᔪᓐᓇᖏᑦᑐᓄᑦ ᓄᓇᕘᒥ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓐᓄᓴᑦᓯᐊᕙᒃᑯᑦ. ᖁᔭᓐᓇᒦᓪᓗ 

ᐅᑎᖅᑐᐊᐲᑦ ᐅᓪᓛᖅ ᐅᕙᓃᖅᑲᐅᔪᐃᑦ 

ᑐᓵᒋᐊᖅᑐᖅᓯᒪᔪᑦ. 

 

(ᑐᓵᔨᑎᒎᓕᖅᑐᖅ) ᐅᓇ ᐱᖁᔨᕗᖔᕈᑦ 

ᐃᑲᔪᖅᓱᐃᔪᒪᔪᖓ ᓂᖓᕐᓂᖅᑕᖃᙱᑦᑐᒥᒃ 

ᓄᓇᕗᒻᒥ ᑕᑯᔪᒪᓪᓗᑕ.  

 

ᐃᒪᐃᒻᒪᑦ, ᓄᓇᕗᑦ ᒪᓕᒐᓕᐅᕐᕕᐊᓂ 

ᒪᓕᒐᓕᐅᖅᑎᓕᒫᑦ ᐃᑲᔪᖅᓱᐃᓚᐅᖅᑐᑦ 

ᐱᖁᔨᕗᖔᕐᒥᒃ 2005-ᒥ ᐃᓘᓐᓇᖏᑦ ᐃᓄᐃᑦ 

ᑎᒥᒃᑯᑦ, ᓄᓕᐊᕐᓂᒃᑯᑦ, ᐃᓱᒪᒃᑯᓪᓗ 

ᐱᓂᕐᓗᒃᑕᐅᖃᑦᑕᖁᙱᖦᖢᒋᑦ 

ᓂᖓᖅᑕᐅᖃᑦᑕᖁᙱᖦᖢᒋᓪᓗ; 

 

>>ᐸᑦᑕᒃᑐᑦ 

 

ᐊᒻᒪᓗ ᐃᒪᐃᒻᒪᑦ, ᐱᖁᔨᕗᖔᕈᑦ 

ᓇᓗᓇᐃᖅᓯᓚᐅᖅᑐᖅ ᓂᕈᐊᖅᑕᐅᓯᒪᔪᓕᒫᑦ  

ᓄᓇᕗᒻᒥ ᐊᔾᔪᒥᓇᑦᑎᐊᖁᓪᓗᒋᑦ ᐊᒻᒪᓗ 

ᐊᑭᕋᖅᑐᖁᓪᓗᒋᑦ ᓂᖓᕐᓂᕐᒥᒃ ᐱᓂᕐᓗᖕᓂᕐᒥᓪᓗ 

ᓇᐅᒃᑯᑐᐃᓐᓇᖅ; 

 

>>ᐸᑦᑕᑐᖅᑐᑦ 

  

ᐊᒻᒪᓗ ᐃᒪᐃᒻᒪᑦ, ᐃᓚᔮᕇᖕᓄᑦ ᓂᖓᕐᓂᕐᒧᑦ 

ᐱᖁᔭᕐᔪᐊᖅ ᐊᓂᒍᖅᑎᑕᐅᓚᐅᖅᓯᒪᔪᖅ 

ᒪᓕᒐᓕᐅᕐᕕᖕᒧᑦ 2006-ᒥ; 

 

ᐊᒻᒪ ᐃᓚᒌᑦᑎᐊᕐᓂᖅ ᐃᓚᔮᕇᖕᓄᑦ ᑐᑭᒧᐊᕈᑏᑦ 

ᐊᐅᓚᔾᔭᐃᔾᔪᑏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᖅ ᒫᑦᓯ 19, 2013-ᒥ; 

 

ᐊᒻᒪ ᐃᒪᐃᒻᒪᑦ, ᓄᓇᕗᒻᒥ ᑐᖁᖓᔪᓕᕆᔨ 

ᐊᑐᓕᖁᔭᓕᐅᓚᐅᖅᓯᒪᔪᖅ, ᓂᖓᕐᓂᒃᑯᑦ 

ᐃᓄᐊᖅᑕᐅᔪᑦ ᐱᑕᖃᕈᓐᓃᖁᓪᓗᒋᑦ ᐊᒻᒪᓗ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᓪᓗᑎᒃ ᔫᓂ 7, 

2018−ᒥ;  

 

ᐊᒻᒪ ᐃᒪᐃᒻᒪᑦ, ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᑦ ᐃᓚᓕᐅᓪᓗᒋᑦ 

ᖁᓪᓕᒃᑯᑦ ᐊᕐᓇᐃᑦ ᑲᑎᒪᔨᖏᑦ. ᓂᖓᕐᓂᒃ, 

ᐋᓐᓂᖅᓱᐃᖃᑦᑕᕐᓂᕐᓗ ᐅᖓᕙᖅᑐᐊᓘᖕᒪᑕ, 

ᖁᕝᕙᓯᓗᐊᕐᒪᑕ; 

 

ᐊᒻᒪ ᐃᒪᐃᒻᒪᑦ, ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ 

ᑲᓇᑕᒥ ᔭᒐᐃᔭᑦ ᐃᓄᐊᖅᑕᓪᓗ ᓄᓇᖃᖅᑳᖅᓯᒪᔪᑦ 

ᐊᕐᓇᐃᑦ ᓂᕕᐊᖅᓵᓪᓗ ᑲᑎᒪᔨᖏᑦ ᐅᖃᖅᓯᒪᖕᒪᑕ 

ᐅᔾᔨᖅᓱᓕᖅᑎᒃᑲᓐᓂᖁᓪᓗᒋᑦ ᑕᖅᑲᒃᑯᐊ 

ᐃᓕᓐᓂᐊᖅᑎᓪᓗᒋᓪᓗ ᓂᖓᕐᓂᖅ ᐊᒻᒪᓗ 

ᓄᓕᐊᕐᓂᒃᑯᑦ ᐱᓂᕐᓗᒃᑕᐅᖃᑦᑕᕐᓂᖏᑦ ᐊᕐᓇᐃᑦ 

ᓂᕕᐊᖅᓵᑦ, ᐱᖓᔪᒋᔭᓪᓗ 

ᑕᐃᒪᐃᓕᐅᖃᑦᑕᙱᓐᓂᖏᓐᓂᒃ. ᖃᓄᑐᐃᓐᓇᖅ 

ᑖᒃᑯᐊ ᐱᖓᔪᒋᔭᐅᓂᕋᖅᑕᑦ ᓇᓕᐊᖕᓄᑐᐃᓐᓇᖅ 

ᐊᐃᑉᐸᕇᑦ, ᑕᐃᒪᓐᓇ ᑕᕝᕙᐅᕗᖅ 

ᓇᓗᓇᐃᖅᓯᔭᐅᖃᑦᑕᖅᐳᑦ. ᐃᓕᓐᓂᐊᖅᑎᓪᓗᒋᑦ 

ᐊᖑᑏᑦ ᓄᑲᑉᐱᐊᓪᓗ ᓂᖓᕆᐊᖃᙱᓐᓂᕐᒥᒃ 

ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᓂᒃ, ᐱᖓᔪᒋᔭᕐᓂᓪᓗ. 

ᐊᒻᒪᓗ ᐅᔾᔨᕈᓱᓕᖅᑎᑦᑎᓗᑎᒃ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5355 

ᐃᓕᓐᓂᐊᖅᑎᑦᑎᓗᑎᒡᓗ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓂᒃ ᐊᒻᒪᓗ ᓄᓇᖃᖅᑳᖅᓯᒪᔪᑦ 

ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓂᒃ.  

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᐊᓄᑦ ᑖᒃᑯᐊ 

ᒪᓕᒐᓕᐅᕐᕕᒃ ᐃᑲᔪᖅᑐᐃᓂᕐᒥᓂᒃ ᐃᓱᒪᓕᐅᖅᐳᑦ 

ᖃᓄᖅᑑᕈᑎᒃᓴᓕᐅᕐᓂᐊᖅᖢᑎᒡᓗ 

ᓂᖓᕐᓂᖅᑕᖃᕈᓐᓃᕐᓂᐊᕐᒪᑦ ᓄᓇᕗᒻᒥ.  

 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎ ᑕᕝᕘᓇ 

ᐋᖅᑭᑦᑎᐊᖅᓯᒪᖕᒪᑦ. ᓅᑦᑎᒋᐊᕈᑎᒧᑦ? ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᑦᓱᕈᕐᓇᕋᓗᐊᖅᑎᓪᓗᒍ 

ᐊᑐᖃᑦᑕᕆᐊᖃᕋᑦᑎᒍᑦ ᐋᓐᓂᖅᓯᑦᑕᐃᓕᒪᓂᖅ 

ᓂᙵᐅᔾᔨᑦᑕᐃᓕᒪᓂᖅ ᑕᑯᑦᓴᐅᖁᓇᒍ ᓄᓇᕗᒻᒥ. 

ᐃᖅᑲᐅᒪᖃᑦᑕᕆᐊᓕᐅᔪᒍᑦ ᓯᕗᓕᖅᑎᐅᒐᑦᑕ. ᑕᐃᒫᒃ 

ᓂᓪᓕᕈᓐᓇᖃᑦᑕᕆᐊᖃᕋᑦᑕ. ᖃᐅᑕᒫᑦ. 

ᐊᕐᕌᒍᑕᒫᑐᐃᓐᓇᐅᙱᑦᑐᖅ. ᑕᒫᓂ ᓄᓇᕗᒻᒥ 

ᐊᑦᑐᖅᑕᐅᓯᒪᓪᓕᐅᓯᒪᔪᕕᔾᔪᐊᕌᓘᒐᑦᑕ ᐃᓅᓰᑦ 

ᐊᑦᑐᖅᑕᐅᓯᒪᑎᓪᓗᒍ. ᐱᒋᐊᓚᐅᖅᑐᒍᑦ ᑕᕝᕙᓂ 

ᑲᑎᒪᔾᔪᐊᕐᕕᒻᒥ ᓂᑯᕕᖃᑎᒌᑦᓱᑕ. ᓂᐱᐅᑦᓱᑕ 

ᐊᑕᐅᓯᕐᒥᒃ. ᑖᓐᓇ ᑲᔪᓯᒋᐊᕈᑎ ᖃᐅᑕᒫᑐᐃᓐᓇᖅ 

ᓂᓪᓕᐊᖃᑦᑕᓂᐊᙱᓐᓇᑦᑕ 

ᐃᖅᑲᐅᒪᒋᐊᕈᑎᒋᓚᖓᔭᕗᑦ ᑖᓐᓇ.  

 

(ᑐᓵᔨᑎᒎᓕᖅᑐᖅ) ᑕᕝᕙᓂ ᓯᕗᒃᑲᖅᑕᖅᑎᐅᓪᓗᑕ 

ᖃᐅᑕᒫᖅ ᓇᓗᓇᐃᖅᓯᖃᑦᑕᖅᐳᒍᑦ ᒪᑯᓂᖓ 

ᐊᐳᖅᑕᐅᑎᖏᔭᐅᖃᑦᑕᖅᑐᓂᒃ ᑭᓯᐊᓂᒃᑕᐅᖅ 

ᓇᖏᖅᓯᒃᑲᓐᓂᕆᐊᖃᕆᕗᒍᑦ 

ᓂᕆᐅᖕᓂᖅᑕᖃᕐᓂᐊᕐᒪᑦ ᑕᖅᑲᒃᑯᓄᖓ. 

ᑕᐃᒪᐃᑦᑐᓂᒃ ᐅᖃᐅᓯᖃᖅᖢᓂ, ᑕᖅᑲᒃᑯᐊ 

ᐃᓱᒪᓂᐊᖅᑐᑦ, ᐃᓱᒪᒋᔭᐅᖕᒪᑕ.  

 

ᐅᖃᐅᓯᒃᓴᓂᒃ ᑎᑎᕋᖅᓯᒪᙱᑦᑐᖓ, ᑖᓐᓇ 

ᐊᒃᓱᐊᓗᒃ ᐃᒃᐱᒐᒃᑯ. ᓂᖓᕐᓂᖅᑕᖃᙱᑦᑐᒥᒃ 

ᓄᓇᕗᑖᕈᒪᒐᑦᑕ.  

 

ᐅᖃᖅᑏ, ᑕᐃᒪᐃᓕᖅᑲᐅᑎᓪᓗᖓ ᒫᑦᓯ 8 ᑲᓇᑕᒥ 

ᐊᕐᓇᐃᑦ ᐅᓪᓗᖃᕐᓂᐊᕐᒪᑕ. ᐊᒻᒪᓗ ᐊᕐᕌᖑᑕᒫᖅ 

ᐊᑕᐅᓯᐊᖅᖢᒍ ᑕᒪᓐᓇ ᓴᖅᑭᔮᖅᑎᑕᐅᓲᖅ 

ᐅᖃᐅᓯᕆᔭᐅᖁᓪᓗᒍ ᓇᓂᓕᒫᖅ. ᐊᒻᒪ ᑕᒪᑐᒪᓂ 

ᐊᕐᓇᐃᑦ ᐅᓪᓗᖓᓂᒃ, ᓇᓕᖅᑯᐃᖅᒃᐳᒍᑦ ᐃᓘᓐᓇᑕ 

ᐱᐅᓯᑎᒋᐊᒃᑲᓐᓂᖁᓪᓗᒍ ᓄᓇᕗᑦ ᐊᕐᓇᓄᑦ 

ᓂᕕᐊᖅᓵᓄᓪᓗ ᖁᕕᐊᒋᓗᑎᒍᓪᓗ ᑕᐃᒃᑯᐊ 

ᐊᕐᓇᐃᑦ ᐊᓂᒎᑎᖃᑦᑕᖅᑕᖏᑦ. (ᑐᓵᔨᑎᒎᖏᑦᑐᖅ) 

ᓇᑯᕐᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᐃᑉᐱᖅᑐᖅ ᒥᔅᑕ ᓚᐃᑦᓯᑑᓐ. ᓂᓪᓕᕈᒪᕙᖃᐃ? 

ᐊᑏ, ᑲᔪᓯᓗᑎᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᐅᓪᓗᒥ ᒪᕐᕈᐊᖅᑕᓕᖅᑐᖓ ᒥᔅ ᓯᐅᑎᐊᐱᒃ 

ᖁᔭᓕᕙᕋ ᐊᒻᒪᓗ ᒐᕙᒪᒃᑯᑦ, ᓯᕗᓕᖅᑎ, ᒥᓂᔅᑕᐃᑦ 

ᑲᑎᒪᔨᖏᑦ, ᒪᓕᒐᓕᐅᖅᑎᓪᓗ. ᐊᒻᒪᓗ ᖁᔭᓐᓇᒦᒃ, 

ᑖᓐᓇ ᐱᖁᔨᕗᖔᕈᑦ ᐱᒋᐊᖅᑎᖅᑲᐅᒐᖕᓂ ᐊᒻᒪᓗ 

ᐅᐱᑦᑐᖓ ᐊᐃᑉᐲᔪᓐᓇᕋᒪ. 

 

ᐅᖃᖅᑏ, ᑖᓐᓇ ᐃᓛᒃ ᖁᕕᐊᓱᒃᑐᖓ ᑖᓐᓇ 

ᐱᖁᔨᕗᖔᕈᑦ ᐃᑲᔪᖅᓱᕈᓐᓇᕋᒃᑯ. ᓇᓗᓇᐃᖅᓯᒐᑦᑕ 

ᐃᑲᔪᖅᓱᐃᓂᑦᑎᓐᓂᒃ ᑕᐃᒪᙵᓕᒫᖅ 

ᖃᓄᖅᑑᕈᑎᒃᓴᓕᐅᖃᑦᑕᕐᓂᐊᕋᑦᑕ. ᓄᓇᕗᒻᒥ 

ᓂᖓᕐᓂᖅᑕᖃᕈᓐᓃᕐᓂᐊᕐᒪᑦ. ᐊᒻᒪ ᑕᖅᑲᒃᑯᐊ 

ᓇᓗᓇᐃᖅᓯᕕᒋᓗᒋᑦ ᑕᐃᒪᐃᑦᑐᖃᕆᐊᖃᙱᒻᒪᑦ. 

ᐊᒻᒪᓗ ᓂᐱᖃᕆᐊᖃᓕᖅᑐᒍᑦ ᐊᑭᕋᖅᑐᖅᑕᐅᖁᓗᒍ 

ᓂᖓᕐᓂᖅ, ᐱᑦᑎᐊᖃᑦᑕᙱᓐᓂᕐᓗ.  

 

ᓈᓴᐅᑎᕗᑦ ᐱᐅᙱᑦᑐᕐᔪᐊᒻᒪᕆᐊᓗᐃᑦ, 

ᐅᐱᓐᓇᙱᑦᑐᑦ. ᐊᒻᒪ ᑖᒃᑯᐊ ᑲᑉᐱᐊᓇᕆᓪᓗᑎᒃ 

ᓈᓴᐅᑎᖏᑦ ᖁᕝᕙᓯᓗᐊᖅᑐᐊᓘᖕᒪᑕ. ᑕᐃᒪ 

ᒪᓕᒐᓕᐅᕐᕕᒃ ᐊᒻᒪᓗ ᒪᓕᒐᓕᐅᖅᑏᑦ 

ᐊᔾᔪᒥᓇᕆᐊᓪᓕᑦ ᐊᒻᒪᓗ ᑕᒪᒃᑯᓂᖓ 

ᐅᖃᐅᓯᖃᖃᑦᑕᕆᐊᖃᖅᑐᒍᑦ ᐊᓯᕗᑦᑕᐅᖅ 

ᑕᐃᒪᐃᓕᐅᖃᑦᑕᖁᓗᒋᑦ.  

ᓄᓇᕗᒻᒥᐅᑦ ᐅᓄᖅᑐᑦ ᓂᐱᖃᙱᑦᑐᑦ, ᐋᓐᓂᐊᖅᑐᑦ 

ᑕᑯᓐᓇᙳᐊᕈᓐᓇᙱᑕᕋᓘᓐᓃᑦ. ᑕᐃᒪᐃᓐᓂᖓᓄᑦ 

ᖃᐅᔨᒪᖁᔭᕗᑦ ᐃᑲᔪᖅᓱᖅᑐᒍᑦ ᐊᒻᒪᓗ 

ᑕᐃᒪᐃᑦᑐᒦᑦᑐᒪᒍᓐᓃᕌᖓᑕ ᐃᑲᔪᕐᓂᐊᖅᑕᕗᑦ. 

ᐊᖏᖅᐳᖓ ᑕᐃᒃᑯᐊ ᐃᒻᒥᓂᒃ ᓂᓪᓕᕈᓐᓇᙱᑦᑐᓄᑦ 

ᓂᐱᒋᔭᐅᓂᐊᕋᒪ. 

 

ᐊᒻᒪᓗ ᓇᖏᖅᓯᖃᑦᑕᕐᓂᐊᖅᑐᖓ ᑕᐃᒪᙵᓕᒫᖅ 

ᑕᐃᒃᑯᐊ ᐅᕙᑦᑎᓐᓂᒃ ᐊᔪᕐᓂᖅᓴᐃᑦ 

ᑕᐃᒪᐃᓐᓂᐊᖅᐳᖓ ᑕᒡᕙᓂ ᒪᓕᒐᓕᐅᕐᕕᖕᒥ 

ᑕᖅᑲᒃᑯᓄᖓᓗ ᐊᒻᒪᓗ ᐃᓄᑑᖃᑎᖃᕋᓗᐊᕐᓗᖓ 

ᐊᒻᒪᓗ ᐊᔭᐅᖅᑐᖅᐸᒃᑲ ᓄᓇᖅᑲᑎᒃᑲ ᑕᒪᒃᑯᓂᖓ 

ᐅᖃᐅᓯᖃᖃᑦᑕᖁᓪᓗᒋᑦ 

ᓂᐱᖃᙱᑦᑑᒋᐊᖃᕈᓐᓃᕋᑦᑕ. ᐊᒻᒪᓗ ᓄᓇᓖᑦ 

ᑭᓯᐊᓂ ᑲᑐᔾᔨᓗᑎᒃ ᐊᓯᔾᔨᖅᓯᕙᓪᓕᐊᓂᐊᖅᑐᒍᑦ.  

 

ᑕᐃᒪᑐᖅ ᑖᓐᓇ ᐱᖁᔨᕗᖔᕈᑦ ᓄᓇᕗᓕᒫᒥ 

ᑐᓴᖅᑕᐅᓂᐊᖅᐳᖅ ᐃᓄᐃᑦ, ᐃᓄᒃᑎᒍᑦ, ᒪᐃᔭᐃᑦ, 

ᑲᑎᒪᔨᖏᓪᓗ ᐊᒻᒪᓗ ᓄᓇᕗᒻᒥᐅᓕᒫᑦ. ᐊᑏ, 

ᑕᐃᒪᐃᑦᑐᓂᒃ ᐆᑦᑐᕐᓕᑦ. 

 

ᐅᖃᖅᑏ, ᐅᕙᒍᑦ ᐃᓘᓐᓇᑕ ᑲᑐᔾᔨᓗᑕ 

ᐃᓄᑑᓪᓗᑕᓗ ᓇᖏᖅᓯᔭᕆᐊᖃᓕᖅᑐᒍᑦ ᐅᓇ 

ᐱᖁᔨᕗᖔᕈᑦ ᐱᓪᓗᒍ. ᖁᔭᓐᓇᒦᕈᒪᓪᓗᒍ ᑖᓐᓇ 

ᒥᓂᔅᑕᕆᔭᐅᔪᖅ ᑖᔅᓱᒥᖓ ᐱᖁᔨᕗᖔᓕᐅᕐᒪᑦ 

ᐊᒻᒪᓗ ᐊᔭᐅᖅᑐᖅᐸᒃᑲ ᐃᓚᒃᑲ ᐃᑲᔪᖅᓯᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᐱᖁᔨᕗᖔᕐᒧᑦ. 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐱᖁᔨᕗᖔᖅᑕᐅᔪᖅ 

ᐃᑲᔪᖅᑐᕐᓂᐊᕋᒃᑯ ᖃᐅᔨᒪᑎᑦᑎᖅᐸᒌᕈᒪᓪᓗᖓ. 

ᑕᐃᒪᐃᓛᒃ ᒫᓐᓇᕈᓗᒃ ᐅᓪᓗᖃᕐᓂᐊᕐᒪᑕ ᐊᕐᓇᐃᑦ 

ᐅᓪᓗᖁᑎᒋᔭᐅᓂᐊᕐᒪᑦ ᓄᓇᕐᔪᐊᓕᒫᒧᑦ. 

ᐃᓕᓴᕆᔪᒪᓪᓗᒋᑦ ᑖᒃᑯᐊ ᐊᕐᓇᐃᑦ, ᑖᒃᑯᐊ ᑖᓐᓇ 

ᐃᓚᒋᔭᐅᒻᒪᑦ ᑕᒪᒃᑯᐊ 

ᐅᓗᕆᐊᓇᖅᑐᒦᖃᑦᑕᖁᔨᙱᓐᓇᑦᑕᐃᓛᒃ.  

ᑲᑉᐱᐊᓇᖅᑐᒦᖁᔨᖃᑦᑕᙱᓐᓇᑦᑕ.  

 

ᒥᓂᔅᑕᐅᓪᓗᖓ ᐱᕙᓪᓕᐊᔪᓕᕆᔨᒃᑯᓐᓄᑦ, ᒫᓐᓇ 

ᐃᓕᓴᕆᔪᒪᓪᓗᒋᑦ ᑖᒃᑯᐊ ᐊᕐᓇᐃᑦ 

ᐅᔭᕋᓐᓂᐊᖅᑎᒃᑯᓐᓂᑦ ᐃᖅᑲᓇᐃᔭᖅᐸᓪᓕᐊᓕᖅᑐᐃᑦ 

ᐊᒥᓱᕈᖅᐸᓪᓕᐊᒻᒪᑕ. ᐅᑉᐱᕆᒐᒃᑯ 

ᐃᖅᑲᓇᐃᔮᖃᑦᑎᐊᕐᓗᓂ ᑕᒪᑯᐊ ᐅᐱᒍᓱᒃᓱᑎᒃ 

ᐱᖁᑎᓂᒃ ᐱᔪᓐᓇᖅᓯᖃᑦᑕᖅᓱᑎᒃ, ᐊᒻᒪᓗ 

ᖃᓄᐃᓕᐅᕈᒪᔭᖏᓐᓂᒃ ᐱᓕᖅᑎᓪᓗᒋᑦ. 

ᑕᐃᒪᓐᓇᐃᑎᓪᓗᒍ, ᐅᓪᓛᖅ ᑐᓵᖅᑲᐅᒐᑦᑕ ᑖᒃᑯᐊ 

ᖃᓪᓗᓈᑦ ᑕᕝᕙᓃᑦᑐᐃᑦ ᑕᐃᒪᓐᓇᐃᑦᑐᕈᔪᓐᓂᒃ 

ᑐᓴᕐᓇᓗᐊᖃᑦᑕᙱᒻᒪᑕ. ᐅᑉᐱᕆᒐᒃᑯ ᐱᔾᔪᑎᒋᓪᓗᒍ 

ᐃᖅᑲᓇᐃᔮᖃᑦᑎᐊᖅᓱᑎᑦ ᐊᒻᒪᓗ 

ᐃᓕᓐᓂᐊᑦᑎᐊᖅᓯᒪᓪᓗᑎᒃ. ᑕᐃᒪᓐᓇᐃᑎᓪᓗᒍ ᑖᒃᑯᐊ 

ᐃᖅᑲᓇᐃᔮᔅᓴᐃᑦ ᓴᖅᑭᐸᓪᓕᐊᔪᐃᑦ ᓄᓇᕗᒻᒥ, ᐊᑏ, 

ᐱᔭᐅᕙᓪᓕᐊᓕᑦ ᑕᐃᒪᓐᓇᐃᑦᑎᓪᓗᒍ. 

ᐅᐱᒍᓱᒃᑲᒪᐃᓛᒃ. 

 

ᐅᖃᖅᑎᑦᑎᔩ, ᑖᓐᓇ ᐊᓯᔾᔨᖅᐸᓪᓕᐊᒻᒪᑦ ᓄᓇᕗᑦ 

ᖃᓄᑐᐃᓐᓈᓗᒃ, ᐊᒻᒪᓗ ᑕᒪᒃᑯᐊ ᐅᔭᕋᓐᓂᐊᕐᕖᑦ 

ᓴᖅᑭᐸᓪᓕᐊᑎᓪᓗᒋᑦ ᐱᓗᐊᙳᐊᖅᑐᒥᒃ. ᒪᕐᕉᓐᓂᖃᐃ 

ᐅᔭᕋᓐᓂᐊᕐᕖᓐᓂᒃ ᐅᐸᒃᓯᓯᒪᓕᕋᒪ. 

ᐅᐱᒍᓱᑦᑎᐊᖃᑦᑕᕋᒪ ᑖᒃᑯᐊ ᑕᑯᓪᓗᒋᑦ ᐊᕐᓇᐃᑦ 

ᖁᕕᐊᓱᑦᑐᑦ, ᐃᒻᒥᓂᒃ ᖁᕕᐊᓱᕐᔪᐊᖅᑐᑦ. ᑕᐃᒪᓐᓇ 

ᐱᓕᕆᑎᓪᓗᒋᑦ ᑖᒃᑯᐊ ᐊᐱᕆᓪᓗᒋᑦ 

ᑭᓱᓕᕆᖃᑦᑕᕐᒪᑭᐊᖅ, ᖄᖅᑕᔫᓕᕆᖃᑦᑕᖅᑐᐃᓪᓗ, 

ᓄᓇᓯᐅᑎᕐᔪᐊᕌᓗᓐᓂᓪᓗ ᐊᖏᔪᐊᓗᖕᓂᒃ ᐊᖏᓛᖅ 

ᑕᐃᒪ ᐊᕐᓇᒧᑦ ᐅᕙᓐᓂᒃ ᓇᐃᓐᓂᖅᓴᒥᒃ ᐊᖁᑉᐳᖅ. 

ᐅᐱᒋᓚᕗᑦ ᑕᐃᓐᓇ. ᐊᒃᓱᐊᓗᒃ ᐅᐱᔅᓯᒪᓪᓗᑎᑦ 

ᐃᓚᖏᓐᓄᑦ ᐃᓚᓕᐅᑎᖃᑦᑕᕐᒪᑕ. 

ᐃᖅᑲᓇᐃᔮᖃᖅᑐᐃᓐᓇᐅᔪᒍᑦ ᐅᐱᓯᒪᒐᐃᒐᑦᑕ ᑕᒪᓐᓇ 

ᐃᓱᒪᒋᙱᓐᓂᖅᓴᕆᖃᑦᑕᕋᑦᑎᒍᑦ. ᐊᑏ! 

ᑕᐃᒪᓐᓇᐃᓕᐅᖃᑎᒌᑦᑎᐊᖅᑕ ᑕᒪᒃᑯᐊ 

ᓴᖅᑭᐸᓪᓕᐊᔪᐃᑦ ᐃᖅᑲᓇᐃᔮᔅᓴᐃᑦ ᐃᓕᓐᓂᐊᕐᓃᑦ 

ᐱᓇᓱᒃᓯᐅᒃ. ᐅᑕᖅᑭᙱᒋᔅᓯ ᒐᕙᒪᒃᑯᑦ ᐱᔪᑦᓴᑑᙱᒻᒪᑕ 

ᑭᓯᐊᓂ ᐊᔾᔨᒌᙱᑦᑐᓂᒃ ᐱᓇᓱᓪᓗᓯ 

ᐃᑲᔪᖅᑎᒌᖃᑦᑕᕐᓗᑕ ᑕᐃᒪᓐᓇᐃᓪᓕᖓᓪᓗᓂ. 

 

ᐅᖃᖅᑎᑦᑎᔩ, ᑖᓐᓇ ᐃᑲᔪᖅᑐᕐᓂᐊᖅᑲᐅᒐᒃᑯ. ᑖᓐᓇ 

ᓂᕈᐊᖅᑕᐅᓕᖅᑎᓪᓗᒍ ᑕᒫᓃᙱᑐᐃᓐᓇᕆᐊᖃᕋᒪ 

ᖃᐅᔨᒪᑎᑦᑎᑉᐸᒌᕈᒪᔪᖓ ᐃᒡᓗᒥᒃ, ᐱᔾᔪᑎᖃᖅᓱᖓ. 

ᑭᓯᐊᓂ ᓂᕈᐊᖅᑕᐅᔪᐃᑦ ᐱᖃᑕᐅᔪᒪᕐᔪᐊᖅᑐᖓ 

ᐃᑲᔪᖅᑐᕐᔪᐊᕋᒃᑯ ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ ᒥᒃᓵᓄᑦ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᐅᓐᓄᓴᒃᑯᑦ.  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᒥᓂᔅᑕᐅᖃᑎᒪ 

ᐱᖁᔨᕗᖔᓕᐊᖓ ᐃᑲᔪᖅᓱᕋᒃᑯ.  

 

ᐊᒻᒪ ᒪᒥᐊᓇᖅᑑᒐᓗᐊᖅ ᓱᖏᐅᑎᓗᐊᕋᑦᑎᒍᑦ 

ᓂᖓᕐᓂᖅ ᐊᑐᖅᑕᐅᖃᑦᑕᖅᑎᓪᓗᒍ. ᑕᒪᓐᓇ 

ᐊᒃᓱᐊᓗᒃ ᐃᒃᐱᒋᔭᕋ ᐊᒻᒪᓗ ᐃᓕᓴᖅᓯᒋᓪᓗᖓ 

ᐊᑏ! ᖃᓄᖅᑑᕈᑎᒋᓚᐅᕐᓚᕗᑦ ᓂᖓᕐᓂᖅ ᑕᒪᓐᓇ 

ᐱᑕᖃᕈᓐᓃᖁᓪᓗᒍ ᓄᓇᕗᒻᒥ.  

ᓇᖏᖅᓯᕗᖓ ᖃᐅᔨᒃᑲᐃᔪᒪᓪᓗᖓ ᑖᒃᑯᐊ 

ᐱᓕᕆᕝᕕᒃᐳᑦ ᓴᖅᑭᑦᑎᕙᓪᓕᐊᔪᑦ ᓄᓇᕗᒻᒥᐅᑦ 

ᐃᑲᔪᖅᓱᒃᑲᓐᓂᕈᒪᓪᓗᒋᑦ.  

 

ᐊᒻᒪᓗ ᐅᖃᖅᑏ, ᐃᖅᑲᓇᐃᔭᖅᑎᕗᑦ 

ᒪᓕᒐᓕᐅᕆᔨᐅᑉ ᐃᓗᐊᓂ ᒫᓐᓇ 

ᕿᒥᕐᕈᓇᒃᐸᓪᓕᐊᓕᖅᑐᑦ ᐱᖁᔭᕐᔪᐊᖅ ᑕᐃᒃᑯᐊ 

ᐋᖅᑭᒋᐊᒃᑲᓐᓂᖁᓪᓗᒋᑦ. ᑖᓐᓇ ᐱᖁᔭᕐᔪᐊᖅ, 

ᑕᐃᒃᑯᐊ ᐱᖁᔭᕐᔪᐊᓕᕆᔩᑦ 

ᓴᖅᑭᑕᐅᒃᑲᓐᓂᓚᐅᖅᓯᒪᔪᑦ 2019-ᒥ ᐊᒻᒪᓗ 

ᑕᐃᒪᙵᓂᑦ ᐸᕐᓇᐅᓯᐅᖅᓯᒪᓕᖅᑐᑦ 

ᑐᑭᓯᓇᓱᖕᓂᕐᒥᒃ ᐊᑐᓛᕋᒥᒃ ᓄᓇᕗᑦ ᐃᓗᐊᓂ ᐅᓇ 

ᐊᑐᓕᖅᑎᑕᐅᓂᐊᖅᑎᓪᓗᒍ ᐱᖁᔭᒃᓴᖅ.  

 

ᑖᓐᓇ 2008−ᒥ ᓴᖅᑭᑕᐅᓚᐅᖅᓯᒪᔪᖅ 

ᓴᐳᒻᒥᐅᓯᒪᓂᐊᖁᓪᓗᒋᑦ ᓄᓇᕗᒻᒥᐅᑦ ᓂᖓᕐᓂᕐᒥᒃ 

ᐸᕐᓇᐅᓯᐅᖅᓯᒪᓪᓗᑎᓪᓗ ᒪᒥᓴᕐᓂᖅ ᑕᒪᓐᓇ 

ᐱᒋᐊᖁᓐᓇᕐᓂᐊᕐᒪᑦ. ᐃᑲᔪᖅᓯᒪᒐᓗᐊᖅᑎᓪᓗᒍ 

ᑲᑉᐱᐊᓇᖅᑐᖅᓯᐅᖅᑐᖃᖅᑎᓪᓗᒍ ᓱᓖᓛᒃ ᑖᓐᓇ 

ᐱᔭᖁᕐᔪᐊᖅ ᕿᒥᕐᕈᓇᒃᑲᓐᓂᕆᐊᖃᖅᑕᕗᑦ ᐱᔾᔪᑖ 

ᑖᓐᓇ ᓴᖅᑭᒃᑲᓐᓂᖁᓪᓗᒍ. ᓂᖓᕐᓂᖅ ᑕᒪᓐᓇ 

ᐅᖃᐅᓯᕆᔭᐅᖃᑦᑕᖅᓯᒪᔪᖅ ᒐᕙᒪᒃᑯᓐᓂᑦ, ᐊᒻᒪᓗ 

ᑲᓇᑕᒥ ᑕᐃᒃᑯᐊ ᐋᖅᑭᒃᓱᐃᒃᑲᓐᓂᕙᓪᓕᐊᑎᓪᓗᒋᑦ 

ᐱᖁᔭᕐᔪᐊᕐᒥᓂᒃ ᓲᕐᓗ ᓂᖓᖅᑕᐅᕙᑦᑐᑦ 

ᓄᖅᑲᖓᓚᐅᑲᒍᓐᓇᖅᑎᓪᓗᒋᑦ ᐃᖅᑲᓇᐃᔮᒃᒥ, 

ᑕᒪᓐᓇᑦᑕᐅᖅ ᐃᓕᖃᓯᐅᑎᒍᒪᒻᒥᔭᕗᑦ 

ᐱᖁᔭᕐᔪᐊᑦᑎᓐᓄᑦ ᓄᖅᑲᖓᓚᐅᑲᒍᓐᓇᕐᓂᐊᕐᒪᑕ 

ᑕᐃᒃᑯᐊ ᓂᖓᖅᑕᐅᕙᑦᑐᑦ ᐃᑲᔪᖅᑕᐅᓗᑎᑦ ᐊᒻᒪᓗ 

ᖃᓄᖅᑑᖃᑎᒋᔭᐅᓗᑎᑦ ᕿᒪᐃᔪᓐᓇᖃᑦᑕᕐᓂᐊᕐᒪᑕ 

ᐃᖅᑲᓇᐃᔮᖓ ᓄᖅᑲᖅᑎᑕᐅᔾᔮᙱᓐᓂᖅ 

ᖃᐅᔨᒪᓗᓂ. 

 

ᑲᑐᔾᔨᒋᐊᖃᕐᓂᐊᖅᑐᒍᑦ ᓴᙱᔪᓂᓪᓗ 

ᐱᖁᔭᕐᔪᐊᖃᕆᐊᖃᖅᑐᒍᑦ ᐸᕐᓇᐅᑎᖃᐅᕐᓗᑕ 

ᐃᓚᔮᕇᑦ ᑕᒪᒃᑯᐊ ᓴᐳᒻᒥᐅᓯᓯᒪᖁᓪᓗᒋᑦ. ᑕᒪᒃᑯᐊ 

ᐱᒋᐊᖅᑎᑕᐅᓯᒪᕗᑦ ᐊᑦᑐᐃᓂᖃᓪᓚᕆᒻᒪᑕ 

ᓄᓇᕗᒻᒥᐅᓂᒃ ᐅᓄᖅᑐᓂᒃ, ᐊᒻᒪᓗ 

ᓴᐳᒻᒥᐅᓯᓯᒪᕗᒍᑦ ᓴᖅᑭᔮᖅᑎᑦᑎᒃᑲᓐᓂᕐᓗᑕᓗ  

ᐊᑦᑕᓇᙱᑦᑐᒥᓪᓗ ᐃᓅᓯᖃᕐᓗᑕ. 

 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᓪᓗᖓ 

ᐊᒃᓱᕉᑎᒋᓂᐊᖅᐸᕋ ᓄᓇᕗᒻᒥ ᑕᒪᓐᓇ ᐋᓐᓂᐊᕐᓂᖅ 

ᓴᖅᑭᔮᕐᓂᐊᙱᒻᒪᑦ. ᐃᑲᔪᖅᓱᕐᓗᒋᑦ ᑕᐃᒃᑯᐊ 

ᐃᓚᔮᕇᑦ ᐊᕐᓇᖅ ᐊᓂᒍᐃᔪᓐᓇᖅᑐᖅ.  

 

ᑕᐃᒪᐃᒻᒥᒐᑦᑕᐅᖅ ᐊᑐᖅᓯᒪᒐᒃᑯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᖃᐅᔨᒪᖁᔨᑐᐃᓐᓇᖅᖢᖓ 

ᐊᑎᖁᑎᖃᐅᑦᑎᐊᕋᒪ ᖃᐅᔨᒪᓂᐊᖅᐳᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᖁᕕᐊᓱᒃᑐᖓ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᕿᑲᔪᖅᑐᖅᑕᓪᓘᕆᐊᒃᓴᖅ 

ᑕᒪᑐᒥᖓ ᓅᑦᓯᒋᐊᕈᑕᐅᔪᒥᒃ.  

 

ᐃᑲᔪᖅᑐᓐᓇᓪᓚᕆᒻᒪᓂᓛᒃ ᑕᒪᓐᓇ ᐋ’ᓂᖅᑎᕆᓂᖅ 

ᖃᐅᔨᒪᓗᒃᑖᖃᑉᑕ ᓈᒻᒪᙱᓐᓂᖓᓂᒃ ᐊᒻᒪᓗ 

ᖃᐅᔨᒪᑉᓗᑕ ᑭᒡᓕᖃᙱᓐᓂᖓᓂᒃ. ᑭᒡᓕᖃᙱ’ᒪᑦ. 

ᐊᖑᑕᐅᑉᐸᑦ ᐊᕐᓇᐅᐸᑦ, ᒪᒃᑯᑦᑑᑉᐸ, 

ᐃᓐᓇᐅᐸᓪᓘᓐᓃᑦ, ᐃᓄᑐᖃᐅᑉᐸᓪᓘᓐᓃᑦ. 

ᖃᑉᓗᓈᖑᑉᐸᑦ, ᐃᓅᑉᐸᑦ 

ᑭᓇᑐᐃᓐᓇᑦᓯᐊᖑᒐᓗᐊᖅᐸᑦ, ᑭᒡᓕᖃᙱᓪᓚᕆ’ᒪᑦ. 

ᐊᒻᒪ ᖃᐅᔨᒪᔪᒍᑦ ᓄᓇᕗᑉ ᐃᓗᐊᓃᓐᓇᐅᙱᑦᑐᖅ 

ᑕᒪᓐᓇ ᐋ’ᓂᖅᑎᕆᓂᖅ ᓴᖅᑭᔮᖅᑕᖅᑐᖅ. 

ᓇᓂᒥᐊᖅ, ᑲᓇᑕᐅᑉ ᐃᓗᐊᓂ ᓄᓇᕐᔪᐊᓗᒃᑖᕐᒥᓪᓗ. 

 

ᐅᖃᖅᑎᑦᓯᔩ, ᐃᓱᒪᐅᔭᕐᓇᖅᑕ’ᒪᑦ ᐋᓐᓂᖅᑎᕆᓂᖅ 

ᑕᒪᓐᓇ ᓇᑭᑦ ᐱᒋᐊᕐᓂᖃᑦᑕ’ᒪᖔᑦ. ᑕᒪᒃᑯᐊ 

ᐋᓐᓂᖅᑎᕆᑦᑕᖅᑐᖅ ᓇᒡᓕᒋᔭᕐᒥᖕᓂᒃ, 

ᐱᖃᑎᒋᔭᕐᒥᓂᒡᓘᓐᓃᑦ. ᓇᑭᑦ ᑕᒪᓐᓇ 

ᑎᒍᒥᐊᖅᑕᖓ ᓂᙵᐅᒪᓂᖅ ᓇᑭᑦ ᐱᒋᐊᖅᐸ? 

ᐃᓱᒪᓕᕐᓇᖅᑕᖅᖢᓂ ᐃᓚᖓᒍᑦ ᐃᒻᒪᖄ ᐅᓇ 

ᒪᒃᑯᓚᐅᕐᓂᖓᓂᒃ ᐊᖓᔪᖅᑳᒥ’ᓂᒃ, ᐅᕝᕙᓘᓐᓃᑦ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5358 

ᐃᓚᒋᔭᕐᒥ’ᓂᒃ ᑕᑯᑦᑕᕐᓂᑯᕕᓂᐅᓐᓂᕋᒥ 

ᐊᔪᕆᖅᓯᓕᕐᓂᕋᒥ.  

 

ᑕᐃᒃᑯᐊ ᓄᑕᖅᑲᑦ ᒫᓐᓇ ᓄᓇᕗᑉ ᐃᓗᐊᓂ 

ᖃᐅᔨᒪᒐᑉᑕ ᒪᒃᑯᑦᑐᑦ ᓄᑕᖅᑲᑦ ᐊᒥᓲᓛᖑ’ᒪᑕ, 

ᐃᓱᒪᒋᓕᖅᖢᒋᑦ ᓄᑕᕋᐅᓪᓗᓂᓕᑭᐊᖅ ᑖᓐᓇ 

ᐊᓈᓇᒋᔭᑦ ᐅᕝᕙᓘᓐᓃᑦ ᐊᑖᑕᒋᔭᑦ 

ᐋᓐᓂᖅᑎᑦᑕᐅᑎᒃᖢᒍ ᑕᑯᓇᔭᕈᕕᑦ ᓇᖕᒥᓂᖅ, 

ᖃᓄᖅ ᑕᐃᒪ ᐃᓱᒪᓕᕋᔭᖅᐲᑦ? ᒪᒃᑯ’ᓈᖅ, 

ᒪᒃᑯ’ᓈᖅᑐᑦ ᐃᓛᒃ ᒪᒃᑯᑦᑐᑦ ᑕᒪᒃᑯᐊ 

ᓄᑕᕋᐅᓗᓂᓕᑭᐊᖅ? ᑖᒻᓇ ᐊᓈᓇᒋᔭᑦ ᐅᕝᕙᓘᓐᓃᑦ 

ᐊᑖᑕᒋᔭᑦ. ᐋᓐᓂᖅᑎᖅᑕᐅᑎᒃᖢᒍ ᑕᑯᓇᔭᕈᕕᑦ 

ᓇᖕᒥᓂᖅ ᖃᓄᖅ ᑕᐃᒪ ᐃᓱᒪᓕᕋᔭᖅᐱᑦ 

ᒪᒃᑯ’ᓈᖅᑐᑦ, ᐃᓛᒃ ᒪᒃᑯᑦᑐᑦ ᓄᑕᕋᐅᓚᐅᕐᓂᖏ’ᓂᒃ 

ᑕᑯᑦᑕᕆᐊᖃᙱᓪᓚᕆᑦᑑᒐᓗᐃᑦ ᐋ’ᓂᖅᑎᕆᔪᓂᒃ.  

ᑕᑯᕋᓐᓃᖅᑐᑦᑐᔾᔪᒻᒪᑦ ᐊᒃᑑᒐᓗᐊᖅᖢᓂ ᑭᓯᐊᓂ 

ᒪᒃᑯᑦᑐᓄᑦ ᓄᑕᖅᑲᓄᓪᓗ ᐃᓱᒪᒥᒍᑦ ᓇᓗᓇᙱᑐᖅ 

ᑕᐃᒻᓇ ᑕᑯᓐᓂᑯᕕᓂᐊ ᑕᑯᕋᓐᓃᑐᕐᔪᐊᖅ, 

ᐳᐃᒍᓱᐃᖅᓯᒪᑦᑕᒻᒪᔾᔪᒃ. ᐃᓅᓯᓗᒃᑖᖓᓄᓪᓗ ᑕᐃᒪ 

ᑲᔪᓯᔫᓪᓗᐊᓕᖅᖢᓂ. ᑕᒪᓐᓇ ᐅᖃᐅᓯᕆᕙᕋ 

ᐋ’ᓂᖅᑎᕆᓂᖅ ᓄᖅᑲᖁᓐᓂᕈᑉᑎᒍᑦ ᓄᓇᕗᑉ 

ᐃᓗᐊᓂ, ᓄᑕᖅᑲᕗᑦ ᒥᐊᓂᕆᑦᓯᐊᓚᐅᕐᓚᕗᑦ. 

ᕿᒫᕝᕕᖃᑦᓯᐊᕆᐊᖃᖅᑐᒍᑦ ᓄᓇᓕᓗᒃᑖᓂᒃ 

ᓄᑕᖅᑲᑦ ᑕᑯᕋᓐᓃᑐᓂᒃ ᑕᑯᑦᑕᕆᐊᖃᙱ’ᒪᑕ. 

 

ᑭᖑᓪᓕᖅᐹᒥᒃ ᐅᖃᖅᑎᑦᓯᔩ, ᖁᕕᐊᓱᒃᑐᖓ ᑕᒪᓐᓇ 

ᐅᖃᐅᓯᕆᔫᓪᓗᐊᕋᑉᑎᒍᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᐊᒃᓱᕈᓐᓇᕋᓗᐊᖅᑎᔾᔪᒍ ᕿᐊᓱᙳᓇᕋᓗᐊᖅᑎᔾᔪᒍ 

ᐃᓚᖓᒍᑦ, ᑭᓯᐊᓂ ᒐᕙᒪᒋᔭᕗᑦ ᑐᓵᔪᑦ, 

ᐅᖃᐅᓯᕆᔭᑉᑎᒻᓂ ᐊᒻᒪᓗ ᖁᕕᐊᓱᒃᑐᖓ ᑮᓇᐅᔭᓂᒃ 

ᐊᖏᓂᖅᓴᓂᒃ ᐃᓕᐅᕋᐃᕙᓪᓕᐊ’ᒪᑕ 

ᐊᑐᐃᓐᓇᕈᖅᑎᑦᓯᕙᓪᓕᐊ’ᒪᑕ ᑕᒪᓐᓇ 

ᓴᖅᑭᔮᓗᐊᕈᓐᓃᖁᔾᔪᒍ, ᐱᑕᖃᕈᓐᓃᖁᔾᔪᒍ ᓄᓇᕗᑉ 

ᐃᓗᐊᓂ ᓯᕗᓂᒃᓴᑉᑎᒻᓂ. ᐃᑲᔪᖅᑐᕐᓂᐊᖅᐸᕋ 

ᑕᒪᓐᓇ ᓅᑦᓯᒋᐊᕈᑦ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᒻᒧᑦ ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᒋᒍᒪᔭᒃᑲ 

ᒪᓕᒐᓕᐅᖅᑎᐅᖃᑎᒃᑲ ᓯᕗᓕᖅᑎᐅᑦᑎᐊᖅᑐᑎᑦ 

ᐱᖁᔨᕗᖔᕈᒻᒥᒃ ᓴᖅᑮᒻᒪᑦ. ᑕᑯᖃᑦᑕᓲᖑᒻᒪᑦ 

ᐱᔭᕆᐊᑐᔪᓂᒃ. ᐊᔅᓱᕈᖅᑐᓂᓪᓗ 

ᑕᑯᖃᑦᑕᖅᓯᒪᒻᒥᒪᑦᑕᐅᖅ ᖃᑭᕙᓪᓕᐊᔪᓂᒃ  

ᒪᑭᑉᐸᓪᓕᐊᔪᓂᒃ ᐊᔅᓱᕈᖅᑐᒃᑰᓚᐅᕋᓗᐊᖅᑐᑎᑦ. 

ᑕᐃᒪᐃᑦᑐᓂᒃ ᓄᓇᕗᒻᒥᐅᓕᒫᑦ ᑕᐃᒪᐃᖁᒐᑦᑎᒍᑦ. 

ᖁᕕᐊᓱᖁᒐᑦᑎᒍᑦ ᖃᓄᐃᙱᑎᐊᕐᓗᑎᓪᓗ.  

 

ᕿᑐᕐᖓᕗᑦ ᐱᕈᖃᑦᑕᖁᔭᕗᑦ ᐱᔪᓐᓇᖅᑕᓕᒫᖏᑦ 

ᐱᖃᑦᑕᕐᓗᓂᐅᒃ ᐊᒻᒪ ᑐᙵᕕᖃᑦᑎᐊᕐᓗᑎᑦ 

ᓇᒻᒥᓂᖅ ᐃᓄᙳᑦᑎᐊᕈᓐᓇᓛᕐᖓᑕ. ᑕᒪᓐᓇ 

ᑐᑭᖃᖅᑐᖅ. 

 

ᓄᓇᕗᑦ ᑲᑉᐱᐊᓵᕆᕕᐅᓂᐅᓴᙱᓪᓗᓂ 

ᖁᔅᓴᓱᓐᓇᙱᓪᓗᓂ, ᐃᓅᓯᑦᑎᓐᓄᑦ ᑕᒪᓐᓇ 

ᐃᓚᒋᔭᐅᙱᑦᑎᐊᕐᓗᓂ ᐊᒻᒪ ᓄᓇᕗᖃᕐᓗᑕ 

ᐅᐱᒍᓱᓐᓂᕐᒥᒃ ᓴᐳᔾᔨᖃᑦᑕᕐᓗᑕ, 

ᖁᕕᐊᒋᔭᖃᖃᑦᑕᕐᓗᑕᓗ.  

 

ᓈᑦᑏᖑᔭᕐᕕᐅᓕᖅᑲᑦ ᑕᐃᒪ ᐊᕐᓇᐃᑦ 

ᐅᓪᓗᒋᓛᕐᖓᒍ ᓯᓚᕐᔪᐊᕐᒥ, ᑕᕝᕙᓂ 

ᓈᒻᒪᓈᓪᓚᕆᑉᐳᖅ ᐅᖃᐅᓯᕆᒐᑦᑎᒍᑦ ᑖᓐᓇ. 

ᑲᑐᔾᔨᓗᑕ ᓂᑯᕕᖓᒋᐊᖃᕋᑦᑕ ᐅᐱᒋᓗᒋᑦ ᓱᕈᓰᑦ, 

ᐊᓈᓇᒋᔭᐅᔪᐃᑦ, ᐸᓂᒋᔭᐅᔪᐃᑦ, ᐱᖃᑎᒋᔭᐅᔪᐃᑦ 

ᐃᓘᓐᓇᖏᑦ. ᐱᐅᓂᖅᓴᒥᒃ ᐱᒋᐊᓖᓐᓇᐅᒐᑦᑕ 

ᐱᓕᕆᑦᑎᐊᓂᖅᓴᐅᔪᐃᓐᓇᐅᒋᐊᖃᖅᑐᑕᓗ.  

 

ᐃᑲᔪᕐᕕᔅᓴᓖᓐᓇᐅᔪᒍᑦ. ᑲᑉᐱᐊᓵᕆᖃᑦᑕᕐᓂᖅ 

ᐋᓐᓂᖅᑎᕆᖃᑦᑕᕐᓂᖅ ᐊᑭᕋᖅᑐᖅᐸᕋ. ᐱᐅᓂᖅᓴᒥᒃ 

ᓄᓇᕗᑖᕈᒪᒐᑦᑕ ᐅᕙᑦᑎᓐᓄᓕᒫᖅ.  

 

ᒫᓐᓇ ᑲᑐᔾᔨᓗᑕ ᐊᖏᕆᐊᖃᖅᑕᕗᑦ ᑖᓐᓇ 

ᐱᖁᔨᕗᖔᕈᑎ. ᓄᓇᓕᑦᑎᓐᓂ ᐃᑲᔪᕋᓱᓪᓗᑕ. 

ᑲᑉᐱᐊᓵᕆᔪᖃᖃᑦᑕᙱᑉᐸᑦ ᐊᖅᑯᑎᔅᓴᑐᐊᖅ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ. 

ᒪᓕᒐᓕᐅᖅᑎ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᖏᖃᑎᒋᓪᓗᒍ ᑐᕌᖅᑕᖓ ᐋᓐᓂᖅᑎᕆᙱᓐᓂᕐᒧᑦ. 

ᑭᓯᐊᓂ ᐅᖃᓕᒫᖅᓯᒪᔭᕋ ᐊᑖᓂ ᒪᕐᕉᖕᓂᒡᒎᖅ ᑖᓐᓇ,  

ᐊᕐᓇᐅᓪᓗᓂ ᐊᖑᑕᐅᓪᓗᓂ ᑕᕐᓂᓖᑦ, ᐃᓄᐃᑦ 

ᐃᓕᖅᑯᓯᕆᙱᒻᒪᒍ. ᐅᒃᐱᕈᓱᒃᑲᒪ, ᐃᕐᓂᐅᕐᓂᕐᒥᒃ. 

ᐅᒃᐱᕈᓱᒃᑐᖓ ᓂᕐᔪᑏᑦ ᐃᕐᓂᐅᓲᖑᖕᒪᑕ ᐊᒻᒪ 

ᐃᓄᐃᑦ. ᑭᓯᐊᓂ ᐅᒃᐱᕈᓱᒃᑐᖓᑦᑕᐅᖅ 

ᐋᓐᓂᖅᑎᕆᓂᖅ ᓄᓇᑦᑎᓐᓃᖁᙱᒃᑯᑦᑎᒍᑦ 

ᖃᓂᑦᑎᓐᓄᑦ ᐱᔨᑦᑎᑐᐃᓐᓇᕆᐊᖃᙱᑕᕗᑦ. 

ᐅᖃᐅᓯᑐᐃᓐᓇᕐᓄᑦ.  

 

ᐅᑉᓗᒥ 2020−ᒥ ᐃᓅᓪᓗᖓ ᐃᓛᓐᓂᒃᑯᑦ 

ᐋᐳᓪ−ᑎᑐᑦ ᐃᓕᖅᑯᓯᖃᕋᓱᒋᖃᑦᑕᕋᒪ. ᑕᐅᑦᑐᕋ 

ᐃᓄᒃ. ᑭᓯᐊᓂ ᐃᓗᓕᕋ, ᖃᑉᓗᓈᖅ. 

ᐃᓅᓇᓱᓲᖑᔪᖓ ᐃᓄᒃᑎᑐᑦ. ᑭᖑᕚᒃᑲ ᓯᕗᓕᒃᑲ 

ᐅᐱᒋᔭᒃᑲ. ᒪᓕᒐᓱᒃᐸᒃᑲ ᐃᓕᓐᓂᐊᖅᑎᑦᑎᓂᖏᑦ 

ᐊᒻᒪ ᓯᓚᑐᓂᖏᑦ.  

 

ᐅᖃᐅᓯᕋ ᐅᖃᓲᕋ. ᐊᒻᒪ ᓄᑕᖅᑲᒃᑲ ᐊᕐᓇᐅᓂᖏᑦ 

ᐊᖑᑎᐅᓂᖏᑦ ᑕᐅᑐᙱᔅᓱᒋᑦ ᐊᑦᑎᖅᓱᐃᓲᖑᔪᒍᑦ. 

ᑭᒃᑯᓕᒫᓄᑦ ᐋᓐᓂᖅᑎᕆᙱᓐᓂᖅ ᑐᕌᕆᐊᖃᖅᑐᖅ. 

ᐊᖑᑎᓄᓪᓗ, ᓄᑲᑉᐱᐊᓄᓪᓗ.  

 

ᑕᐃᒪᓕ ᐊᑕᐅᑦᑎᒃᑯᑦ ᒫᓐᓇ ᐅᑉᓗᒥ 

ᐃᓕᖅᑯᓯᖃᓕᖅᑎᓪᓗᑕ, ᒪᓕᒐᕆᙱᑕᑉᑎᒻᓂᒃ 

ᑎᑭᑎᑕᐅᓯᒪᔪᒧᑦ ᓄᓇᑦᑎᓐᓄᑦ ᒪᓕᒋᐊᖃᕋᒪ. 

ᐃᓕᖅᑯᓯᕆᙱᑕᑦᑎᓐᓂᒃ ᐋᖅᑭᒃᓱᖅᑕᐅᓯᒪᔪᒥᒃ 

ᐃᓕᖅᑯᓯᖃᕆᐊᖃᕋᒪ.  

 

ᑕᒪᓐᓇ ᖃᑉᓗᓈᑦ, ᖃᑉᓗᓈᑦ ᒪᓕᒐᖓ 

ᑐᙵᕝᕕᖃᕐᒪᑦ ᓱᐊᒃᓯᓂᕐᒥᒃ. ᓱᐊᒃᓯᓂᖅ. ᐃᓄᐃᑦ 

ᐃᓕᖅᑯᓯᖓ ᖃᓄᖅ ᑐᕌᖅᑕᖃᕐᒪᑦ  

ᐃᓅᖃᑎᒌᑦᑎᐊᕐᓂᕐᒧᑦ, ᖃᓄᖅ ᐃᓅᖃᑎᒐ 

ᐅᑎᕈᓐᓇᖅᐸ ᐃᓅᑦᑎᐊᕐᓂᕐᒧᑦ?  

 

ᑕᒪᒃᑯᐊ ᖃᑉᓗᓈᑦ ᒪᓕᒐᖏᑦ ᑕᐅᑐᖕᒪᑕ 

ᑮᓇᐅᔭᕐᒥᒃ, ᐃᓕᓐᓂᐊᕐᓂᕐᒥᒃ, ᐊᒻᒪ ᑭᓇ 

ᑮᓇᐅᔭᖅᑯᖅᑐᓛᖑᕙ?. 

 

ᐃᓄᐃᓪᓕ ᐃᓕᖅᑯᓯᖓ ᑕᐅᑐᖕᒪᑦ 

ᖃᑕᙳᑎᒌᑦᑎᐊᖅᐱᑖ? 

ᒥᐊᓂᖅᓯᔨᖃᑎᒌᑦᑎᐊᖅᐱᑖ? 

ᓂᕆᖃᑎᒌᑦᑎᐊᖅᐱᑖ? ᐊᒥᖅᑳᖅᐱᑕ? ᑖᒃᑯᐊᒃ 

ᒪᕐᕉᒃ ᐃᓕᖅᑯᓰᒃ ᐊᔾᔨᒌᙱᒻᒪᑎᒃ. ᐆᒃᑑᑎᒋᓗᒍ, 

ᐃᓐᓇᕆᔭᖅᐳᑦ ᐃᓗᖓᒍᑦ ᑕᑯᒃᓴᐅᙱᑦᑐᒃᑯᑦ 

ᓯᖁᒥᑦᑐᐊᓘᖃᑦᑕᖅᑐᑦ.  

 

18-ᒥᒎᖅ ᓄᑕᕋᖓ ᐅᑭᐅᖃᓕᖅᐸᑦ ᒪᓕᒐᑎᒍᑦ 

ᐃᖕᒥᓃᓕᖅᑐᖅ, ᐃᖕᒥᒎᓕᖅᑐᖅ, ᑮᓇᐅᔭᓕᐅᕐᓗᓂ. 

ᐃᓄᐃᑦ ᑕᐃᒪᓐᓇ ᐃᓕᖅᑯᓯᖃᙱᒻᒪᑕ. 

ᐊᖓᔪᖅᑳᕆᔭᐅᔪᑦ ᐆᒪᒃᐸᑕ ᐃᓅᓯᓕᒫᕐᒥᖕᓄᑦ 

ᓄᑕᕋᕆᔭᖓ, ᐃᓱᒪᖅᓲᑎᒋᔭᖓ. 

 

ᐅᒃᐱᕈᓱᒃᑐᖓ ᐊᒥᓱᐃᑦ ᐃᓄᐃᑦ ᐃᓗᒻᒥᒃᑎᒍᑦ 

ᓯᖁᒥᖃᑦᑕᖅᑐᑦ ᐊᐳᕈᑎᒑᖓᒥᒃ ᓂᙵᒃᓱᑎᒡᓗ 

ᑖᓐᓇ ᐃᓕᖅᑯᓯᕆᙱᑕᑎᒃ, ᐃᓕᖅᑯᓯᕆᙱᑕᕗᑦ, 

ᐊᑐᕋᓱᓕᖃᑦᑕᕋᑦᑎᒍᑦ. ᑕᒪᒃᑯᐊ ᖃᐅᔨᒪᔪᕐᔪᐊᑦ 

ᖃᑉᓗᓈᑦ ᓄᓇᖓᓂ ᑎᑭᖕᒪᑕ, ᐃᓐᓇᕐᒧᑦ 

ᐅᖃᐅᔾᔭᐅᓚᐅᖅᓯᒪᔪᖓ, ᐃᓕᖅᑯᓯᕐᒥᒡᒎᖅ 

ᖃᐅᔨᒪᓇᓱᒋᓚᐅᕋᓗᐊᕋᒥᔾᔪᒃ. ᐃᓄᓕᕆᔨᒃᑯᑦ 

ᖃᐅᔨᒪᙱᑦᑐᒡᒎᖅ. ᖃᐅᔨᒪᙱᒻᒪᑕᒎᖅ ᐃᓐᓇᐃᒡᒎᖅ 

ᓂᐸᖏᖅᑎᑕᐅᓚᐅᖅᑐᑦ.  

ᐊᒃᓱᕈᕐᓇᖅᑐᐊᓘᖃᑦᑕᖅᑐᖅ. ᐊᒥᓱᑦ ᐃᓄᐃᑦ 

ᓄᓇᕗᑦ ᐃᓗᐊᓂ ᓂᙵᐅᒪᓕᖅᑐᑦ, 

ᓂᙵᒃᓯᒪᓕᖅᑐᑦ ᐱᕈᖅᐸᓪᓕᐊᔪᑦ ᐊᒻᒪ 

ᓂᙵᒃᓯᒪᓂᕆᔭᖓᑦ ᓴᖅᑭᑳᓪᓚᖃᑦᑕᖅᑐᖅ. 

ᐆᒃᑑᑎᒋᓗᒍ, ᓄᑕᖅᑲᑦ ᖃᑕᙳᑎᒥᖕᓂᒃ, 

ᐊᓈᓇᒥᖕᓂᒃ ᑎᒍᔭᐅᒑᖓᑕ, ᓯᓚᐃᓐᓂᐅᔪᖅ ᑖᓐᓇ 

ᓯᕗᓂᖓᓂ ᐊᕙᓂᒃᑲᓐᓂᖅ, ᖃᓄᖅ ᑖᓐᓇ 

ᐃᓄᓕᕆᔨᓄᑦ ᓄᑕᕋᖅ ᑎᒍᔭᐅᔪᖅ, 

ᐊᖓᔪᖅᑳᖏᓐᓄᑦ ᐅᑎᖅᑎᑕᐅᑦᑎᐊᕈᓐᓇᖅᐸ, 

ᖃᓯᓕᓇᖅᑐᖃᙱᓪᓗᓂ? ᐅᑎᖅᑎᑕᐅᒃᐸᑦ 

ᐊᖓᔪᖅᑳᕐᒥᓄᑦ, ᐊᖓᔪᖅᑳᕆᔭᐅᔪᑦ 

ᐃᓱᐃᓪᓕᖓᐅᔭᖃᑦᑕᖅᑐᑦ ᓄᑕᕋᕐᒥᖕᓄᑦ.  

 

ᐅᕝᕙᓘᕝᕙ ᓄᓕᐊᑦ ᐃᖅᑲᖅᑐᐃᔨᒃᑯᑦ ᐅᐃᒋᔭᐅᔪᑦ 

ᐊᕕᑎᑕᐅᒑᖓᑕ ᑕᑯᑦᑕᐃᓕᔭᕆᐊᖃᓕᖅᑐᒡᒎᖅ. 

ᐃᓄᐃᑦ ᓴᙱᓂᖅᓴᕐᒥᒃ ᓇᒡᓕᒋᔭᒌᑦ ᐅᖃᐅᓯᖃᖅᑐᑦ 

ᓄᓕᐊᕆᔭᐅᔪᒧᑦ ᐅᐃᒋᔭᐅᔪᒧᑦ. ᐅᖃᐅᓯᑐᖃᖅ, 

ᐅᖓᒋᔭᕋ. ᐱᒋᔭᕋ. ᑕᕐᓂᕐᒪ ᐃᓚᖓᑦ. ᑖᒃᑯᐊ ᑕᒡᕙ 

ᖃᑕᙳᑎᒌᓂᒃ ᓯᖁᑦᑎᕆᓂᐅᔪᑦ ᐃᓄᐃᑦ 

ᐃᓕᖅᑯᓯᕆᙱᑕᖓᑦ ᐃᓄᖕᓄᑦ 

ᖃᑕᙳᑎᒌᑦᑎᐊᕐᓂᕐᒧᑦ ᑐᕌᖅᑕᖃᙱᑦᑐᑦ. 

ᓯᖁᑦᑎᕆᔪᑦ. 

 

ᐊᒥᓱᑦ ᓄᓇᕗᒻᒥᐅᑕᑦ ᐋᓐᓂᖅᑎᕆᓕᖃᑦᑕᖅᑐᑦ 

ᐃᒻᒥᖕᓄᑦ ᐃᓚᖏᑦ ᐊᒡᓛᑦ ᐃᒻᒥᓃᖃᑦᑕᖅᑐᑦ 

ᑕᒪᒃᑯᓄᖓ ᐊᐳᕈᑎᖃᖃᑦᑕᕐᒪᑕ ᒪᓕᒐᐅᔪᓄᑦ. 

ᓄᑖᖅ ᐃᓕᖅᑯᓯᒧᑦ. ᐋᓐᓂᖅᑎᕆᑦᑕᐃᓕᒪᓂᖅ 

ᓄᓇᕗᒻᒥ, ᕿᒥᕐᕈᐊᑦᑎᐊᖃᕈᑦᑎᒍᑦ,  

ᑐᙵᕕᓪᓚᑦᑖᓂᒃ ᖃᓄᖅ ᐃᓄᐃᑦ ᓄᓇᕗᒻᒥ 

ᐃᓕᖅᑯᓯᖃᓕᕐᓂᕐᒪᖔᖏᑦᑕ ᒪᓕᒐᐃᑦ. 

 

ᕿᒥᕐᕈᐊᕆᐊᖃᖅᑕᕗᑦ ᒪᓕᒐᕐᓂᒃ, ᐊᑐᐊᒐᕐᓂᒃ, ᐊᒻᒪ 

ᐊᑐᖅᑕᐅᔪᓂᒃ. ᖃᐅᔨᒪᓂᕆᔭᖏᑦ ᐃᓄᐃᑦ ᖃᓂᕐᒧᑦ  

ᐱᔨᑦᑎᕈᑕᐅᑐᐃᓐᓇᕆᐊᖃᙱᑦᑐᑦ. ᐄ, ᐃᓄᐃᑦ 

ᖃᐅᔨᒪᔭᑐᖃᖓᑦ, ᐄ, ᐃᓄᐃᑦ ᖃᐅᔨᒪᔭᑐᖃᖓᑦ.  

 

ᓱᓇᐅᕙ? ᑕᒪᒃᑯᐊ ᐅᕙᒍᑦ ᓄᓇᕗᒻᒥᐅᑕᐅᔪᒍᑦ 

ᐊᕐᓇᐃᓪᓗ ᐊᖑᑏᓪᓗ ᐱᔪᖅᓴᔭᐅᓯᒪᔪᒍᑦ 

ᐊᑦᑎᖅᑕᐅᖃᑦᑕᖅᓯᒪᔪᒍᑦ ᐊᖑᑕᐅᓂᕗᑦ 

ᐊᕐᓇᐅᓂᕗᑦ ᖃᐅᔨᒪᔭᖅ ᐊᑐᖅᑕᐅᖏᖦᖢᓂ 

ᐃᓅᒐᑦᑕ. ᖃᐅᔨᒪᔭᖅ ᐊᑐᖅᑕᐅᙱᖦᖢᓂ ᐃᓄᒐᑦᑕ, 

ᐆᒻᒪᑎᖃᕋᑦᑕ. ᐆᒻᒪᑎᕗᑦ ᐃᓱᒪᕗᑦ ᑕᒪᒃᑯᐊ 

ᑐᙵᕝᕕᒋᔭᐅᔪᑦ ᓄᓇᕗᑦᒥ ᐋᖅᑭᒋᐊᕆᐊᖃᖅᑐᑦ. 

ᑕᐃᒪᐃᓐᓇᐃᒃᑯᑕ ᐋᓐᓂᖅᑎᕆᓂᖅ ᐅᕙᑦᑎᓐᓄᑦ 

ᓄᑕᕋᑦᑎᓄᑦ ᐅᐃᑦᑎᓐᓄᑦ ᓄᓕᐊᑦᑎᓐᓄᑦ 

ᐊᖓᔪᖅᑳᑦᑎᓄᑦ ᐊᒻᒧᒃᐹᓪᓕᕋᔭᖅᑐᖅ.  

 

ᑭᖑᓪᓕᖅᐹᕐᒥᒃ ᐅᖃᖅᑎᑦᑎᔩ. ᐅᖃᕈᒪᔪᖓ 

ᐱᕈᓚᐅᖅᓯᒪᔪᖓ ᓇᐃᓈᕐᓂᐊᕋᒃᑯᑦ. ᐃᓄᐃᑦ 

ᖃᑉᓗᓈᕐᒥᐅᑦ ᑭᓇᐅᓚᐅᖅᐸᓂᒃᑯᐊ ᖃᑉᓗᓇᕐᒥᐅᑦ. 

ᐃᒃᓯᕋᕐᔪᐊᓂᒃ, ᓂᐅᕕᖅᑎᑦᑎᔨᓂᒃ ᐊᕙᓘᔭᖅᓯᒪᔪᑦ. 

ᐊᑭᖃᙱᑦᑐᓂᒃ ᐊᓐᓄᕌᖅᑖᖃᑦᑕᖅᓯᒪᔪᑦ 

ᑕᐃᒪᐃᓐᓇᐃᑦᑕᐃᓕᑕ. 

ᐋᓐᓂᖅᑎᕆᔾᔪᑎᔭᕆᐊᖃᙱᓐᓇᑦᑕ ᖃᐅᔨᒪᔪᒍᑦ 

ᐱᐅᙱᑦᑐᐊᓘᒻᒪᑦ. ᐊᒻᒪ ᖃᐅᔨᒪᔪᒍᑦ ᑖᓐᓇ  

ᒪᕐᕉᖕᓂᒃ ᐊᓂᕐᓂᖃᖅᑐᖅ ᐃᓄᖕᓃᙶᖏᑦᑐᖅ. 

ᐃᕐᓂᐅᕐᓂᖅ ᐅᑉᓗᒥᒧᑦ 2020 ᑎᑭᔾᔪᑎᒋᓯᒪᔭᕗᑦ 

ᓯᕗᓕᑦᑎᓐᓂᒃ. ᖁᔭᓐᓇᒦᒃ.  

 

>>ᐸᑦᑕᑐᖅᑐᖅ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑎᒎᓕᖅᑐᖅ) 

ᐱᖁᔨᕗᖔᕈᒻᒧᑦ ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓇᖏᖅᓯᔪᖓ ᐃᑲᔪᖅᓱᐃᔪᒪᓪᓗᖓ 

ᐱᖁᔨᕗᖔᕈᒻᒧᑦ ᐋᓐᓂᖅᓯᕆᖃᑦᑕᙱᑦᑐᓂᓪᓗ 

ᓄᓇᕗᒻᒧᑦ.  

 

ᑖᓐᓇ ᖃᓄᑐᐃᓐᓇᖅ ᐋᓐᓂᖅᓯᕆᓂᖅ 

ᓱᕋᐃᑦᑎᐊᕈᓐᓇᕐᒪᑦ ᐃᓚᔮᕇᓄᑦ ᐊᒻᒪᓗᒃᑲᓐᓂᖅ 

ᐅᓗᕆᐊᓇᖅᑐᖃᖅᑎᓪᓗᒍ ᑎᒥᒃᑯᑦ ᐊᑲᐅᔪᓂᒃ 

ᐱᖃᓯᐅᑎᓗᒍ ᐃᓱᒪᒃᑯᑦ ᐃᓗᐊᙱᓕᐅᕈᑎᖃᕐᓂᖅ 

ᐅᖃᐅᓯᕆᓯᒪᕐᔪᐊᖅᑕᕗᑦ ᒪᓕᒐᓕᐅᕐᕕᖕᒥ.  

ᐋᓐᓂᖅᓯᕆᖃᑦᑕᕐᓂᖅ ᐊᑐᕐᓂᖅ ᐱᓂᕐᓗᖕᓂᖅ 

ᓇᓂᓕᒫᖅ ᐱᔪᓐᓇᕐᒪᑦ. ᐊᖑᑏᑦ, ᐊᕐᓇᐃᑦ, ᓱᕈᓰᓪᓗ 

ᐅᓗᕆᐊᓇᖅᑐᒦᑦᑐᓐᓇᕐᒪᑕ ᐋᓐᓂᖅᓯᕆᓂᕐᒧᑦ.  

 

ᐅᖃᖅᑏ, ᐅᓇ ᐱᖁᔨᕗᖔᕈᑦ 

ᓄᖅᑲᖅᑎᑦᑎᔾᔮᖏᑦᑐᖅ ᐋᓐᓂᖅᓯᕆᓂᕐᒥᒃ ᓄᓇᕗᒻᒥ. 

ᐅᓇ ᐱᖁᔨᕗᖔᕈᑦ ᑐᙵᕕᖃᕆᐊᖃᕐᓂᐊᕐᒪᑦ 

ᓴᙱᔪᒥᒃ ᐱᖅᑯᓯᕐᒨᖓᔪᑦ ᐱᖅᑯᓯᕐᒧᑦ ᓈᒻᒪᒃᑐᒥᒃ 

ᓈᒻᒪᒃᑐᒥᒡᓗ ᐱᓕᕆᓂᕐᒥᒃ ᐱᔨᑦᑎᕋᕐᓂᕐᒥᒃ 

ᐱᓕᕆᐊᕆᔭᐅᒍᓐᓇᖅᑐᓂᒃ ᑐᑭᒧᐊᑦᑎᑕᐅᒍᓐᓇᖅᑐᑦ 

ᐱᔭᕆᐊᖃᕐᓂᖅᐹᓄᑦ.  

 

>>ᐸᑦᑕᑐᖅᑐᑦ 

 

ᐅᒃᐱᕈᓱᑦᑎᐊᖅᐳᖓ ᒥᓂᔅᑕ ᓯᐅᑎᐊᐱᐅᑉ 

ᓯᕗᓕᖅᑎᐅᓂᖓ ᑖᓐᓇ ᐱᖁᔨᕗᖔᕈᑦ 

ᐊᖅᑯᓯᐅᕐᓂᐊᕐᒪᑦ ᓯᕗᒧᑦ. ᐊᑐᓕᖅᑎᑦᑎᓂᕐᒧᑦ 

ᑐᑭᒧᐊᒍᑎᒧᓪᓗ ᓄᑖᕐᒧᑦ ᑖᒃᑯᐊ 

ᐊᒥᓱᕈᖅᐸᓪᓕᐊᓂᖏᑦ ᐋᓐᓂᖅᓯᕆᖃᑦᑕᕐᓂᐅᔪᑦ 

ᓄᓇᕗᒻᒥ.  

 

ᐅᖃᖅᑏ, ᐅᒃᐱᕆᒐᒃᑯ ᑖᓐᓇ ᐱᖁᔨᕗ 

ᐱᒋᐊᕈᑕᐅᑦᑎᐊᕐᒪᑦ ᐊᓪᓗᕐᓂᑦᑎᐊᕙᐅᖕᒪᑦ 

ᑕᒻᒪᙱᑦᑐᑦ. ᑕᐃᒪ ᐃᑲᔪᖅᑐᕐᓂᐊᖅᐸᕋ 

ᐱᖁᔨᕗᖔᕈᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. ᒥᔅᑕ 

Hᐃᒃᔅ.  

 

ᐊᖓᔪᖅᑲᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᑖᑕᐅᓪᓗᖓ ᐅᐱᒍᓱᑦᑎᐊᖅᑐᖓ 

ᐱᖓᓱᓄᑦ ᐊᕐᓇᓄᑦ. ᐱᖁᔨᕗᖔᕈᑦ ᑖᓐᓇ 

ᐃᑲᔪᖅᓯᑦᑎᐊᕋᒃᑯ.  

 

ᐅᖃᖅᑏ, ᓇᖕᒥᓂᖅ ᐅᑉᐱᕆᔭᖃᖅᑐᐃᓐᓇᐅᒐᑦᑕ 

ᐃᓕᖅᑯᓯᖃᖅᑐᑕᓗ ᐅᐱᒋᔭᕗᑦ. ᐃᒪᓐᓇ 

ᓂᓪᓕᕆᐊᒃᓴᖅ ᑕᒻᒪᕐᓂᐅᖏᒻᒪᑦ. ᑕᒻᒪᕐᓂᐅᕗᓪᓕ 

ᐊᑭᒋᐊᕐᓃᑦ ᖀᒥᒍᓱᖕᓂᕐᒧᑦ 

ᐅᒃᐱᕆᖃᑎᒋᙱᑕᑦᑎᓐᓂᒃ. ᐅᖃᖅᑏ, ᐅᒃᐱᕆᔭᓐᓄᑦ 

ᐱᒋᐊᖅᑕᐅᔪᒪᓂᖅ ᖃᓄᐃᒻᒪᓪᓕ 

ᐱᒋᐊᕈᓐᓇᕆᐊᖃᖅᐳᖓ ᐊᓯᓐᓂᒃ 

ᖁᕕᐊᓲᑎᒋᔭᕆᐊᖃᕋᖅᑎᒍᑦ ᐊᔾᔨᒌᙱᓐᓂᖅᐳᑦ.  

 

ᐅᖃᖅᑏ, ᒪᓕᒐᓕᐅᖅᑎᓕᒪᓪᓕ ᑭᒃᑯᓕᒫᓪᓗ 

ᓂᕆᐅᑦᑎᐊᖅᐳᖓ ᐃᒪᓐᓇ 

ᐃᓄᖃᑎᒌᑦᑎᐊᕈᓐᓇᕋᑦᑕ ᐃᓱᒪᒋᑦᑎᐊᕐᓗᒋᑦ 

ᑲᑉᐱᐊᓱᙱᓪᓗᑎᒃ ᖀᒥᒍᓱᓐᓂᕐᒥᒃ 

ᐋᓐᓂᖅᓯᖅᑕᐅᓂᕐᒥᒃ. ᐸᓂᒃᑲ ᐊᒻᒪᓗ 

ᐃᕐᖑᑕᒃᓴᕆᓛᖅᑕᒃᑲ ᐱᕈᖁᕋᒃᑭᑦ 

ᑲᑉᐱᐊᓱᙱᓪᓗᑎᒃ. ᐄ’, ᓇᖕᒥᓂᖅ ᐅᒃᐱᕆᔭᒥᓂᒃ 

ᐊᒻᒪᓗ ᐅᒃᐱᕆᔭᓂ ᐅᖃᐅᓯᕆᕙᓪᓗᒋᑦ.  

 

ᐅᖃᖅᑎ, ᐋᓐᓂᖅᓯᕆᓂᖅ ᒫᓃᑦᑕᕆᐊᖃᓐᖏᒻᒪᑦ, 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ, 

ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ 

ᓂᑯᕕᔾᔪᑎᖃᖅᑐᖓ ᑕᒪᓐᓇ ᐋᓐᓂᖅᓯᕆᓂᖅ  

ᓄᓇᕘᒥ ᐱᑕᖃᕆᐊᖃᙱᓐᓂᖓᓂᒃ 

ᐊᖏᖃᑎᖃᑦᑎᐊᖅᑐᖓ.  

 

ᑭᓯᐊᓂ ᐃᓅᓪᓗᑕ ᓄᓇᓕᕋᓛᖑᕙᓚᐅᖅᓯᒪᒐᓗᕋᑦᑕ 

ᐅᕙᑦᑎᓐᓂ ᑲᒪᒋᓪᓗᑕ ᑕᒪᓐᓇ ᐃᓅᓯᓕᕆᓂᖅ, 

ᐃᖅᑲᖅᑐᐃᕕᓕᕆᓂᖅ, ᐋᓐᓂᐊᕐᓂᓕᕆᓂᖅ ᑕᒪᒃᑯᐊ 

ᒐᕙᒪᒃᑯᓐᓂ ᒫᓐᓇ ᐱᓕᕆᐊᖑᔪᑦ ᓇᖕᒥᓂᖅ 

ᐱᓕᕆᔪᓐᓇᓚᐅᕋᓗᐊᕋᑦᑎᒍᑦ.  

 

ᑭᓯᐊᓂ ᓅᑕᐅᔭᕆᐊᖃᓚᐅᖅᓯᒪᓐᓂᕋᑦᑕ 

ᓄᓇᓕᕐᔪᐊᓐᖑᖅᑎᑕᐅᔭᕆᐊᖃᖅᑐᕕᓂᐅᓪᓗᑕᓗ 

ᐊᒻᒪᓗ ᑕᒪᒃᑯᐊ ᐅᒥᐊᕐᔪᐊᑦ 

ᑎᑭᖃᑦᑕᓕᓚᐅᖅᓯᒪᖕᒥᖕᒪᑕ ᐋᓐᓂᐊᖃᑦᑕᕐᓂᕗᑦ 

ᐱᔾᔪᑎᒋᓪᓗᒍ ᐳᕙᒡᓗᒋᐊᖅᑎᑦᑎᕙᓕᖅᖢᑎᒃ, 

ᐳᕙᒡᓗᒋᐊᖅᓯᒪᔪᓪᓗ ᐃᓚᖏᑦ 

ᐅᑎᙱᓴᐃᓐᓇᖅᐸᒃᖢᑎᒃ ᓄᓇᒥᖕᓄᑦ. 

ᐳᕙᒡᓗᒋᐊᖅᓯᒪᔪᓪᓗ ᓇᑎᕐᒧᐊᖅᑕᐃᓕᔪᑦ 

ᐊᕐᕌᒍᓕᒫᖅ. ᐊᒻᒪ ᑕᕝᕙ ᑕᐃᒪᓐᓇᐅᒐᓗᐊᕐᒥᑎᓪᓗᒍ 

ᑕᒪᒃᑯᐊ ᐃᓕᓐᓂᐊᕐᕖᑦ ᓴᖅᑭᑕᐅᖕᒥᖕᒪᑕ ᓄᓇᒥᖕᓂᒃ 

ᐊᐅᓪᓚᕐᓗᑎᒃ. 

 

ᑭᓯᐊᓂ ᐃᓕᓐᓂᐊᕆᐊᖃᑦᑕᓕᓚᐅᕐᒥᖕᒪᑕ ᑖᒃᑯᐊ 

ᓱᕈᓰᑦ 5-ᓂᒃ, 6-ᓂᒃ ᐊᕐᕌᒍᓖᑦ 

ᐱᑦᑎᐊᖅᑕᐅᕙᓐᖏᖦᖢᑎᒃ, 

ᖁᓄᔪᕐᓂᐊᖅᑕᐅᕙᒃᖢᑎᒃ. ᖃᓄᑐᐃᓐᓈᓗᒃ 

ᐱᑦᑎᐊᖅᑕᐅᕙᓐᖏᖦᖢᑎᒃ. 

 

ᐊᒻᒪ ᑕᕝᕙ ᓄᓇᓕᖕᓂᑦ ᓅᑕᐅᓯᒪᓕᕋᓗᐊᕐᒥᒐᑦᑕ 

ᕿᒻᒦᔭᖅᑕᐅᔪᐊᓘᓕᕆᓪᓗᑎᒃ ᑕᕝᕙ 

ᐊᖑᓇᓲᑎᑐᐊᑦᑎᐊᕐᒥᖕᓂᒃ, 

ᐃᖏᕐᕋᔾᔪᑎᑐᐊᑦᑎᐊᕐᒥᒃ. 

 

ᐊᒻᒪ ᑕᒪᒃᑯᐊ ᖁᓄᔪᕐᓂᐊᖅᑕᐅᖃᑦᑕᖅᑐᑦ 

ᑕᒪᔾᔭᐅᖕᒥᖕᒪᑕ ᑕᐃᔅᓱᒪᓂᑲᓪᓚᖕᓂ 

ᑕᐃᒪᐃᓕᐅᖅᑲᒻᒥᖃᑦᑕᓕᖅᓯᒪᙱᒻᒪᑦ.  

 

ᑖᒃᑯᐊ ᑕᒪᕐᒥᒃ ᐱᔮᕆᓯᒪᓐᖏᑦᑐᐃᓐᓇᑦᑎᐊᑦ. 

ᑕᐃᒪᐃᓘᕈᒪᓪᓗᑎᒃ ᐱᓯᒪᙱᑦᑎᐊᖅᑐᑦ ᑕᒪᒃᑯᓄᖓ 

ᐊᐅᓚᑕᐅᓇᓱᓗᐊᕐᓂᕆᓯᒪᔭᑦᑎᓐᓂᒃ ᑕᐃᒪᓐᓇ 

ᐃᓅᓯᖃᓕᖅᓯᒪᒐᑦᑕ. ᐃᓚᖏᑦ 

ᑕᐃᒪᐃᓐᓇᐃᖏᑦᑑᒐᓗᐊᑦ.  

 

ᒪᒥᑉᐸᓕᐊᕋᔮᖅᑐᒎᒐᓗᐊᖅ ᓲᖃᐃᒻᒪ ᑕᒫᓂ 60-

ᖏᓐᓂ, 65-ᖏᓐᓂ ᐊᕐᕌᒍᓂᒃ ᑕᒫᓂ 

ᑕᐃᒪᓐᓇᑎᒋᐸᓗᒃ ᒪᒃᑯᒃᑎᒋᔪᒍᑦ ᓄᓇᓕᖕᓄᑦ 

ᓅᑕᐅᓯᒪᓕᖅᑎᓪᓗᑕ. ᐊᕐᕌᒍᒐᓵᓗᖕᓂᒃ ᐃᒪᓐᓇ 

ᑕᕝᕙᓂ ᓄᓇᓕᖕᒥᐅᑕᐅᔅᓲᔭᕐᓗᑕ ᐱᙱᓐᓇᑦᑕ 

ᐃᓕᑉᐸᓪᓕᐊᕋᔮᒃᑐᒍᑦ. ᐃᓕᑉᐸᓪᓕᐊᕋᔮᕋᓗᐊᖅᑐᒍᑦ 

ᐊᒻᒪ ᖁᔭᓐᓇᒦᑦᑎᐊᖅᑕᒃᑲ ᓄᓇᕗᑦ ᒐᕙᒪᒃᑯᖏᑦ 

ᑕᒪᒃᑯᓂᖓ ᐱᒋᐊᖅᐸᓪᓕᐊᓇᓱᕋᔮᖕᒪᑕ ᓱᒃᑲᐃᒻᒪᑦ 

ᑕᒪᓐᓇ ᑕᒪᒃᑯᓂᖓ ᐱᓕᕆᓇᓱᒃᐸᓪᓕᐊᓇᓱᖕᓂᖅ.  

 

ᑖᓐᓇ ᒥᓂᔅᑕᐅᔪᖅ ᓅᑦᑎᖅᑲᐅᔪᖅ 

ᐱᖁᔨᕗᖔᕈᑎᒥᒃ ᐅᐱᒋᑦᑎᐊᖅᑕᕋ ᐊᒻᒪᓗ ᑖᓐᓇ 

ᐊᐃᑉᐲᖅᑲᐅᔪᖅ ᐅᐱᒋᑦᑎᐊᕐᒥᔭᕋ.  

ᐃᓅᓯᑦᑎᓐᓂᒃ ᑕᒪᒃᑯᐊ ᐊᖅᑯᓵᖅᓯᒪᒐᑦᑎᒍ 

ᐃᓛᑎᒍᑦ ᑖᒃᑯᐊ ᐅᖃᐅᓯᕆᖅᑲᐅᔭᒃᑲ 

ᐱᔾᔪᑎᒋᓪᓗᒋᑦ. ᐃᑲᔪᖅᑐᕐᓂᐊᖅᑕᕋ ᑖᓐᓇ 

ᐱᖁᔨᕗᖔᕈᑎ. 

 

ᐊᒻᒪ ᑭᖑᓪᓕᖅᐹᒥᒃ ᐅᖃᕐᓗᖓ, ᑕᒪᒃᑯᐊᑦᑕᐅ 

ᐃᓄᐃᑦ ᓄᓇᑦᑎᓐᓃᑦᑐᑦ 

ᓴᐳᒻᒥᔭᒃᑕᐅᓇᓱᒐᓱᒃᑑᒐᓗᐊᑦ ᐳᑭᖅᑕᓕᒃᑯᓐᓂ 

ᐱᑦᑎᐊᖅᑕᐅᖃᑦᑕᖏᒻᒥᔪᑦ. ᐋᓐᓂᓱᖅᑕᐅᔪᑦ 

ᖃᓄᐃᙱᑦᑐᕈᓗᐃᓪᓗ ᑎᒍᔭᐅᔪᑦ ᑕᒪᓐᓇᑦᑕᐅᖅ 

ᐊᐱᖅᓱᕐᓇᖅᓯᒃᐸ ᒫᓐᓇᐅᖏᑦᑑᒐᓗᐊᖅ 

ᐊᐱᖅᑯᑎᒋᓛᖅᑕᕋ ᐸᓖᓯᒃᑯᓐᓂᒃ ᐅᓐᓂᖅᓴᕐᓂᖅ 

ᑕᒪᓐᓇ ᐱᔾᔪᑎᒋᓪᓗᒍ.  

 

ᑕᐃᒪ ᓄᓇᖃᖅᑳᑎᒃᑲ ᑕᒪᒃᑯᓂᖓ 

ᐊᖅᑯᓵᖅᓯᓯᒪᓪᓛᔪᑦ ᖃᓄᐃᓕᐅᖅᑕᐅᙱᓯᒪᔪᑦ. 

ᑖᒃᑯᐊᑦᑕᐅᖅ ᐋᖅᑭᒋᐊᕆᐊᖃᕐᓂᐊᕐᒥᔪᑦ  

ᓯᕗᓂᒃᓴᑦᑎᓐᓂ ᐳᑭᖅᑕᓖᒃ ᐊᐅᓚᓂᕆᔭᖓ 

ᓄᓇᕘᒥ. ᖁᔭᓐᓇᒦᒃ, ᐅᖃᖅᑎᑦᑎᔩ ᐱᕕᒃᓴᖃᕋᒪ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ. ᒥᔅᑕ 

ᕿᔪᑦᑕᖅ. 

 

ᕿᔪᑦᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. 

ᐅᖃᖅᑎᑦᑎᔩ, ᖁᔭᓐᓇᒦᖅᑐᖓᓗ ᑖᔅᓱᒥᖓ 

ᐱᒋᐊᖅᑎᑦᑎᔪᒥᑦ ᐊᒻᒪᓗ ᐊᐃᑉᐲᖅᑲᐅᔪᒥᑦ. 

ᐅᖃᖅᑎᑦᑎᔩ, ᑖᓐᓇ ᐱᖁᔨᕗᖔᕈᑦ 

ᐃᑲᔪᖅᓯᓐᓂᐊᕋᒃᑯ ᐊᖅᑯᓵᖅᑕᐅᓯᒪᒐᑦᑕ ᐊᒥᓱᑎᒍᑦ 

ᑕᐃᒪᐃᑦᑐᒧᑦ. ᖃᐅᔨᒪᔪᒍᑦ ᐅᖃᖅᑎᑦᑎᔩ, 

ᐊᕐᓇᐃᓐᓇᐅᙱᑦᑐᑦ ᐋᓐᓂᑎᖅᑕᐅᓲᑦ. ᐊᖑᑏᑦᑕᐅᖅ 

ᐋᓐᓂᑎᖅᑕᐅᕙᒻᒥᔪᑦ.  

 

ᐅᖃᖅᑎᑦᑎᔩ, ᐅᕙᓂ ᐃᓪᓗᒥ ᑕᐃᒪᐃᑦᑐᑑᙱᑦᑐᖓ 

ᖃᐅᔨᒪᔪᖓ, ᐃᓚᐃᖅᑕᐅᓯᒪᔪᒍᑦ ᑕᐃᒪᐃᑦᑐᒃᑯᑦ. 

ᑕᒪᓐᓇ ᓄᖅᑲᕆᐊᓕᒃ. ᐋᓐᓂᖅᑎᕆᓂᖅ 

ᓄᖅᑲᕆᐊᓕᒃ ᓄᓇᕘᒥ. ᐊᕐᓇᑐᐃᓐᓇᓅᙱᑦᑐᖅ 

ᐊᖑᑏᑦᑕᐅᖅ ᐃᓅᓱᑦᑐᐃᑦ 

ᐋᓐᓂᑎᖅᑕᐅᖃᑦᑕᕐᓂᖏᑦ.  

 

ᕿᑐᕐᖓᐃᖅᑕᐅᓯᒪᔪᒍᑦ ᐅᕙᖓᑑᙱᑦᑐᖅ ᐅᕙᓂ 

ᐃᓪᓗᒥ ᖃᐅᔨᒪᔪᖓ ᑕᐃᒪᐃᑦᑐᑎᒍᑦ. ᐅᖃᖅᑎᑦᑎᔩ, 

ᓂᕈᐊᖅᑕᐅᓯᒪᒐᑦᑕ ᐱᓕᕆᖁᔭᐅᓪᓗᑕ 

ᑭᒡᒐᖅᑐᖁᔭᐅᓪᓗᑕ ᓄᓇᖁᑎᒋᔭᑦᑎᓐᓂ.  

ᐅᖃᖅᑎᑦᑎᔩ, ᑖᓐᓇᓕ ᐃᑲᔪᖅᑐᕐᓂᐊᕋᒃᑯ 

ᓂᕈᐊᖅᑎᒋᓯᒪᔭᒃᑲ ᓄᓇᓖᒃ ᒪᕐᕉᒃ ᑖᒃᑯᐊ 

ᑭᒡᒐᖅᑐᕐᓗᒋᒃ. ᐊᔅᓱᕉᑎᒋᔭᐅᖃᑦᑕᖅᑕᐅ 

ᓄᓇᓕᑦᑎᓐᓄᑦ ᓄᓇᓕᐅᑉ ᐃᓗᐊᒍ ᖃᐅᔨᒪᒐᒃᑯ.  

 

ᐅᖃᖅᑎᑦᑎᔩ ᑕᐃᒃᑯᐊ ᑐᓵᔪᑦ ᑕᑯᓐᓇᑐᓪᓗ 

ᐅᐱᒍᓱᓐᓂᐊᕐᖓᑕ ᐅᕙᑦᑎᓐᓂ ᓂᕈᐊᖅᓯᒪᔭᒥᓂᒃ 

ᑕᒪᑐᒥᖓ ᓂᕈᐊᖅᑎᒋᓯᒪᔭᖏᑦ ᐃᑲᔪᖅᓰᓂᖏᓐᓂᒃ 

ᓄᖅᑲᕆᐊᖃᕐᓂᖓᓂᒃ ᐋᓐᓂᖅᑎᕆᓂᖅ ᓄᓇᓕᐅᑉ 

ᐃᓗᐊᓂ. ᑖᓐᓇ ᐃᑲᔪᖅᓰᔾᔪᑎᒋᓂᐊᕋᒃᑯ 

ᑭᒡᒐᑐᕐᓗᒋᑦ ᑖᒃᑯᐊ ᓄᓇᓕᖁᑎᒋᔭᒃᑲ ᐅᕙᓂ 

ᓂᕈᐊᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ, ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐱᖁᔨᕗᖔᕈᒻᒧᑦ ᐃᑲᔪᖅᓯᕐᓗᒍ 

ᐋᓐᓂᖅᓯᕆᖃᑦᑕᖏᑦᑐᒥᑦ ᓄᓇᕗᖃᕐᓂᕐᒥᑦ.  

 

ᒪᓕᒐᓕᐅᖅᑎᐅᖃᑎᒃᑲ ᐅᖃᖅᑲᐅᒪᑕ ᑕᐃᒪ 

ᐃᓛᓐᓂᑦ ᐱᔾᔪᑎᖏᓐᓂᒃ 

ᐋᓐᓂᖅᓯᓂᕆᓂᖅᑕᓕᐊᓘᒻᒪᖔᖅ ᑐᑭᓯᐅᒪᔭᕗᑦ 

ᐃᓚᖏᓪᓗ ᑐᑭᓯᐅᒪᙱᑕᕗᑦ ᐱᔾᔪᑎᖏᑦ. 

ᐊᑐᖅᓯᒪᔭᕗᑦ ᐃᓕᓐᓂᐊᕆᐊᑎᑕᐅᖃᑦᑕᖅᓯᒪᔪᓄᑦ 

ᕿᒻᒦᔭᖅᑕᐅᓂᖅ ᐅᖃᐅᓯᐅᖅᑲᐅᔪᖅ ᐊᓯᖏᑦᑕᐅᖅ 

ᑕᐃᒪᐅᒐᓗᐊᖅ ᖃᐅᔨᒪᙱᑐᐃᓐᓇᕆᐊᖃᖅᑕᕗᑦ.  

 

ᑕᐃᒪ ᒪᓕᒐᓕᐅᕐᕕᒻᒥ ᐅᖃᖃᑦᑕᖅᓯᒪᔪᒻᒪᕆᐅᒐᑦᑕ 

ᐅᕙᓂ ᑕᒪᒃᑯᑐᐊ ᖁᐊᖅᓵᓇᖅᑐᒃᑰᕐᓂᕆᖃᑦᑕᖅᑕᕗᑦ 

ᓄᓇᓕᓐᓂᑦ ᐅᓪᓗᑕᒫᑦ. ᑲᑉᐱᐊᓇᕐᒪᑦ. ᐅᕙᖓᑦᑕᐅᖅ 

ᓄᓇᓕᓐᓂᑦ ᐃᓱᒪᒻᒥᒐᒪ ᐊᒥᓱᓂᒃ ᐋᓐᓂᖅᓯᕆᓂᕐᒧᑦ 

ᑐᖁᔪᓂᓪᓗ ᓄᓇᓕᖁᑎᓐᓂᑦ. ᑭᓯᐊᓂ 

ᖁᕕᐊᓱᑦᑐᖓ ᑐᓴᕋᒪ ᒪᓕᒐᓕᕆᕕᒃᑯᑦ 

ᐱᓕᕆᕝᕕᖓ ᐸᕐᓇᐃᕙᓪᓕᐊᒻᒥᔪᑦ 

ᐱᕆᐊᖅᑎᑕᐅᕙᓪᓕᐊᓂᖅ. 

 

ᐊᒻᒪᓗ ᑕᑯᒃᑲᓐᓂᕆᐊᖃᖅᑐᑦ ᒐᕙᒪᒃᑯᓂᑦᑕᐅᖅ 

ᓲᖃᐃᒻᒪ ᑐᓵᖃᑦᑕᕋᑦᑕ ᐱᓕᕆᐊᖑᔪᓂᒃ 

ᐱᔨᑦᑎᕋᕐᓂᐅᔪᓂᒃ ᒐᕙᒪᑦ ᑭᓯᐊᓂ 

ᑐᑭᓯᔭᕆᐊᖃᕐᒥᒐᑦᑕ ᓄᓇᕗᒧᑦᑕᐅᖅ ᐃᓄᐃᑦ 

ᐃᓕᖅᑯᓯᑐᖃᖓᓂᒃ ᐅᖃᓪᓚᐅᔾᔨᓂᖅ ᐊᒻᒪᓗ 

ᐃᓱᒪᓕᕆᓂᖅ ᓄᓇᓕᑦᑎᓐᓂ ᑖᓐᓇ 

ᐃᑲᔪᖅᓯᓐᓂᐊᕐᒥᒐᒃᑯ. ᑕᒪᓐᓇ ᐃᑉᐱᓐᓇᖅᑐᒻᒪᕆᒃ 

ᑭᓯᐊᓂ ᐅᖃᖅᓲᔭᕆᐊᖃᕐᒪᑦ ᒪᓕᒐᓕᐅᕐᕕᒻᒥ. 

ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᔭᖁᔨᕗᖔᕈᑦ.  

ᒥᔅᑕ ᐋᖁᐊᖅ. 

 

ᐋᖁᐊᖅ: ᖁᐊᓇᖅᑯᑎᑦ ᐅᖃᖅᑎᑦᓯᔩ. 

ᐃᑲᔪᖅᑐᖅᑕᕋ ᐊᖏᔪᒥᒃ ᐃᑲᔪᖅᑐᖅᑕᕋᑦᑕᐅᖅ 

ᐱᒋᐊᖅᑎᑕᐅᓯᒪᔪᖅ. ᑕᐅᑐᑉᐸᒃᑲᑦᑕ ᐋᓐᓂᖅᑕᐅᔪᓂᒃ 

ᐋᓐᓂᖅᑎᕆᔪᓪᓗ ᑕᐅᑐᒃᐸᒃᖢᒋᑦ ᑕᐃᑲᓂ 

ᓄᓇᑦᑎᓐᓂ ᐃᓚᓐᓄᖅᑲᐃ, ᓄᑕᕋᓐᓄᐃᑦᓗ.  

 

ᐅᖃᐅᓯᐅᓪᓗᐊᖅᑐᖅ ᓄᑕᕋᓐᓄᐃᑦ ᐃᓅᓕᓵᑦ 

ᑕᐅᑐᓪᓗᐊᙱᑦᑐᑦ ᑕᐃᒪᐃᓘᖅᑐᓂᒃ. ᐃᓗᐊᖏᒻᒪᑦ 

ᐃᓅᓯᕐᒧᑦ ᐃᓅᖃᑎᒌᑦᑕᐅᖅ ᐃᓛᒃ, ᑖᒻᓇ ᑐᕌᖓᒻᒪᑦ 

ᐃᑲᔪᖅᑐᖅᑕᕋᑦᑕᐅᖅ.  

 

ᐊᐃᑉᐸᕇᓐᓂᕗᑦ ᐃᓛᓕ ᐱᑦᓱᕐᓂᑦᓱᑐᓪᓗᑎᒃ 

ᐃᓗᐃᓚᕿᕙᒻᒪᑕ ᐃᓅᓯᕐᒧᑦ. 

ᖁᕕᐊᓱᖃᑎᒌᓐᓇᐅᒐᓗᐊᖅᑕᐅᖅ ᐃᓛᓂᒃ 

ᓂᖓᓕᖅᐸᖕᒥᖕᒪᑕ ᓇᒡᓕᒌᓕᖅᐸᓗᐊᖅᑯᑎᑦ.  

 

ᑖᒻᓇ ᖁᕕᐊᓇᐃᒻᒪᑦ ᐃᓅᓯᕐᒧᑦ ᐃᓄᑐᖃᐃᓪᓗ, 

ᐃᓄᑐᖃᐃᓪᓗ ᐃᖅᓯᓈᖅᑕᐅᕙᒃᑐᑦ ᓄᑕᖅᑲᒥᓂᒃ 

ᐃᑲᔪᖅᑕᐅᔪᒪᒐᓗᐊᖅᖢᑎᒃ ᐃᓛᓂᒃ ᐃᑲᔪᖅᑐᒃᓴᒥᒃ 

ᓇᓗᖃᑦᑕᖅᐸᖕᒪᑕᑦᑕᐅᖅ. ᑖᒻᓇ ᐊᖏᕈᑎᒋᕙᕋ 

ᐱᒋᐊᖅᑎᑕᐅᓯᒪᔪᖅ. ᖃᐅᔨᒪᔪᖓᑦᑕᐅᖅ 

ᓄᑕᕋᐃᓵᖅᑐᒥᒃ ᐃᓱᒪᒥᒍᑦ ᐋᓐᓂᐊᖅᑐᖃᕐᒪᑦ. 

 

(ᑐᓵᔨᑎᒍᑦ) ᐱᖃᓐᓇᕆᔭᕋ ᐃᔅᓯᕙᔪᖅ ᑐᓵᕕᐅᕕᒻᒥ 

(ᑐᓵᔨᑎᒎᕈᓐᓃᖅᑐᖅ) ᓄᑕᕋᐃᔭᖅᓯᒪᔪᖅᑕᐅᖅ. 

ᓇᒡᓕᒋᕙᕋ.  

 

ᑖᒻᓇ ᓄᖅᑲᕆᐊᓕᒃ ᐋᓐᓂᐊᖅᑎᕆᓂᖅ 

ᐱᑦᑎᐊᖏᔾᔪᑎᓂᒃ, ᐃᓅᖃᑎᒌᑦᑎᐊᕐᓂᕐᒧᑦ 

ᑐᕌᖅᑐᒃᓴᐅᔪᒍᑦ ᑖᒻᓇ ᖃᐅᔨᒪᖅᑰᖅᑕᐃᑦ. 

 

ᐃᑲᔪᖅᑐᖅᐸᕋ. ᖁᔭᓇᖅᑯᑎᑦ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ. ᒥᔅᑕ 

ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐅᖃᖅᑎᑦᓯᔩ, ᑖᒻᓇᑦᑕᐅᖅ 

ᓅᑦᓯᒋᐊᕈᑦ ᐃᑲᔪᖅᑐᖅᑕᕋ ᐊᖏᔪᒻᒪᕆᐊᓗᖕᒥᒃ 

ᐃᑲᔪᖅᑐᖅᑕᕋ. ᐸᓂᖃᕐᒥᒐᒪᑦᑕᐅᖅ ᐱᖓᓱᓂᒃ 

ᐃᕐᖑᑕᖃᖅᖢᖓᓗ ᐊᑕᐅᓯᕐᒥᒃ 

ᓇᒡᓕᖕᓇᓪᓚᒃᑐᐊᓗᐃᑦ. ᑎᓴᒪᓂᒡᓗ 

ᓇᔭᖃᓚᐅᖅᓯᒪᒐᓗᐊᖅᑐᖓ ᐱᖓᓱᐃᓐᓇᐅᓕᖅᑐᑦ. 

ᐃᓅᖃᑎᐊᑕ ᐊᒡᒐᖓᓄᑦ 

ᐱᖓᓱᐃᓐᓇᕈᖅᑎᑕᐅᓚᐅᖅᑐᑦ. ᐊ’ᐋᕌᓗᒃ.  

 

ᐃᓅᖃᑎᒥᒃ ᐋᓐᓂᖅᑎᕆᓂᖅ 

ᓄᖅᑲᕆᐊᖃᓕᖅᑑᒐᓗᐊᖅ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑎ, ᑕᐃᒪ ᐋᓐᓂᐊᖅᓯᒪᔪᓂᒃ 

ᐃᓚᒋᔭᐅᒐᒪ, ᐅᓄᖅᑐᑦ ᐅᕙᓃᑦᑐᑦ 

ᐋᓐᓂᖅᓯᒪᖕᒥᖕᒪᑕ ᐃᑭᖃᕐᒥᖕᒪᑕ. ᐃᒪᓐᓇ 

ᐊᕐᓇᑦᑎᐊᕚᓗᖕᓂᒃ ᑕᑯᔪᒥᓇᖅᑐᖅ ᑕᕝᕙᓂ 

ᐊᑕᐅᓯᕐᒦᑦᑐᓂᒃ. ᓂᕆᐅᒃᐳᖓ 

ᓴᐳᒻᒥᔭᐅᔪᓐᓇᕐᓂᓕᒫᕐᓂᒃ ᐃᑲᔪᖅᑕᐅᓂᐊᕋᕕᑦ. 

ᑕᐃᒪᓕ ᐃᑲᔪᖅᑕᐅᔭᕆᐊᖃᕈᕕᑦ ᐅᖄᓚᕕᒋᙵ.  

 

ᐅᖃᖅᑎ, ᐋᓐᓂᖅᓯᕆᓂᖅ ᓄᖅᑲᕆᐊᖃᕐᖓᑦ 

ᐊᖏᕐᕋᒥᑑᙱᑦᑐᖅ ᒪᑐᓯᒪᔪᒥᔪᓂᓪᓗ ᑭᓯᐊᓂ 

ᓄᖅᑲᕆᐊᓕᒃ ᐱᓐᖑᐊᕆᐊᖅᑐᕐᕕᖕᓂ 

ᐃᓕᓐᓂᐊᕐᕕᖕᓂ ᐃᖅᑲᓇᐃᔭᕐᕕᖕᓂ ᐊᒻᒪᓗ ᐄ, 

ᐃᑭᐊᖅᑭᕕᑦᑎᒍᑦ. ᑕᐃᒪ ᐋᓐᓂᖅᓯᕆᓂᖅ 

ᐃᓂᖃᓐᖏᒃᑲᓗᐊᕐᒪᑦ ᓄᓇᕐᔪᐊᕐᒥ, ᐱᐅᓂᖅᐹᒥᒃ 

ᑲᔾᔮᕐᓇᕐᓂᖅᐹᒥᒃ ᓄᓇᕗᑦ ᐋᓐᓂᖅᓯᕆᓂᖅ 

ᓄᖅᑲᕆᐊᑲᕐᒪᑦ.  

ᐊᓯᐅᔨᕙᓪᓕᐊᑐᐃᓐᓇᕆᐊᖃᓐᖏᒃᑲᓗᐊᕋᑦᑕ 

ᓇᔭᑦᑎᓐᓂᒃ ᐋᓐᓂᖅᓯᕆᓂᕐᒧᑦ ᐊᓯᖏᓐᓂ 

ᐋᓐᓂᖅᓱᖅᑕᐅᓗᑎᑦ.  

 

ᐊᑲᐅᙱᓕᐅᕈᑎᖃᕈᕕᑦ ᕿᓂᕐᓗᑎᑦ 

ᐃᑲᔪᕈᓐᓇᖅᑐᒥᒃ. ᐃᓄᒃᑕᖅᑲᐅᕐᒪᑦ ᑕᖅᑳᓂ 

ᐃᑲᔪᕈᓐᓇᖅᑐᓂᒃ. ᐅᖃᖅᑎ, ᒐᕙᒪᐅᔪᕐᖑᓇ 

ᐃᓕᓐᓂᐊᕐᕕᓕᐅᖁᓕᖅᑐᖅ ᐊᓃᕋᔭᒡᕕᓐᓂᓪᓗ 

ᐱᓐᖑᐊᕐᕕᓂᒃ ᐳᐃᔾᔪᕋᕐᕕᓐᓂᒃ ᕿᒫᕕᐅᓐᖏᑦᑐᓂᒃ,  

ᐊᓄᓪᓚᔅᓰᕕᐅᙱᑦᑐᓂᒃ.  

 

>>ᐸᑦᑕᑐᖅᑐᑦ 

 

ᐃᑲᔪᖅᓱᖅᑕᕋ ᐱᖁᔨᕗᖔᕈᑦ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. 

ᒥᔅ ᑲᒥᓐᖑᐊᖅ. 

 

ᑲᒥᓐᖑᐊᖅ: ᖁᐊᓇ ᐅᖃᖅᑎ. (ᑐᓵᔨᑎᒍᑦ) 

ᐃᑲᔪᖅᑐᖅᑕᕋ ᐊᒻᒪ ᐃᓗᐃᑦᑐᒥᒃ ᐃᑲᔪᖅᑕᕋ. 

ᓂᖓᕐᓂᖃᕈᓐᓃᖁᓪᓗᒍ.  

 

ᐅᖃᖅᑎ, ᐊᔭᒐ ᐃᓄᐊᖅᑕᐅᓚᐅᖅᓯᒪᖕᒪᑦ 

ᐊᑖᑕᑦᑎᐊᒃᑯᑦᑕ ᑕᐅᑐᒃᑎᓪᓗᒋᑦ ᐊᒻᒪ 

ᖃᓄᐊᓗᑭᐊᕐᖓᐃᑦ ᐃᓱᒪᓚᐅᖅᑐᖅ ᑖᓐᓇ ᓂᖏᐅᕋ 

ᖃᓄᐃᓕᖓᓚᐅᕐᒪᖔᖅ ᑕᐅᑐᑦᑐᒥᓃᑦ. ᐸᓂᖃᖅᑐᖅ 

ᑎᓯᒪᓂᒃ ᓴᐳᒻᒥᔭᐅᖁᑦᓯᐊᖅᑕᒃᑲ, ᓄᓇᓕᕐᔪᐊᕐᒥᑦ 

ᓄᓇᕗᒥᓗ.  

 

ᐅᖃᖅᑎ, ᐊᔭᐅᕆᕗᖓ ᓄᓇᕗᒻᒥᐅᓕᒫᓂᒃ ᑖᒃᑯᐊ 

ᓈᒻᒪᒃᓴᖏᓐᓂᕋᖃᑦᑕᖁᓪᓗᒋᑦ ᑕᒪᓐᓇ ᓂᖓᕐᓂᖅ 

ᑕᐃᒪᐃᑦᑑᒋᐊᖃᕈᓐᓃᕐᖓᑦ ᐊᒻᒪᓗᑦᑕᐅᖅ 

ᐱᓕᕆᖃᑎᒌᑦᑎᐊᕈᓐᓇᖁᓪᓗᑕ ᑖᒃᑯᐊ 

ᖃᓄᐃᖏᓐᓂᕐᒦᓐᓂᖅᓴᐅᖁᓪᓗᑕ ᓄᓇᕗᒻᒥᐅᑎᒍᑦ. 

ᐃᑲᔪᑦᓯᐊᖅᑕᕋ ᑕᒪᓐᓇ ᐱᖁᔨᕗᖔᕈᑎ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᒻᒧᑦ. ᒥᔅᑕ 

ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ, 

ᑖᓐᓇᖅᑕᐅᖅ ᐊᖏᖃᑎᒋᓪᓗᒍ ᓇᖏᖅᓯᕗᖓ 

ᓴᓇᑦᑕᐃᓕᐅᔪᒫᖅᑐᕐᖏᓛᒃ ᑖᓐᓇ ᐅᑉᓘᔪᒫᕐᒪᑦ. 

ᑕᐃᓐᓇᑐᐊᖅ ᐅᑉᓘᔭᕆᐊᖃᖏᒻᒪᑦ ᐅᖃᖅᑎ 

ᖃᐅᑕᒫᑦ ᐊᕐᓇᓄᑦ ᐅᑉᓘᒍᓐᓇᕐᒪᑦ.  

 

ᐅᖃᖅᑏ, ᓄᓕᐊᖃᕋᒪ ᓇᒡᓕᒋᔭᕋᓂᒃ 

ᓇᒡᓕᒋᔭᐅᓂᕐᒥᓂᒃ ᐅᐱᒍᓱᓕᕌᖓᑕ ᐊᕐᓇᐃᑦ 

ᖃᒡᓕᓲᑦ. ᐊᒻᒪ ᐋᓐᓂᖅᑎᕆᔪᓐᓃᓲᖑᔪᒍᑦ 

ᓇᒡᓕᒍᓱᓕᕌᖓᑦᑕ ᐃᓅᖃᑎᑦᑎᓐᓂᒃ. ᐊᓈᓇᑯᓗᒐ 

ᐃᖅᑲᐅᒪᕙᕋ ᐅᑉᓗᒥᐅᔪᖅ ᐃᓱᒪᓗᖃᑦᑕᖅᑎᓪᓗᖓ 

ᖃᐃᖃᑦᑕᓚᐅᖅᓯᒪᔪᖅ ᐋᖅᑭᒃᓱᐃᓪᓗᓂ ᐅᕙᒻᓂᒃ. 

ᐃᓐᓇᕈᖅᐳᖓ ᕿᑐᕐᖓᖃᓕᖅᓱᖓ, 

ᕿᑐᕐᖓᖃᖅᑐᒍᑦ 6−ᓂᒃ 19-ᓂᒃ ᐃᕐᖑᑕᖃᖅᓱᑕ 

ᒪᕐᕉᖕᓂᒃ ᐃᓗᓕᖃᓕᖅᑐᒍᒃ ᐊᓈᓇᒐᐅᓚᐅᖏᑉᐸᑦ 

ᓴᙱᔫᓚᐅᕐᒪᑦ.  

 

ᐅᖃᖅᑎ, ᐊᕐᓇᐃᑦ ᓴᙱᔪᐊᓗᐃᑦ, ᐅᐱᒋᔮᓗᕗᑦ. 

ᖁᔭᓐᓇᒦᖅᑖᓗᕗᑦ ᐊᒃᓱᕈᖃᑦᑕᕐᒪᑕ. 

 

(ᑐᓵᔨᒃᑯᑦ) ᐅᖃᖅᑎ, ᐱᕕᖃᕐᓂᓐᓂ ᐃᓕᓴᕆᔪᒪᔭᒃᑲ 

ᐃᑲᔪᖃᑦᑕᕐᒪᑕ ᐊᕐᓇᐃᑦ ᐊᒥᓱᐊᓗᖕᓂᒃ 

ᐃᑲᔪᖅᑐᐃᓯᒪᖕᒪᑕ ᑭᒃᑯᑐᐃᓐᓇᕐᓂᒃ 

ᐃᑲᔪᖃᑦᑕᖅᓱᑎᒃ ᓄᓇᖅᑲᑎᒥᓂᓪᓗ ᐱᓗᐊᖅᑐᒥᒃ 

ᐃᓕᑕᖅᓯᔪᒪᓪᓗᖓ ᐃᑲᔪᕈᒪᑦᑎᐊᖅᑐᖓ ᑖᒃᑯᐊ 

ᑕᕝᕙᓂ ᐊᑭᑦᑎᓐᓃᓪᓗᐊᖅᑐᐃᑦ ᑕᕝᕙᓂ 

ᑲᑎᒪᕕᐊᓗᖕᒦᑦᑐᑦ ᐃᓕᑕᕆᔪᒪᓪᓗᒋᑦᑕᐅᖅ ᐊᒻᒪ 

ᑐᓂᓯᑦᓯᐊᕐᖓᑕ ᐅᕙᑦᑎᓐᓄᑦ ᓄᓇᕗᒻᒥᐅᓄᑦ 

ᓄᓇᑦᓯᐊᕙᖁᑎᑦᑎᓐᓄᑦ ᐃᑲᔪᓚᖓᖕᒪᑕ ᐊᒻᒪᓗ 

ᐱᓗᐊᖅᑐᒥᒃ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᖅᑎᖁᑎᖏᑦ ᐃᓄᓕᕆᓂᕐᒧᑦ ᑖᒃᑯᐊ 

ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᖕᒥᑦ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᑕᕝᕙᓃᑦᑐᒍᑦ ᐅᐱᒍᓱᑦᑎᐊᖅᑐᒍᑦ 

ᐃᓄᓕᕆᓂᕐᒧᑦ ᑖᒃᑯᐊ ᐃᓄᓕᕆᔨᐅᔪᑦ 

ᓄᓇᖅᑲᑎᒌᖑᔪᓄᑦ ᐱᔨᑦᓯᑦᓯᐊᖃᑦᑕᕐᖓᑕ 

ᐊᒻᒪᓗᑦᑕᐅᖅ ᑕᑯᒋᐊᕐᖓᓲᖑᖕᒪᑕ ᐃᓚᒌᑦᑐᓂᒃ 

ᖃᓄᖅ ᐃᑲᔪᖅᑕᐅᒋᐊᖃᕐᓂᖏᓐᓂᒃ 

ᖃᐅᔨᒪᔭᖏᓐᓂᒃ ᒐᕙᒪᐃᑦ ᐱᓕᕆᐊᕆᔭᖏᓐᓂᒃ. 

ᐊᒻᒪᓗ ᐃᑲᔪᖅᑐᐃᖃᑦᑕᖅᑐᐃᑦ ᓄᓇᕗᒻᒥᐅᓂᒃ 

ᐊᒃᓱᕈᑦᓯᐊᖃᑦᑕᖅᑎᓪᓗᒋᑦ ᑖᒃᑯᐊ 

ᐊᑑᑎᖃᑦᑎᐊᖃᑦᑕᖅᑐᐃᑦ. 

 

ᓄᓇᕗᒥ ᑕᕝᕙᓂ ᓯᓚᑦᑐᖅᓴᕐᕕᖕᒥᑦ ᑖᒃᑯᐊ 

ᐃᓄᓕᕆᓂᕐᒥᒃ ᑖᓐᓇ ᐊᑐᐃᓐᓇᐅᓂᐊᕐᖓᑦ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᖕᓂ ᒪᕐᕉᖕᓂᒃ ᓄᓇᕘᒥᑦ. ᓯᕗᓪᓕᖅᐹᖅ 

ᐊᕐᕌᒍᖓᓂᒃ ᐃᖃᓗᒃᑑᑦᓯᐊᕐᒥᑦ ᐊᒻᒪᓗ ᐃᖃᓗᓐᓂ 

ᓄᓇᑦᑕ ᐃᓕᓴᕕᖓᓂᒃ. ᐊᒻᒪᓗᑦᑕᐅᖅ 24−ᖑᓪᓗᑎᒃ 

ᐃᓕᓐᓂᐊᖅᑐᑦ.  

 

ᐊᒻᒪᓗᑦᑕᐅᖅ ᐊᑐᐊᒐᓕᕆᓂᕐᒧᑦ ᑖᓐᓇ ᑐᖏᓕᐊᓂᒃ 

ᐃᓕᓐᓂᐊᓕᖅᑐᓄᑦ ᐊᑐᐃᓐᓇᐅᑎᑕᐅᓚᖓᔪᖅ 

ᐱᕙᓪᓕᐊᒍᓐᓇᖁᓪᓗᒋᑦ ᐊᑐᐊᒐᓕᕆᓂᕐᒧᑦ 

ᑐᓴᐅᒪᖃᑦᑕᖁᓪᓗᒋᑦ ᑕᒪᒃᑯᐊ ᐊᐅᓚᔾᔪᓰᑦ ᐊᒻᒪᓗ 

ᐃᓚᐅᒍᓐᓇᖁᓪᓗᒋᑦ ᐊᑐᐊᒐᓕᕆᑎᓪᓗᒋᑦ ᒐᕙᒪᐅᑉ 

ᐃᓗᐊᓂ. 

 

ᐅᓪᓗᒥᐅᔪᖅ ᓇᖏᖅᑐᒍᑦ ᑕᕝᕙᓂ ᐃᓄᓕᕆᔩᑦ 

ᑐᖏᓕᕆᓕᖅᑕᖓᓂᒃ ᐃᖃᓗᖕᓂᑦ ᐃᓕᓐᓂᐊᖅᑏᑦ 

ᐊᒻᒪᓗ ᐱᔭᕇᕈᒫᖅᑐᐃᑦ ᔫᓂ 10−ᖑᓕᖅᐸᑦ .  

 

ᐅᖃᖅᑏ, ᐅᐱᒍᓱᒃᑐᖓ ᐃᓕᓐᓂᐊᖅᑏᑦ ᑖᒃᑯᐊ 

ᑕᕝᕙ ᐃᑲᔪᑦᓯᐊᖅᐳᑦ ᓄᓇᕗᒻᒥᐅᓂ ᑎᓴᒻᐸᐅᑎᓪᓗᒍ 

ᐊᕐᕌᓂ ᑖᒃᑯᐊᑦᑕᐅᖅ ᑲᑎᖅᓱᐃᑦᑎᐊᓚᐅᖅᑐᑦ 

ᐅᑭᐅᒃᑯᑦ ᐊᓐᓄᕌᓂᒃ ᑲᑎᖅᓱᐃᑦᓱᑎᒃ ᐊᒻᒪᓗ 

ᐊᑐᖅᑕᐅᔪᒃᓴᓂᒃ ᐊᕐᓇᖅᓯᐅᑎᓂᒃ. ᐱᓗᐊᖅᑐᒥᒃ 

ᓄᓇᖃᖅᑐᑦ ᐃᑲᔪᖅᑕᐅᖁᓪᓗᒋᑦ ᓯᓚᑦᑐᖅᓴᕐᕕᖕᒥ 

ᐊᒻᒪᓗ ᐱᒋᐊᖃᖅᑕᖏᓐᓂᒃ ᐱᔭᐅᒋᐊᖃᓪᓚᑦᑖᖅᑐᑦ 

ᖁᕕᐊᓱᒡᕕᐅᑉ ᐅᓪᓗᖏᓐᓂ ᑎᑭᓚᐅᖅᑳᖅᑎᓐᓇᒋᑦ 

ᐊᒻᒪᓗᑦᑕᐅᖅ ᕿᓚᒥᐊᓗᒃ ᑖᒃᑯᐊ ᐱᒐᓱᐊᓲᑦ. 

ᖁᕕᐊᓱᒃᑐᒍᑦ ᐅᐱᒍᓱᒃᑐᒍᑦ ᓇᑯᕐᒦᖅᓱᑎᒍᑦ ᐊᒻᒪᓗ 

ᐊᔪᖏᓚᑦ. 

 

ᑖᒃᑯᐊ ᐸᑦᑕᒃᑐᕐᓚᕗᑦ ᑲᔪᓯᑦᓯᐊᖁᓪᓚᕆᑦᑕᒃᑲ 

ᑲᑦᓱᖓᐃᖁᔭᒃᑲ ᐊᑏᑐᖃᑦᓯᐊᓚᖓᒻᒪᑕ 

ᖃᓄᐃᖏᓐᓂᕐᒥᒃ ᓄᓇᕗᒻᒥ ᓇᖏᖅᑐᖓ  

ᐅᐱᒍᓱᒃᑐᖓ ᐱᔭᕇᖅᓯᒪᔭᖏᓐᓂᒃ.  

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᐅᖃᖅᑎ, ᑖᓐᓇ ᑭᓇᑐᐃᓐᓇᕐᒥᒃ 

ᐊᕕᒃᑐᐃᖏᑦᑐᖅ ᐃᓘᓐᓇᖏᓐᓂᒃ ᑭᒃᑯᑐᐃᓐᓇᐃᑦ 

ᑭᓇᑐᐃᓐᓇᖅ ᐊᒻᒧᒃᑎᖅᑕᐅᖏᓪᓗᓂ 

ᖃᓄᐃᒋᐊᖃᖏᑦᑐᖅ ᐃᓅᓯᖓ ᑕᐃᒪᓐᓇ ᑐᕌᖓᔪᖅ. 

ᓇᖏᖅᑐᖓ ᐅᐱᒍᓱᒃᑐᖓ ᐱᔭᕇᖅᓯᒪᔭᖏᓐᓂᒃ 

ᖁᔭᓕᓪᓗᖓᓗ ᐃᑲᔪᓛᕐᖓᑕ ᓯᕗᓂᒃᓴᑦᑎᓐᓂᒃ 

ᖃᓄᐃᖏᓐᓂᒃ ᖁᕕᐊᓱᒃᑐᒥᒃ ᓴᙱᔫᓂᖅᓴᒥᒃ 

ᓄᓇᕗᒥ ᓂᙵᐅᒪᓂᖃᖏᓪᓗᓂ 

ᓂᕆᐅᖕᓂᖃᑦᑎᐊᕈᓐᓇᖁᓪᓗᒋᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᒻᒧᑦ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᑕᒻᓇ ᐱᖁᔨᕗᖔᕈᑕᐅᔪᖅ ᐃᑲᔪᖅᑐᖅᐸᕋ. ᑭᓯᐊᓂᒃ 

ᐃᓚᖃᕆᐊᖃᖅᑐᕆᔭᕋ ᐆᒥᙵ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᒥᒃᓵᓄᑦ. ᐅᓇ ᐱᔾᔪᑎᒋᓪᓗᒍ, 

ᓯᕗᓕᖅᑯᑦ ᒪᓕᒐᖃᖅᑐᑦ ᑎᑎᕋᖅᓯᒪᖏᑦᑐᓂᒃ. 

ᐃᓱᒪᒥᒃᑎᒍᑦ ᖃᕋᓴᒥᒃᑎᒍᑦ ᒪᓕᒃᑖᑦ. ᑖᕗᖓ 

ᐅᖃᐅᓯᒃᑯᑦ ᕿᒪᒃᑕᐅᕙᓪᓕᐊᔪᖅ. ᕿᑐᕐᖓᕇᑦ 

ᖁᕕᐊᒌᖏᓕᕌᖓᒥᒃ ᐅᖃᒪᖃᑎᒌᓲᑦ ᓯᕗᓕᖅᑯᑦ. 

ᑕᒪᒻᓇ ᑎᐊ’ᓇᐃᑦᑐᖃᕆᐊᖃᕐᒪᑦ ᓄᓇᕗᑦᑎᓐᓂ.  

 

ᓄᓇᖅᑲᑎᒌᑎᒍᑦ ᐃᑲᔪᖅᑎᒌᒋᐊᖃᖅᑯᒍᑦ. ᖃᒪᙵᑦ 

ᐃᓗᑉᑎᓐᓂᖔᖅᑎᓪᓗᒍ ᐊᕙᙵᑦ 

ᓯᓚᑎᑉᑎᓐᓅᖏᑦᑐᖅ. ᐃᓗᑉᑎᓐᓂᖔᖅᐸᑦ ᑕᒡᕙ 

ᐱᕈᑦᑎᐊᕐᓂᐊᖁᖅ.  

 

ᐅᖃᖅᑎᑦᓯᔩ, ᓄᓇᕗᑉᑎᓐᓂ ᑕᕼᐅᕈᑎᔭᕆ 

ᐋᖃᖅᑯᒍᑦ ᐃᑲᔪᖅᑎᒌᒋᐊᖃᖅᑯᒍᑦ, 

ᖃᓄᐃᓕᐅᑎᒋᐊᖃᖅᑯᒍᑦ ᑕᐃᑉᕼᐅᒪ ᒥᒃᕼᐋᓄᑦ. 

ᑕᐃᓐᓇᑦᑕᐅᖅ ᐃᑲᔪᖅᑑᑎᒋᑦᑎᐊᖅᐸᕋ.   

 

ᐅᓇ ᐱᔾᔪᑎᒋᑉᓗᒍ, ᐃᖅᑲᐅᒪᓚᐅᖅᐸᒃᐸᕋ 

ᐅᖃᐅᔾᔭᐅᕼᐃᒪᒐᑉᑕ ᑕᒪᑉᑕ, ᐅᕙᖓᓗ, 

ᐃᑦᑐᕆᓚᐅᖅᑕᒻᓂᒃ ᐅᖃᐅᔾᔭᐅᓚᖅᕼᐃᒪᕗᖓ 

ᐃᓅᕼᐅᒃᑑᑎᓪᓗᓂ ᐊᖓᔪᖅᑳᓐᓄᐊ’ᖣᒃᑭᒃ  

ᕿᐸᒋᓕᕇᔪᔭᓪᓚᐅᓪᓗᒋᑦ ᐅᓐᓄᕆᑦᑕᓕᖅᑯᒍᑦ 

ᒪᐅᖓ. 

 

ᐅᖃᐅᕼᐃᖅ ᑖᓐᓇ ᕼᐊᙱᔪᖅ ᐃᓅᑉ 

ᑐᕼᐊᕈᓐᓇᖅᑖᑕ ᐊᑐᖅᑎᐊᓕᕈᓐᓇᖅᐹ, ᑕᐃᓐᓇ 

ᐱᖁᔨᕗᖓᕈᑎᐅᒋᔭᐅᔪᖅ ᖁᕕᐊᒋᕙᕋ 

ᐃᑲᔪᖅᑑᑎᒋᑦᑎᐊᖅᑎᒍᑦ. ᐅᕙᖓᓗ 

ᐃᑲᔪᖅᑑᑎᒋᖃᑕᐅᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 

ᐅᕙᖓᑦᑕᐅᖅ ᓇᐃᑦᑑᒐᓗᐊᒥᒃ ᓂᓪᓕᕈᒪᖕᒥᒐᒪᑦᑕᐅᖅ 

ᑖᑦᓱᒪ ᐱᖁᔨᕗᖔᕈᑎᐅᑉ ᒥᒃᓵᓄᑦ. 

 

ᐅᖃᖅᑏ, ᑖᓐᓇ ᐋᓐᓂᖅᑎᕆᓂᖅ 

ᖃᓄᐃᑦᑐᑐᐃᓐᓇᐅᒍᓐᓇᕐᓂᕋᖅᑕᐅᖃᑦᑕᕐᒪᑦ ᑎᒥᒧᑦ 

ᐃᓗᒃᑯᑦ ᐆᒻᒪᑎᒃᑯᑦ ᐃᓱᒪᒃᑯᓪᓘᓐᓃᑦ.  

 

ᑕᒪᓐᓇᓗ ᓈᒻᒪᖏᑦᓱᓂ ᐊᒻᒪᓗ ᐊᖏᖃᑎᒋᑦᓯᐊᖅᑕᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᕆᔭᖏᓐᓂᒃ 

ᐅᓪᓗᒥᐅᔪᖅ. 

ᐅᖃᖅᑏ, ᑕᒪᓐᓇ 

ᑭᒡᓕᖃᖏᓐᓂᕋᖅᑕᐅᖃᑦᑕᕐᒥᒐᓂᑦᑕᐅᖅ. 

ᐃᖅᑲᓇᐃᔭᕐᕕᖕᒥ ᐊᖏᕐᕋᒥ ᐃᓕᓐᓂᐊᕐᕕᖕᒥᑦ ᑕᖅᑳᓂ 

ᓇᒥᑐᐃᓐᓇᖅ.  

 

ᑕᒪᓐᓇ ᐃᓕᓴᕆᔭᐅᒃᑲᓐᓂᕆᐊᖃᖅᑑᑎᒋᒐᒃᑯᑦᑕᐅᖅ 

ᐊᒻᒪᓗ ᐅᔾᔨᕈᓱᖃᑦᑕᐅᑎᓗᑕ ᓇᐅᒃᑯᑦ 

ᐋᓐᓂᖅᓯᖃᑦᑕᐅᑎᓕᕐᒪᖔᑦᑕ ᐃᓅᖃᑎᒌᒃᑐᑎᒍᑦ, 

ᑎᒥᒃᑯᑦ, ᐃᓗᒃᑯᑦ, ᐃᓱᒪᒃᑯᓪᓘᓐᓃᑦ. 

 

ᓇᐃᓈᕈᒪᒐᒃᑯ ᑖᓐᓇ ᐅᖃᖅᑎ, 

ᐱᓇᓱᐊᕈᓯᕆᓚᐅᖅᑕᑦᑎᓐᓂ ᓂᓪᓕᐅᑕᐅᓚᐅᖅᑐᖅ 

ᐅᖃᒃᑲᓐᓂᑐᐃᓐᓇᓯᕙᒃᑲ ᑕᕝᕙᓂ ᐅᖃᖅᑕᐅᓚᐅᖅᑐᒥ, 

“bullying is not cool” “ᖁᕕᐊᓇᖏᒻᒪᑦ 

ᓲᖓᓴᖕᓂᖅ”. 

 

ᐅᖃᖅᑏ, ᑖᓐᓇ ᐱᖁᔨᕗᖔᕈᑦ ᐃᑲᔪᖅᑐᕐᓂᐊᖅᑕᕋ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐱᖁᔨᕗᖔᕈᒻᒧᑦ. 

ᒥᔅᑕ ᖃᐃᕐᓂᖅ.  

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪᑦᑕᐅᖅ 

ᐊᒥᑦᑐᕐᒥᐅᑕᐅᖃᑎᒃᑲ. ᑕᒪᓐᓇᐃᓛᒃ ᐱᖁᔨᕗᖔᕈᑎ 

ᑲᔪᓯᑎᑦᑐᒪᒋᕙᕋ.  

 

ᐃᓅᓯᑦᑎᓐᓂᒃ ᑕᒻᒪᖅᑐᐃᓐᓇᐅᓯᒪᔪᒍᑦ ᐊᕐᓇᐅᒃᐸᑦ, 

ᐊᖑᑕᐅᒃᐸᑦ, ᐃᓐᓇᐅᒃᐸᑦ, ᑕᒪᕐᒥᑦᑎᐊᖅ 

ᑕᒪᒃᑯᑎᒎᓇᖅ ᐊᖅᑯᓵᖅᓯᒪᔪᐃᓐᓇᑦᑎᐊᖑᔪᒍᑦ. 

ᐅᓇᑦᑕᐅᖅ ᐃᖅᑲᑳᓪᓚᐅᔭᓵᕐᒥᒐᒃᑯ 

ᐃᖅᑲᕐᓂᖅᑕᖃᖃᑦᑕᕐᓂᐊᕐᒪᓂᓛᒃ.  

 

ᐃᒪᓐᓇᐃᓕᕙᓚᐅᕐᒥᖕᒫᖓ ᐊᓈᓇᒪ, “ᐊᑏ 

ᐊᖑᑕᐅᒐᕕᑦ ᐅᔾᔨᖅᓱᕆᐊᖃᑦᑕᕐᓂᐊᖅᐳᑎᑦ 

ᐱᖃᓐᓈᖃᕋᓱᓕᕈᕕᑦ.”  

ᐳᐃᒍᖅᐸᓚᐅᕋᓗᐊᕆᓪᓗᒍ ᑕᐃᒪᓐᓇᑦᑕᐅᖅ 

ᓈᒻᒪᖏᑦᑐᑎᒍᑦ ᐊᖅᑯᓵᖅᓯᒪᓪᓗᖓ ᐅᓇ 

ᐃᖅᑲᐅᒪᓕᓚᐅᖅᓯᒪᕙᕋ, “ᑕᐃᒪᒎᖅ 

ᑕᐃᒪᐃᓐᓇᐃᓕᐅᖅᐸᓚᐅᕋᓗᐊᕐᓗᑕ, 

ᐅᖃᓪᓚᖃᑎᒌᖃᑦᑕᓕᕈᑦᑕ ᑕᒪᓐᓇᒎᖅ 

ᐃᓕᔾᔪᑎᒋᒍᑦᑎᒍᑦ ᐃᓅᖃᑎᑦᑎᓐᓄᑦ 

ᐃᑲᔪᕈᓐᓇᖅᓯᔪᒫᕋᑦᑕ.”. 

 

ᑕᕝᕗᖓᕋ ᑖᓐᓇ ᐅᖃᐅᓯᕆᓚᐅᖅᓯᒪᕋ. 

ᑕᒻᒪᕐᓂᒃᑯᑦ ᐃᓄᒃᑎᒍᑦ 

ᐃᓕᑉᐸᓪᓕᐊᖏᓐᓇᖃᑦᑕᕋᑦᑕ. ᐊᖑᑕᐅᒐᒪ 

ᐊᖑᓇᓱᐊᖅᐳᖓ ᑕᒻᒪᓚᐅᖅᖢᖓ ᐃᓕᕝᕕᒋᕙᕋ.  

 

ᐊᕐᓇᐅᒐᒥ ᒥᖅᓱᖅᖢᓂ ᑕᒻᒪᕋᒥ ᐃᓕᒃᑲᒥᐅᒃ 

ᐃᒪᓐᓈᖅᑐᒃᑲᓐᓂᓕᕆᓪᓗᓂ. ᐃᓅᓯᑦᑎᓐᓂᒃ 

ᐃᒪᓐᓈᖅᑐᕈᓐᓇᖅᑐᐃᓐᓇᑦᑎᐊᖑᔪᒍᑦ ᓈᒻᒪᑐᐊᖅᐸᑦ 

ᑲᑐᔾᔨᖃᑎᒌᒋᐊᓪᓚᓪᓚᑦᑖᕈᑦᑕ. 

 

ᑕᒪᓐᓇ ᐋᓐᓂᖅᓱᖃᑦᑕᐅᑎᓂᖅ 

ᓄᖅᑲᔾᔮᖏᑦᑑᒐᓗᐊᖅ ᑭᓯᐊᓂ, 

ᐅᔾᔨᕈᓱᓕᖅᑎᑦᑎᓂᐊᖅᑐᖅ ᐃᓅᖃᑎᑦᑎᓐᓂᒃ. 

ᑕᐃᒪ ᑕᒪᓐᓇ ᓄᖅᑲᕆᐊᖃᖅᐳᖅ ᓱᒃᑲᐃᑦᑐᒥᒃ 

ᐃᖏᕐᕋᓂᐊᕐᒥᔫᒐᓗᐊᖅ ᑭᓯᐊᓂ 

ᓯᕗᓂᒃᓴᓕᐅᓕᖅᑕᕗᑦ ᒪᒃᑯᒃᑐᕗᑦ 

ᐱᖃᓐᓈᖃᖃᑦᑕᓕᖅᑎᓪᓗᒋᑦ ᒪᒃᑯᒃᖢᑎᒃ ᑕᕝᕙ 

ᓯᕗᓂᒃᓴᕆᑦᑎᐊᕋᔅᓯᐅᒃ. 

 

ᓯᕗᓂᒃᓴᐅᒐᔅᓯ ᒪᒃᑯᒃᑐᓯᒍᑦ ᓄᓇᕗᒻᒥᐅᓂᒃ 

ᑕᐃᒪᓐᓇ ᐊᖅᑯᓵᖅᓯᖃᑦᑕᕐᓂᐊᕐᒥᒐᔅᓯ ᓴᐃᒪᖏᓪᓗᓯ 

ᐊᐃᕙᓗᓯ ᑭᓯᐊᓂ ᐋᓐᓂᖅᓱᖃᑦᑕᐅᑎᓂᖅ ᑕᒪᓐᓇ 

ᐱᒋᐊᕈᑕᐅᔭᕆᐊᖃᖏᑦᑐᖅ. ᐃᓅᓯᓕᒫᒧᒡᒎᖅ 

ᐊᒃᑐᐃᔭᒻᒪᑦ ᓲᖃᐃᒻᒪ ᓯᕗᓂᒃᓴᒧᑦᑕᐅᖅ 

ᐊᒃᑐᐃᔭᓪᓚᑦᑖᕐᒥᖕᒪᑦ.  

 

ᐅᖃᐅᓯᐅᖅᑲᐅᔪᖅ ᐊᖑᑏᑦᑕᐅᖅ ᒪᑯᐊ 

ᐃᔨᖅᓯᒪᓂᖅᓴᐅᖕᒥᖕᒪᑕ 

ᐋᓐᓂᖅᓱᖅᑕᐅᖃᑦᑕᖅᑎᓪᓗᒋᑦ, ᖃᓄᒃᑲᓐᓂᖅ ᑕᐃᒪ 

ᒐᕙᒪᒃᑯᑦ ᐱᒋᐊᒃᑲᓐᓂᕈᓐᓇᖅᐸᑦ ᐃᓄᐃᑦ 

ᖃᐅᔨᒪᔭᑐᖃᖓᓂᒃ ᐅᖃᐅᓯᖃᖃᑦᑕᖅᑎᓪᓗᒋᑦ, 

ᑲᑐᔾᔨᖃᑎᒌᖕᓂᖅ, ᐃᓅᖃᑎᒌᑦᑎᐊᕐᓂᖅ. 

 

ᑕᒪᔾᔭ ᑕᕝᕙ ᐅᖃᐅᓯᐅᓵᖅᑐᖅ ᑕᒪᓐᓇ ᒐᕙᒪᒃᑯᓐᓂᒃ 

ᑐᙵᕕᐅᓪᓚᑦᑖᓕᕈᓂ ᓂᕈᐊᖅᑎᒋᓯᒪᖃᑦᑕᖅᑕᕗᑦ 

ᑕᐃᒃᑯᐊ ᓄᓇᕘᒥ ᑕᐃᒪ ᐃᒃᐱᒍᓱᓕᕐᒥᒍᑎᒃ 

ᐃᑲᔪᕈᒪᓂᖅᑕᖃᓕᕐᓂᐊᖅᑐᖅ. ᑕᒪᓐᓇ ᐅᕙᖓ, 

ᐅᕙᓐᓂᒃ ᑕᐃᒪᓐᓇ ᐅᖃᓪᓚᓕᕌᖓᒪ 

ᒪᒃᑯᒋᓗᐊᖅᑰᔨᖃᑦᑕᕋᓗᐊᖅᑎᓪᓗᖓ. 

 

ᑭᓯᐊᓂᑦᑕᐅᖅ ᐃᓐᓇᕐᓂᒃ ᐱᕈᖅᓯᒪᒐᒪ ᑖᒃᑯᐊ 

ᐅᖃᐅᓰᑦ ᖃᐃᖃᑦᑕᕐᒥᔪᑦ. ᑕᐃᒪᖓᑦ ᑕᕝᕗᙵᕋᒪ 

ᐅᕙᓐᓂᒃ ᐃᓐᓇᕐᓂᒃ ᒪᒃᑯᒃᑐᓂᒃ 

ᐃᑲᔪᕋᓱᐃᓐᓇᖅᐳᖓ. ᑕᐃᒪᓕ 

ᓇᖏᖅᓯᒋᐊᒃᑲᓐᓂᕈᓐᓇᖅᓯᒋᕗᖓ ᐊᕐᓇᐃᓪᓗ 

ᑕᒪᒃᑯᐊ ᑭᒃᑯᑐᐃᓐᓇᐃᑦ ᑕᒪᐅᓇ ᐊᖅᑯᓵᖃᑦᑕᖅᑐᑦ  

ᓇᖏᖅᓯᔾᔪᑎᒋᔪᓐᓇᖅᓯᒋᕙᕗᑦ. 

ᐃᑲᔪᖅᓱᖅᑐᐃᓐᓇᑦᑎᐊᖑᔪᒍᑦ ᑖᔅᓱᒥᖓ.  

 

ᑕᒪᓐᓇ ᑲᑐᔾᔨᖃᑎᒌᖕᓂᖅ ᐃᑲᔪᖅᑎᒌᒐᓱᑦᑎᐊᖅᖢᓂ 

ᐱᕈᕈᓐᓇᖅᑐᖅ. ᒪᑯᐊ ᐅᖃᓵᖅᐳᖓ, ᑕᒻᒪᖅᖢᑕ 

ᑭᓯᐊᓂ ᐃᓛᓐᓂᑦ ᐃᓅᓯᑦᑎᓐᓂᒃ 

ᐃᓕᔾᔪᑎᒋᒑᖓᑦᑎᒍᑦ ᐃᑲᔪᓕᕈᓐᓇᖃᑦᑕᕋᑦᑕ. ᐊᒻᒪ 

ᐅᖃᐅᔾᔨᒋᐊᕈᒪᕗᖓ ᐃᒪᓐᓇ ᐋᒃ “ᒪᑯᐊᑦᑕᐅᖅ 

ᑕᐃᒪᓐᓇᐃᓕᐅᖅᑐᐃᑦ ᐋᓐᓂᖅᓱᐃᓕᖃᑦᑕᖅᑐᐃᑦ 

ᐃᖅᑲᖅᑐᑐᐃᓐᓇᖏᓪᓗᑎᒍᑦ 

ᑲᑕᒃᓴᑐᐃᓐᓇᖏᓪᓗᑎᒍᑦ 

ᐃᑲᔪᖅᑕᐅᕝᕕᖃᕈᓐᓇᕐᒥᔪᓯ.” 

 

ᐃᑲᔪᖅᑎᒌᒋᐊᕈᑦᑕ ᐃᓛᒎᖅ ᑕᒪᓐᓇ 

ᓄᖅᑲᕈᓐᓇᖅᑐᖅ. ᐅᕙᖓ ᑖᓐᓇ 

ᐅᒃᐱᕇᓐᓇᕐᓂᐊᖅᐸᕋ ᐃᓕᖅᑯᓯᕆᒐᑦᑎᒍᑦ 

ᐃᑲᔪᖅᑎᒌᖕᓂᖅ ᑲᑐᔾᔨᖃᑎᒌᖕᓂᖅ 

ᐱᓕᕆᖃᑎᒌᑦᑎᐊᕋᓱᖕᓂᖅ.  

 

ᐊᓕᐊᓇᐃᑦ ᒐᕙᒪᒃᑯᑦ 

ᑲᑐᔾᔨᖃᑎᒌᑦᑐᐃᓐᓅᕙᓪᓕᐊᓕᕐᒪᑕ ᑖᔅᓱᒥᖓ ᓱᓕ 

ᐊᔭᐅᖅᑐᑐᐃᓐᓇᕈᒪᒐᓗᐊᕆᕙᔅᓯ ᐃᓄᐃᑦ 

ᖃᐅᔨᒪᔭᑐᖃᖓᑦ ᓴᙱᒃᑎᒋᐊᕈᔅᓯᐅᒃ ᑕᐃᒪ ᑖᓐᓇ 

ᐃᒻᒪᖄ ᑐᙵᕕᑦᑎᐊᕆᓕᕐᓂᐊᖅᑐᒍᑦ. ᒪᒃᑯᒃᑐᕗᑦ 

ᑐᙵᕕᖃᑦᑎᐊᓕᑦᑎᐊᕐᓂᐊᖅᑐᐃᑦ. ᑖᓐᓇᒎᖅ 

ᐃᓕᖅᑯᓯᕗᐃᓛᒃ ᐊᓯᔾᔨᓚᐅᖅᓯᒪᔾᔮᖏᒻᒪᑦ ᑭᓯᐊᓂ 

ᐃᑲᔪᖅᑎᒌᖕᓂᒃᑯᑦ ᓴᖅᑭᔮᖅᑎᒋᐊᖅᑎᒃᑲᓐᓂᕈᑦᑎᒍᑦ 

ᐃᖅᑲᖅᑐᐃᖃᑦᑕᐅᑎᑐᐃᓐᓇᖏᓪᓗᑕ 

ᑎᒃᑯᐊᖅᑐᖃᑦᑕᐅᑎᑐᐃᓐᓇᖏᓪᓗᑕ 

ᐃᑲᔪᖅᑎᒌᒋᐊᒃᑲᓐᓂᖅᑕ.  

 

ᐃᓐᓇᐃᑦ ᑕᒪᔾᔭ ᐃᑲᔪᕈᓐᓇᕐᓂᖅᐹᖑᖃᑦᑕᖅᑐᐃᑦ 

ᑕᒪᑐᒪ ᐃᓅᓯᐅᑉ ᒥᒃᓵᓄᑦ. ᑖᓐᓇᑦᑕᐅᖅ ᐅᕙᖓ 

ᐅᖃᖅᑎᑦᑎᔨ, ᐱᖁᔨᕗᖔᕈ ᐃᑲᔪᖅᓱᕐᓂᐊᕆᕙᕋ 

ᖁᔭᓐᓇᒦᒡᓗ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒧᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᑎᕆᔭᐅᓯᒪᔪᐃᓐᓇᐸᓘᓕᕐᒪᑕ, ᑭᓯᐊᓂ 

ᓇᖏᖅᓯᔪᒪᔪᖓ ᑖᓐᓇ ᐱᖁᔨᕗᖔᕈᑦ 

ᐃᑲᔪᖅᓱᕈᒪᓪᓗᒍ ᐊᒻᒪᓗ ᐊᖏᖃᑎᒋᕙᒃᑲ 

ᓂᖓᕐᓂᖅ, ᐱᑦᑎᐊᖃᑦᑕᖏᓐᓂᕐᓗ 

ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ ᑕᒪᓐᓇ 

ᐱᔭᕆᐊᖃᙱᑦᑐᖅ.  

 

15−ᖑᓚᐅᖅᓯᒪᒐᑦᑕ ᐊᖏᔪᖅᑳᒃᑲᒃ, ᐊᓯᑎᑦ 

ᐅᐱᒋᖃᑦᑕᕐᓗᒋᑦ−ᓚᖃᑦᑕᑐᐃᓐᓇᖃᑦᑕᓚᐅᖅᓯᒪᙱᒻ

ᒪᑦ. “ᐊᑏ ᑕᐃᒃᑯᐊ ᐃᓕᓐᓂᒃ ᐱᑦᑎᐊᖃᑦᑕᖏᑦᑐᑦ 

ᑕᐃᔅᓱᒪᙵᑦ ᐃᓄᑦᑎᐊᕙᐅᓂᖅᓴᐅᒋᑦ.”  

 

ᐊᑏ ᕿᑐᕐᖓᔅᓯᓐᓄᑦ ᐅᖃᓪᓚᖃᑎᖃᖃᑦᑕᕐᓂᐊᖅᐳᓯ 

ᖃᔅᓯᓂᒃ ᐊᕐᕌᒍᖃᕋᓗᐊᖅᐸᑦ, ᓂᖓᕐᓂᕐᓗ 

ᓈᒻᒪᖏᒻᒪᑦ ᐊᑐᖅᑕᐅᒋᐊᖃᙱᑦᑐᖅ. ᐊᑏ ᑕᒪᓐᓇ 

ᑭᐱᓚᐅᕐᓚᕗᑦ ᐃᓅᓯᖃᑦᑎᐊᕐᓂᖅᓴᒧᑦ 

ᑐᕌᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᒧᑦ. 

(ᑐᓵᔨᑎᒎᖏᑦᑐᖅ) ᑖᓐᓇ ᓅᑦᑎᒋᐊᖅᑲᐅᔪᖅ 

ᑖᔅᓱᒥᖓ ᓅᑦᑎᒋᐊᕈᑎᒥᒃ, ᒥᔅ ᓯᐅᑎᐊᐱᒃ 

ᐅᖃᐅᓯᒃᓴᖃᖅᐲᑦ ᓱᓖ ᒪᑐᔾᔪᑎᒃᓴᕐᒥᒃ? ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᖑᔪᓯᑦᑕᐅᖅ. 

ᓴᐃᒪᐃᓐᓇᕈᓘᔭᖅᑐᐊᓘᔪᖓ. ᐊᑐᓲᕆᒐᒃᑯ ᐃᓛᖃᐃ 

ᐅᕙᑦᓯᐊᕈᓯᑐᖃᒃᑯᑦ ᐊᕙᓃᓚᐅᖅᑐᒍᑦ ᐅᓪᓗᒥ 

ᒫᓃᒃᑲᑦᑕ, ᓇᒧᓐᖓᕈᒪᕕᑕ?  

 

ᐃᓄᑐᖃᕐᓄᑦ ᐱᕈᖅᑎᑕᐅᓚᐅᕋᒪ, ᐊᓈᓇᒋᓚᐅᖅᑕᕋ 

ᓂᖏᐅᕌᐱᒃ, ᐃᒪᐃᓕᖃᑦᑕᓚᐅᖅᓯᒪᒻᒪᑦ ᐅᕙᓐᓄᑦ 

“ᐃᓅᓯᕆᓚᐅᖅᑕᕋ ᐊᑐᒃᑲᓂᔾᔮᕈᓐᓃᖅᑕᕋ, 

ᐃᓅᓯᕆᓚᐅᖅᑕᕋ ᑕᑯᓚᐅᖅᓯᒪᙱᑕᐃᑦ 

ᑕᑯᓚᐅᖅᓯᒪᔾᔮᖏᑦᑕᐃᑦ, ᓇᒥᕈᓘᔮᓗᒃ ᓯᓚᕐᔪᐊᑉ  

ᐃᓗᐊᓂ ᑎᑭᖃᑦᑕᓛᖅᑐᐃᑦ ᓇᑭᙶᖅᓯᒪᓐᓂᕐᒪᖔᑦ 

ᓯᕗᓕᖅᑎᒋᓚᐅᖅᑕᑎᑦ ᐳᐃᒍᙱᑐᐊᕈᕕᒋᑦ 

ᐊᔾᔨᒌᖏᑦᑐᐃᑦ ᖃᐅᔨᒪᔭᖏᑦ ᑎᒍᓗᒋᑦ 

ᑲᔪᓯᒍᓐᓇᖅᑐᑎᑦ.” ᑖᓐᓇ ᐊᑐᖅᐸᑦᑕᕋ ᖃᐅᑕᒫᑦ. 

ᓲᖃᐃ, ᓴᙱᔪᐊᓘᓚᐅᖅ, ᐃᓕᕋᓱᖃᓚᐅᙱ ᐊᓈᓇᒐ.  

 

ᐅᓪᓗᒥ ᖁᕕᐊᑦᑐᒋᐊᓪᓚᐅᖅᑲᐅᔪᖓ 

ᖃᐅᔨᒪᑦᓴᐅᑎᒋᖅᑲᐅᙱᓐᓇᒪ ᐃᓕᓐᓂᐊᖅᑐᐊᐲᑦ 

ᒫᓐᓇ ᓯᕗᓕᒃᓴᕗᑦ ᑕᕙᓃᒻᒪᑕ ᐃᓅᓯᓕᕆᓂᐅᑉ 

ᒥᒃᓵᓄᑦ. ᐃᓕᓴᕆᔭᐅᖅᑲᐅᒐᓗᐊᖅᑎᓪᓗᒋᑦ ᐊᑕᐅᓯᖅ 

ᑐᓴᖅᑲᐅᒐᒪ ᐊᑎᓕᒫᖓ ᑐᓴᖅᑕᐅᓂᙱᒻᒪᑦ, ᔩᓚ 

ᓈᑕᓇᐃ ᐸᓕᑦᑐᖅ (ᐃᔪᖅᑐᖅ) 

ᐃᓕᓴᕆᒃᑲᓐᓂᕈᒪᑐᐃᓐᓇᖅᑕᕋ ᐊᑎᒃᑲᓐᓂᖓ 

ᐅᖃᖅᑕᐅᓂᙱᒻᒪᑦ. 

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᓪᓗᒥᑦᑕᐅᖅ ᐊᒥᓲᓂᖅᓴᐅᖅᑲᐅᔫᒐᓗᐊᑦ ᐅᓪᓛᖅ 

ᐃᖅᑲᓇᐃᔭᖅᑏᑦ, ᐅᓪᓗᒥ ᓯᕗᓕᕗᑦ ᐅᕙᓃᑦᑕᖅᑯᐃᑦ, 

ᐅᓪᓗᒥ ᐃᖅᑲᓇᐃᔭᖅᑎᕗᑦ ᑕᕝᕙᓃᖅᑲᐅᒪᑦᑕᐅᖅ 

ᐃᓚᖏᑦᑕᐅᖅ ᑕᕝᕙᓃᑦᑐᐃᑦ, ᖁᔭᓐᓇᒦᒃ 

ᑕᕝᕙᓃᒍᓐᓇᕐᖓᑕ.  

 

ᐃᓱᒪᓕᕆᓂᐅᑉ ᒥᒃᓵᓄᑦ ᐊᑦᑐᐃᓯᒪᔾᔪᐊᖅᑐᖅ 

ᓇᓗᓇᖏᑦᑐᖅ. ᓱᒻᒪᑦ ᐊᑦᓱᕈᕐᒪᖔᑦ 

ᑐᑭᓯᒋᐊᕈᒥᓇᖅᐸᑦᑐᖅ. ᖃᐅᔨᒪᖃᑦᑕᔾᔮᖏᑦᑐᒍᑦ ᓱᒻᒪᑦ 

ᐋᓐᓂᖅᑎᒋᒻᒪᖔᑦ ᐃᓄᐊᖅᓯᓂᕐᒪᖔᑦ. ᐃᓛᓐᓂᒃᑯᑦ 

ᓲᖃᐃ ᐊᑐᖅᑕᐅᓯᒪᑦᓱᑕ ᓂᖓᑲᐃᓐᓇᐸᑉᐳᒍᑦ, 

ᕿᐊᓱᙳᑲᐃᓐᓇᐸᑉᐳᒍᑦ, ᖃᓄᕈᓘᔭᖅ ᖃᒪᓂ 

ᐊᑦᑐᖅᑕᐅᕙᑦᑐᒍᑦ. ᖃᑦᓯᐊᑎᒃᑭᐊ ᐃᒻᒥᓂ ᓇᒻᒥᓂᖅ 

ᑕᐃᒪᐃᑦᓯᒪᓕᖅᑐᖓ. 30 ᐊᕐᕌᒍᐃ ᐅᖓᑖᓂ ᓄᑲᕋ 

ᐃᓄᐊᖅᑕᐅᓚᐅᖅᓯᒪᔪᖅ ᐅᓪᓗᒥ ᓱᓕ ᖃᐅᔨᒪᔭᐅᖏ 

ᑭᓇᒧᑦ, ᖃᐅᔨᒪᙱᑦᑐᒍᑦ ᓱᒻᒪᑦ. ᒪᕐᕉᓐᓂᒃ 

ᐊᕐᕌᒎᓛᓕᖅᑐᖅ ᐊᖏᔪᒻᒪ ᐃᕐᓂᖓ ᑐᖁᑦᓯᓪᓗᓂ 

ᐃᒻᒥᓃᓚᐅᖅᑐᖅ.  

 

ᐊᔾᔨᒌᖏᑦᑐᑎᒍᑦ ᐊᑦᑐᖅᑕᐅᓯᒪᔪᐃᓐᓇᐅᔪᒍᑦ. 

ᑕᐃᓐᓇᓕ ᖃᐅᔨᒪᔪᖓ ᐋᓐᓂᐊᖃᓚᐅ. ᐅᒥᒻᒪᒃᑯᑦ 

ᒪᑐᐃᖅᑎᓪᓗᒋᑦ ᐃᓱᒪᓚᐅᖅᑐᖓ, ᑕᐃᓐᓇ ᖃᐃᔪᖅ 

ᑕᐃᔅᓱᒪᓂ 9-ᓂᒃ ᐅᑭᐅᓕᐊᐱᒃ ᒪᑐᐃᖓᓐᓂᖅᑲᑦ 

ᐃᑲᔪᖅᑕᐅᑦᑕᐅᑎᒋᓐᓇᖅᑲᑦ ᑕᐃᒪᐃᒐᔭᙱᑦᑐᖃᐃ?  

 

ᑕᐃᒪᐃᓕᐅᖅᑐᐃᑦ ᐋᓐᓂᐊᖃᕋᒥᑦᑕᐅᖅ 

ᑕᐃᒪᐃᓕᐅᖅᐸᑦᑐᐃᑦ. 

ᐊᖏᔪᖅᑳᑦᑐᐊᕙᐅᓚᐅᖅᑑᒐᓗᐊᖅ ᒪᕐᕉᓐᓂᒃ 

ᐸᓂᖃᖅᖢᓂ ᐃᓄᓕᕆᔨᖃᑦᑕᓚᐅᙱᑦᑐᖅ. 

ᓴᓇᙳᐊᕋᑦᑎᐅᑦᓱᓂ ᓂᕆᑎᑦᑎᖃᑦᑕᓚᐅᖅᑐᖅ. 

ᑖᒡᒐ ᐃᓘᓐᓈᓗᑕ ᐃᒫᒃ ᑎᒃᑯᐊᖃᑦᑕᕐᓂᕈᑦᑕ  

ᐋᓐᓂᖅᑎᕆᔪᓂᒃ ᓴᓇᙳᐊᕋᖏᑦ 

ᓂᐅᕕᐊᕆᔭᐅᖃᑦᑕᕋᔭᓂᖏᑦᑐᐃᑦ 

ᓂᕆᑎᑦᑎᒐᔭᕐᓂᖏᑦᑐᖅ ᐸᓂᖏᓐᓂᒃ. 

ᑎᒃᑯᐊᑎᑦᑎᒐᓱᙱᑦᑐᖓ ᐋᓐᓂᑎᑦᓯᒪᔪᓂᒃ. 

ᓄᖅᑲᖁᔨᑐᐃᓐᓇᖅᑐᖓ ᖃᓄᑐᐃᓐᓇᖅ.  

 

ᐅᖃᐅᓯᕗᑦ ᑎᒥᕗᑦ ᐊᔾᔨᒌᙱᒃᑲᓗᐊᖅᑲ ᖃᓄᐃᙱ. 

ᑕᑯᒋᑦ ᐃᓄᑐᖃᓄᑦ ᐱᕈᖅᓯᒪᔪᓂᒃ ᑐᕌᓐᑐᒥ 

ᐃᓅᓚᐅᖅᓯᒪᔪᖓ ᐴᑯᓗᒐ ᐳᕙᓪᓗᒻᒪᑦ. ᑭᓯᐊᓂ 

ᐱᕈᓚᐅᖅᑐᖓ ᐊᖏᔪᖅᑳᒃᑲ ᑎᒍᐊᖑᓪᓗᖓ 

ᐃᓄᑦᑎᑐᐃᓐᓇᖅ ᖃᓪᓗᓈᑎᑑᕈᓐᓇᙱᑦᑐᐃᑦ. 

ᐊᔾᔨᒋᔭᐅᔪᖓ ᑕᕝᕙᓂ.  

 

ᑕᐃᒪᐃᖏᓐᓇᕆᐊᓕᐅᔪᒍᑦ. ᑕᒡᒐᑐᖅ. 

ᐅᐱᖅᑲᔪᒋᐊᓪᓚᐅᔪᖓ ᒫᓐᓇ ᐅᓪᓗᒥ ᐊᑐᖅᑕᕗᑦ 

ᐃᓛᓐᓂᒃᑯᑦ ᓲᖃᐃᒻᒪ ᐋᓐᓂᖅᑎᕆᔪᖃᖅᑎᓪᓗᒍ 

ᐅᕙᒍᑦ ᐃᓚᖏᓐᓂ ᓱᙱᓗᐊᕐᓂᖅᑰᖔ 

ᓱᒻᒪᓯᓯᒪᓚᐅᕋᒪᓕ. ᓂᓪᓕᐊᙱᓗᐊᓕᕋᒪᖃᐃ. 

ᐱᕈᖅᓯᒪᓪᓗᖓ ᐄᖑᖅᑰᖅᑑᖃᑦᑕᖅᓱᖓ 

ᐅᖃᓕᒫᖃᑦᑕᓚᐅᙱᑦᑐᐃᑦ ᐃᒫᒃ 

ᐃᓕᓐᓂᐊᑎᑦᑎᖃᑦᑕᓚᐅᖅᑐᒋᓪᓗᑎ. 

ᐱᕈᓚᐅᙱᑦᑐᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑐᓴᓚᐅᙱᑦᑐᖓ ᐃᓅᓯᕆᑐᐃᓐᓇᓚᐅᕋᑦᑎᒍ.  

 

ᖁᔭᓐᓇᒦᕐᔪᐊᖅᑐᖓ ᐃᓕᔅᓯᓐᓂ. ᑕᐃᓐᓇ ᐃᑉᐸᔅᓴᖅ 

ᐊᐱᖅᓱᖅᑕᐅᑎᓪᓗᖓ ᐃᓄᓕᕆᔨᒃᑯᓐᓄᑦ 

ᐊᑐᖅᑕᐅᓛᖅᑐᐃᑦ ᐊᖏᓪᓕᒋᐊᖅᑕ ᑕᒡᒐᑐᖅ 

ᐊᖏᓪᓕᒋᐊᒃᑲᓐᓂᕋᓛᖅᑯ ᐊᕐᕌᒍᑕᒫᑦ ᑕᐃᒃᑯᐊ 

ᐊᓚᒃᑲᕆᐊᓖᑦ ᑲᔪᓯᓂᐊᕐᖓᑕ. ᓂᓪᓕᐊᒍᑎᕙᕗᑦ 

ᐅᓪᓗᒥ. ᓂᓪᓕᐊᒍᑏᓐᓇᓪᓚᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᓯᐊᕈᐊᐃᑦ. ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᐅᖃᖅᑏ, ᓇᖏᖅᓯᓗᑕ ᓂᕈᐊᕐᓂᖅᑕᖃᖁᔨᒐᒪ 

ᑕᒪᓐᓇ ᐱᕐᔪᐊᕌᓘᒻᒪᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 

ᓇᖏᖅᓯᖃᑦᑕᕐᓗᑎᑦ ᐊᑎᖏᑦ ᑕᐃᔭᐅᖃᑦᑕᕐᓗᑎᒃ 

ᓂᕈᐊᕐᓂᕐᒥᒃ ᐱᔪᒪᖕᒪᑕ. ᐊᖏᖅᑐᑦ 

ᓇᖏᖅᓯᓂᐊᖅᐳᑦ ᐊᑏᑦ ᑕᐃᔭᐅᒃᐸᑦ  

ᐃᖏᓐᓂᐊᖅᐳᑎᑦ.  

 

ᒥᔅᑕ ᑯᓱᒐᖅ. (ᑐᓵᔨᑎᒎᖏᑦᑐᖅ) ᒪᒥᐊᓇᖅ. 

 

ᒥᔅ ᓯᐅᑎᐊᐱᒃ. 

 

ᒥᔅᑕ ᑯᓱᒐᖅ. 

  

ᒥᔅ ᐃᖃᓪᓗᐊᖅ. 

 

ᒥᔅᑕ ᓴᕕᑲᑖᖅ. 

 

ᒥᔅᑕ ᓇᑦᓯᖅ. 

 

ᒥᔅᑕ ᔪᐊᓇᓯ. 

 

ᒥᔅᑕ ᕼᐃᒃᔅ. 

 

ᒥᔅᑕ ᕋᒻᐴᑦ. 

 

ᒥᔅᑕ ᐋᖁᐊᖅ. 

 

ᒥᔅ ᐊᕐᓇᒃᑲᖅ. 

 

ᒥᔅᑕ ᖃᒪᓂᖅ. 

 

ᒥᔅᑕ ᖃᐃᕐᓂᖅ. 

 

ᒥᔅᑕ ᒪᐃᓐ. 

 

ᒥᔅᑕ ᓚᐃᑦᓯᑑᓐ. 

 

ᒥᔅ ᖃᒥᙳᐊᖅ. 

 

ᒥᔅᑕ ᕿᙳᖅ. 

 

ᒥᔅ ᓇᑲᓱᒃ. 

 

ᒥᔅ ᑕᐅᑐᙱ. 

 

ᒥᔅᑕ ᕿᔪᑦᑖᖅ. 

 

(ᑐᓵᓕᑎᒍᑦ) ᐱᖁᔨᕗᖔᕈᑦ ᐊᓂᒍᖅᑎᑕᐅᕗᖅ 

ᐃᓘᓐᓇᖏᓐᓄᑦ.  

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑲᔪᓯᓗᑕ. 

ᓈᓴᐅᑎᓕᒃ 17. ᓯᕗᓪᓕᖅᐹᒥ ᒃᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᓂᑦ. 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᓂᑦ. 19. (ᑐᓵᔨᑎᒎᓕᖅᑐᖅ) 

ᑲᑎᒪᑐᐃᓐᓇᕐᒧᑦ ᐃᓱᒪᒃᓴᖅᓯᐅᕈᑎᖃᕐᓂᖅ 

ᐱᖁᔭᒃᓴᓂᒃ ᐊᓯᖏᓐᓂᓪᓗ, ᐱᖁᔭᒃᓴᖅ 39, 40, 

ᐊᒻᒪᓗ 42. ᒥᔅ ᐊᕐᓇᒃᑲᖅ ᐃᒃᓯᕙᐅᑕᕆᔭᐅᓗᓂ.  

 

ᒫᓐᓇ ᓄᖅᑲᖓᓚᐅᑲᓐᓂᐊᕋᑦᑕ 10 ᒥᓂᔅᓯᒥᒃ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 14:45ᒥ ᑲᔪᓯᓪᓗᑎᒃ 

15:03 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): 

ᑐᙵᓱᓕᕐᒥᒋᑦᓯ ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. 

ᑲᑎᒪᑐᐃᓐᓇᕐᓂᕐᒥ ᐅᑯᓂᖓ ᐱᔭᒃᓴᖃᖅᑐᒍᑦ. 

ᐱᖁᔭᑦᓴᖅ 39, 40, ᐊᒻᒪᓗ 42. ᒥᔅᑕ ᒪᐃ. 

 

ᒪᐃ: ᐃᒃᓯᕙᐅᑖᖅ ᑲᔪᓯᕼᐅᐊᖅᑐᒍᑦ ᑖᓐᓇ 

ᖃᐅᔨᓴᕐᓗᑎᒍ ᕿᒥᕐᕈᓚᐅᕐᓗᑎᒍ ᐱᖁᔭᒃᓴᖅ 39. 

2020-2021 ᑮᓇᐅᔭᑦ ᐊᑐᖅᑐᒃᓴᐃᑦ 

ᒪᓕᒐᓕᕆᔨᒃᑯᓐᓄᑦ ᑐᕌᖓᓂᐊᖅᑐᑦ 

ᓯᕗᓪᓕᖅᐸᐅᑎᓪᓗᑎᒍ ᐊᒻᒪᓗ ᑭᖑᓂᐊᒍᑦ 

ᑮᓇᐅᔭᓕᕆᔨᒃᑯᑦ ᐊᕙᑎᓕᕆᔨᒃᑯᓪᓗ. ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᒪᐃᓐ. 

(ᑐᓵᔨᑰᓕᖅᑐᖅ) ᐊᖏᖃᑎᒌᑉᐱᑕ 

ᐱᓕᕆᐊᖃᖅᑳᕐᓂᐊᕋᑦᑕ ᐱᖁᔭᒃᓴᖅ 39?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ 

- 2020-2021 - ᒪᓕᒐᓕᕆᔨᒃᑯᑦ − 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᒫᓐᓇ 

ᒥᓂᔅᑕ ᐃᖃᓪᓗᐊᖅ ᐊᐱᕆᒍᒪᔭᕋ ᐱᓕᕆᔨᓂᒃ 

ᓴᓂᓕᕈᒪᓂᐊᖅᑮᑦ ᐅᖃᕆᐊᖅᑐᕕᒻᒥ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ, ᐱᓕᕆᔨᖏᑦ 

ᑕᐃᑯᙵᐅᑎᓚᐅᕐᒥᒃᑭᑦ. 

 

ᑲᑎᒪᔩᑦ ᐊᖏᖅᑭᓰ ᐱᓕᕆᔨᖏᑦ ᒥᓂᔅᑕᐅᑉ 

ᓴᓂᐊᓃᒍᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, 

ᐊᖏᕐᓂᐊᖅᑐᕆᕋᑖᕋᑦᓯ ᐊᖏᕈᓘᔭᖅᑯᓯ. 

ᐃᖅᓱᖅᑏᑦ.  

 

ᑎᑎᕋᖅᑕᐅᒍᓐᓇᓂᐊᕐᖓᑕ ᑭᒃᑰᒻᒪᖔᑕ ᐱᓕᕆᔩᑦ 

ᓇᓗᓇᐃᔭᑲᐃᓐᓇᒃᑭᑦ ᒥᓂᔅᑕ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ ᓴᐅᒥᓐᓂ 

ᐃᕝᕕᑦ ᑕᓕᖅᐱᖓᓂ ᐊᐃᑐᕆᔭᓐ ᓯᐅᓪᓯ ᑖᓐᓇ 

ᐊᑕᑲᐃᓐᓇᖅᑐᖅ ᑐᖏᓕᕋ ᐊᒻᒪ ᑕᓕᖅᐱᓐᓂ ᐃᕝᕕᑦ 

ᓴᐅᒥᖓᓂ ᔭᓯᑲ ᔭᖕ ᑖᓐᓇ ᐊᑐᐊᒐᓕᕆᓂᕐᒧᑦ 

ᐊᐅᓚᑦᑎᔨᐅᔪᖅ ᐸᕐᓇᐃᓂᕐᒧᓪᓗ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᐃᑉᐸᔅᓴᖅ ᑕᐃᒪ ᐱᔭᕇᓚᐅᕋᑦᑕ 

ᒪᑐᐃᖅᓯᒍᑎᓂᒃ ᒫᓐᓇᓕ ᑕᐃᒪ ᑕᕝᕗᖓ 

ᐅᖃᐅᓯᔅᓴᑐᐃᓐᓇᕐᓅᑦᑕᐅᑎᒋᓂᐊᕋᑦᑕ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᒃᑯᑦ) 

ᐅᖃᐅᓯᔅᓴᑐᐃᓐᓇᖃᖏᑦᑐᖓ 

ᐊᐱᖅᑯᑎᔅᓴᒨᑦᑕᐅᑎᒋᐊᖅᑐᒋᖃᐅᒐᒪ. ᒪᒥᐊᓇᖅ.  

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖃᓄᐃᖏᑦᑑᖅ? 

ᐅᖃᐅᓯᔅᓴᑐᐃᓐᓇᓕᑦᑕᖃᖃ 

ᒪᑐᐃᖅᓯᒍᑎᒥᓂᖏᓐᓄᑦ? ᐃ, ᐊᑏ, 

ᐊᖓᔪᖅᑳᑲᕐᕕᖓᓅᕆᐊᓕᖅᑕ E−4 ᑲᑎᑦᑐᒋᑦ 

ᐊᐅᓚᑦᑎᒍᑎᔅᓴᐃᑦ $22,028,000 ᐊᖏᖅᑭᓯᐅᒃ? 

ᐊᐱᖅᑯᑎᔅᓴᖃᖅᑲ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᒃᑯᑦ) ᑕᕝᕗᖓ 

ᐱᒋᐊᑦᑕᐅᑎᒋᓂᐊᕋᒪ.  

 

ᒪᒃᐱᒐᖓ 59 ᓯᕗᓪᓕᐅᖁᓯᒪᔭᔅᓯᓐᓂᒃ 

ᐊᕐᕌᒎᓚᐅᖅᑐᒥᒃ ᐊᒻᒪᓗ ᐊᕐᕌᒎᓂᐊᖅᑐᒥᒃ, 

ᐊᕐᕌᒎᔪᒥ. ᐊᑐᖃᑦᑕᕐᖓᑕ ᓄᓇᓕᓐᓂ 

ᑐᖓᕕᖃᖅᑐᓂᒃ ᐸᓖᓯᓄᑦ ᐋᖅᑭᒍᑎᔅᓴᐃᑦ. 

ᓯᕗᓪᓕᐅᑎᑕᐅᒃᑲᓐᓂᕐᒥᖕᒪᑦ ᑕᕝᕙᓂ 

ᐊᕐᕌᒍᓂᐊᖅᑐᒥᒃ ᑮᓇᐅᔭᓕᕆᔾᔪᑎᑦ 

ᐊᕐᕌᒍᕆᓂᐊᖅᑕᖓᓂᒃ. ᒥᓂᔅᑕᒧᓄᓇ 

ᓇᓗᓇᐃᓚᐅᕐᓕᐅᒃ ᖃᓄᖅ ᑐᑭᖃᑦᑕᕐᒪᖔᖅ 

ᓄᓇᓕᓐᓂ ᑐᙵᕕᖃᖅᑐᑦ ᐸᓖᓯᓄᑦ 

ᐋᖅᑭᒍᑎᔅᓴᐃᑦ ᑭᓲᒻᒪᖔᑕ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᒪᐃᓐ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐸᓖᓯᒃᑯᓄᑯᐊ 

ᐊᖏᖅᓯᒪᒻᒪᑦ ᐸᓖᓯᖃᖅᑎᑦᑎᖃᑦᑕᓂᐊᕐᓗᑎᒃ 

ᐱᐅᓂᖅᐹᒃᑯᑦ ᓄᓇᕘᑉ ᐱᒋᐊᓕᖏᑦ ᐱᑎᒐᓱᓪᓗᒋᑦ. 

ᑕᒪᓐᓇ ᑲᒪᒋᔭᐅᔪᖅ ᐸᓖᓯᒃᑯᑦ ᐱᓕᕆᓂᖏᑦ 

ᖁᕝᕙᕆᐊᖅᑕᐅᓪᓗᑎᒃ ᐱᐅᔪᖅᑎᒍᑦ ᓴᖅᑮᒐᓱᑦᑐᑎᒃ 

ᐸᓖᓯᒃᑯᓐᓂᑦ. ᑮᓐᓇᐅᔾᔭᔅᓴᒐᑎᒃ 

ᐃᑲᔪᖃᑕᐅᖃᑦᑕᖅᑐᑦ 

ᐃᖅᑲᓇᐃᔭᕐᓇᐅᒍᓐᓃᕋᓗᐊᖅᑎᓪᓗᒍ ᓄᓇᓕᓐᓂᑦ 

ᐸᓖᓯᐅᓂᕐᒥᓂᒃ ᓴᖅᑭᔮᖅᑎᑦᑎᓗᑎᒃ 

ᓄᓇᖅᑲᑎᒋᔭᐅᓕᕋᓱᐊᕐᓂᐅᓴᔪᐃᑦ ᐸᓖᓯᒃᑯᑦ 

ᒪᓕᒐᓕᕆᔨᒃᑯᑦ ᑲᔪᖏᖅᓴᐃᖃᑦᑕᕐᖓᑕ 

ᐸᓖᓯᒃᑯᓐᓂᑦ ᓄᓇᓕᓐᓂ 

ᐱᒋᐊᖅᑎᑦᑎᖃᑦᑕᕈᓘᔭᖁᔨᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅ ᐃᖃᓪᓗᐊᖅ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᒃᑯᑦ) ᑕᐃᒪᓕ 

ᓄᓇᓕᓐᓂ ᑐᙵᕕᖃᖅᑐᐃᑦ ᐸᓖᓯᓂᒃ ᐋᖅᑭᒍᔅᓴᐃᑦ 

ᑐᑭᖃᖅᑯᖅ ᐸᓖᓯᒃᑯᑦ ᑮᓐᓇᐅᔾᔭᔅᓴᒐᑎᒃ 

ᐃᖅᑲᓇᐃᔭᕈᓐᓃᕋᐃᒻᒪᑕ ᐃᑲᔪᖃᑦᑕᖅᑐᑦ 

ᑮᓐᓇᐅᔾᔭᔅᓴᒐᑎᒃ, ᖃᓄᒃᑲᓐᓂᕐᓗ ᑖᓐᓇ 

ᑭᓱᒃᑲᓐᓂᕐᓂᒃ ᐃᓗᓕᖃᖅᑲ? 

ᑐᑭᓯᑦᑎᐊᕋᓱᑐᐃᓐᓇᖅᑕᕋ ᖃᓄᖅ ᑐᑭᖃᕐᒪᖔᖅ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐸᓖᓯᒃᑯᑦ 

ᐃᒪᐃᓕᐅᓲᑦ. ᖃᕋᓴᐅᔭᒃᑯᑦ ᐃᑭᐊᖅᑭᕕᖕᒥ 

ᐳᓚᐅᑎᕕᒃᑯᑦ ᐱᖃᑕᐅᖃᑦᑕᖅᑐᐃᑦ ᓄᓇᕗᒻᒥᐅᓂᒃ 

ᖃᐅᔨᒃᑲᐃᖃᑦᑕᖅᑐᑎᒃ ᓱᓕᕆᑎᑦᑎᓂᐊᕐᒪᖔᕐᒥᓂᒃ 

ᐊᒻᒪᑦᑕᐅᖅ ᐃᓚᒋᔭᐅᒻᒥᔪᑦ ᓄᓇᕗᒥ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑐᑭᒧᐊᕈᑎᔅᓴᓂᒃ 

ᑲᑎᒪᔨᕋᓛᖏᓐᓄᑦ ᐊᒻᒪᑦᑕᐅᖅ ᐃᓅᓯᕐᒥᒃ 

ᐃᓴᔅᓯᒪᒌᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᓅᓯᖃᑦᑎᐊᕐᓂᕐᒧᑦ ᐊᓪᓚᕝᕕᖓᓂᑦ 

ᐱᖃᑕᐅᒋᓪᓗᒋᑦ ᐊᒻᒪ ᓄᓇᕗᑦ ᑐᙵᕕᒃᑯᑦᑕᐅᖅ. 

 

ᐊᒻᒪᓗ ᐃᓚᒋᔭᐅᒻᒥᔪᑦᑕᐅᖅ ᓄᓇᕗᒻᒥ ᐃᓐᓇᑐᖃᐃᑦ 

ᑎᒥᖁᑎᖓᓄᑦ ᑖᒃᑯᐊ ᐃᓕᓐᓂᐊᖅᑎᑦᑎᖃᑦᑕᓲᑦ 

ᐃᓐᓇᑐᖃᐃᑦ ᐱᑦᑎᐊᖅᑕᐅᖃᑦᑕᖏᓐᓂᖏᑦᑕ 

ᒥᔅᓵᓄᑦ. ᐊᒻᒪ ᑲᓇᑕᓕᒫᒥᒃ ᒪᒃᑯᒃᑐᐃᑦ 

ᐱᔨᑦᑎᕋᐅᑎᖏᓐᓂᒃ ᐱᖃᑕᐅᖃᑦᑕᖅᑐᑦ. ᐊᒻᒪ 

ᑕᓚᕖᓴᒃᑯᑦ ᑕᑯᓐᓈᖃᑦᑕᐅᑎᓪᓗᑎᒃ ᐃᓕᓴᕕᓐᓂᒃ 

ᐅᖃᖃᑎᖃᖃᑦᑕᕈᓐᓇᐸᒻᒥᔪᑦ ᐃᓅᓯᕐᒥᒃ 

ᐅᖃᐅᓯᖃᖅᑐᑎᒃ ᐊᒻᒪᑦᑕᐅᖅ 

ᓄᓇᖃᖅᑳᖅᑐᒥᓂᕐᓂᒃ ᓴᐳᑎᒍᑎᖃᕐᒥᔪᑦ ᑖᓐᓇ 

ᒪᒃᑯᒃᑐᓄᓪᓕ ᐊᐅᓚᑕᐅᔪᖅ ᒪᑯᓂᖓ ᑎᒥᒧᑦ 

ᐊᔪᓕᕈᑎᖃᖅᑕᐃᓕᒪᓂᕐᒥᒃ ᐱᑦᑎᐊᖃᑦᑕᐅᑎᓂᕐᒥᒃ, 

ᐊᔪᕆᖅᓲᔾᔨᖃᑦᑕᕐᓂᕐᒥᒃ ᐱᙳᐊᓂᒃᑯᑦ 

ᓄᓇᖃᖅᑳᖅᑐᒥᓂᕐᓂᒃ. ᐊᒻᒪ ᓄᓇᓕᓐᓂ 

ᓱᓕᕆᓂᕈᓘᔭᐃᑦ. 

 

ᓄᓇᕘᒥ 7−ᓂᒃ ᐱᓱᑦᑎᑦᑎᓲᑦ ᓄᓇᓕᓐᓂ ᑖᒃᑯᐊ 

ᑲᓇᑕᒥ ᐅᓇᓕᔅᓴᖑᐊᕋᓛᑦ ᐃᓕᓴᕕᒻᒥ 

ᐱᖃᑕᐅᓪᓗᑎᒃ ᐊᒻᒪ ᖁᑭᐅᑎᓕᕆᓂᕐᒥᒃ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑕᓇᖅᑐᒦᑦᑕᐃᓕᒪᓂᕐᒥᒃ ᐃᓕᓴᕕᖕᒥ ᑮᒍᑎᓂᕐᒥᒃ 

ᐃᓕᓴᔪᑦ, ᑎᐊᕆ ᕚᒃᔅ ᐅᓪᓚᓐᓃᑦ, ᐊᒻᒪ 

ᐃᓅᖃᑎᒌᑦᑐᑎᒃ ᑲᑎᓐᓂᐅᖃᑦᑕᖅᑐᐃᑦ ᓄᓇᓕᓐᓂ.  

 

ᐃᖃᓗᓐᓂ 13−ᓂᒃ ᓱᑎᑦᑎᓲᑦ ᐃᓐᓇᑐᖃᐃᑦ 

ᐱᑦᑎᐊᖅᑕᐅᖃᑦᑕᕐᓃᑦ ᐃᓕᓴᕆᔭᐅᒐᓱᑦᑐᑎᒃ 

ᐃᓕᓴᕕᒻᒥᓕ ᑐᑦᑕᕐᕕᖏᑦ ᐊᒻᒪᑦᑕᐅᖅ 

ᐃᒥᐊᓗᔅᓯᒪᔪᐃᑦ ᐊᖁᑦᑐᐃᑦ 

ᖃᐅᔨᒪᔭᐅᒋᐊᖃᕐᓂᖏᓐᓂᒃ ᐊᒻᒪ ᐊᑦᑕᓇᖏᓪᓗᑎᒃ 

ᐊᖁᓐᓂᕐᒥᒃ ᐊᒻᒪ ᕿᑭᖅᑕᓂᒃ ᐋᓐᓂᐊᕕᑦᑕᐅᖅ 

ᐸᕐᓇᐅᑎᖓ ᐃᓱᒪᓕᕆᓂᕐᒧᑦ ᐱᖃᑕᐅᖃᑦᑕᕐᒥᔪᐃᑦ 

ᐊᒻᒪ ᐱᖃᑕᐅᖃᑦᑕᕆᓪᓗᑎᒃ ᓄᓇᕗᒥ 

ᑐᐊᕕᕐᓇᖅᑐᓕᕆᓂᕐᒥᒃ ᐊᒻᒪᑦᑕᐅᖅ ᖁᕕᐊᓱᕝᕕᒻᒥ 

ᐃᓐᓇᑐᖃᐃᑦ ᓂᕆᑎᑕᐅᑎᓪᓗᒋᑦ, ᐃᓐᓇᑐᖃᐃᑦ 

ᖃᕐᒪᖓᓄᑦ ᐳᓛᕆᐊᓚᐅᖃᑦᑕᖅᑐᑎᒃ ᐊᒻᒪ 

ᖃᔪᖅᑐᕆᐊᖅᑐᕕᒻᒥ ᐃᑲᔪᖅᑎᐅᕙᑦᑐᑎᒃ 

ᐱᙳᐊᓛᖅᑐᓄᑦ ᑮᓇᐅᔭᓂᒃ ᓄᐊᓴᐃᓲᑦ, ᑐᓂᖅ 

ᑕᐃᒧᓪᓗ.  

 

ᐊᒻᒪ ᕼᐋᑭᕐᓂᐅᔪᓄᑦ ᑲᖏᖅᓯᓂᕐᒥ 

ᐃᖃᓗᑦᑑᑦᑎᐊᕐᒥᓗ ᑖᒃᑯᐊᑦᑕᐅᖅ ᐃᒥᖅᓯᒪᔪᓂᒃ 

ᐊᖁᑦᑐᓂᒃ ᖃᐅᔨᒪᒋᐊᕐᓂᕐᒥᒃ ᐱᓕᕆᐊᖃᓲᖑᒻᒥᔪᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᒃᑯᑦ) ᐊᒻᒪ 

ᖁᔭᓐᓇᒦᒃ ᒥᓂᔅᑕ. ᐆᑦᑐᕋᐅᑎᓂᒃ ᐆᒃᑐᑎᓂᒃ 

ᑐᓴᕐᓂᐊᖅᑐᒋᕋᑖᕋᓗᐊᕋᒪ ᑖᒃᑯᐊ 

ᐱᓕᕆᐊᓕᒫᕌᓗᖏᑦ ᐃᓛᒃᑯᑦ 

ᑕᐃᒍᕐᓂᐊᖅᑐᒋᕋᑖᖏᒃᑲᓗᐊᕋᒃᑭᑦ. ᐄ, ᒥᓂᔅᑕᓕ 

ᑖᒃᑯᐊ ᐅᖃᖃᑦᑕᕇᕋᑖᕐᖓᒋᑦ ᑖᒃᑯᐊ 

ᑎᑎᕋᖅᓯᒪᓗᒋᖅᑲᐃ ᖃᐃᑕᐅᖁᓗᒋᑦ 

ᑐᔅᓯᕌᕆᓂᐊᓕᕐᒥᔭᒃᑲ ᑲᑎᒪᔨᓅᕈᓐᓇᕈᔅᓯᐅᒃ, 

ᐸᓖᓯᒃᑯᑦ ᖃᓄᖅ ᐱᖃᑕᐅᕙᒻᒪᖔᑕ. 

ᐊᐱᕆᓕᕐᓗᖓ ᑕᐃᒪ ᐃᓚᒌᑦ 

ᐱᑦᑎᐊᖃᑦᑕᐅᑎᒍᓐᓃᑎᓪᓗᒋᑦ ᑭᐱᓯᒍᑎᔅᓴᒥᒃ 

ᓯᕗᓪᓕᐅᑎᑦᑎᓂᐊᕐᓂᕋᕋᔅᓯ ᐊᒻᒪᓗ ᒪᓕᒃᓴᖅ  ᑖᓐᓇ 

ᒫᓐᓇ ᑎᑎᕋᖅᓯᒪᓂᖓ ᓈᒻᒪᖏᔾᔪᑎᖃᕐᖓᑦ.  

 

ᓯᕗᓪᓕᐅᑎᓂᐅᓴᔭᓯ ᑕᕝᕙᓂ ᐊᕐᕌᒍᑦᑎᓐᓂ 

ᓈᓴᐅᑎᓕᒃ 60 ᒪᒃᐱᒐᖅ 60. ᒪᓕᒐᓕᕆᔭᐅᓂᖓ 

ᐱᒋᐊᖅᐸᓪᓕᐊᓗᒍ ᑭᐱᓯᔾᔪᑎᐅᖃᑦᑕᖅᑐᖅ ᐱᖁᔭᖅ  

ᐱᑦᑎᐊᖏᑦᑐᓄᑦ. ᖃᖓᓕ ᑖᓐᓇ 

ᐱᔭᕇᖅᑕᐅᕕᔅᓴᖃᕋᔭᙳᐊᖃ ᒪᓕᒐᔅᓴᖅ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᐱᑦᑎᐊᖃᑦᑕᐅᑎᖏᑦᑐᓂᒃ ᓄᖅᑲᑎᑦᑎᒐᓱᓐᓂᖅ 

ᑕᐃᒃᑯᐊ ᓄᓇᓕᓐᓂ ᐃᖅᑲᖅᑐᐃᔨᕋᓛᒃᑯᑦ 

ᐸᓖᓯᒃᑯᓪᓗ ᐊᐅᓚᑦᑎᔨᖓᓪᓗ ᐃᓚᒌᓂᒃ 

ᐱᑦᑎᐊᖃᑦᑕᐅᑎᖏᑦᑐᓂᒃ ᒪᓕᒐᖅ ᑲᒪᔩᑦ, 

ᓄᓇᓕᓐᓂ ᐃᖅᑲᖅᑐᐃᔪᓕᕆᔩᑦ ᐊᒻᒪ 

ᐃᓄᓕᕆᔨᒃᑯᓐᓂᖔᖅᑐᐃᑦ. ᓄᓇᓕᓐᓂ 

ᐳᓛᕆᐊᖃᑦᑕᓛᖅᑐᒍᑦ ᐱᒋᐊᕐᓗᑕ ᑕᕝᕙᓂ 

ᑕᖅᑭᑎᓐᓂ ᒫᑦᓯᒥᒃ 2020. ᐱᓯᒪᖏᓐᓇᒃᑭᑦ 

ᖃᖓᒃᑰᕋᔭᕐᒪᖔᑕ ᖃᖓ ᐱᔭᕇᖅᑕᐅᒐᔭᕐᒪᖔᖅ. 

ᑭᓯᐊᓂ ᑭᖑᓂᐊᒍᑦ ᑭᐅᔪᓐᓇᕋᔭᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᒃᑯᑦ) ᖁᔭᓐᓇᒦᒃ 

ᒥᓂᔅᑕ. ᐃ ᑕᑯᒐᒪᐃᓛᒃ ᐊᓪᓛ 2021 2022ᒥ 

ᓯᕗᓪᓕᐅᑎᓯᒪᔭᔅᓯᓐᓂᒃ ᑲᔪᓯᓗᓯ 

ᒪᓕᒐᓕᕆᔭᐅᓂᖓᓂᒃ ᐃᓚᒌᑦ 

ᐱᑦᑎᐊᖃᑦᑕᐅᑎᖏᑦᑐᑦ ᓄᖅᑲᖅᑎᑕᐅᒍᑎᔅᓴᖓᓂᒃ 

ᐱᖁᔭᕐᒥᒃ. ᑕᐃᒪ ᐅᕙᓂ ᐅᖃᐅᓯᖃᖃᑦᑕᕋᑖᕋᑦᑕ 

ᐊᖏᕐᕋᒥ ᐱᑦᑎᐊᖃᑦᑕᐅᑎᖏᓐᓂᐅᔪᒥᒃ ᐊᒻᒪᓗ 

ᓄᑖᖑᓂᕋᕋᔅᓯᐅᒃ ᓱᓕ ᑕᕝᕙᓂ ᐊᕐᕌᒍᑦᑎᓂᒃ 

ᓯᕗᓪᓕᐅᑎᓛᕐᓂᐊᕐᓂᕋᖅᓯᒪᒐᔅᓯᐅᒃ. ᑖᓐᓇ 

ᐊᔭᐅᕈᑎᒌᓐᓇᖁᓇᕐᓂᐊᖅᑑᒍᓗᐊᖅ. 

ᐱᔭᕇᖅᑕᐅᓗᓂᓗ ᒫᓐᓇᑦᑕᐅᑎᒋᐸᓗᒃ.  

 

ᑭᖑᓪᓕᖅᐹᖅ ᐊᐱᖅᑯᑎᒋᒍᒪᔭᕋ ᑕᐃᓐᓇ 

ᐱᕋᔭᓐᓂᒃᑯᑦ ᐱᑖᖑᓯᒪᔪᓂᒃ ᐊᖅᓵᖅᓯᒍᓐᓇᖅᑐᖅ 

ᐊᓪᓚᕝᕕᒃ ᑖᓐᓇ ᓄᑖᖑᒻᒪᑦ ᖃᐅᔨᒪᔭᕋ, 

ᑎᒍᓯᓯᒪᓕᖅᑳᑦ ᐅᓪᓗᒥᒧᑦ? ᑕᐃᒃᑯᐊ ᐱᕋᔭᓐᓂᒃᑯᑦ 

ᐱᑖᒥᓂᕐᓂᒃ? (ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᔅᑕ ᒪᐃᓐ 

ᐊᐱᕆᒐᕕᑦ. ᐋᒡᒐᐃᑦ. ᐊᖓᔪᖅᑳᕗᑦ ᑎᒍᓯᓂᕐᒧᑦ 

ᐃᖅᑲᓇᐃᔮᖅᑖᖅᑎᑕᐅᓚᐅᖅᑐᖅ ᒫᓐᓇ ᐅᐱᕐᖔᖅ. 

ᐅᐱᕐᖓᔅᓵᖅ. ᑕᒪᒃᑯᐊ ᐊᑐᐊᒐᕈᓘᔭᐃᑦ 

ᖃᐅᔨᒐᓱᖅᑳᖅᑕᖏᑦ ᐸᓖᓯᒃᑯᓐᓂᒃ 

ᐃᖅᑲᖅᑐᐃᔪᓕᕆᔨᒃᑯᓐᓂᓪᓗ 

ᐱᒋᐊᖅᑎᑦᑎᒍᓐᓇᓛᕋᑦᑕ ᑎᒍᓯᕙᓪᓕᐊᓂᕐᒥᒃ 

ᐱᕋᔭᓐᓂᒃᑯᑦ ᐱᔭᐅᓯᒪᔪᓂᒃ, ᑖᓐᓇ 

ᐃᖏᕐᕋᓯᖁᓇᓛᖅᑐᒐᓗᐊᖅ ᐅᑭᐊᔅᓵᖓᓂᒃ. ᒫᓐᓇ 

ᐅᑭᐅᔅᓵᖑᓂᐊᖅᑐᖅ 2020−ᒥ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ ᑕᐃᒪ, ᒥᓯᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ 

ᐊᐱᖅᑯᑎᒋᔪᒪᔭᕋ ᒪᓕᒐᓕᐅᖅᑎᐅᑉ ᐅᐊᖕᓇᖓᓄᑦ 

ᐊᕐᕕᐊᑦ ᐊᒻᒪ ᑎᑭᕌᕐᔪᐊᑉ ᐊᐱᖅᑯᑎᒋᔭᕋᓗᐊᖓ, 

ᑖᓐᓇ ᑎᑎᕋᕐᕕᐅᓂᐊᖅᑐᖅ, ᑎᑎᕋᕐᕕᒎᖅ 

ᖃᓄᐃᑦᑐᓂᒃ ᐃᖅᑲᖅᓴᖅᓯᒪᕙᑦ ᑖᓐᓇ ᑎᑎᕋᕐᕕᒃ 

ᐱᕋᔭᖕᓂᕐᒧᑦ ᓄᖅᑲᖅᑎᑦᑎᕙᓪᓕᖁᓪᓗᒍ ᓄᓇᕗᑦᒥ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐱᕋᔭᓐᓂᒃᑯᑦ 

ᐱᔭᐅᓯᒪᔪᓂᒃ ᐊᖅᓵᖅᓯᓂᖅ 

ᓄᖅᑲᖅᑎᑦᑎᔫᒥᒐᓱᑦᑐᐃᑦ ᐃᒥᐊᓗᓐᓂᒃ 

ᓂᐅᕕᐊᔅᓴᖃᖅᐸᑦᑐᓂᒃ ᐱᕋᔭᓐᓂᒃᑯᑦ ᐊᒻᒪ 

ᓱᕐᕋᓇᖅᑐᓂᒃ ᓂᐅᕕᐊᔅᓴᖃᖅᐸᑦᑐᓂᒃ ᐱᕋᔭᓐᓂᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑕᖅ ᐸᑎᑯᓘᒃ. 

(ᑐᓵᔨᒃᑯᑦ) ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ. 

ᑭᖑᓪᓕᖅ ᐊᐱᖅᑯᑎᒋᓕᕐᒥᔭᕋ ᑕᐃᒪ ᑕᕝᕙᓂ 

ᑎᑎᕋᕆᐊᕐᖓᐅᑎᖏᓐᓂᒃ 2020-2023 

ᓇᓗᓇᐃᖅᓯᒪᖕᒪᑕ ᐃᓚᖓᒡᒎᖅ 

ᓯᕗᓪᓕᐅᑎᓂᐊᖅᑕᖓ 2020-2021ᒥ ᑖᓐᓇᐅᖕᒪᑦ 

ᐱᒋᐊᕐᓗᑎᒃ ᒪᓕᒐᓕᕆᔭᐅᓂᖓᓂᒃ 

ᐊᓯᔾᔨᖅᑕᐅᓂᐊᕐᒪᑦ ᐃᓚᒌᑦ ᐱᑦᑎᐊᖃᑦᑕᐅᑎᖏᑦᑐᑦ 

ᓄᖅᑲᖅᑎᑕᐅᔾᔪᑎᒃᓴᖏᓐᓄᑦ ᒪᓕᒐᖅ. ᓄᓇᕗᒥᓗ  

ᐱᕋᔭᖕᓃᑦ ᒪᓕᒐᖏᑦ, ᑭᓱᓂᒃ ᐃᓱᒫᓘᑎᖃᕐᓂᕋᔅᓯ? 

ᐃᓚᒌᓄᑦ ᑖᓐᓇ ᐱᖁᔭᖅ. ᓄᓇᕗᒥᓗ 

ᐱᕋᔭᖕᓂᐅᔪᓐᓇᖅᑐᑦ ᒪᓕᒐᖏᓐᓂᒃ ᑭᓱᑦ 

ᓇᓗᓇᐃᖅᑕᐅᓯᒪᕙᑦ ᐊᓯᔾᔨᕆᐊᖃᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ 

ᐃᓗᐊᖏᓕᐅᕈᑕᐅᔪᑦ ᐱᓕᕆᕝᕕᖕᒥ ᐃᓱᒫᓗᒋᔭᐅᔪᑦ 

ᑖᔅᓱᒧᖓ ᑕᒪᒃᑯᐊ ᐃᓗᓕᑯᓘᔭᖏᑦ ᑎᓕᓯᔾᔪᑎᑦ 

ᐱᖃᓯᐅᑎᓪᓗᒍ ᐊᑐᓕᖅᑎᑕᐅᓂᖏᑦ ᑎᓕᓯᔾᔪᑕᐅᔪᑦ 

ᐊᒻᒪᓗ ᐊᑐᕈᓐᓃᖅᑎᑕᐅᒐᔭᕐᒪᖔᑕ, ᐃᑲᔪᕐᓂᖅ 

ᐃᓄᖕᓂᒃ ᑕᐃᒫᒃ ᑐᐊᕕᕐᓇᖅᑐᒃᑯᑦ ᓴᐳᒻᒥᒃᓯᓂᕐᓗ 

ᐊᒻᒪᓗ ᐊᑭᓖᔭᕆᐊᖃᖅᑎᑕᐅᓂᕐᒥᒃ. ᒪᓕᒐᖅᑕᐅᖅ 

ᐃᑲᔪᖅᓱᖅᑕᐅᔪᖅ ᓄᓇᓕᖕᓂᑦ 

ᐃᖅᑲᖅᑐᐃᕕᓕᕆᔨᓄᑦ ᐊᑐᖅᑕᐅᖏᓗᐊᕐᓂᕐᓗ 

ᑖᒃᑯᓄᖓ ᑐᑭᓯᓇᖅᓯᑎᒋᐊᕐᓗᒋᑦ 

ᑐᑭᒧᐊᒃᑎᑕᐅᓂᖓ ᐆᒃᑑᑎᒋᓗᒍ ᑕᒪᒃᑯᐊ 

ᐸᖅᑭᒃᓯᓂᕐᒧᑦ ᐃᓅᖃᑎᒌᒍᑏᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ, ᐃᒃᓯᕙᐅᑕᖅ. 

ᒪᓕᒐᓕᕆᔨᒃᑯᑦ 2020-23 ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ ᐱᓕᕆᐊᖑᐃᓐᓇᕐᒪᒡᒎᖅ ᑕᒪᒃᑯᐊ 

ᐊᑐᐊᒐᐃᑦ ᐱᖁᔭᐃᓪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᑐᖅᖢᒍ, ᖃᓄᐃᑦᑐᓪᓚᑦᑖᓂᒃ 

ᐃᓄᐃᑦ ᐅᒃᐱᕆᔭᖏᓐᓂᒃ ᐱᓕᒻᒪᒃᓴᐃᓂᕐᒧᑦ 

ᑐᑭᓯᑦᑎᐊᕋᑖᖏᓐᓇᒃᑯᓗ ᐃᓅᓗᐊᕋᒪᓗᑭᐊᖅ 

ᐃᓱᒪᒐ, ᑎᑎᕋᕋᑖᕋᓗᐊᕋᒪ ᑭᖑᓪᓕᖅᐹᒥᒃ 

ᐊᐱᖅᑯᑎᒐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᕋᑖᖅᑕᖓᓄᑦ 

ᓇᓗᓇᐃᖅᓯᖁᔨᑎᓪᓗᒍ ᑕᐃᒎᓯᕐᓂᒃ, ᐃᓚᒌᑦ 

ᐱᑦᑎᐊᖃᑦᑕᐅᑎᑎᓐᓇᒋᑦ ᐃᑲᔪᖅᑕᐅᔾᔪᑎᒃᓴᖏᑦᑕᓗ 

ᐱᖁᔭᕐᒧᑦ ᐃᓗᐊᓃᑦᑐᖃᕐᒪᑦ ᓇᓗᓇᐃᕈᑎᓂᒃ 

ᑕᐃᒎᓯᑦ ᓇᓗᓇᐃᔭᐅᑎᖏᓐᓂᒃ ᑕᐃᒫᒃ ᐱᖁᔭᓕᒫᑦ 

ᐃᓗᓕᖃᓲᖑᖕᒪᑕ. ᑕᐃᒪᐃᒻᒪᑦ ᓇᓗᓇᐃᕈᑎᑦ 

ᐃᓗᐊᓂ ᑐᑭᓕᐅᑦᑎᐊᕋᓱᒃᑕᕗᑦ ᖃᓪᓗᓈᑎᑐᑦ 

ᑕᐃᔭᖅ “annoying” “ᐸᒡᕕᓴᐃᓂᖅ” ᑕᐸᓱᖕᓂᖅ 

ᐊᒻᒪᓗ ᐸᖅᑭᔨᐅᓂᕐᒧᑦ ᐃᓅᖃᑎᖓ ᑖᒃᑯᐊ 

ᓇᓗᓇᐃᑦᑎᐊᕈᒪᒐᑦᑎᒍᑦ ᑐᑭᖃᖅᑎᑦᑎᐊᕐᓗᒋᑦ 

ᐃᓱᒪᒃᓴᖅᓯᐅᕈᑎᒋᑦᑎᐊᕐᓗᒋᑦ ᓇᓗᓇᐃᕈᑎᖏᑦᑕ 

ᐃᓗᖏᓐᓂᒃ. 

 

ᐊᒻᒪᓗ ᐊᐱᖅᑯᑎᕕᑦ ᐊᐃᑉᐸᖓᓄᑦ, 2019 

ᐅᑭᐊᒃᓵᖓᓂ ᐱᖁᔭᒃᓴᖅ ᑕᕝᕗᖓ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᑐᖅ ᐱᓕᕆᕕᑦᑎᓐᓄᑦ, ᑖᓐᓇ 

ᐱᖁᔭᒃᓴᖅ ᓴᖅᑭᓚᐅᖅᑐᖅ ᑐᓴᕋᓱᐊᖃᑦᑕᖅᑳᖅᖢᑕ 

ᐊᓯᖏᓪᓗ ᐱᓕᕆᕕᐅᔪᑦ ᒐᕙᒪᐅᑉ ᐃᓗᐊᓂ 

ᐱᓕᕆᖃᑎᒋᓪᓗᒋᑦ ᐊᒻᒪᓗ ᐃᓄᐃᑦ 

ᐃᓅᖃᑎᒌᒍᑎᖏᓐᓄᑦ ᐱᒻᒪᕆᐅᔪᖁᑎᖏᓐᓄᑦ 

ᖃᐅᔨᒪᔨᑕᕆᔭᕗᑦ ᐃᓕᖅᑯᓯᓕᕆᔨᒃᑯᓐᓂ ᑖᒃᑯᐊ 

ᐃᓄᐃᑦ ᐱᒻᒪᕆᐅᔪᖁᑎᖏᑦ ᐃᓅᖃᑎᒌᖕᓂᕐᒧᑦ 

ᐃᓗᐊᓃᖃᑕᐅᖁᓪᓗᒋᑦ ᐱᖁᔭᐅᑉ ᐃᓗᐊᓂ ᐊᒻᒪᓗ 

ᐊᑐᐊᒐᕐᓂᒃ ᒪᓕᒐᖏᓐᓂᓗ, ᒪᓕᒐᓕᕆᔨᒃᑯᑦ 

ᐱᓕᕆᕕᖓᓐᓅᖓᔪᑦ ᖃᓄᐃᑦᑑᒐᓗᐊᖅᐸᑦ 

ᐱᖁᔭᓕᐊᕆᔭᐅᕙᓪᓕᐊᔭᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᕙᓂ 

ᑎᑎᕋᖅᓯᒪᔪᒥᒃ ᐃᒃᓯᕙᐅᑕᕆᔭᐅᔪᒧᑦ 

ᓴᓂᕋᑦᑎᓐᓄᐊᖅᑕᖏᑦ ᑕᒡᕗᖓ ᐸᖕᓂᖅᑑᑉ 

ᒪᓕᒐᓕᐅᖅᑎᐊᓄᑦ ᑎᑎᕋᖅᑕᐅᔪᕕᓂᖅ ᐊᓪᓖᑦᑐᖅ 

ᑖᒻᓇ ᓄᓕᐊᕐᓂᒃᑯᑦ ᓇᓗᓇᐃᒃᑯᑦᑎᖅᑕᐅᓯᒪᔪᖅ 

ᑎᑎᕋᖅᓯᒪᔪᖃᕐᒪᑦ. ᔮᓐᓄᐊᕆ 2020-ᖑᑎᓪᓗᒍ 

ᑕᕝᕙᓵᑦᑎᐊᖅ ᐅᑉᓗᖓ ᐊᓂᒍᓵᖅᑐᖅ. 625 ᑖᒃᑯᐊ 

ᑕᐃᔅᓱᒥᖓ ᐊᑐᖅᑐᕕᓂᐅᕐᒪᑕ ᓄᓇᕗᑦᑎᓐᓂ 

ᓄᓇᑦᑎᓐᓂ. ᑖᒃᑯᐊᓗᑦᑕᐅᖅ 

ᖃᓪᓕᕈᕆᐊᖅᓯᒪᓪᓗᑎᑦ 420 ᑕᐃᔅᓱᒪᖓᑦ 

ᓄᓕᐊᕐᓂᐅᑉ ᒥᔅᓵᓄᑦ ᐃᖢᐃᓪᓕᐅᖅᑐᕕᓃᑦ 

ᐃᓅᓱᑦᑐᓄᑦ. ᑖᒃᑯᐊ 625 ᐃᓗᐊᓂ ᑕᓪᓕᒪᑦ 

ᓇᓗᓇᐃᖅᓯᒪᔭᐅᕗᑦ ᐱᒻᒪᕆᐅᔫᑕᐅᓪᓗᑎᑦ.  

 

ᐅᓇ ᖃᓪᓗᓈᑐᑦ ᑐᑭᓯᓇᑦᑎᐊᕐᓂᐊᕐᒪᑦ 

(ᑐᓵᔨᑎᒎᓕᖅᑐᖅ) ᑕᕝᕙᙵᑦ 625 ᑕᓪᓕᒪᑦ  

ᓇᓗᓇᐃᖅᑕᐅᓯᒪᒻᒪᑕ 

ᐅᓗᕆᐊᓇᖅᑐᒻᒪᕆᐅᓂᕋᖅᑕᐅᓪᓗᑎᑦ 

(ᑐᓵᔨᑎᒎᕈᓐᓃᖅᑐᖅ) ᐅᓇ ᑐᑭᓯᒪᑦᑎᐊᕈᒪᓪᓗᒍ 

ᐊᐱᖅᑯᑎᒋᕙᕋ “High Risk” ᐊᐱᖅᑯᑎᒋᕙᕋ, 

ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᓗᕆᐊᓇᖅᑐᒻᒪᕆᒃ ᑖᓐᓇ ᐱᕋᔭᒃᓯᒪᔪᖅ ᐃᒪᓐᓇ 

ᐱᕋᔭᒃᑲᓐᓂᑐᐃᓐᓇᕆᐊᖃᖅᑐᕆᔭᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᕝᕙᓂᑦᑕᐅᖅ 

ᐅᖃᓕᒫᕐᒥ ᒪᒃᐱᕌ ᐱᖓᓱᒋᔭᐅᔪᒥ, ᐃᒥᐊᓗᐃᑦ 

ᑎᒍᔭᐅᔪᕕᓃᑦ ᓇᓗᓇᐃᖅᓯᔭᐅᒻᒪᑕ. ᐊᒥᓱᒻᒪᕆᓐᓂᒃ 

ᑎᒍᓯᔪᖃᖅᓯᒪᓕᕐᒪᑦ ᓯᑏᕝᕙ ᐱᒋᐊᖅᓱᒍ ᑎᓯᕝᕙ 

2019. ᑖᒃᑯᐊ ᓄᓇᓖᑦ ᐃᒃᐱᐊᕐᔪᒃ, ᖃᒪᓂᑦᑐᐊᖅ, 

ᑭᙵᐃᑦ, ᑲᖏᖅᖢᒑᐱᒃ, ᖁᕐᓗᖅᑐᖅ, ᑲᖏᖅᖠᓂᖅ, 

ᓄᓇᓖᑦ ᐅᓐᓂᖅᑐᖅᓯᒪᒻᒪᑕ. ᓇᓖᓪᓕ ᐅᑯᐊ 

ᐅᒃᑯᐃᓕᒑᒃᐸᑦ ᐃᒥᐊᓗᓐᓂᒃ? ᓇᓖᓗ 

ᐃᒥᐊᓗᓐᓇᙱᑉᐸᑦ? ᑖᓐᓇ ᑐᑭᓯᕚᓪᓕᕈᒪᓪᓗᒍ 

ᐊᐱᖅᑯᑎᒋᖤᖅᐸᕋ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᕿᙳᖅ 

ᐊᐱᖅᑯᑎᓐᓄᑦ. ᑖᒃᑯᐊ ᐃᓗᓕᑯᓘᔭᖏᑦ 

ᑐᓴᕈᒪᔭᖏᑦᑕ ᒪᓕᒐᓕᐅᖅᑎᐅᑉ ᐊᐱᖅᓱᖅᑕᐅᔪᖅ 

ᑭᓯᐊᓂ ᐊᑐᐃᓐᓇᐅᑎᑦᑐᓐᓇᕐᓂᐊᖅᑕᕗᑦ 

ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᑐᑭᓯᑦᑎᐊᕈᒪᒋᓪᓗᒍ ᐅᑯᐊ ᖃᓪᓗᓈᑐᑦ 

ᑎᑎᕋᖅᓯᒪᔪᖅ Spirit-ᒥᒃ ᑎᑎᕋᖅᓯᒪᒻᒪᑕ. ᐅᓇᑦᑕᐅ 

ᓱᓇ? ᑕᕐᓂᖅ ᐃᓄᒃᑐᑦ ᑐᑭᓯᕙᕋᓕᑭᐊᖅ 

ᑐᑭᓯᑦᑎᐊᖏᑦᑕᕋᓗᑭᐊᖅ? ᖃᓄᐃᑦᑑᒻᒪᑦ? 

ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. Spirits- ᑖᓐᓇ ᐃᒥᐊᓗ 

ᑎᒍᔭᐅᔪᑦ ᑕᒪᒃᑯᐊ ᓴᙱᔪᑦ ᐃᒥᐊᓗᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒃᑯᓂᖓ 

ᐊᑐᖃᑦᑕᕈᒪ ᖃᐅᔨᒪᑦᑎᐊᓂᐊᖅᑕᕋᓗᐊᒃᑲ 

ᐊᑐᖃᑦᑕᖏᓐᓇᒪ ᖃᐅᔨᒪᙱᑉᐸᕋ 

ᖃᐅᔨᒪᙱᓐᓂᖓᓗ ᑐᑭᓯᓇᙱᕈᑎᒋᕙᕋ.  

 

ᐅᑯᐊ ᑖᒃᑯᐊ ᐃᒥᐊᓗᓐᓇᖅᑎᓪᓗᒋᑦ ᓄᓇᓖᑦ 

ᐃᓚᖏᑦ ᐋᑦᓯᕕᐅᓯᒪᒻᒪᑕ, ᑐᑭᓕᐅᕐᓗᓘᓇ 

ᑲᖏᖅᖠᓂᖅ 67 ᐋᑦᓯᕕᐅᓯᒪᓪᓗᑎᑦ ᑖᓐᓇᐃᑦᑐᒥᒃ 

ᐃᒥᐊᓗᓐᓂᒃ, ᑮᓇᐅᔭᖅ $13,400 ᖃᖅᑐᓘᑦᑎᓪᓗᒍ. 

ᑖᓐᓇ ᓱᒻᒪᐅᒻᒪᑦ ᑐᑭᓯᑦᑎᐊᕈᒪᓪᓗᖓ 

ᐊᐱᖅᑯᑎᒋᕙᕋ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 67 

ᐊᖅᓵᖅᑕᐅᓚᐅᖅᑐᑦ ᐃᒥᐊᓗᓐᓂᒃ 

ᓂᐅᕐᕈᑎᒋᔭᐅᓗᑎᒃ $13,400-ᖑᕗᑦ. ᑕᐃᒪᓕ  

ᑭᓇᑐᐃᓐᓇᖅ ᑕᐃᒪ ᐃᒥᐊᓗᑦᑖᖅᑐᕕᓃᑦ ᑖᒃᑯᐊ 67 

ᐃᒥᐊᓗᐃᑦ ᑮᓇᐅᔭᖅᑐᖅᑐᕕᓂᐅᒻᒪᑕ $13,400-ᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᑎᑦᑎᐊᖓᓂᑦᑕᐅᖅ ᑖᓐᓇ ᖃᐅᔪᙳᐊᖅᑕᖃᖅᑕᖅ 

(ᓴᒃᑯᙳᐊᖅ) bullet ᐅᕙᓂ ᑎᑎᕋᖅᓯᒪᔪᖅ 

(ᑐᓵᔨᑎᒎᓕᖅᑐᖅ) 112 grams ᓱᕐᓗᒃᑰᕆᐊᓖᑦ 

ᐋᖓᔮᓇᖅᑐᑦ ᒫᓐᑐᕆᐊᒥ ᑎᒍᔭᐅᓚᐅᕐᒪᑕ 

ᐃᖃᓗᓐᓅᑐᔅᓴᐅᓪᓗᑎᑦ. (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ ᐳᔫᓚᑦᑎᓚᖅ ᐊᔾᔨᒌᙱᑦᑐᒻᒪᑦ. ᐅᑯᐊ ᐃᓚᖓ 

ᐳᔫᓚᑦᑕᔭᐃᑦ ᐊᔪᕐᓇᙱᓪᓗᑎᒃ ᐃᓚᖏᑦ 

ᐊᔪᕐᓇᕐᒪᑕ. ᖃᐅᔨᒪᙱᓇᒃᑯ ᑕᐃᓐᓇ 

ᐊᐱᖅᑯᑎᒋᕙᕋ, ᐃᒃᓯᕙᐅᑕᓖᒃ, ᐱᔮᕆᙱᑦᑐᖓ 

ᑐᑭᓯᑦᑎᐊᕈᒪᒐᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕌᖓᑕ 112 

ᒍᕌᒻᔅ ᑰᑲᐃᓐ-ᓂ ᑖᓐᓇ ᐋᖓᔮᕐᓇᖅᑑᒻᒪᑦ 

ᑐᑭᖃᖅᑐᓂ ᑰᑲᐃᓐ ᐱᕋᔭᓐᓇᐅᒻᒪᑦ ᐱᖁᔭᕐᒥᒃ 

ᓱᕋᐃᓪᓗᑎᑦ ᑕᐃᒫᒃ ᐊᖅᓵᖅᑕᐅᓂᐅᕗᖅ. ᒥᔅᑕ 

ᕿᙳᖅ ᐊᐱᖅᑯᑎᖓᓂ ᑭᐅᔭᒃᓴᕆᒐᓗᐊᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᑯᐊᓪᓕ 

ᐊᓯᐊᓅᖓᐅᕐᓗᖓᑦᑕᐅᖅ ᑕᕝᕙᓂ ᒪᒃᐱᒐᕐᒥᒃ 

ᑕᐅᑐᓐᓇᙱᑦᑐᖅ ᓄᓇᓖᑦ ᐳᑭᖅᑕᓕᒃᑕᐅᖃᕐᒪᑕ 

ᑕᑉᓱᒥᖓᓗ ᒪᓕᒐᕐᒥᒃ ᐊᓯᕈᐃᔪᑦ ᐃᒥᐊᓗᒧᓪᓘᓐᓃᑦ 

ᐊᕕᑦᑐᖅᓯᒪᔪᓂᒃ, ᒥᓂᔅᑕ ᐱᓯᒪᔪᕐᓗᑭᐊᖅ 

ᐱᓯᒪᙱᑐᕐᓗᑭᐊᖅ ᑭᐅᓂ ᐊᔪᖅᐸᑦ ᖃᓄᐃᙱᓚᖅ, 

ᖃᑯᒍ ᑐᓴᖅᑕᐅᓕᕈᓐᓇᖅᐸᑦ 

ᑐᑭᓯᔪᓐᓇᖅᓯᔪᓐᓇᖅᐸᑦ. ᑐᑭᓯᔪᒪᔭᕋᓗᐊᕋ ᑕᐃᓐᓇ, 

ᐃᒃᓯᕙᐅᑕᓖᒃ, ᑐᑭᓯᓇᕐᓂᕈᒪ ᐊᐱᖅᑯᑎᒋᔭᕋ. 

ᖁᔭᓐᓇᒦᒃ.  

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕋᑖᙱᓇᒃᑯ 

ᐊᐱᖅᑯᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᙳᖅ 

ᓇᓗᓇᐃᑦᑎᐊᑲᐃᓐᓇᕈᒃ.  

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᑭᓕᐅᕐᓗᖓ 

ᑕᐃᑲᓂ ᑰᒐᕐᔪᒻᒥ ᐃᒥᐊᓗᒻᒧᑦ ᐱᔾᔪᑎᖃᖅᑐᒥᒃ 

ᐃᖅᑲᖅᑐᒐ ᐊᐱᖅᓱᖃᐅᔪᔅᓴᑦᑕᖃᕐᓂᖅᐸᑦ, 

ᖃᑉᓯᐅᕙᑦ ᑕᓗᕐᔪᐊᓂ ᐃᒥᐊᓗᒻᒧᑦ ᐱᔾᔪᑎᖃᖅᑐᒥᒃ 

ᐊᐱᖅᓱᒐᐅᔪᔅᓴᖅᑕᖃᕐᓂᖅᐸᑦ ᖃᑉᓯᐅᕙᑦ? 

ᑕᑦᓇᐃᑦᑐᒥᒃ ᐊᕕᑦᑐᖅᓯᒪᔪᒥᒃ ᐱᑕᖃᖅᐸ 

ᐱᓕᕆᕕᐅᔭᐅᔪᓂᒃ ᑐᑭᓯᔪᒪᓪᓗᖓ ᐊᐱᖅᑯᑎᒋᕙᕋ, 

ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᕿᙳᖅ 

ᑐᑭᓯᓇᖅᓯᑎᒋᐊᕋᕕᐅᒃ ᐊᐱᖅᑯᑏᑦ. ᑕᐃᒪᐃᑦᑐᓂᒃ 

ᐱᓯᒪᙱᓐᓇᑦᑕ ᓇᓗᓇᐃᔭᖅᓯᒪᔪᓂᒃ ᑕᓗᕐᔪᐊᕐᒧᑦ. 

ᑭᓯᐊᓂ ᓇᓂᔪᓐᓇᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ. ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᖅᑲᕐᓂᒃ ᕕᕗᐊᕆ 24-ᒥ ᑎᑎᕋᖅᑕᐅᔪᕕᓂᖅ 

ᖁᕐᓗᖅᑑᒥ ᐃᓂᒥᒃ ᐃᓄᖃᙱᑦᑐᖅᑕᖃᕐᒪᑦ. 

ᐅᖃᐅᓯᕆᒋᐊᒃᑲᓐᓂᕈᓐᓇᖅᐱᐅᒃ 

ᖃᓄᐃᓕᖓᓕᕐᒪᖔᑦ ᑕᐃᓐᓇ ᐃᓐᓄᒃᓯᒪᙱᑦᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᓕᖓᓕᕐᓂᖓ  

ᐃᓂᐅᔪᖅ ᒫᓐᓇ ᐃᓐᓄᒃᓯᒪᙱᑦᑐᖅ. 

ᑕᑯᓇᓱᓐᓂᐊᖅᑕᕗᑦ ᐃᖅᑲᓇᐃᔭᓕᖅᑎᑦᑎᒐᓱᓪᓗᑕ 

ᐱᔪᓐᓇᖅᓯᑐᐊᕈᑦᑕ ᐃᓐᓄᒐᓱᓐᓂᐊᖅᑕᕋᓗᐊᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᑭᐊᖅ ᑕᐃᔭᐅᒻᒪᑦ ᐃᓂᐅᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᑕᐃᓐᓇ 

ᐱᓯᒪᙱᓐᓇᒃᑯ ᑕᐃᒪᐃᑦᑐᖅ ᖃᐅᔨᒪᔪᑦ. ᑭᓯᐊᓂ 

ᒪᓕᒐᓕᐅᖅᑎᒧᑦ ᑐᓂᔪᓐᓇᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᑦᑎᐊᖅᐳᖓ ᑭᓲᒻᒪᖔᖅ ᐊᒻᒪᓗ ᖃᖓᓗ 

ᐃᓐᓄᑦᑕᐅᓂᐊᕐᒪᖔᖅ. 

 

ᑲᔪᓯᓗᖓ, ᐱᓕᕆᕝᕕᓯ 2020-2023-ᒧᑦ ᐱᔭᒃᓴᓄᑦ 

ᐸᕐᓇᐅᑎᖓ ᓯᕗᓪᓕᐅᑎᓯᒪᔭᓯ 2020-2021 ᑖᒃᑯᐊ 

ᐱᖁᔭᐅᓚᐅᖅᑐᒥᒃ ᐊᓯᔾᔩᓂᖅ ᐃᓚᔮᕇᓄᑦ 

ᐊᑐᕐᓂᓪᓗᓂᕐᒧᑦ ᒪᓕᒐᖅ ᐊᒻᒪᓗ ᐱᕋᔭᑦᑐᓄᑦ 

ᓄᓇᕗᒻᒥ ᒪᓕᒐᖅ. ᖃᓄᖅ ᐃᓱᒫᓘᑎᖃᕐᒪᑕ 

ᑖᒃᑯᓄᖓ ᐃᓚᔮᕇᓄᑦ ᐊᑐᕐᓂᕐᓗᑦᑕᐅᓂᖅ ᒪᓕᒐᖅ 

ᐊᒻᒪᓗ ᓄᓇᕗᒻᒥ ᐱᕋᔭᓐᓂᕐᒧᑦ ᒪᓕᒐᖏᑎᒍᑦ 

ᓇᓗᓇᐃᖅᑕᐅᓯᒪᕙᑦ ᐅᓪᓗᒥᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᖅᑲᐅᒐᓗᐊᖅᑕᕋ ᒥᔅᑕ ᒪᐃᓐ ᐊᐱᕆᑎᓪᓗᒍ 

ᐅᖃᒃᑲᓂᕐᓗᒋᑦ. ᒪᑯᓄᖓ ᐃᓗᓕᑯᓘᔭᖏᑦ 

ᑎᓕᓯᔾᔪᑎᑦ ᐱᖃᓯᐅᑎᓗᒍ ᖃᓄᕐᓗ 

ᐊᑐᓕᖅᑎᑦᑎᔪᓐᓇᕐᒪᖔᑦᑕ ᑎᓕᔾᔪᑎ ᐊᒻᒪᓗ  

ᐲᖅᓯᓂᖅ ᐊᑐᕈᓐᓃᖅᑐᑦ ᐃᓂᐅᔪᑦ ᐃᑲᔪᕐᓗᒋᓪᓗ 

ᐃᓄᐃᑦ ᑕᐃᒫᒃ ᓴᐳᒻᒥᔭᐅᔭᕆᐊᖃᖅᑐᒥᒃ 

ᓄᖅᑲᑎᑦᑎᓇᓱᓐᓂᕐᒧᑦ ᑕᒪᒃᑯᐊ ᐃᑲᔪᖅᑕᐅᔭᕆᐊᓖᑦ 

ᑮᓇᐅᔭᖅᑖᑎᑕᐅᔭᕆᐊᖃᙱᓐᓂᐅᓪᓗ ᑎᓕᔾᔪᑎ 

ᐊᒻᒪᓗ ᒪᓕᒐᕐᓂᐊᓂᕐᒥᒃ ᐃᑲᔪᖅᓱᐃᓂᕐᒥᒃ 

ᓄᓇᓕᓐᓂ ᐃᖅᑲᖅᑐᐃᕕᓕᕆᔨᕋᓛᓄᑦ ᐊᒻᒪᓗ 

ᐊᑐᖅᑕᐅᙱᓗᐊᕐᓂᖏᑦ ᑎᓕᔾᔪᑕᐅᔪᑦ ᑖᒃᑯᐊ 

ᕿᒥᕐᕈᐊᕐᒥᔭᕗᑦ.  

 

ᑖᓐᓇᓗᑦᑕᐅᖅ ᑐᑭᓕᐅᖅᑕᐅᔾᔪᑎᖏᑦ ᒪᓕᒐᐅᑉ 

ᐃᓗᐊᓂ ᑐᑭᓯᓇᑦᑎᐊᓂᖅᓴᐅᓕᕐᓗᓂ ᑐᑭᓕᐅᑎᖓ 

ᐸᕝᕕᒋᔭᒧᑦ ᑖᓐᓇ ᒪᓕᒐᖅ ᕿᒥᕐᕈᓛᕐᒥᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᖅᑲᖅᑐᐃᓂᓕᕆᔨᒃᑯᑦ 2020-2023 ᑖᒃᑯᐊ 

ᐸᕐᓇᐅᑎᓪᓚᕆᒋᔭᖏᑦ ᐱᓕᕆᐊᕆᔭᖏᑦ 

ᑲᔪᓰᓐᓇᕐᒪᑕ ᐊᑐᐊᒐᐃᑦ ᒪᓕᑦᑕᐅᔭᕆᐊᓖᓪᓗ 

ᑖᒃᑯᓄᖓ ᐃᓄᐃᑦ ᐅᑉᐱᕆᔭᖏᓐᓄᑦ 

ᐋᖅᑭᐸᓪᓕᐊᒻᒪᑕᒎᖅ. ᑭᓲᕙᑦ ᐃᓄᐃᑦ 

ᐅᑉᐱᕆᔭᖏᓐᓂᒃ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐱᓕᒻᒪᒃᓴᖅᑕᐅᓯᒪᓂᖏᓐᓂᒃ ᑐᕌᒐᕆᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᖃᑎᖃᖃᑦᑕᖅᑐᒍᑦ 

ᐱᖅᑯᓯᓕᕆᔨᒃᑯᓐᓂᒃ ᑖᒃᑯᐊ ᒪᓕᒐᐃᑦ ᐊᒻᒪ 

ᐸᕐᓇᑦᑕᐅᓯᒪᑦᑎᐊᕈᓐᓇᖁᓪᓗᒋᑦ ᐊᒻᒪ 

ᐊᕕᑦᑐᖅᑕᐅᓯᒪᒋᐊᖃᕐᓂᖏᑦ ᒪᓕᑦᑕᐅᖁᔭᐅᔪᐃᓪᓗ 

ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑰᖁᔭᐅᓯᒪᖃᑦᑕᖅᑐᐃᑦ 

ᐊᕕᑦᑐᖅᓯᒪᔨᐅᔪᐃᑦ ᐊᒻᒪᓗ ᐃᓄᐃᑦ ᐅᑉᐱᕆᔭᖏᑕ 

ᐃᓗᓕᖏᓐᓃᖁᓪᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᓱᓕ ᑖᒃᑯᐊᑦᑕᐅᖅ ᒪᒥᓴᕐᓂᕐᒧᑦ ᓄᓇᓕᓐᓄᑦ 

ᐃᖃᓗᒃᑑᑦᑎᐊᕐᒥ 2019-2020 ᒫᓐᓇᓕ 

ᖃᓄᐃᓕᖓᓕᖅᐸᑦ ᑕᒪᓐᓇ ᐋᖅᑭᑦᑕᐅᔪᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᒥᓴᖅᑐᓕᕆᓂᕐᒧᑦ 

ᐃᖃᓗᒃᑑᑦᑎᐊᕐᒥ 2019-ᒥ ᑕᒪᓐᓇ ᐱᒋᐊᔪᒻᒪᑦ ᐊᒻᒪ 

ᐱᒋᐊᔪᒻᒪᑦ ᑕᐃᔅᓱᒪᓂ ᒪᑦᓯ 31 ᐅᓪᓗᒥᒧᑦ 12-

ᖑᔪᐃᑦ ᑐᒃᓯᕋᖅᓯᒪᔪᐃᑦ ᐊᒻᒪᓗ 

ᐱᔭᕇᖅᐸᓪᓕᖃᑦᑕᕐᒪᑕ ᖁᕕᐊᒋᔭᕗᑦ ᐊᒻᒪᓗ ᑖᒃᑯᐊ 

ᐃᒻᒥᒃᑯᑦ ᐱᖃᑕᐅᔪᐃᑦ ᖁᕕᐊᒋᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᑐᖁᖓᔪᓕᕆᔨᒃᑯᑦ ᑮᓇᐅᔭᐃᑦ 

ᐃᖅᑲᖅᑐᐃᔪᓕᕆᔨᒃᑯᑦ ᒪᓕᒐᓕᕆᔨᒃᑯᑦ ᑖᒃᑯᐊ 

ᐊᓪᓚᕝᕕᖓᑎᒍᑦ, ᖃᖓᓕ ᐊᕐᕌᒍᑕᒫᖅᓯᐅᑏᑦ 

ᑐᖁᖓᔪᓕᕆᔩᑦ ᒪᓕᒐᓕᐅᕐᕕᒻᒧᑦ ᐃᓯᖅᑕᐅᒐᔭᖅᐸ? 

ᐊᐱᖅᑯᑎᒐ ᑭᖑᓪᓕᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓂᒐᓱᐊᕋᒃᑯ 

ᓈᓴᖅᓯᒪᓂᖏᑦ. ᒪᒥᐊᓇᖅ. ᒪᒥᐊᓇᖅ.  

 

ᐅᓪᓗᖅ ᖃᖓᐅᓛᕐᒪᖔᖅ ᑭᓯᐊᓂ ᑖᓐᓇ 

ᐱᖁᔭᓕᕆᓂᕐᒨᖓᙱᒻᒪᑦ ᑭᓯᐊᓂ ᑐᓂᒍᓐᓇᖅᑕᕋ 

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᓐᓄᓴᒃᑯᑦ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ.  

 

ᑖᓐᓇ ᐱᒋᐊᕈᑎᒋᔪᒪᔭᕋ ᐊᐱᕆᓗᒍ ᖁᔭᓕᓪᓗᖓ 

ᑖᒃᑯᐊ ᐸᓖᓯᒃᑯᓐᓄᑦ ᑖᒃᑯᐊ ᐃᒥᐊᓗᓐᓂ 

ᑎᒍᓯᖃᑦᑕᓚᐅᕐᓂᖏᓐᓂ ᐱᕋᔭᓐᓂᒃᑯᑦ ᐊᒻᒪ 

ᐋᖏᔮᕐᓇᖅᑐᐃᑦ ᒪᑯᐊ ᐃᓯᖅᑕᐅᖁᓇᒋᑦ 

ᐃᖃᓗᓐᓄᑦ.  

 

ᐅᓐᓄᒃᓴᐅᖅᑲᐅᔪᖅ ᒥᓂᔅᑕ ᐅᖃᖅᑲᐅᒻᒪᑦ 

ᒪᓕᒐᓕᕆᔨᒃᑯᑦ ᐋᖅᑭᒋᐊᕐᓂᐊᕐᓂᖏᓐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᖁᔭᖏᑦ ᑖᒃᑯᐊ 

ᓂᖓᕐᓂᓕᕆᓂᕐᒧᑦ ᑖᓐᓇ ᖃᓄᖅ 

ᐋᖅᑭᒋᐊᕆᐊᖃᕐᓂᖓᓐᓂ ᑎᑎᖅᑲᖁᑎᒋᔭᖏᑦ 

ᓱᓇᒥᒃ ᐃᓱᒪᒃᓴᖅᓯᐅᕈᑎᖃᕆᕙ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᓐ ᐊᐱᖅᑯᑎᒋᕋᑖᕐᓂᐅᕕᑦ. ᑖᓐᓇ ᓱᓕ 

ᐃᓱᒪᒃᓴᖅᓯᐅᕈᑎᖃᖅᑐᐃᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔩᑦ, ᐃᖅᑲᓇᐃᔭᖅᑏᑦ ᑖᒃᑯᐊ 

ᓂᓐᖓᐅᔾᔭᐅᓐᓂᕈᑎᒃ ᓄᖅᑲᖓᒍᓐᓇᖁᓪᓗᒋᑦ. 

 

ᑖᒃᑯᐊ ᐃᖅᑲᓇᐃᔮᒥᓂᒃ ᑕᐃᒫᒃ 

ᓂᙵᐅᒪᕕᐅᖃᑦᑕᕐᓂᕈᑎᒃ ᐅᕝᕙᓘᓐᓃᑦ 

ᐱᑦᑎᐊᖅᑕᐅᕐᓂᖏᓐᓂᑰᒍᑎᒃ 

ᐋᖅᑭᒋᐊᕈᓐᓇᖁᓪᓗᒋᑦ ᐃᓅᓯᖓ ᑖᓐᓇ 

ᕿᒪᑲᐃᓐᓇᕈᓐᓇᕋᔭᕐᒪᖔᑦ ᐊᒻᒪᓗᑦᑕᐅ ᓲᕐᓗ 

ᐸᓖᓯᒃᑯᓐᓂ ᐊᒻᒪ ᐋᓐᓂᐊᕐᕕᒃᑯᑎᒍᑦ ᐊᒻᒪᓗ ᖃᓄᖅ 

ᐃᓪᓗᒥᓪᓘᓐᓃᑦ ᓇᓂᓯᒃᑲᓐᓂᕆᐊᔅᓴᒪ ᒪᓕᒐᓕᕆᔨᒧᑦ 

ᐃᑲᔪᖅᑕᐅᒍᑎᓂᒃ.  

 

ᑕᒪᒃᑯᐊ ᕿᒥᕐᕈᑕᐅᔪᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑖᓐᓇ ᕿᒥᕐᕈᑕᐅᓚᐅᕐᒪᑦ. ᐊᒻᒪᓗ ᑖᓐᓇ 

ᐃᓚᐅᑎᒐᔭᕋᑦᑎᒍ ᐋᖅᑭᒋᐊᖅᓯᒪᓕᖅᑲᑕ ᒪᓕᒐᐃᑦ  

ᑖᒃᑯᐊ ᑖᓐᓇ ᓂᕆᐅᒋᔭᕗᑦᑕᐅ 

ᓴᖅᑭᖅᑕᐅᒍᓐᓇᕋᔭᖏᐊ ᒪᓕᒐᓕᐅᕐᕕᒻᒥ 2021-ᒥ 

ᐊᒻᒪ ᓂᕆᐅᑦᑐᒍᑦ ᐆᑦᑑᑎᒋᓗᒍᒡᒎ ᐅᓪᓗᐃᑦ 

ᖁᓕᓂᒃ ᐊᕐᕌᒎᑉ ᐃᓗᐊᓂ ᐊᒻᒪᓗ ᑕᓪᓕᒪᓂᒃ 

ᐅᓪᓗᓂᑦ ᐃᑲᔪᖅᑕ ᐃᖅᑲᓇᐃᔭᖅᑎᖓ, 

ᐃᖅᑲᓇᐃᔮᖓᒍᑦ ᐊᑭᓕᖅᑕᐅᖃᑦᑕᕐᓗᓂ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓇᑯᕐᒦᒃ ᒥᓂᔅᑕ. ᑖᒃᑯᐊ ᐅᓪᓗᒥ ᓲᕐᓗ ᓂᖓᕐᓂᖅ 

ᑖᓐᓇ ᐃᑲᔪᖅᑐᐃᒍᑕᐅᒋᐊᖃᕐᓂᖓ 

ᓂᖓᕐᓂᓕᕆᖅᑲᐅᒐᑦᑕ 

ᐃᑲᔪᖅᑐᐃᒍᑕᐅᒃᑲᓐᓂᕈᓐᓇᖅᑐᐃᑦ 

ᓄᖅᑲᖓᑲᐃᓐᓇᕈᓐᓇᖁᓪᓗᒋᑦ ᐃᖅᑲᓇᐃᔭᖅᑏᑦ 

ᑕᒪᓐᓇᑦᑕ ᑲᓇᑕᒥ ᓲᕐᓗ 

ᐋᖅᑭᒋᐊᕆᓯᒪᖃᑦᑕᕐᒥᒻᒪᑦᑕᐅᖅ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᒃᑯᖏᑕ ᓲᕐᓗ ᐃᓛᒃ 

ᐃᖅᑲᓇᐃᔭᖅᑎᖏᑕ ᒪᓕᒐᖏᓐᓂ. ᐊᒻᒪᓗ 

ᐃᕝᕕᑦᑕᐅᖅ ᐋᖅᑭᒋᐊᕆᐊᕐᓂᕆᔭᐃᑦ ᑖᒃᑯᐊ 

ᑭᒃᑯᓕᒫᓂᒃ ᐃᖅᑲᓇᐃᔭᖅᑎᖏᓐᓂ 

ᐊᑦᑐᐊᓂᖃᕋᔭᕐᒥᒻᒪᑦ, ᐊᑦᑐᐊᓂᖃᕋᔭᕆᕚ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓗᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑖᒎᖓᒐᔭᖅᑐᐃᑦ 

ᐊᒻᒪᓗᑦᑕᐅ ᑖᒃᑯᐊ ᓂᖓᕐᓂᓕᕆᓂᕐᒧᑦ 

ᐃᖅᑲᓇᐃᔮᕐᒥᓂᒃ ᓄᖅᑲᖓᑲᐃᓐᓇᕈᓐᓇᕋᔭᖅᑐᐃᑦ 

ᓇᓪᓕᐊᒃ ᓄᓇᕘᒥ 

ᐃᖅᑲᓇᐃᔭᖅᑎᖃᖅᑐᖁᑎᖃᖅᑐᓕᒫᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᑭᓯᑎᑦᑎᒃᑲᓐᓂᕈᕕᒋᑦ ᐊᒻᒪᓗ 

ᐊᐱᕆᖃᑦᑕᕐᓂᐊᕆᕗᖓ ᐊᓯᐊᓄᑦ 

ᐊᕕᑦᑐᖅᓯᒪᕗᓄᑦ ᐅᓪᓘᑉ ᐊᓯᐊᒍᑦ ᖃᖓᐅᓕᖅᐸᑦ.  

 

ᓯᕗᒧᐊᕐᓗᖓ. ᐊᒻᒪ ᐃᓄᐃᑦ 

ᐃᖅᑲᓇᐃᔭᖅᑎᖃᕈᓐᓇᕐᓂᖏᓐᓄᑦ ᐸᕐᓇᐅᑏᑦ 

ᐊᕐᕌᒍᐃᑦ ᒪᕐᕉᓐᓂᒃ ᕿᒪᑦᑕᑎᓐᓂ  

ᖃᐅᔨᒍᑎᒋᓯᒪᒐᑦᑎᐊ ᐃᓛᒃ ᑐᑭᓯᒋᒍᑎᒋᓯᒪᒐᑦᓯᐅ 

ᐃᑲᔪᖅᑕᐅᕕᒻᒥ ᐊᒻᒪᓗ ᒪᑭᒋᐊᖅᑕ, ᒪᑭᒋᐊᕐᕕᒃ. 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐃᓄᐃᑦ, ᐃᓄᐃᑦ 

ᐃᖅᑲᓇᐃᔮᖃᑦᓯᐊᖏᒻᒪᑕ ᐃᓅᓪᓗᑎᑦ ᒪᑭᒋᐊᕐᕕᒃ. 

ᑖᓐᓇ ᐅᖃᒃᑲᓂᕐᖓᐅᖅ ᖁᓖᑦ, ᖁᓕᑦ ᒪᕐᕉᓪᓗ 

ᓈᔫᓐᓂᒃ ᖃᓄᐃᓕᖓᑎᑦᓯᒐᓱᐊᖅᐱᖅ? ᖁᔭᓐᓇᒦᒃ, 

ᐃᒃᓯᕙᐅᑕ.ᖅ 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᒍᑦ 

ᒪᓕᒐᓕᐅᕆᔨᐅᔪᒍᑦ ᒪᓕᒐᓕᕆᓂᕐᒧᑦ 

ᐊᕕᑦᑐᖅᓯᒪᓂᖏᓐᓄᑦ ᐊᑦᓱᕈᖅᑐᒍᑦ ᐃᓄᐃᑦ 

ᐃᖅᑲᓇᐃᔭᒃᑲᓐᓂᕈᓐᓇᖁᓪᓗᒋᑦ ᐊᒻᒪᓗᑦᑕᐅᖅ 

ᐱᓕᕆᓇᓱᑦᑐᒍᑦ ᓯᕗᒧᐊᕈᑦᑕ ᖃᓄᖅ 

ᐃᓚᒋᐊᒃᑲᓐᓇᕆᐊᖏᑦ ᐃᓄᐃᑦ. 

ᐃᖅᑲᓇᐃᔭᖅᑎᐅᓕᕐᓗᑎᒃ ᐱᓕᕆᐊᖃᕈᓐᓇᖁᓗᒋᑦ 

ᐊᕐᕌᒍᐃᑦ ᒪᕐᕉᓐᓄᒃ ᐊᐃᒑᓐᑯᐃᓐ 

ᓯᓚᑦᑐᖅᓴᕐᕕᖓᓐᓂ ᑖᒃᑯᐊ ᐃᖅᑲᖅᑐᐃᕕᒃᑯᑎᒍᑦ 

ᐃᖅᑲᖅᑐᐃᔪᓕᕆᓂᐅᑉ ᐃᓕᓐᓂᐊᕐᓂᖏᑎᒍᑦ 

ᓯᓚᑦᑐᖅᓴᕐᕕᔾᔪᐊᒃᑯᑎᒍᑦ ᐅᕙᒍᑦ 

ᐊᕕᑦᑐᖅᓯᒪᕕᒋᔭᖏᓐᓄᑦ ᐃᑲᔪᖅᑕᐅᓗᑕᑦᑕᐅᖅ.  

 

ᓄᓇᕗᑦ ᐊᑭᑦᑎᕋᒃᑯᑦ ᒪᓕᒐᓕᕆᓂᕐᒧᑦ ᑖᒃᑯᐊᑦᑕᐅᖅ 

ᐱᔭᕇᕐᓂᖅᐸᑕ ᐃᓕᓐᓂᐊᖅᑕᖓᓂᒃ ᐊᒻᒪ 

ᑎᒍᕙᓪᓕᐊᒍᓐᓇᖁᓪᓗᒋᑦ 

ᐃᖅᑲᓇᐃᔭᖅᑎᙳᑎᓪᓗᑎᒍ ᐊᒻᒪᓗᑦᑕᐅᖅ 

ᐊᔾᔨᐅᖏᑦᑐᒥᑦ ᑖᒃᑯᐊ 

ᐃᓕᓐᓂᐊᖅᑎᑕᐅᒍᓐᓇᖁᓪᓗᒋᑦ 

ᐃᓕᓐᓂᐊᕆᐊᖃᖅᑕᖏᓐᓂ 

ᖃᐅᔨᒪᔨᒋᔭᕆᐊᖃᖅᑕᖏᓐᓂ ᑕᒪᓐᓇ 

ᐊᑑᑎᖃᕈᓐᓇᖅᑐᐃᑦ ᓄᓇᕗᒻᒥ. 

ᐃᖅᑲᓇᐃᔭᖅᑎᖁᑎᒋᔭᕗᑦ ᐃᒻᒥᒃᑯᑦ ᑕᐅᑐᒡᓗᒋᑦ 

ᖃᓄᖅ ᑎᒍᔭᐅᒪᔪᓄᑦ ᑐᕌᖓᓗᒋᑦ ᐃᑲᔪᕈᑏᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑲᕐᒦᒃ, ᐃᒃᓯᕙᐅᑕᖅ. 

ᑕᐃᒫᒃ ᖁᕕᐊᒋᕙᒋᑦ ᐅᐱᒋᕙᒋᑦ ᑕᒪᔅᓱᒥᖓ 

ᓴᖅᑮᓚᖓᓂᕐᓂᑦ. ᐊᒻᒪ ᐅᖃᐅᓯᐅᖃᑦᑕᖅᓯᒪᓂᑰᒻᒪᑦ, 

ᒥᓂᔅᑕ ᓇᓗᓇᐃᕋᑖᔪᒻᒥᒻᒪᑦ ᒪᐃᒥ 

ᐱᒋᐊᖅᑐᖃᕐᓂᐊᕐᓂᖓᓐᓂ ᐃᓕᓐᓂᐊᕐᓂᕐᒥᒃ 

ᒫᓐᓇᕈᓘᓂᐊᖅᑐᖅ ᑕᖅᑮᑦ ᐊᒡᒋᖅᑐᓂᒃ ᒪᕐᕉᒃ. ᒪᕐᕉᒃ 

ᐊᒡᒋᖅᑑᒃ ᑕᖅᑮᒃ. ᖃᓄᕐᓕᑭᐊᖅ ᐱᓕᕆᕕᓯ 

ᑐᓴᐅᒪᑎᑦᓯᓂᕐᒥᒃ ᐊᑐᐃᓐᓇᐅᑎᑦᑎᒻᒪᖔᔅᓯ  

ᑐᓴᐅᒪᔾᔫᒥᖁᓪᓗᒋᑦ ᑭᒃᑯᑐᐃᓐᓇᐃᑦ 

ᐃᓚᐅᒐᒪᒐᔭᖅᑐᐃᑦ ᑕᒪᑦᑐᒥᖓ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑕᖅ. ᐃᖅᑲᓇᐃᔭᖅᑏᑦ, 

ᐃᖅᑲᓇᐃᔮᖃᕈᓐᓇᕐᓂᕐᒧᑦ ᑕᐃᒃᑯᐊᑦᑕᐅᖅ 

ᐃᖅᑲᖅᑐᐃᔪᓕᕆᓂᕐᒧᑦ ᑖᒃᑯᐊᑦᑕᐅᖅ  

ᐃᖅᑲᖅᑐᐃᔪᓕᕆᓂᕐᒧᑦ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ 

ᕼᐋᒻᓚᒃᑯᓐᓂ ᐊᒻᒪ ᓇᓗᓇᐃᕐᓂᐊᖅᑲᐅᔭᕋ ᐊᒻᒪ 

ᓯᕗᓕᖅᑎᔅᓴᕗᒧᑦ 

ᑕᐃᒃᑯᑎᒎᓇᑦᑕᐃᓕᓐᓂᐊᖃᑦᑕᕐᒪᑕ 

ᐊᒥᓱᕈᖑᓐᓇᖁᓪᓗᒋᑦ ᐃᓄᐃᑦ.   

 

ᓯᕗᒧᐊᑦᑎᐊᖁᓪᓗᒋᑦ ᐃᓄᐃᑦ. ᐊᒻᒪᓗ 

ᑎᒍᔭᐅᒪᔪᓕᕆᓂᕐᒧᑦ ᐃᓕᓐᓂᐊᕐᓂᖅ ᑕᒪᓐᓇ 

ᓯᕗᓪᓕᖅᐹᒥᒃᐊᐱᕆᒍᑦᑎᒍ ᑎᒍᔭᐅᒪᕕᒻᒥ 

ᐃᖅᑲᓇᐃᔭᖅᑎ ᒫᓐᓇ ᐆᑦᑐᖅᑳᕈᒪᒍᑎᒃ 

ᐃᓕᓐᓂᐊᖃᑕᐅᖃᑦᑕᕈᒪᒍᑎᒃ ᐊᕐᕌᒍᐃᑦ ᒪᕐᕉᓐᓄᒃ 

ᑕᐃᒪᐃᒍᒪᓐᖏᒃᑯᑎᒃ ᑭᒃᑯᓕᒫᓄᑦ ᓄᓇᕗᓕᒫᒧᑦ 

ᓴᖅᑭᑎᒐᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑲᕐᒦᒃ, ᐃᒃᓯᕙᐅᑕᖅ. 

ᐊᐱᖅᑯᑎᒋᔭᕋ ᖃᑦᓯᐅᕙᑦ 

ᐃᖅᑲᓇᐃᔭᖅᑎᒋᑲᐃᓐᓇᑐᐃᓐᓇᓲᓯ ᖃᑦᓯᐅᕙᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᔾᔨᒌᖃᑦᑕᖏᒻᒪᑕ 

ᐃᓄᐃᓴᓪᓕᖃᑦᑕᖅᑐᐃᑦ ᐊᒥᓱᕈᓪᓕᖃᑦᑕᖅᑐᑎᑦ 

ᐅᖃᖅᑲᐅᒐᒪ ᐃᖅᑲᓇᐃᔭᖅᑎᑲᐃᓐᓇᓲᕆᔭᕗᑦ 

ᐃᖅᑲᖅᑐᐃᔪᓕᕆᓂᐅᑉ ᐃᓗᐊᓂ ᒪᓕᒐᓕᕆᓂᐅᑉ 

ᐃᓗᐊᓂ ᑖᓐᓇ ᐃᖅᑲᓇᐃᔭᑲᐃᓐᓇᓲᖑᓪᓗᑎᑦ 

ᐱᓇᓱᐊᕈᓰᒃ ᒪᕐᕉᓐᓂᒃ ᐊᒻᒪ ᐃᓱᒪᒥᒍᑦ ᑎᒥᒥᒍᓪᓗ 

ᐊᔅᓱᕈᑎᖃᓗᐊᓲᖑᒻᒪᑕ ᐊᒻᒪᓗ 

ᐅᖁᒪᐃᓕᐅᕈᑎᒋᓗᐊᖅᑕᕆᒪᒍ 

ᐃᖅᑲᓇᐃᔭᖅᑎᑲᐃᓐᓇᕆᓲᕆᔭᕗᑦ ᐃᓯᖅᑐᐃᓪᓗ 

ᐊᓯᕙᑦᑐᓪᓗ ᐊᒪᐃᑦᑑᕙᒻᒪᑕ. ᑕᒪᓐᓇ 

ᐊᑦᓱᕈᓐᓇᓗᐊᕐᓂᖓᓄᑦ. 

ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ ᐱᓗᐊᖅᑐᒥᑦ 

ᑕᐃᒃᑯᐊ ᐱᒻᒪᕆᐅᒋᔭᖓᓂ  

ᐃᖅᑲᓇᐃᔭᖅᑎᓐᖑᓪᓚᕆᒍᒪᒐᔭᖅᑐᐃᑦ ᐊᒻᒪᓗ 

ᐅᖃᐅᓯᒌᖅᓯᒪᔭᕗᑦ ᓄᓇᕗᒻᒥᐅᑕᐃᑦ ᑖᒃᑯᐊ 

ᐃᓕᓐᓂᐊᖅᑏᑦ ᐃᓚᐅᒍᓐᓇᖁᓪᓗᒋᑦ ᑕᒪᔅᓱᒥᖓ 

ᐃᓕᓐᓂᐊᕐᓂᕐᒥᒃ. ᖁᔭᓐᓇᒦᒃ, ᐃᓯᕙᐅᑕᖅ. 

 

ᐃᒃᓯᕙᐅᑕᖅ: ᓚᐃᑦᓯᑑᓐ. 

 

ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, 

ᓇᑯᕐᒦᒃ ᒥᓂᔅᑕ. ᑭᐅᔾᔪᑎᒋᓯᒪᔭᑎᑦ ᐃᓛᒃ 

ᑎᑎᖅᑲᖁᑎᒋᔭᔅᓯᓐᓂ ᐋᑐᕚᒥᑦᑕᐅᖅ 

ᐃᓕᓐᓂᐊᓯᓐᓈᖅ ᐃᖅᑲᓇᐃᔭᖅᓯᓐᓈᖅ. ᓄᓇᕗᒻᒥ 

ᑖᓐᓇ ᐃᓚᖓ ᓄᓇᕗᒻᒦᑉᐸᑦ ᐊᑭᓕᖅᑕᐅᓗᑎᑦ 

ᐃᖅᑲᓇᐃᔭᖅᓯᓐᓈᕐᓗᑎᑦ ᐃᓕᓐᓂᐊᓯᓐᓈᖅ ᑖᒃᑯᐊ 

ᐃᓕᓐᓂᐊᖅᓯᓐᓈᖅ ᐃᖅᑲᓇᐃᔭᖅᓯᓐᓈᖅ 

ᑭᓇᐅᒐᓗᐊᕈᓂ ᑕᐃᓐᓇ ᐱᖃᑕᐅᔪᖅ ᐊᐅᓪᒑᓐᑯᐊᓐᒥ 

ᓯᓚᑦᑐᖅᓴᕐᕕᖓᓂ ᑖᓐᓇ ᐃᓕᓐᓂᐊᖅᑕᖓᒍᑦ 

ᓴᓂᕐᕙᑲᐃᓐᓇᕈᓐᓇᕋᔭᖅᑳ ᐊᑭᓕᖅᓱᖅᑕᐅᓗᓂ 

ᐃᓕᓐᓂᐊᕐᓂᕐᒨᖓᒍᓐᓇᖁᓪᓗᒍ 

ᐊᑭᓕᖅᑕᐅᔾᔪᑎᑖᕈᓐᓇᖁᓪᓗᒍ ᑮᓇᐅᔾᔭᔅᓵᖏᓐᓄᑦ 

ᐅᕝᕙᓘᓐᓃᑦ ᑕᐃᒃᑯᑎᒎᓇ ᐃᑲᔫᓯᐊᓲᑦ FANS-

ᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑕᖅ. ᐃᖅᑲᖅᑐᐃᔪᓕᕆᔨᒃᑯᑦ 

ᐃᑲᔫᓯᐊᖅᑖᕋᔭᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐳᑕᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑕᖅ. 

ᓇᑯᕐᒦᒃ, ᑐᓴᖅᑐᒍ ᖁᕕᐊᓇᖅ. ᐊᒻᒪᓗ ᐊᐱᖅᑯᑎᒐ 

ᑖᓐᓇ ᒪᑯᐊ ᐊᑐᖅᑐᐊᖅᐸᑦᑐᓄᑦ, 

ᐊᑐᖅᑐᐊᖅᐸᑦᑐᓄᑦ ᐃᓪᓗᓂᒃ ᐅᖃᖅᑎᓯᒪᒐᔅᓯ 

ᑎᑎᖅᑲᖁᑎᒋᔭᓐᓂᑦ ᐊᒥᓲᓂᖅᓴᐃᑦ 

ᐅᓐᓂᕐᓗᖅᓯᒪᔪᐃᑦ ᑕᐃᓐᓇ ᐊᑐᖅᑐᐊᖅᑎᑦᓯᔪᒥᒃ 

ᐊᒻᒪᓗ ᑖᒃᑯᐊ ᐱᔾᔪᑎᖃᕈᔪᖃᑦᑕᕐᒥᒻᒪᑕᑦᑕᐅᖅ 

ᐃᒡᓗᓕᕆᔨᒃᑯᓐᓂ 

ᐃᖅᑲᓇᐃᔭᖅᑎᑭᔅᓴᖃᑦᑕᕐᓂᖏᓐᓄᑦ. 

 

ᑐᑭᓯᑎᒃᑲᓐᓂᕈᒥᓇᐅᒐᓗᐊᖅ ᐃᓪᓗᓕᕆᔨᐅᔪᑦ 

ᑎᒥᖁᑎᒋᔭᖏᑦ ᑐᓂᓯᖃᑦᑕᕐᓂᖏᓐᓂ 

ᐅᓐᓂᕐᓗᒍᑎᓂᒃ ᑕᐃᑯᖓ ᐃᓪᓗᓕᕆᓂᕐᒧᑦ 

ᐅᓐᓂᕐᓗᕐᕕᒻᒧᑦ. ᑖᒃᑯᐊ ᒥᔅᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᒍᓐᓇᕈᒃᑯ ᑖᓐᓇ 

ᐊᑐᐊᒐᓕᕆᔨᕗᑦ ᑭᐅᒍᓐᓇᖁᓪᓗᒍ ᒥᔅᑕ ᓚᐃᑦᓯᑑᓐ 

ᐊᐱᖅᑯᑎᒋᔭᖓᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 

ᐅᓄᖅᑐᑦ ᑕᐃᒃᑯᐊ ᑕᑕᑎᖅᑕᐅᓯᒪᔪᑦ ᐱᖃᑦᑕᖅᑕᕗᑦ 

ᐊᒻᒪᓗ ᐅᓄᖅᓯᑲᓪᓚᒃᑲᓐᓂᖅᖢᑎᒃ ᐃᒡᓗᓕᕆᔨᒃᑯᓐᓂ 

ᐊᒻᒪᓗ ᐅᓄᙱᓐᓂᖅᓴᐅᓕᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᑭᓯᔪᒪᑐᐃᓐᓇᖅᖢᖓ, ᐃᒃᑯᐊ ᐃᒡᓗᓂᒃ 

ᐊᑐᖅᑐᐊᖅᑏᑦ ᖃᓄᖅ ᐊᑐᖅᑐᐊᕐᕖᑦ 

ᐅᖃᐱᓗᒡᕕᐅᒍᓐᓇᖅᑐᓄᑦ ᑕᐃᒃᑯᓄᖓᑦᑕᐅᖅ 

ᐅᖃᐱᓗᖃᑕᐅᔪᓐᓇᕆᕙᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᓯᐊᓄᑦ ᒪᒥᐊᓇᖅ. ᐊᐱᖅᑯᑎᔅᓴᖃᕈᓐᓃᖅᑐᖓ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓕᒃ. ᑖᔅᓱᒪ 

ᒥᓂᔅᑕᐅᔫᑉ ᐅᖃᓪᓚᒋᐊᓕᓵᖅᖢᓂ  

ᑎᑎᕋᖅᑲᐅᔭᖏᓐᓂ ᒪᒃᐱᖅᑐᒐᕐᒥ 

ᓈᓴᐅᑎᖃᙱᑦᑑᒐᓗᐊᖅ ᑖᓐᓇ ᑭᖑᓪᓕᖅ 

ᒪᒃᐱᖅᑐᒐᖅ ᑖᒃᑯᓄᖓ ᑕᒪᐃᓐᓄᑦ ᑕᓪᓕᒪᓄᑦ 

ᖃᓪᓗᓈᑎᑐᑦ ᑕᐃᔭᐅᔪᑦ Justice Outreach 

Workers from the Hamlets, ᕼᐊᒪᓚᒃᑯᓐᓄ 

ᓄᓇᕗᑦ ᕼᐊᒻᒪᓚᒃᑯᓐᓃᓚᐅᖅᑑᒐᓗᐊᒎᖅ ᓄᓇᕗᑦ 

ᒐᕙᒪᒃᑯᓐᓄ ᐅᑎᖅᑎᑕᐅᖕᒪᑕ. ᖃᓄᕐᖑᓇ ᐅᓇ 

ᐃᖅᑲᓇᐃᔮᖅ ᐅᓪᓗᓕᒫᖃᑦᑕᖏᑦᑐᖅ? 

ᐃᖅᑲᓇᐃᔭᑐᐃᓐᓇᖃᖅᑐᓂᒃ ᑕᐃᒃᑯᐊ 

ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᖅᑐᐃᔨᒃᑯᑦ 

ᑎᑭᑦᑕᕌᖓᑦᑕ, ᑎᑭᑦᑕᕌᖓᑦᑕ ᑭᓯᐊᓂ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᓄᓇᓕᖕᓂᒃ 

ᐃᖅᑲᓇᐃᔭᖅᑎᒋᔭᕗᑦ ᓄᓇᓕᖕᓂᒃ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᑖᓃᖦᖢᑎᒃ ᑕᐃᑲᓂ 

ᐃᖅᑲᓇᐃᔭᖃᑦᑕᖅᑐᑦ ᐊᒻᒪᓗ ᑕᐃᒃᑯᐊ 

ᖃᐅᔨᓴᖅᑕᐅᖃᑦᑕᖅᑐᑦ ᑎᒍᔭᐅᓯᒪᔪᕕᓃᑦ, 

ᐱᓕᕆᕝᕕᑦᑕ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒃᑯᐊ ᖃᓄᖅ ᒪᓕᒐᕐᓂᐊᖅᑏᑦ ᑎᑭᓐᓂᐊᓕᕌᖓᑕ 

ᒪᓕᒐᕐᓂᐊᖅᑎᓄᑦ ᐅᖃᓪᓚᓐᓂᐊᖅᐳᓰᓚᖃᑦᑕᖅᑑᑦ? 

ᓇᓗᔪᖓ. ᒪᓕᒐᕐᓂᒃ ᑐᑭᓯᓂᐊᕐᕕᒃᑯᓐᓄᑦ 

ᐃᖅᑲᓇᐃᔭᖅᐸ ᑖᓐᓇ ᐅᕝᕙᓘᓐᓃᑦ ᐃᓛᒃ ᑖᓐᓇ 

ᐅᖃᐅᓯᕆᔭᕗᑦ, ᒪᓕᒐᕐᓂᒃ ᑐᑭᓯᓂᐊᕐᕕᒃᑯᓐᓄᑦ 

ᐃᖅᑲᓇᐃᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

  

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᑕᐃᒃᑯᐊ ᓄᓇᓕᖕᓂ ᐱᓕᕆᔨᒋᔭᐅᔪᑦ, ᒪᒥᐊᓇᖅ, 

ᐃᑲᔪᕐᓂᐊᕐᒪᑕ ᐃᖅᑲᖅᑐᖅᑕᐅᔭᕆᐊᓕᖕᓂᒃ ᐊᒻᒪᓗ 

ᑎᓕᐅᕈᑎᑕᖃᕌᖓᑦ ᑕᐃᒃᑯᓂᖓ 

ᐱᓕᕆᐊᖃᖃᑦᑕᖅᑐᑦ, ᐊᒻᒪᓗ  

ᑐᐊᕕᕐᓇᑐᖃᖅᑎᓪᓗᒍ ᑎᓕᐅᕈᑎᓂᒃ ᑐᓂᓯᓲᑦ, 

ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᖕᒪᑎᖏᒃᑯᐊᖅ ᐃᖅᑲᓇᐃᔮᒃᓵᒃ ᑕᐃᑲᓂ 

ᒥᑦᑎᒪᑕᓕᖕᒥ ᐊᒻᒪᓗ ᒪᓕᒐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᖢᑎᒃ ᒪᕐᕉᖕᒪᑎᒃ. ᑖᓐᓇ 

ᐅᖃᐅᓯᕆᔭᐃᑦ ᐃᖅᑲᓇᐃᔭᖅᑎ 2017−2018−ᒥ 

ᐃᖅᑲᓇᐃᔮᖅ ᑖᓐᓇ ᐃᓐᓄᒃᑕᐅᓯᒪᓚᐅᙱᑦᑐᖅ 

ᑎᑎᕋᕐᕕᖃᖏᓐᓂᖓ ᐱᔾᔪᑎᒋᓪᓗᒍ. 

ᐅᓂᒃᑲᐅᓯᕆᑲᐃᓐᓇᕈᓐᓇᖅᐱᐅᒃ ᑖᓐᓇ 

ᐃᓐᓄᒃᑕᐅᓯᒪᙱᑦᑐᖅ ᐃᓐᓄᒃᑕᐅᓯᒪᓕᕐᒪᖔᑦ 

ᐊᒻᒪᓘᓐᓃᑦ ᑎᑎᕋᕐᕕᖃᓕᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 

ᐅᓂᒃᑲᐅᓯᕆᓚᐅᕐᓚᒍ ᖃᓄᖅ ᑖᓐᓇ ᑐᑭᖃᕐᒪᖔᖓ. 

ᒥᑦᑎᒪᑕᓕᖕᒥ ᐃᖅᑲᓇᐃᔮᖅ 

ᓄᑦᑎᖅᑕᐅᓯᒪᓕᕇᖅᑐᖅ, 

ᕼᐋᒻᒪᓚᒃᑯᓐᓃᓚᐅᕋᓗᐊᕐᒪᑦ ᒫᓐᓇ ᓄᓇᕗᑦ 

ᒐᕙᒪᒃᑯᑦ ᑎᑎᕋᕐᕕᐊᓃᓕᖅᑐᖅ ᒪᓕᒐᓕᕆᔨᒃᑯᑦ 

ᐃᓗᐊᓂ, ᐃᓐᓄᒃᑕᐅᓯᒪᖏᖦᖢᓂ. ᐊᒻᒪᓗ ᓱᓕ 

ᑎᑎᕋᕐᕕᖃᙱᑦᑐᖅ ᑭᓯᐊᓂ ᕿᓂᖅᑐᒍᑦ 

ᐃᓐᓄᖅᑕᐅᔪᓐᓇᕐᓂᐊᕐᒪᑦ ᑖᓐᓇ ᐃᖅᑲᓇᐃᔮᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑭᖑᓪᓕᖅᐹᖅ. ᒪᒃᐱᖅᑐᒐᖅ 55 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓃᑦᑐᖅ 2019-

2020; ᐃᑲᔪᖅᓱᐃᖏᓐᓇᕐᓂᐊᖅᑐᒡᒎᖅ 

ᐱᓕᐊᕆᐊᙳᖅᑎᑕᐅᓯᒪᔪᓂᒃ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᐸᖅᑭᔭᐅᔭᕆᓖᑦ, 

ᐱᕋᔭᒃᑐᕕᓃᓪᓗ ᐊᒻᒪᓗ ᐅᖃᒃᑲᓐᓂᖅᖢᓂ; 

“ᑮᓇᐅᔭᒃᑲᓐᓂᕐᓂᒡᒎᖅ ᐊᕐᕌᒎᖕᓄᑦ ᒪᕐᕉᖕᓄᑦ  

ᐊᑐᖅᑕᐅᔪᒃᓴᐅᑕᐅᓂᐊᖅᑐᑦ ᐋᖅᑭᒃᓯᓚᐅᖅᑐᑦ, 

ᐃᖃᓗᑦᑑᑦᑎᐊᕐᒦᓐᓂᐊᖅᖢᓂᓗ ᑕᐃᓐᓇ.” ᑕᐃᒪ 

ᑖᓐᓇ 2019−ᒥ ᐱᒋᐊᖅᑐᒃᓴᐅᓚᐅᕐᒪᑦ, 2020-

2021−ᒥ ᐊᕐᕌᒍᖓ ᐱᖓᔪᖓᓂᒃ ᐊᑐᖅᑕᐅᓕᕋᔭᕐᒪᑦ 

ᑖᓐᓇ ᐆᑦᑑᑎᒋᔭᐅᓪᓗᓂ ᓴᖅᑭᑕᐅᔪᕕᓂᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᒃᑑᑦᑎᐊᕐᒦᑦᑐᖅ ᐄ’, 

ᐱᒋᐊᖅᓯᒪᓕᖅᑐᖅ ᐊᒻᒪᓗ ᑲᔪᓯᑦᑎᐊᖅᖢᓂ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑮᓇᐅᔭᖃᖅᑎᑕᐅᓚᐅᕐᒪᑦ, 

ᑮᓇᐅᔭᒃᑲᓂᕐᓂᑦ ᑐᒃᓯᕋᒃᑲᓂᖅᑐᒍᑦ ᐊᕐᕌᒍᒃᑲᓐᓂᕐᒧᑦ 

ᐊᑕᐅᓯᕐᒧᑦ ᐃᓚᔭᐅᔪᓐᓇᕐᓂᐊᕐᒪᑦ. 

ᑮᓇᐅᔭᖅᑖᑲᓐᓂᕈᒪᓚᐅᕐᒥᔪᑦ ᐃᖃᓗᒃᑑᑦᑎᐊᑉ 

ᓯᓚᑖᓂ ᓄᓇᓕᖕᓂ ᓇᓕᐊᖕᓂᑭᐊᖅ ᑕᒪᓐᓇ 

ᓴᖅᑭᓛᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᒃᑐᑕᐅᖕᒪᓄᓇ, ᑖᓐᓇ ᒃᑦᑑᑕᐅᔪᖅ ᐃᓱᓕᑦᑕᕌᖓᑦ 

ᐃᓱᓕᑉᐸᑦ ᒪᓕᒐᓕᕆᔨᒃᑯᑦ ᑮᓇᐅᔭᓂᑦ 

ᓇᓂᓯᒃᑲᓐᓂᕈᓐᓇᕐᓂᐊᖅᐸᑦ? ᐃᓛᒃ ᑖᓐᓇ 

ᐆᒃᑑᑕᐅᔪᖅ ᑲᔪᓯᑦᑎᐊᖅᐸᑦ. ᐊᑐᕈᒫᕐᓂᐊᖅᑐᓂᒃ 

ᐋᖅᑭᑦᓯᓛᖅᐱᓰ ᓄᓇᓕᖕᓂ ᐊᓯᖏᓐᓂᒃ 

ᑕᐃᒪᐃᑦᑐᓂᒃ ᓴᖅᑭᖅᑐᖃᕈᓐᓇᕐᓂᐊᕐᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ 

ᑮᓇᐅᔭᖅᑖᕆᖃᑦᑕᖅᑕᕗᓂᒃᑯᐊ ᑲᓇᑕᐅᑉ 

ᒐᕙᒪᒃᑯᖏᓐᓃᙶᖃᑦᑕᕐᒪᑕ 

ᐱᕝᕕᒋᒃᑲᓐᓂᕈᒪᓂᐊᖅᑕᕗᑦ, ᐃᒻᒪᖄ  

ᐅᐃᒍᒃᑲᓐᓂᕐᓗᒍ ᐊᒻᒪᓗ ᓄᓇᒥ ᐊᓯᐊᓂ 

ᐱᑕᖃᓕᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᓪᓗ ᒥᓂᔅᑕ ᐃᖅᑲᓇᐃᔭᖅᑎᓪᓗ.  

 

2020−2021 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

$11.818−ᒥᓕᐊᖑᖕᒪᑦ. ᑕᑯᓐᓇᕈᑦᑎᒃᑯ 2019-

2020 ᓱᕐᕋᑦᓯᒪᙱᑦᑐᑦ ᐅᓄᕐᓂᖏᑦ. 

ᐃᓱᒪᒃᓴᖅᓯᐅᕈᑎᖃᖅᓯᒪᕕᓰ ᑖᒃᑯᐊ ᒪᓕᒐᓕᕆᓂᕐᒧᑦ 

ᐱᓕᕆᑦᕖᑦ ᓄᓇᕗᒻᒥ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ 

ᐃᓚᔭᐅᒃᑲᓐᓂᕈᓐᓇᕐᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᓐᓇ 

ᐊᖏᓪᓕᒋᐊᖅᑎᖏᑕᕗᑦ ᐊᑐᖏᓗᐊᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ ᑕᒪᑐᒪᓂ ᐊᕐᕌᒍᒥ ᐊᒻᒪᓗ ᐊᕐᕌᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᒪᑉᐱᖅᑐᒐᖅ 80 

ᑭᖑᓪᓕᖅᐹᖓᑕ ᑐᒡᓕᐊ, ᐊᑐᓕᖅᑎᑦᑎᕙᓪᓕᐊᒻᒪᑕ 

ᒪᓕᒐᓕᕆᓂᕐᒧᑦ ᐱᓕᕆᕖᑦ ᓄᓇᕗᒻᒥ ᑲᑎᒪᔨᖏᑦ. 

ᐅᓇ ᑭᖑᓪᓕᖅᐹᖅ ᑎᑎᕋᖅᓯᒪᓂᖓ, ᐅᑯᐊ 

ᐊᐳᖅᑕᐅᑎᖃᕐᓂᕋᐃᒻᒪᑕ ᖃᓄᕐᖑᓇ ᑐᑭᓕᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ. ᐅᓇ ᑐᑭᐊ ᒪᓕᒐᕐᓂᐊᕐᓂᓕᕆᓂᕐᒧᑦ 

ᐃᑲᔪᖅᑕᐅᔭᕆᓖᑦ ᑕᒪᒃᑯᐊ 

ᐊᐳᖅᑕᐅᑎᖃᙱᓐᓂᖅᓴᐅᖁᓪᓗᒋᑦ, 

ᐱᔭᕐᓂᕐᓂᖅᓴᐅᓕᖁᓪᓗᒍ ᑕᐃᒪᓐᓇ ᑐᑭᓕᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᑕᐃᒪ ᒪᓕᒐᕐᓂᐊᖅᑎᓐᓂᒃ ᐃᑲᔪᖅᑕᐅᔪᒪᔪᑦ 

ᒫᓐᓇ ᐊᐳᖅᑕᐅᑎᖃᐅᓗᐊᕐᓂᖓ ᐱᔾᔪᑎᒋᓪᓗᒍ 

ᑕᐃᒪᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. 

ᒪᓕᒐᕐᓂᐊᖅᑎᖃᕈᒪᒍᑎᒃ ᐊᐳᖅᑕᐅᑎᖃᙱᑦᑐᑦ. 

ᖁᔭᓐᓇᒥᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᓂ ᒪᑉᐱᑦᑐᒐᖅ 80−ᒥ, 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ. ᐃᓄᖕᓂᑦ 

ᐃᖅᑲᓇᐃᔭᖅᑎᑖᖃᑦᑕᖅᐱᓰ? ᖁᔭᓐᓇᒥᒃ 

ᐃᒃᓯᕙᐅᑖᖅ.  

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒃᑯᐊ ᒪᓕᒐᓕᕆᓂᕐᒧᑦ 

ᐱᓕᕆᕝᕖᑦ ᓄᓇᕗᒻᒥ ᑲᑎᒪᔨᖏᑦ 

ᐃᓄᐃᓐᓇᑦᑎᐊᕐᓂᒃ ᐃᖅᑲᓇᐃᔭᖅᑎᖃᖅᑐᖅ 

ᐃᓘᓐᓇᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ, ᓱᓖ? ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑕᐅᓯᒃᑲᓐᓂᕐᒥᒃ 

ᐅᑯᐊ ᐃᒃᓯᕙᐅᑕᕐᒧᑦ ᑎᑎᕋᖅᑕᕕᓃᑦ 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᒪᑉᐱᖅᑐᒐᖅ, 

ᕕᐅᓪᓗᐊᓕ 24, 2020 ᐊᒻᒪᓗ ᒪᑉᐱᖅᑐᒐᖅ 6, 

ᖃᓄᖅ ᐸᒡᕕᓴᐃᓂᖅ ᐃᓪᓗᖃᖅᑎᐅᔪᒥ 

ᑐᑭᖃᕐᒪᖔᖅ, ᐅᓂᒃᑲᐅᓯᕆᒃᑲᓐᓂᑲᐃᓐᓇᕈᖓᐃᑦ? 

ᖁᔭᓐᓇᒥᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᑦᑑᔪᓐᓇᖅᑐᖅ; 

ᐹᑎᖅᑐᐅᓘᓕᕐᓂᖅᐸᑕ ᐸᓖᓯᒃᑯᑦ ᖃᐃᖁᔭᐅᓗᑎᒃ 

ᖃᓄᐃᓕᐅᖅᑐᖃᕐᓂᖅᐸᑦ ᐸᒡᕕᓴᓪᓗᑎᒃ 

ᖃᓂᒋᔭᕐᒥᓂᒃ ᑐᓴᕐᓈᕐᔪᐊᕐᓗᑎᒃ 

ᐅᓄᐊᖑᓗᐊᓕᖅᑎᓪᓗᒍ, ᐄ, ᑕᒪᔾᔭ 

ᐸᕝᕕᓴᐃᓂᕋᖅᑕᐅᓲᑦ. ᖁᔭᓐᓇᒥᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ (ᑐᓵᔨᑎᒍᑦ) 

ᐅᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᑕᑯᓐᓇᕐᓗᒍ ᒪᑉᐱᖅᑐᒐᖅ 60, ᒪᓕᒐᓕᕆᔨᒃᑯᑦ 

ᐃᖅᑲᓇᐃᔭᖃᑎᑲᖅᖢᑎᒃ ᐱᖁᔭᓕᕆᓂᕐᒧᑦ. 

ᖃᓄᕐᖑᑯᐊ ᓄᓇᓕᓐᓂ ᐃᒃᑯᐊ ᐃᑲᖅᑐᐃᔨᐊᓛᓂᑦ 

ᐅᖃᐅᓯᖃᖅᐲᑦ? ᑕᐃᒃᑯᐊᓂᖓ 

ᐃᖅᑲᓇᐃᔭᖃᑎᖃᖃᑦᑕᖅᐱᓰ ᐃᓄᐃᑦ ᐅᑉᐱᕆᔭᖏᑦ 

ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᔅᑕ ᖃᐃᕐᓂᖅ 

ᖁᔭᓐᓇᒦᖅᖢᒍ. ᐅᖃᖅᑲᐅᒐᒪ, 

ᐃᖅᑲᓇᐃᔭᖃᑎᒋᖃᑦᑕᖅᑕᕗᓄᑯᐊ 

ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ ᐱᓕᕆᕝᕖᑦ,  

ᑖᒃᑯᐊ ᐃᓄᐃᑦ ᐅᒃᐱᕆᔭᖏᑦᑕ ᒥᒃᓵᓅᖓᔪᓕᒫᓂᑦ 

ᑎᒍᒥᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᑦᓯᕋᕈᒪᒐᓗᐊᕐᒥᔪᖓ ᐱᖃᑕᐅᖁᓪᓗᒌᑦ. 

ᑕᐃᒃᑯᐊᑦᑕᐅᖅ ᓄᓇᓕᓐᓂ ᑭᒡᒐᑐᖅᑐᐃᖃᑦᑕᕐᖓᑕ 

ᑐᓂᓯᔭᐅᖃᑦᑕᓲᖑᓪᓗᑎᒃ.  

 

ᑭᖑᓪᓕᖅ ᐊᐱᖅᑯᑎᒐ ᑕᐃᒪ, ᒪᓕᒐᓕᕆᔨᒃᑯᑦ 

ᑖᒃᑯᐊ ᐱᓕᕆᕕᖓᑦ. ᖃᔅᓯᓂᑦ ᑮᓇᐅᔭᓂᑦ ᑖᒃᑯᐊ 

ᑲᑎᒪᔩᑦ ᐊᑐᙲᓇᕐᒪᖔᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᕋᐃᒻᒪᑦ 

ᐊᔾᔨᒌᑉᐸᖏᑦᑐᑦ. ᐅᕙᖓ ᓵᖓᓃᖏᒻᒪᑕ ᒫᓐᓇ, 

ᑭᖑᓂᐊᒍᑦ ᑐᓂᒍᓐᓇᓛᑐᐃᓐᓇᖅᑕᕋ 

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᓐᓇ ᑐᓂᒍᓐᓇᕋᔭᖅᑭᐅᖅ ᐅᓇ ᐅᑭᐅᒃᑯᑦ 

ᐃᔅᓯᕙᓂᕗᑦ ᐃᓱᓕᓚᐅᖏᓐᓂᖓᓂᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑎᑎᕋᖅᓯᒪᔪᒥᒃ 

ᖃᐃᑦᑎᔭᐅᕋᑖᕋᒪ, ᖃᔅᓯᓂᒃ ᑮᓇᐅᔭᓂᒃ 

ᐊᒥᐊᒃᑯᖃᑦᑕᓂᕐᒪᖔᑕ. ᒪᓕᒐᓕᕆᓂᕐᒧᑦ 

ᐱᓕᕆᕕᖓᑦ ᐊᒥᐊᒃᑯᖃᓚᐅᖅᑐᐃᑦ $330.000−ᓂᒃ 

2018-2019−ᖑᑎᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐄ,’ ᖁᔭᓐᓇᒦᒃ ᒥᓂᔅᑕ ᓇᓗᓇᐃᖅᓯᒐᒥ. ᑕᐃᒪᓕ 

ᖃᓄᒃᑲᓐᓂᖅ ᖃᓅᓂᐊᓕᖅᑲ ᑕᐃᒪ 

ᐊᒥᐊᒃᑯᑲᓐᓂᖅᑐᐊᓘᒻᒥᒍᔅᓯ? ᑭᖑᓪᓕᖅᐹᖑᓕᖅᑐᖅ, 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒥᐊᒃᑯᖃᒃᑲᓂᕐᓂᖅᑲᑕ 

ᒪᓕᒐᓕᕆᓂᕐᒧᑦ ᐱᓕᕆᕕᖓᑦ 

ᑮᓇᐅᔭᖅᑖᕐᓂᕆᖃᑦᑕᖅᑕᖓ 

ᕿᒥᕐᕈᔭᐅᒋᐊᖃᓕᕋᔭᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓪᓕᖅᐹᒥᒃ 

ᑐᙵᓱᑦᑎᑦᑎᒍᒪᓪᓗᖓ ᐊᑖᑕᒐ ᐅᕗᙵᖅᑐᑯᓘᒻᒪᑦ, 

ᐃᓚᒃᑲ, ᐃᓐᓇ ᓄᐊᕆᑦᑕᕆᕙᕋ ᓴᓂᐊᓂ 

ᐃᔅᓯᕚᖅᑐᖅ ᐄᒪᓕ, ᑖᓐᓇ ᒪᓕᒐᓕᕆᓂᕐᒧᑦ 

ᐃᓕᓐᓂᐊᖃᑎᑯᓗᒃ ᐊᒻᒪ ᐊᖏᔪᒐ ᐄᕙ ᐊᕙᓂ 

ᐃᔅᓯᕚᖅᑐᖅ ᐃᓕᓐᓂᐊᕆᐊᖅᓯᒪᒻᒥᔪᖅ ᑖᓐᓇ. 

 

>>ᐸᑦᑕᑐᖅᑐᑦ 

 

ᑐᙵᓱᒋᔅᓯ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᖃᕈᒪᕋᑖᖅᑐᖓ ᐊᒻᒪᑦᑕᐅᖅ 

ᐅᖃᖅᑳᕈᒪᓪᓗᖓ (ᑐᓵᔨᑎᒎᖏᑦᑐᖅ) 

ᑐᔅᓯᕌᕆᖃᑦᑕᖅᓯᒪᒪᔭᕗᑦ ᐸᓐᓂᖅᑑᒥ ᐸᓖᓯᒥᑦ 

ᐃᓚᓯᒃᑲᓐᓂᖁᔨᖃᑦᑕᖅᓯᒪᒐᑦᑕ. 

ᐸᕐᓈᕆᔭᐅᕙᓪᓕᐊᓕᕐᖓᑦ ᑖᓐᓇ 

ᖁᔭᓐᓇᒦᖅᑳᕈᒪᔪᖓ.  

ᐸᕐᓈᕆᔭᐅᕙᓪᓕᐊᓕᕐᖓᑦ ᐸᓖᓯᒥᒃ ᐊᑕᐅᓯᕐᒥᒃ 

ᐃᓚᓯᒃᑲᓐᓂᕆᐊᔅᓵᓕᖅᑐᑎᒃ ᐸᕐᓂᖅᑑᒧᑦ ᐊᒻᒪᓗ 

ᐸᓖᓯᒃᑯᑦ ᑲᑎᒪᖃᑎᒋᓪᓗᒋᑦ, ᐃᓄᒻᒥᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖓᓂ ᑭᐅᔨᒥᑦ 

ᐃᓄᑦᑎᑑᓲᒥᒃ ᑭᖒᒪᑦᑏᓐᓇᓲᖑᒐᑦᑕ ᓄᓇᓕᒻᒥ. ᑖᓐᓇ 

ᖁᔭᓐᓇᒦᕈᑎᒋᒻᒥᔭᕋ ᐱᔭᕆᐊᑭᓐᓂᖅᓴᐅᙳᓱᒻᒪᑦ 

ᓇᓗᓇᖏᑦᑐᖅ ᐸᕐᓂᖅᑑᒥ. ᖃᓪᓗᓇᐅᔭᕈᓐᓇᖏᑦᑐᓄᑦ 

ᑖᒃᑯᐊ ᓯᕗᓪᓕᖅᐹᒥᒃ ᖁᔭᓐᓇᒦᕐᔪᑎᒋᔪᒪᑐᐃᓐᓇᑕᒃᑲ. 

ᐊᒻᒪᓗ ᓇᒻᒥᓂᖃᕐᓂᕐᒧᑦ ᐸᕐᓇᐅᑎᒥᒃ ᐅᑯᐊ ᐊᕐᕌᒍᑕᒫᑦ 

ᐅᖃᖅᓯᒪᒻᒪᑕ ᑕᕝᕙᓂ ᑎᓕᔭᐅᔾᔪᑎᓂᒃ.  

(ᑐᓵᔨᑎᒎᓕᖅᑐᖅ) ᐊᒥᓱᕈᕆᐊᖅᑕᐅᓗᑎᑦ ᐃᓄᐃᑦ 

ᐃᖅᑲᓇᐃᔭᖅᑎᖏᑦ ᒪᓕᒐᓕᕆᔨᒃᑯᓐᓂ. 2021-2022 

(ᑐᓵᔨᑎᒎᕈᓐᓃᖅᑐᖅ) ᐃᓄᓐᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕋᓱᓐᓂᖅ ᒪᓕᒐᓕᕆᔨᒃᑯᓐᓂᒃ. 

2022-2023 ᐃᓄᓐᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕋᓱᐊᕐᓂᖅ ᓱᓕ ᑕᐃᒫᔅᓴᐃᓐᓇᖅ 

ᑎᑎᖅᓯᒪᑦᑕᖅᑯᑦ ᐊᕐᕌᒍᑕᒫᒧᑦ ᑕᐃᒫᒃ 

ᐸᕐᓈᕆᔭᖃᕐᖓᑕ. ᓯᕗᓪᓕᖅᐹᒥᒃᐊᐱᖅᑯᑎᒋᔪᒪᔭᕋ 

ᖃᑦᑎᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᑖᕋᓱᐊᓛᕐᒪᖔᑦ 

ᐊᕐᕌᒍᑦ ᖃᑦᑎᓂᒃ ᑕᑯᓐᓇᙳᐊᕐᓗᑎᒃ ᐊᕐᕌᒍᑦ ᑕᓪᓕᒪᑦ 

ᐃᓗᐊᓂ, ᐃᒪᓐᓇᓂᒃ ᐱᒐᓱᑦᑐᒍᑦ. ᖃᓄᖅ 

ᐸᕐᓈᕆᔭᖃᕐᒪᖔᖅ ᒫᓐᓇ ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ ᑖᓐᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓄᓐᓂᒃ 

ᐃᖅᑲᓇᐃᔭᖅᑐᓂᒃ ᐸᓖᓯᒃᑯᓐᓂᒃ? ᐅᕝᕙᓘᓐᓃᑦ 

ᒪᓕᒐᓕᕆᔨᒃᑯᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂᒃ ᑕᕝᕙᓂ 

ᐅᖃᐅᔾᔨᒋᐊᖃᑦᑕᕐᓂᐅᑉ ᒥᔅᓵᓅᖓᔪᑦ. ᐊᕐᕌᒍᑕᒫᑦ 

ᑐᕌᒐᖃᖃᑦᑕᕐᓂᕋᔅᓯ ᐊᒥᓱᕈᕆᐊᖅᓯᒐᓱᓐᓂᐊᕐᓗᓯ 

ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᑕᕝᕙᓂ 

ᒪᓕᒐᓕᕆᔨᒃᑯᓐᓂᒃ ᓇᓕᐊᓐᓂᑭᐊᖅ ᐊᓪᓚᕕᔅᓯᓐᓂ. 

ᖃᐅᔨᒍᒪᑦᑕᕋᓗᐊᖅᑯᖓ ᑐᕌᒐᖃᕋᔅᓯ ᖃᑦᑎᓂᒃ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᒍᒪᒐᔅᓯ. ᓈᓴᐅᒻᒥᒃ 

ᐋᖅᑭᔅᓯᓯᒪᕕᓰ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓈᓴᐅᒻᒥᒃ 

ᐋᖅᑭᔅᓯᓯᒪᙱᑦᑐᒍᑦ ᑭᓯᐊᓂ ᐃᓄᐃᑦ 

ᐃᖅᑲᓇᐃᔭᖅᑎᕗᑦ  

ᐊᒥᓱᕈᕆᐊᖅᑎᒐᓱᐃᓐᓇᖅᑕᕋᓗᐊᕗᑦ ᑕᕝᕙᓂ 

ᒪᓕᒐᓕᕆᔨᒃᑯᓐᓂ. ᒫᓐᓇ 23 ᐳᓴᒦᒻᒪᑕ ᐃᓄᐃᑦ 

ᐃᖅᑲᓇᐃᔭᖅᑐᑦ. 44 ᐳᓴᒨᖅᑎᒍᒪᓛᕋᓗᐊᕋᑦᑎᒍᑦ 

ᐃᓄᓐᓂᒃ ᐃᖅᑲᓇᐃᔭᖅᑎᖃᓕᕐᓗᑕ ᑕᐃᒪᓐᓇᓂᒃ. 

ᑖᓐᓇ ᐸᕐᓇᐅᑎᖓ ᓄᓇᕗᑦ ᒐᕙᒪᒃᑯᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐃᖏᕐᕋᓯᑉᐸᑦ 

ᐊᒥᓱᕈᕆᐊᕈᓐᓇᓛᖅᑐᔅᓴᐅᕗᑦ ᑖᒃᑯᐊ 

ᐃᖅᑲᓇᐃᔭᑲᐃᓐᓇᖅᑎᓲᕗᑦ 

ᐃᖅᑲᓇᐃᔭᑐᐃᓐᓇᖅᑎᓲᕗᓪᓗ ᐊᑯᓂ. ᑖᒃᑯᐊ 

ᖃᑦᑎᐅᒋᐊᖃᕐᒪᖔᑕ ᑎᑭᐅᑎᒐᓱᓛᖅᑐᒍᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ 

ᐊᐱᖅᑯᑎᒋᔪᒪᖅᑲᐅᔭᕋ ᑕᐃᒃᑯᐊ ᓄᓇᓕᓐᓂ 

ᐃᖅᑲᖅᑐᐃᔨᕋᓛᖑᓂᕋᖅᑕᐅᕙᑦᑐᐃᑦ ᑲᑎᒪᔨᖏᑦ 

ᓄᓇᓖᓐᓇᐃᑦ ᓄᓇᕘᓕᒫᒥ ᑕᐃᒪᐃᑦᑐᓂᒃ 

ᑲᑎᒪᔨᕋᓛᖃᖅᑐᐃᑦ? ᐊᐱᖅᑯᑎᔅᓴᖅ ᑖᓐᓇ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᓕᒫᑦ ᓄᓇᕗᒻᒥ 

ᐃᖅᑲᖅᑐᐃᔨᕋᓛᖃᙱᑦᑐᐃᑦ. ᐊᑕᙱᙱᑦᑐᑦ. 

ᓄᓇᓕᓐᓄᑦ ᑐᔅᓯᕋᕋᓱᓲᖑᒐᓗᐊᖅᑐᒍᑦ 

ᐅᖃᐅᔾᔨᒐᓱᓲᖑᒐᓗᐊᖅᑐᒍᑦ ᐱᔪᒪᔪᖃᕐᒪᖔᖅ, 

ᓴᖅᑮᔪᒪᔪᖃᕐᒪᖔᖅ ᓄᓇᓕᓐᓂ ᐱᖃᙱᑦᑐᓂᑦ. 

ᑕᐃᒃᑯᐊ ᐱᖃᙱᑦᑐᐃᑦ 

ᐃᖅᑲᖅᑐᐃᔨᕋᓛᖃᙱᑦᑐᐃᑦ ᑲᑎᒪᔨᕋᓛᓂᑦ 

ᖃᓂᓐᓂᖅᐹᖅ ᓄᓇᓕᒃ ᐃᖅᑲᖅᑐᐃᔨᕋᓛᓕᒃ 

ᑐᓂᓯᔭᐅᖔᖃᑦᑕᕈᓐᓇᖅᑐᖅ ᑲᒪᒋᔪᓐᓇᖅᑕᖏᓐᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑖᓐᓇ ᐱᔾᔪᑎᒐᐃᓛᒃ, ᐱᔾᔪᑎᒐ, ᐅᓇ 

ᐅᖃᐅᓯᐅᓯᒪᒻᒪᑦ ᐅᕙᓐᓄᑦ ᑖᒃᑯᐊ ᒪᓕᒐᓕᕆᔨᒃᑯᑦ 

ᐊᕐᕌᖑᑕᒫᑦ ᑲᑎᒪᖃᑦᑕᑎᑦᑎᓲᖑᒻᒪᑕ ᓄᓇᓕᓐᓂ 

ᐃᖅᑲᖅᑐᐃᔨᕋᓛᓂᒃ ᐃᖅᑲᓇᐃᔭᖅᑎᖏᓐᓂᓪᓗ 

ᒫᓐᓂ ᐃᖃᓗᓐᓂ. ᖃᐅᔨᒪᒐᒪᓕ ᑕᒪᓐᓇ 

ᐊᑐᖅᑕᐅᙲᓐᓇᖃᑦᑕᖅᓯᒪᒻᒪᑕ. ᓱᒻᒪᓂᒃᑯᐊ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᑎᑕᐅᙱᓐᓂᓚᑦ ᑲᑎᒪᖃᑎᒌᖃᑦᑕᕐᓂᖏᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒃᑑᕝᕙ 2019-ᖑᑎᓪᓗᒍ 

ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᓕᒫᑦ 

ᑲᑎᒪᖃᑎᒌᔪᔪᑦ ᑕᑯᓐᓈᖃᑦᑕᐅᑎᓪᓗᑎᒃ 

ᑐᑭᒧᐊᕈᑎᔅᓴᓕᐅᖅᑐᑎᑦ ᑭᖑᓪᓕᕐᒥ 

ᓱᒋᐊᕐᓂᐅᒐᔭᖅᑐᓂᒃ ᒪᒥᓴᐃᓂᒃᑯᑦ ᐊᒻᒪ ᔮᓐᓄᐊᕆ 

2020−ᐅᑎᓪᓗᒍ ᒪᓕᒐᓕᕆᔩᑦ ᓄᓇᓕᓐᓂ, ᐊᒻᒪ 

ᐃᖅᑲᖅᑐᐃᔨᕋᓛᓕᕆᔩᑦ ᐃᓕᓐᓂᐊᖃᑎᒌᓚᐅᕐᒥᔪᑦ 

ᓯᕗᓪᓕᖅᐹᖓᓂᒃ ᐊᔪᕈᓐᓃᖅᓴᕋᓱᑦᑐᑎᒃ 

ᒪᒥᓴᐃᓂᒃᑯᑦ ᐃᖅᑲᖅᑐᐃᔪᓕᕆᓂᕐᒥᒃ 

ᐱᓕᕆᐊᖃᖅᑐᑎᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ 

ᐊᐃᑉᐸᖏᑦ ᑭᓱᓕᕆᔪᒻᒪᕆᐅᒻᒪᖔᑕ 

ᑐᑭᓯᙱᑕᕋᓗᐊᒃᑲ. 

 

ᑭᓯᐊᓂ ᑖᓐᓇ ᐅᖃᐅᓯᐅᔪᒻᒪᑦ ᑲᑎᒪᔨᖏᑦ ᑲᑎᒪᔩᑦ 

ᑲᑎᒪᖃᑎᖃᖃᑦᑕᓲᖑᕙᓪᓚᐃᕙᓚᐅᕋᓗᐊᕐᖓᑕ 

ᓄᓇᓖᑦ ᐊᓯᖏᓐᓂᒃ ᑲᑎᒪᖃᑎᒌᑦᑐᑎᒃ. ᑕᐃᒫᒃ 

ᐊᐱᖅᑯᑎᒋᓗᐊᕋᑖᖅᑕᕋ ᐊᒻᒪᓗ ᑕᐃᒃᑯᐊ ᓄᓇᓕᐅᑉ 

ᐃᓗᐊᓂ ᒪᑯᐊ Petty crime-ᖑᓂᕋᖅᑕᐅᓲᖃᐃ 

ᐅᕝᕙᓗ ᐃᓵᔅᓴᖅᑐᒥᓂᕐᒧᑦ ᐃᖅᑲᖅᑐᕋᔅᓴᓕᐊᖑᔪᐃᑦ 

ᑕᐃᒃᑰᓇᖅᑎᑕᐅᒐᔪᓐᓂᖅᓴᐅᒻᒪᑕ ᑲᑎᒪᔨᕋᓛᓄᑦ.  

ᑕᐃᒃᑯᐊ ᑲᑎᒪᔨᕋᓛᖑᔪᐃᑦ ᖃᓄᒃᑲᓐᓂᖅ 

ᐃᑲᔪᖅᑕᐅᖃᑦᑕᖅᑲᑦ?  

 

ᑐᑭᓯᒃᑲᓐᓂᕈᒪᒐᒃᑰᓇ ᐱᔾᔪᑎᒋᓪᓗᒍ, ᑲᑎᒪᒐᐃᒻᒪᑕ 

ᑕᐃᒪ ᑲᑎᒪᔾᔪᓯᐊᕐᖓᑕ ᑕᐃᒪ ᐃᑲᔫᓯᐊᕆᕙᐃ 

ᑲᑎᒪᔩᑦ. ᐊᓯᒃᑲᓐᓂᐊᒍᑦ ᐃᑲᔪᖅᑕᐅᑲᓐᓂᖃᑦᑕᖅᑳᑦ 

ᖃᓄᖅ ᐋᖅᑭᓯᒪᔪᓂᒃ ᐅᖃᖃᑎᖃᕐᓂᕐᒥᒃ?  

ᖃᓄᖅ ᐅᖃᖃᑎᖃᖃᑦᑕᖅᑲᑦ ᑖᒃᑯᐊ 

ᐱᕋᔭᖅᑐᒥᓂᕐᓂᒃ ᐱᔾᔪᑎᒋᓪᓗᒍ ᐃᓄᐃᑦ 

ᐃᓕᖅᑯᓯᖓᓂᒃ ᖃᓄᖅ 

ᐃᓗᓕᐅᕆᒃᑲᓐᓂᖃᑦᑕᖅᑲᑦ? 

ᑲᑎᒪᖃᑎᖃᑲᐃᓐᓇᒐᓛᑦᑐᑎᓘᓐᓃᑦ? ᑖᓐᓇ 

ᑐᑭᓯᒃᑲᓐᓂᕈᒪᔭᕋ ᖃᓄᖅ ᐊᐅᓚᓂᖃᓲᖑᒻᒪᖔᖅ 

ᑕᐃᒫᒃ ᑲᑎᒪᓂᖃᖅᑎᓪᓗᒋᑦ ᑲᑎᒪᔨᕋᓛᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᐃᖅᑲᖅᑐᐃᔨᕋᓛᑦ 

ᑲᒪᖃᑦᑕᓲᑦ ᐃᖅᑲᖅᑐᐃᕕᒃᑰᕆᐊᖃᕐᓂᐊᖏᒻᒪᑕ 

ᓴᖑᑎᑦᑎᓪᓗᑎᒃ. ᑭᓇᑐᐃᓐᓇᖅ ᐱᕋᔭᓐᓂᖅᑲᑦ 

ᐱᒻᒪᕆᐊᓘᙱᑦᑐᒥᒃ ᑕᐃᒃᑯᐊ ᑐᓂᔭᐅᓲᑦ 

ᐃᖅᑲᖅᑐᐃᔨᕋᓛᓄᑦ ᑲᑎᒪᔨᖏᓐᓄᑦ.  

 

ᑕᐃᒃᑯᐊᓗ ᐃᓄᐃᑦ ᐅᑉᐱᕆᔭᖏᓐᓂᒃ ᒪᓕᓲᑦ 

ᐃᑲᔪᕋᓱᑦᑐᑎᑦ ᐃᑲᔪᕆᐊᓕᒥᓂᒃ. ᑕᐃᒃᑯᐊᓕ 

ᐃᖅᑲᖅᑐᐃᔨᕋᓛᑦ ᐃᓕᓴᑎᑕᐅᖃᑦᑕᓲᑦ 

ᐱᓕᕆᔨᑦᑎᓐᓄᑦ ᓄᓇᓕᓐᓂ 

ᐃᖅᑲᖅᑐᐃᔨᕋᓛᓕᕆᔨᑦᑎᓐᓄᑦ ᑕᐃᒃᑯᐊᓗᑦᑕᐅᖅ 

ᐃᖅᑲᓇᐃᔭᖅᑎᕗᑦ. ᐊᑐᐊᒐᖃᖅᑐᐃᑦ 

ᒪᓕᒐᖃᖅᑕᖃᖅᑐᐃᑦ ᐃᓕᓐᓂᐊᖅᑎᑕᐅᓲᑦ ᖃᓄᖅ 

ᒪᓕᒍᓐᓇᕐᒪᖔᑕ ᐊᑐᐊᒐᕐᓂᑦ ᒪᑯᓄᖓᐃᓛᒃ 

ᐱᕋᔭᒐᓛᑐᐃᓐᓇᖅᓯᒪᔪᓄᑦ. 

ᑲᑎᒪᔾᔪᓯᐊᖅᖃᑦᑕᖅᑎᑕᐅᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖃᐅᔨᒍᒪᒻᒥᒐᒪᑦᑕᐅᖅ ᑭᓱᓂᒃ 

ᓱᓇᒃᑯᑖᖃᖅᑎᑕᐅᕙᑉᐸᑦ ᓄᓇᓕᓕᒫᑦ? 

ᑎᑎᕋᖅᓯᒪᔪᓂᒃ ᒪᓕᒋᐊᓕᖏᓐᓂᒃ ᐱᖃᖃᑦᑕᖅᑳᑦ 

ᐅᕝᕙᓘᓐᓃᑦ 5 ᒥᓂᔅᓯᒥᒃ 

ᐅᖃᖃᑎᖃᑐᐃᓐᓇᖃᑦᑕᖅᑲᑦ ᒪᒃᑯᑦᑐᓂᒃ? 

ᐊᑐᐊᒐᖃᖅᑳ ᖃᓄᑎᒋ ᖃᑦᑎᐊᑎᕐᓗᑎᒃ 

ᑲᑎᒪᖃᑦᑕᕆᐊᖃᕐᒪᖔᑕ 

ᑲᑎᒪᖃᑎᖃᖃᑦᑕᕆᐊᖃᕐᒪᖔᑕ? 

ᐊᑑᑎᖃᕋᓗᐊᕐᒪᖔᑕ ᑲᑎᒪᖃᑦᑕᕐᓂᖏᑦ 

ᖃᐅᔨᒐᓱᐊᕋᒪ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᔨᓯᐊᑲ ᔭᖕ-ᒧᑦ ᑖᓐᓇ  

ᑭᐅᔭᐅᖁᓂᐊᕋᒃᑯ ᒥᔅ ᓇᑲᓱᒃ ᐊᐱᖅᑯᑎᖓ 

ᓄᓇᓕᓐᓂ ᐃᖅᑲᖅᑐᐃᔪᓕᕆᓂᕐᒥ 

ᐱᓕᕆᐊᖑᒋᐊᖃᓲᓂᒃ ᐅᖃᐅᓯᖃᕐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᔭᖕ.  

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᑲᑎᒪᔨᖏᑦ 

ᐃᑲᔪᖅᓯᖅᑕᐅᓲᑦ ᐅᕙᒍᑦ ᐃᖅᑲᓇᐃᔭᖅᑎᖏᓐᓄᑦ 

ᑎᑭᐅᑎᒐᓱᐊᖅᑎᐅᔪᓄᑦ ᐊᒻᒪ 

ᒪᓕᒐᕐᓂᐊᖅᑎᓕᕆᓂᕐᒥ ᐱᓕᕆᔨᐅᔪᓄᑦ.  

 

ᐃᓕᓴᑎᑕᐅᓲᑦ ᑭᓱᓕᕆᔨᐅᒋᐊᖃᕐᓂᐊᕐᒪᖔᑕ 

ᐃᖅᑲᖅᑐᐃᔨᕋᓛᖑᓪᓗᑎᑦ ᐊᒻᒪ 

ᐃᖅᑲᖅᑐᐃᔨᕋᓛᖑᓪᓗᑎᑦ ᑐᓂᓯᔭᐅᒐᐃᒻᒪᑕ 

ᐸᓖᓯᒃᑯᓐᓂ ᐃᖅᑲᖅᑐᐃᔨᒃᑯᓂᓘᓐᓃᑦ 

ᐸᓯᑦᑎᔨᒃᑯᓐᓂᒃ. ᑕᐃᒪᓕ ᑕᐃᒃᑯᓂᖓ ᑲᒪᒋᐊᖃᓲᑦ 

ᑐᓂᓯᒍᓐᓇᕆᐊᖃᓲᑦ ᐃᑲᔪᕈᓐᓇᖅᑐᓄᑦ ᑕᐃᒃᑯᓂᖓ 

ᐃᖅᑲᑐᖅᑕᐅᑲᓴᑦᑐᒥᓂᕐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ (ᑐᓵᔨᑎᒍᑦ): ᑕᐃᒪᓕ ᐊᐱᕆᓕᖅᑯᖓ, 

ᖃᓄᐃᑦᑐᓂᒃ? ᐊᔾᔨᒌᓂᒃ 

ᐱᓕᕆᔾᔪᑎᖃᖅᑎᑕᐅᕙᑉᐹᑦ ᐃᓱᒪᓕᕆᔩᑦ 

ᒪᓕᒋᐊᓕᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’ ᐊᑕᙱᑦᑎᐊᖅᑐᑎᒃ 

ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᐊᑐᐊᒐᕐᓂᒃ 

ᐱᑎᑕᐅᓲᑦ ᒪᓕᒋᐊᓕᖏᓐᓂᒃ 

ᒪᓕᒐᓕᕆᔨᒃᑯᓃᖔᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᔅᓴᖃᓗᐊᕈᓐᓃᖅᑐᖓ ᑖᒃᑯᐊ 

ᐃᓱᒫᓘᑎᐅᖃᑦᑕᖅᓯᒪᒻᒪᑕ ᐅᕙᓐᓄᑦ 

ᐅᖃᐅᓯᐅᔪᒻᒪᑕᐃᓛᒃ. ᑖᒃᑯᐊ 

ᕿᒥᕐᕈᔭᐅᒃᑲᓐᓂᕐᓂᐊᖅᓯᒪᕙᖃᐃ ᖃᓄᖅ 

ᐋᖅᑭᒋᐊᕈᑎᔅᓴᑲᓐᓂᕐᓂᒃ ᓄᓇᓕᐅᑉ ᐃᓗᐊᓂ 

ᐊᐅᓚᓂᕆᔭᖏᑦ ᐃᑲᔪᖅᓱᖅᑕᐅᒃᑲᓐᓂᕈᓐᓇᖁᓪᓗᒋᑦ 

ᑖᒃᑯᐊ ᑲᑎᒪᔨᐅᔪᐃᑦ. ᑖᒃᑯᐊᖃᐃ 

ᑕᑯᔭᐅᒃᑲᓐᓂᕐᓂᐅᓴᙱᓚᑦ? ᑖᓐᓇ ᑭᖑᓪᓕᖅᐹᖓᑦ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᓐᓂ 

ᐃᖅᑲᖅᑐᐃᔨᕋᓛᑦ ᑲᑎᒪᔨᖏᑦ ᐃᓄᑐᐃᓐᓇᐅᓲᑦ 

ᖃᐅᔨᒪᓂᓕᕕᔾᔪᐊᕌᓗᐃᑦ ᐃᓄᐃᑦ ᐃᓅᖃᑎᒌᓐᓂᕐᒥᒃ 

ᐅᑉᐱᕆᔭᖏᓐᓂᒃ ᐃᓱᒪᖃᕆᐊᕈᓐᓇᖅᑐᑎᒃ 

ᑐᓂᓯᔭᐅᒐᐃᒐᒥᒃ ᐃᖅᑲᑐᖅᑕᐅᑲᓴᑦᑐᒥᓂᕐᓂᒃ. 

ᒪᓕᒐᓕᕆᔨᒃᑯᑦ ᐊᑐᐊᒐᖃᖅᑎᑦᑎᓲᑦ ᑖᒃᑯᐊ 

ᐃᖅᑲᖅᑐᐃᔨᕋᓛᓄᑦ ᖃᐅᔨᒪᔭᐅᓂᐊᕐᖓᑕ ᒪᓕᒐᐃᑦ 

ᐃᓚᖏᑦ ᖃᐅᔨᒪᒋᐊᓕᖏᑦ, ᐊᑐᐊᒐᐃᓪᓗ 

ᒪᓕᑦᑕᐅᒋᐊᓖᑦ ᒪᓕᒐᓕᕆᔨᒃᑯᓐᓃᙶᖅᑐᑦ. 

ᖃᓂᒋᒐᓱᑦᑐᑎᒍᑦ ᐃᖅᑲᖅᑐᐃᔨᕋᓛᑦ 

ᐱᓕᕆᖃᑎᒋᓲᕗᑦ. ᖃᐅᔨᒪᑦᑎᐊᕋᓱᑦᑐᑕ 

ᖃᐅᔨᒪᒐᓗᐊᕐᒪᖔᑕ ᐊᑐᐊᖅᑕᐅᒋᐊᓕᓐᓂᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑎᖁᑎᖃᕈᓐᓃᕋᒪ. 

(ᑐᓵᔨᑎᒎᓕᖅᑐᖅ) ᐊᖓᔪᖅᑳᖃᕐᕕᖓ E4. 

22,028.000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᐃᒪ E5-ᒨᕐᓂᐊᓕᕋᑦᑕ. 

ᐅᖃᖅᓯᒪᕙᒌᕈᔅᓯ ᐊᐱᖅᓱᕈᒪᔪᐃᑦ, ᒫᓐᓇ 

ᓇᓗᓇᐃᕈᔅᓯ ᐱᐅᓂᖅᓴᐅᒐᔭᕋᓗᐊᕐᖓᑦ 

ᐊᑲᐅᓈᕐᓂᖅᓴᐅᒐᔭᕐᒪᑦ. ᒥᔅᑕ ᕿᔪᒃᑖᖅ 

ᓯᕗᓪᓕᐅᓂᐊᖅᑐᑎᑦ. ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᓪᓕ 

ᑖᒃᑯᐊ ᒥᓂᔅᑕ ᐊᒻᒪ ᐱᓕᕆᔨᖏᑦ.  

ᐅᓪᓗᕐᒥ ᐆᒥᖓ ᐊᐱᕆᒃᑲᓐᓂᕐᓗᖓ 

ᒪᓕᒐᓕᐅᖅᑎᐅᖃᑎᒻᒪ ᐊᐱᖅᓲᑎᒋᕋᑖᖅᑕᖓ, 

ᐊᐱᕆᔾᔪᑎᒋᒃᑲᓐᓂᑲᐃᓐᓇᕐᓗᒍ ᑕᐃᒃᑯᐊ 

ᑲᑎᒪᔨᕋᓛᖑᔪᑦ ᓄᓇᓕᓐᓂ ᑲᑎᒪᔨᕋᓛᖑᓂᕋᖅᑕᐅᔪᑦ 

ᖃᑦᑎᐊᖅᑐᑎᑦ ᑲᑎᒪᕙᑉᐸᑦ? ᑖᒃᑯᐊ 

ᑲᑎᒪᔨᕋᓛᕈᖅᑎᑕᐅᓯᒪᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᒪᖃᑦᑕᓲᑦ ᐊᓯᐊᒍᖔᖅ 

ᐃᖅᑲᖅᑐᐃᔨᕋᓛᒃᑰᖅᑎᑕᐅᑎᑕᐅᒐᐃᒻᒪᑕ 

ᑐᓂᔭᐅᓪᓗᑎᑦ ᐃᖅᑲᖅᑐᕋᒃᓴᕈᖅᑎᑕᐅᑲᓴᒃᓯᒪᔪᑦ 

ᐃᖅᑲᖅᑐᐃᔨᒃᑯᓐᓄᑦ ᐸᓖᓯᒃᑯᓐᓄᓪᓗ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᓄᑦ 

ᓴᖑᓗᖓ. ᑕᐃᒪ ᑕᕝᕙᓂ ᐸᕐᓇᐅᑎᔅᓯᖕᓂ 2020-

2021 ᑮᓇᐅᔭᖅᑑᑎᒃᓴᖏᓐᓂᒃ ᐃᓚᐅᑎᑦᑎᓯᒪᒻᒪᑕ 

$44,984,000 ᑮᓇᐅᔭᖅᑑᑎᒃᓴᖏᓐᓂᒃ. 

ᐸᓖᓯᖃᖅᑎᑦᑎᓂᕐᒧᑦ ᑲᓇᑕᐅᑉ ᐸᓖᓯᒃᑯᓐᓂ. ᑕᒪᓐᓇ 

ᐃᓚᙵᖅᑕᐅᓂᐅᓴᒻᒪᑦ $1 ᒥᓕᐊᑲᓴᒻᒪᕆᓐᓂᑦ 

ᑖᒃᑯᓇᙵᑦ. ᐊᖏᖅᑕᐅᓚᐅᖅᓯᒪᔪᑦ 2019-2020 

ᑮᓇᐅᔭᖅᑑᑎᒃᓴᖓᓂ ᐊᕐᕌᒍᖓᓂ. ᑭᓱᓂᒃ 

ᐱᔾᔪᑎᖃᖅᑐᑎᑦ ᑖᒃᑯᐊ ᐃᓚᙵᖅᑕᐅᓂᐅᓴᕙᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑮᓇᐅᔭᖅᑐᕈᑎᒃᓴᖏᑦ 

ᐳᑭᖅᑕᓕᒃᑯᓐᓄᑦ ᖃᑦᑏᓐᓇᐅᓂᖅᓴᐅᕗᑦ 

ᐊᕐᕌᓂᐅᓚᐅᖅᓯᒪᔪᓂᒃ ᑮᓇᐅᔭᖅᑐᕈᑎᒃᓴᑦ 

ᑕᐃᔅᓱᒪᓂ ᒪᕐᕉᖕᓂᒃ ᐱᓕᕆᐊᖃᓚᐅᕐᒪᑕ. 

ᐃᓚᖓᓪᓗ ᐱᓕᕆᐊᒃᓴᖓ ᐳᑭᖅᑕᓕᒃᑯᑦ ᐃᒡᓗᒃᓴᖓ 

$2,840,000 ᑮᓇᐅᔭᓂᑦ. ᐊᐃᑉᐹ $612,000.00 

ᐊᑐᖅᑕᐅᓚᐅᖅᓯᒪᔪᑦ ᐆᑦᑐᕋᖅᑐᑎᑦ 

ᑲᔪᓯᓂᖃᑦᑎᐊᕈᓐᓇᕐᒪᖔᖅ ᐱᓕᕆᐊᖃᖅᑐᑎᑦ 

ᐱᖓᓲᔪᖅᑐᑦ ᐳᑭᖅᑕᓕᒃᑯᓐᓄᑦ ᓄᓇᓕᒻᒥᐅᑦ 

ᐳᑭᖅᑕᓕᐅᓂᐊᕐᓗᑎᑦ 2017-2018 ᐊᒻᒪᓗ 2019-

2020 ᑖᒃᑯᐊᓗ ᑮᓇᐅᔭᑦ ᐃᓱᓕᑦᑐᒥᓂᐅᒻᒪᑕ 

ᒐᕙᒪᑐᖃᒃᑯᑦ ᑐᓂᓯᓲᖑᒻᒪᑕ ᐃᓚᖓᓂᒃ ᑮᓇᐅᔭᓂᒃ 

ᑖᒃᑯᓄᖓ ᒪᓕᒐᓕᕆᔨᒃᑯᓐᓄᑦ, ᐅᖓᑕᐅᔨᓚᐅᕐᒪᑕ 

ᑲᑎᓕᒫᖅᑐᒋᑦ ᑮᓇᐅᔭᑦ ᐃᑲᔫᑎᖏᑦ.  

ᑕᐃᒪᐃᒻᒪᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᕐᓂᒃ  

ᐱᔪᓐᓇᓚᐅᕈᓐᓃᕋᑦᑎᒍᑦ ᑕᐃᑲᙵᑦ 

ᐲᕆᐊᖃᓕᓚᐅᖅᓯᒪᒐᑦᑎᒍᑦ ᑮᓇᐅᔭᖅᑐᕈᑎᒃᓴᑎᓐᓂ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᖃᐅᔨᒪᑦᑎᐊᖁᕙᒋᑦ ᒥᔅ ᐊᕐᓇᒃᑲᖅ 

ᐅᑎᕐᓂᐊᕐᒪᑦ ᒫᓐᓇᕈᓗᒃ, ᐊᒻᒪᓗ 

ᑕᐃᖃᑦᑕᕈᓐᓇᓂᐊᖅᑕᐃᑦ ᐊᕐᓈᖅ ᐃᒃᓯᕙᐅᑖᖅ, 

ᐊᕐᓇᖅ ᐃᒃᓯᕙᐅᑕᕆᔭᐅᔪᖅ. 

ᑕᐃᒪᐃᒃᑲᓗᐊᖅᑎᓪᓗᒍ, ᒥᔅᑕ ᕿᔪᒃᑖᖅ, 

ᐊᐱᖅᑯᑎᒃᓴᖃᒃᑲᓐᓂᖅᐲᑦ? ᐊᑏ, ᑲᔪᓯᒋᑦ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᓱᓕ ᐅᓇ 

ᐊᐱᖅᑯᓯᕆᔪᒪᓪᓗᒍ ᑕᐃᒪ 2020-2023-ᒧᑦ 

ᐸᕐᓇᐅᑎᔅᓯᓐᓂ ᐅᖃᖅᓯᒪᒻᒪᑦ ᐱᑕᖃᖅᑐᕉᖅ 

162−ᓂᒃ ᑲᓇᑕᒥ ᐸᓖᓯᖏᓐᓂᒃ 

ᐃᖅᑲᓇᐃᔭᖅᑎᖁᑎᖏᓐᓂ ᓄᓇᕗᒻᒥ. ᐃᓚᐅᓪᓗᑎᑦ 

ᑲᓇᑕᒥ ᐸᓖᓯᑐᐃᓐᓇᐃᑦ ᐊᒻᒪ ᐸᓖᓯᐅᙱᑦᑐᑦ, 

ᐊᒻᒪ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ. ᐅᓪᓗᒥᓕ 

ᑖᒃᑯᐊ ᐃᖅᑲᓇᐃᔮᑦ ᐃᓘᓐᓇᑎᑦ ᐃᓐᓄᑦᑕᐅᓯᒪᕙᑦ? 

ᐊᒻᒪᓗ ᐋᒡᒐᐃᑉᐸᑦ, ᖃᑦᓯᐅᕙᑦ 

ᐃᓐᓄᒃᑕᐅᓯᒪᙱᑦᑐᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓗᒥᐅᔪᖅ ᐳᑭᖅᑕᓕᒃᑯᑦ 

ᐊᕕᑦᑐᖅᓯᒪᓂᖓ V ᓄᓇᕗᒻᒥ, ᑲᑎᓕᒫᖅᑐᒋᑦ, 

ᐅᖃᖅᑲᐅᒐᒪ ᒥᓂᔅᑕ ᕿᔪᒃᑖᖅ 

ᐅᖃᐅᓯᕆᖅᑲᐅᒻᒥᔭᖓ 162 ᐃᖅᑲᓇᐃᔮᒃᓴᑦ, ᐊᒻᒪᓗ 

ᖁᓖᑦ ᐃᓐᓄᒃᑕᐅᓯᒪᙱᑦᑐᑦ. ᐊᒻᒪᓗ 

ᐃᓐᓄᒃᑕᐅᓯᒪᙱᑦᑐᑦ ᑎᓴᒪᑦ ᐸᓖᓯᑐᐃᓐᓇᑦ, ᒪᕐᕉᒃ 

ᐸᓖᓯᙳᐊᑦ ᓄᓇᓕᒻᒥᐅᑦ, ᒪᕐᕉᒃ ᐳᑭᖅᑕᓕᒃᑯᓐᓄᑦ 

ᐃᖅᑲᓇᐃᔭᖅᑑᒃ, ᐊᒻᒪᓗ ᒪᕐᕉᒃ ᐃᓄᑐᐃᓐᓇᕐᓂᒃ 

ᐱᔨᑦᑎᕋᓲᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐸᓖᓯᓕᕆᓂᕐᒦᒃᑲᑦᑕ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓈᖅ 

ᐃᒃᓯᕙᐅᑖᖅ. ᒪᒥᐊᓇᖅ, ᐃᒃᓯᕙᐅᑖᖅ.  

 

>>ᐃᓪᓚᖅᑐᑦ 

 

ᒪᒥᐊᓇᖅ, ᐃᒃᓯᕙᐅᑖᖅ. ᒥᓂᔅᑕ ᐅᖃᕋᑖᕐᒪᑦ 

ᐊᒥᓲᓂᖏᓐᓂᒃ ᐃᓐᓄᒃᑕᐅᓯᒪᙱᑦᑐᓂᒃ  



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᑭᖅᑕᓕᒃᑯᓐᓂᑦ. ᐅᖃᒃᑲᓐᓂᑲᐃᓐᓇᕐᓕᒌᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᓖᑦ 

ᐃᓐᓄᒃᑕᐅᓯᒪᙱᑦᑐᑦ ᐅᑯᐊᖑᕗᑦ, ᑎᓴᒪᑦ 

ᐸᓖᓯᑐᐃᓐᓇᑦ, ᒪᕐᕉᒃ ᐸᓖᓯᙳᐊᑦ ᓄᓇᓕᒻᒥᐅᑦ, 

ᒪᕐᕉᒃ ᐳᑭᖅᑕᓕᒃᑯᓐᓄᑦ ᐃᖅᑲᓇᐃᔭᖅᑑᒃ, ᐊᒻᒪᓗ 

ᒪᕐᕉᒃ ᐃᓄᑐᐃᓐᓇᕐᓂᒃ ᐱᔨᑦᑎᕋᓲᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᒃᑲᓕ ᑕᐃᒃᑯᐊ ᓄᓇᓕᒻᒥᐅᑦ 

ᐸᓖᓯᙳᐊᕆᔭᐅᓪᓗᑎᑦ ᐳᑭᖅᑕᓕᐅᔪᑦ ᑕᒪᒃᑯᐊ 

ᐃᖅᑲᓇᐃᔮᒃᓴᑦ 

ᐊᑐᐃᓐᓇᐅᒪᓱᒋᓚᐅᖅᓯᒪᒐᓗᐊᕋᒃᑭᑦ, 

ᐋᖅᑭᒃᑕᐅᒃᑲᓐᓂᕐᓂᕐᒪᑕ ᐃᖅᑲᓇᐃᔮᒃᓴᑦ 

ᓴᖅᑭᖅᑎᑕᐅᒃᑲᓐᓂᖅᑐᑎᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᕋᐃᒐᑦᑕ 

ᐸᓖᓯᑐᐃᓐᓇᐅᓂᕋᐃᓪᓗᑕ, ᑐᑭᖃᖅᐳᒍᑦ 

ᐳᑭᖅᑕᓕᑐᐃᓐᓇᐃᑦ, ᐊᒻᒪᓗ ᓄᓇᓕᓐᓂ 

ᐳᑭᖅᑕᓕᙳᐊᑦ ᐃᓄᐃᑦ ᐳᑭᖅᑕᓕᒃᑯᓐᓄᑦ 

ᐃᓕᓐᓂᐊᖅᓯᒪᑎᑕᐅᓪᓗᑎᑦ ᐳᑭᖅᑕᓕᐅᑎᑕᐅᓲᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ, ᓱᖅᑯᐃᓇᖅᓯᑎᒃᑲᖕᓂ. 

ᖃᐅᔨᒋᐊᕈᒪᓕᕐᒥᔪᖓ ᒥᓂᔅᑕᐅᔫᑉ 

ᐅᖃᐅᓯᕆᓚᐅᖅᑕᖓ ᑭᐅᑎᓪᓗᒍ ᒥᔅᑕ ᕿᔪᒃᑖᑉ 

ᐊᐱᖅᑯᑎᖓᓄᑦ.  

 

ᐊᕐᕌᓂ ᐊᖏᓚᐅᖅᓯᒪᒐᑦᑕ ᐊᑕᐅᓯᐊᖅ 

ᐊᑐᖅᑕᐅᓂᐊᖅᑐᓂᒃ ᑮᓇᐅᔭᖅᑐᕈᑎᒃᓴᓂᒃ $2.8 

ᒥᓕᐊᓂᒃ ᑮᓇᐅᔭᓂᒃ ᑎᓴᒪᐅᔪᖅᑐᑦ  

ᐃᒡᓗᑖᖅᑎᑕᐅᖁᓪᓗᒋᑦ ᐳᑭᖅᑕᓖᑦ. ᑮᓇᐅᔭᑦ 

ᐊᑭᓖᓗᐊᖅᑎᑦᑏᓐᓇᕋᔭᖅᑐᑎᑦ 

ᐋᖅᑭᐅᒪᐃᓐᓇᕈᑎᓄᑦ. ᑐᓴᓪᓚᕆᖅᑲᐅᙱᓐᓇᒃᑯᑦ 

ᐅᖃᖅᑲᐅᔭᐃᑦ, ᐅᖃᖅᑲᐅᕖᑦ ᑎᓴᒪᐅᔪᖅᑐᑦ 

ᐃᓇᖏᖅᑕᐅᓐᓂᕐᒪᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᐊᕐᓇᒃᑲᖅ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑭᐅᓪᓗᖓ 

ᒥᔅᑕ ᕿᔪᒃᑖᕐᒧᑦ, $2.8 ᒥᓕᐊᓐ ᐳᑭᖅᑕᓕᒃᑯᑦ 

ᐃᒡᓗᒃᓴᖏᓐᓄᑦ, ᑮᓇᐅᔭᑦ 70-30, 70%−ᖑᔪᑦ 

ᑕᐃᑲᙵᑦ ᒐᕙᒪᑐᖃᒃᑯᓐᓂ 

ᐱᒋᐊᖃᓚᐅᖅᓯᒪᓪᓗᑎᒍᑦ ᐊᒻᒪᓗ 30%−ᖑᔪᑦ 

ᐊᑭᓕᕆᐊᓚᐅᖅᑕᕗᑦ. ᐋᒡᒐᐃ. ᑭᐳᑦᑎᖔᕐᓗᒋᑦ 

ᓈᓴᐅᑎᖏᑦ. 

 

ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒃᓴᖏᑦ 

ᐅᖓᑕᐅᔨᓐᓂᕐᒪᑕ ᐃᓱᓕᑦᑐᑎᑦ ᐊᕐᕌᓂ ᑕᐃᑲᓂ, 

ᐲᕆᐊᖃᓚᐅᖅᓯᒪᔭᕗᑦ ᑮᓇᐅᔭᖅᑐᕈᑎᒃᓴᓂᒃ 

ᒐᕙᒪᑐᖃᒃᑯᑦ ᐊᑭᓖᒍᓐᓇᓚᐅᖅᓯᒪᙱᒻᒪᑕ 

ᐊᑭᓕᕐᓂᐊᓚᐅᖅᓯᒪᔭᖏᖕᓂᒃ ᐳᑭᖅᑕᓖᑦ 

ᐃᒡᓗᖁᑎᖏᓐᓄᑦ. ᖁᔭᓐᓇᒥᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᔾᔪᑎᖕᓄᑦ ᒥᓂᔅᑖ. 

ᖃᓄᐃᓕᓪᓚᑦᑖᕐᓂᕐᒪᓪᓕ ᑕᐃᒃᑯᐊ $2.8 ᒥᓕᐊᓐ 

ᐊᖏᓚᐅᖅᓯᒪᔭᕗᑦ ᐊᕐᕌᓂ ᐊᑭᓕᐅᑕᐅᓐᓂᙱᑦᑐᑦ 

ᓂᐅᕕᕐᓗᑎᒃ ᐊᓯᔾᔩᔾᔪᑕᐅᓂᙱᑦᑐᑦ ᐳᑭᖅᑕᓖᑦ 

ᐃᒡᓗᖁᑎᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔭᐅᕆᓂᐊᖅᑐᒍᑦ 

ᒐᕙᒪᓕᕆᔨᒃᑯᓐᓂᒃ ᒪᓕᒐᓕᕆᔨᒃᑯᖏᑦ 

ᐱᓇᓱᐊᒃᑲᓐᓂᕐᓗᑕ $2.8 ᒥᓕᐊᓐᓂᒃ 

ᐳᑭᖅᑕᓕᒃᑯᓐᓄᑦ ᐃᒡᓗᖃᖅᑎᑕᐅᒐᔭᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐅᑎᕐᓗᖓ ᐊᕐᕌᓂ 

ᐅᖃᐅᓯᕆᓚᐅᖅᓯᒪᔭᑦᑎᓐᓂᒃ, ᒪᕐᕉᒃ 

ᐊᕐᕌᒎᓚᐅᖅᓯᒪᔫᓐᓂᒃ ᒪᓕᒐᓕᕆᔨᒃᑯᑦ 

ᑮᓇᐅᔭᖅᑖᕈᒪᓚᐅᖅᓯᒪᖕᒪᑕ ᓄᑖᕐᓂᒃ ᐳᑭᖅᑕᓕᒃᑯᑦ 

ᐃᓇᖐᒐᔭᕐᓗᑎᑦ ᓈᓚᐅᑎᕈᓘᔭᖏᖕᓂᒃ ᐊᒻᒪᓗ 

ᐊᕐᕌᓂ ᖃᐅᔨᒋᐊᒃᑲᓐᓂᕈᒪ ᑕᒪᑯᓂᖓ ᑮᓇᐅᔭᑦ 

ᐊᖏᖅᑕᐅᓚᐅᖅᓯᒪᔪᓂᒃ, ᒥᓂᔅᑕ ᐅᖃᓚᐅᖅᓯᒪᔪᖅ 

ᓱᓕ ᑲᔪᓯᓂᖃᐃᓐᓇᕐᒪᑦ, ᓂᐅᕕᕋᓱᐊᖅᑐᑎᒃ. 

ᑕᐃᒪᐃᓐᓂᖓᓄᑦ, ᐊᐱᕆᔪᒪᔪᖓ ᑕᒪᓐᓇ 

ᐱᔭᕇᖅᑕᐅᓯᒪᓐᓂᕐᒪᖔᑦ ᓂᐅᕕᖅᑐᑎᒃ 

ᒪᓕᒐᓕᕆᔨᒃᑯᑦ ᓈᓚᐅᑎᕈᓘᔭᕐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑉᐳᒍᑦ ᑕᒪᓐᓇ 

ᑳᓐᑐᕌᒃᑦ ᐊᑎᓕᐅᖅᑕᐅᓛᕆᐊᖓ ᒫᑦᓯ 31, 

2020−ᕈᓚᐅᒋᓐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑐᓴᑦᑎᐊᖅᐳᖔ ᐊᕐᕌᓂ ᑐᒃᓯᕋᐅᑎᒥᓂᖓ 

$2.8 ᒥᓕᐊᓐ ᓄᑖᕐᓄᑦ ᐃᒡᓗᒃᓴᓄᑦ, ᐊᕐᕌᒎᑉ 

ᓯᕗᓂᐊᒍᓪᓗ ᐱᒃᑲᓐᓂᖅᑐᒥᓂᐅᓪᓗᑎᑦ 

ᖃᑦᑎᐅᒐᓗᐊᓂᒃᑭᐊᖅ ᑮᓇᐅᔭᓂᒃ 

ᐊᓯᔾᔨᖅᑕᐅᖁᓪᓗᒋᑦ ᓈᓚᐅᑎᕈᓘᔭᖏᑦ, 

ᑖᒃᑯᐊᓘᓐᓃᒃ ᑕᒪᒃᑮᒃ ᐱᔭᕇᖅᑕᐅᓚᐅᖅᓯᒪᒐᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᓇᓕᐊᓪᓘᓐᓃᑦ 

ᐱᔭᕇᖅᑕᐅᓚᐅᖅᓯᒪᙱᑦᑑᒃ. ᐅᖃᖅᑲᐅᒐᒪ $2.8 

ᒥᓕᐊᙳᔪᑦ ᐳᑭᖅᑕᓕᒃᑯᑦ ᐃᒡᓗᒃᓴᖏᖕᓄᑦ, 

ᒐᕙᒪᑐᖃᒃᑯᓐᓄᑦ ᐊᑭᓖᒍᓐᓇᐃᓪᓕᓯᒪᖕᒪᑕ. 

ᑕᐃᒪᐃᒻᒪᑦ ᑖᓐᓇ ᐱᓕᕆᐊᖅ ᓱᓕ 

ᓄᖅᑲᖓᑲᐃᓐᓇᖅᐳᖅ. ᓈᓚᐅᑎᕈᓘᔭᐃᑦ ᑳᑐᓐᕌᒃᑦ  

ᐊᑎᓕᐅᖅᑕᐅᒃᑲᕋᓱᐊᓛᖅᑕᕗᑦ ᒫᑦᓯ 31, 2020 

ᐊᓂᒍᓚᐅᙱᓐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᕐᓗᖓ. ᒥᓂᔅᑕ ᐅᖃᖅᑲᐅᖕᒪᑦ 162−ᖑᖕᒪᑕ 

ᐳᑭᓕᖅᑕᓕᒃᑯᑦ ᐃᖅᑲᓇᐃᔮᒃᓴᖃᕐᒪᑕ. ᐃᓛᒃ 

ᑮᓇᐅᔭᖅᑖᕈᒪᔾᔪᑎᖏᑦ ᐃᖅᑲᓇᐃᔭᖅᑎᑖᕈᒪᓪᓗᑎᒃ 

ᐊᐃᕙᐅᑎᒍᑎᖏᑦ ᐅᖃᖅᓯᒪᓪᓗᑎᒃ 162−ᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕋᔭᕐᒪᑕ. ᑖᓐᓇ 

ᑕᐃᒫᔅᓴᐃᓐᓇᖅ ᑎᑎᕋᖅᓯᒪᔪᒐᓗᐊᕐᒥᔪᑦ 

ᑮᓇᐅᔭᖅᑖᕈᒪᔾᔪᑎᖏᑦ ᐃᖅᑲᓇᐃᔭᖅᑎᑖᕈᒪᓪᓗᑎᒃ 

ᐊᐃᕙᐅᑎᒍᑎᖏᐅᓚᐅᖅᓯᒪᒻᒥᔫᒐᓗᐊᑦ. 

ᐃᓱᒪᓕᖅᐳᖓᓕ ᑖᒃᑯᐊ ᐊᒥᓲᓂᖏᑦ 

ᐱᖃᓯᐅᔾᔨᓯᒪᙱᑦᑑᑦ ᐃᖅᑲᓇᐃᔮᒃᓴᒃᑲᓐᓂᕐᓂᒃ 

ᑐᒃᓯᕋᐅᑎᖏᑦ ᐳᑭᖅᑕᓕᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᐃᖅᑲᓇᐃᔮᒃᓴᑦ 

ᑕᐃᒪᐃᓴᐃᓐᓇᖅᑐᑦ. ᓂᕆᐅᒃᐳᒍᓪᓗ 

ᑮᓇᐅᔭᖅᑐᕈᑎᒃᓴᑦ ᐊᖏᖅᑕᐅᑉᐸᑕ 2020-2021 

11−ᒃᑲᓐᓂᕐᓂᒃ ᐃᖅᑲᓇᐃᔮᒃᓴᖃᒃᑲᓐᓂᓕᓛᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑭᖑᓪᓕᖅ ᐊᐱᖅᑯᑎᒐ, ᐳᑭᖅᑕᓕᒃᑯᓐᓂᒃ 

ᑎᒍᔭᐅᒪᕖᑦ. ᐊᕐᕌᒎᓕᖅᑐᒥ 

ᑕᕐᕆᔮᒃᓴᓕᐊᕆᔭᐅᓯᒪᔪᖃᕐᒪᑦ ᑕᑯᔭᐅᓯᒪᓕᖅᑐᑎᒃ 

ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪᓗ 

ᑲᙳᓇᖅᑐᒦᑎᑦᑎᓂᕐᒧᑦ ᐱᔪᓐᓇᐅᑎᒋᔭᐅᔪᒥᒃ, 

ᐊᑕᐅᓯᕐᓗ ᖃᐅᔨᒐᒃᑯ, ᑖᒃᑯᐊ ᑕᕐᕆᔮᒃᓴᑦ 

ᐊᔾᔨᒌᑦᑐᒡᒍᑕᐅᕙᓚᐅᖅᑐᑦ 

ᑐᓴᖅᓴᐅᔪᓐᓇᓚᐅᙱᒻᒪᑕ. ᑭᖑᓪᓕᕐᓕ ᑕᐃᒪ 

ᐊᐱᖅᑯᑎᒐ, ᓱᖕᒪᑦ ᑐᓴᖅᓴᐅᔪᓐᓇᙱᓚᑦ 

ᐳᑭᖅᑕᓕᒃᑯᓐᓂᒃ ᑎᒍᔭᐅᒪᕕᖏᑦ 

ᓂᐱᓕᐅᖅᓯᒪᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᔭᖅᓯᒪᔪᑯᓗᖏᖕᓂᒃ ᐱᓯᒪᑦᑎᙱᓐᓇᒪ  

ᑐᑭᓯᒋᐊᕈᑎᖏᓐᓂᒃ ᒪᓕᒐᓕᐅᖅᑎᒧᑦ. ᑭᓯᐊᓂᓕ 

ᖃᐅᔨᒋᐊᕈᓐᓇᕐᓂᐊᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑖ, ᖁᔭᓕᓇᖅᐳᖅ ᑕᐃᒪᐃᒍᒪᒐᕕᑦ. 

ᐱᔾᔪᑎᒋᔭᖓ ᐅᖃᐅᓯᕆᔭᕐᒪ ᐳᑭᖅᑕᓕᒃᑯᑦ 

ᑎᒍᔭᐅᒪᕕᖏᑦ ᓂᐱᓕᐅᕈᓐᓇᙱᒻᒪᑕ 

ᑐᓴᖅᓴᐅᓂᖏᑦ, ᖃᓄᐃᑦᑐᖃᖅᑎᓪᓗᒍ ᑕᐃᑲᓂ 

ᑎᒍᔭᐅᒪᔪᖃᖅᑎᓪᓗᒍ ᐃᓄᒃ 

ᐃᖅᑲᖅᑐᒐᒃᓴᙳᖅᑎᑕᐅᓯᒪᓪᓗᓂ, ᐳᑭᖅᑕᓕᒃᑯᓐᓄᑦ 

ᐱᑦᑎᐊᙱᓐᓂᕋᐃᔪᖃᖅᑐᒥᓂᐅᓲᖑᖕᒪᑕ.  

ᑐᓴᖅᓴᐅᙱᒃᑯᑎᓪᓕ ᑕᐃᒃᑯᐊ ᑎᒍᔭᐅᒪᕕᖕᓂ 

ᐊᒃᓱᕈᕐᓇᓪᓚᕆᖕᒪᑦ ᖃᓄᐃᓪᓚᑦᑖᕐᓂᕐᒥᓂᒃ. 

ᑕᐃᒪᐃᒻᒪᑦ ᒥᓂᔅᑕ ᐊᐱᕆᔪᒪᕙᕋ ᓯᕗᒧᐊᒍᑎᒋᓗᒍ, 

ᑕᕐᕆᔮᒃᓴᓕᐅᕈᑎᐅᔪᑦ ᓯᕗᓂᒃᓴᒥ ᑐᓴᖅᓴᐅᔪᒥᒃ 

ᓂᐱᓕᐅᖅᑕᐅᔪᓐᓇᓛᖅᐹᑦ ᓄᑖᖑᓗᑎᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᐅᖃᕈᓐᓇᖏᑦᑐᖓ. 

ᑖᓐᓇ ᕿᒥᕐᕈᔭᐅᔭᕆᐊᖃᕋᔭᖅᑐᖅ 

ᖃᐅᔨᓴᖅᑕᐅᔭᕆᐊᖃᕋᔭᕆᓪᓗᓂᓗ, ᖃᓄᖅ 

ᖃᔅᓯᑐᓪᓚᑦᑖᕋᔭᕐᒪᖔᖅ ᐊᓯᔾᔨᕋᓱᓪᓗᒍ ᑕᒪᒃᑯᐊ 

ᐊᐅᓚᓲᓕᐅᕈᑎᓕᒫᕗᑦ. ᓄᓇᕗᒻᒥ ᐊᒥᓱᒻᒪᕆᖕᓂᒃ 

ᑕᐃᒪᐃᑦᑐᖃᕋᑦᑕ ᐊᖏᔪᕐᔪᐊᒻᒪᕆᐅᒐᔭᕐᒪᑦ 

ᑐᒃᓯᕌᕆᓗᒍ ᒪᓕᒐᓕᐅᕐᕕᖕᒧᑦ ᑮᓇᐅᔭᒃᑲᓐᓂᕐᓂᒃ 

ᐊᓯᔾᔨᕋᓱᒡᓗᒋᑦ ᑕᐃᒪᐃᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᒃᓯᕋᕋᑖᙱᑦᑐᖓ ᑖᒃᑯᐊ 

ᐃᓇᖏᖅᑕᐅᔪᖏᓐᓈᓘᓗᑎᒃ. ᑕᐃᒪ 

ᓯᕗᒧᐊᒃᐸᓪᓕᐊᓗᑕ, ᑕᐃᒪ ᐸᓖᓯᒃᑯᑦ ᐊᒡᓚᒡᕕᖏᑦ 

ᐅᕝᕙᓘᓐᓃᑦ ᑕᒪᒃᑯᐊ ᐃᓇᖏᖅᑕᐅᕙᒃᑎᓪᓗᒋᑦ 

ᐊᔾᔨᓕᐅᕈᑏᑦ ᓂᐱᓕᐅᕆᖃᑦᑕᖁᔭᕋᓗᐊᒃᑲ 

ᓂᐱᖓᓂᒃ ᑖᓐᓇ ᑐᒃᓯᕋᐅᓯᕆᒃᑲᓐᓂᕈᒪᔭᕋ.  

ᖁᔭᓐᓇᒥᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒋᖃᓯᐅᑎᓂᐊᖅᐸᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒋᔭᕋ, ᑖᒃᑯᐊ ᖃᓄᖅ ᒪᑉᐱᖅᑐᒐᖓᓂ 

62−ᒥᑦ ᒪᒥᐊᓇᖅ. ᖃᐅᔨᓴᖃᑦᑕᕐᒪᑕᒎᖅ ᑖᒃᑯᐊ 

ᐊᔾᔨᐅᖏᑦᑐᒃᑯᑦ ᖃᓄᐃᓕᖓᓕᖅᐸᑦ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᖁᕐᒦᒃ. ᐊᐱᖅᑯᑎᒋᔭᐃᑦ ᐅᖃᒃᑲᓐᓂᕈᓐᓇᕈᕕᐅᑉ, 

ᐊᐱᕆᒃᑲᓐᓂᕈᓇᕈᕕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ, 

ᐊᐱᕆᒐᓱᐊᖅᑐᖓ ᖃᓄᖅ ᑐᕌᒐᖃᕋᓱᐊᖅᐸ 

ᖃᐅᔨᓴᖃᑦᑕᓗᐊᙳᐊᖅᐸᑦ ᑭᓱᓂᒃ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᖁᕐᒦᒃ ᐃᒃᓯᕙᐅᑖᖅ. ᑖᒃᑯᐊ 2019 ᐊᒻᒪᓗ ᑖᒃᑯᐊ 

ᖁᓄᔪᕐᓂᐊᖅᑕᐅᓂᖏᑦ 

ᓄᓕᐊᕐᓂᓗᑦᑕᐅᖃᑦᑕᕐᓂᑯᐃᑦ ᐅᑭᐅᑭᑦᑐᐃᑦ, ᐊᒻᒪᓗ 

ᑖᒃᑯᐊ ᖃᕆᓴᐅᔭᒃᑯᓪᓗ ᐃᑭᖅᐊᕿᕕᖏᑎᒍᑦ ᒫᓂ 

ᑲᓇᑕᒥ ᐊᒥᓱᕈᖅᐸᓪᓕᐊᒻᒪᑕ ᐊᕐᕌᒍᐃᑦ 

ᕿᒪᑦᑕᑎᓐᓂᒃ. ᑖᓐᓇ ᐱᔾᔪᑎᒋᓪᓗᒍ, ᑖᓐᓇ 

ᖃᐅᔨᒪᔨᒋᔭᐅᒻᒪᕆᑦᑐᐃᑦ ᓄᓇᕗᒻᒥᐅᑕᐃᑦ 

ᓴᐳᒻᒥᔭᐅᒍᓐᓇᖁᓪᓗᒋᑦ ᑲᔪᓯᖃᑎᖃᕈᒪᑦᓯᐊᕋᑦᑕ 

ᐊᒻᒪᓗ ᐸᓖᓯᐅᖁᑎᒋᔭᑦᑎᓐᓂ ᐸᓖᓯᒃᑯᓐᓂᑦ 

ᐱᓕᕆᖃᑎᖃᕐᓂᐊᖅᐳᒍᑦ ᑖᒃᑯᐊ 

ᐅᓗᕆᐊᓇᖅᑐᒦᖁᓇᒋᑦ ᓄᓇᕗᒻᒥᐅᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 

ᐊᔾᔨᐅᖏᑦᑐᐃᑦ ᖃᐅᔨᓴᖅᑎᒻᒪᕇᑦ ᐃᖃᓗᓐᓃᑦᑐᐃᑦ? 

ᐃᓛ ᐄ’, ᐃᖃᓗᓐᓃᑦᑐᐃᑦ. ᐊᒻᒪᓗᑦᑕᐅᖅ ᖃᓄᕐᓕ 

ᓇᓪᓕᐊᒃ ᓄᓇᓕᓐᓂ ᕿᖑᑎᖃᕐᓂᖅᓴᐅᓲᖑᕙᑦ 

ᖃᐅᔨᓴᓲᖑᕙᑦ ᐊᐅᓪᓚᑭᑕᓕᖅᓱᑎᒃ ᓇᓪᓕᐊᓐᓄᑦ? 

ᐊᐱᕆᒐᓱᐊᖅᐳᖓ, ᑭᓇᑭᐊᖅ ᑐᙵᕕᓕᐅᖃᑦᑕᖅᐸ 

ᑖᒃᑯᓄᖓ ᖃᐅᔨᓴᖅᑎᒻᒪᕆᓐᓄᑦ? (ᑐᓵᔨᑎᒎᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᖁᕐᒦᒃ ᐃᒃᓯᕙᐅᑖᖅ. ᑖᒃᑯᐊ ᐸᓖᓯᒃᑯᑦ ᓇᒻᒥᓂᖅ 

ᑐᙵᕕᓕᐅᖃᑦᑕᖅᑐᐃᑦ. ᑖᒃᑯᐊ V−ᒥ ᐱᓕᕆᔪᓂᒃ 

ᓄᓇᓕᓐᓂ ᓄᓇᕘᒥ ᐱᓕᕆᖃᑎᖃᖅᓱᑎᒃ. ᓇᖁᕐᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪ 63−ᒥ 

ᒪᑉᐱᖅᑐᒐᖓᓂ, ᐅᒥᒻᒪᒃ ᑖᓐᓇ ᑕᐃᔭᐅᖃᑦᑕᕐᖓᑦ 

ᐱᓕᕆᕝᕕᒃ ᐅᒥᒻᒪᒃ. ᐊᒻᒪ ᐃᑲᔪᖅᑐᐃᔪᒃᓴᐅᒻᒪᑕ 

ᒪᑯᐊ ᐅᑭᐅᑭᑦᑐᐃᑦ ᐊᔾᔨᒌᖏᑦᑐᓂᒃ 

ᐃᑲᔪᖅᑕᐅᒍᓐᓇᖁᓪᓗᒋᑦ ᐅᑭᐅᑭᑦᑐᑦ  

ᖃᓄᐃᓕᐅᖅᑕᐅᓂᑯᐃᑦ. ᖃᓄᖅ ᐊᓯᐊᒍᑦᑕᐅᖅ 

ᓄᓇᕗᒻᒥ ᐱᔨᒃᓯᖅᑕᐅᒍᓐᓇᕆᕚᑦ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᖁᕐᒦᒃ, ᐃᒃᓯᕙᐅᑖᖅ. ᓄᑖᖑᔪᖅ ᑖᓐᓇ ᐅᒥᒻᒪᒃ. 

ᓱᕈᓰᑦ ᓂᕕᐊᖅᓯᐊᑦ ᐱᓗᐊᖅᑐᒥ ᑖᒃᑯᐊ ᓄᓇᓕᓐᓂ 

ᓄᓇᓕᕋᓛᖑᓂᖅᓴᒥᑦ ᐃᖃᓗᓐᓄᑦ 

ᐊᐅᓪᓚᖅᑎᑕᐅᖃᑦᑕᕐᖓᑕ. ᑎᑭᑎᑕᐅᖃᑦᑕᖅᑐᐃᑦ 

ᐃᖃᓗᓐᓄᑦ, ᐅᒥᒻᒪᒃᑯᓐᓄᑦ ᑖᒃᑯᐊ 

ᐱᔨᑦᓯᖅᑕᐅᒍᓐᓇᖁᓪᓗᒋᑦ. ᖃᐅᔨᓴᖅᑏᑦ ᒫᓐᓇ 

ᐃᓚᐅᓪᓗᑎᒃ ᐊᕕᑦᑐᖅᓯᒪᔪᑦ ᐊᔾᔨᒌᖏᑦᑐᐃᑦ, 

ᑲᑐᔾᔨᖃᑎᒌᓪᓗᑎᒃ ᐱᓕᕆᓂᖓ ᓈᒻᒪᑦᑑᓐᓂᕈᓂ. 

ᑕᒪᓐᓇ ᐱᑕᖃᒃᑲᓐᓂᕈᓐᓇᖁᓪᓗᒍ ᓄᓇᓕᓐᓂᑦ 

ᑕᐅᑐᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᑖᓐᓇ 

ᐆᑦᑐᕈᑕᐅᒻᒪᑦ, ᓲᕐᓗ ᑭᒡᓕᖃᖅᐴᖅ. ᓇᓗᓇᖏ 

ᖃᓄᑎᒋ ᑕᒪᓐᓇ ᐃᖏᕐᕋᓂᖃᕋᔭᕐᓂᖓᓂᒃ. ᐊᒻᒪᓗ 

ᖃᖓᒃᑯᑦ ᐱᔭᕇᕋᔭᖅᐸ ᑕᒪᓐᓇ ᐊᒻᒪᓗ 

ᖃᐅᔨᒪᒐᔭᖅᐸᑦ ᐱᔭᕇᑦᑎᐊᕈᑎᒋᔭᐅᓐᓂᕐᒪᖔᑦ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒡᓕᖃᖏᑦᑐᖅ 

ᐃᓱᓕᓐᓂᖓᒍᑦ ᐆᒃᑑᑕᐅᔪᖅ. ᐊᒻᒪᓗ 

ᐃᓚᒋᔭᐅᑐᖏᓐᓇᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᑖᓐᓇ 

ᑭᒡᓕᖃᙱᑉᐸᑦ ᐃᓱᓕᕝᕕᖃᖏᓪᓗᓂ. ᖃᖓᓕ 

ᐊᕕᑦᑐᖅᓯᒪᕕᐅᔪᐃᑦ ᖃᓄᖅ ᖃᐅᔨᓴᕈᓐᓇᕋᔭᕆᕙᑦ  

ᑕᒪᒃᑯᓂᖓ ᖃᓄᖅ ᐊᑑᑎᖃᕈᓐᓇᕐᓂᖓᓂᒃ 

ᐊᒻᒪᓗᑦᑕᐅᖅ ᑖᒃᑯᐊ ᕿᒥᕐᕈᐊᕈᓐᓇᖁᓪᓗᒍ 

ᑕᐃᒪᐃᑦᑐᒃᑦ ᓄᐃᑎᑦᓯᒃᑲᓐᓂᕈᓐᓇᕋᔭᕆᐊᖏᑦ 

ᓄᓇᕗᒻᒥ? (ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᕆᔨᒃᑯᑦ ᑖᒃᑯᐊ 

ᖃᐅᔨᓴᖃᑦᑕᖏᑦᑐᐃᑦ ᐊᑖᒎᖓᔪᑉ ᐊᓯᐊᒍᑦ. 

ᐊᕕᑦᑐᖅᓯᒪᕕᒋᔭᖓ ᐊᓯᐊᒍᑦ ᑕᐃᒃᑯᐊ 

ᑕᐱᖃᑎᒋᔭᕗᓪᓗ ᐃᓛᒃ ᑕᐃᒃᑯᓄᖓ, ᐅᕙᒍᑦ 

ᒪᓕᒐᓕᕆᔨᒃᑯᑦ ᖃᐅᔨᓴᔾᔮᖏᑦᑐᐃᑦ ᑕᒪᑦᓱᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᑕᐸᐃᕈᑎᒋᒐᒃᑯ ᐃᓚᖓᓐᓂ, ᓲᕐᓗ 

ᐃᑲᔪᖅᑐᐃᒋᐊᖃᕐᓂᖏᓐᓂᒃ ᐱᓂᕐᓗᒃᑕᐅᓂᑯᐃᑦ 

ᐊᒻᒪᓗ ᐱᕋᔭᓐᓂᒃᑯᑦ ᐱᓂᕐᓗᒃᑕᐅᓂᑯᐃᑦ. ᑭᓇ 

ᖃᐅᔨᓴᕐᓂᐊᖅᐸᑦ? ᑖᒃᑯᐊ ᐅᒥᒻᒪᒃᑯᑦ 

ᐱᔭᕇᑦᓯᐊᖅᓯᒪᓂᐊᕋᓗᐊᕐᒪᖔᑕ ᓈᒻᒪᑦᑐᒥᒃ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ ᐃᒃᓯᕙᐅᑖᖅ. ᖃᐅᔨᒪᙱᑕᕋ ᑕᒪᓐᓇ. 

ᑐᑭᓯᒋᐊᑦᓯᐊᑲᓐᓂᕈᓐᓇᖅᑐᖓ ᑕᒪᑦᓱᒥᖓ. ᓇᑯᕐᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᑯᕐᒦᒃ 

ᒥᓂᔅᑕ. ᒪᑉᐱᖅᑐᒐᖓᓂ 63, ᒪᑭᒋᐊᖅᑕ ᐃᓄᐃᑦ 

ᐃᓕᓐᓂᐊᖅᑎᑦᓯᖃᑦᑕᕐᓂᖏᑦ ᑮᓇᐅᔭᓂᑦ 

ᐊᑐᐃᓐᓇᐅᑎᑦᓯᖃᑦᑕᕐᒪᑕ ᒪᑭᒋᐊᖅᑖᒃᑯᑦ. 

ᑐᒃᓯᕋᖅᑐᐃᑦ ᐸᓖᓯᒃᑯᓐᓄᑦ ᐆᑦᑐᕈᒪᒍᑎᑦ ᐱᐅᔪᖅ 

ᑕᒪᓐᓇ ᑕᑯᓪᓗᒍ. ᑐᓴᕈᒥᓇᕆᔭᕋ ᑕᒪᓐᓇ  

ᐃᖅᑲᖅᑐᐃᔪᓕᕆᔨᒃᑯᑦ ᒪᓕᒐᓕᕆᔨᒃᑯᑦ 

ᐊᑖᓃᖏᑦᑑᒐᓗᐊᖅ. ᑭᓯᐊᓂ ᑖᒃᑯᐊ 

ᐊᕕᑦᑐᖅᓯᒪᕕᒋᔭᓯ ᖃᑦᓯᓂᓪᓕ 

ᑐᒃᓯᕋᖅᑕᐅᓯᒪᔪᖃᓕᖅᐸ ᐅᓪᓗᒥᒧᑦ ᑎᑭᐅᑎᓪᓗᒍ 

ᑖᒃᑯᐊ ᐃᓚᐅᒍᒪᖃᑦᑕᖅᑐᐃᑦ 

ᐸᓖᓯᙳᕈᒪᒐᔭᖅᑐᓄᑦ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑖᖅ. ᑖᓐᓇ ᐸᓖᓯᒃᑯᑦ 

ᐱᓕᕆᖃᑎᖃᖅᑐᐃᑦ ᒪᑭᒋᐊᖅᑖᒃᑯᑦ ᐊᑖᒎᖓᔪᐃᑦ, 

ᓄᓇᕗᑦ ᑐᙵᕕᒃᑯᑎᒍᑦ ᐊᑖᒎᖓᒻᒪᑦ 

ᖃᐅᔨᒪᙱᑕᕋ ᑕᒪᓐᓇ ᖃᑦᓯᑐᕐᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᒪᓐᓇ 

ᐸᕐᓇᐅᑎᖏᓐᓂ 63−ᒥ ᐸᕐᓇᐅᑎᒋᔭᑦᓯᓐᓂ 

ᖃᑦᓯᑐᕐᓂᖏᓐᓂ ᖃᓄᑎᒋᓪᓗ ᑕᒪᓐᓇ 

ᐊᖏᔫᓂᖓᓂᑦ ᑮᓇᐅᔭᓂᑦ ᖃᑦᓯᑐᕐᓂᐊᕐᓂᖓᓂᓗ 

ᓇᓗᓇᐃᖅᓯᒪᖏᒻᒪᑦ. ᑐᒃᓯᕋᖅᐳᖓ ᒥᓂᔅᑕᒥᑦ 

ᐅᑎᖅᑎᑕᐅᒍᓐᓇᖁᓪᓗᒍ ᑕᕝᕗᖓ ᑭᐅᔾᔪᑎᖓᓂᒃ 

ᖃᐃᑦᓯᖁᔭᕋ. ᑕᒪᓐᓇ ᑕᕝᕙ ᖃᑦᓯᑐᕐᓂᖓᓂᒃ, 

ᖃᑦᓯᓂᒃ ᐊᑕᐅᓯᕐᒥᑦ ᑮᓇᐅᔭᖅᑐᖅᐱᑕ ᐃᓄᒃ 

ᐊᑕᐅᓯᖅ ᐸᓖᓯᙳᕐᓂᐊᖅᐸᑦ?  

 

ᑖᓐᓇ ᑐᑭᓯᒋᐊᖃᕋᑦᑕ 

ᐱᑕᖃᒃᑲᓐᓂᕆᐊᖃᕋᑦᑕᖅᑕᐅᖅ ᑕᐃᒪᐃᑦᑐᓂᒃ 

ᐸᓖᓯᙳᕈᓐᓇᖅᑐᓂᒃ ᑮᓇᐅᔭᖅ ᐱᐅᒻᒪᑦ ᑖᓐᓇ 

ᐊᑐᑎᖃᑦᓯᐊᕋᔭᕐᒪᑦ. ᐊᒻᒪ 

ᖃᑦᓱᖓᐃᒃᑲᓐᓂᖅᑎᑦᓯᓗᑕ. ᑐᑭᓯᐊᔭᒃᑯᑦ 

ᐊᓯᔾᔨᖅᑐᐃᓯᒪᓕᕐᓂᖏᓐᓂᒃᑕᐅᖅ ᐸᓖᓯᒃᑯᑦ 

ᓄᓇᕗᒻᒦᓐᓂᖏᓐᓂᒃ ᐊᒻᒪ ᖃᓄᑎᒋ 

ᐃᖅᑲᓇᐃᔮᖃᕈᓐᓇᕐᓂᖏᓐᓂᒃ ᐱᖓᓱᓂᒃ ᐅᑭᐅᓂᑦ, 

ᒪᒥᐊᓇᖅ ᒪᕐᕉᓐᓄᑦ ᐅᑭᐅᓐᓄᑦ 

ᐅᖓᕝᕙᕆᐊᖅᓯᒪᒻᒪᑕ ᓯᑕᒪᓄᑦ ᐊᕐᕌᒍᓄᑦ. 

ᓇᓗᓇᐃᕈᓐᓇᖅᐱᐅᒃ ᑲᑎᒪᔨᓄᑦ? (ᑐᓵᔨᑎᒎᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ. ᖃᓄᐃᒻᒪᑭᐊᖓᐃ ᐱᖓᓱᓂᒃ ᐅᑭᐅᓂᑦ 

ᒪᕐᕉᓐᓄᑦ ᐅᑭᐅᓄᑦ ᖃᓄᐃᒻᒪᑭᐊᖅ 

ᐊᓯᔾᔨᖅᑕᐅᓂᖏᓐᓂᒃ. ᐊᒻᒪ ᖃᐅᔨᒪᓇᕐᒪᑦ ᑖᒃᑯᐊ 

ᑕᖃᓗᐊᓕᕌᖓᒥᑦᑕᐅᖅ ᑕᒪᓐᓇ ᒪᐅᖓ 

ᕿᒪᕉᑎᖃᑦᑲᑕᕐᖓᑕ. ᐸᓖᓯᐅᔪᐃᑦ ᓄᓇᓕᓐᓃᒍᑎᒃ 

ᐊᕐᕌᒎᒃ ᒪᕐᕉᓐᓂᒃ ᐊᒻᒪ ᐃᓛᓐᓂᒃᑯᑦ 

ᐅᖓᕝᕙᕆᐊᖅᑕᐅᓲᑦ ᐱᖓᓱᓄᑦ ᐅᕝᕙᓘᓐᓃᑦ 

ᓯᑕᒪᓄᑦ. ᑭᓯᐊᓂ ᑖᓐᓇᑦᑕᐅᖅ ᐃᒻᒥᒃᑯᑦ 

ᐃᓱᒪᖅᓱᕐᓂᖓᓄᑦ ᐅᖓᕝᕙᕆᐊᕆᒍᒪᑉᐸᑦ. 

ᑐᑭᓯᒋᐊᒃᑲᓐᓂᕈᓐᓇᖅᑐᖓ ᑕᒪᑐᒪ ᒥᔅᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᐱᖓᓱᓂᒃ 

ᐊᒻᒪ ᒥᑭᓪᓕᒋᐊᖅᑕᐅᓂᖓᓂᒃ ᐅᑭᐅᒃ ᒪᕐᕉᓐᓄᒃ. 

ᐊᑯᓂᐅᓂᖅᓴᐅᒃᑲᓂᖅᑰᕋᔭᕋᓗᐊᕋᑦᑎᒍ 

ᓄᓇᓕᑦᑎᓐᓂ ᑖᒃᑯᐊ ᐃᓕᓐᓂᐊᕇᕋᑖᑦᑎᐊᑕᑦᑎᓐᓂᒃ 

ᐊᑎᖏᓐᓂᒃ ᐊᐅᓪᓚᕇᖅᑐᑎᓪᓗ ᐊᓯᐊᓂᓪᓕ 

ᖃᐃᔪᖃᓕᕇᖅᑐᓂᓗ ᐃᒪᐃᑦᑑᖃᑦᑕᕐᖓᑦ. 

ᐸᓖᓯᐅᓂᖅ ᑕᒪᓐᓇ ᐱᔨᑦᓯᖅᑕᑦᑎᐊᓂᐊᕈᓂ 

ᓄᓇᓕᐅᔪᐃᑦ ᓄᓇᖅᑲᑎᒌᖑᔪᐃᑦ ᑕᒪᒃᑯᐊ.  

 

ᑭᓯᐊᓂ ᖃᐅᔨᖃᑦᑕᓕᕋᑦᑕ ᕿᓚᒥᐅᖃᑦᑕᕐᖓᑕ ᐊᒻᒪ 

ᑕᖃᒐᔪᓗᐊᕐᖓᑕ ᐅᕝᕙᓘᓐᓃᑦ 

ᖁᐊᖅᓵᖅᑐᓕᕆᓂᕐᒧᑦ ᐋᓐᓂᐊᖅᑖᖃᑦᑕᕈᑎᑦ 

ᑕᒪᓐᓇ ᓂᙵᓐᓂᓕᕆᓂᖅ ᑕᒪᓐᓇ 

ᑕᐅᑐᑦᑕᒥᓂᖏᓐᓄᑦ ᐅᕝᕙᓘᓐᓃᑦ 

ᐅᖁᒪᐃᓪᓕᐅᓗᐊᖃᑦᑕᕐᓂᖏᓐᓄᑦ 

ᐃᖅᑲᓇᐃᔮᖏᑎᒍᑦ.  

 

ᑕᒪᓐᓇ ᐱᔾᔪᑎᒋᔭᖓ ᐊᓯᔾᔨᕈᑕᐅᓯᒪᓂᖓ ᒥᓂᔅᑕᒧᑦ 

ᓇᑯᕐᒦᖅᑕᕋ ᕿᒥᕐᕈᐊᕈᓐᓇᕐᓂᐊᕐᓂᖓᓂ 

ᖃᐅᔨᒋᐊᓂᐊᕐᓂᕋᐃᓯᒪᒻᒪᑦ. ᒫᓐᓇᓕ 

ᐊᐱᖅᑯᑎᖃᕈᓐᓃᕋᒪ. ᖁᔭᓐᓇᒦᕈᒪᓪᓗᖓ ᐸᓖᓯᒃᑯᑦ 

ᑖᒃᑯᐊ ᑐᓴᖅᑎᑦᑎᖃᑦᑕᕐᒪᑕ ᐊᕐᕌᒍᑕᒫᑦ 

ᑲᑎᒪᔨᐅᔪᓂᒃ ᐊᑑᑎᖃᑦᑎᐊᖃᑦᑕᕐᒪᑕ 

ᐅᕙᓐᓄᑦᑕᐅᖅ. ᐅᖃᐅᓯᔅᓴᑐᐃᓐᓇᖅ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎ ᐊᑕᐅᓯᖅ 62-ᒥ ᒪᒃᐱᖅᑐᒐᖓᓂ ᑖᓐᓇ 

ᑐᖏᓕᐊᓂ ᐅᖃᐅᓯᕆᔭᖓ ᓯᕗᓪᓕᖅᐹᖅ 2019-

2020. (ᑐᓵᔨᑎᒎᕈᓐᓃᖅᑐᖅ) ᐅᖃᖅᓯᒪᒻᒪᑦ 

ᑖᒃᑯᐊᒎᖅ ᐳᑭᖅᑕᓖᑦ ᐃᑲᔪᖅᑕᐅᓂᐊᖅᑐᑦ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐃᓕᓐᓂᐊᖅᑎᑕᐅᓗᑎᑦ 

ᐊᒻᒪ ᐊᔪᕈᓐᓃᖅᓴᖅᑕᐅᓗᑎᒃ. ᑖᒃᑯᐊᒎᖅ ᐳᑭᖅᑕᓖᑦ 

ᐃᓚᒋᔭᐅᒻᒪᑕ ᓄᓇᕗᒻᒧᑦ ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᐃᓂᓪᓚᔅᓴᐃᑎᓪᓗᒋᑦ ᑲᑎᒪᔨᕋᓛᑦ 

ᐊᓯᖏᓐᓂᒃᑕᐅᕉᖅ ᐱᓕᕆᖃᑎᖃᖃᑦᑕᖅᑐᑦ 

ᐃᒻᒥᓃᖅᑕᐃᓕᓂᕐᒧᑦ ᓄᓇᕗᒻᒥ.  

 

ᑖᓐᓇ ᓄᓇᕗᓕᒫᒥ ᑕᐅᑐᖃᑦᑕᕋᑦᑕ ᓄᓇᓕᕋᓛᓂ 

ᐊᒻᒪ ᓄᓇᓕᕐᔪᐊᕐᓂ ᑕᐅᑑᔭᕋᑦᑎᒍ ᐃᖅᑲᖅᑐᐃᔩᑦ 

ᑎᑭᓐᓂᐊᓕᕌᖓᑕ ᐃᖅᑲᖅᑐᖅᑕᐅᓂᐊᖅᑐᖅ 

ᐅᖃᓪᓚᕕᔅᓴᖃᙱᓐᓇᒥ ᑭᓇᑐᐃᓐᓇᕐᒧᑦ ᐃᓛᓐᓂᒃᑯᑦ 

ᐃᒻᒥᓃᖃᑦᑕᕐᒪᑦ ᐊᒻᒪᓗ ᐅᕙᓂ ᐅᖃᖅᓯᒪᒻᒪᑦ 

ᐳᑭᖅᑕᓖᒡᒎᖅ ᐃᓚᒋᔭᐅᒻᒪᑕ ᐃᓵᒃᓯᒪᒋᑦ ᐃᓅᓯᕐᒥ 

ᑲᑐᔾᔨᖃᑎᒌᑦ ᑲᑎᒪᔨᖏᓐᓄᑦ. ᐱᓕᕆᖃᑎᖃᕐᒪᑕᒎᖅ 

ᐃᒻᒥᓃᖅᑕᐃᓕᓂᕐᒧᑦ ᐊᒻᒪᒎᖅ 

ᐊᑐᐃᓐᓇᐅᑎᑦᑎᖃᑦᑕᕐᒪᑕ ᐃᓱᒫᓗᑦᑐᓄᑦ ᐃᓱᒪᖏᑦ 

ᐋᓐᓂᐊᖅᐸᑕ ᑖᒃᑯᓄᖓᐃᓐᓇᕉᖅ ᐳᑭᖅᑕᓕᓐᓄᑦ.  

 

ᐅᓇᓕ ᖃᓄᖅ ᐃᖅᑲᑐᖅᑕᐅᓂᐊᖅᑐᖅ 

ᐃᓱᒪᒋᔭᐅᓯᒪᕚ ᓯᕗᓂᐊᓂ ᑎᑭᖅᑳᑎᓐᓇᒋᑦ 

ᐃᖅᑲᖅᑐᐃᔩᑦ ᐅᖃᓪᓚᖃᑎᒋᔭᐅᓂᕐᒧᑦ 

ᐊᑐᐃᓐᓇᐅᔪᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑯᕐᒦᖅᑐᒍᓗ 

ᐊᐱᖅᑯᑎᒋᔭᖓᓂᒃ. ᑖᓐᓇ ᑭᓇᑐᐃᓐᓇᖅ 

ᐸᓯᔭᖑᒑᖓᑦ ᐅᑕᖅᑭᔪᒥᓂᐅᒍᓂ 

ᐃᖅᑲᖅᑐᕋᔅᓴᐅᓂᖓᓂᒃ ᑖᒃᑯᐊ ᓄᓇᓕᐅᔪᐃᑦ 

ᐃᖅᑲᖅᑐᐃᔨᕋᓛᖏᑕ ᖃᐅᔨᒪᔨᒋᔭᖏᓐᓂᒃ 

ᐅᕝᕙᓘᓐᓃᑦ ᑖᓐᓇ ᐃᖅᑲᖅᑐᐃᔨᐅᑉ 

ᐃᖅᑲᓇᐃᔭᖅᑎᖓ ᐱᓕᕆᖃᑎᖃᓲᑦ ᑖᒃᑯᓂᖓ.  

ᑲᑎᖃᑎᖃᒋᖃᑦᑕᖅᑕᖓ ᐊᑕᐅᓯᐊᕐᓇᒍ 

ᖃᐅᔨᒪᓂᐊᕐᖓᑕ:  

 

1. ᖃᐅᔨᒪᓚᖓᔪᐃᑦ ᕿᓚᒥᐅᔪᒥᒃ 

ᐃᖅᑲᖅᑐᐃᕕᒻᒨᓛᕐᓂᖏᓐᓂᒃ, 

2. ᐃᑲᔪᖅᑕᐅᒋᐊᕈᑎᑦ ᐃᓅᓯᓕᕆᔭᐅᒋᐊᖃᕈᑎᓪᓗ, 

ᐊᒻᒪ  

3. ᑖᒃᑯᐊ ᒪᓕᑦᑎᐊᕈᓐᓇᖁᓪᓗᒋᓪᓗ 

ᒪᓕᒋᐊᖃᖅᑕᖏᓐᓂᒃ 

ᐃᖅᑲᖅᑐᐃᕕᒻᒨᓚᐅᙱᓐᓂᖏᓐᓂᒃ 

ᐱᓗᐊᖅᑐᒥᒃ 

ᐃᖅᑲᖅᑐᒐᔅᓴᓐᖑᖅᑎᑖᕐᓂᐊᖏᒻᒪᑕ.  

 

ᐊᒻᒪᓗᑦᑕᐅᖅ ᑖᒃᑯᐊ 

ᖃᓄᐃᙱᓂᕐᒦᒋᐊᖃᕐᓂᖏᓐᓂᒃ 

ᖃᐅᔨᓴᖅᑕᐅᓲᖑᒻᒥᔪᐃᑦ. ᐅᕙᒍᑦ ᒪᓕᒐᓕᕆᔨᐅᑉ 

ᐃᖅᑲᓇᐃᔭᖅᑎᖏᑦ ᑖᒃᑯᓂᖓ 

ᐸᖅᑭᔭᐅᑦᑎᐊᕐᓂᖏᓐᓂᒃ ᖃᐅᔨᒪᔫᒐᓗᐊᑦ ᐊᒻᒪᓗ 

ᖃᐅᔨᑎᑕᐅᖃᑦᑕᖅᑐᐃᑦ ᑖᒃᑯᓇᙵᑦ 

ᐃᖅᑲᓇᐃᔭᖅᑎᓂᒃ ᖃᐅᔨᒪᒑᖓᒥᒃ 

ᐸᓯᔭᒃᓴᐅᓂᖏᓐᓂᒃ ᐱᓕᕆᖃᑎᖃᖃᑦᑕᖅᑐᐃᑦ 

ᐅᖃᓪᓚᖃᑎᖃᖃᑦᑕᖅᑐᑎᒃ ᐅᓐᓇ ᑕᕝᕙ 

ᐸᓯᐅᔾᔪᑎᒋᔭᐃᑦ ᐊᒻᒪ ᐅᓇ ᑕᒡᒐ 

ᐃᒪᐃᑦᑑᒍᓐᓇᕋᔭᖅᑐᑎᒃ.  

ᒫᓐᓇ ᑭᓯᐊᓂ ᐃᖅᑲᖅᑐᐃᕕᒻᒨᓚᐅᙱᓐᓂᕐᓂᒃ 

ᐃᓅᓯᕐᓂᒃ ᐋᖅᑭᒋᐊᕆᒍᓐᓇᖅᑐᑎᒃ ᐅᑕᖅᑭᒋᐊᑐᙱ. 

ᐋᖅᑭᒍᑎᖃᕈᓐᓇᕐᓂᐊᖓᓂ ᐃᒻᒥᓂᒃ ᐃᓱᒪᒥᒍᑦ ᐊᒻᒪ 

ᒪᓕᒐᕐᓂᒃ ᒪᓕᑦᑎᐊᖃᑦᑕᖁᓪᓗᒍ 

ᑎᒍᔭᐅᙱᓚᕿᒍᓐᓇᓂᐊᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑎᖃᕐᒥᔪᖅ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔭᕋ ᑕᒪᒃᑯᐊ ᑭᐅᒍᓐᓇᕐᓂᖏᑦ 

ᐅᖄᓚᔪᖃᕌᖓᑦ ᐸᓖᓯᒃᑯᓐᓂ. ᖃᓄᑎᒋ ᑕᕝᕙ 

ᖃᑦᑎᓂᒃ ᖃᓄᑎᒋ ᑭᐅᔭᐅᓂᖃᕋᔭᕆᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐃᓗᓕᖏᓐᓅᖓᔪᓄᑦ ᑕᒪᓐᓇ ᐊᐱᖅᑯᑎᒋᔭᖓ  

ᐱᓯᒪᙱᓐᓇᑦᑎᒍᑦ. ᑭᓯᐊᓂ ᐅᖄᓚᕕᐅᔪᖃᕌᖓᑦ 

ᐸᓖᓯᒃᑯᓐᓄᑦ ᐸᓖᓯᒃᑯᑦ ᖃᐅᔨᒌᖃᑦᑕᖅᑐᐃᑦ 

ᐅᖄᓚᐅᒻᒦᑎᓪᓗᑎᑦ ᑖᓐᓇ ᐃᖅᑲᓇᐃᔭᖅᑎ 

ᐅᖄᓚᐅᒻᒥᒃ ᑭᐅᔨᐅᔪᖅ ᑭᐅᑎᓪᓗᒍ ᐸᓖᓯᒃᑯᑦ 

ᑐᓴᖅᑎᑕᐅᒌᖃᑦᑕᖅᑐᐃᑦ ᐊᒻᒪᓗ ᐱᓕᕆ 

ᑎᑭᐅᑎᒍᓐᓇᖁᓪᓗᒍ ᑕᐃᓐᓇ ᐅᖄᓚᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᕐᓕᑭᐊᖅ ᑖᒃᑯᐊ ᐱᓇᓱᐊᕈᓯᐅᑉ ᓄᙳᐊᓂ 

ᐃᒪᐃᓲᖑᒻᒪᑕ ᐃᓛᓐᓂᒃᑯᑦ ᐃᖃᓗᓐᓄᑦ 

ᑐᕌᖅᑎᑕᐅᓕᖃᑦᑕᕐᖓᑕ ᓄᓇᓕᓐᓂ ᐅᖄᓚᔪᐃᑦ. 

ᐸᓖᓯᓕᖁᔪᐃᑦ ᐃᑲᕐᕋᐅᑉ ᓇᑉᐸᖓᓂ ᐅᕝᕙᓘᓐᓃᑦ 

45 ᑎᑦᑕᓪᓛᑦ ᐊᓂᒍᕋᓱᐊᓲᑦ ᑭᐅᔭᐅᒐᓱᐊᖅᑐᓂ.  

ᖃᓄᕐᓕ ᐱᐅᓯᖃᖅᐸᑦ ᐊᒻᒪ ᐊᐱᕆᕗᖓ ᓄᓇᓕᓐᓂ 

ᐊᑕᐅᓯᑦᓴᐃᓇᕐᓂ ᐅᖄᓚᕕᐅᖃᑦᑕᖅᑐᔅᓴᐅᔪᓯ? 

ᖃᓄᕐᓕ ᑭᐅᖃᑦᑕᖅᐱᓯ ᓇᓕᒃᑭᑕᖅᐱᓯᐅᒃ ᑭᓇ 

ᓯᕗᓪᓕᐅᔪᕐᓘᓐᓃᑦ ᑐᖏᓕᖓᓘᓐᓃᑦ ᐅᕝᕙᓘᓐᓃᑦ 

ᐃᖃᓗᓐᓅᕋᖓᑎ ᐅᕝᕙᓘᓐᓃᑦ ᐊᓯᖏᑦ 

ᐊᒥᓲᒋᕙᑦᑕᐅᖅ ᐊᑕᐅᑦᑎᒃᑯᑦ ᐅᖄᓚᓲᑦ ᑕᒫᙵᑦ 

ᓄᓇᓕᓐᓂ ᐅᖄᓚᐅᓐᓄᑦ ᐊᒻᒪᓗ ᖃᑦᑎᒥ 

ᐅᖄᓚᐅᖅᑲᐅᓂᖓᓄᑦ ᒪᓕᖃᑦᑕᖅᐱᓯᐅᒃ 

ᐅᕝᕙᓘᓐᓃᑦ ᐅᖄᓚᔪᖅ ᑭᐅᔭᐅᑦᑕᐅᑎᒋᑦᑕᖅᑯ 

ᑭᐅᔭᐅᑦᑕᖅᑯ? ᑖᓐᓇ ᓄᓇᓕᓐᓂ 

ᐊᑐᓃᖓᑎᑕᐅᖃᑦᑕᖅᐹ ᐱᖓᓱᕌᕈᓐᓇᕐᖓᑕ 

ᓄᓇᓕᓐᓂ. ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᕋᑖᖅᑕᖓᓄᓪᓗ ᓇᑯᕐᒦᒃ. ᐃᑲᕐᕋᐃᑦ 

ᐃᖅᑲᓇᐃᔭᕐᓇᐅᒍᓐᓃᕌᖓᑦ V Division-ᒧᑦ 

ᐃᖃᓗᓐᓄᑦ ᐅᖄᓚᕕᐅᖅᐸᑕ ᒪᕐᕉᓐᓂᒃ ᑭᐅᔨᖃᕐᒪᑕ 

ᐃᖃᓗᓐᓂ. ᑖᒃᑯᐊ ᐃᖅᑲᓇᐃᔭᖅᑏᑦ 

ᐅᖃᓚᐅᕐᒥᒑᖓᑦ ᐊᑕᐅᓯᕐᒥ ᐊᒻᒪ 

ᐅᖄᓚᔪᖃᕋᓱᐊᖅᑎᓪᓗᒍ ᑕᐃᓐᓇᑦᑕᐅᖅ ᐱᖃᑖ 

ᐊᑐᐃᓐᓇᐅᙱᓐᓇᓲᖑᔪᖅ ᑐᖏᓕᐊ ᐅᖄᓚᔪᖅ 

ᐊᑐᐃᓐᓇᖅᑕᖃᐃᓐᓇᓲᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐋᖁᐊᖅ.  

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓐᓂ ᖃᐅᑕᒫᕈᓗᒃ 

ᐱᔭᒃᓴᖃᐃᓐᓇᐅᔭᖅᑐᐊᓘᑉᐸᑕ ᖃᓄᖅ ᑕᐃᒪ 

ᐸᓖᓯᑖᒃᑲᑎᑕᐅᒃᑲᓐᓂᕆᐊᖃᖅᐹᑦ 

ᖃᓄᐃᑦᑐᖃᕈᓘᔭᖃᑦᑕᓗᐊᖅᐸᑦ ᐊᑕᐅᓯᕐᒥ 

ᓄᓇᓕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖄᓚᖃᑦᑕᖅᑐᑦ 

ᓄᓇᓕᓐᓂ ᐅᕙᓂ ᑕᐃᒪᐃᑦᑐᓂᒃ ᓄᐊᑦᑎᓲᑦ 

ᐸᓖᓯᑖᒃᑲᓐᓂᕆᐊᖃᕐᒪᖔᑕ ᑕᐃᒃᑯᐊ ᓄᓇᓖᑦ 

ᐱᓕᕆᕈᓘᔭᓗᐊᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐅᖃᐱᓘᑎᖃᕐᓂᖅ ᐱᔾᔪᑎᒋᓪᓗᒍ 

ᖃᓄᕐᓗ ᐊᐅᓚᓂᖃᖃᑦᑕᕐᒪᖔᖅ ᐱᔾᔪᑎᒋᓪᓗᒍ 

ᐊᒻᒪᓗ ᐊᐱᖅᑯᑎᓐᓄᐊᓚᐅᙱᓂᓐᓂ ᐅᖃᖅᑲᐅᒐᕕᑦ 

ᐸᓖᓯᒃᑯᑦ ᑎᒥᙳᑐᓅᖅᑎᑦᑎᓯᒪᔪᑦ 

ᑲᒪᒋᔭᖃᖃᑦᑕᖅᑐᓂᒃ ᒪᑯᓂᖓ 

ᒪᓕᓐᓈᕿᓂᕕᓂᕐᓂᒃ. ᑕᒪᓐᓇᖃᐃ 

ᐅᓂᒃᑲᐅᓯᕆᑲᐃᓐᓇᕈᒃ ᖃᓄᖅ ᒫᓐᓇ 

ᐊᐅᓚᓂᖃᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᖃᖅᐸᑦ 

ᒪᓗᓐᓈᕿᔪᒥᒃ. ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒪᒥᐊᓇᖅ ᒥᔅᑕ 

ᖃᐃᕐᓂᖅ. ᑖᓐᓇ ᐊᐱᖅᑯᑎᒋᔭᐃᑦ ᑕᐃᒃᑯᐊ  

ᑎᒥᙳᖅᑎᑕᐅᓯᒪᔪᓂᒃ ᐅᖃᐅᓯᖃᖅᑐᓴᐅᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᖏᖅᑐᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᒪᓕᒐᓕᕆᔨᒃᑯᑦ ᒫᓐᓇ 

ᑕᐃᒃᑯᐊ ᐸᓕᓯᐅᖏᑦᑐᑦ ᓇᐅᑦᑎᖅᓱᖅᑎᓂᒃ ᒫᓐᓇ 

ᐊᑐᕈᒪᕙᓪᓕᐊᓕᕐᒪᑕ ᐸᓖᓯᒥᒃ ᐃᒃᑯᐊ ᐸᓖᓯᒃᑯᑦ 

ᐸᓖᓯᒃᑯᓐᓂᒃ ᖃᐅᔨᓴᐃᓲᖑᒻᒪᑕ ᒫᓐᓇ 

ᐸᓖᓯᐅᖏᑦᑐᓂᒃ ᑎᒥᙳᖅᑎᑦᑎᕙᓪᓕᐊᓕᖅᑐᑦ 

ᐸᓖᓯᒃᑯᑦ  

 

ᖃᐅᔨᓴᖅᑕᐅᔭᕆᐊᖃᖅᐸᑕ 

ᖃᐅᔨᓴᖅᑕᐅᔪᓐᓇᓂᐊᕐᒪᑕ ᐸᓖᓯᐅᖏᑦᑐᓄᑦ. 

ᑕᐃᒪᐃᑦᑐᓂᒃ ᑎᒥᖃᖅᐸᓪᓕᐊᓕᕐᒪᑦ ᑲᓇᑕᒥ 

ᖃᓄᖅᑑᕈᑎᒋᓕᖅᑕᕗᑦ ᒫᓐᓇ ᑕᒫᓂ 

ᐱᑕᖃᕆᐊᖃᕐᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᑕᐃᒪᖃᐃ ᑖᒃᑯᐊ 

ᑲᑎᒪᔨᕋᓛᖑᓂᕋᖅᑕᑎᑦ ᓄᓇᕗᒻᒥ ᐱᑕᖃᖅᐹ 

ᓇᓕᐊᓐᓂᓪᓗ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ 

ᑕᐃᒪᐃᑦᑐᒥᒃ ᐱᑕᖃᖏᑦᑐᖅ ᓄᓇᕗᒻᒥ. ᐋᑐᕚ 

ᐸᓖᓯᒃᑯᑦ ᑳᓐᑐᓛᒃᓯᒪᔭᕗᑦ 

ᖃᐅᔨᓴᖅᑕᐅᔭᕆᐊᖃᖅᑐᖃᖅᐸᑦ ᐸᓖᓯᒥᒃ 

ᑕᐅᓇᖓᑦ ᐋᑐᕚᒦᑦᑐᒥᒃ ᖃᐅᔨᓴᖅᑕᐅᖃᑦᑕᖅᑐᑦ 

ᐸᓖᓯᐅᖏᑦᑐᑦ ᑎᒥᖁᑖᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕᖃᐃ 

ᑕᒫᓂ ᒪᓕᒐᓕᕆᔨᒃᑯᑦ ᐸᕐᓇᒍᓐᓇᖅᐳᐃᑦ ᑕᒫᓂ 

ᓴᖅᑭᑦᑎᒍᒪᓗᑎᒃ ᐱᔾᔪᑎᒋᓪᓗᒋᑦᑕᐅᖅ 

ᑭᒡᒐᖅᑐᖅᑕᒃᑲ ᑕᐃᒪᓐᓇ ᐅᓐᓂᕐᓗᒍᒪᒐᓗᐊᕆᓪᓗᑎᒃ 

ᓴᔪᑦ ᓵᑦᑕᕆᐊᒃᓴᖅ ᓇᓗᖃᑦᑕᕐᒪᑕ, ᒪᓕᒐᓕᕆᔨᒃᑯᑦ 

ᑕᐃᒪᓐᓇ ᐸᕐᓇᒍᓐᓇᕆᕚᑦ ᑕᒫᓂ ᓄᓇᕗᒻᒥ 

ᐱᑕᖃᓕᑎᑕᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, 

ᒪᓕᒐᓕᕆᔨᒃᑯᑦ ᓇᓖᕌᕈᑎᓂᒃ ᕿᒥᕐᕈᓇᒃᑐᑦ 

ᑕᐃᒪᐃᑦᑐᒥᒃ ᑎᒥᙳᖅᑎᑦᑎᓂᐊᕐᒪᖔᖅ ᐊᒻᒪᓘᓐᓃᑦ 

ᐃᓱᒫᓘᑎᖃᖅᑐᖃᖅᐸᑦ ᐸᓖᓯᒃᑯᑦ ᒥᒃᓵᓄᑦ 

ᓄᓇᖏᓐᓃᑦᑐᓂᒃ ᓈᓴᐅᒻᒧᑦ ᐅᖄᓚᒍᓐᓇᖅᑐᑦ. 

ᑕᐃᓐᓇ ᓈᓴᐅᑎ ᓇᓂᒍᑦᑎᒃᑯ ᐃᓕᑦᓯᓐᓄᑦ 

ᑐᓂᐅᖅᑲᖅᑕᐅᓂᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒡᓗ 

ᑖᑦᓱᒥᖓ ᖃᐃᑦᑎᓛᕐᒥᒐᕕᑦ. ᐊᓯᐊᓄᑦ ᓅᒋᐊᕐᓗᖓ, 

ᑕᕝᕙᓂ ᐊᑐᕈᒪᔭᔅᓯᓐᓂᒃ (ᑐᓵᔨᑎᒎᓕᖅᑐᖅ) 

ᒪᑉᐱᖅᑐᒐᖅ 63-ᒥ ᐃᓕᓐᓂᐊᕈᑎᒃᓴᓂᖑᑯᐊ 

ᐋᖅᑭᑦᓯᔪᒪᔪᑦ ᐱᔾᔪᑎᓕᓐᓂᒃ ᐃᓐᓇᐃᑦ 

ᑮᓇᐅᔭᖅᑎᒍᑦ ᐊᖅᓵᖅᑕᐅᖃᑦᑕᕐᓂᖏᓐᓄᑦ 

ᐱᑦᑎᐊᖅᑕᐅᖃᑦᑕᖏᓐᓂᖏᓐᓄᓪᓗ ᐃᓐᓇᕐᓄᑦ 

ᑲᑐᔾᔨᖃᑎᒌᖃᕐᓂᐊᕐᓂᕋᕐᒪᑕ ᓇᓃᑉᐸᐅᑯᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓯᒃᑯᑦ 

ᐃᖅᑲᓇᐃᔭᖃᑎᖃᓲᑦ ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᐱᓕᒻᒪᒃᓴᐃᖃᑦᑕᖅᖢᑎᒡᓗ ᐃᓐᓇᕐᓄᑦ. ᑕᐃᒃᑯᐊ 

ᐃᓐᓇᐃᑦ ᑲᑎᒪᔨᕋᓛᑦ ᑕᒫᓃᑦᑐᑦ ᐃᖃᓗᖕᓂ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᑎᕆᐊᕐᓗᖓ 

(ᑐᓵᔨᑎᒎᓕᖅᑐᖅ) 12 ᑕᖅᑭᐅᓕᖅᑐᑦ 

ᒥᓂᔅᑕᕆᔭᐅᔪᕐᖑᓇ ᐸᓖᓯᒃᑯᓐᓂᒃ 

ᓇᐅᑦᑎᖅᓱᖅᑎᒃᓴᓂᒃ ᐋᖅᑭᑦᓯᔪᒪᓚᐅᕐᒪᑕ ᐊᕐᕌᒍ 

ᐊᑕᐅᓯᖅ ᓈᓯᒪᓕᕐᒪᑦ ᖃᓄᐃᓯᒪᓕᖅᐱᓯ? ᐊᒻᒪᓗ 

ᒪᓕᒐᓕᐅᖅᑏᑦ ᖃᓄᖅ ᐅᖃᐅᑎᔪᓐᓇᖅᓯᕕᒋᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᒐᕙᒪᒃᑯᑎᓐᓂ 

ᐱᕐᔪᐊᒻᒪᕆᐊᓗᒃ ᐊᒻᒪᓗ ᐃᓘᓐᓇᓯᓐᓄᑦ. 

 

ᐃᒻᒪᖃ ᑳᓐᑐᓛᒃᓯᓗᓂ 

ᐱᔭᕐᓂᓐᓂᖅᓴᐅᓂᐊᕋᓗᐊᖅᑎᓪᓗᒍ 

ᐃᓱᒪᓕᐅᕈᑎᒋᑦᑎᐊᕈᒪᔭᕗᑦ ᐃᓄᐃᑦ ᐅᑉᐱᕆᔭᖏᑦ 

ᑕᕝᕗᖓ ᐃᓕᖃᓯᐅᔾᔭᐅᔪᓐᓇᕐᓂᐊᕐᒪᑕ. 

 

ᔫᑳᓐᒥᓖᒃᑯᐊ ᐅᖃᖅᓯᒪᓕᖅᑐᑦ ᑳᓐᑐᓛᒃ ᐊᐅᕘᑕᒥ 

ᑳᓐᑐᓛᒃᑎᑦᓯᓯᒪᒻᒪᑕ ᑭᓯᐊᓂ ᖃᓪᓗᓈᑦ ᓄᓇᖓᓐᓂ 

ᐃᖏᕐᕋᑦᑎᐊᕈᓐᓇᕋᓗᐊᕐᓗᑎᒃ ᒫᓂ ᐊᑐᓕᕐᓗᒍ 

ᐃᓛᓐᓂᒃᑯᑦ ᐊᑲᐅᖏᓕᐅᕈᑎᖃᖃᑦᑕᕐᒪᑦ. 

 

ᑕᐃᒪᓐᓇ ᐊᓯᔾᔨᖅᓯᒪᒐᓚᑦᑐᓂᒃ ᐋᖅᑭᑦᓯᔪᒪᔪᒍᑦ  

ᐸᓖᓯᐅᖏᑦᑐᑦ ᐸᓖᓯᓂᒃ ᖃᐅᔨᓴᕆᐊᖃᕐᓂᐊᖅᐸᑕ. 

ᑕᐃᒪᐃᓕᖓᔪᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᕿᓂᕋᓗᐊᕋᒃᑯᓕ ᓇᓂᔪᓐᓇᖏᓐᓇᒃᑯ. ᖃᓄᖅ ᑕᐃᒪ 

ᓇᓗᓇᐃᑦᑎᐊᑲᓐᓂᕈᓐᓇᕈᕕᑦ ᖃᓄᖅ ᑕᕝᕙᓂ 

ᑐᕌᒐᕆᔪᒪᔭᑦᓯᓐᓂᒃ ᐱᑕᖃᓐᖏᑎᓪᓗᓂ, ᖃᓄᕐᓕ 

ᓴᖅᑭᑦᑎᐊᕐᓂᐊᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖑᓵᖅᓱᖓ 

ᒪᓕᒐᓕᕆᔨᒃᑯᓐᓄᑦ ᐊᑐᓕᖅᑎᑕᐅᔪᒃᓴᓂᒃ 

ᐊᑕᐅᓯᐅᖏᑦᑐᓂᒃ ᑐᒃᓯᕌᖃᓚᐅᖅᓯᒪᔪᖓ 

ᐱᖁᔭᕐᔪᐊᖅᑕᖃᕐᒪᑦ ᑕᒫᓂ ᓄᓇᕗᒻᒥ 

ᐊᑐᓚᐅᖅᓯᒪᔭᕗᑦ ᓄᓇᑦᑎᐊᕐᒥ ᐊᒻᒪᓗ ᓄᓇᓕᖕᓂ 

ᑐᓴᖃᑦᑕᓚᐅᖅᓯᒪᔪᖓ ᒪᐃᔭᐃᓪᓗ ᓄᓇᕗᒻᒥ 

ᑎᒥᑖᖁᔨᓪᓗᑎᒃ ᐸᓖᓯᐅᖏᑦᑐᓂᒃ ᐸᓖᓯᓂᒃ 

ᖃᐅᔨᓴᖅᑎᐅᓂᐊᖅᑐᓂᒃ ᐊᒻᒪᓗ ᐋᑐᕚ ᐊᒻᒪᓗ 

ᖃᐅᒡᒍᕆᒥ ᐸᓖᓯᒃᑯᓐᓂᒃ ᑳᓐᑐᓛᒃᓯᓯᒪᒐᑦᑕ. 

 

ᑕᐃᒃᑯᐊ ᐆᒃᑑᑎᒋᓗᒍ ᐸᓖᓯᐅᖏᑦᑐᓂᒃ 

ᑎᒥᑖᕐᓂᐊᕈᑦᑕ ᐃᒪᖄᓗ ᐃᖅᑲᓇᐃᔭᖅᑎᖃᕐᓗᑎᒃ 

ᒪᓕᒐᓕᕆᔨᒃᑯᑦ ᐊᑖᓃᓪᓗᑎᒃ ᐃᒻᒪᖄᓗ 

ᒪᓕᒐᕐᓂᐊᖅᑎ, ᒪᓕᒐᓕᕆᓂᕐᒧᓪᓗ ᐱᓕᕆᕕᒃ 

ᓄᓇᕗᒻᒥ ᐊᒻᒪᓗ ᐃᓐᓇᕐᒥᒃ.  

 

ᑖᓐᓇ ᐆᒃᑑᑎᒋᑐᐃᓐᓇᖅᑕᕗᑦ ᐸᓖᓯᒃᑯᓐᓂᒃ 

ᖃᐅᔨᓴᖅᑎᒃᓴᓂᒃ ᐋᖅᑭᑦᓯᓂᐊᕈᑦᑕ ᑕᐃᒃᑯᐊ 

ᑕᐃᖅᑲᐅᔭᒃᑲ ᑕᕝᕙᓂ ᐃᒃᓯᕚᖃᑕᐅᓗᑎᒃ. ᐸᓖᓯᒃᑯᑦ 

ᐸᓖᓯᒥᒃ ᖃᐅᔨᓴᐃᑎᓪᓗᒍ ᐃᖢᐊᖏᒻᒪᑦ 

ᖃᓄᖅᑑᕈᑎᒋᓕᖅᑕᕗᑦ ᑕᐃᒫᒃ ᐸᓖᓯᐅᖏᑦᑐᓂᒃ 

ᖃᐅᔨᓴᖅᑎᒃᓴᓂᒃ ᑎᒥᙳᖅᑎᑦᑎᔪᒪᓪᓗᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ 

ᐅᖃᕈᒪᑐᐃᓐᓇᓕᖅᑐᖓ ᑖᓐᓇ ᐸᕐᓇᐅᑎᒋᔭᓯᑦᑕᐅᖅ 

ᒪᒃᑯᒃᑐᓂᒃ ᐸᓖᓯᒧᑦ ᐃᓕᓐᓂᐊᕆᐊᒃᑲᓂᕐᓂᒃ, ᐄ 

ᐊᓕᐊᓇᐃᑦᑐᖅ ᑕᑯᔪᒥᓇᖅᑐᖅ. ᒪᑯᐊᑦᑕᐅᖃᐃ 

ᐃᓱᒃᓴᖅᓯᐅᕈᑕᐅᓯᒪᒋᕗᐃᑦ ᑕᒪᒃᑯᐊ ᕼᐊᒻᓚᑯᓐᓂ 

ᐸᓖᓯᖑᐊᖑᕙᑦᑐᐃᑦ. ᑖᓐᓇ ᑭᖑᓪᓕᐹᖑᓗᒍ 

ᐊᐱᖅᑯᑎᒋᓂᐊᕋᒃᑯ. ᐸᕐᓇᐅᑕᐅᓯᒪᒋᕚᑦ ᑖᒃᑯᐊ 

ᐃᓕᒃᓯ ᐊᑐᕈᒫᔮᓂᒃ ᑖᒃᑯᐊ ᐊᕐᕌᒍᐃᑦ ᐊᒡᒋᖅᑐᐃᑦ 

ᑖᒃᑯᐊ ᐸᕐᓇᐅᑕᐅᓯᒪᒋᕚᑦ ᓄᓇᓕᓐᓄᑦ 

ᐸᓖᓯᖑᐊᖑᖃᑦᑕᕐᒥᔪᐃᑦ. ᑖᓐᓇᓗ 

ᑭᖑᓪᓕᖅᐹᕆᓕᕐᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕿᓃᓐᓇᐅᔭᖅᑐᒍᑦ 

ᓄᓇᓕᓐᓂ ᐃᖅᑲᓇᐃᔮᒥᓂᒃ ᓴᖅᑭᔮᖅᑎᑦᑎᓕᕌᖓᑕ 

ᐅᐸᖃᑦᑕᖅᑐᒍᑦ ᐃᓕᓐᓂᐊᕕᓐᓄᓪᓗ.  

ᒫᓐᓇᕈᓘᓚᐅᖅᑐᖅ ᑖᒫᓂ ᐃᖃᓗᓐᓂ 

ᐃᖅᑲᓇᐃᔭᖅᑏᑦ ᓴᖅᑭᔮᖅᑎᑦᑎᒻᒪᑕ. 

 

ᐅᐸᑦᓯᒪᓚᐅᖅᑐᒍᑦ, ᐃᓕᓐᓂᐊᕐᕕᐊᓗᒻᒥ 

ᐃᓱᓕᑦᑎᕙᓪᓕᐊᓂᐊᓕᖅᑐᑦ ᑕᐃᒃᑯᐊ 

ᐅᐸᖃᑦᑕᒃᖤᕆᕙᕗᑦ ᐊᒻᒪᓘᓐᓃᑦ ᓯᓚᑦᑐᑦᓴᕐᕕᒻᒥ 

ᐊᓯᖏᓐᓂᓪᓗ ᐃᓕᓐᓂᐊᖅᑐᑦ ᐅᐸᖃᑦᑕᕐᒥᔪᑦ 

ᐸᓖᓯᙳᕈᒪᔪᖅᑕᖃᖅᐸᑦ ᑕᐃᒃᑯᐊ 

ᐸᓖᓯᖑᐊᖑᓂᕋᖅᑲᐅᔭᑎᑦ ᕼᐊᒻᓚᑯᓐᓂᒃ 

ᐃᖅᑲᓇᐃᔭᕐᒪᑕ ᑭᓯᐊᓂ ᐸᓖᓯᒃᑯᓂᑦᑕᐅᖅ 

ᐃᖅᑲᓇᐃᔭᖃᑎᖃᖃᑦᑕᕐᒥᔪᑦ. 

 

ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖅᑎᓴᒃᓯᐅᑏᓪᓘᓐᓃᑦ 

ᐊᐱᕆᓯᒪᖏᑦᑐᑦ. ᐸᓖᓯᐅᓪᓗᓂ 

ᐊᑦᓱᕈᕐᓇᖅᑐᐊᓘᒻᒪᑦ ᓲᕐᓗ ᐃᖅᑲᖅᑐᐃᕕᒻᒥ 

ᑕᐃᒪᓐᓇᑦᑕᐅᖅ ᐊᒻᒪᓗ ᐊᓅᓪᓚᑦᓰᕕᓐᓂ 

ᐃᖅᑲᓇᐃᔭᖅᑐᑦ ᐅᖁᒪᐃᑦᑐᐊᓗᒻᒦᖃᑦᑕᕐᒪᑕ. 

 

ᐃᓛᒃ, ᐃᒪᐃᑦᑐᖑᓚᐅᕇᓚᒍᓐᓇᖏᓐᓇᑦᑕ,  

ᐸᓖᓯᙳᓚᐅᕆᑦ ᐃᒪᐃᓕᒍᓐᓇᖏᓐᓇᑦᑕ. ᐅᕙᒍᑦ 

ᒪᓕᒐᓕᐅᖅᑎᐅᓚᐅᕆᑦ ᓚᒍᓐᓇᖏᑦᑐᒍᑦ, 

ᑕᐃᒪᐃᓕᐅᕈᓇᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᕐᓄᑦ 

ᐸᓖᓰᑦ. ᒪᑉᐱᑦᑐᒐᖅ E-5 ᐊᐅᓚᔾᔪᑏᑦ, ᒪᑭᒪᐅᑎᓪᓗ, 

ᓂᕈᐊᕈᑕᐅᔪᒃᓴᐃᑦ $44,984,000. ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᕐᓂᐊᖅᑏᑦ 

ᐃᑲᔪᖅᓲᑎᖏᓐᓄᑦ ᐱᔨᑦᑎᕈᑏᑦ E-6 ᐊᐅᓚᔾᔪᑎᑦ 

ᒪᑭᒪᐅᑎᓪᓗ, ᓂᕈᐊᕈᑕᐅᓂᐊᖅᑐᑦ $3,550,000. 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓕᕆᐊᒃᓴᓄᑦ ᐸᕐᓇᐅᑎᓯ ᑕᑯᓐᓈᖅᑐᒋᑦ 

ᒪᑉᐱᒐᖓ 66, ᐃᓚᖓ ᓯᕗᓪᓕᐅᑎᓐᓂᐊᖅᑕᓯ 

ᑕᕝᕙᓂ ᐊᕐᕌᒍᒥ ᑐᑭᒧᐊᒃᑎᑦᑎᓗᓯᒎᖅ ᓄᓇᕗᒻᒥ 

ᒪᓕᒐᕐᓂᐊᓂᕐᒧᑦ ᐃᓕᓴᐃᔪᓂᒃ ᑕᐃᒃᑯᐊ 

ᐱᔭᕇᖅᑐᐃᑦ ᐃᖅᑲᓇᐃᔮᒥᒃ ᒪᓂᒪᑎᑦᑎᕕᒋᓗᓯᐅᒃ 

ᑖᒃᑯᐊ ᐊᖏᔪᖅᑳᖏᒡᒎᖅ ᐃᖅᑲᓇᐃᔮᓄᑦ 

ᓇᓗᓇᐃᖅᑐᕈᑎᒃᓴᓂᒃ ᐊᑐᐃᓐᓇᕈᐃᕙᓪᓕᐊᒻᒪᑕ 

ᐃᓕᓐᓂᐊᖅᑐᓄᑦ ᑐᕌᖓᒐᔭᖅᑐᓂᒃ ᐊᒻᒪ 

ᒪᓕᒐᕐᓂᐊᖅᑎᓪᓚᕆᒐᓱᓐᓂᕐᒨᖓᓂᒃ.  

 

ᒪᕐᕉᓐᓂᒃ ᐊᐱᖅᑯᑎᒃᓴᖃᖅᑐᖓ, ᑕᒪᓐᓇ ᐱᓪᓗᒍ, 

ᓯᕗᓪᓕᖅᐹᖅ ᐃᖅᑲᓇᐃᔮᑦ ᓇᓗᓇᐃᖅᑐᕈᑎᖏᑦ 

ᐋᖅᑭᑎᖅᑕᐅᑎᓪᓗᒋᑦ ᑕᐃᒫᓪᓕ ᑐᑭᓯᒐᒃᑯ ᒫᓐᓇ 

ᐱᑕᖃᖏᒻᒪᑦ ᐃᖅᑲᓇᐃᔮᑦ 

ᓇᓗᓇᐃᖅᑕᐅᓯᒪᔪᖃᕐᓂᖏᒻᒪᑦ ᐃᓕᓐᓂᐊᖅᑎᓄᑦ 

ᐱᔭᕇᕋᑖᖅᑐᓄᑦ ᑐᕌᖓᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅ ᓯᐅᒃ 

ᑭᐅᖁᓂᐊᕋᒃᑯ.  

 

ᐃᒃᓯᕙᐅᑕᖅ: ᒥᔅ ᓯᐅᒃ. 

 

ᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᖁᔭᕐᔪᐊᓕᕆᓂᕐᒧᑦ ᒪᓕᒐᕐᓂᐊᖅᑐᓕᕆᔩᑦ ᑖᒃᑯᐊ 

ᐱᖃᓚᐅᖅᓯᒪᔪᑦ ᖁᓕᖅᑲᐃ ᐊᕐᕌᒍᑦ  

ᐊᓂᒍᖅᓯᒪᓕᖅᑐᑦ ᐱᒋᐊᖅᓯᒪᓕᖅᑐᑦ, ᐊᑕᐅᓯᖅ 

ᒪᕐᕉᓘᓐᓃᑦ ᐃᓕᓐᓂᐊᖅᑏᑦ 

ᐊᓪᓚᕕᑦᑎᓐᓃᖃᑦᑕᖅᓯᒪᔪᑦ ᐊᒻᒪ 

ᒪᓕᒐᕐᓂᐊᖅᑎᖃᕆᐊᖃᓲᖑᒻᒥᒐᑦᑕ 

ᐊᔪᕆᖅᓲᔾᔨᖃᑦᑕᓂᐊᖅᑐᓂᒃ ᐃᓕᓐᓂᐊᖅᑎᓂᒃ 

ᑭᓯᐊᓂ ᐊᑐᐃᓐᓇᖃᕈᓐᓃᕋᑦᑕ.  

 

ᓇᓗᓇᐃᖅᑐᕈᑎᖃᓚᐅᖅᓯᒪᒐᓗᐊᖅᑐᒍᑦ 

ᐃᖅᑲᓇᐃᔮᖓᓄᑦ ᑐᕌᖓᔪᓂᒃ ᐊᐅᔭᒃᑯᑦ 

ᐃᓕᓐᓂᐊᖃᑦᑕᓂᐊᖅᑐᓄᓪᓗ. 

ᓄᑖᖑᕆᐊᖅᑎᓚᐅᕋᑦᑎᒍ ᐃᖅᑲᓇᐃᔮᖓ 

ᓇᓗᓇᐃᖅᑐᕈᑎᖓ. ᐊᖏᖅᑕᐅᓯᒪᓕᖅᑐᑦ 

ᐃᖅᑲᓇᐃᔮᒥᒃ ᕿᒥᕐᕈᔨᐅᔪᓄᑦ, ᑲᑎᒪᔨᕋᓛᓄᑦ 

ᓴᖅᑮᓛᖅᑐᒍᑦ ᒪᓕᒐᕐᓂᐊᖅᑐᓕᕆᔨᒃᑰᓪᓗᑕ, 

ᒪᓕᒐᓕᕆᔨᒃᑯᓪᓗ ᐱᓕᕆᔨᖏᑦ ᐃᓚᖏᑦ. 

ᐃᖅᑲᓇᐃᔭᕆᐅᖅᓴᑎᑦᑎᒍᓐᓇᓛᕐᖓᑕ 

ᒪᓕᒐᕐᓂᐊᖅᑎᕈᕋᓱᑦᑐᓂᒃ. ᐊᑕᐅᓯᖅ ᑎᓴᒪᓄᑦ 

ᐃᓕᓐᓂᐊᖅᑏᑦ ᐱᖃᑕᐅᒍᓐᓇᕋᔭᖅᑐᑦ 

ᐱᔭᕇᕐᓗᓂᒋᑦ ᐃᖅᑲᓇᐃᔭᑲᐃᓐᓇᕆᐊᖃᕐᓂᖏᑦ.  

 

ᐃᓚᖏᑦ ᐃᖅᑲᓇᐃᔭᑲᐃᓐᓇᖃᑦᑕᖅᓯᒪᔪᑦ 

ᒪᓕᒐᕐᓂᐊᑎᒃᑯᓐᓂ ᐊᒻᒪ ᒪᓕᒐᕐᓂᐊᖅᑐᓕᕆᔨᒃᑯᑦ 

ᐊᓪᓚᕝᕕᖓᓂ ᐊᒻᒪ ᐸᓯᑦᑎᔨᒃᑯᑦ ᐊᓪᓚᕝᕕᖓᓂ 

ᐊᒻᒪ ᐃᓗᐃᑦᑐᓂᒃ 

ᐃᖅᑲᓇᐃᔭᕆᐅᖅᓴᐅᑎᐅᓂᐊᖅᑐᓂᒃ 

ᒪᓕᒐᕐᓂᐊᖅᑎᕈᖅᐸᓪᓕᐊᔪᓄᑦ 

ᐋᖅᑭᑦᑎᕆᕙᓪᓕᐊᒐᓗᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᒃ ᒥᔅ ᓯᐅᒃ ᓇᓗᓇᐃᕋᕕᑦ. ᑐᑭᓯᓯᒪᒐᒪᐃᓛᒃ 

ᒪᓕᒐᕐᓂᐊᖅᑎᐅᓪᓗᑎᒃ ᑖᓐᓇ 

ᖃᐅᔨᒪᕈᓘᔭᕆᐊᖃᕕᐅᑎᑦᑐᐊᓘᒻᒪᑦ 

ᒪᓕᒐᕐᓂᐊᖅᑎᐅᓂᖅ. ᑮᓇᐅᔾᔭᒃᓵᖏᓪᓗ 

ᐊᔾᔨᒋᔭᐅᓲᖑᓇᑎᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ. ᑖᒃᑯᐊᓕ ᐃᓕᓐᓂᐊᖅᑐᐃᑦ  

ᑮᓇᐅᔾᔭᑦᓴᑎᑕᐅᓛᖅᑳᑦ ᐊᔾᔨᖏᓐᓂᒃ 

ᒪᓕᒐᕐᓂᐊᖅᑏᑦ ᑮᓇᐅᔾᔭᑦᓵᕆᓲᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐄᖑᒐᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐄ, ᓇᓗᓇᐃᖅᑕᐅᑦᑎᐊᕐᓂᐊᕐᖓᑦ, ᐄ, ᑕᐃᒃᑯᐊ 

ᐃᓕᓐᓂᐊᖅᑏᑦ ᒪᓕᒐᕐᓂᐊᖅᑎᑎᑐᑦ 

ᑮᓇᐅᔾᔭᒃᓴᒐᔭᖅᑐᑦ. ᑕᐃᒪᓕ ᐃᖅᑲᓇᐃᔮᖏᑦ 

ᕿᒥᕐᕈᔭᐅᓂᖏᑦ ᐱᔭᕇᖅᑕᐅᓯᒪᓕᕐᖓᑕ. 

ᖃᐃᑦᓯᒍᓐᓇᕋᔭᖅᑭᓰ ᖃᓄᑎᒋ 

ᑮᓇᐅᔾᔭᑦᓴᑎᑕᐅᓛᕐᒪᖔᑕ ᐃᓕᓐᓂᐊᖅᑐᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅ ᓯᐅᓪ ᐅᖃᖅᑲᐅᒻᒪᑦ 

ᑖᒃᑯᐊ ᐃᖅᑲᓇᐃᔮᖏᑕ ᓇᓗᓇᐃᖅᑐᕈᑎᖏᑦ 

ᐃᓕᓐᓂᐊᖅᑏᑦ ᒪᓕᒐᕐᓂᐊᕐᓂᕐᒧᑦ 

ᐃᖅᑲᓇᐃᔭᖅᑐᓕᕆᔨᒃᑯᑎᒎᕋᔭᕐᒥᒻᒪᑕ 

ᑮᓇᐅᔾᔭᔅᓵᖏᓪᓗ ᐋᖅᑭᑦᑕᐅᒐᔭᖅᑐᑦ 

ᒪᓕᒐᕐᓂᐊᖅᑎᓄᑦ ᐃᓕᓐᓂᐊᖅᑎᓄᑦ ᑐᕌᖓᔪᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐃᑉᐸᕆᕋᑖᖅᑕᖓ ᐊᐱᖅᑯᑎᖓ, ᐃᖅᑲᓇᐃᔮᒥ 

ᖃᐅᔨᓴᖅᑏᑦ ᐋᖅᑮᒻᒪᑕ ᑭᓱᓂᑦ, ᖃᓄᖅ 

ᐋᖅᑮᓂᖅᑲᑦ ᖃᓄᑎᒋ ᑮᓇᐅᔾᔭᔅᓴᒋᐊᖃᕐᓂᖏᓐᓂᒃ? 

ᐃᒫᒃ ᖁᕝᕙᐸᓪᓕᐊᓂᖏᓪᓗ ᖃᓄᐃᓕᖓᕙᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅ ᓯᐅᓪᒧᑦ ᑖᓐᓇ 

ᑭᐅᔭᐅᖁᔭᕋ. ᑖᓐᓇ ᑐᖏᓕᕆᒐᒃᑯ ᑮᓇᐅᔾᔭᔅᓵᓂᒃ 

ᖃᐅᔨᒪᒻᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓯᐅᓪ. 

 

ᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ 

ᖃᐅᔨᓴᖅᑕᐅᔪᔪᖅ, ᖃᐅᔨᓴᖅᑕᐅᓂᐅᔪᖅ 

ᐃᖅᑲᓇᐃᔮᓂᑦ ᐃᓕᓐᓂᐊᖅᑎᓄᑦ ᒪᓕᒐᓐᓂᐊᖅᑎᓄᑦ 

ᑮᓇᐅᔾᔭᔅᓵᖏᑦ ᑕᕝᕗᖓ ᑲᒪᒋᔭᐅᓚᐅᙱᑦᑐᑦ 

ᒪᓕᒐᕐᓂᐊᖅᑏᑦ ᑮᓇᐅᔾᔮᖏᓐᓂᒃ 

ᒪᓕᔅᓴᖅᑎᑕᐅᒐᔭᖅᑐᐃᑦ. ᐃᓕᓐᓂᐊᖅᑎᓄᑦ 

ᑐᕌᖓᔪᖅᑕᖃᙱᑦᑐᑦ ᑮᓇᐅᔾᔭᔅᓵᓂᑦ. 12-ᕙᓪᓚᐃᔪᑦ 

ᓈᓴᐅᑎᖓ, ᑮᓇᐅᔾᔭᔅᓴᒍᓐᓴᕐᓂᖓ. 

ᖁᑦᑎᓕᕇᔅᓯᒪᔪᓂᒃ 12−ᒦᑦᑐᖅ. ᒫᓂ 

$80,000−ᒦᑦᑐᖅ ᐊᕐᕌᒍᑕᒫᑦ 2005−ᖑᑎᓪᓗᒍ 

ᐋᖅᑭᑦᑕᐅᓚᐅᖅᓯᒪᑎᓪᓗᒍ ᑕᐃᒪᙵᓂᑦ 

ᖁᕝᕙᕆᐊᖅᑕᐅᖃᑦᑕᖅᓯᒪᔪᖅ, 

ᖁᕝᕙᕆᐊᖅᑕᐅᖃᑦᑕᓲᖑᒻᒪᑕᐃᓛᒃ. ᖃᐅᔨᒪᔪᒍᑦ 

ᕿᒥᕐᕈᒋᐊᖃᓛᕐᒥᒐᑦᑎᒍᑦ ᑖᓐᓇ. ᓱᓕ 

ᐊᑭᑦᑐᕋᐅᑎᖃᑦᑎᐊᕈᓐᓇᖅᑐᖅ ᐊᓯᑦᑎᓐᓂ. 

ᑕᐃᒪᐃᑦᑐᓕᕆᔨᐅᔪᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᔅ ᓯᐅᓪ ᓇᓗᓇᐃᖅᓯᒐᕕᑦ. 

ᑐᓴᕈᒥᓇᖅᑐᖅ ᑕᒪᓐᓇ. ᐊᑭᑦᑐᕋᐅᑎᒍᓐᓇᑎᐊᖅᑐᓂᒃ 

ᑮᓇᐅᔾᔭᔅᓴᓛᕐᖓᑕ. ᑭᖑᓪᓕᖅ ᐊᐱᖅᑯᑎᒋᓕᕐᒥᔭᕋ 

ᑕᐃᒪ ᒪᓕᒐᕐᓂᐊᕐᓂᕐᒧᑦ ᐱᓕᕆᓂᐅᔪᒥᒃ. 

ᐃᓕᓐᓂᐊᖅᑐᑦ ᐅᐱᕐᖓᔅᓵᖑᓛᖅᑐᒥᒃ 

ᐱᔭᕇᓛᓕᕐᖓᑕ, ᐅᐱᕐᖔᖑᒫᖅᑐᒥ ᐊᕐᕌᒍᖃᐃ. 

ᖃᖓᓕ ᐃᖅᑲᓇᐃᔭᖅᑎᒃᑲᔭᖅᑭᓯᐅᒃ 

ᐱᔭᕇᖅᐸᓪᓕᐊᔪᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᑐᐊᖅᑲᑦ  

ᐱᔭᕇᕋᑖᒥᓂᐅᑎᓪᓗᒋᑦ ᑕᐃᒪᐃᒍᓐᓇᖅᑲᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᔪᒪᔭᕋ ᐅᑉᓗᒥ ᖃᔅᓯᑦ ᐊᐱᖅᓱᖅᑏᑦ 

ᐃᓄᒃᑎᑐᑦ ᐅᖃᓪᓚᒍᓐᓇᑦᑎᐊᖅᐸᑦ ᐊᒻᒪ ᑕᐃᒃᑯᐊ 

ᐃᓄᒃᑎᑐᑦ ᐅᖃᓪᓚᒍᓐᓇᙱᑦᑎᐊᖅᑐᑦ? 

ᕿᒥᕐᕈᐊᖅᓱᒍ ᑕᒡᕙᓂ ᐃᓂᓪᓚᒃᓴᖅᓯᒪᔭᖓᓐᓂ 

ᐅᖃᖅᓯᒪᖕᒪᑕ ᑕᐃᒃᑯᐊᒎᖅ ᐊᐱᖅᓱᖅᑏᑦ ᐱᓕᕆᔪᑦ 

ᐳᖅᑐᓂᖅᓴᕐᒥᒃ ᐃᓄᒃᑐᑦ ᐅᖃᐅᓯᕐᓂᒃ 

ᐃᓕᓐᓂᐊᖅᑎᑕᐅᓂᐊᕐᒪᑕ. ᖃᔅᓯᑦ 

ᐅᖃᓪᓚᒍᓐᓇᖅᐸᑦ ᐃᓄᐃᑦ ᐱᓕᕆᔪᖃᖅᐹ? ᐊᒻᒪ 

ᖃᔅᓰᑦ ᐃᓄᒃᑎᑐᑦ ᐃᓕᓐᓂᐊᖅᑎᑕᐅᕗᑦ? 

ᑖᓐᓇᑐᐊᖅ ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᒪᓕᒐᓕᕆᔨᒃᑯᑦ 

ᐃᓄᒃᑎᑐᑦ ᐅᖃᕈᓐᓇᖅᑐᓂᒃ 

ᒪᓕᒐᕐᓂᐊᖅᑎᖃᙱᑦᑐᑦ ᐊᐱᖅᓱᖅᑎᖃᙱᑦᑐᑦ. 

ᑕᐃᒃᑯᐊ ᐅᖃᐅᑎᓯᒪᔭᕋᓗᐊᕗᑦ ᒪᓕᒐᕐᓂᐊᖅᑎᕗᑦ 

ᐃᓄᒃᑎᑐᑦ ᐃᓕᓐᓂᐊᕆᐊᖃᕐᖓᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒪᑉᐱᒐᖓᓂ 66 ᐅᖃᖅᓯᒪᒻᒪᑦ 

ᓯᕗᓪᓕᐅᑎᑕᐅᓂᐊᖅᑐᕉᖅ ᑕᕝᕙᓂ ᐊᕐᕌᒍᑦᑎᓐᓂ, 

ᓯᓚᑎᑦᑎᓐᓂᙶᖅᑐᐃᑦ ᒪᓕᒐᕐᓂᐊᖅᑏᑦ 

ᑮᓇᐅᔭᐃᔭᕐᕕᐅᙱᓐᓂᖅᓴᐅᒍᒪᓪᓗᑎᑦ. ᖃᑦᑎᓂᒃ 

ᑮᓇᐅᔭᓂᑦ ᐊᑐᓲᖑᒐᔅᓯ 

ᐃᖅᑲᖅᑐᐃᑎᑕᐅᔪᖃᖅᑎᓪᓗᒍ 

ᓯᓚᑎᑦᑎᓐᓃᙶᖅᑐᓂᒃ? (ᑐᓵᔨᑎᒎᖏᑦᑐᖅ) ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᓈᓴᐅᑎᖏᑦ 

ᐱᓯᒪᙱᓇᑦᑎᒍᑦ ᒫᓐᓇ, ᒥᔅᑕ ᒪᐃᓐ ᐊᐱᖅᑯᑎᖓ. 

ᐱᑎᒍᓐᓇᓛᖅᑕᕋᓗᐊᕗᑦ ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᒥᓂᔅᑕ. ᑐᔅᓯᕋᑐᐃᓐᓇᖅᑐᖓ 

ᑎᑎᕋᕈᓐᓇᕈᔅᓯ ᐃᔅᓯᕙᐅᑕᕐᒧᑦ ᑐᕌᖅᑎᓛᖅᑲᑦ.  

 

ᑕᕝᕙᓂ ᒪᓕᒐᕐᓂᐊᖅᑐᓕᕆᔨᔅᓯᖕᓂᒃ 

ᐃᖅᑲᓇᐃᔭᖅᑎᓯᖕᓂᒃ 13-ᖑᖕᒪᑕ ᖁᓕᑦ ᐱᖓᓱᓪᓗ 

ᐃᖅᑲᓇᐃᔮᑦ ᓇᓗᓇᐃᖅᓯᒪᔪᑦ ᑕᕝᕙᓂ 

ᓇᓗᓇᐃᖅᑐᕈᑎᔅᓯᖕᓂ. ᖃᑦᑎᐅᓕᖅᑲᑦ 

ᐃᖅᑲᓇᐃᔭᖅᑎᓯ ᒪᓕᒐᕐᓂᐊᖅᑐᓕᕆᔨᒃᑰᓪᓗᓯ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᕐᓂᐊᖅᑎᒃᑯᑦ 

ᐱᓕᕆᕝᕕᐊᓂ ᐊᑖᒍᑦ ᒪᓕᒐᓕᕆᓂᐅᑉ, 

ᐊᖏᖅᑕᐅᓯᒪᔪᑦ, 13ᓂᒃ ᐃᓂᑕᓕᒃ ᐊᒻᒪᓗ ᑎᓴᒪᑦ 

ᐃᓂᒋᔭᐅᓇᑎᒃ, ᐊᒻᒪᓗ ᓄᓇᕗᑦ ᐃᓄᐃᑦ 

ᐃᓂᑖᖅᑎᑕᐅᓯᒪᔪᑦ ᒪᓕᒐᓕᐅᕐᓂᕐᒧᑦ 

ᑕᓪᓕᒪᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐱᕆᔪᖓ 

ᐱᔾᔪᑎᒋᓪᓗᒍ ᓴᖅᑭᓕᖅᑭᑦᑖᖃᑦᑕᕐᖓᑦ 

ᐊᔾᔨᖐᙱᑦᑐᓂᒃ ᐱᓕᕆᕕᕈᓘᔭᕐᓂᒃ, ᒥᓂᔅᑕᐃᑦ 

ᐊᔾᔨᒌᙱᑦᑐᑦ ᐅᖃᖃᑦᑕᕐᖓᑕ ᐅᓇ 

ᐱᓕᕆᐊᕆᒍᒪᔭᕋᓗᐊᕗᑦ ᑭᓯᐊᓂᓕ ᒪᓕᒐᓕᕆᔨᒃᑯᑦ 

ᒪᓕᒐᕐᓂᒃ ᑎᑎᕋᖅᑎᖏᑦ ᐱᔭᔅᓴᖃᓗᐊᕐᖓᑕᖃᐃ? 

ᑖᓐᓇ ᐅᖃᐅᓯᐅᑐᐃᓐᓇᖃᑦᑕᖅᓯᒪᔫᔮᕐᖓᑦ 

ᒥᓂᔅᑕᒐᓛᓗᓐᓄᑦ. ᑕᐃᑯᙵᕋᐃᒻᒪᑕ 

ᒪᓕᒐᓕᕆᔨᒃᑯᓐᓄᑦ 

ᓱᒃᑲᐃᓪᓕᑲᓪᓚᖃᑦᑕᖅᐸᓪᓚᐃᒻᒪᑕ. ᐊᒻᒪᓗ 

ᐅᖃᖅᓯᒪᒋᓪᓗᑎᑦ ᒐᕙᒪᑐᖃᒃᑯᑦ ᑎᒍᓯᕙᓪᓕᐊᓂᕐᒥᒃ 

ᑐᓵᔨᖃᕆᐊᖃᓛᕐᒥᒻᒪᑕᒎᖅ ᑎᒍᓯᕙᓪᓕᐊᔪᑦ 

ᒐᕙᒪᑐᖃᒃᑯᑦ ᐱᒍᓐᓇᐅᑎᖏᖕᓂᒃ. 

ᐃᖅᑲᓇᐃᔭᖅᑎᑖᒃᑲᓐᓂᕋᓱᓛᖅᑭᓰ 

ᒪᓕᒐᓕᕆᔨᒃᑯᓐᓂ? (ᑐᓵᔨᑎᒎᖏᑦᑐᖅ) ᒪ’ᓇ,  

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄᖑᕙᓪᓚᐃᔪᖅ. ᐄ, 

ᒪᓕᒐᕈᓘᔭᐃᑦ ᐊᓯᔾᔨᖅᑕᐅᒋᐊᖃᖅᑎᓪᓗᒋᑦ 

ᐋᖅᑭᒋᐊᖅᑕᐅᒋᐊᖃᖅᑎᓪᓗᒋᓪᓗ ᓄᓇᕗᒻᒧᑦ 

ᐊᑐᓕᖅᑎᒐᓱᓪᓗᒋᑦ. ᐄ’, ᐱᒋᐊᖃᒃᑲᓐᓂᓛᖅᑐᒍᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒥᔅᑕ ᕿᔪᒃᑖᖅ. 

ᒪᒥᐊᓇᖅ. ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᕈᓐᓇᕈᕕᑦ, ᐃᔅᓯᕙᐅᑖᖅ, 

ᐅᑎᕆᐊᑲᐃᓐᓇᕈᒪᒐᓗᐊᖅᑐᖓ ᒪᓕᒐᕐᓂᒃ 

ᒪᓕᑦᑎᑦᑎᓂᕐᒧᑦ, ᐸᓖᓯᓕᕆᓂᕐᒧᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᓐᓇᓕ 

ᐊᖏᖅᑕᐅᒌᖅᑲᐅᒻᒪᑦ E6-ᒦᓕᕋᑦᑕ. 

ᒪᓕᒐᕐᓂᐊᖅᑎᓂᒃ ᐃᑲᔪᖅᑎ, ᐃᑲᔪᖅᓰᓂᖅ. ᒥᔅᑕ 

ᖃᒪᓂᖅ ᑖᒃᑯᐊ ᑕᕝᕙᓂ ᐊᐱᖅᑯᑎᔅᓴᖃᖅᑮᑦ?  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᔅᓴᖃᙱᑦᑐᖓ ᑕᕝᕙᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓂᖅᑯᖓ 

ᑕᐃᒪ ᒪᓕᒐᕐᓂᐊᖅᑎᓂᒃ ᐃᑲᔪᖅᓰᒍᑎᐅᔪᓂᒃ E6. 

ᑲᑎᑦᑐᒋᑦ ᐊᖏᖅᑕᐅᔭᕆᐊᓖᑦ $3,550,000. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕐᓗᑕ E7. 

ᑎᑎᕋᕐᕖᑦ ᐊᒻᒪ ᐃᖅᑲᖅᑐᐃᔪᓕᕆᔩᑦ 

ᐊᖏᖅᑕᐅᔭᕆᐊᓖᑦ $14,237,000. 

ᐊᐱᖅᑯᑎᔅᓴᓕᑦᑕᖃᖅᑳ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᓐᓇ 

ᐃᖅᑲᖅᑐᐃᔨᒃᑯᑦ ᑎᑭᒐᐃᒻᒪᑕ ᐃᓚᖓᑦ ᑖᓐᓇ 

ᐱᒻᒪᕆᐅᓛᖑᔫᔮᓲᖅ, ᐅᕙᒍᓪᓕ 

ᓂᕈᐊᖅᑎᒋᓯᒪᔭᖏᓐᓂᒃ, ᑐᓵᔩᑦ ᐱᔨᑦᑎᕋᕐᓂᖓ.  

ᐊᔪᙱᓪᓚᕆᑦᑐᐊᓗᓐᓂᑦ ᑐᓵᔨᖃᕆᐊᖃᓲᖑᒐᔅᓯ 

ᒫᙵᑐᐃᓐᓇᖅ ᑐᓵᔨᐅᒍᓐᓇᑐᐃᓐᓇᖅᑐᕈᓗᒻᒥᒃ 

ᐱᓲᖑᙱᓇᔅᓯ ᐃᖅᑲᖅᑐᐃᕕᒻᒥ. ᑐᑭᓯᑦᑎᐊᕈᒪᒐᒪ 

ᑖᒃᑯᐊ ᒪᓕᒐᓕᕆᔨᒃᑯᑦ 

ᐊᑐᐃᓐᓇᖃᑦᑎᐊᐸᒃᑲᓗᐊᕐᒪᖔᑕ ᑐᓵᔨᑦᑎᐊᕙᓐᓂᒃ 

ᐊᔪᙱᑦᑐᓂᒃ ᑕᐃᒪᐃᑦᑐᓕᕆᒍᓐᓇᖅᑐᓂᑦ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᐊ ᐃᖅᑲᖅᑐᐃᕕᒻᒥ 

ᑐᓵᔨᖃᕆᐊᖃᓪᓚᕆᑦᑐᒍᑦ ᐊᒻᒪᓗ ᖃᑦᑎᐅᓂᖏᑦ 

ᐊᑐᐃᓐᓇᐅᔪᑦ ᖃᑦᑏᓐᓇᕈᖅᐹᓪᓕᖅᓯᒪᔪᑦ. ᑖᒃᑯᐊᓗ 

ᐃᖅᑲᖅᑐᐃᔪᓕᕆᔨᒃᑯᑦ ᐱᒡᒐᓇᖅᑐᓯᐅᓪᓚᕆᑉᐸᑦᑐᑦ 

ᑐᓵᔨᔅᓴᓯᐅᖅᑐᑎᒃ ᐊᒻᒪ ᑕᐃᒃᑯᐊ 

ᐃᓕᓴᑎᑦᑎᓂᐅᖃᑦᑕᖅᑐᐃᑦ ᓯᓚᑦᓴᑐᕐᕕᒻᒥ 

ᐃᖅᑲᓇᐃᔭᖅᑎᓴᖅᓯᐊᕐᕕᒋᕙᑦᑕᕋᓗᐊᕗᑦ ᑭᓯᐊᓂ 

ᐊᒥᓱᒃᑲᓂᕐᓂᒃ ᑐᔅᓯᕋᖅᑐᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᓴᖅᓯᒪᒐᒪᑦᑕᐅᖅ ᑕᐃᒪᐃᓐᓂᕋᖅᑕᐅᑎᓪᓗᒍ 

ᑭᓇᒥᐅᔪᔫᒐᓗᐊᑭᐊᖅ ᐃᓱᒫᓗᒋᓕᔪᒐᒃᑯ. ᒥᓂᔅᑕ 

ᐅᖃᕋᑖᕐᖓᑦ ᐱᒻᒪᕆᓪᓚᕆᐊᓘᒻᒪᑦ 

ᑐᑭᓯᐊᑦᑎᐊᖃᑦᑕᐅᑎᒋᐊᖃᕐᖓᑕ ᐃᖅᑲᖅᑐᐃᕕᒻᒥ.  

 

ᒪᑯᐊ ᑐᓵᔩᑦ ᑐᑭᑖᕆᔩᑦ ᓯᓚᑦᑐᓴᕐᕕᒻᒥ 

ᐃᓕᓴᑎᑕᐅᓲᑦ ᐃᓕᓐᓂᐊᖅᑏᑦ ᖃᑦᑎᐅᒻᒪᖔᑕ 

ᐊᒻᒪᓗ ᐃᖅᑲᓇᐃᔮᔅᓴᖁᑎᑎᑦ ᖃᑦᑎᐅᒻᒪᖔᑕ 

ᐃᖅᑲᖅᑐᐃᕕᒻᒥ. ᑖᒃᑯᐊ ᐃᓕᓐᓂᐊᕋᔅᓴᐅᑎᑕᐅᔪᐃᑦ 

ᐃᓕᓐᓂᐊᕇᖅᑲᑕ ᓈᒻᒪᒃᑲᔭᖅᐸᓪᓚᐃᕙᑦ 

ᒪᓕᒐᓕᕆᔨᒃᑯᓐᓄᑦ ᑐᓵᔨᔅᓴᐅᓛᕐᓗᑎᑦ ᐅᕝᕙᓘᓐᓃᑦ 

ᐊᒥᓱᕈᕆᐊᕆᐊᖃᖅᑐᒋᕕᓯᐅᒃ ᐃᓕᓐᓂᐊᖅᑐᑦ  

ᑐᓵᔨᕈᕆᐅᖅᓴᔪᑦ ᐊᒥᓲᓂᖅᓴᐅᒍᓐᓇᓛᕐᖓᑕ 

ᐊᔪᙱᑦᑐᑦ ᑐᓵᔩᑦ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ 

ᖃᔅᓰᓐᓇᐅᓗᐊᓕᕋᑦᑕ ᐅᑕᖅᑭᔭᕆᐊᖃᖅᑐᒍᑦ.  

 

ᒥᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᓯᓚᑦᑐᓴᕐᕕᒃ 

ᑖᓐᓇᑑᒻᒪᑦ ᐃᓕᓐᓂᐊᑎᑦᑎᖃᑦᑕᖅᑐᐃᑦ 

ᑐᓵᔨᐅᓂᕐᒥᒃ ᐊᐃᑦᑖᖑᒐᓗᐊᖅ. ᑖᒃᑯᐊ 

ᐱᔭᕇᖅᓯᕙᓪᓕᐊᔪᐃᑦ ᒫᓐᓇ ᑐᓵᔨᒋᔭᕆᐊᖃᖅᑐᓂ 

ᐊᙳᒻᒪᑎᔾᔮᙱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ 

ᑐᓴᖅᑐᒍ ᐃᓱᒫᓗᓐᓇᕐᒪᑦ ᐊᒻᒪᓗ 

ᖃᓄᖅᑑᖃᑎᖃᑑᓪᓗᐊᕋᔭᕐᓂᖅᐸᑦ ᒥᓂᔅᑕ 

ᓯᓚᑦᑐᓴᕐᕕᓕᕆᔨᒃᑯᓐᓂᒥᐅᑕᓂᒃ 

ᖁᕕᐊᓇᕋᔭᕋᓗᐊᖅᐳᖅ. ᑐᑭᓯᐅᒪᑦᑎᐊᕐᓂᕈᒪ ᐅᑯᐊ 

ᑮᓇᐅᔭᓕᐅᖅᑕᖏᑦ ᖁᑦᑎᓛᖑᖃᑕᐅᒐᓗᐊᕐᒪᑕ 

ᐃᖅᑲᖅᑐᐃᕕᐅᑉ ᐃᓗᐊᓂ ᑐᓵᔨᐅᔪᑦ.  

 

ᑭᖑᓪᓕᖅᐹᒥᒃᐊᐱᖅᑯᑎᔅᓴᖃᖅᑐᖓ ᐆᒪ ᒥᔅᓵᓄᑦ 

(ᑐᓵᔨᑎᒎᓕᖅᑐᖅ) ᑕᕝᕙᓂ ᑎᑎᕋᖅᑕᐅᕙᓪᓕᐊᕕᒻᒥ 

ᑐᑭᓯᐅᒪᖅᑲᐅᒐᒪᓕ ᐊᕐᕌᒍ ᐊᓂᒍᖅᓯᒪᔪᑦ ᑕᑯᓪᓗᒋᑦ 

ᑕᐃᒃᑯᐊ ᑐᓴᐅᒪᔾᔪᑎᑕᖃᕐᒪ ᐃᖃᓗᐃᑦ ᓯᓚᑖᓂ 

ᑕᑯᔭᐅᔪᓐᓇᙱᑦᑐᓂᒃ. ᑖᓐᓇ ᐊᓪᓚᕕᒻᒧᕐᓗᑎᑦ 

ᑭᓯᐊᓂ ᐃᓚᖏᑦ ᑕᑯᔪᓐᓇᖅᑐᑦ ᑐᔅᓯᕋᕐᓗᑎᓪᓗ 

ᑭᒃᑯᑦ ᓄᓇᖁᑎᖃᕐᒪᖔᑕ ᓇᓗᓕᖅᑐᖓᓕ 

ᑭᓲᓚᐅᕐᒪᖔᑕ. ᐊᐱᖅᑯᑎᒐᓕ, ᐃᓄᐃᑦ 

ᐊᑐᐃᓐᓇᖃᕈᓐᓇᖅᐹᑦ ᑎᑎᕋᖅᑕᐅᕙᓪᓕᐊᕕᒻᒥ 

ᑐᓴᐅᒪᔾᔪᑎᓂᒃ ᐃᖃᓗᐃᑦ ᓯᓚᑖᓂ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓯᒪᙱᓇᑦᑎᒍ 

ᑭᓯᐊᓂ ᐃᒃᓯᕙᐅᑖᖅ ᐊᖅᑯᑎᒋᓗᒋᑦ ᑖᒃᑯᐊ ᑲᑎᒪᔩᑦ 

ᖃᐅᔨᒃᑲᖅᑕᐅᓛᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᓪᓗ 

ᒥᓂᔅᑕ. ᐅᖃᐅᓯᑐᐃᓐᓇᐃᑦ ᐱᒻᒪᕆᐅᖅᑰᕐᒪᑦ ᑖᒃᑯᐊ 

ᐱᓕᕆᕝᕕᖓ ᐊᑐᐃᓐᓇᐅᑎᑦᑎᔪᓐᓇᕆᕚᑦ ᒪᑯᓄᖓ 

ᓇᒻᒥᓂᖅ ᑮᓇᐅᔭᓕᐅᕋᓱᐊᖅᑐᓄᑦ ᐊᔾᔨᒌᙱᑐᓪᓗ 

ᐱᔾᔪᑎᖃᖅᑐᓄᑦ ᑕᒪᒃᑯᐊ ᒪᓕᒐᖅᑎᒍᑦ 

ᑎᑎᕋᖅᑕᐅᕙᓪᓕᐊᔪᑦ 

ᐊᑐᐃᓐᓇᖃᕆᐊᖃᖅᑰᕋᓗᐊᕐᒪᑕ. ᑕᐃᒫᖅᑐᖓ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᖕᓂᒃ 

ᐊᐱᖅᑯᑎᒃᓴᖃᕋᒪ ᐅᓇ ᓯᕗᓪᓕᖅᐹᖅ ᖃᔅᓯᑦ 

ᐱᓕᕆᔩᑦ ᐃᖅᑲᖅᑐᐃᕕᐅᑉ ᐃᓗᐊᓂ ᒫᓐᓇ 

ᐃᓄᖃᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑎᖏᑦ 

ᕿᓂᕋᑦᑎᒍ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᖅᑎᒍᑦ 

ᑎᑎᕋᖅᑕᐅᕙᑦᑐᑦ 11 ᐃᓂᐅᔪᑦ ᐊᖏᖅᑕᐅᓯᒪᔪᑦ 

ᐱᖓᓱᑦ ᐃᓄᖃᙱᑦᑐᑦ ᐱᖓᓱᓪᓗ ᐃᓄᓐᓂᒃ 

ᐃᓐᓄᑦᑕᐅᓯᒪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑕᐅᑐᙱ.  

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. 

ᐊᐱᖅᑯᑎᒃᑲᓐᓂᕋᓕ, ᑖᒃᑯᐊ ᐱᔭᒃᓴᓄᑦ ᐸᕐᓇᐅᑎᒥ 

ᒪᒃᐱᒐᖅ 70 ᐃᒪᐃᓕᖕᒪᑦ, “ᓄᑖᙳᕆᐊᕐᓗᒍ 

ᒪᓕᒐᖏᑦ.” ᐃᖃᓗᓐᓂ ᑕᐃᒫᒃ ᖃᐅᔨᓚᐅᖅᓯᒪᒐᒪ 

ᐃᓐᓇᖅ ᐃᖅᑲᖅᑐᐃᕕᒃᑯᓐᓄᑦ ᐊᐱᕆᔭᖅ, 

“ᓱᓕᑦᑎᐊᖅᑐᒥᒃ ᓱᓕᔪᒥᑦᑕᐅᖅ?” ᐃᓐᓇᖅ ᐅᖃᕐᒪᑦ, 

“ᐋᒡᒐ, ᐅᕙᓐᓂᑐᐊᕐᓗ ᓱᓕᔪᕆᔭᓐᓂᒃ 

ᑭᐅᔪᓐᓇᖅᐸᒋᑦ.” ᐅᖃᐅᑎᔪᔭᕋ ᑖᓐᓇ ᑕᑯᒐᒃᑯ, 

ᑖᒃᑯᐊᓕᖃᐃ ᒪᓕᒐᖏᑦ ᐃᖃᖅᑐᐃᕕᐅᑉ ᐃᓗᐊᓂ 

ᓄᑖᓐᖑᕐᓗᑎᒃ.  

 

>>ᐃᒡᓚᖅᑐᑦ 

 

ᐊᐱᖅᑯᑎᒐ, ᑖᒃᑯᐊ ᓯᕗᓪᓕᐅᑎᑕᖏᑦ 2019-2020 

ᐃᒪᐃᑦᑑᓚᐅᕐᒪᑕ ᖃᐅᔨᓴᕐᓗᑎᑦ ᐱᔪᓐᓇᐅᑎ 

ᑖᔅᓱᒥᖓ ᒪᓕᒐᕐᓂ ᐃᓕᓐᓂᐊᖅᓯᒪᔪᒥ 

ᐊᕕᑦᑐᖅᓯᒪᔪᓂᒃ ᐃᖅᑲᖅᑐᐃᔨᕋᓛᒥ ᖃᓄᖅ 

ᐊᔅᓱᕈᕐᓇᖅᑐᓂᒃ ᓇᓗᓇᐃᖅᑕᐅᔪᖃᓪᓗᓂ ᑖᓐᓇ 

ᐱᔭᕇᕋᓱᑦᑐᒍ ᑐᕌᒐᖅ? ᑭᖑᓪᓕᖅᐹᖅ ᐊᐱᖅᑯᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑕᐅᑐᙱ. 

ᖁᖓᑦᑎᖃᑦᑕᕋᕕᙵ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅ ᓯᐅᓪ 

ᑭᐅᖁᓂᐊᕋᒃᑯ ᐊᐱᖅᑯᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓯᐅᓪ.  

 

ᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒃᓱᕈᓐᓇᕐᓂᕆᓚᐅᖅᑕᖓ ᐃᓐᓄᒐᓱᓐᓂᖅ 

ᒪᓕᒐᖅᑎᒍᑦ ᐃᓕᓐᓂᐊᖅᓯᒪᔪᓂᒃ 

ᐃᖅᑲᖅᑐᐃᔨᕋᓛᒥᒃ ᐊᕕᑦᑐᖅᓯᒪᔪᑦ 

ᐊᔾᔨᒌᑐᐃᓐᓇᕆᒻᒪᑕ. ᑕᐃᒪ 

ᒪᓕᒐᕐᓂᐊᖅᑎᑖᕋᓱᓪᓗᓂ ᒪᓕᒐᓂᐊᖅᑏᑦ 

ᒪᓕᒐᕐᓂᓪᓗ ᐃᓕᓯᒪᔪᓂᒃ ᐃᖅᑲᓇᐃᔭᖅᑐᐃᑦ 

ᐊᒃᓱᕈᕐᓇᓯᒪᒻᒪᑕ. ᑕᒪᒃᑯᐊᓗ ᐱᔪᓐᓇᑎᐊᕐᓂᖏᑦ  

ᒪᓕᒐᑎᒍᑦ ᑐᒃᓯᕋᖅᑕᐅᔪᓄᑦ ᑲᒪᔪᑦ ᐊᒻᒪᓗ ᒪᓐᓇ 

ᐃᒡᓗᖃᖅᑎᑦᑎᓂᕐᒥ ᐊᓪᓚᕝᕕᖃᖅᑎᑦᑎᓂᖅ 

ᓄᓇᓕᓐᓂ. ᐅᓪᓗᒥ ᑖᒃᑯᐊ ᐃᖅᑲᖅᑐᐃᔨᕋᓛᕆᔭᕗᑦ 

ᑕᕝᕙᓂ ᐃᖅᑲᖅᑐᐃᔨᒃᑯᑦ ᐃᒡᓗᖁᑎᖏᓐᓃᖁᓇᖅ. 

ᑕᐃᒪ ᐊᒃᓱᕈᓐᓇᖅᑑᒐᓗᐊᖅ ᐊᔾᔨᑲᓴᑐᐃᓐᓇᖏᑦ 

ᐃᖅᑲᓇᐃᔭᖅᑎᑖᕋᓱᓪᓗᓂ ᑕᒪᒃᑯᓄᖓ 

ᐃᓕᓐᓂᐊᖅᓯᒪᔪᒻᒪᕆᒻᒥᒃ ᐃᖅᑲᓇᐃᔭᖅᑎᑖᕋᓱᑦᑐᓂ 

ᓄᓇᓕᓐᓂ. ᑐᑭᓯᐅᒪᒐᒃᑯᓕ ᕿᒥᕐᕈᐊᖅᑕᐅᔪᖅ ᓱᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ ᓱᒥ 

ᐊᐱᖅᑯᑎᔅᓴᖃᕐᓂᐊᕋᒪ ᐊᑖᒍᑦ ᑎᑎᖅᑐᖅᑕᐅᓯᒪᔪᑦ 

ᐃᖅᑲᖅᑐᐃᓕᕆᔾᔪᑏᓪᓗ (ᑐᓵᔨᑎᒎᓕᖅᑐᖅ) ᑖᓐᓇ 

ᐃᓚᔮᕇᓄᑦ ᐱᓂᕐᓗᑦᑕᐅᓯᒪᔪᓂᒃ ᒪᓕᒐᖅ 

(ᑐᓵᔨᑎᒎᕈᓐᓃᖅᑐᖅ) ᖃᓄᖅ ᐊᒃᑐᖅᑕᐅᓯᒪᕙᑦ 

ᑖᓐᓇ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓵᔨᒥᒃ 

ᑐᓵᕋᑖᙱᓐᓇᒪ ᐅᖃᒃᑲᓐᓂᕈᓐᓇᖅᐸᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᙳᖅ.  

 

ᕿᙳᖅ (ᑐᓵᔨᑎᒍᑦ): ᑕᕝᕙᓂ 

ᑎᑎᕋᖅᑕᐅᕕᓕᕆᓂᕐᓂ ᐃᖅᑲᖅᑐᐃᕕᓕᕆᔨᒃᑯᓐᓂ 

ᖃᓄᖅ ᑖᓐᓇ ᐃᓚᔮᕇᓐᓄᑦ ᐱᓂᕐᓗᑦᑕᐅᑎᖏᓐᓄᑦ 

ᒪᓕᒐᖅ ᖃᓄᖅ ᐃᓚᓕᐅᔾᔭᐅᓯᒪᕙ ᑕᕝᕙᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᖅᑐᐃᔨᕋᓛᑦ 

ᑖᒃᑯᐊ ᐃᓚᔮᕇᓄᑦ ᐱᓂᕐᓗᑦᑕᐅᑎᓪᓗᒋᑦ ᒪᓕᒐᐃᑦ 

ᐊᒃᑐᖅᑕᐅᖃᑦᑕᖅᑐᐃᑦ ᐃᖅᑲᖅᑐᐃᔨᕋᓛᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. ᑕᐃᒫ? 

ᐊᑎᖁᑎᖃᕈᓐᓃᕋᒪ. E-7. ᑲᑎᑦᑐᒋᑦ 

ᐊᐅᓚᑕᐅᓂᕐᒧᑦ ᒪᑭᒪᐅᑎᓄᓪᓗ. $14,237,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. E-8. ᑲᑎᑦᑐᒋᑦ 

ᐊᐅᓚᑕᐅᓂᖏᓐᓄᑦ ᒪᑭᒪᐅᑎᖏᓄᓪᓗ 

ᑎᒍᔭᐅᓯᒪᔪᓕᕆᓂᕐᒧᑦ ᐊᖏᖅᑕᐅᒋᐊᓖᑦ. 

$37,819,000. ᐊᐱᖅᑯᑏᑦ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᓂ ᐅᖃᐅᓯᕆᓚᐅᖅᑕᓐᓄᑦ ᐅᑎᑲᐃᓐᓇᕈᒪᔪᖓ 

ᑕᒪᒃᑯᐊ ᐱᕋᔭᓕᖅᑭᖃᑦᑕᖅᑐᑦ. ᐃᓄᑦᑎᐊᕙᐃᑦ 

ᐅᓄᖅᑐᐊᓘᒻᒪᑕ ᐊᐃᑦᑖᖑᒐᓗᐊᖅ ᐱᑕᖃᕐᒪᑦ 

ᐋᓐᓂᖅᓯᕆᓂᕐᒧᑦ ᐱᕋᔭᕐᓂᒧᓪᓗ ᐳᖅᑐᔪᒥ 

ᐊᐃᑦᑖᖑᒐᓗᐊᖅ. ᑕᐃᒪ 

ᖃᔅᓰᓐᓇᐅᓂᖅᓴᒻᒪᕆᑯᓗᐃᑦ ᑖᒃᑯᓂᖓ 

ᐱᕋᔭᒐᔪᓐᓂᖅᐹᖑᔪᑦ ᖃᐅᔨᒐᔪᓐᓂᖅᓴᐅᒻᒪᑕ. ᑕᐃᒪ 

ᑕᒪᒃᑯᐊ ᐱᕋᔭᓕᖅᑭᖃᑦᑕᖅᑐᑦ ᐊᕐᕌᒍᒐᔅᓴᓂᒃ 

ᐅᖃᐅᓯᕆᓕᕋᑦᑎᒍᑦ. ᐊᐱᕆᔪᒪᔭᕋ ᒥᓂᔅᑕ 

ᖃᐅᔨᒪᕙᓪᓕᐊᓇᓱᒃᓯᒪᓕᕐᒪᖔᖅ 

ᐱᕋᔭᓕᖅᑭᖃᑦᑕᖅᑐᓄᑦᑯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᖏᑦ 

ᐊᒻᒪᓗ ᒪᓕᒐᓕᕆᔨᒃᑯᑦ ᑕᒪᒃᑯᐊ 

ᐱᕋᔭᓕᖅᑭᖃᑦᑕᖅᑐᓄᑦ ᖃᐅᔨᒪᕙᓪᓕᐊᓇᓱᙱᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒎᓯᕐᓂᒃ ᐊᑐᑦᑎᐊᕋᑖᕋᕕᑦ ᖁᔭᓐᓇᒦᒃ.  

 

ᑕᐃᒪ ᐅᖃᖅᑲᐅᒐᕕᐅᒃ ᑕᒪᓐᓇ ᓴᖅᑭᖃᑦᑕᑐᒍ 

ᐊᕐᕌᒍᒐᓴᓐᓂᒃ ᓴᖅᑭᓯᒪᓕᕋᑦᑎᒍ. 

ᐊᐱᖅᑯᑎᒃᑲᓐᓂᕋᓕ ᐊᕐᕌᒍᓂ ᖃᔅᓯᑲᓐᓂᕐᓂᒃ ᑖᓐᓇ 

ᐃᓱᒫᓗᒋᔭᕆᐊᖃᖅᐸᕘᑦ ᒐᕙᒪᒃᑯᑦ ᒪᓕᒐᓕᕆᔨᒃᑯᑦ 

ᖃᐅᔨᒪᕙᓪᓕᐊᓇᓱᒋᔭᐅᙱᓐᓂᑦ ᑕᒪᒃᑯᓂᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᖏᑦ ᐊᒻᒪ 

ᒪᓕᒐᓕᕆᔨᒃᑯᑦ ᐱᓕᕆᐊᖃᖅᑐᑦ ᐃᒪᓐᓇ 

ᑎᑎᕋᖅᐸᓪᓕᐊᓗᒋᑦ ᑎᒍᔭᐅᓕᖅᑭᖃᑦᑕᖅᑐᑦ ᑕᒪᓐᓇ 

ᐱᕋᔭᓕᖅᑭᖃᑦᑕᕐᓂᕐᒧᑦ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. 

ᐊᐱᖅᑯᑎᒃᑲᓐᓂᕋᓕ, ᐊᕐᕌᒍ ᑕᐃᒪᐃᓕᐅᓕᕐᒥᒍᑦᑕ 

ᐅᖃᐅᓯᕆᒻᒥᓗᑎᒃᑯ ᒪᑯᓄᖓ 

ᐱᕋᔭᓕᖅᑭᖃᑦᑕᖅᑐᓄᑦ ᖃᐅᔨᒋᐊᖅᖃᖅᑲᑕ 

ᒥᓂᔅᑕᖃᐃ ᐅᖃᕈᓐᓇᓛᖅᐸ ᑐᓴᐅᒪᔾᔪᑎᔅᓴᓂᒃ? 

ᖁᔭᓐᓇᒦᒃ, ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᕌᒐᕆᔭᕗᑦ 

ᐱᓕᕆᕝᕕᑉᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᓯᓐᓄᑦ.  

ᐊᐱᖅᑯᑎᒋᓂᐊᓕᕐᒥᔭᒃᑲ ᒪᑐᒧᖓ ᓄᓇᓕᓐᓂ 

ᑎᒍᔭᐅᓯᒪᕕᓐᓂ. ᐃᓐᓇᕐᓄᑦ ᒪᒃᑯᑦᑐᓄᓪᓗ ᑖᒃᑯᐊ 

ᐱᕋᔭᑦᑕᐃᓕᑎᑕᐅᔪᓄᑦ ᐊᒻᒪᓗ 

ᒪᓕᒋᐊᖃᖅᑎᑕᐅᓪᓗᑎᑦ ᐃᖅᑲᑐᖅᑕᐅᔪᑦ. 

ᐊᐱᖅᑯᑎᒐ ᓯᕗᓪᓕᖅᐹᖅ, ᑎᒍᔭᐅᓯᒪᔪᓕᕆᔨᑦ 

ᖃᔅᓯᐅᒻᒪᑕ ᓄᓇᓕᓕᒫᑦ ᑕᐃᒪᐃᑦᑐᖃᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 21 ᓄᓇᓕᓐᓂ 

ᑎᒍᔭᐅᓯᒪᔪᓕᕆᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓐᓂᕆᓕᕐᒥᔭᕋ ᑕᕝᕙᙵᑦ 21-ᓂᒃ 

ᐃᓂᐅᔪᓂᒃ, ᐊᑕᐅᓯᕐᒥᒃ ᓄᓇᓖᑦ 

ᐃᓐᓄᒃᓯᒪᔪᐃᓐᓇᐅᕙᑦ ᐊᑐᓂ ᓄᓇᓕᓐᓂ? 

ᐅᖃᒃᑲᓂᕐᓗᒍ ᐊᐱᖅᑯᑎᒐᓕ, ᐊᑕᐅᓯᕐᒥ 

ᐃᓐᓄᔅᓯᒪᔪᖃᕋᓗᐊᖅᐸ ᓄᓇᓕᓕᒫᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᑖᒃᑯᐊ 

ᐃᓐᓄᒃᓯᒪᔪᐃᓐᓇᐅᙱᑦᑐᑦ ᓄᓇᓖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐊᐱᖅᑯᑎᒋᒃᑲᓂᓕᕆᒻᒪᔭᕋ, ᓄᓇᓕᓐᓂ 

ᑎᒍᔭᐅᓯᒪᔪᓕᕆᔾᔪᑦ ᖃᓄᕐᓕ ᑕᐃᒪ ᒪᓕᒐᓕᕆᔨᒃᑯᑦ 

ᖃᓄᖅ ᓇᐅᑦᑎᓱᖅᑕᐅᑦᑎᐊᕋᓗᐊᕐᒪᖔᑕ ᑕᒪᒃᑯᐊ  

ᐱᕋᔭᑦᑕᐃᓕᑎᑕᐅᔪᑦ ᐊᒻᒪᓗ ᒪᓕᒐᓂᖃᖅᑎᑕᐅᔪᑦ 

ᖃᓄᖅ ᐊᐅᓚᑦᑎᑕᐅᖃᑦᑕᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᓄᓇᓕᓐᓂ 

ᑎᒍᔭᐅᓯᒪᔪᓕᕆᔨ ᑕᐃᒫᒃ ᖃᓂᓐᓂᖅᐹᖑᔪᑦ 

ᑕᐃᒃᑯᖓ ᐃᓐᓄᑦᑕᐅᓯᒪᙱᑦᑐᒧᑦ 

ᐅᐸᒍᑎᖃᖅᑕᓂᐊᖅᑐᑦ ᑕᒪᒃᑯᐊ 

ᖃᐅᔨᒋᐊᒃᑲᓐᓂᕋᓱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐊᐱᖅᑯᑎᒃᑲᓐᓂᕋ ᐅᕙᑦᑎᓐᓄᑦ 

ᐅᓂᒃᑳᕈᓐᓇᕈᕕᑦ ᓄᓇᓕᓐᓂ ᑎᒍᔭᐅᓯᒪᔪᓕᕆᔨ 

ᐱᔭᕆᔅᓯᓐᓂ ᖃᓄᕐᓕ ᓇᐅᑦᓯᖅᑐᖃᑦᑕᖅᐸᑦ 

ᐱᕋᔭᑦᑕᐃᓕᑎᑕᐅᔪᓂᒃ ᒪᓕᒋᐊᖃᖅᑐᑦ ᑕᖅᑭᑕᒫᑦ, 

ᑕᖅᑭᑕᒫᑦ ᑲᑎᖃᑎᖃᖃᑦᑕᖅᑲᑦ ᑕᐃᒫᒃ 

ᖃᐅᔨᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. 2016-ᒥᓂ 

ᑎᒍᔭᐅᓯᒪᔪᓕᕆᔩᑦ ᐊᑐᑦᑎᐊᖅᓯᒪᓕᖅᑐᑦ ᑖᒃᑯᐊ 

ᐊᐅᓚᑦᑎᔾᔪᑎᒥ ᐊᑐᖅᓯᒪᔪᑦ ᑖᓐᓇ ᐃᑲᔫᑎᖓ 

ᑕᒪᓐᓇ ᐱᔭᕆᑐᔪᒻᒪᕆᐅᒻᒪᑦ ᓄᓇᓕᓐᓂᑦ 

ᑎᒍᔭᐅᓯᒪᔪᓕᕆᔨᓄᑦ ᐃᖅᑲᓇᐃᔭᕈᓐᓇᕐᓂᖏᑦ 

ᖁᕝᕙᕆᐊᖅᑎᓯᒪᔪᑦ 44-ᓂᒃ ᑲᑎᒪᖃᑎᖃᕈᓐᓇᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᑕᒪᒃᑯᓄᖓ. ᐃᓱᒪᒋᓗᐊᖅᐸᕋᓕ ᑖᓐᓇ 

ᐃᑲᔪᕈᓐᓇᕋᔭᖅᑕᔅᓴ ᑕᒪᓐᓇ 

ᐱᕋᔭᓕᖅᑭᖃᑦᑕᖅᑐᓄᑦ. 

 

ᑲᔪᓰᓐᓇᕐᓗᒍ ᐊᐱᖅᑯᑎᒋᔭᕐᓄᑦ, ᖃᓄᖅ ᓄᓇᓕᓐᓂᑦ 

ᖃᓄᑭᐊᖅ ᑲᑎᒪᖃᑎᖃᑦᑕᖅᐸᑦ ᐃᓄᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑕᖅ. ᑖᓐᓇ ᖃᓄᑎᒋ 

ᐸᓯᔭᐅᔾᔪᑎᒋᔭᖓᓂ ᒪᓕᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᓂᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑕᖅ. 

ᑐᓴᖅᑕᕋ ᖃᓄᑎᒋᐅᓂᖏᓐᓄᑦ ᒪᓕᑦᑐᐃᑦ. ᒥᓂᔅᑕ 

ᓇᓗᓇᐃᒃᑲᓐᓂᕈᓐᓇᕈᓂ ᑖᓐᓇ 

ᐊᑐᕆᐊᖃᖅᑕᖏᓐᓂᒃ ᒪᓕᒋᐊᓕᖏᓐᓂ ᓲᕐᓗ 

ᐊᑉᐸᓯᑦᑐᖅ ᐅᕝᕙᓘᓐᓃᑦ ᖁᕝᕙᓯᑦᑐᖅ. 

ᖃᓄᑎᒋᐅᓂᖏᓐᓂᒃ ᓇᒦᑉᐸᑦ? ᖃᓄᑎᒋᓪᓕ 

ᑲᑎᖃᑎᖃᖃᑦᑕᕆᕙᑦ ᑎᒍᔭᐅᓯᒪᔪᓕᕆᔨᐅᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓚᐃᑦᓯᑑᓐ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑖᓐᓇ 

ᐆᑦᑑᑎᒋᔪᓐᓇᖅᑕᕋ ᐊᑉᐸᓯᑦᑐᒦᒥᒍᓂ ᐱᕋᔭᓐᓂᖓ 

ᐊᑉᐸᓯᑦᑑᑉᐸᑦ ᑖᒃᑯᐊ ᑎᒍᔭᐅᒪᔪᓕᕆᔩᑦ ᐱᓇᓱᐊᕈᓯᒃ  

ᐊᑕᐅᓯᖅ ᐅᕝᕙᓘᓐᓃᑦ ᑕᖅᑭᖅ ᐊᑕᐅᓯᐊᖅ. ᐊᒻᒪᓗ 

ᑖᒃᑯᐊ ᐊᑉᐸᓯᑦᑐᒦᑉᐸᑦ ᑕᖅᑭᑕᒫᖑᓇᔭᖅᑐᖅ.  

ᖁᕝᕙᓯᑦᑐᒦᑉᐸᑦ ᐱᕋᔭᓐᓂᖏᓐᓄᑦ ᖃᓄᑎᒋ 

ᐱᓇᓱᐊᕈᓯᖅ ᐊᑕᐅᓯᐊᕐᓗᒍ ᐊᒻᒪ 

ᐱᕙᓪᓕᐊᓂᖏᓐᓂᒃ ᐱᐅᓂᖅᓴᒥᒃ ᐃᓅᓯᖓᓐᓄᑦ 

ᐋᖅᑭᑉᐸᓪᓕᐊᖏᓐᓇᕈᓂ ᑕᒪᓐᓇᑦᑕᐅᖅ 

ᑎᒍᔭᐅᓯᒪᔪᓕᕆᔨ ᐊᒻᒪ ᐃᓅᓯᓕᕆᔭᐅᖃᑦᑕᕈᓂ 

ᐊᒻᒪᓗᑦᑕᐅᒃ ᐊᑐᓕᖁᔭᐅᓯᒪᓂᖓᓄᑦ ᑖᒃᑯᐊ 

ᖃᑦᓯᐊᖅᑎ ᒥᑭᓪᓕᒋᐊᖏᓐᓇᕋᔭᖅᑐᑦ ᑲᑎᓐᓂᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᓇᑯᕐᒦᒃ ᒥᓂᔅᑕ ᐃᖃᓪᓗᐊᖅ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᑕᖃᔪᕈᓘᒐᒪ.  

 

ᐊᐱᖅᑯᑎᒋᓂᐊᓕᕐᒥᔭᕋ ᐅᓇ. ᑎᒍᔭᐅᒪᔪᓕᕆᔨ 

ᖃᓄᕐᓕᑭᐊᖅ ᑖᓐᓇ ᑕᑯᔭᖓ ᑕᑯᔭᐅᕕᔅᓴᖃᖅᑐᖅ 

ᑖᒃᑯᐊᑦᑕᐅᖅ ᒪᓕᒋᐊᖃᖅᑕᖏᓐᓂ 

ᒪᓕᑦᑎᐊᖃᑦᑕᕋᓗᐊᕐᒪᖔᑕ. ᓇᑯᕐᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑕᖅ. ᑖᓐᓇ ᑐᕌᖓᔪᖅ ᐃᒻᒥᒧᒃᑯᑦ 

ᐅᓂᒃᑳᕆᐊᖃᕐᓂᖓᓐᓄᑦ ᐃᒃᓯᕙᐅᑕᖅ. 

 

ᐃᒃᓯᕙᐳᑕᖅ: ᓇᑯᕐᒦᒃ, ᒥᓂᔅᑕ ᐃᖃᓪᓗᐊᖅ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑕᖅ. 

ᐅᑎᕈᒪᓕᕐᒥᔪᖓ ᑖᓐᓇ ᐊᑎᓕᐅᖅᑕᐅᓯᒪᓂᖏᑦ 

ᑖᒃᑯᐊ ᖁᓄᔪᓐᓂᐊᕐᓂᕐᒧᑦ ᑖᒃᑯᐊ ᑎᒍᔭᐅᒪᔾᔪᑎᓖᒃ 

ᐅᕝᕙᓘᓐᓃᑦ ᐊᑎᓕᐅᖅᑕᐅᓯᒪᔪᐃᑦ 

ᖁᓄᔪᓐᓂᐊᓚᐅᖅᓯᒪᒍᑎᒃ ᓄᑕᖅᑲᓂᒃ. ᑖᒃᑯᐊ 

ᑎᒍᔭᐅᓯᒪᔪᓕᕆᔨᓄᑦ ᖃᓄᖅ ᐱᔭᐅᖃᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᓇᑯᕐᒦᒃ ᒥᔅᑕ ᓚᐃᑦᓯᑑᓐ, ᒥᓂᔅᑕ 

ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑕᖅ. ᑖᒃᑯᐊ ᐅᓂᒃᑳᓲᑦ 

ᑎᒍᔭᐅᒪᔪᓕᕆᔨᓄᑦ ᐊᒻᒪᓗ ᐊᓯᐊᓄᑦ 

ᓄᑦᑎᕐᓂᐊᕈᑎᒃ ᖃᐅᔨᒃᑲᐃᒋᐊᖃᓲᖑᒻᒥᔪᑦ 

ᑎᒍᔭᐅᒪᔪᓕᕆᔨᒧᑦ ᓇᒧᙵᐅᓂᐊᕐᒪᖔᖅ ᓇᒧᑦ 

ᓄᑦᑎᕐᓂᐊᕐᒪᖔ, ᓇᓪᓕᐊᓐᓄᑦ ᓄᓇᓕᓐᓄᑦ 

ᖃᓄᑎᒋᐅᓛᕐᓂᖓᓂᒃ ᐊᒻᒪᓗ ᑐᕌᕈᑎᖓ 

ᓇᔪᕐᓂᐊᖅᑕᖓ ᖃᓄᐃᑦᑑᒻᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᐊᒻᒪᓗ 

ᐃᒃᓯᕙᐅᑕᖅ. ᐊᐱᕆᔪᒪᔪᖓ ᑕᒪᑐᒪᐅᑉ ᒥᔅᓵᓄᑦ 

ᑐᑭᓯᐊᔪᒍᑦ ᐊᑎᓕᐅᖅᑕᐅᓯᒪᔪᐃᑦ ᑖᒃᑯᐊ 

ᐱᓗᐊᖅᑐᒥᒃ ᓄᑕᕋᐅᓗᐊᖅᑐᓄᑦ ᖁᔪᓐᓂᐊᖅᓯᒪᔪᐃᑦ 

ᐊᒻᒪᓗ ᐱᑐᐃᓐᓇᐅᖏᑦᑐᖅᓯᐅᓂᖅᓴᐅᒻᒪᑕ 

ᒪᓕᒋᐊᓕᖏᓐᓂᒃ ᖃᓄᕐᓕ ᑎᒍᔭᐅᒪᔪᓕᕆᔩᑦ ᑖᒃᑯᐊ 

ᖃᓄᖅ ᒪᓕᑦᑕᐅᑦᑎᐊᕆᐊᖃᖅᑕᖏᓐᓂᒃ, 

ᒪᓕᑦᑕᐅᑦᑎᐊᕋᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᓇᑯᕐᒦᒃ ᒥᔅᑕ ᓚᐃᑦᓯᑑᓐ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑕᖅ. ᑕᐃᒫᒃ 

ᐅᖃᖅᑲᐅᒐᓗᐊᕐᒥᔪᖓ ᐃᑲᔪᖅᑕᐅᓲᑦ ᑖᒃᑯᐊ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᓂᒃᑳᖅᑎᖃᑦᑕᕋᒥ ᐃᒻᒥᓂᒃ ᑖᒃᑯᐊ 

ᒪᓕᑦᑕᐅᔭᕆᐊᓕᓐᓂᑦ ᒪᓕᒋᐊᖃᖅᑐᐃᑦ 

ᐃᖅᑲᖅᑐᐃᕕᒃᑯᑎᒍᑦ ᐊᒻᒪ ᖃᓄᖅ 

ᓯᖁᒦᒐᔭᙱᑦᑐᐃᑦ ᓯᖁᒦᓐᓂᕈᑎᓪᓘᓐᓃᑦ ᖃᓄᖅ 

ᖃᐅᔨᒪᔭᐅᒐᔭᖅᑳᑦ ᓇᒻᒥᓂᕐᓘᓐᓃᑦ ᐅᖃᕈᓂ 

ᑎᒍᔭᐅᒪᔪᓕᕆᔨᓄᑦ. ᑖᓐᓇ ᓄᓇᓕᓐᓂᑦ 

ᑎᒍᔭᐅᒪᔪᓕᕆᔪᓄᑦ ᑕᐃᒪᐃᑦᑑᕚ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓚᐃᑦᓯᑑᓐ, ᒥᓂᔅᑕ  

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐳᑕᖅ. ᓄᓇᓕᓐᓂᑦ 

ᑎᒍᔭᐅᒪᔪᓕᕆᔨᓐᓂ ᑖᓐᓇ ᓯᖁᒦᔪᕕᓂᐅᒍᓂ ᑖᓐᓇ 

ᖁᓄᔪᕐᓂᐊᖅᑐᒥᓂᕐᒥᒃ ᐱᕋᔭᑦᑐᒥᓂᐅᒍᓂ ᑖᓐᓇ 

ᑖᒃᑯᐊ ᖃᐅᔨᒋᐊᖅᑕᐅᒐᔭᖅᑐᐃᑦ ᐃᖅᑲᖅᑐᐃᕕᒻᒥ 

ᐊᒻᒪᓗ ᖃᐃᖁᔭᐅᔾᔪᑎᒥᑦ ᐸᓖᓯᒃᑯᓐᓂ 

ᓴᖅᑭᖁᔭᐅᒐᔭᖅᑐᖅ ᐃᖅᑲᖅᑐᐃᕕᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪ ᐊᐱᖅᑯᑎᒋᓂᐊᖅᑲᐅᔭᕋ ᑖᒃᑯᐊ 

ᑎᑎᕋᖅᓯᒪᔭᒃᑲᓄ ᑭᐅᔾᔪᑎᒋᔭᐅᓯᒪᔪᐃᑦ ᐅᓪᓗᒥᒧᑦ 

ᒫᓐᓇ ᐊᑎᖃᖃᑕᐅᔪᐃᑦ ᑖᒃᑯᐊ ᖁᓄᔪᓐᓂᐊᓂᕐᒧᑦ 

ᐊᑎᓕᐅᖅᑎᑕᐅᓯᒪᔪᐃᑦ ᑖᒃᑯᐊ ᐱᓗᐊᖅᑐᒥᑦ 

ᓄᑕᕋᐅᓗᐊᖅᑐᓄᑦ. ᐃᓛᒃ ᓱᕈᓯᓄᑦ ᑖᒃᑯᐊᑦᑕᐅ 

ᖃᓄᖅ ᐊᑐᓕᖁᔨᒐᔭᖅᐳᖓ ᑖᓐᓇ ᒥᓂᔅᑕᒥᑦ. 

ᑐᑭᓕᐊᖅᑎᑦᑎᒍᓐᓇᕋᔭᕐᒪᖔᖅ ᑖᒃᑯᓇᓐᖓᑦ 

ᐊᕕᑦᑐᖅᓯᒪᕕᒋᔭᖏᓐᓂ ᑖᒃᑯᐊ ᑎᒍᔭᐅᒪᔪᓕᕆᔩᑦ 

ᑕᒪᒃᑯᐊᑦᑕᐅ ᒪᓕᑦᑕᐅᑦᓯᐊᕆᐊᓖᑦ 

ᒪᓕᑦᑕᐅᑦᓯᐊᖃᑦᑕᕋᓗᐊᕐᒪᖔᑕ ᑕᒪᓐᓇ. 

 

ᐊᒥᓲᒻᒪᑕ ᑖᒃᑯᐊ ᐅᓗᕆᐊᓇᖅᑐᒦᒍᓐᓇᖅᑐᐃᑦ 

ᐊᒻᒪᓗ ᐊᑕᐅᓯᐊᕋᑎᑦ ᑕᒪᒃᑯᐊ 

ᖁᓄᔪᓐᓂᐊᖅᓯᒪᓂᖏᓐᓂ ᑖᒃᑯᐊ 

ᑕᐃᒪᐃᑦᑑᓯᒪᓂᑰᓐᓂᖅᑲᑕ ᐊᒻᒪᓗ ᑕᐃᒪ 

ᑎᒍᔭᒪᔪᓕᕆᓂᕐᒧᑦ ᑖᒃᑯᐊ ᒪᓕᒋᐊᓕᖏᓐᓂᒃ 

ᒪᓕᒋᐊᖃᕐᖓᑕ ᑖᒃᑯᐊ ᑎᒍᔭᐅᒪᔪᓕᕆᔩᑦ ᓲᕐᓗ 

ᒪᓕᑦᑕᐅᑦᓯᐊᕋᓗᐊᕐᒪᖔᑕ ᑐᑭᓯᐊᖅᑰᖃᑦᑕᖏᒻᒪᑕ 

ᐃᓚᖓᓐᓂ. ᑖᓐᓇ ᒥᓂᔅᑕ ᑐᓂᓯᒍᓐᓇᕋᔭᖅᐹ ᑖᒃᑯᐊ 

ᑎᒍᔭᐅᒪᔪᓕᕆᔨᒃᑯᑦ ᖃᓄᖅ ᖃᐅᔨᒃᑲᐃᓗᓂ 

ᒪᓕᑦᓯᐊᖃᑦᑕᕋᓗᐊᕐᒪᖔᑕ ᐃᖅᑲᓇᐃᔮᒥᓂᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒥᓂᓯᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐳᑕᖅ. ᑖᓐᓇ ᑕᐃᒫᒃ ᐊᖏᖅᑐᖓ 

ᐊᒻᒪᓗ ᐅᑉᐱᕆᔭᖃᑦᓯᐊᕋᒪᓕ 

ᐃᖅᑲᓇᐃᔭᖅᑎᖁᑎᒋᔭᑦᑎᓐᓂ ᑎᒍᔭᐅᒪᔪᓕᕆᔨᓂᒃ 

ᐊᑦᓱᕈᑦᑎᐊᖃᑦᑕᕐᒪᑕ 

ᐃᖅᑲᓇᐃᔭᖅᑎᑦᑎᐊᕙᐅᓪᓗᑎᒃ ᐊᒻᒪᓗ 

ᖃᐅᔨᖃᑦᑕᖅᑐᐃᑦ ᒪᓕᒐᖃᖅᑐᐃᓪᓗ ᐊᑐᐊᒐᓂᓪᓕ 

ᒪᓕᒋᐊᖃᖅᑐᐃᑦ ᖃᐅᔨᑐᐊᕈᑎᒃ 

ᓯᖁᒥᑦᑐᒥᓂᐅᔪᖃᕐᓂᖅᐸᑦ ᒪᓕᒋᐊᓕᖏᓐᓂ 

ᐃᖅᑲᖅᑐᐃᕕᒃᑯᑎᒍᑦ ᒪᓕᒋᐊᖃᖅᑕᖏᓐᓂᒃ 

ᓯᖁᒦᑉᐸᑕ ᐊᒻᒪ ᖃᐃᔨᒃᑲᐃᒐᔭᖅᑐᐃᑦ ᐸᓖᓯᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕿᔪᑦᑖᖅ. 

 

ᕿᔪᑦᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᕐᕈᐃᓐᓈᓐᓂᖅᑲᐃ ᐊᐱᕆᓂᐊᖅᑐᖓ. ᓯᕗᓪᓕᕐᒥᒃ 

ᑕᐃᒪ ᐅᑭᐅᖅ ᒫᓐᓇ ᐅᑭᐅᖑᑎᓪᓗᒍ ᖁᕕᐊᓱᕝᕕᐅᑉ 

ᓯᕗᓂᖓᓂ, ᖁᕕᐊᓱᕝᕕᐅᓂᐊᓕᖅᑎᓪᓗᒍᓗᑭᐊᖅ 

ᑕᐃᒃᑯᐊ ᐊᓄᓪᓚᔅᓰᕕᒻᒦᑦᑐᑦ ᐃᓚᖏᑦ 

ᓅᑕᐅᔭᕆᐊᖃᓚᐅᖅᓯᒪᒻᒪᑕ ᑕᕝᕙᓐᖓᑦ ᐃᖃᓗᓐᓂ 

ᑕᐅᓄᖓ ᖃᓪᓗᓈᓄᖅᑲᐃ ᐊᓄᓪᓚᔅᓰᕕᒻᒧᑦ 

ᑕᒪᓐᓇᖃᐃ ᓯᕗᓪᓕᖅᐹᖑᓚᐅᖅᑲ ᐅᕝᕙᓗ 

ᑕᐃᒪᐃᓘᓲᖑᕙᑦ ᖁᕕᐊᓱᕝᕕᒃ ᑎᑭᓐᓂᓕᕋᐃᒻᒪᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᑦᑐᖃᕐᓂᔪᒻᒪᑦ 

ᓰᑏᑉᐱᕆᒥ, ᓰᑏᑉᐱᕆ 21-ᖑᑎᓪᓗᒍ ᐊᒻᒪᓗ 

ᒪᓕᒐᕐᓂᐊᕐᓂᓕᕆᔨᒃᑯᑦ ᑖᒃᑯᐊ ᐊᓯᐊᓅᒃᑲᐃᔫᒻᒪᑕ 

ᖃᓪᓗᓈᑦ ᓄᓇᖓᓐᓄᑦ ᐊᒻᒪᓗ 

ᓅᑦᑎᖅᑐᐃᔪᒪᓕᔪᒻᒪᑕ ᑕᐃᒪᐃᖃᑦᑕᖏᑦᑑᒐᓗᐊᑦ 

ᐊᒻᒪᓗ ᐊᑐᖅᑕᐅᓗᐊᓲᖑᙱᑦᑑᒐᓗᐊᖅ 

ᑎᒍᔭᐅᒪᔪᓕᕆᔨᒃᑯᑦ ᐊᑖᓂ ᑭᓯᐊᓂ 

ᐊᑦᑕᓇᖅᑐᒦᖁᑦᑕᐃᓕᓗᒋᑦ ᑎᒍᔭᐅᒪᔪᐃᑦ ᐊᒻᒪᓗ 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᐃᒪᐃᓚᐅᖅᑐᐃᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕿᔪᑦᑖᖅ. 

 

ᕿᔪᑦᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ 

ᐃᓚᖏᓐᓂ ᐅᖄᓚᕕᐅᓚᐅᖅᓯᒪᒐᒪ 

ᐊᑕᐅᓯᐊᖏᒻᒪᕆᑦᑐᖓ ᑕᐅᓄᖓ 

ᐊᐅᓪᓚᖅᑎᑕᐅᔪᒥᓂᕐᒥᑦ ᑕᒫᓐᖓᑦ ᑎᒍᔭᐅᓯᒪᔪᒥᒃ 

ᑕᐃᒃᑯᐊᒎᖅ ᐊᐅᓪᓚᖅᑐᐅᖃᓕᕋᒥ, 

ᐊᐅᓪᓚᖅᑎᑕᐅᓂᐊᕐᓂᕐᒥᓂᒃ 

ᖃᐅᔨᒪᑎᑕᐅᓚᐅᖅᑐᔅᓴᐅᙱᒻᒪᑕ. 

ᐊᐅᓪᓚᖅᑎᑕᐅᒐᒥ ᐊᓄᓪᓚᔅᓰᕕᐅᑉ ᐊᓯᐊᓄᑦ 

ᑕᕝᕙᖔᖅᑐᑎᒃ ᑕᐅᓄᖓ ᖃᓪᓗᓈᓄᑦ 

ᑭᓱᖃᙱᑦᑎᐊᖅᑐᑎᒡᒎᑦ ᐊᐅᓪᓚᖅᑎᑕᐅᓚᐅᕐᖓᑕ. 

ᑕᒪᒃᑯᐊ ᖃᐅᑕᒫᑦ ᐊᑐᖅᐸᑦᑕᕋᓗᐊᕐᓗ 

ᓇᔅᓴᕐᓇᒋᓪᓘᓐᓃᑦ ᑭᓱᖃᙱᑦᑐᒨᖅᑕᐅᓪᓗᑎᓪᓗ. 

ᐅᐱᓐᓇᕋᓂ ᐅᕙᑦᑎᑎᑐᑦᑕᐅ ᐃᑉᐱᓐᓂᐊᒻᒪᑕ 

ᐃᓅᖃᑎᒋᒐᑦᑎᒍ ᑲᒪᒋᔭᐅᑦᑎᐊᕐᔫᒥᓗᑎᒃ 

ᐱᔭᐅᔭᕆᐊᖃᕋᐊᕐᖓᑕ ᒪᑯᐊ ᐅᐊᓴᐅᑎᕈᔪᐃᑦ 

ᖃᐅᑕᒫᑦ ᐊᑐᖅᐸᑦᑕᖏᑦ ᐱᑕᖃᙱᑦᑐᓄᓪᓘᓐᓃᑦ.  

ᑕᐃᒪᐃᑦᑐᓄᑦ ᐊᐅᓪᓛᖅᑐᑕᐅᓚᐅᖅᓯᒪᒻᒪᑕ 

ᑕᐃᒪᐃᑦᑐᖃᒃᑲᓂᕐᓂᐊᖅᑲᑦ ᑕᐃᒃᑯᐊ 

ᐅᖄᓚᓚᐅᖅᓯᒪᔪᑦ ᓯᕗᓂᖓᒍᑦ. 

 

ᐃᓛᒃ ᑕᐃᒪᐃᑦᑐᖃᒃᑲᓂᕐᓂᐊᖅᑐᒥᓂᐅᑳᓪᓚᑉᐸᑦ 

ᑲᒪᒋᔭᐅᑦᑎᐊᕐᔫᒥᓗᑎᑦ ᐱᔭᐅᖃᑦᑕᕈᒪᔫᒐᓗᐊᑦᑕᐅᖅ 

ᐅᐱᓐᓇᕋᓂ ᑕᒪᓐᓇ ᑕᐃᒪᐃᑦᑐᖃᒃᑲᓂᕐᓂᐊᕐᓂᖅᑲᑦ 

ᐱᑦᑎᐊᖅᑕᐅᓂᖅᓴᐅᒍᓐᓇᕋᔭᖅᑯᖅᑲᐃ ᐅᕝᕙᓘᓐᓃᑦ 

ᖃᓄᐃᓘᒃᑲᓐᓂᕈᓐᓇᕋᔭᖅᑲᑦ ᑕᐃᒃᑯᐊ 

ᐊᓄᓪᓚᔅᓰᕕᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᔅᑕ ᕿᔪᑦᑖᖅ. 

ᑕᒪᑐᒪ ᒥᔅᓵᓄᑦ ᖃᐅᔨᒪᓐᖏᒃᑐᖓᐅᒐᓗᐊᖅ ᑭᓯᐊᓂ 

ᐅᖃᖃᑎᖃᕈᓐᓇᖅᑐᖓ ᑎᒍᔭᐅᒪᔪᓕᕆᔨᒃᑯᓐᓂ 

ᑖᒃᑯᓇᓐᖓᑦ. ᖁᔭᓐᓇᒦᒃ, ᐃᓯᕙᐅᑕᖅ. 

 

ᐃᒃᓯᕙᐅᑕᖅ: ᕿᔪᑦᑖᖅ. 

 

ᕿᔪᖅᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ 

ᒫᔾᔨᐅᑎᓪᓗᒍ 2019 ᒪᓕᒐᓕᐅᕐᕕᒃ 

ᐊᖏᖅᓯᓚᐅᖅᓯᒪᒻᒪᑦ ᑕᒫᓂ 1-ᒥᓕᐊᓂ ᖃᓂᒋᔮᓂ 

1-ᒥᓕᐊᓂᑦ ᑖᒃᑯᓂᖓ ᐃᓚᒋᐊᕈᑏᑦ overtime-

ᕈᑎᒥᓂᕐᓄᑦ ᐊᓄᓪᓚᔅᓰᕕᒻᒥ 

ᐃᖅᑲᓇᐃᔭᐃᓐᓇᖅᑐᓄᑦ ᐊᒻᒪ 

ᐃᖅᑲᓇᐃᔭᑲᐃᓐᓇᐸᑦᑐᓄᑦ. ᐅᓪᓗᒥᑭᐊᖓᐃ 

ᖃᓄᐃᓘᖅᐸᓪᓕᐊᓕᖅᑲᑦ ᑖᒃᑯᐊ 

ᐊᓄᓪᓚᔅᓰᕕᓕᕆᔨᒃᑯᑦ ᑕᒪᓐᓇ overtime-

ᖃᑦᑕᕐᓂᐊᓗᒃ ᑕᒪᒃᑯᐊ ᑮᓇᐅᔭᖅᑐᕐᓃᑦ  

ᒥᑭᓪᓕᕙᓪᓕᐊᑲᓐᓂᕈᓐᓇᖅᓯᒻᒪᖔᖅ ᓇᐅᒃᑯᑦ? 

ᑕᒪᓐᓇ ᖃᓄᐃᓘᕈᑕᐅᕙᑭᐊᖅ ᒫᓐᓇᐅᔪᖅ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᐅᖃᖅᑲᐅᒐᓗᐊᖅᑐᖓ ᑖᒃᑯᐊ 2020 ᐊᒻᒪ 2021 

ᖄᖏᖅᑕᐅᑉᐸᑦ ᐊᖏᖅᑕᐅᒍᓂ ᑖᒃᑯᐊᑦᑕᐅᖅ 

ᖁᓕᓂᑦ ᐃᓄᓐᓂᒃ ᐃᖅᑲᓇᐃᔭᖅᑎᑖᒃᑲᓂᕐᓂᐊᖅᑐᒍ 

ᐃᓄᓐᓂᒃ ᑕᒫᓃᓐᖏᓐᓇᖅᑐᓂᒃ 

ᕿᒥᕐᕈᐊᖏᓐᓇᓲᖑᓪᓗᑕ ᐊᔭᐅᕆᖁᓪᓗᑕ 

ᐃᖅᑲᓇᐃᔭᖅᑎᓂᒃ ᑕᐃᒫᒃ ᐃᖅᑲᓇᐃᔮᒥᒃᓂ 

ᐊᑕᐃᓐᓇᕈᓐᓇᖁᓪᓗᒋᑦᑕᐅ ᐊᒻᒪᓗ ᖃᐅᔨᓴᖅᑐᒍᑦ 

ᒫᓐᓇ ᐋᖅᑭᒋᐊᕈᓐᓇᕕᔅᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ, ᐅᑯᐊ ᐅᖃᖅᓯᒪᒻᒪᑕ 

ᐊᑭᑐᔫᑎᓄᑦ ᐊᑐᖅᑐᒃᓴᑦ ᐃᓗᐊᓃᑦᑐᑦ ᐃᓄᐃᑦ 

ᐃᓕᖅᑯᓯᖓᑎᒍ ᐊᐅᓪᓚᑎᑦᑎᖃᑦᑕᕐᓂᖅ. ᑖᒃᑯᐊ 

ᓄᓇᓕᓐᓂᑦ ᐊᑐᖅᑕᐃᓐᓇᐅᖃᑦᑕᕐᒪᖔ 

ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᕋᑖᓐᖏᑕᕋ 

ᐊᐱᖅᑯᑎᒋᔭᖓᓐᓄᑦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ ᓇᓗᓇᐃᑦᑎᐊᑲᐃᓐᓇᕈᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ (ᑐᓵᔨᑎᒍᑦ) 

ᒥᑦᓴᐅᓴᒍᑎᒻᒪᕆᓐᓂ ᑖᒃᑯᐊᑦᑕᐅᖅ ᐃᓄᓐᓅᖓᔪᐃᑦ 

ᐱᐅᓯᖏᓐᓄᑦ ᑎᒍᔭᐅᒪᔪᓄᑦ ᓲᕐᓗ ᐃᓄᐃᑦ 

ᐃᓕᖅᑯᓯᖏᓐᓄᑦ, ᓄᓇᓕᓐᓄᑦ, ᑖᒃᑯᐊ ᖃᑦᑎᐅᕙᑦ 

ᓄᓇᓕᐅᔪᐃᑦ, ᑕᒪᓐᓇ ᐱᓕᕆᐊᖃᖃᑦᑕᕐᒪᖔᑕ  

ᐃᓄᐃᑦ ᐱᖅᑯᓯᖏᓐᓂᒃ ᖃᐅᔨᒃᑲᐃᖃᑦᑕᖅᑐᐃᑦ, 

ᓄᓇᓕᓕᒫᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᒍᔭᐅᒪᕕᓕᒫᑦ 

ᐃᓘᓐᓇᑎᒃ ᑕᐃᒪᐃᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ (ᑐᓵᔨᑎᒍᑦ) 

ᓄᓇᓕᓕᒫᑦ ᑕᐃᒃᑯᐊ ᒥᑭᓂᖅᓴᐃᑦ 

ᑕᐃᒪᐃᑦᑐᖅᑕᖃᖏᑦᑐᐃᑦ? ᑭᓯᐊᓂ 

ᐃᖅᑲᖅᑐᐃᕕᒃᑯᑦ, ᐃᓛᒃ ᑎᒍᔭᐅᒪᕕᒃᑯᑦ 

ᑕᐃᒪᐃᒃᑲᐃᖃᑦᑕᖅᑐᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᓗᐊᖅᑕᕋ ᑕᐃᒃᑯᐊ, ᐃᒃᑯᐊᓕ ᓄᓇᓕᓐᓂ 

ᑲᒪᖃᑦᑕᖅᑐᑦ ᑎᒍᔭᐅᓯᒪᔪᓂᒃ ᖃᓄᑭᐊᖅ 

ᐊᐅᓚᓂᖃᖅᐸᒻᒪᑕ ᐃᓚᖏᑦ ᓄᓇᓖᑦ 

ᑕᐃᒪᐃᑦᑐᖃᖅᑐᐃᓇᐅᖏᒥᒻᒪᑕ. ᑕᐃᒃᑯᐊᓕᑭᐊᖅ 

ᐋᖅᑭᑦᓯᒪᔪᐃᑦ, ᑳᓐᑐᓛᒃᑎᒎᖃᑦᑕᑐᐃᖅᑲᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓃᒃᑯᐊ 

ᐱᕋᔭᒃᑐᕕᓂᕐᓂᒃ ᑲᒪᔨᐅᔪᑦ ᑕᐃᒪᐃᑦᑐᓂᒃ 

ᐃᖅᑲᓇᐃᔭᖅᑎᖃᙱᑦᑐᑦ ᓲᕐᓗ ᐆᑦᑑᑎᒋᓗᒍ 

ᖁᕐᓗᖅᑐᖅ ᐱᕋᔭᖅᑐᕕᓂᕐᓂᒃ ᑲᒪᔨᓂᒃ  

ᐱᑕᖃᙱᑉᐸᑦ, ᐃᖃᓗᑦᑑᑦᑎᐊᕐᒥᐅᑕᖅ ᑕᐃᑯᖓ 

ᖁᕐᓗᖅᑐᕐᒧᑦ ᐳᓛᕆᐊᖃᕐᓂᐊᖅᑐᖅ ᑕᐃᒃᑯᓂᖓ 

ᑲᒪᒋᔭᐅᔭᕆᐊᓕᓐᓂᒃ ᑲᒪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᒪᑉᐱᖅᑐᒐᖅ 

8 ᒥᓂᔅᑕᐅᑉ ᑎᑎᖅᑲᖏᑦ, ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ ᐱᓪᓗᒋᑦ ᐊᒻᒪᓗ ᖃᕆᓴᐅᔭᐃᑦ 

ᖁᐱᕐᕆᓚᐅᖅᑎᓪᓗᒋᑦ, ᑕᐃᒃᑯᐊ 

ᖃᕆᓴᐅᔭᒃᑰᖅᑐᕕᓃᑦ ᐊᑐᐃᓐᓇᖏᒻᒪᑕᒎᖅ.  

 

ᐅᓇᖃᐃ ᐊᐱᖅᑯᑎᒋᓕᕐᓗᒍ, ᖃᓄᖑᓇ ᑖᓐᓇ 

ᐊᑐᐃᓐᓇᐅᖏᑦᑐᑐᐊᖑᕚᑦ ᖁᐱᕐᕆᓚᐅᕐᓂᖏᑦ 

ᐱᓪᓗᒍ ᐊᒻᒪᓘᓐᓃᑦ ᖃᖓ ᐋᖅᑭᑦᑕᐅᓛᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑕᖅ, 

ᐄ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᒪᒥᐊᕐᓗᖓ 

ᒪᒥᐊᕐᖢᖓ ᑐᑭᓯᓇᙱᓐᓂᕈᒪ ᑕᐃᒃᑯᐊ 

ᖃᕆᓴᐅᔭᒃᑯᑦ ᐱᑐᑦᓯᒪᙱᒻᒪᑕ ᖃᖓ 

ᐱᑐᒃᑕᐅᓛᖅᐸᑦ ᐊᒻᒪᓗ ᐱᓕᕆᕝᕕᓯᓐᓂ 

ᖃᕆᓴᐅᔭᐃᑦ ᖁᐱᕐᕆᓚᐅᕐᓂᖓ ᐱᔾᔪᑎᒋᓪᓗᒍ 

ᖃᓄᐃᑦᑐᒥᒃ ᐊᑲᐅᖏᓕᐅᕈᑎᒥᒃ ᓱᓕ ᐱᑕᖃᖅᐸ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᐱᕐᕆᓯᒪᓚᐅᖅᑎᓪᓗᒋᑦ 

ᑭᓱᑦ ᐸᐃᑉᐹᓂᒃ ᐊᑐᖔᖃᑦᑕᓕᖅᑐᒍᑦ ᐊᒻᒪᓗ 

ᖃᕆᓴᐅᔭᒧᑦ ᐃᓕᐅᖅᑲᖅᑕᐅᕙᓪᓕᐊᓪᓗᑎᒃ ᑕᒪᒃᑮᒃ 

ᖃᕆᓴᐅᔭᐃᑦ ᐱᔭᕇᖅᐸᑕ ᐊᑐᐃᓐᓇᐅᓕᖅᐸᑕᓗ 

ᑕᐃᒃᑯᐊ ᑐᖅᑯᖅᑕᐅᔭᕆᐊᓖᑦ ᖃᕆᓴᐅᔭᒧᑦ 

ᐃᓕᐅᖅᑲᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᖃᖓ 

ᐱᔭᕇᖅᑕᐅᓂᐊᕐᒪᖔᖅ ᖃᐅᔨᒪᕕᑦ? 

 

ᐊᐱᖅᑯᑎᒃᑲᓂᕐᓄᑦ ᑕᐃᒃᑯᐊ ᑎᒍᔭᐅᓯᒪᔪᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ ᕿᑭᖅᑖᓗᒻᒥᐅᓂ 

ᐃᑲᔪᖅᑕᐅᕕᒃ ᑖᓐᓇ ᑕᐃᔭᐅᓯᒪᔪᑐᐊᖑᒻᒪᑦ, 

ᑲᖏᖅᖠᓂᕐᒥ, ᑲᖏᖠᓂᕐᒥᓗ 

ᐃᖅᑲᓇᐃᔭᓕᒻᒪᒃᓴᖅᑕᐅᕙᑦ ᑕᐃᒃᑯᐊ ᑎᒍᔭᐅᓯᒪᔪᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᒍᔭᐅᓯᒪᔪᑦ 

ᐊᓄᓪᓚᑦᓯᐊᕆᔭᑦ ᑲᖏᖅᖠᓂᕐᒥ ᐃᓪᓗᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᐄ, ᑕᐃᒪ 

ᒪᕐᕉᓐᓂᒃ ᐊᐱᕆᔪᐊᓘᒐᒪ ᐊᑕᐅᓯᖅ ᑭᐅᓪᓗᓂᐅᒃ. 

ᐱᖃᑖᓕᑭᐊᖅ, ᖃᖓᓖᒃᑯᐊ ᖃᕆᓴᐅᔭᐃᑦ 

ᐱᑐᑦᓯᒪᓕᕐᓂᐊᖅᑲᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᒥᐊᓇᖅ 

ᑭᐅᖅᑲᐅᖏᓐᓇᒃᑯ. ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᑦ ᐱᓕᕆᕝᕕᐊᓂ 

ᐃᖅᑲᓇᐃᔭᖃᑎᖃᖅᑐᒍᑦ ᑖᒃᑯᐊ 

ᐱᑐᑦᑕᐅᓴᕋᐃᓐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᐅᓇ 

ᑭᖑᓪᓕᖅᐹᖅ, ᑎᑎᖅᑲᑦ ᑭᖑᓪᓕᖅᐹᑦ $3.4 

ᒥᓕᐊᓂᒃ ᑕᐃᓯᓯᒪᒻᒪᑦ ᒪᕐᕉᓐᓄᑦ ᐊᕐᕌᒍᓐᓄᑦ 

ᐊᑐᖅᑕᐅᔪᒃᓴᐃᑦ.  

 

ᖃᓄᖑᓇ $50 ᒥᓕᐊᐅᕚᑦ, ᑲᓇᑕᐅᑉ 

ᒐᕙᒪᒃᑯᖏᓪᓗ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᓪᓗ 

ᐋᖅᑭᑦᑕᐅᓯᒪᔪᖅ. ᖁᕕᐊᓇᕈᓈᓘᒻᒪᑦ, ᖁᔭᓕᕗᒍᑦ 

ᑕᒪᓐᓇ ᐱᒋᐊᖅᑕᐅᓚᐅᖅᓯᒪᒻᒪᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᑐᐃᓐᓇᖅ 

ᖁᕕᐊᓱᖃᑕᐅᖕᒥᔪᖓ ᐃᓕᓐᓂᐊᖅᑎᑦᑎᓂᐊᖃᑦᑕ 

ᐃᓄᓐᓂᒃ ᐅᓄᒃᑲᓐᓂᖅᑐᓂᒃ ᐊᒻᒪᓗ ᑕᐃᒃᑯᐊ 

ᑮᓇᐅᔭᑦ ᐊᖏᕈᑎᑎᒎᖅᑕᐅᓯᒪᔪᑦ 

ᐃᖅᑲᓇᐃᔭᖅᑐᓕᕆᔨᒃᑯᑎᒎᖅᑐᑦ ᓄᓇᕗᑦ ᒐᕙᒪᒃᑯᑦ 

ᐃᓗᐊᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. 

ᐊᓄᓪᓚᑦᓰᕖᑦ E-9 ᑲᑎᓪᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ ᓂᕈᐊᕈᑕᐅᓂᐊᖅᑐᑦ $37,819,000. 

ᐊᖏᖅᑐᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓄᑦ ᓄᓇᓕᖕᓂ 

ᐃᖅᑲᖅᑐᐃᔨᐊᓛᑦ. ᐊᐅᓚᔾᔪᑏᑦ ᒪᑭᒪᐅᑏᓪᓗ 

$5,042,000. ᐊᐱᖅᑯᑏᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) 

ᑐᑭᓯᓇᒃᑲᓐᓂᖁᑐᐃᓐᓇᕐᖢᒍ ᐊᒻᒪ ᒪᑐᐃᖅᓯᔾᔪᑖᓂ 

ᒪᑉᐱᑦᑐᒐᖅ 2 $234,000.00 

ᐅᑎᖅᑎᑕᐅᒍᓐᓇᕐᓂᐊᕐᒪᑕ ᓄᓇᓕᓐᓂ 

ᐃᖅᑲᖅᑐᐃᕕᓕᕆᔩᑦ ᑕᓪᓕᒪᑦ. ᓱᒻᒪᑦ 

$234,000.00−ᑐᒃᑲᓐᓂᐊᓗᓐᓂᐊᖅᐸ ᖄᒃᑲᓐᓂᐊᕈᑦ 

ᑕᐃᒃᑯᐊ ᐃᖅᑲᓇᐃᔭᕈᓐᓇᖁᓪᓗᒋᑦ. ᕼᐊᒻᓚᒃᑯᑦ 

ᐊᑭᓕᖅᓱᖅᑕᐅᖃᑦᑕᓚᐅᖅᓯᒪᒐᓗᐊᕐᖓᑕ 

ᑕᐃᒃᑯᓄᖓ ᑕᓪᓕᒪᓄᑦ ᐃᖅᑲᓇᐃᔭᖅᑎᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓂᓇᓱᒃᑲᒃᑭᑦ. ᑕᐃᒃᑯᐊ 

ᓄᓇᓕᖕᓂ ᐃᖅᑲᓇᐃᔭᖅᑎᕗᑦ 

ᑮᓇᐅᔭᖃᖅᑎᑕᐅᓚᐅᖅᓯᒪᔪᑦ ᕼᐊᒻᓚᒃᑯᓐᓄᑦ, 

ᕼᐊᒻᓚᑦᑯᑦ ᐊᖅᑯᑎᒋᔭᐅᓪᓗᑎᒃ ᐊᒻᒪᓗ ᑕᐃᒃᑯᐊ 

ᐅᑎᖅᑎᑕᐅᑉᐸᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᓕᖅᑎᓪᓗᒋᑦ ᐊᑭᑐᓂᖅᓴᐅᓲᖑᒻᒪᑦ ᓲᕐᓗ 

ᓄᖅᑲᕈᒪᓯᐊᑦ, ᐃᑲᔫᓯᐊᓪᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᓕᕋᒥᒃ ᐃᓚᔭᐅᓲᖑᒻᒪᑕ ᓄᖅᑲᕈᒻᒪᓯᐊᑦ 

ᐊᒻᒪᓗ ᐃᑲᔫᑏᑦ ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ,’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᑖᒃᑯᐊ 

ᕼᐋᒻᓚᒃᑯᑦ ᑕᐃᒃᑯᓂᖓ 

ᐃᖅᑲᓇᐃᔭᖅᑎᖃᕈᒪᔪᓐᓃᓚᐅᖅᓯᒪᔪᑦ 

ᓯᓚᐃᕐᕆᔭᐅᖅᑰᔨᓪᓗᑎᒃ ᑮᓇᐅᔭᓂᒃ 

ᐅᓄᙱᓗᐊᖅᑐᓂᒃ ᑐᓂᓯᖃᑦᑕᓚᐅᕐᒪᑕ 

ᕼᐊᒻᓚᒃᑯᓐᓄᑦ ᑕᐃᒪᐃᓐᓂᖓᓄᑦ. ᑖᓐᓇᖃᐃ 

ᑕᕝᕗᖓ ᐃᓱᓕᑦᑎᓪᓗᒍ, ᐃᓱᓕᓪᓗᒍ,  

ᐃᓱᓕᔾᔪᑎᒋᓕᕐᓗᒍ ᐊᐱᖅᑯᑎᒃᓴᖃᕈᓐᓃᖅᑐᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᙱ. 

 

ᑕᐅᑐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᑕᐅᓯᑐᐊᕐᒥᒃ. ᒪᕐᕉᖏᒃᑯᐊᒃ ᐃᖅᑲᓇᐃᔭᖅᑏᒃ, 

ᐃᓛᒃ ᑲᑎᒪᔨᕋᓛᒃ ᒪᓕᒐᓕᕆᔨᒃᑯᓐᓄᑦ ᑲᑎᒪᔨᕋᓚᑦ 

ᐅᓐᓂᕐᓗᕝᕕᐅᓚᐅᖅᓯᒪᒻᒪᑦ. 

ᐅᓐᓂᕐᓗᕝᕕᐅᓚᐅᖅᓯᒪᒐᒪ ᒪᕐᕉᓐᓄᑦ 

ᑲᑎᒪᔾᔪᓯᐊᖅᑖᕆᖃᑦᑕᖅᑕᖓᒎᖅ 

ᖁᕝᕙᕆᐊᖅᑕᐅᓚᐅᖅᓯᒪᙱᒻᒪᑕ ᑕᓪᓕᒪᓄᑦ 

ᐊᕐᕌᒍᓄᑦ ᑖᒃᑯᐊ ᐱᔭᒃᓴᖅᑖᕐᓗᐊᖅᓯᒪᑎᓪᓗᒋᑦ 

ᐊᒻᒪᓗ ᐃᓚᔮᕇᓂᒃ ᑲᒪᔨᐅᓪᓗᑎᒃ 

ᐱᖁᔭᕐᔪᐊᖅᑎᒍᓪᓗ 

ᐃᖅᑲᓇᐃᔮᑦᓴᖅᑖᖅᑎᑕᐅᓯᒪᓪᓗᑎᒃ. 

ᑲᑎᒪᔾᔪᓯᐊᖅᑖᕆᖃᑦᑕᖅᑕᖏᓂᒃᑯᐊ 

ᐊᑭᑦᑐᕆᐊᖅᑕᐅᓂᐊᖅᐹᑦ? ᐊᐱᖅᑯᑎᒃᓴᑐᐊᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᔩᓂ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕿᒥᕐᕈᔭᕗᑦ 

ᐅᓄᖅᓯᒋᐊᕈᓐᓇᖁᓪᓗᒋᑦ 

ᑲᑎᒪᐅᓯᐊᕆᖃᑦᑕᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᑭᓯᒃᑲᓐᓂᕈᒪᓪᓗᖓ ᐱᓕᕆᐊᒃᓴᓄᑦ 

ᐸᕐᓇᐅᑎᓕᐊᕆᓯᒪᔭᑦᓯᓐᓂ, ᒪᑉᐱᖅᑐᒐᖅ 78 

ᐋᖅᑭᖑᐊᑯᓗᐊ 2. ᐊᑐᖅᑕᐅᖃᑦᑕᖅᑐᑦ ᓄᓇᓕᓐᓂ 

ᐃᖅᑲᖅᑐᐃᔨᒃᑯᑦ ᑲᑎᒪᔨᖏᓐᓄᑦ, ᐃᑲᔪᖅᑕᐅᔾᔪᑏᑦ 

ᐃᒃᑯᐊ ᐱᓂᕐᓗᑦᑕᐅᓯᒪᔪᕕᓃᑦ. ᐄᖅ, ᑕᒻᒪᓕᕋᒪ, 

ᐅᓇᖔᖅ. ᖃᑦᓯᓂᒃ ᐃᖅᑲᓇᐃᔭᖅᑎᖃᖅᐸᑦ ᑕᐃᒃᑯᐊ 

ᐱᕋᔭᑦᑕᐅᔪᕕᓂᕐᓄᑦ ᐃᑲᔪᖅᑏᑦ. ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐱᕋᔭᑦᑕᕕᓃᑦ 

ᐃᑲᔪᖅᑕᐅᖃᑦᑕᕐᓂᖏᓐᓄᑦ ᑐᕌᖓᔪᓂᒃ  

ᐊᐱᖅᑯᑎᖃᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐄ, ᐊᖏᖅᑐᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᑐᑭᓯᒋᐊᕈᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᐊᑏᓕᑭᐊᖅ ᑕᐃᓐᓇ, ᖃᓄᖅ 

ᐊᑯᓂᐅᑎᒋᒃᑲᓐᓂᕐᓂᐊᕐᒪᑦ ᑕᒪᒃᑯᐊ ᓄᓇᓕᖕᓂ 

ᒪᓕᒐᖅᑎᒍᑦ ᐃᑲᔪᕋᓱᑦᑎᐅᖃᑦᑕᖅᑐᐃᑦ ᖃᓄᖅ 

ᐊᑯᓂᐅᑎᒋᒃᑲᓐᓂᕐᓂᐊᕐᒪᑕ, ᐃᓚᖏᒡᒎᖅ ᓄᓇᓖᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᒋᓕᖅᑕᖏᑦ ᖃᓄᖅ 

ᐊᑯᓂᑎᒋ ᐅᑕᖅᑭᒃᑲᓐᓂᕐᓂᐊᖅᐸᑦ ᓄᓇᓕᓐᓂ 

ᐱᖃᖏᑦᑐᐃᑦ. ᑖᓐᓇ ᑭᖑᓪᓕᖅᐹᕆᓕᕐᖢᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐄ, ᐊᖏᖅᑐᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᖅᐸ 

ᓄᓇᓕᓐᓂ ᐃᒃᑯᐊ ᐃᖅᑲᖅᑐᐃᕕᓐᓄᑦ ᓄᓇᕗᑦ 

ᒐᕙᒪᒃᑯᓐᓄᑦ ᐅᑎᖅᑎᑕᐅᓂᐊᖅᑐᑦ ᐊᕐᕌᒎᒃ ᒪᕐᕉᒃ 

ᐊᒡᒋᖅᑑᒃ ᐅᖓᑖᓅᓚᐅᖏᓐᓂᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑏᑦ ᑲᑎᒪᔭᕆᐊᖃᖏᒻᒪᑕ ᒪᓕᒐᕐᒥᑎᒍᑦ, 

6-ᒦᖔᖅ ᐱᔭᕇᕆᐊᖃᖏᓐᓇᑦᑕ ᐱᖁᔨᕗᖓ 

ᑲᑎᒪᑐᐃᓐᓇᕐᓂᖅ ᑲᔪᓰᓐᓇᕐᓗᒍ ᑭᓯᐊᓂ 

ᒪᓕᒐᓕᕆᔨᒃᑯᑦ ᐱᔭᕇᖅᑕᐅᑉᐸᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐱᖁᔨᕗᖔᖅᑕᖃᕐᒪᑦ. 

ᐊᐃᕙᔾᔪᑎᒃᓴᐅᖏᒻᒪᑦ. ᓈᖕᒪᓴᖅᑐᑦ 

ᐱᖁᔨᕗᖔᕈᒻᒧᑦ, ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. ᖃᐃᕐᓃᖅ ᐱᐊᓂᒃᐲᑦ.  

ᐊᑎᖁᑎᖃᕈᓐᓃᖅᑐᖓ. 

 

>>ᐃᓪᓚᖅᑐᑦ 

 

ᓄᓇᓕᓐᓂ ᒪᓕᒐᓕᕆᔩᑦ E-9 ᑲᑎᓪᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ 

$5,042,000.00. ᐊᖏᖅᐱᓯᐅᒃ.  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): E-3 ᐅᑎᕐᕕᒋᓗᒍ, 

ᓇᐃᒡᓕᑎᖅᓯᒪᔪᑦ ᒪᓕᒐᓕᕆᔨᒃᑯᑦ ᑲᑎᓪᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ 

$127,660,000. ᐊᖏᖅᐱᑖ ᐱᔭᕇᕋᑦᑎᒃᑯᑦ 

ᒪᓕᒐᓕᕆᔨᒃᑯᑦ ᐱᓕᕆᕕᐊ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑏᑦ ᒥᔅ 

ᐃᖃᓪᓗᐊᖅ, ᒪᑐᔾᔪᑎᑎᑦ. 

 

ᐊᖓᔪᖅᑳᖅ ᔩᓂ ᐃᕼᐊᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᕐᓂᕐᓂ 

ᖁᔭᓐᓇᒦᕈᒪᔪᖓ ᐃᓘᓐᓇᔅᓯᓐᓂᑦ 

ᐱᕐᔪᐊᒻᒪᕆᐊᓘᓵᕐᒪᑕ ᑖᒃᑯᐊ ᐊᒻᒪᓗ ᑕᖅᑲᒃᑯᐊ 

ᖁᕕᐊᓱᓕᖅᑐᒃᓴᐅᕗᑦ ᐃᓱᒫᓘᑎᒋᔭᖏᑦ ᐃᓚᖏᑦ 

ᐊᐱᖅᑯᑎᒋᔭᐅᓵᕐᒪᑦ.  

 

ᐊᒻᒪᓗ ᐅᑯᐊ ᐊᒃᓱᕈᖅᖢᑎᒃ 

ᐃᖅᑲᓇᐃᔭᖃᖅᑕᖅᓯᒪᒻᒪᑕ ᐃᖅᑲᓇᐃᔭᖅᑎᕗᑦ 

ᖁᔭᓕᔭᒃᑲ. ᑕᐃᒃᑯᐊ ᑐᓴᕈᒪᔭᑎᑦ 

ᑐᓴᕈᓐᓇᕐᓂᐊᕋᔅᓯᐅᒃ ᑭᒡᒐᖅᑐᖅᖢᒋᑦ ᓄᓇᕗᒻᒥᐅᑦ. 

ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒃᑲ 

ᖁᔭᓐᓇᒦᖅᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, 

ᑖᒃᑯᐊ ᒪᓕᒐᓕᕆᔨᒃᑯᑦ ᐱᔭᕇᕋᑦᑎᒍ, 

ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕆᓯᒪᔭᕗᑦ 

ᐅᓂᒃᑳᕆᔭᐅᖁᓕᖅᑐᒋᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 

ᐅᓂᒃᑳᕈᒪᓕᖅᑐᖅ ᐱᕙᓪᓕᐊᓂᕆᓯᒪᔭᑦᑎᓐᓂᑦ ᐊᒻᒪ 

ᑖᓐᓇᓗ ᐊᐃᕙᒍᑎᔅᓴᐅᒐᓂ. ᓈᒻᒪᓴᖅᑐᐃᑦ 

ᐱᖁᔨᕗᖔᕈᑎᒥᑦ? ᐊᑭᕋᖅᑐᖅᑕᐅᕚ? 

ᐅᕙᓃᒃᑲᓪᓕᕈᒪᕕᓰ?  

ᐱᖁᔨᕗᖔᕈᑎ ᑲᔪᓯᔪᖅ. ᐃᖅᓱᖅᑏ, ᑖᒃᑯᐊ 

ᐅᖃᕆᐊᖅᑐᖅᓯᒪᔪᑦ ᐊᓂᑎᑕᐅᓕᕐᒥᒃᑭᑦ. 

ᓂᑯᕕᙳᓱᓕᕋᒪ ᐱᕙᓪᓕᐊᓂᕆᓯᒪᔭᑦᑎᓐᓂᒃ 

ᐅᓂᒃᑳᖃᕐᓗᖓ. 

 

ᐅᖃᖅᑎ: ᐅᓐᓄᒃᓴᒃᑯᑦ. (ᑐᓵᔨᑎᒍᑦ) 

ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ. ᒥᔅ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐅᖃᖅᑏ ᑲᑎᒪᔨᖁᑎᑎᑦ 

ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᐱᖁᔭᔅᓴᑦ 39 ᐊᒻᒪ 

ᐱᕙᓪᓕᐊᒐᒥᒃ ᐅᓂᒃᑳᕈᒪᔪᑦ. ᐱᒋᐊᖅᑎᑦᑎᕗᖓ 

ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒥᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᕗᖔᕈᑎᑕᖃᕐᖓᑦ, ᐊᐃᑉᐱᖅᑕᐅᕚ? ᕿᔪᒃᑖᖅ. 

ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᕗᖔᕈᑎ ᓈᒻᒪᒃᑐᖅ. 

ᐱᖁᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ 

 



ᕿᑎᖅᑰ, ᒫᑦᓯ 5, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ?  

ᐱᖁᔨᕗᖔᕈᑎ ᑲᔪᓯᔪᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

22 ᑲᑎᒪᔾᔪᑎᒃᓴᑦ, ᒥᔅᑕ ᑯᓘᒃ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

 ᒪᓕᒐᒃᓴᖅ 41 

 ᒪᓕᖓᒃᓴᖅ 42 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᓇ ᒪᓕᒐᓕᐅᕐᕕᒃ 

ᒪᑐᓯᒪᓂᐊᓕᕐᒥᔪᖅ ᐅᓪᓗᑐᐃᓐᓇᕈᕋᓱᓐᓂᖓᓂ, ᒫᑦᓯ 

6, 9-ᒨᖅᑲᑦ ᐅᓪᓛᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:05ᒧᐊᖅᑎᓪᓗᒍ



 

 

 


